
DIDZA' DXI'A BUZUJE' LU GUICH SAN MATEOQ

Yugu' xuz xna' gul gdod queé’ Jesus

1Ni uzuja' laqué' xuz xna' gul gdéd queé' Jesucristo, naqué' zxi'n xsoé' David, lenca'
zxi'n xsoé' Abraham.
2 Abraham guqué' xuzé' Isaac.
Isaac guqué' xuzé' Jacob.
Jacob guqué' xuzqué' Juda len yugu' bénni' boché'e.
3 Juda guqué' xuzqué' Fares len Zara, ati' Tamar gucnu xna'qué'.
Fares guqué' xuzé' Esrom.
Esrom guqué' xuzé' Aram.
4 Aram guqué' xuzé' Aminadab.
Aminadab guqué' xuzé' Naason.
Naasén guqué' xuzé' Salmoén.
5 Salmdn guqué' xuzé' Booz, ati' Rahab gucnu xné'é.
Booz guqué' xuzé' Obed.
Rut gucnu xné'é Obed na'.
Obed guqué' xuzé' Isal.
¢ Isaf guqué' xuzé' David.
David na' gna bé'iné' bunach Israel, ati' butsag nad'lené'-nu ngul na' gucnu zi'al ngul queé'
Urfas, ati' David len ngul ni glaqué' xuz xné'é Salomén.
7 Salomén guqué' xuzé' Roboam.
Roboam guqué' xuzé' Abias.
Abfas guqué' xuzé' Asa.
8 Asa guqué' xuzé' Josafat.
Josafat guqué' xuzé' Joram.
Joram guqué' xuzé' Uzias.
9 Uzias guqué' xuzé' Jotam.
Jotam guqué' xuzé' Acaz.
Acaz guqué' xuzé' Ezequias.
10Ezequias guqué' xuzé' Manasés.
Manasés guqué' xuzé' Amon.
Amon guqué' xuzé' Josias.
1 josfas guqué' xuzqué' Jeconias len yugu' bonni' boché'e.
Yugu' bonni' ni gulacu'é dza ni' cati' yugu' bénni' Babilonia gulaché'é bunéach Israel
nadzungac lu xyuqué',
12Jeconias guqué' xuzé' Salatiel.
Salatiel guqué' xuzé' Zorobabel.
13 Zorobabel guqué' xuzé' Abiud.
Abiud guqué' xuzé' Eliaquim.
Eliaquim guqué' xuzé' Azor.
14 Azor guqué' xuzé' Sadoc.
Sadoc guqué' xuzé' Aquim.
Aquim guqué' xuzé' Eliud.
15Eliud guqué' xuzé' Eleazar.
Eleazar guqué' xuzé' Matan.
Matan guqué' xuzé' Jacob.
16 Jacob guqué' xuzé' José.
José ni guqué' bonni' queénu Marfa, ati' Maria na' gucnu xné'é Jesus, 1€' ca' Cristo, Nu
na' tun 16z bunach judio guidé' duna bé'iné' lequé'.

17 Cni nac, glac chidd' c¢' di'a dza ga gzu lau zoé' Abraham ga bdxinté zoé' David, ati'
glac ca' yechida' o' di'a dza ga gzu lau zoé' David ga bdxinté dza yugu' bonni' Babilonia
gulaché'é bunéch Israel nadzungac, ati' glac ca' yechid4' c6' di'a dza ga gzu lau dza ni'
gulaché'é lequé' ga bdxinté dza guljé' Cristo.

Yugu' le guc cati' guljé' Jesucristo

18 Cni guc cati' guljé' Jesucristo. Cati' ni' chnaz{' lu na'bi' Marfa, xné'é Jesucristo
utsdg na'lenbi' José, len zi'atél cati' zi'a utsdg nd'lené'-bi', gyu'ubi' 1é'bi' Maria na' tubi'
bi'idau'. Guc cni ni'a qui y6l-l1a' huac queé' Dios B6' La'y. 19 Naqué' bonni' tsahui' José na',
bonni' queébi' Marfa, san cutu gu'nné' uquié'-bi' laugac bunach. Gu'nné' uld'alené'-bi'
bagachi'z. 20 Tsal ni' rza' ladxé'é José ca na' guné', bului' lahué' gbaz la'y queé' Xanru'
lahué' José lu yél béchcdl, len ré' 1€":

—]José, zxi'n xsoé' David. Cutu gadxinu' si'u-bi' Marfa, gacbi' ngul quiu', le yu'ubi'
16'bi' bi'i bénni'dau' na' ral-la' galjbi' ni'a qui y6l-la' huac queé' Dios B&' La'y. 2! Galjbi'
queébi' tubi' bi'i bonni'dau', ati' gu'u labi' Jests, le uslabi' bunich queébi' lu dul-la’
nabdga'gac.

22 Cni guc yugu'té 1é ni quié butsag 1€ na' gné' Xanru' lu ru'é bonni' bé'é didza' ulaz
queé' Dios, gné'":

23 Gul-yutsca', tu ngul ra'bandau’, tsu'ubi' 1¢'bi' bi'idau', ati' galjbi' tubi' bi'i bénni'dau',
Ati' lu'é labi' Emanuel.

Emanuel nac tu didza' hebreo le rna: “Len ré'u Dios.”
24 Cati' bubané' José lu yél béchcal, bené' ca na' gudxé' 1&' gbaz la'y queé' Xanru!, ati'

gzxi'é-bi' Marfa na', gucbi' ngul queé'. 25 Cutu gzdalené'-bi' cati' bdxinr dza chguljbi'
queébi' bi'i bdnni'dau', bi'i zi'al quesbi', ati' glu'é labi' Jests.

2
Duyuqué'-bi' bi'idau' Jesus bonni' ta'yejni'i

1 Cati' guljbi' Jesus yodz Belén, luyd Judea, rna bé'é luyt ni' Herodes, ati' guladxiné'
Jerusalén bonni' ta'yejni'i, narujqué' tu yodz dé zaca' ga rlen gbidz. 2 Gulanabé' bonni'
ni, ta'né":

—;Gazx zoabi' bi'idau' na' ral-la' gna bé'ibi' bunach judio, bi'idau' na' zi'a guljbi'?
Cati' ni' zoatu' ga rlen gbidz blé'itu'-ba' bolj yeni' nac bé' chguljbi', ati' za'tu' ni quié
tsej ladxi'tu'-bi'.

3 Cati' giquibe'iné' 1€ ni Herodes, bonni' rna bé'é, gré'tsqué' bagui'i, len 1ézca' cni
gulabd' baguf'i ytigu'té bunach nacua' Jerusalén. 4Ni'r bulidzé' ytgu'té bxuz und bé', len
bonni' gdau' tu'sédi, Herodes na', ati' gnabné' lequé' gazx ral-la' galjé' Cristo, bonni' na'
tuné' 16z bonni' judio glé'é gna bé'ing' lequé'. 5Té' 1€":

—Lu y6dz Belén luyt Judea. Cni nac le buzujé' lu guich bénni' bé'é didza' uldz queé'

Dios le rna cni:
6 Cutu nacr cuidi' lahué' Dios y6dz Belén luyd Juda,

Ca y6dz gap nacud' nup ta'nd bé' luyd ni,
Le grujé' yodz Belén bonni' gaqué' blau,
Bonni' na' gun chi'é bundch Israel quia'.

7Ni'r bulidzé' bagachi'z bonni' ta'yejni'i na' Herodes, len gnabné' lequé' quié gnézné'
dxi'a gca'xté chguc bului' lahui lauqué' bolj na' gulalé'ing'. 8 Ni'r bsolé'é lequé' tsjaqué'
Belén. Ré' lequé":

—Gul-tséaj ni', len gul-tsajnab dxi'a nacx nac queébi' bi'idau' na'. Cati' chbdzdlili'-bi',
dudixjoi'li' neda', quié tsija' ca' neda!, tsej ladxa'a-bi'.

9 Gdod gulayonné' didza' bé'é Herodes na', zjaqué' bonni' ta'yejni'i na', ati' nanérba'
lauqué' bolj na' gulalé'iné' cati' ni' nacu'é ladzqué' ga bdxinté yajsda ga na' débi' bi'idau'
na'. 10 Cati' gulalé'iné' bolj na', guludzijtsquiné'. 11 Cati' gulayazi€' yu'u, gulalé'iné'-bi'
bi'i bénni'dau' na', zéalenbi'-nu Marfa, xna'bi'. Ni'r guluzechu zxibqué' laubi', len gulayfj

ladxi'qué'-bi'. Gdod na' gulasaljé' yugu' gui'ndau' quequé' len gulunddzjé' queébi' oro,
len yal, len noérdau' rla' zxix qui yag mirra. 12 Le chbuzéjni'né' lequé' Dios lu yél béchcal
cui tshu6jqué' ga zoé' Herodes na', qui 1€ ni na' yhudjqué' ladzqué' néz yubl.

Ta'zxundjé' José len Marta, ta'ché'é-bi' Jests luyti Egipto

13 6dod guluzé'é ni' bonni' ta'yejni'i na', ni'r buluf’ lahué' tué' gbaz la'y queé' Xanru!'
gana' dé' José lu yél béchcdl, len ré' 16"

—Gyas. Bché'-bi' bi'idau' ni lenca' xna'bi', ati' bzxundj ni. Gyeaj luyd Egipto, ati'
uga'nu' ni' cati' gyépra' li' neda' yetd. Cni gunu' le uguiljé'-bi' bi'idau' ni Herodes quié
gdoddé'-bi'.

14Ni'r gyasé' José, len ni' nac chdzo'l, bché'é-bi' bi'idau' na' lenca' xna'bi', ati' yjaqueé'
luyt Egipto. 15 Guluga'né' ni' cati' gutré' Herodes. Cni guc quié butsag 1€ na' gné' Xanru'
Dios lu ru'é bonni' bé'é didza' uldz queé', gné': “Ga nac luyt Egipto bulidza' Zxi'na'.”

Rsolé'é Herodes bonni' ludodcdé'-bi' bi'idau' hué'n nacua'bi' Belén

16 Cati' gliquibe'iné' Herodes cutu gluné' ca rné' bonni' ta'yejni'i, gleyné' Herodes na',
ati' gna bé'iné' bonni' tsjaqué' ludodcdé'-bi' ytigu'tébi' bi'i bdnni'dau' nacua'bi' Belén len
gdu zbi'il ga dé Belén na', bi'idau' chyu'ucbi' chop iz len bi'idau' nahué'nrcbi'. Cni bené!
ca busaqué' queé' Herodes na', tsca chguc dza bului' lahui bélj, dza na' guluzéjni'né' 1&'
bonni' ta'yejni'i na'. 17 Cni guc, butsdg 1€ na' gné' Jeremias, bonni' bé'é didza' ulaz queé!
Dios, gné':
18 Lu y6dz Rama ryon chi'igac
Nup ta'bddx len nup ta'bsdxya'a.
Raquel rbédxnu ni'a quegac zxi'nnu,
Cutu gac nu hui' zx6n 1énu, le chnatcbi'.

19Gdod gutié' Herodes na', ni'r bului' lahué' gbaz la'y na' queé' Xanru' lahué' José lu
yél béchcal ga ni' zoé' luyd Egipto, len ré' 1€":

20 —Gyas. Bché'-bi' bi'i bonni'dau' ni lenca' xna'bi', ati' boaj luyt Israel, le chglatié'
bonni' ni' glé'nné' ludéddé'-bi' bi'i bénni'dau’ ni.

21Ni'r gyasé' José, ati' bché'é-bi' bi'i bonni'dau' na' lenca' xna'bi', ati' yhusjqué' luyu
Israel. 22 Cati' giquibe'iné' José rna bé'é Arquelao luyd Judea le chgutié' Herodes, xuzé'
Arquelao, qui 1€ ni na' gadxiné' José hudjé' ni'. Cati' buzéjni'né' 1€' Dios lu yél béchcdl,
gyijé' luyu Galilea. 23 Cati' bdxiné' ni', yajséé' yodz Nazaret. Cni guc quié butsag 1é
Ea' gulin'e"' bonni' glu'é didza' uldz queé' Dios ca ral-la' gac queé' Jesus, si' Lé', Bonni'

azaret.

3

Runé' lban lu latj ca'z Juan, bonni' ruquilé' bundch nis

1yYugu' lu dza ni' bului' lahué' Juan, bonni' na' buquilé' bunach nis, runé' Iban lu latj
ca'z luyd Judea. 2Juan na' rné":

—Gul-b{'i 1adxi'li', le chzoa gdxin dza dund bé' luyt ni Nu na' zoa yehua' yuba.

3 Ca nac queé' Juan na', buzujé' lu guich Isafas, bénni' bé'é didza' ulaz queé' Dios, le
rna cni:

Ry6n chi'é bonni' rulidzé' lu latj ca'z, rné":
Gul-pé' n6z gdxin queéli' Xanru',
Gul-bij li yugu' noz las todé'.

4 Nacué' zxé' Juan lari' ndquini litsa'ba' boa', ati' nigué'é 1€'é pan guid. Rahué'-ba'
bochi'zi len ri'jé' bdxindau' qui bézdau'. 5 Guladxiné' ga zoé' Juan yugu' bénni' Jerusalén
len bunach narujgac gdu luyt Judea, len gdu zbi'il ga dé yegu Jordan. ¢ Cati' gulaxdalépé'
dul-la' nabaga'qué', Juan na' buquilé' lequé' nis lu yegu Jordan na'.

7 Cati' blé'iné' Juan ta'dxiné' ga zoé' zian bonni' gdau' fariseo len bonni' gdau' saduceo
quié la'dilé' nis, ré' lequé':

—Lbi'ili', di'a dza quecba' bél snia'. ;Nuzxa buzejni'i Ibi'ili' gzxundjli' y6l-la' rusytdx
na' zi'a gac quegac bunach? 8 Gul-gun le gac bé' chbubi'i ladxi'li'. ° Cutu cuequi icjli',
cugnali' nacli' tsahui' le nacli' zxi'n xsoé' Abraham, le répa' Ibi'ili', huac guné' Dios ga
luhu6ac zxi'n xsoé' Abraham guidj nacud' ni. 10 Chzoa rboz guia huag gchugu yag le
rului' ca gac queéli'. Yugu'té yag cuta'bia le nac dxi'a, grugugac ati' la'gu'qué' leygac lu
gui'. 11 Le nacté neda' ruquila' Ibi'ili' nis lu nis, nul-li' chbub{'i 14dxi'li', san bénni' na'
ral-la' guidé' cati' téd quia' neda', 1&' guné' le rului'z y6l-la' rdil nis ni, uchizié' lbi'ili'
Dios BS' La'y len gui' queé'. Bonni' ni nactéré' blau ca neda', ati' neda' cutu naca' Isaca'
gleycja' 1616' nudé'é. 12 Z6né' lu né'é beo' qued!, le ulubné' ga rdxi'a zxoa' xtil queé'. Uzi'é
zxoa' xtil queé' lu yu'u ga ni' gun chi'é lei, san uzégui'é béb qui lu gui', ati' gui' na' cutu
ca'ul.

Rdilé' nis Jesus

13Ni'r buzé'é Jesus luyt Galilea, len bdxiné' ra' yegu Jord4n ga na' zoé' Juan, quié gdilé'
nis lu né'é Juan na'. 14 Juan buzagué'é xn6zé', ré' Jesus:

—Neda' ral-la' gdila' nis lu na'u Li". ;Ati' Li' za'tsu' quia'?

15Bubi'é didza' Jesus, ré' 1&":

—Benn latj na'a, le cni ral-la' gunru' gduté le nac tsahui'.

Ni'r bé'é Lé' latj Juan. 1 Cati' chnadilé' Jesus nis, la' burujté' lu nis. Ni'r gyalj luzxbd
lahué' Jesus, ati' blé'iné' ruhuétjé' Dios Bo' La'y, bdxiné' ga na' zoé' Jesus, rné'é carna'ba’
budddau'. 17 Ni'r byon chi'i nu rui' didza' yehua' yub4, rna:

—Bonni' ni naqué' Zxi'na'. Nadxi'ida' Lé' len rdzag ladxa'a Lé'.

4

Ré'ni Satands tu' x6hui' ugdp Jesus dul-la’

1Ni'r 1a' bché'té' Jesus lu latj ca'z Dios Bo' La'y quié gata' latj si' bé' Lé' Satands tu'
x6hui',

2Gdu choa' dza choa' yél cutu bi gdahué' Jesus, ati' gdédr ni' rduné'. 3 Ni'r bdxin ga
z0é' Jesus tu' x6hui', nu na' rugdp bunach dul-la', len ré Jesus:

—Chqui' nacu' gdu Zxi'né' Dios, gna na'a luhudéc yot xtil guidj nacud' ni.

4Bubi'é didza' Jesus, ré' lei:

—Nayj lu guich la'y, rna: “Clégz y6t xtil nabanigac bunach, san 1ézca' yigu'té didza'
ru'é Dios nabanigac bunach.”

5Ni'r bché' Jesus tu' x6hui' yodz la'y Jerusalén, ati' ni' budxia L&' ga nac xtsa' cju'u
gdau'. ¢ Ni'r ré Lé' tu' x6hui', rna:

—Chqui' nacu' Li' gdu Zxi'né' Dios, busladzu' cuinu' ni, le naydj lu guich la'y, rna:
Dios gs6lé'é gbaz la'y queé' lun chi'é Li',
Ati' luchisé' Li' lu na'qué’,
Cui tsajchegu'u guidj, cui gunu' zi' ni'u.

7Bubi'é didza' Jesus, ré' lei:

—Yet ca' naydj lu guich la'y, le ré bundch, rna: “Cutu si' bé'u Xanu' Dios.”

8Ni'r bché! Jesus tu' x6hui' ga nac tu lu gui'a sib, ati' ni' buluf'i Lé' ytgu'té y6dz nacud'
y6dzlyt ni len yugu'té yol-la' tsahui' quegac. ®Ni'r ré Lé':

—Yugu'té 1é ni udéda' lu na'u chqui' uzechu zxibu' lahua' gunu' neda' zxon.

10]esus ré' lei:

—B0aj quiu' li', Satands tu' x6hui', le nayuj lu guich la'y le ré netu', rna: “Xanu' Dios
tsej ladxu'u, len tuzé' L&' gunu' xching'.”

1 Ni'r buzd' ga na' zoé' Jesus Satands tu' x6hui', ati' guladxiné' ga zoé' gbaz la'y queé'
Dios len glaclené' Lé', gulagu'é le gdahué'.

Rzu lahué' Jesus runé' Iban luyu Galilea
12 Cati' byénné' Jests nadzuné' Juan lidx guia, gyijé' luyt Galilea. 13 Buzé'é yodz
Nazaret, ati' yajs6é' yodz Capernaum ga nac ra' nis zx6n, lu bza' quegac bunach Zabulén

len bunach Neftali. 14 Cni guc, butsdg 1é na' gné' Isafas, bonni' bé'é didza' uldz queé' Dios,
gné':
15 Luytd Zabuldn len luyt Neftali,
La' néz ra' nis zxon yetsla'a yegu Jorddn zaca' ga rlen gbidz.
Luyd Galilea, ga nacud' bunach cunacgac judio.
16 Bunach chul nit ni' gulale'i yenf',
Ati' bonni' ni' nacqué' ca nup chnatgac, blen quequé' yent'.
17 Cati' ni'r gzu lahué' Jesus runé' Iban, ré' bunich ni":
—Gul-b{'i 1adxi'li', le chzoa gdxin dza dund bé' luyt ni Nu na' zoa yehua' yuba.

Jestis rulidzé' tapé' bonni' uzon bol tsajta'qué’ Lé'

18 Cati' gdé' Jesus ra' nis zx6n qui Galilea, ni' blé'iné' chopé' bonni'. Tué' 1é' Simén, len
zoa yett &' Pedro, ati' dzagué' 1€' Andrés, bonni' boché'é. Chopé!' ni ta'chiljé' yoxj bol
quequé' lu nis zx6n na' le nacqué' uzén bol. 19 Jests ré' lequé":

—Gul-dutd' neda', ati' guna' ga gché'li' quia' bunéch, gunli' ca runli' rzénli'-ba' bol.

20 La' guluca'nté' yugu' yoxj bl quequé' chopé' ni, zjaclené' Jesus.

21Cati' gdodé' yelati' ni'l Jesus, blé'iné' yechopé' bonni'. Tué'1é' Jacobo, ati' dzagué' 1€'
Juan, bonni' béché'é. Nacqué' zxi'né' Zebedeo. Nacu'é 16'i barcodau' dzagqué' Zebedeo,
xuzqué', len tu'uné' yoxj bl quequé'. Ni'r Jesus bulidzé' chopé' ni tsajta'qué' Lé'. 22La'
guluca'nté' barcodau' na' lenca' xuzqué', zjaclené' Jesus.

Jesuis rusédné' bundch zian

23 Gdé' Jests gdu luyu Galilea, rusédné' bunach gap nac lu yu'u ga tu'dubé' tu'sédé'
queé' Dios bonni' judio. Ni' bené' Iban qui didza' dxi'a ca zi'a dund bé'é luyd ni Dios, len
buné' ytigu'té nup te'i tsca nac guidzhué' quequé'. 24 Gzé didza' qui yél-la' huac queé'
Jesus, ati' gulayoni bundch gdu luyt Siria, ati' djua'gac ga zoé' Jests yugu'té bonni' té'iné'
zian guidzhué' quequé', len ta'zaca' ta'gui'é. Djua'qué' ca' ni' bénni' yu'ugac lequé' bo'
x0hui', len bonni' té'iné' hué' xjuti', len bonni' nacu'nqué' bin ni'a na'qué', ati' Jesus
buné' yagu'té bonni' na'. 25 Rjaclen Jests bunach zian narujgac luyt Galilea, len yugu'
y6dz Decapolis, len y6dz Jerusalén, lenca' luyt Judea, len yugu' yodz nacud' yetsla'l yegu
Jordén zaca' ga rlen gbidz.

5

Lban bené' Jestis ga nac lu gui'adau’

1Cati' blé'iné' Jests za'clen L&' bundch zian, ni'r grené' tu lu gui'adau' ga nac xtsa', ati'
lu gui'a ni' gré'é. Ni'r guludubé' ga zoé' Jestis bonni' uséd queé'. 2 Gzu lahué' rusédné'
lequé', rné":

3 —Bica' ba bonni' tdquibe'iné' ta'yadzjné' le naqui queé' Dios, le nadél-li'qué' latj ga
rna bé' Nu na' zoa yehua' yuba.

4’Bica' babonni' tu'hui'ni ladxi'qué' le nabdga'qué' dul-la', le hui' zx6né' lequé' Dioscz.

5’Bica' ba bonni' nacqué' n6xj ladxi' lahué' Dios, le gata' quequé' luyt ni.

6"Bica' ba bonni' ta'zé l1adxi'qué' le nac tsahui' lahué' Dios, rac quequé' ca rac quegac
nup ta'din len ta'bidx nis, le guné' Dios ga luzi'é xbey 16 na' ta'zé ladxi'qué.

7’Bica' ba bonni' tu'huechi' 1adxi'qué' 1za'qué', le huechi' ladxé'é lequé' Dios.

8’Bica' ba bonni' nac dxi'a icj ladxi'dau'qué', cutu bi nabdga'qué', le 1a'lé'iné' Dios.

9’Bica' ba bonni' ta'bequi dxié' didza' bizxj, le la'z{' laqué' zxi'né' Dios.

10"Bica' ba bonni' ta'zaca' ta'gui'é yugu' le ta'bia ladxi'gac lequé' bunach cati' tuné' le
nac tsahui', le dé quequé' latj ga rna bé' Nu na' zoa yehua' yuba.

117Bjca' ba Ibi'ili' cati' tu'lidz Ibi'ili' zi' bunach, len ta'bfa ladxi'gac Ibi'ili', ati' lu y6l-1a'
rzi' yé' ta'né queéli' le xohui' le da'li' neda'. 12 Gul-dziji len gul-dzag ladxi'li', le uzi'tscali'
xbey ni' yehua' yuba. Ca rac queéli', guc quequé' bonni' glu'é didza' uldz queé' Dios len
gulacu'é z{'atél ca Ibi'ili', le gulabia ladxi'gac ca' lequé' bunach.

Bundch queé’ Cristo lac ca zédi' len ca yent'

13Gneé' ca' Jesus:

—Lbi'ili' nacli' ca z6di' luyd ni, san chqui' nit yol-la' sna' qui z6di' na', cutu gac gunru'
ga hudac sna'. Cutur bi nac Isaca', san chnac tu le chu'nru', ati' lulib lei bunéch.

14°Lbi'ili' nacli' ca yen{' yodzlyd ni quié ului'li' lahui le nac queé' Dios. Gacli' ca tu y6dz
dé tu lu gui'a, cutu gac ggachi' yodz na'. 15 Cati' ruquél-la'ru' gui', cutu rgu'ru' lei zxan
gui'n, san ga Ina' ruzoaru' lei quié uzeni' yugu'té nup nacud' lu yu'u. 16 Ca na' run yent',
ral-la' gunli' ca' Ibi'ili', giii'li" latj gac bé' le nacli' laugac yigu'té bundch, quié cati' la'le'i
le nac dxi'a runli', la'gi'u-né' yol-la' ba Xuzli' Dios zoé' yehua' yuba.

Rusédné' Jestis qui le gna bé'é Dios lu né'é Moisés

17Gné' ca' Jesus:

—Cutu gaquili' bida' dusnitia' yugu' le gna bé'é Moisés o zxba na' gulusédné' bonni'
glu'é didza' ulaz queé' Dios. Bida', clég quié usnitia' yugu' 1€ ni, san quié ulu'a lahui gdu
le rusédi 1€ na'. 18 Le nacté répa' Ibi'ili'. Tsal ni nacud' luzxba len y6dzlyu ni, cutu tod
ca'z nitu didza'dau', len nitd le rna bé' zxba na', cati' gacr yiagu'té le ral-la' gac. 1° Qui
1€ ni na', niti'téz bonni' quitsjé' tu zxba cuidi'dau'z zoa lu zxba na', len usédné' bunach
lun cni, bonni' ni gactéré' cuidi'dau'z ca yugu'té nup la'cud' ga rna bé' Nu na' zoa yehua'
yubd, san nuti'téz bonni' guné' ca rna bé' zxba na' len usédné' bunach lun ca' cni, bonni'
ni gactéré' blau ga rna bé' Nu na' zoa yehua' yuba. 20Répa’ ca' Ibi'ili': “Chqui' cugunli' le
nactér dxi'a ca le tuné' bonni' gdau' usédi, lenca' ca tuné' bénni' gdau' fariseo, cutu ca'
tsazli' ga ni' rna bé'é Dios yehua' yuba.”

Rusédné' Jesuis ca nac qui nu rley 1zé'i

21Gné' ca' Jesus:

—Chbydnili' ca glé' xuz xtau'li' bonni' guta' luna'qué', gulané': “Cutu gdddili' bunach.
Nu bonni' gdodé' bunach, nabagué'é zxguia' huadxiné' ga cuequi xbeyné' 1&' Dios.”
22 Na'a, neda' répa' Ibi'ili": Nu bonni' rleyné' bochi' 1zé'¢, nabagué'é zxguia' huadxiné'
ga cuequi xbeyné' 1&' Dios. Lézca' cni, nu bonni' gné zi'é queé' bochi' 1z€'€ nabagué'é
zxguia' la'bequi xbeyné' 1€' bonni' blau ta'bequi xbey, ati' nu bonni' guié' 1z&'é: “Boa'
cundzi”, nabagué'é zxguia' bonni' na' tsijé' lu gui' gabil.

23’Cni nac, chqui' chzoa cu'u lu bcugu la'y tu le unédzju', ati' ni' tsajneynu' zoa bizx
quié rleyné' li' béchi' 1za'u, 24 bca'n lu becugu ni' 1€ na' unédzju', len boaj lidxu'. Zzi'al
yajca'n tsahui' le benu' queé' bochi' Iza'u, ati' ni'r gda unédzju' 1€ na' nu'u.

25’Chqui' zoa nu bonni' rnabné' li' bi quizxju'len gché'é li' ga cuequi xbeyné' li' bonni',
budzagté dxi'a bonni' na' tsal ni' yi'ulenu' 16" néz, cui udédé' li' lahué' bonni' rbequi
xbey, ati' bonni' ni udodé' 1i' lu né'é bénni' ruseyjé' lidx guia, ati' 16' cu'é li' lidx guia na'.
26 Le nacté répa' li', cutu ca' uruju' ni' cati' gdxinr dza quizxju' ga buité le ral-lu'u.

Rusédné' Jestis ca nac qui nu rquitsj zxba qui yél-la' nutsdg na'

27Gné' ca' Jesus:

—Chbydnili' ca na' gulané": “Cutu gunu' dul-la' le rguitsj zxba qui y6l-la' nutsig na'.”
28 Na'a, neda' répa' Ibi'ili"; Nuti'téz bonni' ruyté' ngul len yol-la' rzé ladxi' le cunéc,
chbené' dul-la' len 1énu lu icj 1adxi'dau'hué'.

29°Qui 1€ ni na', chqui' gun ga gunu' dul-la' y6j lau' yubél, gleaj lei len gru'n lei. Dxi'ar
gac quiu' unitiu' tu y6j lau', len clég gduteo' tsiju' lu gui' gabil. 30 Chqui' gun ga gunu'
dul-la' na'u yubél, bchugu lei, len gru'n lei. Dxi'ar gac quiu' unitiu' tu na'u, len clég
gduteo' tsiju' lu gui' gabil.

Rusédné' Jestis ca nac qui nu bonni' ruld'alené' ngul queé’
31Gné' ca' Jesus:
—Lézca' gulané: “Nuti'téz bonni' rusané'-nu ngul qued', ral-la' unodzjé' queénu
guich le rna ruld'alené'-nu.” 32 Na'a, neda' répa' Ibi'ili', chqui' zoé' bénni' rusané'-nu
ngul queé', len cutu zoa le cunac runnu, guné' bonni' na' ga gunnu dul-1a' le rguitsj zxba



San Mateo 5:33 7 San Mateo 6:5

qui yol-la' nutsdg na' chqui' utsag né'lennu bonni' yubl, ati' bonni' na' si'é-nu ngul na',
lézca' guné' dul-la' le rguitsj zxba qui yo6l-la' nutsdg na'.

Rusédné' Jestis ca nac qui nu rney Dios

33Gné' ca' Jesus:

—Lézca' bydnili' ca glé' xuz xtau'li' bonni' guta' lu na'qué', gulané": “Cutu si' yé'u cati'
rneynu' Dios, ati' ral-la' gunu' lahué' Xanru' Dios gduté lé na' rneynu' Lé'.” 34Na'a, neda'
répa' Ibi'ili', cutu ca' gun tsutsu xtidza'li'. Cutu gun tsutsu xtidza'li' gneyli' yehua' yuba,
le nac ga r6'é rna bé'é Dios. 3> Cutu gun tsutsu xtidza'li' gneyli' luyt ni, le nac luyd ni
ca xlibi ni'é Dios, len cutu gneyli' Jerusalén, le nac ladzé' Bonni' nactéré' blau rna bé'é.
36 Cutu gun tsutsu xtidzu'u gneynu' icju', le cutu gac gunu' ga huéac chguich o gasj nita
guitsa' icju', 37 Ral-la' gnazli': “ja”, o gnazli": “cutu”, le nac qui tu' x6hui' le nadéd bé' ca
nac didza' ni.

Rusédné' Jestis ca nac qui nu ruzi' la lzé'i

38 Gné' ca' Jesus:

—Chbydnili' ca nac le gna bé'é Moisés, gné': “Nu bi run qui y6j lau 1z&"i, ubi'i ca' qui,
lenca' nu bi run qui layi' 1z&"i, ub{'i ca' qui.” 39 Na'a, neda' répa' lbi'ili": Cutu ta'baga'li'
nu gua' do' queéli', ati' chqui' nu capa' xagu' yubél, bé' latj capa' ca' yett xagu' yogl.
40 Chqui' zoa nu gun ga cuequi xbeyné' li' bonni' len cua zxau', bé' ca' qui lari' rxoa
cudzu'u. 41 Chqui' zoa nu gun baytidx gu'u yua' qui gatsj hora, gyeajlen nu na' gdu tu
hora. 42Nu bi gnabi li', bnddzj qui, len nu bi gué'ni gunnu' qui tu chi'i, cutu téd'bagu'u 1é
na' gnabi li".

Rusédné' Jesuis ca ral-la’ gdxi'iru' nup cuta'le'i ré'u dxi'a

43 Gné' ca' Jesus:

—Lézca' cni bydnili' 1é na' gulané: “Ral-la' gdxi'inu' nu nadxi'i li', len udi'inu'
nu curle'i li' dxi'a.” 44 Na'a, neda' répa' lbi'ili', gul-dx{'i nup cuta'le'i Ibi'ili' dxi'a.
Gul-ndb-né' Dios gaclené' nup tu'lidz Ibi'ili' zi'. Gul-gin le nac dxi'a quegac nup tu'di'i
Ibi'ili', len gul-lidzé' Dios gnabili'-né' guné' ga gac dxi'a quegac nup ta'né queéli' len
tua' d6' queéli'. 4> Chqui' gunli' cni, gacli' gdu zxi'né' Xuzru' Dios, zoé' yehua' yub4,
le runé' Lé' ga ruzeni' gbidz queé' ga nacud' bunach tua'dd', lenca' ga nacua' bunach
tsahui'. Rs6lé'é tu nis guidj quegac bundch tsahui', lenca' quegac bunach cunacgac
tsahui'. 46 Chqui' nadxi'izli' bonni' nadxi'icné' 1bi'ili', ;nuzxa caz cu'u Ibi'ili' yél-la'
ba? Lézca' cni tuné' bonni' cunacgac tsahui' na', bonni' tu'quizxjé' ulaz qui yédz zi'tu',
nadxi'icné' 1za'qué'. 47 Chqui' rugapli' Dios tuzé' bochi' 1za'li', ;bizxa caz runli' le nactér
dxi'a? Lézca' cni tuné' bonni' cuninbé'gac Dios. 48 San lbi'ili', gul-gac gdu dxi'a, ca na'
naqué' Xuzru' Dios, zoé' yehua' yubd, naqué' gdu dxi'a.

6

Rusédné' Jesuis ca ral-la’ gdclenru' bundch

1Gneé' ca' Jesus:

—Gul-giif' 1adxi'li' gac gdu ca rej 14dxi'li'-né' Dios, cugunzli' 1€ ni laugac bundch quié
la'le'i cana' runli'. Chqui' runli' cni, cutu bi gunné' queéli' Xuzru' Dios zoé' yehua' yuba.
2 Cati' bi unddzju' qui nu bi ryadzj, cutu gunu' ga gla' lahui 1€ na' runu' ca tuné' bénni'
tu'lui'z tsahui' cuinqué' ga nac lu yu'u ga tu'dubé' tu'sédé' queé' Dios bonni' judio, lenca'
ga nac lu yé'y. Cni tuné' quié la'gti'u lequé' yol-la' ba bunach. Le nacté répa' lbi'ili', ca'z
nac yol-la' ba gata' quequé'. 3 San li', cati' bi unédzju' qui nu bi ryadzj, cutu ca' gu'u latj
gnozi nitt bundch. 4 Na'a, 1€ na' undédzju', bagachi'z ral-la' unédzju', ati' Xuzru' Dios, Nu
rle'i ca na' runu' bagachi'z, Lé' ubi'é quiu'.

Rusédné' Jesus ca ral-la' ulidzru'-né' Dios
5Gné' ca' Jesus:

—Cati' ulidzli'-né' Dios, cutu gunli' ca tuné' bonni' tu'lui'z tsahui' cuinqué', le ta'dzag
ladxi'qué' ta'zuiné' tu'lidzé' Dios gap nac lu yu'u ga tu'dubé' tu'sédé' queé' Dios bonni'
judio, len gap nac lu yé'y quié la'le'i lequé' bunach. Le nacté répa' Ibi'ili', ca'z nac yél-la'
ba gata' quequé'. ¢ San Ibi'ili', cati' ulidzli'-né' Dios gul-tsaz lidxli' len gul-séyj yu'u.
Gul-lidzé' Dios gnabili'-né' Xuzru' Dios, zbalené' Ibi'ili' ga na' zoali' queézli', ati' Xuzru'
Dios, Nu rle'i ca runli' bagachi'z, Lé' ubi'é queéli'.

7’Cati' ulidzli'-né' Dios cutu gunli' la' yé'y la' leyz ca na' tuné' bonni' cundnbé'qué'
Dios, le tdquiné' huayénné' lequé' Dios le tu'lidzé' 1a' yé'y la' leyz. 8 Cutu gunli' ca na'
tuné'lequé'. Xuzru' Dios, zi'atél cati' zi'a gnabli', chnézczné' yugu' le ryadzj queéli'. 2 Qui
1€ ni na', ral-la' ulidzli'-né' Dios gnali' cni:

Xuz netu', zu' yehua' yuba,

Gac zx6n lau'.

10 Gda gna bé'u luyd ni.

Ben ga gac luyt ni ca rdzag ladxu'u Li' ca rac ni' yehua' yuba.
11Benn le gdgutu' na'a dza.

12 Bnit lau netu' le cundc bentu' lau' Li'
Ca runtu' netu!, runit lautu' ca' nup bi tun queétu’'.

13 Cutu gu'u latj si' bé' netu' tu' x6hui',
San buslé netu' lu na' nu rua' do',
Le naqui quiu' ga rna bé'uy, len y6l-la' una bé', len yél-la' ba.
Cni ré'nitu' gactecz. Ca' gac.

14°Chqui' unit lauli' 1za'li', nup tua' d6' queéli', unit lahué' ca' Ibi'ili' Xuzru' Dios, zoé'
yehua' yuba. 15> Chqui' cutu unit lauli' Iza'li', cutu unit lahué' 1bi'ili' Xuzru' Dios ca nac
dul-la' runli'.

Rusédné' Jesuis ca ral-la’ gunru' gubds

16 Gné' ca' Jesus:

—Cati' gunli' gubds, cutu gunli' bayechi' lauli' ca tuné' bonni' tu'lui'z tsahui' cuinqué',
le tuné' bayechi' lauqué' quié laquibe'i bunach tuné' gubds. Le nacté répa' Ibi'ili', ca'z
nac y6l-la' ba gata' quequé'. 17 San lbi'ili', cati' gunli' gubas, gul-pd' icjli' len gul-quib
lauli', 18 cui ldquibe'i bundch runli' gubés. Bagachi'z ral-1a' gunli' gubas, ati' Xuzru' Dios,
zbalené' 1bi'ili' ga na' zoali' queézli', L&' ubi'é queéli'.

Yehua' yubd ral-la' utubru' yél-la' tsahui' queéru’

19Gneé' ca' Jesus:

—Cutu utubli' y6l-la' tsahui' luyt ni, ga ni tu'toba’ lei béldau' qui, ati' rac ditj, len ga
ni ta'yaz gban, ta'bané'. 20 San gul-tab yél-la' tsahui' ni' yehua' yubd, ga ni' cutu lutsba'
lei béldau' qui, len cutu gac ditj, len ga ni' cutu la'yaz gban cutu la'bané'. 21 Ga ni' dé
y6l-la' tsahui' queéli', ni' gtii' 1adxi'li' gdxinli'.

Le rgu'u yent' icj lddxi'dau'ru’
22Gné' ca' Jesus:
—Y&j lauru' nac ca tu le rgu'u yent' icj ladxi'dau'ru'. Qui € ni na', chqui' y&j lauli' nac
dxi'a, gdatéli' tsépli' yos yeni'. 23 Chqui' yoj lauli' cutu nac dxi'a, gdutéli' nachul-li'. Qui
1€ ni na', chqui' yen{' zoalen Ibi'ili' nuhudac le nac chul, szxbnitér nachul-1i'.

Dios len dum{
24 Gné' ca' Jesus:
—Nutu nu gac gun xchinqué' chop xané', le uzéé' tsla'l tué' ati' yeté' na' gdxi'iné', o
uga'nlené' tué', ati' yetié' na' ubij ladxé'é. Cutu gac gunli' zx6n Dios lenca' dumi.

Dios run chi'é nup ndquigac queé’
25Gné' ca' Jesus:
—Yett ca' répa' lbi'ili": Cutu c&'li' bagui'i ni'a qui le gaguli' o ni'a qui le gui'jli', yugu'
le nabanili', o ni'a qui lari' gaculi'. Zaqui'tsquir y6l-la' na'ban queéli' ca le gaguli', ati'
nactér lsaca' gdu ca naya' nabinli' ca lari' gaculi'. 26 Gul-yd ca rac quecba' bguindau'

ta'zuba' luzxba. Cutu ca'taztu'zoaba', len cututa'lapba', len cutu tu'tubba' ga bila'gu'ba’
quecba', san Xuzru' Dios zoé' yehua' yubd, rugaguczé' lecba'. Zaqui'tsquirli' lbi'ili' ca
yugu' bguindau' na'. 27 ;Nuzxa caz bonni' nutsé'é ladjli' gac guné' ga soé' gbané' yetd
dzaz le rbo'é bagui'i quié gac cni queé'?

287, Bizx quié rbo'li' bagui'i ni'a qui le gaculi'? Gul-yutsca' ca rac quegac yéjdau' ré'gac
ladj guixi' ca ta'zxdn. Cutu tun dxin len cutu tun du lari'. 29 Neda' répa' Ibi'ili', Salomén,
bonni' ni' gna bé'é, zal-1a' szx6ni guta' queé' yol-la' tsahui', lari' gucué' cutu gna'tér lach
carna'gac y6jdau' na'. 30 Dioscz runé' lach y6j guixi'dau' ré'gac ladj guixi', le nacud' na'a
dza, ati' cx6 huidzj la'yegui lu gui'. Chqui' cni rui' ladxé'é yoj guixi'dau', runé' leygac
lach, szxdnitér guné' ca' queéli!, curéjlé'li'né' gdu ladxi'li'. 31 Qui 1é ni na', cutu c6'li'
bagui'i, cugnali': “;Bizxa gagutsatu'?” o “; Bizxa gui'jtsatu'?” o “;Bizxa lari' gacutsatu'?”
32Bunéch y6dzlyt ni ta'bd' bagui'i ni'a qui ytigu'té 16 ni, san zoé' Xuzru' yehua' yub4, ati'
Lé' n6zczné' naquinili' yigu'té 1€ ni. 33Na'a, gul-giii'r [adxi'li' gna bé'iné' 1bi'ili' Dios, len
gunli' le nac dxi'a lahué' L&', ati' L&' cu'é xnoz queéli' ydgu'té 1€ ni. 34 Qui lé ni na', cutu
c6'li' bagui'i ni'a qui le ral-1a' gac cx6 huidzj, le huac giii' ladxi'li' cx6 huidzj le gac queéli'
dza na'. Tu tu dza lac le ral-la' giii' 14dxi'li' dza na'.

7

Cutu ral-la’ glag yudxru' béchi' lza'ru'

1Gné' ca' Jesus:

—Cutu glag yudxli' bochi' 1za'li', cui gchugu bé'é ca' queéli' Dios, 2 le gchugu bé'é
queéli' Lé' 1a' leyz ca na' rlag yudxli' bochi' 1za'li', ati' ca na' rurix rudédli' qui 1za'li',
la' ca'z urix udodé' queéli' Dios. 3 ;Bizx quié ruyd' bébdau' yu'u y6j lahué' bochi' 1za'u,
len cutu raquibe'inu' yu'u le zxontér y6j lau' li'? 4 ; Guiétsu'-né' bochi' lza'u: “Gloz, cuija’
bébdau' yu'u yoj lau', ati' 1i', le zx6ntér ca' yu'u y6j lau' 1i'? 5 Li', bonni', rului'z tsahui'
cuinu'. Gleaj zi'al le zx6n yu'u y6j lau' li', ati' ni'r glé'inu' dx{'adau' quié gac cuiju' bébdau'
yu'u y6j lahué' bochi' 1za'u,

6’Cutu giii'li' quecba' bo'cu' le nac la'y, qui nadxi luhueycjba' luzxuzxjba' 1bi'ili', len
cutu chu'nli' le nac Isaca' queéli' laucba' cuch, qui nadxi luzadi' ni'aba' lei.

Gul-ndb, gul-guilj, len gul-lidz ra' yu'u

7Gné' ca' Jesus:

—Gul-nab, ati' Dios gunné' queéli'. Gul-guilj, ati' gunné' latj gdzol queéli'. Gul-lidz ra'
yu'u, ati' Lé' gsaljé' queéli'. & Nuti'téz bonni' rnabé', rdél-li'né', ati' bonni' rguiljé', rdzol
queé', ati' bonni' rulidzé' ra' yu'u, ryalj queé'.

9°Chqui' zoé' bonni' nutsé'é ladjli', ati' zoabi' bi'i queé', chqui' gndbibi' 1€' yot xtil,
Jnaru' unodzjé' queébi' guidj? 10 Chqui' gnabibi' 1€' tuba' bol, ;naru' unddzjé' queébi'
bél? 111bi'ili' nacli' huia'ds', san nzili' unddzjli' quecbi' zxi'nli' le nac dxi'a. Nactér 16z,
Xuzli' zoé' yehua' yubd unédzjé' quegac nup ta'nabi Lé' le nacgac dxi'a.

12°Qui Ié ni na', ca na' ré'mili' lun queéli' bunéch, 1ézca' cni gul-gin quequé'. Lé ni le
rna bé' zxba queé' Moisés, lenca' le gulané' bonni' glu'é didza' uldz queé' Dios.

Tu ga ral-la’ tsazru' le nac guidau'

13Gné' ca' Jesus:

—Gul-tsdz ga nu ryaz le nac guidau'. Laga' nac ga nu ryaz len yalj ca' nac noz le
rjaclené' bonni' ga ni' la'nitié', ati' ta'yazié' ni' bonni' zian. 4 Guidau' nac ga nu ryaz
len lasdau'z nac noz le rjaclen bundch ga ni' la'dél-li'né' yol-la' na'ban gdu, ati' nababzé'
bonni' ta'dzolné!' lei.

Le runru’ nac bé' le nacru'’

15Gné' ca' Jesus:

—Gul-gtin chi'i cuinli' qui nadxi la'z{" yé'iné' Ibi'ili' bonni' ta'zi' yé'é, ta'né' tu'é didza'
uldz queé' Dios. La'dxiné' ga zoali' bonni' ni, len luluf' cuinqué' n6xj ladxi'dau' ca naccba'

bo'cu' zxila'dau', san lu icj 1ddxi'dau'qué' nacqué' ca bo'cu' zuga' snia'. 16 Yugu' le tuné'
lac bé' le nacqué'. Cutu ruchibru' le rbia lba uva lu yag y6tsi', len cutu ruchibru' le rbia
yag higo lu guixi' legui lasdau'. 17 Cni nac, ta'bia le nac dxi'a yagu'té yag dxi'a, ati' rbia
le nac x6hui' yag x6hui'. 18 Cutu gac cuia le nac x6hui' yag dxi'a na', len cutu gac cuia le
nac dxi'a yag x6hui' na'. 19 Yugu'té yag cuta'bia le nac dxi'a la'rugu ati' la'gu'é leygac lu
gui'. 20 Cni nac, lac bé' le nacqué' le tuné' bonni' na'.

Nup cula'ydz ga rna bé'é Dios

21Gné' ca' Jesus:

—Zian nup té neda": “Xan, Xan”, san clég yugu'té' la'yazié' ga rna bé'é Dios yehua'
yuba. La'yazzé' ni' bonni' tuné' ca ré'nné' Xuza' Dios, zoé' yehua' yuba. 22 Cati' gdxin dza
udx qui yodzlyt ni, 16' neda' bonni' zian, lamé": “Xan, Xan, bentu' Iban qui xtidzé'é Dios,
buguntu' dxin Lau' Li', len buguntu' ca' dxin Lau' bubijtu' yugu' bé' x6hui', len buguntu!
ca' dxin Lau' bentu' zian y6l-la' huac zx6n.” 23Ni'r neda' gyépa' lequé": “Cutu ca' nunbé'a
Ibi'ili'. Gul-cuit ga zoa', Ibi'ili' rua'li' do'.”

Chop ca gac udxiaru’ xlibi z6'6

24Gné' ca' Jesus:

—Yetd ca', nu ryoni xtidza'a ni len gun ca rna, nu ni nac ca tu bénni' rejni'i, buzdé'
lidxé' ga nac lu guidj. 2> Cati' gul guidjsiu' len gzxon gba'u, len gyeycj bd', ati' gdib nis
cuit yu'u na', cutu gbix, le dxia xlibi lu guij. 26 Na'a, nu bonni' ryénné' xtidza'a ni, len
cutu runé' ca rna, bonni' ni naqué' ca tu bonni' curejni'i, buzdéé' lidxé' lu yuzx. 27 Cati'
gul guidjsiu', len gzxdn gba'u, len gyeycj bd', ni'r gda' nis cuit yu'u na', ati' gbixté, len
tsaz bguindj.

28 Cati' budx bé'lené' lequé' didza' niJesus, gulubani bunéch zian ni' ca nac le rusédné',
29 e rusédné' lequé' ca bonni' dé lu né'é, len clég ca tuné' bonni' gdau' usédi quequé'.

8

Ruhuéaqué' bonni' ré'iné' hué' nudzu' ruzod

1 Cati' botjé' Jesus lu gui'a na', zjaclen L&' bundch zian. 2 Bdxiné' ga zoé' Jests bonni'
ré'iné' hué' nudzu' ruzdd, ati' buzechu zxibé' lahué' Jesus, len ré' L&":

—Xan, chqui' ré'nnu', huac unu' neda'.

3Ni'r bulité né'é Jesus len gdané' 1€', Ré' 16"

—Ré'nda'. Hudacu' dxi'a.

La' bunitté xhué'é bonni' hué' na'. 4 Ni'r gudxé' 1€ Jesus:

—Byu, nutu nu gui'u cni, san gyeaj, yajlui' cuinu' lahué' bxuz, ati' yajnddzj le gna bé'e
Moisés le ului'i bunach chbdacu'.

Jesus rutiné' bi'i huen dxin queé' bonni' nacu'é lu né'é bonni' riaqué' gdil-1

5 Cati' gyazié' Jesus yodz Capernaum, bdxiné' ga zoé' Jesus tu bonni' nacu'é lu né'é tu
gayu'é bonni' rjaqueé' gdil-, ati' guta'yué' lahué' Jesus, 6 ré' Lé':

—Xan, bi'i huen dxin quia' débi' yu'u, ré'ibi' hué' nacu'nbi' bin, len szxoni rzaca'
rgui'bi'.

7Jesus ré' 1e":

—Neda' guida' una'-bi'.

8 Bubi'é didza' bonni' na' nacu'é lu né'é bonni' rjaqué' gdil-1, ré' Jesus:

—Xan, cutu naca' Isaca' tsaziu' lidxa', san tsa gnazu' quia', ati' hudacbi' bi'i huen
dxin quia'. 9 Lézca' neda', zoa nu rna be'i neda', len nacu'é ca' bénni' rjaqué' gdil-1 rna
bé'igacda'-né'. Cati' répa'-né' tué": “Gyeaj ni'”, rijé'. Cati' répa'-né' yetié': “Gda ni”,
ridé'. Cati' répa'-né' bonni' huen dxin quia": “Ben dxin ni”, la' runté' dxin na'.

10 Cati' byonné' didza' ni Jesus, bubanné', ati' gudxé' bonni' zjaclené' Lé', rné":

—Le nacté répa' Ibi'ili', ga nacud' bundch Israel, nutu nu bonni' rajxadqui'da'-né' rejlé'é
neda' ca runé' bonni' ni. 11 Yet ca' répa’ Ibi'ili': La'rtij bundch zian zaca' ga rlen gbidz,

len zaca' ga rbia gbidz, ati' 1a'bé'len tsazxn Abraham, len Isaac, len Jacob, ni' yehua'
yuba ga rna bé'é Dios, 12 san yugu' bonni' na' groczé' Dios quié la'yazié' ga na' rna bé'é
L&', chu'né' lequé' ni'l ga na' nac chul, ati' ni' la'bodxé', len lutil-1 laya'qué' lu ydl-la’
ruhui'ni quequé'.

13Ni'r Jests gudxé' bonni' na' nacu'é lu né'é bonni' rjaqué' gdil-1, rné':

—Bdaj lidxu'. Cana' réjlé'y, ca' gac quiu'.

La' na'z boactébi' bi'i huen dxin queé' na'.

Jestis rutiné' xna'nu ngul queé' Pedro
14Bdxiné' Jesus lidxé' Pedro, ati' ni' blé'iné'-nu xna'nu ngul queé' Pedro, dénu lu da'a,
len yu'nu tu xla. 1> Gdané' na'nu Jesus, ati' la' burujté tu xla na' yu'nu. Ni'r béasnu len
bennnu le glahué'.

Jestis ruuné' zian nup te'i
16 Cati' chrdz6' dza na', djua'qué' ga zoé' Jesus zian bonni' yu'ugac lequé' bs' xchui',
ati'len yol-la' rnéz queé' bubijé' yugu' bo' x6hui' na', len buné' ca' yagu'té nup te'i. 17 Cni
guc quié butsag ca na' gné' Isafas, bonni' bé'é didza' ulaz queé' Dios, gné': “Lé' bu'é yugu!
le rzdca'ru', len bu'é ca' yugu' guidzhué' queéru'.”

Nup glé'ni tsjaclen Jesus

18 Cati' blé'iné' Jests nacud' gdu cuitié' bunach zian, gna bé'iné' yugu' bénni' uséd
queé' la'dodé' yetslad'a nis zx6n ni'. 1 Bdxiné' ga na' zoé' Jesus tu bonni' gdau' usédi, len
ré' Le"

—Bonni' Usédi, sa'lena' Li' gati'téz ga tsiju'.

20Jesus re' l&":

—Yugu' boza' nacud' zxan guidj quecba', ati' yugu' bguindau', nudxia lidxcba', san
neda', Bonni' Nuhudaqué' Gdu Bunéch, cutu dé ga quixj icja'.

21 Yeti&' bonni', naqué' bonni' uséd queé' Jests, gudxé' Le':

—Xan, benn neda' latj hugja' ga gdxinr dza chbucacha'a-né' xuza'.

22Jesus gudxeé' 1€

—Gda' neda'. Bé' latj bonni' tatczé' lucaché'é nup lat quequé'.

Jests rbequi dxié' bo' bdunu'

23 Grené' Jests 18'i barcodau', dzagqué' Lé' bonni' uséd queé'. 24Ni'r gyeycj bs' bdunu!
lu nis zx6n na!, ati' szx6ni ryas rdxia nis zxén na' ga bdxinté ryaz nis 1&'i barcodau'
na'. Dé' rasié' Jesds 18'i barco na'. 25 Ni'r guladxing' ga zoé' Jests bonni' uséd queé',
ati' guluspané' L€', len té' Lé':

—Xan, busld netu'. Chrgachi'ru' lu nis.

26 Bubi'é didza' Jesus, ré' lequé":

—;Bizx quié radxili'? Lati'z réjlé'li'-né' Dios.

Ni'r gyasé' Jests len bulidzé' bo' na' reycj len nis zxén na!, ati' la' gro'té dxi.
27 Gulubanné' bénni' na', ta'né":

—;Nuzxa caz bonni' ni? Rui'zé' didza' ati' tun ca rné' bo' reycj len nis zxon.

Bénni' Gadara yu'ugac lequé' bé' xGhui'

28 Cati' bdxiné' Jesus yetsld'a nis zx6n ga na' nac lu xyu y6dz Gadara, gularujé' chopé'
bonni' ga nacud' ba quegac nup natgac, dutsagqué' Jesus. Snia' nacqué', ati' nutu nu rac
t6d la' néz ni'. 2°La' glui'té' zidzj didza' chopé' ni, ta'né":

—Bizxaral-la'tu' quiu', Jests, Zxi'né' Dios? ;Naru' bdxintsu' ni dusaca' zi'u netu' zi'al
ca gdxin dza queétu'?

30 Ga ni' nacu'é nacua'ba' cuch zian ta'daba' tdguba', naga'nba' 1ati'dau' ga nac zi'tu'.
31 Gulandb yechi' Jesus bo' x6hui' na', té Lé':

—Chqui' ubiju' netu', benn latj tsajtsi'ugactu'-ba' cuch zian ni'.

32Ni'r Jesus gudxeé' leygac:

—Gul-tséaj.

La' gularujté bs' x6hui', yajtsazgac cuch zian ni'.

Ni'r jarélu'cba' yjacba' yugu'téba' cuch zian na', yajbixtécba' ga nac 1&'i guigj,
yajtsazcba' lu nis zxdn, ga ni' gulayépiba' nis, glatba',

33 Gladxiné' bonni' tu'yué'-ba' cuch na', ati' guluzxundjé'. Cati' guladxiné' lu yodz,
gulaguixjo'é yugu'té 1é na' guc quequé' bonni' ni' gulayt'u lequé' bs' xchui'. 34 Ni'r
gulardj bunach lu yédz ni', yajtsagqué' Jests. Cati' gulalé'ing' L&', glata'yué' lahué' uzé's
lu xyuqué' na'.

9

Jestis rutiné' tu bonni' nacu'né' bin

INi'r bubené' Jests 1é'i barcodau' len gdodé' yetsld'a nis zx6n ni', ati' budxiné' ga nac
ladzgé'". 2Ni' djua'qué' ga zoé' Jesus tu bonni' nacu'né' bin, zxoé' lu da'a yag. Cati' blé'iné'
Jesus ca na' ta'yejlé'é Lé' bonni' ni, gudxé' bénni' na' nacu'né' bin, rné':

—Btip ladxu'u, zxi'na'dau'. Chbunit lahua' dul-la' nabagu'u.

3Nacu'é ca' ni' bénni' gdau' tu'sédi, ati' ta'né' lu icj ladxi'dau'qué', ta'né":

—Didza' ru'é bonni' ni ruzda Dios tsla'l.

4 Cati' rdquibe'iné' Jesus le ta'za' ladxi'qué', ré' lequé':

—;Bizx quié rza' ladxi'li' cni le cunac? ° Cutu nac banig nu guiéz bonni' ni: “Yugu'
dul-la' nabagu'u chbunit lahua'”, san nac banig nu gun ga hudasé' len uzé'iné'. ¢ Na'a,
ului'ida' Ibi'ili' neda', Bonni' Nuhudaqué' Gdu Bundch, dé lu na'a yol-la' und bé' luyu ni
unit lahua' dul-la'.

Ni'r Jesus gudxé' bénni' na' nacu'né' bin, rné":

—Gyas. Bchis da'a yag quiu' len béaj lidxu'.

7Ni'r 1a' gyasté' bonni' na' nacu'né' bin len bojé' lidxé'. 8 Cati' gulalé'iné' 1€ ni bonni'
nacu'é ni', gulubanné', ati' gulagu'é Dios ydl-la' ba le bunédzjé' quegac bunéch ydl-la'
huac cni.

Jestis rulidzé' Mateo

9 Cati' buzé'é ni' Jests, blé'iné' bonni' 16' Mateo, r6'é ga na' ruquizxjé' uldz qui yédz
zi'tu', ati' Jesds gudxé' 16"

—Gda' neda'.

Ni'r la' gyasté' Mateo na!, zéajlené' Jesus.

10 Yetd le guc, cati' ni' r6'é Jesus rahué' ga nac lu yu'u, guladxiné' ga zoé' zian bonni'
tu'quizxj len yugu' bénni' ca'z, ati' gulabd'lené' Jests tsazxdn len yugu' bénni' uséd
queé'. 11 Cati' gulalé'ing' 1é ni bonni' gdau' fariseo, gulanabné' yugu' bonni' uséd queeé’
Jesus, ta'né":

—;Bizx quié na' rdgulené' tsazxdn bonni' tu'quizxj len yela'qué' bonni' dul-la' bonni'
rusédné' 1bi'ili'?

12 Cati' byonné' € ni Jesus, ré' lequé':

—Cutu naquincné' nu un bundch bonni' nacqué' dxi'a, san boénni' té'iné' naquincné'
nu un bundch. 13 Gul-tséaj len gul-séd le rna Ié na' naydj lu guich la'y, rna cni: “Ré'nda’
luhuechi' ladxi'qué' 1za'qué' bonni', len clég ludédcdé'-ba' boa' bédx lu bcugu la'y quia'.”
Bida' ni, clég dulidzgaca'-né' bonni' tsahui', san bida' dulidzgaca'-né' bonni' dul-la' quié
lub{'i 1adxi'qué'.

Rusédné' Jestis ca nac qui nu run gubds

14Ni'r guladxiné' ga zoé' Jesus bonni' da'qué' Juan, bonni' na' buquilé' bunach nis, len
gulanabné' Lé', ta'né":

—;Bizx quié na' netu' lenca' yugu' bénni' gdau' fariseo, zian lzu runtu' gubds, san
yugu' bonni' uséd quiu' Li' cutu tuné' gubas?

15Bubi'é didza' Jesus, ré' lequé":

—;Naru' huactsa la'sébi ladxi'gac nup nacud' Ini qui y6l-la' rutsag na' tsal ni' zéalené'
lequé' bonni' rutsag né'é? Zi'a za' dza cati' gdué' ga nacu'é bonni' na' rutsdg né'é. Dza
ni'r luné' gubds.

16 Bené' Isaqui' Jesus, rné":

—Nutu nu un lari' téb len lari' cub, le uxti'n lari' cub na' nugu'é lari' téb na', ati'
gchoza'r lari' téb na'. 17 Lézca' cni, nutu nu bonni' rgué'é xisi uva cub lu rd'6 gul naquini
guid, le gal xisi uva cub na', len uzxizxj ré'é gul na' ndquini guid, ati' gac ditj xisi uva
na', ati' nit ca' r6'6 na' ndquini guid. Rga'aru' xisi uva cub lu r6'6 cub naquini guid, ati'
gropté tac chi'i.

Rubanbi' bi'i ngul queé' Jairo len ruhudacnu ngul gdannu lari' nacué' Jesus

18 Tsal ni' rui'lené' lequé' didza' ni Jesus, bdxiné' ga zoé' tu bonni' rna bé'iné' bunach
judio, ati' buzechu zxibé' lahué' Jesus, len ré' Lé":

—Bi'i nguldau' quia' la' budxté gutbi'. Gda gxoa na'u 1ébi', ati' ubanbi'.

19La' gyasté' Jests zéajlené' 16", Dzagqué' L&' bonni' uséd queé'.

20 Ni'r bdxinnu zaca' cidzu'lé' Jesus ngul chguc chinnu iz ré'inu, cutu ruhui'i ron
queénu qui hué' quégaccznu ngul, ati' gdannu lari' nacué' Jesds. 2! Cni bennu le rza'
ladxi'nu, rnanu: “Chqui' canza' zxé', hudaca'.” 22 Ni'r bueycjé' Jesus, ruytaé' lénu, ati'
ré'-nu:

—Btip ladxu'u, zxi'na'dau'. Chbdacteu' le réjlé'u neda'.

La' na'z béacténu.

23 Cati' bdxiné' Jesus lidxé' bonni' und bé' na', blé'iné' ni' bonni' tu'cédxé' gui, len nup
ta'bddx yechi'. 24 Jests ré' lequé":

—Gul-cuit ni, le cutu natbi' bi'i nguldau' ni. Raszbi' na'.

Ni'r gulutitj L€' nup nacud' ni'.

25 Cati' chnubijé' ni'l bunach na', gyazié' Jesus len gdel-1€'é na'bi' bi'i ngul na', ati' la'
gyastébi'. 26 Gzé didza' ca guc 1é ni, ati' gulayoni bundch nacua' gduté luyi na'.

Jestis ruuiné' bonni' nachul lauqué'

27 Cati' brujé' ni' Jesus, zjaclené' Lé' chopé' bénni' nachul lauqué'. Tu'é zidzj didza',
ta'né":

—Buechi' ladxi' netu', Li', zxi'n xsoé' David.

28 Cati' bdxiné' Jests ga nac lu yu'u, guladxiné' ga zoé' chopé' bénni' na' nachul
lauqué'. Jesus gnabné' lequé', rné":

— ;1 réjlé'li' neda', huac una' lbi'ili'?

Lequé' ta'né":

—]Ja, Xan.

29Ni'r gdané' y6j lauqué' Jesus, rné'":

—Caréjlé'li', ca' gac queéli'.

30 La' boaljté y6j lauqué'. Ni'r buzeyné' bach lequé' Jesus, rné":

—Gul-gti'tecz ladxi'li' nutu nu gnozi 1€ ni.

31 Cati' gulurujé' ni', la' guluzété' didza' gduté luyd ni' ca nac 1é na' bené' Jesus.

Jestis rutiné' tu bénni' curné’'

32 Cati' gulurujé' lu yu'u na' Jests len yugu' bonni' uséd queé', guladxing' ga zoé' Jests
bonni' naché'qué' lahué' tu bonni' curné', yu'u 16' bs' x6hui'. 33 Cati' bubijé' bs' x6hui'
na' Jests, la' gnété' bonni' na' cugné'. Gulubanné' bénni' nacu'é ni', ta'né":

—Gatga rlé'initu' le cni ladj bunéch Israel.

34Ni'r gulané' queé' bonni' gdau' fariseo, tamé":

—Bonni' ni rubijé' yugu' bod' x6hui', ruguné' dxin yél-la' huac qui xangac bs' x6hui'
na'.

Jesus ruhuechi' ladxé'é bundch zian

35 Gdé' Jesus gdu zbi'il gap nacud' yodz len gap nacud' yodzdau!', ati' gap nac lu yu'u
ga tu'dubé' tu'sédé' queé' Dios bonni' judio, rusédné' bunach nacud' ni', len runé' lban
qui didza' dxi'a ca rna bé'é Dios. Buné' ytigu'té nup bi ta'zaca' ta'gui'i yugu' lu yodz na'.
36 Cati' blé'iné' bundch zian ni' Jesus, buechi' ladxé'é lequé!, le ta'zaca' ta'gui'é, len nuda
ladxi'qué' ca rac quecba' bé'cu' zxila' cuzéa nu uyd lecba'. 37 Ni'r ré' yugu' bonni' uséd
queé' Jesus, rné'":

—Le nacté szx6ni dé yol, san nabdbz nup ta'lap. 38 Qui 1€ ni na', gul-gata'yu lahué'
Dios, naqué' Xan ydl na', gnabili'-né' gsélé'é bonni' huen dxin la'lapé' yol queé'.

10
Jestis rboé' bonni' lacqué' gbaz queé’

INi'r bulidzé' Jests idxfnnuté' bonni' uséd queé', len budsdé' lu na'qué' ysl-la' una bé'
lubijé' bo' x6hui' yu'ugac bundch, len luting' yagu'té nup te'i len yagu'té nup bi ta'zaca'
ta'gui'i.

2 Cni nac laqué' idxinnuté' gbaz na' nasdlé'é Jesus:

Simdn, (18' ca' Pedro),

Andrés, (béché'é Simén na'),

Jacobo, (zxi'né' Zebedeo),

Juan, (boché'é Jacobo na'),

3 Felipe,

Bartolomé,

Tomas,

Mateo, (bonni' uquizxj),

Jacobo, (zxi'né' Alfeo),

Lebeo, (1&' ca' Tadeo),

4 Simén, (bonni' rui' ladxé'é yodz queé'),
Judas Iscariote, (bonni' udodé' Jests lu na'qué' bonni' ludéddé' Le').

Jestis rsolé'é gbaz queé' tsjenqué’ lban

5Ni'r Jesus bsolé'é idxinnuté' bonni' ni tsjenqué' lban, ati' gna bé'iné' lequé', rné':

—Cutu tseajli' ga nacud' bunach cunacgacjudio, len cutu tsazli' ladzgac bunach nacud'
luyd Samaria. ¢ Gul-tséaj ga nacud' bunach Israel, nacqué' ca bé'cu' zxila'dau' nanitcba'.
7 Gul-tsjén lban, gnali": “Chbdxin gal-la' dza gna bé' luyd ni Nu na' zoa yehua' yuba.”
8 Gul-tin nup te'i. Gul-gin dxi'a nup te'i hué' nudzu' ruzdd. Gul-span nup chnatgac.
Gul-bij bs' x6hui' yu'ugac bunach. Bennza' queéli' yol-la' und bé' ni. Gul-gin dxin lei,
cutu bi uquizxjli'.

9’Cutu bi gua'li' lu bzud queéli', ni dum{ oro, ni dumf plata, ni dumi lasdau'. 10 Cutu
gua'li' yoxj yot queéli' le gdguli' la' néz. Tuz lari' gxoa yenli' len cutu gua'li' 161-1i' o xuydg
queéli', le udzdlczné' bonni' huen dxin le gahué'.

11°Gati'téz yodz zxdn o yodzdau' ga gdxinli', gul-ndb nuzxa nac gdu ladxi' lu y6dz
ni', ati' uga'nli' lidx nu na' cati' gal-la'r dza urujli' yédz na'. 12 Cati' tsazli' tu lu yu'u,
gul-gap Dios bundch nacud' lu yu'u na', gnébili'-né' Dios unddzjé' quequé' le cuequi dxi
icj ladxi'dau'qué'. 13 Chqui' nacgac Isaca' bundch nacud' lu yu'u ni', uga'nlen lequé' le
rbequi dxi ladxi' na', san chqui' cunacgac Isaca' bunach na', gnabli' cutu uga'nlen lequé'
1€ na' rbequi dxi ladxi'. 14 Gati'téz ga gdxinli' ga cutu lun lbi'ili' ba la'n bunach ni', len
cutu luzé nagqué' xtidza'li', gul-rij lu yu'u ni' o yédz ni', ati' gul-cufb béchts da' lalabli',
le uluf'i lequé' nabaga'qué' zxguia'. 15 Le nacté répa' Ibi'ili', cati' gdxin dza gchugué' Dios
quegac bunach, la'zaca' la'gui'ir bundch y6dz na' cala'zaca' la'gui'i bunach gulacud' yodz
Sodoma len y6dz Gomorra, nup ni' busnitié' Dios.

Nup cuta'yejlé' lusaca' zi' nup da'gac Cristo
16 Gné' ca' Jesus:

—Gul-yutsca', neda' rséla'a Ibi'ili', gacli' ca bo'cu' zxila'dau' ta'daba' ga dz6'ba' bo'cu!
zuga' snia'. Gul-gac sina' ca naccba' sina' bél snia', san gul-gac ca' noxj ladxi' ca naccba'
budédau'. 17 Gul-gin chi'i cuinli' quegac bundach, le ludédé' Ibi'ili' lu na'qué' bonni'
yalahui', len la'guiné' Ibi'ili' gap nac lu yu'u ga tu'dubé' tu'sédé' queé' Dios bonni'
judfo. 18 Lézca' cni, la'ché'é Ibi'ili' lauqué' bénni' blau len lauqué' bonni' ta'na bé'e, le
da'li' neda'. Cni gac quié gac gunli' Ina' lau quia' lauqué' bénni' ni' len lauqué' bénni'
cunacqué' judio. 1°Ni'r cati' ludédé' Ibi'ili' lu na'qué' bonni' und bé' na', cutu c6'li' bagui'i
nacx gnali', le uchizié' Dios icj ladxi'dau'li' la' dza na'z didza' giii'li' o ca gnali'. 20 Clég
Ibi'izli' na' gnali', san Dios BG' La'y, Nu na' rsdlé'é queéli' Xuzru' Dios, Léczé' séalené'
Ibi'ili' len gu'é didza'.

21’La'cud' bunéch luddd bdchi'gac lu na'qué' bonni' ludsdcdé' lequé', len lézca' cni,
bonni' nacqué' xuzludodé' zxi'nqué', ati'la'cu'é bonni' la'dd'bagué'é xuzqué' len luné' ga
latié' xuzqué'na'. 22 Luzda lbi'ili' tsla'l ytgu'té bunach le da'li' neda', san nu uga'n tsutsu
ga gdxintér dza udx, nu ni ula. 23 Cati' lusaca' zi' Ibi'ili' bunach tu lu y6dz, gul-zxindj ni',
tseajli' yett yodz, le répa' Ibi'ili', huéda' neda', Bonni' Nuhudaqué' Gdu Bunach, zi'al cati'
udx gunli' Iban gap nacua' y6dz quegac bunach Israel.

24’Niti'téz nu nac bénni' uséd cutu nacré' blau canu rusédi 18", len 1ézca' cni, nu bénni'
naqué' huen dxin cutu nacré' blau ca xané'. 25 Nu na' nac bonni' uséd ral-la' udzijné'
chqui' huadél-li'né' gaqué' ca nac nu rusédi 1€', ati' bonni' huen dxin na' ral-la' udzijné'
chqui' gaqué' ca nac xané'. Chqui' neda' naca' ca bénni' xan yu'u, ati' ta'né' quia', ta'né'
naca' Beelzebu tu' xghui', szxdnitér ca' la'né' quegac bunich la'd4' neda'.

Nu ral-la’ gddxiru'

26 Gné' ca' Jesus:

—Qui [é ni na', cutu gadxili' bundch. Huald' lahui yugu'té le rac ba lanz, ati' huac bé'
yugu'té le nagachi'. 27 Yugu' didza' rui'lena' Ibi'ili' ga nac chul, gul-quix;jo' ga nac lu yent',
ati' le répa’ Ibi'ili' ga nagachi', gul-né zidzj ga nac yalj lulu. 28 Cutu gadxili' nup tu'dédi
gdu ca nayd' nabingac bundch, san cutu gac lusnit bé' nacczru'. Gul-gadxi Dios, Nu na'
gac gdodi gdu ca naya' nabinli' len chu'n bd' nacczli' lu gui' gabil.

29°Ta'dd'uba' chopba' bguindau' len tu dumf lasdau', san cugbixba' lyu nituba' chqui'
cutu ru'é latj Xuzru' Dios gac cni. 30 Lézca' cni, nababgac lahué' Dios yugu'té guitsa'
icjli". 31 Qui 1€ ni na', cutu gadxili'. Rui'tér ladxé'é Ibi'ili' Dios ca rui' ladxé'é-ba' zianba!
bguindau'.

Bonni' ta'zi" lu na'qué’ Cristo laugac bundch
32Gné' ca' Jesus:
—Nu bonni' si' lu né'é neda' laugac bundach, neda' si' lu na'a bonni' na' lahué' Xuza'
z0é' yehua' yub4. 33 Bonni' ta'd4'bagué'é laugac bundch, ta'né' cutu ta'dé'é neda', 1ézca'
cni neda' ta'baga'a lequé' lahué' Xuza' zoé' yehua' yuba.

Jests naqué' le run ga la'riij chopl bundch

34Gné' ca' Jesus:

—Cutu gaquili' za'a dgu'a yodzlyd ni le rbequi dxi bunach. Cutu za'a dgu'a le rbequi
dxi, san za'a dgu'a le gun ga la'rdj chopl bundach. 35 Za'a ni, guna' ga la'd4d'baga' xuzqué'
bundch, len la'dd'baga'nu ca' xna'cnu ngul. Lézca' cni, la'da'baga'nu yugu' xtau' zxi'nnu
ngul zxoa' lidxcnu. 3¢ Cni gac, la' di'a dzaz quegac bundach lusaca' zi'é 1za'qué'.

37"Nu nadx{'ir xuz xné'i canadxi'ineda', cutunaclsaca' nuna'ta' neda', ati' nu nadx{'ir
bi'i bonni' qui o bi'i ngul qui ca nadxi'i neda', cutu nac Isaca' nu na' ta' neda'. 3 Nu cusf'
luné'i gac ca tu bonni' zajté'é 16'i yag cruz, len ta' neda', cutu nac Isaca' nu na' gaqui quia’
neda'. 3°Nu rui' ladxi' gun chi'i y6l-la' na'ban qui, unit lei, san nu unit y6l-la' na'ban qui
le da' neda', uld nuna'.

Yugu' le ubi'é queéru' Dios

40 Gné' ca' Jesus:

—Nu gun Ibi'ili' ba la'n, neda' ca' gun ba la'n, ati' nu na' gun neda' bala'n, gun ba la'n
ca' Dios Xuz nas6lé'é neda'. 41 Nu gun ba la'n bonni' ru'é didza' uldz queé' Dios le ru'é
didza' uldz queé' Dios, huadel-li' nu na' lu né'é Dios la' leyz na' gdél-li'né' bonni' ru'é
didza' uldz queé' Dios. Lézca' cni, nu gun ba la'n bonni' tsahui' le naqué' bonni' tsahui',
huadel-li' nu na' lu né'é Dios la' leyz na' gdél-li'né' bénni' tsahui'. 42 Ntti'téz nu unddzj
queé' tu bdnni'dau' ni tu zxbindau'z nis le naqué' bénni' uséd quia' neda', le nacté répa’
1bi'ili', cutu unit le ral-1a' si' nu na' lu né'é Dios.

11

Ta'dxiné' ga zoé' Jestis bonni' nasolé'é juan

1Cati' Jestis budx buzéjni'né' yugu' bonni' uséd queé', buzé'é ni', zijé' rajsédné' bunach
len rjené' Iban yugu' ladzgac bunach na'.

ZNi' yu'é lidx guia Juan, bonni' buquilé' bunéch nis, byénné' ca nacgac le runé' Jesus.
Ni'r Juan na' bs6lé'é chopé' bonni' da'qué' 1€, ati' guladxiné' ga na' zoé' Jesus. 3 Chopé'
ni gulanabné' Jesus, té' Lé":

— ;I nacu' Li' Cristo, Bonni' na' ral-la' gdxiné' y6dzlyd ni, o huaboztu' dza gdxiné'
yetté' bonni'?

4Bubi'é didza' Jesus, ré' lequé':

—Gul-tséaj tsajtixjéi'li'né' Juan 1é ni rydnili' len rlg'ili'. 5 Gul-tsjédxé' carac, tu'lé'ing'
bénni' behul lauqué!, ati' tu'zé'é bonni' cuguladé'. Nuhudacqué' bénni' giii'cné' hué'
nudzu' ruzdd, ati' tu'yénné' bonni' gulacédzué'. Tu'banqué' bonni' glatié!, ati' rac Iban
qui didza' dxi'a laugac bunach yechi'. ¢Bica' ba bonni' cugac chop ladxé'é, cu ubij ladxé'é
neda'.

7Cati' guluzé'é zhugjqué' bonni' na' da'qué' Juan, ni'r gzu lahué' Jests rui'lené' bunach
nacud' ni' didza' ca nac queé' Juan na'. Ré' lequé':

—;Bizxa gu'nili' glé'ili' cati' ni' gyeajli' lu latj ca'z? ;Naru' gu'nili' glé'ili'-né' bonni'
naqué' ca tu gui ruzéycj lei bo' reycj? 8 Chqui' clég, ;bizxa ga'nili' glé'ili'? ;Naru' gu'nili'
glé'ili'-né' bonni' nacué' lari' dxi'adau'? Noziczli' nacu'é lidxqueé' bonni' ta'nd bé'é bonni'
nacuqué' lari' dxi'adau'. ° Yetd ca', ;bizxa gu'nili' glé'ili'? ;Naru' ga'nili' glé'ili'-né'
bonni' ru'é didza' uldz queé' Dios? Ca' nac, rdquida'. Répa' Ibi'ili', blé'ili'-né' bonni'
nactéré' blau ca yezica'ré' bonni' glu'é didza' ulaz queé' Dios. 10 Cni nac, le naqué' Juan
bonni' na' rui' didza' ca nac queé' le nayyj lu guich la'y, rna:

Byu, rs6la'a bonni' gbaz quia', noré' ca Li'.

L&' upé'é ndz ga todu'.

11 Le nacté répa' Ibi'ili'. Gduté yodzlyd ni, nutu nu zoa nacr blau ca Juan, bonni' ni'
buquilé' bunach nis, san nu nac cuidi'dau'z ga rna bé' Nu na' zoa yehua' yuba nactér
blau ca Juan na'.

12°Cati' ni' gzu lahué' buquilé' bunach nis Juan, ga rdxinté na'a dza, bayudx ta'yaz
bunéch ga rnabé' Nuna' zoa yehua' yuba, ati' nup tunz bayiddx ta'del-li' lei. 13 Ga bdxinté
dza na' blé'é Juan, le rna bé' zxba queé' Moisés len le guluzujé' lu guich ytugu'té bénni'
glu'é didza' ulaz queé' Dios glui' didza' ca rna bé' Nu na' zoa yehua' yub4. 14 Chqui' ré'nili'
si'luna'li' 1€ ni, ral-1a’ gnézili' Juan na' naqué' Elias, bonni' ni' bé'é didza' uldz queé' Dios,
bonni' na' Dios gné' ral-la' gla' lahué' leytbl dza ni zoaru' na'a. 1> Nu zoa nag len ryoni
ral-la' uzé nag.

167, Bizxa usaqui'da’ bunach nacua' dza ni zoaru' na'a? Nacqué' ca bi'idau' ta'b6'bi' lu
yé'y. Zidzj tu'lidz1za'cbi', 17 ta'nabi': “Rucodxtu’ queéli' gui. ;Bizx quié cutu rya'li'? Rul-1
yéchi'tu' queéli'. ;Bizx quié cutu rbédx yéchi'li'?” 18 Cni nacli', le bidé' Juan ati' le cutu
glii' gdahué' ca raguli' 1bi'ili', gnéli' queé": “Tu' xchui' dzag 1€'.” 19 Ni'r bdxina' neda',
Bonni' Nuhubaqué' Gdu Bundch, len ri'j rahua', ati' rnéli' quia': “Naqué' bonni' hudgulé'é

len bonni' ri'jé'. Naqué' lza'qué' bonni' uquizxj len yezica' huen dul-la'.” Yol-la' rejni'i
queé' Dios nac bé' ni'a qui le tun nup ta'zi{' lu na'gac lei.

Le gac qui nu curtin ca rna xtidzé'é Dios

20 Ni'r gzu lahué' Jesus ruzeyné' bach bunach nacud' yodz gap ni' bené' zian yol-la'
huac, le cutu'bi'ini ladxi'gac. 2! Gudxé' lequé':

—Bica' bayechi' lbi'ili', bundch Corazin. Bica' bayechi' lbi'ili", bunach Betsaida.
La'naru' glac lu y6dz Tiro len lu y6dz Sidén yugu' yol-la' huac bena' ga zoali', dza ni'tél
lubi'i 1adxi'gac bundach Tiro len Sidén na', lacué' lari' téb len ludxié' d6 icjqué!, le lului’
tu'bi'i 1adxi'gac bunach na'. 22 Na'a, neda' répa' 1bi'ili', cati' gdxin dza gchugué' Dios
quegac bundch, saca' qui'rli' Ibi'ili' ca la'zaca' la'gui'i bunéch Tiro len Sidén, nup na'
busnitié' Dios. 23 Lbi'ili', bunach Capernaum, guc queéli' ca bdxintéli' ga nu ryaz yehua'
yubd. Hudtjli' lu gui' gabil. La'naru' glac lu yo6dz Sodoma yél-la' huac bena' ga zoali',
luga'n bunach y6dz ni' ga rdxinté na'a dza. 24Na'a, neda' répa' lbi'ili', cati' gdxin dza
gchugué' Dios quegac bunach, saca' qui'rli' Ibi'ili' ca la'zaca' la'gui'i bundch Sodoma na'.

77

Rné' Jesus: “Gul-dd ga zoa', uzi" lddxi'li
25Dza na' bé'é didza' Jesus, rné':
—Rgu'a Li' yol-la' ba, Xuza', nacu' Xani yehua' yubd len Xani luyd ni, le bucachu'u

1€ ni, cui la'lé'iné' lei bonni' ta'yéjni'né', san bului'inu' lei nup nacgac ca bi'idau'. 26 Ca!
gac, Xuza', le cni bdzag ladxu'u Li'. 27 Yagu'té nud6dé' lu na'a Xuza'. Nutu nu nunbé'
neda', Zxi'né' Dios, san tuzé' Dios Xuz, len nutu nu nunbé' Lé' Dios Xuz, san tuza' neda’,
Zxi'né' Dios, lenca' nup na' ré'nda' ului'ida' leygac Dios Xuz. 28 Gul-da ga zoa' yagu'téli'
rajxaqui'li' le runteczli' dxin qui gdau', len nua'li' yua' zi'i quegac zxba qui gdau', ati'
neda' guna' ga uz{' ladxi'li'. 2° Lu y6l-la' n6xj ladxi' queéli' gul-gin xchina', gacli' ca
bédx ta'zi'ba' yugu' quecba'. Gul-séd lu na'a neda', le naca' n6xj ladxi' len cuidi' ladxi',
ati' gdzol queéli' yol-la' ruzi' ladxi', le cuequi dxi ladxi'li'. 30 Yugu' na' ugu'a lbi'ili', le nac
le gna bé'ida' Ibi'ili', cutu nac banig, ati' yua' ugu'a Ibi'ili' le nac le rusédda', dza'dau'z
nac.

12

Bénni' uséd queé’ Jestis ta'leycjé' deu dza la'y

1Dza ni', le nac dza la'y quequé' bonni' judio, gd6dé' Jesus gap dé yol zxoa' xtil, ati'
ta'duné' bonni' uséd queé' len gulazii lauqué' ta'leycjé' deu ga dxia zxoa' xtil len tahué'
zxoa' xtil na'. 2 Cati' gulalé'iné' Ié ni bonni' gdau' fariseo, té' Jesus:

—Byutsca', tuné' bonni' uséd quiu' le cural-la' gunru' dza la'y.

3Ni'r Jests gudxé' lequé':

—;Naru' cu nulabinili' lu guich la'y bi bené' David cati' gduné' ati' guladin ca' nup
gulacua'len 16'? 4 Gyazié' lu yu'u queé' Dios len gdahué' yugu' yot xtil nagu'uqué' lu
bcugu la'y, le cural-la' gahué' 1é' len cutu ral-la' lahué' bonni' gulacud'lené' 1€', san
légaczé' bxuz dé latj lahué' lei. > ;Naru' cu nulabinili' le rna bé' zxba queé' Moisés ca tuné'
bxuz yugu' dza la'y? Tuné' dxin 16'a gdau' yugu' dza la'y, len cutu ta'bagué'é zxguia'.
6Na'a, neda' répa' Ibi'ili', ni zoa' neda', naca' bonni' nacré' blau ca gdau'. 7 Cutu réjni'li' 1
na' naydj lu guich la'y, rna: “Ré'nda' huechi' 1adxi'li' Iza'li', len clég gdddigacli'-ba' béa'
bédxdau' ruzégui'gacli'-ba' lu bcugu la'y quia'.” La'naru' réjni'li' 1é ni, cutu gchaguli'
quegac nup cuta'baga' zxguia'. 8 Ca' nac, le naca' Xani dza la'y neda', Bonni' Nuhusaqué'
Gdu Bunach.

Jestis rutiné' bonni' narequi' né'é

9 Ni'r buzé'é ni' Jests, ati' gyazié' lu yu'u ga tu'dubé' tu'sédé' queé' Dios bénni' judio.
10Lu yu'u na' zoé' tu bonni' narequi' né'é, ati' le té'nné' la'dzolné' bi luquié' Jesus, qui 1é
ni na' gulanabné' L&' bénni' judfo und bé' na', ta'né':

— ;1 dé latj unru' nu re'i cati' nac dza la'y?

1 Bubi'é didza' Jesus, ré' lequé":

—Nu bonni' nutsé'é ladjli', chqui' zoaba' tuba' bé'cu' zxila' queé', len chqui' gbixba'
lu yeru cati' nac dza la'y, jnaru' cu tsajxoné'-ba' len tsajlijé'-ba'? 12 Zaqui'tsquirné' tu
bonni' ca tuba' bé'cu' zxila'. Qui 1€ ni na', dé latj gunru' quegac bundch le nac dxi'a cati'
nac dza la'y.

13Ni'r Jesus gudxé' bonni' hué' na':

—Bli na'u.

Cati' buli né'€, la' boacté dxi'a ca nac yetsld'a né'é.

14Ni'r gulurujé' bonni' gdau' fariseo na' ati' glun xtidza'qué' ludéddé' Jesus.

Le gné' bonni' bé'é didza' uldz queé' Dios ca ral-la’ gac queé’ Jestis

15 Cati' raquibe'iné' 1€ ni Jesus, buzé'é ni', ati' zjaclen Lé' bunéch zian. Jests buné'
yugu'té nup te'i ladj bunach na' 16 len gna bé'iné' lequé' cutu la'guixjoéi'né' bunach nu
naqué'. 17 Cni gné', quié butsag 1€ na' gné' Isaias, bonni' bé'é didza' ulaz queé' Dios, gné':
18 Gul-yutsca', bonni' ni naqué' huen dxin quia',
Nu na' grocza' neda'.
Nadxi'ida' L&' len rdzag ladxa'a Lé'.
Uchizia' L&' BS' La'y.
L&' quixjoi'né' yagu'té bunach ca guna',
Cuequi xbeyda' lequé'.
19 Nutu nu til-lené' didza' len cutu ulidzé' zidzj,
Len nutu nu yo6ni chi'é ga nac zi'tu'.
20 Tu guidau' zoa b cutu quitsjé' lei,
Ati' gui' chzoa ul, cutu usulé' lei,
Cati' uzoaré' le nac tsahui' queé'.
21Lun 16z Lé' yagu'té bunach.

Ay,

Bénni' judio und bé' ta'ne": “Dzag Jests tu' x6hui

22Ni'r djua'qué' ga zoé' Jestis tu bonni' nachil lahué' len curné', le yu'u 16' bs' xshui,

ati' Jesus buné' bonni' na'. Cni guc, rlé'iné' len ru'é didza' bonni' na' bchul lahué' len
cugné'. 23 Qui 1é ni na' gulubani ytigu'té bunich nacud' ni', ta'na:

—;Naru' nactsé' Zxi'n Xsoé' David bonni' ni, Bonni' na' ral-la' guidé'?

24 Cati' gulay6nné' Ié ni bonni' gdau' fariseo, ta'né":

—Bonni' ni rubijé' yugu' bs' x6hui' le dzag Lé' Beelzebt tu' x6hui!, xangac bd' xohui'
na'.

25Raquibe'ing' Jesus 1€ na' ta'zd' ladxi'qué' ati' ré' lequé":

—Gati'téz ga ta'nd bé' bundch, chqui' la'rdj chopl len la'dil-len lza'gac bunéch ni', nit
y6l-la' und bé' quequé'. Lézca' cni, chqui' la'rj chopl bundch nacud' tu yédz o tu yu'u,
len la'dil-1, cutu gac la'dia' bunach nacud' yodz na' o yu'u na'. 26 Lézca' cni, chqui' ubij la'
1z€'iz Satands tu' x6hui', len la'dil-len la' leygacz bé' x6hui' na', jnacxcz gac gdia' yol-la’
una bé' qui tu' x6hui'? 27 Rnali' quia' rubija' yugu' bo' x6hui' le dzag neda' Beelzebu tu'
x6hui'. Chqui' runa' cni, jnuzxa dzag nup da'gac lbi'ili' cati' tu'bij bé' x6hui'? Qui 1€ ni
na' le tunczé' nac bé' nachixili'. 28 Na'a, chqui' neda' rubija' yugu' b6' x6hui' le zoalen
neda' y6l-1a' huac queé' Dios Bo' La'y, le nacté chbdxin ga zoali' le rna bé'é Dios.

297;Naru' huactsa nu bonni' tsazié' lidxé' bonni' nal len cuijé' yugu' yél-la' tsahui' dzg'
lidxé' chqui' zi'al cutu gigué'é bonni' nal na'? Ni'r gac tsazié' ulatjé' lidxé' bonni' nal na'.

30 "Nu curtin neda’' tsazxén, rdd'baga' neda', len nu curutib tsazxdn len neda', ruslas
nuna'.

31°Qui 1€ ni na' répa' Ibi'ili', ca nac yugu'té dul-la' tun bunach len yugu' didza' x6hui'
ta'nd, unit lahué' lequé' Dios, san nu bonni' gné zi'é queé' Dios BS' La'y, cutu ca' unit
lahué' 16! Dios. 32Lézca' cni, nu bonni' gné' quia' neda', Bonni' Nuhudaqué' Gdu Bunéach,
Dios unit lahué' €', san nu bonni' gné' queé' Dios BS' La'y, cutu ca' unit lahué' 16" Dios.
Cutu unit lahué' 1&' dza ni zoaru' na'a, len cutu unit lahué' 18' dza zi'a za'.

177

Le runru' nac bé' le nacru'

33Gné' ca' Jesus:

—Chqui' nac dxi'a yag, cuia le nac dxi'a yag na', san chqui' nac x6hui' yag, cuia ca' le
nac x6hui'. Cni nac, le rbia yag nac bé' yag na'. 34Lbi'ili', di'a dza quecba' bél snia' nacli'.
;Nacx gac giii'li' dxi'a didza', chqui' nacli' x6hui'? Ca nac le ta'za' ladxi'gac bunach, 1ézca'
cni tui' didza'. 35 Didza' dxi'a ru'é bonni' dxi'a le yu'u icj ladxi'dau'hué' le nac dxi'a, san
didza' cundc dxi'a ru'é bonni' huia'ds' le yu'u icj 1adxi'dau'hué' le cunédc dxi'a. 36 Qui 1é
ni na' répa’ Ibi'ili', cati' gdxin dza gchugué' Dios quegac bunach, cuequi xbeyné' bunach
ca nac yagu'té didza' gulanazgé' ca'. 37 Ca nac didza' ru'u, cuequi xbeyné' li', ati' uruju'
dxi'a o gbagu'u zxguia' ni'a qui didza' na' bé'u.

Ta'nabné' Jesus guné' le gac bé' nu naqué'

38 Ni'r gulubi'é didza' yugu' bonni' gdau' fariseo len bonni' gdau' tu'sédi, té' Jesus:

—B6nni' Usédi, ré'nitu’ glé'itu' tu le gunu' le gac bé' dé lu na'u y6l-la' una bé'.

39 Bubi'é didza' Jesus, ré' lequé':

—Ta'nabné' neda' guna' tu le gac bé' nu naca' bonni' tua'dé' ni, cuzéa gdu ladxi'qué'.
Cutu bi le gac bé' 1a'1é'iné', san tuz le nac bé' na' ca guc queé' Jonds, bonni' bé'é didza'
uldz queé' Dios. 40 Ca na' guc queé' Jonds na', buga'né' 1€'ba' bdl zxon gdu tsonn dza
tsonn yél, 1ézca' cni gac quia' neda', Bénni' Nuhudaqué' Gdu Bunich, tsonn dza tsonn
yél uga'na' zxan yu. 4! Bénni' gulacu'é yodz Ninive la'yasé' dza gchugué' Dios quegac
bundch cati' cuequi xbeyné' bundch dza ni zoaru' na'a, ati' le gluné' uspaga' bunach ni
zxguia' le gulubi'i 1ddxi'qué' bonni' Ninive na' cati' ni' gdixj6i'né' lequé' Jonds xtidzé'é
Dios, ati' na'a zoa' ni neda', len néctéra' blau ca Jonds na'. 42 Lézca' cni, ngul ni' gna
bé'inu yodz dé zaca' ga rdod gbidz beo' ziag tsasnu dza gchugué' Dios quegac bunach
cati' cuequi xbeyné' bundch dza ni zoaru' na'a, ati' le bennu uspaga' lequé' zxguia', le
brujnu ngul na' ga nactér zi'tu' quié yéninu didza' rejni'i bé'é Salomdn, ati' na'a zoa' ni
neda', len nactéra' blau ca Salomén na'.

Cati' rudxin xlatj bo' xohui'

43 Gné' ca' Jesus:

—Cati' r-ruj bé' x6hui' yu'u boénni', rda gap nabidx, rguilj ga uzi' ladxi'. Chqui' cutu
gdzoli ga na' uzi' ladxi', 44 ni'r gna: “Hudja' xlatja' ga ni' bruja'.” Cati' udxin ga ni' bruj,
tsajxaca' bonni' na', naqué' ca tu yu'u nadach, len nalta, len chnabd'a quié nu tsajséa
ni'. 45 Ni'r tseaj, tsajxi' yegddx bé' x6hui' ndcgactér xchui' ca lei, ati' la'yaz ytgu'té, len
la'cud' lu bonni' na!, ati' ga udx huaydli'tér ca gac queé' bonni' na' ca guc queé' zi'al.
Lézca' cni gac quegac bunach tua'ds' ni.

Xné'é Jesus len yugu' bénni' boché'é

46 Cati' ni' ruf'lené' bunach didza' ni Jesus, guladxiné' ni' xné'é Jesus len yugu' bonni'
boché'é. Gulacu'é 16'al len glé'nné' lui'lené' Jesus didza'. 47 Ni'r gdixjoi'né' Jesus tu
bonni', ré' Le":

—Byutsca', nacu'é 16'al xna'u len yugu' bonni' bochu'u, té'nné' lui'lené' Li' didza'.

48 Bubi'é didza' Jesus, ré' bonni' na' gdixjoi'né' L' cni, rné'":

—;Nuzxa caz xna'a len nupxcz bonni' bécha'a?

29 Ni'r bulf né'é, bulu'é yugu' bonni' uséd qued', len rné":

—Byutsca', bénni' ni nacqué' ca xna'cza' len bdchi'cza'. 50Ntti'téz nu run ca ré'nczné'
Xuza' zoé' yehua' yub4, nu ni nac bi'i bdchi'cza', len bi'i zancza', len xna'cza'.

Runé' Isaqui' Jesuis ca nac qui bonni' guz
11a' dza ni'z brujé' Jesus lu yu'u, ati' yajchd'é ra' nis zxon. 2 Le guladxin ga zoé' Jests
bunéch zian, grené' tu 1€'i barcodau', len gro'é ni', ati' bunach zian na' gulacud' luyt bidx

ra' nis zx6n na'. 3Ni'r bé'lené' lequé' didza' Jests, zian le busédné' lequé', yugu' le bené'
Isaqui', rné':

—Gul—yutsca' brujé' bonni' guz, zjésié' xseydau'. 4 Tsal ni' zjésié', glas ra' n6z la'gac
xseydau' na', ati' guladxinba' bgumdau glé'jba' xseydau' na'. 5 Glas luyli ga ro' guidj
yela gac xseydau' na', ga na' curd' szxoni yu, ati' la' gulalenté, le curd' ni' szx6ni yu.
6Ni'r cati' budzd'a, 1a' gulacuadté len gulabidx lé na' bésié', le cunac ga lun lui. 7 Gulalén
ga gululén lba yétsi' yela'gac xseydau' na' glas, ati' gulazxdn lba yotsi' na' len gularéli
1é na' bésie!, glun ditj lei. 8 Glas ga nac luyt dxi'a yela'gac xseydau' na', ati' gulunddz;.
Gulunddzj yetti gayua'tér ca' la'gac 1é na' bésié'. Gulunddzj yetsonnlalj ca' yela'gac na',
ati' gulunddzj yechf urud' ca' yela'gac na'. ©Nu zoa nag len ryéni, ral-la' uzé nag.

Le té'ni lun le bené' Isaqui' Jestis

10 Ni'r guladxiné' ga zoé' Jestis bonni' uséd queé' len gulanabné' L&', ta'né':

—Bizx quié ruf'lenu' bunach didza' yugu' le runu' Isaqui'?

11 Bubi'é didza' Jesus, ré' lequé":

—Ru'é lbi'ili' latj Dios tséjni'li' le nagachi' ca rna bé'é L&' yehua' yub4, san cutu té'ni
la'yejni'i bunach ni. 12 Nu dé qui, Dios unddzjé' qui yelati', ati' szxdnitér gata' qui, san
nu cudé qui, la'z dui le dé qui gdua. 13 Qui Ié ni na' ruf'lena’ lequé' didza' yugu' le
runa' Isaqui', le tu'yé' san cutu ta'lé'iné'. Ta'yonné' san cutu tu'zé nagqué' len cutu
ta'yéjni'né'. 14 Cni rac quequé' quié utsag 1€ na' gné' Isafas, bonni' bé'é didza' uldz queé'
Dios, gné':

Le nacté yonili' san cutu tséjni'li',
Uyuli' gna'li' san cutu glé'ili',

15 Le nazid ladxi'dau'gac bunéch ni,
Len cutu ryaz icj nagqué'.

Nadzudi' y6j lauqué',

Cui la'lé'iné' len y&j lauqué' na'.
Cutu luzé nagqué'

Len cutu luzejni'i 1adxi'qué',

Len cutu luhudaqué' quia' neda'
Quié gac una' lequé'.

16Na'a, bica' ba lbi'ili', le rle'i y6j lauli' len ry6ni nagli'. 17 Le nacté répa' Ibi'ili', glé'nné'
la"lé'iné' le rlé'ili' Ibi'ili' zian bonni' glu'é didza' uldz queé' Dios len yugu' bénni' tsahui'
san cutu gulalé'iné' lei. Glé'né' la'yénné' le rySnili' Ibi'ili' san cutu gulayonné' lei.

Rusdlj la'né' Jesus le bené' Isaqui’

18 Gné' ca' Jesus:

—Gul-z& nagli' ca nac le bena' Isaqui' qui bénni' guz. 19 Nuti'téz nu ry6ni didza' ca rna
bé'é Dios yehua' yuba len cutu rejni'i lei, rac qui didza' ry6ni nu na' ca guc qui xseydau'
na' glas ra' ngz. La' za'té tu' x6hui' len rugta didza' na' gyu'u icj ladxi'dau'hué' bonni'
na'. 20Xseydau' na' glas luyti ga ré' gui6j rului' ca rac queé' bonni' ryénné' didza' na' len
la' ruzété nagué' lu yol-la' rudziji queé', 21 san ca na' cutu rdia' xseydau' na' le cudé ga
gun lui, lézca' cni rac queé' bonni' ni. Cati' gdxin tu le usaca' zi' 1&', ati' la'bfa ladxi'gac
18" bunéch le nazi' lu né'é didza' na', la' gacté chop ladxé'é. 22 Xseydau' na' glas ga na'
gululén Iba y6tsi' ruluf' ca rac queé' bonni' na' ryonné' didza' na', san rui' ladxé'é yugu' le
dé yodzlyd ni, ati' naz{' yé'é bonni' na', le rui' ladxé'é yugu' yol-la' tsahui' qui. Yugu'lé ni
ta'roli didza' na' len tun ga cutu gun dxin lu icj 1adxi'dau'hué'. 23 Xseydau na' glas luyd
dxi'a ruluf' ca rac queé' bonni' ryonné' didza' na' len réjni'né' lei, ati' run dxin didza' na'
lu icj 1adxi'dau'hué'. Nacgac la'gac bunach ca xseydau' na' gulunddzj yett gayua'tér ca'.
Nacgac yela'gac bunéch ca xseydau' na' gulunddzj yetsonnlalj ca', ati' nacgac yela'gac
bunach ca xseydau' na' gulunddzj yechf urua' ca'.

Guixi'dau' x6hui' nald' ca nac yél zxoa' xtil

24Yetu le bené' Isaqui' Jesus, ré' lequé':

—Ca gac ga gdxin le rna bé'é Dios yehua' yuba nac ca guc qui xseydau' dxi'a guzé'
tu bonni' ga nac la' yél queé'. 25 Tsal na' tasié' bonni' nacu'é lidxé', bdxin ni' tu nu
curle'i &' dxi'a, ati' yjoz la' yél queé' xsey guixi'dau' x6hui' nald' ca nac ydl zxoa' xtil,
ati' bojé' xlatjé'. 26 Cati' blen zxoa' xtil na' len gré' deu qui, ga na' dxia xui'i, ni'r glac bé'
guixi'dau' x6hui' na'. 27 Ni'r guladxiné' bénni' huen dxin ga zoé' bénni' xanla' yél na!, len
te'lé': “Xan, chqui' guzu' xseydau' dxi'ala' yél quiu', ;jnacx guc gulalén guixi'dau' x6hui'
na'?” 28 Gudxé' lequé' xan la' yél na', rné": “Bené' cni bonni' curlé'iné' neda' dxi'a.” Ni'r
gulanabné' 18" huen dxin na', ta'né": “;1 ré'nnu’ tseajtu’ tsjsljtu' guixi'dau’ xhui' na'?”
29 Xanqué' ré' lequé': “Cutu. Nazx ca' cati' gladzu'li' guixi'dau' x6hui' na', gladzu'lentéli'
ca' yol zxoa' xtil. 30 Dxi'ar gac giii'li' latj la'zx6ngar tsazxdn cati' gdxinr dza tsajtubru’ lei,
ati' ni'r gyépa' nup lutab lei: Gul-tub zi'al guixi'dau' x6hui' na' len gul-guga' tsajxund;
hueaj quié uzégui'ru' lei, ati' ni'r utubli' zxoa' xtil lu yu'u quia'.”

Runé' Isaqui' Jestis ca nac qui xsey mostaza

31Yetd le bené' Isaqui' Jesus, ré' lequé':

—Ca gac ga gdxin le rna bé'é Dios yehua' yubd, gac ca rac qui tu xsey mostaza, le
guzé' tu bonni' ga nac la' yél queé'. 32 Le nacté nactér cuidi' xsey mostaza na' ca yugu'té
xseydau' yezica', san cati' chnadiz, rzxdntér ca yugu'té guixi' cuan len rac zxon ca nac
tu yag, ati' ta'dxinba' bguindau' tun lidxcba' lu zxuza' né'i.

Runé' Isaqui' Jesus qui xné'i yot xtil
3 Yett le bené' Isaqui' Jesus, ré' lequé':
—Ca gac ga gdxin le rna bé'é Dios yehua' yuba gac ca le run xné'i yot xtil, le buchixinu
ngul len tsonn lbix y6jz zxoa' xtil, ati' gyazx gduté cua na'.

Le ré'ni gun le runé' Isaqui' Jesus
34Ytgu'té 1€ ni bené' Isaqui' Jesus, bé'lend' bundch nacud' ni' didza', len cutu bi didza'
bé'lené' lequé' le cubené' Isaqui'. 35 Cni bené' quié butsag 1é na' buzujé' lu guich bénni'
bé'é didza' uldz queé' Dios, gné':
Gu'a didza' yugu' le guna' Isaqui'.
Gnia' yugu' le nagachi' cati' ni' gzu lau zi'a guta' yodzlyd.

Rquix;jc'é Jesus le bené' Isaqui' qui guixi'dau’ x6hui' nald' ca nac yol zxoa' xtil

36 Ni'r buzeyné' bundch nacud' ni' didza' Jesus, busolé'é lequé!, ati' gyazié' yu'u. Ni'r
guladxiné' ga zoé' bonni' uséd queé' len t&' L&":

—Gdixjoi' netu' le ré'ni gna 1é na' benu' Isaqui' qui guixi'dau' xchui' nald' ca nac y6l
zxoa' xtil.

37Bubi'é didza' Jesus, ré' lequé':

—Bonni' razé' xseydau' dxi'a naca' neda', Bénni' Nuhudaqué' Gdu Bunéch. 38 La' yél
na' nac yodzlyu ni, ati' xseydau' dxi'a na' ruluf' ca nacgac nup nababgac ga rna bé'é Dios.
Guixi'dau' x6hui' na' nald' ca nac y6l zxoa' xtil ruluf' ca nacgac nup nacgac qui tu' xshui'.
39Nu na' curle'i dxi'a xan la' yél na' len yj6z guixi'dau' x6hui' na', tu' x6hui'cz nac. Dza
lutubé' na' rului' ca gac dza udx qui y6dzlyt ni, ati' nup na' tu'tub nacgac gbaz la'y queé'
Dios. 40 Ca na' guc, gulutubé' guixi'dau' x6hui' na', len guluzégui'é lei lu gui', 1ézca' cni
gac cati' udx qui yédzlyt ni. 41 Neda', Bonni' Nuhudaqué' Gdu Bunéch, gsdla'gaca'-né'
gbaz la'y quia, ati' lubijé' ga rna bé'é Dios yligu'té nup tun ga tun dul-la' Iza'gac lenca'
nup tua' do'. 42 Yugu' gbaz la'y na' la'gu'é lu gui' gabil yugu' bonni' tua'dé' na'. Ni'
la'bddxé' len lutfl-1 laya'qué'. 43 Ni'r la'yép y6s yen{' bunach tsahui', lacqué' ca gbidz ga
ni' rna bé'é Dios yehua' yuba. Nu zoa nag len ry6ni ral-la' uzé nag.

Runé' Isaqui' Jesus qui tu yol-la' tsahui' nagachi'
441€zca' cni bené' Isaqui' Jesus, rné':

—Le rna bé'é Dios yehua' yuba nac ca tu yol-la' tsahui' nagachi' tu la' yél. Cati'
budzolné' lei tu bonni', bucaché'é lei leyubl ga na' bgachi', ati' lu yol-la' rudziji queé'
gyijé!, yjéti'é ytigu'té le dé queé' ati' gu'ué' la' yél na' quié gata' queé' ysl-la' tsahui' na'.

Runé' Isaqui' Jestis qui tu bga zdqui'tsqui

45Gné' ca' Jesus:

—Ca ral-la' sé 1adxi'li' le rna bé'é Dios yehua' yubd nac ca bené' tu bonni' ra'ué' len
rutti'é, rguiljé' yugu' bga dxi'a. 46 Cati' bdzolné' tu bga zaqui'tsqui, gyijé', yjéti'é yugu'té
le dé queé!, ati' gu'ué' bga na'.

Runé' Isaqui' Jestis qui tu yoxj bél

47Lézca' cni gné' Jesus:

—Ca gac ga gdxin le rnabé'é Dios yehua' yub4, gac ca run tu y6xj bol le ta'chiljé' bonni'
lu nis zx06n, le rajxi' zian bol gza'a. 48 Cati' chbdza' yoxj na', gulubijé' lei luyt bidx ra' nis
zx0n na', ati' ni' gulabd'é len gulagu'é-ba' lu bdé'a yugu' bdl dxi'a, san yugu' bdl ca'z,
gularu'né'-ba'. 49 Lézca' cni gac cati' udx qui yédzlyu ni. La'rujé' gbaz la'y queé' Dios ati'
lubijé' quizi bundch tsahui', lucuitié' lequé' ladj bundch tua'ds'.

50°Ni'r la'gu'é lu gui' gabil bundch tua'dsé' na'. Ni' la'bodxé' len lutil-1 1dya'qué'.

Y6l-la' tsahui' le nac gul len le nac cub

51Ni'r Jests gnabné' yugu' bonni' uséd queé', rné":

— ;1 réjni'li' yagu'té 1€ ni?

Gulubi'é didza', te' Le":

—]Ja, Xan.

52Jesus gudxeé' lequé':

—Cati' chnazi' lu né'é bonni' gdau' usédi le rna bé'é Dios yehua' yuba, naqué' cabonni'
xan yu'u, rbijé' ladj yol-la' tsahui' queé' le nac cub len le nac gul, le nacgac dxi'a, ruzi'é
xbey.

Le bené' Jestis yodz Nazaret

53 Cati' budx bené' yugu' Isaqui' ni Jests, buzé'é ni'. 54 Cati' budxiné' ladzé', busédné'
bunach nacud' lu yu'u ga tu'dubé' tu'sédé' queé' Dios bonni' judio, ati' gulubanné', ta'né":

—;Gazxcz bzédné' yol-la' rejni'i ni bonni' ni? jNacxcz nac, runé' yugu' yol-la' huac
ni? 55 Naqué' bénni' ni zxi'né' bonni' bédx yag, ati' lénu Marfa xné'é. Naqué' bdchi'qué'
Jacobo len José len Simén len Judas. 56 Lézca' nacua'lennu ré'u ni ngul zané'. ;Gazxcz
bzédné' yagu'té 1€ ni?

57Qui 1€ ni na' glac chop ladxi'qué', guluca'né' Lé'". Ni'r Jesus gudxé' lequeé":

—Tun ba la'n bonni' ru'é didza' ulaz queé' Dios yigu'té bundch, san cutu tun 1é' ba
la'n bunéch ulddz queé' len bunéch nacud' lidxé'.

58 Qui 1€ ni na' cutu bené' Jests ni' zian yol-la' huac, le cutu ta'yejlé'é Lé'.

14

Ca guludoddé' Juan, bonni' buquilé' bundch nis

1Ludzani', byonné' Herodes, bonni' rna bé'é luyu Galilea, ca nacgac y6l-1a' huac runé'
Jesus. 2Herodes na' gudxé' yugu' ni'a né'é, rné':

—Bonni' ni Juan, bonni' buquilé' bunach nis. Chbubané' lu yél-la' gut. Qui 1€ nina' dé
lu né'é yol-la' huac zx6n na'.

3 Cni gné' Herodes le bsolé'é 1éczé! bonni' gulazéné' Juan len gligué'é 1€' du guia, ati'
gulagu'é 1é' lidx guia le gii'ninu cni Herodias, ngul na' gucnu ngul queé' Felipe, boché'é
Herodes na'. 4 Cni bené' Herodes, le gudxé' 16! Juan na': “Cutu ral-la' séalenu'-nu.”

5Qui lé ni na' gu'nné' Herodes gdoddé' Juan, san gudxiné' la'dd'baga' 1&' bunach lu
yodz ni', le taqui bunach naqué' Juan na' bonni' ru'é didza' uldz queé' Dios. ¢ Ni'r cati'
guc Ini qui dza gyé'iné' iz Herodes, brujbi' bi'i ngul queénu Herodias na' len bya'abi'
laugac nup nacud' Ini na', ati' bdzag ladxé'é-bi' Herodes. 7 Gzxi' lu né'é Herodes len

bené' tsutsu xtidze'é unodzjé' queébi' biti'téz bi gnabbi' lahué'. 8 Le chnusédinu-bi' zi'al
xna'bi', gudxbi' 1€":

—Benn quia' na'a tu lu zxiga' zx6n icjé' Juan, bonni' buquilé' bunéch nis.

9 Ni'r bui'nné' Herodes, san le chbené' tsutsu xtidzé'é, len le gulayoni 1&' nup ti'j
tagulen 18", qui 1& ni na' gna bé'iné' nu tsajnddzj queébi' icjé' Juan na'. 19 Cni guc, bso1é'é
nu tsajrix yené' Juan ga ni' yu'é lidx guia. 11 Bonni' na' nasolé'é bu'é icjé' Juan na', yu'u
lu zxiga' zx0n, ati' bunodzjé' lei queébi' bi'i ngul na', ati' 1€bi' bua'bi' lei queénu xna'bi'.

12Ni'r guladxiné' ni' bonni' guladé'é Juan na', ati' gulut'é 16' len gulucaché'é 1¢'. Gdéd
ni', yajtixjoi'cné' Jesus ca glac lé ni.

Jests rugahué' zianr ca chién gayud' bunach

13 Cati' raquibe'iné' 1 ni Jests, buzé'é ni', ati' grené' tu 16" barcodau', zijé' la' queézé'
tulatj ca'z. Cati' gulayonibundch tsijé' ni', gularujé' yugu' yédzni', yjaqué' ga ni' gdxiné',
ta'zé'inf{'aqué'. 1 Cati' burujé' 1€'i barco Jesus, blé'iné' nacud' ni' bundach zian, ati' buechi'
ladxé'é lequé' len buné' nup te'i, nutsa'gac ladjqué'. 15 Cati' chrdzs' dza na', guladxiné'
ga z0é' Jestis bonni' uséd queé', len t&' L&":

—Chrdzd' na'a, ati' ca'z nac latj ni. Buséla' bunéch ni tsjaqué' gap dé yodzdau' quié
la'ué' bi lahué'.

16 Ni'r Jests gudxé' lequé':

—Cutu run baytdx tsjaqué'. Gul-nddzj Ibi'ili' le lahué',

17Ni'r té' Le":

—Gayu'z yot xtil dé len chopzba' bol déba' queétu' ni.

18Jesus ré' lequé':

—Gul-dguad' quia' ni.

19 Ni'r gna bé'iné' bunach na' Jests la'bd' ga yu'u daca'. Gdéd na' gdel-16'é gayu' yot
xtil na' len chopba' bol na', ati' bchis lahué', ruyté' zaca' yehua' yubd. Gudxé' Dios:
“Xclenu'.” Ni'r buzxuzxjé' yot xtil na' len buddé' lei lu na'qué' bonni' uséd queé', ati'
lequé' gulaguisié' lei laugac bunach zian na'. 20 Glahué' yugu'té' len guluhuéljné'. Ni'r
gulutubé' bizxj naga'ngac len guludzé'é chinnu bdé'a. 21 Bénni' ni' glahué' glaqué' gdu
chién gayu'€, san nutu nu blab yugu' ngul len bi'idau'.

Jesuis rzé'i ni'é lu nis zxon

22Ni'r la' benté' Jests ga gulabené' 16'i barcodau' bonni' uséd queé', tsjaqué', lamoré'
lahué', la'dodé' yetsld'a nis zx6n ni', tsal na' uzeyné' Lé' bunach nacud' ni' didza'. 23 Cati'
chnusolé'é bunach na' Jesus, grené' ga nac tu lu gui'adau' ga ni' yajséé' tuzé'. Ni' bulidzé'
Dios. Cati' chgul, tuzé' zoé' ni'. 24 Barcodau' ga na' nacu'é bonni' uséd queé' rdod gats;j
lahui'l nis zx6n na', ati' ryas barcodau' na' le ryas rdxia nis zxén na', le ruzaga' barco na'
bo' reycj. 25 Gdod ladxi' yél, gbigué'é Jesus gal-la' ga na' nacu'é, rzé'i ni'é lu nis zxon.
26 Cati' gulalé'ing' L&' bonni' uséd queé', rzé'i ni'é lu nis zx6n, szxoni gulabs'é bagui'i le
tadxing'. Gulabodxyé'é, tamé':

—Tu bxin na'.

27Ni'r Jesus la' bulidzté' lequé', rné":

—Gul-zxo6ni ladxi'li'. Neda' ni. Cutu gadxili'.

28 Ni'r bubi'é didza' Pedro, ré' Jesus:

—Xan, chqui' nacu' Li', gna be'i neda' guida' ga na' zu' lu nis.

29 Jesus gudxeé' 16"

—Gda.

Ni'r bétjé' Pedro 1€'i barcodau' na' len gzé'i ni'é lu nis zx6n, zijé' ga na' zoé' Jesus.
30Ni'r cati' blé'iné' Pedro ca rutd nis bo' na' reycj, gudxiné'. Ni'r gzu lahué' rétjé' lu nis,
ati' grodxyé'é. Bulidzé' Jesus, rné":

—Xan, busld neda'.

31Jesus la' bulité né'é. Buguel-1€'é 1€, len ré' 1€":

—Lati'z réjlé'u neda'. ;Bizx quié guc chop ladxu'u?

32 Cati' gulubené' 18'i barcodau' na', gré' dxi bé' na' reycj. 33 Ni'r gulayij 1adxi'qué'
Jests bénni' nacu'é 18'i barcodau' na', ta'né":

—Le nacté, Zxi'né' Dios nacu'.

Jesuis ruuiné' bonni' hué' nacu'é Genesaret
34 Cati' chguladodé' yetsld'a nis zx6n na', la' guladxinté' lu xyu y6dz Genesaret. 35 Cati'
gulutinbé'é Jests bonni' yodz ni', gulasslé'é didza' gduté luyu ni', ati' djua'qué' ga zoé'
Jesus yugu'té nup te'i. 3¢ Glata'yué' lahué' Jesus gu'é lequé' latj la'ganzé' rui'i lari' nacué',
ati' la' guluhudacté yagu'té nup na' gulagan lari' na'.

15

Le tun ga cunacru' dxi'a lahué' Dios

I Ni'r guladxiné' ga zoé' Jests yugu' bonni' gdau' fariseo len bonni' gdau' tu'sédi,
narujqué' Jerusalén, ati' té' Jesus:

2 —;Bizx quié tuné' bonni' uséd quiu' le rdéd bé'i ca nac le nalébiru' runru' ca gluné'
xuz xtau'ru'? Cutu ta'guib na'qué' ca nac qui gdau' cati' zi'a lahué'.

3Bubi'é didza' Jesas, gnabné' lequé', rné":

—;Bizx quié Ibi'ili' ca' ruca'nli' ca'z zxba queé' Dios quié gunli' le nalébili' runli'? 4Cni
nac, le gna bé'iné' 1bi'ili' Dios, gné'": “Ben ba la'n xuz xna'u”, len gné' ca': “Nu gné zi' qui
xuz xné'i, tsaz gat nu na'.” 5 San lbi'ili' rnali': “Chqui' nu guié xuz xné'i: Cutu bi gac
gunna' quiu' le chgzxi' lu na'a gunna' queé' Dios ydgu'té, ¢ cutur bi ral-la' gun qui xuz
xné'i nuna'.” Cni runli', ruca'nli' ca'z le gna bé'é Dios, quié gunli' le nalébili' runli'.
7Lbi'ili', bonni' rului'z tsahui' cuinli', gdu gdixj6'é ca nacli' Isafas, bonni' bé'é didza' ulaz
queé' Dios, gné":

8 Bonni' ni, lu rd'agaczé' tuné' neda' ba la'n,
Len clég gdu ladxi'qué'.

9 Daduz nac le ta'yij ladxi'qué' neda'

Le tu'sédné' yugu' le gulana bé' bunach.

10Ni'r bulidzé' bunach nacud' ni' Jesus, ré' lequé":

—Gul-z& nagli' le gyépa' Ibi'ili' len gul-tsejni'i. 11 Clég le ryaz ru'é bénni' run ga
cunaqué' dxi'a lahué' Dios, san le r-ruj ru'é, 1é ni run ga cunaqué' dxi'a lahué' Dios.

12 Ni'r gulabigué'é ga zoé' Jestis bonni' uséd queé', len t&' L&":

—;Indznu' gulaleyné' bonni' gdau' fariseo cati' gulayonné' didza' ni bé'u?

13Ni'r bubi'é didza' Jesus, ré' lequé':

—Yugu'té le nadiz, le cuguzé' Xuza' zoé' yehua' yuba, huaduljgac gdu lui. 14 Gul-céd'n
lequé'. Chnachdl lauqué' len ta'ché'é nup nachdl laugac. Chqui' tu bonni' lau chul gché'é
yeté' bonni' lau chul, gropé' la'bixé' lu yeru.

15Ni'r bubi'é didza' Pedro, ré' Jesus:

—Bzejni'i netu' 1€ ni runu' Isaqui'.

16Jests ré' lequé":

—;Naru' cu réjni'tsali' ca' 1bi'ili'? 17 ;Naru' cu réjni'tsali' ryaz lé'ru' yagu'té le ryaz
ri'aru, ati' rurdj 1€'ru'? 18 Na'a, le r-ruj rd'ali', lu icj ladxi'dau'li' za', ati' 1€ ni run ga
cunacli' dxi'a lahué' Dios. 19 Cni rac, le ta'lén lu icj ladxi'dau'li' yugu' le rza' ladxi'li' le
cundc, le lun ga gdddili' bunach, len le lun ga quitsili' zxba qui yél-la' nutsag na', len le
cundc runli', len yugu' le rzé ladxi'li' cuanli', len yugu' le rnéli' qui 1za'li' le cunécz, len
yugu' le rné xhui'li'. 20 Yugu' le cni tun ga cunaqué' dxi'a lahué' Dios tu bénni', san
]c)hqui' cunayar né'é ca nac qui gdau' cati' bi gahué', cutu gun ga cunaqué' dxi'a lahué'

ios.

Réjlé'nu Jesus ngul gza'a

21Ni'r buzé'é ni' Jests, gyijé' lu xyu yodz Tiro len y6dz Sidén. 22 Brujnu y6dz ni' tu
ngul nababnu Canadn, ati' bé'nu zidzj didza', rénu Jesus:

—Xan, zxi'n xsoé' David, buechi' ladxi' neda'. Bi'i ngul quia' szx6ni rzaca' rgui'bi' le
yu'u 1ébi' bo' x6hui'.

23 Cutu bi didza' bubi'é Jests. Ni'r gulabigué'é ga zoé' bonni' uséd queé', ati' glé' Lé',
ta'né":

—Busdla'-nu, le za'nu cudzu'ru’ rbédxya'anu.

24 Ni'r bubi'é didza' Jesus, ré'-nu:

—Dios nasolé'é neda' gaclena' bunach Israel, nacgac ca bo'cu' zxila'dau' nanitcba'.

25 Ni'r gbiga'nu ga zoé' Jests ngul na' len gyij ladxi'nu L&', rénu Lé':

—Xan, guclen neda'.

26 Bubi'é didza' Jesus, rné":

—Cutu nac dxi'a uguaru' yét quecbi' bi'idau' len chu'nru' lei laucba' bé'cu'dau’.

27Ni'r rénu Jesus ngul na', rnanu:

—TJa, Xan, san taguba' bd'cu'dau’ na' le bizxj tu'hudxj ga tagu xancba'.

28 Ni'r bubi'é didza' Jesus, rné":

—Nguldau'. Gdu nac ca réjlé'u neda'. Gac quiu' ca ré'"nnu'.

La' ni'z bodctébi' bi'i nguldau' queénu.

Jestis ruuné' zian nup te'i

29 Ni'r buzé'é ni' Jests len gdddé' ga nac ra' nis zx6n qui Galilea. Grené' ga nac tu lu
gui'adau', ati' ni' gré'é. 30 Guladxin ga zoé' Jests bunach zian djua'qué' nup cuta'za' len
nup nachdl laugac, len nup cuta'né, len nup narugu ni'a na'gac, len zianr nup te'i, ati'
gulaguixjé' lequé' xni'é Jesus, ati' L&' buné' lequé'. 31 Gulubani bunéch ni' ca nac le bené'
Jests, le gulalé'iné' tu'né nup cugulané, ati' nuhudacgac nup grugu ni'a na'gac, ati' tu'za'
nup cugulazd!, ati' tu'le'i nup bchul laugac. Qui 1€ ni na' gulagu'é yol-la' ba Dios quegac
bunéch Israel.

Jesus rugahué' zianr ca choa' gayud' bundch

32Ni'r Jests bulidzé' yugu' bénni' uséd queé', len ré' lequé':

—Ruhuechi' ladxa'a bunéch zian ni, le chguc tsonn dza z4'clené' neda' len cutu bi dé
le lahué'. Cutu ré'nda' usbla'gaca'-né' tshusjqué' lidxqué' ta'dunzé' ca', nazx ca' ludd
ladxi'qué' la' noz.

33 Ni'r té' L&' bonni' uséd queé', ta'né'":

—;Gazxcz gdzolitu' yot xtil zian lu latj ca'z ni, le ugdgutu' bunéch zian ni?

34 Gnabné' lequé' Jesus, rné':

—;Balx yot xtil dé queéli'?

Gulubi'é didza', ta'né":

—Gadx, ati' nababzba' bol cuidi' déba' queétu' ni.

35 Ni'r Jests gna bé'iné' bunéch zian na' la'bd' lu yu. 36 Gdel-16'¢é gadx yét xtil na'
len yugu' bol na' ati' gudxé' Dios: “Xclenu'.” Ni'r buzxuzxjé' gropté na' len bunédzjé'
quequé' bonni' uséd qued!, ati' lequé' gulaguisié' laugac bunach zian na'. 37 Glahugé'
ylgu'té' len guluhudling'. Gdod ni' gulutubé' le bizxj naga'mgac, ati' guludzé'é gadx
bdd'a. 38 Nacqué' choa' gayu'é bonni' na' glahué', san nutu nu blab yugu' ngul len
bi'idau'. 3% Ni'r Jesus busdlé'é bunach na' tshudjqueé' lidxqué!, ati' grené' 1&'i barcodau!
ni', zijé' lu xyu y6dz Magdala.

16

Ta'nabné' Jesus guné' tu le gac bé' nuzxa naqué’

1 Ni'r guladxiné' ga zoé' Jesds yugu' bonni' gdau' fariseo len yugu' bonni' gdau'
saduceo quié la'z{' bé'é Jesus, ati' gulanabné' L&' guné' tu le gac bé' ga za' yol-la' una
bé' queé'. 2Bubi'é didza' Jesus, ré' lequé":

—Cati' rdzd', rnali' cni: “Gun dxi'a cx0, le r6' boaj xna luzxba.” 3 Cati' nac zildau',
rnali' cni: “Cutu gun dxi'a na'a dza le r6' b6aj xna len ruchdl luzxba.” Lbi'ili', bénni'
rului'z tsahui' cuinli'. Rac gné ya'ali' nac gun luzxbd, san cutu gac tséjni'li' le rusédi le
tac dza ni zoaru' na'a. 4 Bunach tua'dé' cuzéa gdu ladxi'gac ta'nabi neda' guna' tu le gac
bé' nu naca', san cutu bi le gac bé' 1a'lé'iné'. Tuz 1€ na' guc bé' ca guc queé' Jonds, bonni'
bé'é didza' uldz queé' Dios la'lé'iné'.

Ni'r buca'né' lequé' Jesus, zhugjé'.

Le tu'sédné' bonni' gdau' nac ca xné'i yot xtil

5 Cati' guladxing' yetsld'a nis zx6n ni', glaquibe'iné' bénni' uséd queé' Jesus glal
ladxi'qué' lu'é le lahué'. ¢ Ni'r Jests gudxé' lequé':

—Gul-yutsca'. Gul-gun chi'i cuinli' qui le nac ca xné'i y6t xtil quequé' bénni' gdau'
fariseo len quequé' bénni' gdau' saduceo.

7Ni'r la' légaczé' glun xtidza'qué' bonni' uséd qued', tamé':

—Rné' cni le cunua'ru' yot xtil.

8 Raquibe'iné' 1€ ni Jesus, ati' ré' lequé':

—;Bizx quié run xtidza'li' la' Ibi'izli' le cunua'li' y6t xtil? Lati'z réjlé'li' neda'. 9 ;Naru'
cu réjni'tsali' len cu rajnéytsali' ca guc quegac gayu' yot xtil ni', 1€ na' glahué' chitin
gayu'é bonni', ati' tsca zian bdé'a butubli'? 10 ;Naru' cu rajnéytsali' ca' ca guc quegac
gadx y6t xtil ni', 1€ na' glahué' choa' gayu'é bonni' ati' tsca zian bdé'a butubli'? 11 ;Naru!
curéjni'li'? Cutu bé'a didza' qui yot xtil cati' gudxa' Ibi'ili' gun chi'i cuinli' qui le nac ca
xné'i yot xtil quequé' bonni' gdau' fariseo len quequé' bonni' gdau' saduceo.

12Ni'r gulayéjni'né' cutu gudxé' lequé' Jesus lun chi'i cuinqué' qui xné'i yot xtil, san
ral-la' lun chi'i cuinqué' qui le tu'sédné' yugu' bénni' gdau' fariseo len yugu' bonni' gdau'
saduceo.

Pedro rné' Jestis naqué' Cristo

13 Cati' bdxiné' Jesus lu xyu yodz Cesarea, ga na' rna bé'é Filipo, gnabné' yugu' bonni'
uséd queé', rné":

—;Nacx ta'nd bunach nu naca' neda', Bonni' Nuhuéaqué' Gdu Bunach?

14 Gulubi'é didza', ta'né":

—La'qué' ta'né": “Juan nacu', bénni' ni' buquilé' bunach nis.” Yela'qué' ta'né': “Elfas
nacu', bonni' ni' bé'é didza' uldz queé' Dios dza ni'té.” Yela'qué' ta'né': “Jeremfas nacu',
o yetté' bonni' bé'é didza' uldz queé' Dios.”

15Ni'r Jests gudxé' lequé":

—Nazxga lbi'ili', ;nuzxa rnali' naca' neda'?

16 Bubi'é didza' Simdén Pedro, ré' Lé":

—Li' nacu' Cristo, Zxi'né' Dios ban.

17Bubi'é didza' Jesus, ré' 18"

—Bica' bau' li', Simén, zxi'né' Jonds, le cutu bului'ing' 1i' 1€ ni nu boénni', san Xuza'
z0é' yehua' yubd bului'iné' 1i' 1€ ni. 18 Neda' répa' li', li' nacu' Pedro, ati' lu guiéj ni ucu'a
nup ludub quia', ati' y6l-la' und bé' qui tu' x6hui' cutu saqui' uzaga' xnézqué'. 1° Gunna'
quiu' yugu' zxi'n guia qui latj ga rna bé' Nu zoa yehua' yuba. Le gna bé'u luyt ni, chgna
bé' ca' Nu na' zoa yehua' yub4, ati' le gu'u latj gac luyt ni, chbé' latj gac 1é na' Nu na' zoa
ni' yehua' yuba.

20Ni'r Jests gna bé'iné' yugu' bonni' uséd queé' nutu nu 16'é naqué' Lé' Cristo.

Jestis rquixj6'é ca zi'a ludodde' Lé'
211a' dza ni'z gzu lahué' Jests rguixjoi'né' yugu' bonni' uséd queé' run baytidx tsijé'
Jerusalén, ati' ni' lusaca' zi'é L&' yugu' bxuz una bé' len bonni' gul tu'zejni'i, len bonni'

gdau' tu'sédi, ati' ni'r ludoddé' L&', san cati' gac tsonn dza ubané' lu yol-la' gut. 22Ni'r
quizi bché'é Jesus Pedro len gzu lahué' rdil-1€' Lé' didza', rné":

—Xan, cutu gu'é latj Dios. Cutu ca' gac quiu' ca rnau'.

23Ni'r bueycjé' Jesus, len ré' Pedro:

—Bcuit ga zoa'. Runu' ca run Satands, tu' x6hui'. Runu' ga gac chop ladxa'a le cutu
nac ca rza' ladxé'é Dios le rza' ladxu'u li', san ca ta'za'z ladxi'gac bunach.

24Ni'r Jests gudxé' yugu' bonni' uséd queé', rné':

—Chqui' zoé' bonni' ré'mné' té'é neda', ral-la' uzéé' tsla'l yugu' le rzé ladxé'é, len
gaqué' ca tu bonni' zijé' zajté'é 1é'i yag cruz, ati' ni'r gac té'é neda'. 25 Nu bonni' gué'nné'
gun chi'é yol-la' na'bdn queé', unitié' lei, san bonni' unitié' yol-la' na'ban queé' le dé'é
neda', gata' queé' yol-la' na'ban gdu. 26 ;Bizxa uzi'tsé' xbey bonni' chqui' utubé' yugu'té
le dé y6dzlyt ni san unitié' yol-la' na'ban gdu queé'? ;Bizxa caz gac unddzjé' bonni'
quié gata' queé' y6l-la' na'ban gdu? 27 Cni rnia', le huéda' neda', Bonni' Nuhudaqué' Gdu
Bunéch, dzag neda' yol-la' yeni' queé' Xuza' Dios, len dzagqué' neda' gbaz la'y quia'. Ni'r
ubi'a qui queé bundch tsca nac le nungac. 28 Le nacté répa' Ibi'ili": “Cutu ca' lat la'gac
nup nacud' ni cati' la'le'ir dund bé'a neda', Bénni' Nuhuéaqué' Gdu Bunéch.”

17

Rdza' ca nald' lahué' Jests

1Gdod xop dza, Jests gdel-1€'é Pedro len Jacobo len Juan, boché'é Jacobo na', ati' bché'é
lequé', yjaqué' quizi ga nac tu lu gui'a sib. 2Ni' bdza' ca nald' lahué' Jests lauqué'. Gyép
y&s yeni' lahué' Jests ca ruzeni' gbidz, ati' béac chguichdau'z lari' nacué' ca yeni'. 3Ni'r
gulalé'iné' bonni' uséd queé' na' bului' lauqué' Moisés len Elfas, tui'lené' Jests didza'.
4Ni'r Pedro ré' Jesus:

—Xan, nac dxi'a zoaru' ni. Chqui' ré'nnu', guna' ni tsonn yu'u ldga'dau’, tu quiu', yett
queé' Moisés, len yetu queé' Elias.

5Tsal ni' ru'é didza' ni Pedro, la' gré'té ni' tu boaj yent' le gzxoa lequé', ati' lu boaj na'
byon chi'i nu rna:

—B6nni' ni Zxi'cza'. Nadxi'ida'-né' len rdzag ladxa'a Lé'. Gul-zé nagli' didza' gu'é.

6 Cati' gulayénné' chi'i na' bénni' uséd queé', guladzs'é guzru'al len gladxi guladzob-
né'. 7Ni'r gbigué'é Jests ga na' nacu'é, ati' gdané' lequé', rné':

—Gul-tsas. Cutu gadxili'.

8 Cati' gulachis lauqué', guluyté', nutur nu gulalé'iné', san tuzé' Jesus.

9 Cati' ni' tu'dinnié' lu gui'a na', gna bé'iné' lequé' Jesus, rné':

—Nutu nu guiéli' ca guc 1é ni blé'ili' cati' ubanra' lu ydl-la' gut neda', Bénni'
Nuhudaqué' Gdu Bunach.

10Ni'r gulanabné' L&' bénni' uséd queé', ta'né":

—;Bizx quié ta'né' bonni' gdau' usédi run baytdx ului' lahué' Elfas zi'al ca uluf' lahug'
Cristo?

11 Bubi'é didza' Jesus, ré' lequé':

—Le nacté ului' lauczé' zi'al Elias, len uca'né' tsahui' yugu'té. 12 Neda' répa' lbi'ili":
“Chbului' lahué' Elias na', san cutu guluinbé'é 1&', ati' yagu'té ca rnaz quequé' gluné'
queé'.” Lézca' cni luné' quia' neda', Bonni' Nuhudaqué' Gdu Bunach, lusaca' zi'é neda'.

13 Ni'r gulayéjni'né' bonni' uséd queé', bé'lené' lequé' didza' Jests ca guc queé' Juan,
bonni' na' buquilé' bunéch nis.

Rutiné'-bi' Jesus tubi' bi'i bonni' ré'ibi' xjuti'
14 Cati' guladxiné' ga na' nacud' bundch zian, gbigué'é ga zoé' Jesds tu bonni', ati'
buzechu zxibé' lahué' Jests 15 len ré' Lé":

—Xan, buechi' ladxi'-bi' bi'i bénni'dau' quia', le ré'ibi' xjuti', len szx6ni rzaca' rgui'bi',
ati' zian lzu rdz6'bi' lu gui' o lu nis. 16 Chdgu'a-bi' lauqué' bénni' uséd quiu' san cutu guc
lutiné'-bi'.

17 Bubi'é didza' Jesus, rné':

—Lbi'ili', bundch curéjlé'li' len cunacli' tsahui'. ;Gaca'xtéczral-la' séalena' Ibi'ili' quié
tséjlé'li' neda'? ;Gaca'xtécz ral-la' gua' glena' queéli'? Gul-dgua'-bi' quia' ni.

18 Ni'r Jests buzeyné' ba nadx bg' x6hui' na' yu'u 1ébi', ati' 1a' burujté 1€bi', ati' la' na'z
boactébi' bi'i bonni'dau’ na'. ) .

19Ni'r, quizi gulabigué'é ga zoé' Jesus bonni' used queé', ati' gulanabné' Lé', ta'né":

—;Bizx quié na' netu' cutu guc ubijtu' bé' x6hui' na'?

20Jesus ré' lequé':

—Cutu gzxaqui'li' le curéjlé'li' Dios gdu ladxi'li'. Le nacté répa' 1bi'ili', zal-la' cuidi'z
nac y6l-la' rejlé' queéli' Dios, nacz ca tu xseydau' mostaza, huac guiéli' gui'adau' ni:
“Bcuit ni len yajséa ni'l”, ati' la' gcuitté gui'adau' na'. Cutu bi zoa le cugac gunli' chqui'
réjlé'li' Dios gdu ladxi'li". 21 Tu b&' x6hui' cni gac ubijli' tuz chqui' ulidzli'-né' Dios, len
gunli' gubas.

Rguixj6'é leytibl Jests ca zi'a ludoddé' Le'
22 Tsal ni' ta'dé' luyd Galilea, Jestis gudxé' yugu' bonni' uséd queé', rné':
—7Zo0a nu uddd neda', Bénni' Nuhudaqué' Gdu Bunéch, lu na'gac bunéch. 23 Ludéddé'
neda', san cati' gac tsonn dza Dios uspané' neda'.
Ni'r guluhui'nné' bonni' uséd queé'.

Jesus rquizxj lazé' qui gdau'

24 Cati' guludxiné' Capernaum Jesus len yugu' bonni' uséd queé', guladxing' ga zoé'
Pedro bonni' tu'quizxjé' bunach lazgac qui gdau', ati' té' Pedro:

—;Naru' cu quizxj lazé' qui gdau' bonni' rusédné' Ibi'ili'?

25Bubi'é didza' Pedro, rné":

—]Ja, huaguizxjé'.

Cati' buazié' Pedro lu yu'u, Jesus la' bulidzté' 1€' len ré' 1&":

—;Nacx rusaca' quiu', Simén? Bonni' ta'nd bé'é luyu ni, ;nupx tu'quizxjé' le rguizx;
laz len lazxj qui yu? ;Naru' tu'quizxjé' bunach ulddz quequé' o bunach gza'a?

26 Bubi'é didza' Pedro, ré' Lé":

—Bundch gza'a tu'quizxjé'.

Ni'r Jesus ré' 1€":

—Qui 1€ ni na', cutu run baydadx quizxj laza' qui gdau' le naca' Zxi'né' Dios ca na' cutu
bi ta'guizxj nup nacgac bunach ulddz qui nu na' ruquizxj. 27Na'a, quié nutu nu gun leyru',
gyeaj ra' nis zx0n, yajzal lu nis le rzénnu'-ba' bdl, ati' bol cuiju'-ba' zi'al, gzxi'-ba'. Cati'
gsalju' rii'aba’, ni' gdzSlinu' tu dumf lasdau'. Gzxi' lei, ati' gdizxj laza' len lazu',

18

;Nuzxal gac blau?

1La' dza ni'z guladxiné' ga zo#' Jestis bonni' uséd qued', ati' gulanabné' L&', ta'né":

—;Nuzxalé' bonni' ni gaqué' blau ga rna bé'é Dios yehua' yuba?

2 Bulidzé'-bi' Jests tubi' bi'i bénni'dau', ati' buzéé'-bi' gatsj lahui'l ga na' nacu'é. 3Ni'r
ré' lequé":

—Le nacté répa' Ibi'ili', chqui' cuhudacli' ca naccbi' bi'idau', cutu ca' tsazli' ga ni' rna
bé'é Dios yehua' yuba. 4 Qui 1€ ni na', ntti'téz nu gac noxj ladxi' len hudac ca nacbi'
bi'idau' ni, nu ni gac blau ga ni' rna bé'é Dios yehua' yubd. 5 Nuti'téz nu gun ba la'n tubi'
bi'idau' cni le ndquibi' quia', néda'cza' gun ba la'n.

Le tun ga nu gun dul-la’
6Gné' ca' Jesus:

—Nu gun ga gunbi' dul-la' tubi' bi'idau' cni réjlé'bi' neda', dxi'ar gac queé' bonni' na'
la'naru' ugal-1é' gui6j ryétuni yag yené', ati' tsajsladzu' cuiné' lu nis zx6n. 7 Bica' bayechi'
bunéch yodzlyd ni tun ga tuné' dul-la' 1za'gac. Nacua'tecz le tun ga nu gun dul-la', san
bica' bayechi' nu run ga nu gun dul-la'.

8’Qui lé ni na', chqui' gun ga gunu' dul-1a' na'u o ni'u, bchugu lei, len gru'n lei. Dxi'ar
gac quiu' tsajtsaziu' ga su' gbanu' curza'u o narugu ni'a na'u, len clég nacud' chop na'u
len chop ni'u ati' tsajtsaziu' lu gui' gabil le gatga ul. ® Chqui' gun ga gunu' dul-la' y&j lau',
gleaj lei len gru'n lei. Dxi'ar gac quiu' tsajtsaziu' ga su' gbanu', zoa tuz y6j lau', len clég
nacua' chop ydj lau', ati' tsajtsaziu' lu gui' gabil.

Le run Isaqui' bo'cu’ zxila' nanitba'

10Gné' ca' Jesus:

—Gul-gun chi'i cuinli' cui uzoali'-bi' tsla'l nitubi' bi'idau' cni. Neda' répa' lbi'ili',
nacud'teczé' gbaz la'y tun chi'é lecbi' lahué' Xuza' zoé' yehua' yubd. 11 Bida' ni neda',
Bonni' Nuhudaqué' Gdu Bundch, quié usla' nu ni nanit.

127;Nacx runi 1bi'ili'? Nu bonni', nacua'ba' queé' tu gayud' bd'cu' zxila', chqui'
nitba' tuba', jnaru' cu uca'é'-ba' taplalj yu chénnaba' na' len tsijé' gap nac lu gui'a,
tsajtiljé'-ba' bo'cu' zxila'dau' na' nanitba'? 13 Chqui' udzolné'-ba', le nacté répa' Ibi'ili',
udzijrné' queéba' bé'cu' zxfla'dau' na' ca guné' quecba' yetaplalj yu chénnaba' ni' cutu
gulanitba'. 14Lézca' cni, Xuzru' Dios, zoé' yehua' yubd, cutu ré'nné' nitbi' nitubi' bi'idau’
cni.

Ca ral-la' unit lauru' béchi' lza'ru'

15Gné' ca' Jesus:

—Chqui' gua' d6' quiu' bochi' 1za'u, gyeajtsca', yajca'nlené' tsahui' la' Ibi'izli'. Chqui'
uzé nagué' li', chbuguel-lu'u béchi' 1za'u. 16 Chqui' cutu uzé nagué' xtidzu'u, bché's
yeté' o yechopé' bonni' quié urdj li xtidzu'u lauqué' chop tsonné' bénni', nup gac lun
Ina'lau qui xtfdza'li'. 17 Chqui' cutu uzé nagué' xtidza'qué', gudx ca' bunach tu'dub tu'séd
queé' Dios, len chqui' cutu uzé nagué' xtidza'gac bunach na', ni'r gaqué' quiu' bénni' na'
ca bonni' curejlé'é Dios len ca bonni' ruquizxjé' uldz qui yodz zi'tu'.

18 ’Le nacté répa' lbi'ili', yugu'té le gna bé'li' luyu ni, nac le chgna bé'é Dios yehua'
yuba, ati' yagu'té le giii'li' latj luyd ni, nac le chbé'é latj Dios yehua' yuba.

19 "Lézca' cni répa' 1bi'ili', chqui' chopzli' gun tuz xtidza'li' luyd ni ca nac tu le
gnabili'-né' Dios, gunné' queéli' 1€ na' Xuzcza' Dios, zoé' yehua' yubd. 20 Ga nacud' chop
tsonn nup ni nudubgac quia' neda', zoacza' neda' gatsj lahui'l ga na' nacu'é.

21Ni'r gbigué'é Pedro ga zoé' Jesus len gnabné' Lé', rné":

—Xan, ;bélaxté lzu ral-la' unit lahua' béchi' 1za'a, nu na' rua' dé' quia'? ;Naru' gadx
lzu?

22Jesus ré' 1e:

—Neda' répa' li', clég gadx lzuz, san gdu tsonnlalj yu chi c6' nac gadx lzu.

Le run Isaqui' bonni' huen dxin cutu bunit lahué' [zé'¢

23Gné' ca' Jesus:

—Yet ca', ca gun Nu na' rna bé' yehua' yuba nac ca bené' bonni' rna bé'é. Gu'nné'
uca'nlené' tsahui' yugu' bonni' huen dxin queé'. 24 Cati' gzu lahué' rucd'nlené' lequé'
tsahui', djua'qué' ga zoé' tu bonni' ral-16'€ queé' zian gayud' dumi. 25Le cutu guc quizxjé',
gna bé'é xané' la'da'u 1€' len ngul queé', len yugu' bi'i queé', len ytagu'té le dé queé!, ati'
ni'r gazxj le ral-1€'é queé' xané' na'. 26 Ni'r buzechu zxibé' lahué' xané' huen dxin na'
len gnabné' 1&', rné": “Xan, ben zx6n ladxu'u neda'. Huaguizxjcza' li' ydgu'té.” 27 Ni'r
xané' na' buechi' ladxé'é bonni' huen dxin queé' na', len bunit lahué' 1€' 1€ na' ral-1&'¢
queé', ati' busané' 1&'. 28 Cati' burujé' ni' bonni' huen dxin na', la' yajtsagté' tu bonni'
rinlené' 16' tsazxon dxin, ati' bénni' na' ral-18'é queé' lati'dau'z dumi. Ni'r gzxoné' 1&' len
gzxondjé' yené', ré' 18" “Gdizxjté lé na' ral-lu'u quia'.” 22Ni'r buzechu zxibé' lahué' 1zé'é

na' len gnab yeché'é lahué', rné": “Ben zx6n ladxu'u neda'. Huaguizxjcza' li' yugu'té.”
30 Cutu gu'nné' bonni' huen dxin na!, ati' yajlu'é &' lidx guia dza quizxjré' 1€ na' ral-1é'é
queé'. 31 Cati' gulalé'iné' 1€ ni yezica'ré' huen dxin, guluhui'ntsquiné' ni'a queé', ati'
yajtixjoi'cné' xanqué' yugu'té 1é na' guc. 32 Ni'r bulidzé' bonni' huen dxin na' xanqué',
ati' ré' 1&": “Li', huen dxin cundc tsahui'. Yugu'té dumi na' gul-lu'u quia' bunit lahua'li".
Busula'lé na' gul-lu'u quia' le gnab yechu'u lahua'. 33 ;Naru' cu ral-la' huechi' ladxu'u ca'
lza'u ca na' bena' quiu' neda', buechi' ladxa'a 1i'?” 34 Ni'r gléytsquiné' xané' len budédé'
1€' lu na'gac nup lusaca' zi' 1€' dza quizxjré' gduté le ral-1€'é queé'.

35Ni'r rné' Jesus:

—Lézca' cni guné' queéli' Xuza' zoé' yehua' yubd chqui' cutu unit lauli' gdu ladxi'li’
yugu' bochi' 1za'li'".

19
Nup tu'ld'a y6l-la' nutsdg na'

1Cati' budx bé'é yugu' didza' ni Jests, buzé'é luyt Galilea, ati' bdxiné' luyt Judea le dé
yetsld'a yegu Jordan zaca' ga rlen gbidz. 2Zjaclen Jesus bundach zian, ati' buné' lequé' ni'.

3 Ni'r guladxiné' ga zoé' Jesus la'qué' bonni' gdau' fariseo quié la'zi' bé'é Lé', ati'
gulanabné' L&', ta'né":

—;Naru' dé latj bonni' nutsadg né'é usané' ngul queé' ni'a qui biti'téz bi rac?

4Bubi'é didza' Jesus, ré' lequé":

—Naru' cu nuldbnili' le naytj lu guich la'y ca bené' bunach Dios cati' zi'a bené'
yodzlyd, bonni' len ngul bené' lequé'? 5 Cni gné' Dios: “Qui 1€ ni na!, ral-la' usané' xuz
xné'é bonni', ati' tsaz tsajsdalené'-nu ngul queé', ati' gropé' na' luhudaqué' tuz bunach.”
6 Cni nac, cutur nacqué' chopé' san tuz bunach chnuhuéacqué'. Qui 1€ ni na', cutu ral-1a’'
1ulé'é bonni' nup na' bené' tuz Dios.

7Ni'r gulanabné' Jestis bénni' gdau' na', ta'né":

—;Bizx quié na' gna bé'iné' lequé' Moisés le rui' latj bonni' unddzjé' queénu ngul queé’
tu guich le ruld'a y6l-la' nutsag na', ati' usané'-nu ngul queé' na'?

8Jesus ré' lequé":

—Cni bené' Moisés le nazid icj ladxi'dau'li', benné' Ibi'ili' latj usanli'-nu ngul queéli',
san cati' gzu lau guta' gré' yodzlyd, cutu guc cni. ° Neda' répa’ Ibi'ili', chqui' usané'-nu
ngul queé' bonni' len cutu gddlennu bonni' yubl, ati' utsadg na'lené'-nu ngul yubl, guné'
dul-la' le rguitsj zxba qui yol-la' nutsdg na'. Lézca' cni, chqui' utsidg na'lené'-nu ngul na'
nu bonni', nusané'-nu bonni' queénu, guné' dul-la' le rguitsj zxba qui yol-la' nutsdg na'.

10Ni'r t&' Jestis bonni' uséd queé', ta'né':

—Chqui' cni nac queé' bonni' zéalené'-nu ngul queé', dxi'ar gac queé' la'naru' cu
gtsagcz né'é, uga'né' tuzé'.

1 Bubi'é didza' Jesus, ré' lequé":

—Cutu gac la'z{' lu na'gac didza' ni ydagu'té bunach, san nupz na' Dios ruzéjni'né'
lequé'. 12 Nacu'é bonni' cutu tu'tsdg nad'lenqué' ngul le cunacqué' gdu bonni' byu!,
le glaljé' ca', ati' yela'qué' bonni' cutu tu'tsdg na'lenqué' ngul le guluzaga' xnézqué'
bunéch, ati' yela'qué' bonni' cutu tu'tsag na'lenqué' ngul quié gac luné' xchiné' Dios Nu
rna bé' yehua' yuba. Nu saqui' si' lu né'i didza' ni ral-1a' si' lu né'i lei.

Rulidz tsahué'é-bi' Jesus yugu' bi'idau'
13Ni'r djua'cqué'-bi' ga zoé' Jesus bi'idau' xuz xna'cbi' quié gxoa né'é lecbi' len ulidzé'
Dios ni'a quechi', ati' guluzagué'é xnézqué' bonni' uséd queé'. 14 Ni'r ré' lequé' Jesus,
rné'":
—Gul-gti'-bi' latj bi'idau' la'dxinbi' ga zoa', len cutu uzga'li' xnézcbi', le la'z{' latj nup
nacgac ca yugu' bi'idau' cni ga ni' rna bé'é Dios yehua' yuba.
15 Bxoa né'é lecbi' Jests, ati' ni'r buzé'é ni'.

Bonni' cuidi' dé yol-la’ tsahui' queé'

16 Duytié' Jesus bonni' ni zoé' iz cuidi' queé', len ré' Le":

—Bonni' Usédi gdu dxi'a. ;Bizxale nac dxi'aral-la' guna' quié gdél-li'da' y6l-la' na'ban
gdu?

17Bubi'é didza' Jesus, ré' 1"

— ;I ndznu' bizxa na' rnau' quia', rnau' naca' gdu dxi'a? Nutu nu bonni' naqué' gdu
dxi'a. Tuzé' Dios naqué' gdu dxi'a. Chqui' ré'nnu' gdél-li'nu' yol-l1a' na'ban gdu, ben ca
rna bé' zxba queé' Dios.

18 Ni'r ré' Jests bonni' na', rné":

—Bizxal zxba na'?

Jesus ré' 1€

—Zxba na' gna bé'é Moisés:

Cutu gdédnu' bunéch.

Cutu gunu' dul-1a' le rguitsj zxba qui y6l-1a' nutsag na'.
Cutu cuanu'.

Cutu gnéu' qui lza'u le cunécz.

19Ben ba la'n xuz xna'u.

Bdxi'i bochi' 1za'u ca nadx{'i cuinu'.

20 Gudxé' Jesus bonni' na' ni zoé' iz cuidi' queé', rné":

—Yugu'té 1€ ni runa' ga gdel-la' naca' bi'idau'. ;Naru' zoa yett le ral-la' guna'?

217esus ré' 1€

—Chqui' ré'nnu’ gacu' gdu tsahui', gyeaj, yjéti' le dé quiu', ati' dumf na' si'u, bunddz;
quegac bundch yechi'. Cni gata' quiu' y6l-la' tsahui' ni' yehua' yuba. Ni'r gda, gda' neda'.

22 Cati' byonné' didza' ni bonni' na' ni zoé' iz cuidi' queé', zhusjé' ruhui'nné' le détsca
yol-la' tsahui' queé'.

23Ni'r Jests gudxé' yugu' bonni' uséd queé', rné':

—Le nacté répa' Ibi'ili', banig nac tsazié' ga rna bé'é Dios yehua' yuba bonni' dé yol-la'
tsahui' queé'. 24 Yett ca' répa' 1bi'ili', nacr banig tsazié' ga ni' rna bé'é Dios bonni' dé
y6l-la' tsahui' queé' ca todba' boa' lu nag yotsi'.

25 Cati' gulayonné' didza' ni bonni' uséd queé', gulubanné', ta'né":

—;Nuzxa caz gac uld, chqui'nu'?

26 Buyué' lequé' Jesus len ré' lequé':

—Cutu gac lun 1€ ni bunach, san Dios huac guné' ytgu'te.

27 Ni'r bubi'é didza' Pedro, ré' Jesus:

—Byutsca', netu' chbuca'ntu' ytgu'té len za'lentu' Li'. ;Bizxar gata' queétu'?

28 Jesus ré' lequeé":

—Le nacté répa' Ibi'ili', dza ni' cati' ucib yodzlyu ati' cé'a gna bé'a neda', Bonni'
Nuhudaqué' Gdu Bundach, ga ni' gictéra' blau, 1ézca' 1bi'ili' za'lenli' neda', c6'li' chinnu
latj ga gna bé'li', cuequi xbeyli' idxinnu c6'té yodz quegac zxi'n xsoé' Israel. 29 Nu bénni'
ruca'né' lidxé', o yugu' boché'é, o yugu' zané', o xuzé', o xné'€, o ngul queé', o yugu'
zxi'né', o yugu' la' yél queé', quié guné' xchina', bonni' ni si' queé' yett gayua'tér ca', len
gata' ca' queé' yol-1a' na'ban gdu. 30 Zian nup na'a nacgac blau, ca'z lugéd'n, ati' nup na'a
naga'ngac ca'z, hualéc blau.

20

Runé' Isaqui' Jestis ca tuné' bonni' huen dxin

1Gné' ca' Jesus:

—Ca gun Nu na' rna bé' yehua' yubd nac ca bené' tu bonni' xan yu'u. Brujé'
zildau', yajtiljé' bonni' luné' dxin ga nac la' yél queé' ga na' naduzgac lba uva. 2 Cati'
chbuga'nlené' tsahui' yugu' bonni' huen dxin na', quizxjé' lequé' tu dumi lazxj qui tu
dza, bsolé'é lequé' luné' dxin ga nacla' yél queé'. 3 Cati' burujé' gdu xsil, blé'iné' yela'qué'
bonni' nacua'zé' ca' ga nac lu yé'y. 4Ré' lequé": “Gul-tséaj ca' Ibi'ili' ga nac la' yél quia',

ati' quizxja' bi'ili' le nac tsahui'.” La' yjacté' ca' lequé'. 5> Burujé' leytbl bonni' xan yu'u
na' gdu huagbidz, lenca' gdu xhu6 udzd' len la' tuz ca bené', bsélé's la' yél queé' yugu'
bonni' yajxaqué'é ni'. 6 Burujé' ca' cati' ni' zoa yelati'dau'z gbidz len yajxaqué'é yela'qué'
bonni' nacua'zé' ca' ni', ati' ré' lequé': “;Bizx quié zéatsali' ni ca'z gdu dza, cutu bi dxin
runli'?” 7 Té' &' bénni' na', tamé": “Nutu nu benn xchintu'.” Ni'r ré' lequé': “Gul-tséaj
ca' Ibi'ili' ga nac la' yél quia', ati' quizxja' Ibi'ili' le nac tsahui'.” 8 Cati' chzoa gal, bénni'
xan la' yél na' ré' bonni' yu'u lu né'é dxin na', rné': “Blidz-qué' bonni' huen dxin na', ati'
gu'u lazxjqué', quizxju' zi'al bonni' na' guladxiné' yajseyté. Udx na' quizxju' bénni' na'
guladxiné' zi'atél.” 9 Ni'r guladxiné' bonni' yjenqué' dxin cati' ni' zoa yelati'dau'z gbidz,
len gulazi'é tu tuhueajqué' dumf lazxj qui tu dza. 10 Cati' guladxiné' bonni' yjenqué'
dxin z{'atél, gldquiné' huazi'qué' yelati', san 1ézca' gulazi'é tu tuhueajqué' dumi lazxj
qui tu dza. 11 Cati' gulazi'é lei, gulanétsqué' queé' bonni' xan yu'u na', 12 tamé': “Bénni'
ni guladxiné' ga yajseyté, tu chi'z gluné' dxin, len tuz ca gdizxjtsu' lequé' ca netu', ati'
netu' ni bentu' dxin gdu dza, gliguitscatu' gbidz.” 13 Bubi'é didza' xan la' yél na', ré' tué":
“Bocha'a, cutu bi runa' quiu' le cunac tsahui'. ;Naru' cu buga'n tsdhui'ru' si'u tu dum{
lazxj qui tu dza? 4 Gzxi' lazxju', len bdaj lidxu'. Neda' ré'nda' quizxja' bonni' ni yjené'
dxin ga yajseyté la' leyz ca na' rguizxja' li". 15 ;Naru' cu dé lu na'a guna' ca ré'nda' len
yugu' le naqui quia'? ;Naru' ruzxé'itsanu'-né' 1za'u le runna' queé' szxéni?” 16 Cni nac,
la'qué' bonni', tu'ca'n lequé' ca'z bundch, lacqué' blau, ati' la'qué' bonni', nacqué' blau,
luga'né' ca'z. Zian nup nulidza', san nababz nup la'régac.

Rguixjo'é leyuibl Jesus ca zi'a ludoddé’ Lé'

17 Cati' ni' yu'é n6z Jesus, zijé' Jerusalén, bché'é quizi idxinnuté' bonni' uséd queé', len
ré' lequé":

18 —Gul-yutsca!, rbenru' zijru' Jerusalén, ati' ni' soa nu uddd neda', Bénni' Nuhudaqué'
Gdu Bunéch, lu na'qué' bxuz una bé' len lu na'qué' bonni' gdau' tu'sédi, ati' la'chugué'
quia' gatia'. 1° Lud6dé' neda' lu na'qué' bonni' gza'a quié lutitjé' neda'. La'guiné' neda'
len ludé'é neda' 1¢'i yag cruz, san cati' gac tsonn dza, Dios uspané' neda' lu y6l-la' gut.

Le gndbinu Jestis xna'qué' Jacobo len Juan

20 Ni'r bdxinnu ga zoé' Jests xna'qué' Jacobo len Juan, yugu' zxi'né' Zebedeo,
dzagqué'-nu chopé' ni, ati' buzechu zxibnu lahué' Jesus, len gndbinu Lé' tu le uza' ladxé'é
queénu. 21Jesds gnabné'-nu, rné':

—;Bizxa ré'nnu'?

Rénu Lé"

—Gna bé' c6'bi' tubi' zxi'na' ni cuit 1é'u yubél len yetubi' c6'bi' cuit 1é'u yogl ga ni' gna
bé'u.

22Bubi'é didza' Jesus, ré' lequé":

—Cutu ndzili' le rnabli'. ;Naru' huac gua' glenli' le saca' qui'a neda', len gdil-li' nis ca
gdila' neda' nis, gatia'?

Té'Le"

—Huactu'.

Z3Ni'r Jests ré' lequé":

—Le nacté le ral-la' saca' qui'a neda!, gac ca' queéli!, len le ral-la' gdila' neda' nis,
gatia!, gdil-li' ca' nis lbi'ili', san quié c6'li' cuit 1€'a yubél o cuit 1é'a yogl, cutu dé lu na'a
nu gu'a qui, san gata' quegac nup ni' chnupé'é quegac Xuza'.

24 Cati' gulay6nné' 1é ni yechié' bonni' uséd queé' Jests, gulaleyné'. 25 Ni'r bulidzé'
lequé' Jesus, rné':

—Nbziczli' ca tuné' bénni' ta'nd bé'ing' bunach gza'a, rdodté bé'i ta'nd bé'iné' lequé',
ati' nup ni' nacgacr blau ta'nd be'i la' lza'gacz. 26 Cutu gac cni queéli'. Nuti'tézl-li'
Ibi'ili' nu ré'ni gac zx6n ga zoali', nu ni ral-la' gun dxin qui yezica'rli'. 27 Lézca' cni,
nuti'tézl-1i' 1bi'ili' nu gué'ni gac blau, ral-1a' gac ca bénni' nada'u qui yezica'rli'. 28 Lézca'

neda', Bonni' Nuhudaqué' Gdu Bunach, bida' ni, clég quié nu gun xchina', san quié guna'
xchingac bundach, len udéda' yol-la' na'ban quia', le quizxjda' quegac bunéch zian quié
lula.

Rutiné' Jesus chopé' bonni' nachul lauqué'

29 Cati' ni' tu'rujé' yodz Jericd, zjaclen Jesus bunach zian. 30 Nacu'é ni' chopé' bonni'
nachdl lauqué', ré'qué' ra' noz. Cati' gulayénné' rdodé' ni' Jests, glu'é zidzj didza', ta'né":

—Xan, zxi'n xsoé' David, buechi' ladxi' netu'.

31 Gulana be'i lequé' bunach zian nacud' ni' quié la'cu'é dxiz, san zidzjr glu'é didza',
ta'né":

—Xan, zxi'n xsoé' David, buechi' ladxi' netu'.

32Ni'r gzé' rb6zé' Jesus, len bulidzé' lequé', ati' gnabné' lequé', rné'":

— ;Bizxa ré'nili' guna' queéli'?

33Té' Jesus:

—Xan, ré'nitu’ gunu' ga hudalj y&j lautu'.

34Ni'r buechi' ladxé'é lequé' Jesus len gdané' yoj lauqué'. La' guluhudaljté y6j lauqué',
ati' yjaclené' Jesus.

21

Ba zxdn ryazié' Jesus yodz Jerusalén

1Cati' guladxingalé' yodz Jerusalén, len ni' nacu'é ga dé yodz Betfagé ga na' zoa Gui'a
Ga Ré'gac Yag Olivo, ni'r bs61é'é Jests chopé' bonni' uséd queé', 2len ré' lequé':

—Gul-tseajtsca' yodzdau' ni' ca dodl ga ni zoaru', ati' la' tsajxaca'téli'-ba' tuba' burro
gna' ndga'ba', len dzag léba' tuba' burro byu'dau'. Gul-tsajsédx-ba' len gché'li'-ba' quia'
ni. 3 Chqui' nu bi guié Ibi'ili', gul-guié nu na': “Xanru' rquinné'-ba'.” Ni'r gs61é'é quia’
lecba.

4Cni guc quié butsag ca na' buzujé' lu guich bonni' bé'é didza' ulaz queé' Dios, gné':
5 Gul-guié nup nacud' yédz Sién,
Gul-yutsca', z&'€ queéli' Bonni' gna bé'iné' Ibi'ili'.
Lu yol-1a' noxj ladxi' queé' dxié'-ba' tuba' burro.
Dxié' cudzu'ba' burrodau' nacba' zxi'nba' boa' rua'ba' yua'.

6 Ni'r yjaqué' ni' bonni' uséd queé', ati' gluné' ca na' gna bé'iné' lequé' Jesus.
7 Gulaché'é-ba' burro gna' na' len burro byu'dau' na', ati' guludx{é' cidzu'cba' yugu' lari'
guitsa' quequé', ati' lahui lari' na' gdxié' Jesus. 8 Nacud' ca' ni' bundch zian, ati' gulachilj
la' néz yugu' lari' ta'x6a ciadzu'qué'. Yela'qué' guluchibé' zin le guluzxéé' ga nac la' néz.
97idzj glui' didza' bunach na' nansrgac len nup na' zjaclen Jests, ta'né":

—Yo6l-1a'ba Lé', zxi'n xsoé' David. Bica' ba nu ni za' ni'a qui lé' Xanru'. Y6l-la' ba Dios.

10 Cati' gyazié' Jests Jerusalén, glun rusbd ytigu'té bunéch lu yédz na', ati' zian nup glé
lza'gac, ta'na:

—;Nuzxa caz bonni' ni?

Yyela'gac bunach ni' ta'na:

—Nu ni Jesus, bonni' ru'é didza' uldz queé' Dios, nac ladzé' Nazaret luyu Galilea.

Jesus rulatjé' 16'a gdau’

12 Cati' gyazié' Jesus 16'a gdau' queé' Dios, buldgué'é ni'l ydgu'té nup tuti' len ta'u ga
nac 16'a gdau' na'. Burixé' ca' yugu' blag quequé' bonni' tu'tsé'é dumf yédz zi'tu', len
yugu' le ta'bs'i nup tuti' budédau'. 13 Ré' lequé':

—Nayuj lu guich la'y, rna: “Lidxa’ si' lei, yu'u ga nu ulidz Dios”, san lbi'ili' chnunli' ni
ca nac bloj quegac gban.

14 Cati' ni' zoé' Jesus nchil gdau', guladxiné' ga na' zoé' la'qué' bonni' nachul lauqué'
len bonni' cuta'zé'é, ati' L&' buné' lequé'. 15 Gulaleyné' yugu' bxuz una bé' len bénni'

gdau' tu'sédi cati' gulalé'iné' yugu' y6l-1a' huac ni runé' Jesus, len gulayonné' tui'bi' zidzj
didza' bi'idau' ga nac nchil gdau!, ta'nabi'":

—Bica' ba L&', zxi'n xsoé' David.

16 Ni'r té' Jesus:

—Naru' cu ryénnu' ca ta'nabi' bi'i ni?

Bubi'é didza' Jesus, rné":

—Ja, ry6nda'. ;Naru' gatga nulabinili' le naytj lu guich la'y cnicz ral-la' gac? Cni rna:
“Li' benu' ga glul-1bi' y6l-1a' ba le nac gdu yugu' bi'i cuidi' len yugu' bi'idau' ni' tadxi'bi'.”

17Ni'r buca'né' lequé' Jesus len burujé' Jerusalén, ati' gyijé' Betania ga ni' buga'né' gdu
yél.

Jesuis rulidz zi'é yag higo

18 Cati' za' renf', ati' ni' zhu6jé' Jesus Jerusalén, rduné'. 19Blé'iné' tu yag higo zoa gal-1a'
cuiti ndz, ati' gbigué'é ga na' zoa, san cutu bi bdzdling' lu yag na'. Xlagui'z dxia. Ni'r Jests
gudxé' lei:

—Cutur cuia le rbia quiu'.

La' gbidxté yag higo na'. 20 Cati' gulalé'iné' 16 ni bénni' uséd queé', gulubanné', ati'
gulanabné' Jests, ta'né":

—;Nacxcz guc, gbidxté yag ni?

21Bubi'é didza' Jesus, ré' lequé":

—Le nacté répa' Ibi'ili', chqui' tséjlé'li' Dios len cugac chop ladxi'li', clégz huac gunli'
ca na' bena' qui yag ni, san chqui' guiéli' gui'a ni: “Bcuit len yajséa lu nis zx6n”, gac ca
na' gnali'. 22 Lézca' cni, yagu'té le gnabli' cati' ulidzli'-né' Dios, chqui' huayéjlé'li' gunné'
queéli' Dios, huazi'li' 1€ na' gnabli'.

Yol-la' und bé' dé lu né'é Jesus

Z3Ni'r gyazié' Jesus nchil gdau', len tsal ni' rusédné' bunach nacud' ni', guladxiné' ga
z0é' yugu' bxuz und bé' len bonni' gul tu'zejni'i, ati' gulanabné' Jests, ta'né":

—;Bizxa y6l-la' und bé' dé lu na'u, runtsu' yugu' 1é ni? ;Nuzxa budéd lu na'u ysl-la'
una bé' ni?

24Bubi'é didza' Jesus, ré' lequé":

—Lézca' neda' gnabtsqui'da’ Ibi'ili' tu didza'. Chqui' quix;j6i'li' neda' ca nac, neda' ca'
gyépa' lbi'ili' bizxa yol-la' und bé' dé lu na'a runa' cni. 25 ;Nuzxa caz bséla' Juan, buquilé'
bunach nis? ;Naru' Dios bsolé'é 16!, o gulasolé'é €' bonni'?

Ni'r gulazid lauqué' bonni' gdau' na' ta'né' la' 1égaczé:

—Chqui' gnaru': Dios bsolé'é 1€, la' guiété' ré'u: “;Bizx quié cutu gyéjlé'li' 1&'?”
26Na'a, chqui' gnaru': Gulas6lé'é [&' bonni', radxiru' bunach lu yodz le ta'yejlé'é yugu'té'
Juan na' bé'é didza' uldz queé' Dios.

27 Qui 1€ ni na' gulubi'é didza', té' Jesus:

—Cutu ndzitu',

Jesus ré' lequé":

—Neda' ca', cutu gyépa' Ibi'ili' bizxa yol-la' und bé' dé lu na'a runa' 1€ ni.

Runé' Isaqui' Jestis ca nac quecbi' chopbi' bi'i bonni' queé' tu bonni'

28 Ni'r Jesus gudxé' yugu' bonni' gdau' na':

—;Nacx runi 1bi'ili'"? Zoé' bonni' nacua'bi' chopbi' bi'i bonni' queé', ati' yjodxé'-bi'
tubi' bi'i queé' na', gné": “Zxi'na', gyeaj na'a tsjenu' dxin ga nac la' yél quia' ga ro'gac
lba uva.” 29 Bubi'bi' didza' bi'i na', gudxbi'-né": “Cutu ré'nda' tsija'.” Gdod ni' bubi'i
ladxi'bi' ati' yjenbi' dxin. 30 Ni'r bonni' na' yjodxé'-bi' yetubi' bi'i queé' na', len la' leyz
ca gné', ati' bubi'bi' didza' bi'i ni, gudxbi'-né'": “Huac, Dad. Huayija'.” Cutu gyeajbi' bi'i
ni. 31 ;Ntzxalbi' bi'i chop ni benbi' le bdzag ladxé'é xuzbi'?

Gulubi'é didza', té' Jesus:

—Bi'i zi'al na'.

Ni'r Jesus ré' lequé':

—Le nacté répa' Ibi'ili', la'oré' ca Ibi'ili' yugu' bonni' uquizxj tua'dsé' len yugu' ngul
udd dzag, la'yazié' ga ni' rna bé'é Dios. 32 Cni gac, le bidé' ga zoali' Juan, bénni' buquilé'
bunéch nis, len busédné' Ibi'ili' le nac tsahui' ca ral-1a' gunli', ati' Ibi'ili' cutu gyéjlé'li' €',
san gulayejlé'é 1&' yugu' bonni' uquizxj len yugu' ngul udé dzag. Zal-la' blé'ili' 1€ ni, cutu
bubi'i ladxi'li' quié tséjlé'li' €'

Runé' Isaqui' Jesus ca nac quequé’ bonni' huen dxin cunacqué' tsahui'

33Gné' ca' Jesus:

—Gul-z& nagli' yett le guna' Isaqui'. Zoé' bénni' xan yu'u, ati' bénni' ni guzé' la' yél
queé' yugu' Iba uva. Glequé' li'aj qui len bch6'né' lerui guidj ga gsié' xisi uva na'. Bené'
ca' tu yu'u xtsa' ga nu uyd gduté la' yél queé'. Ni'r budodé' la' yél na' lu na'qué' bonni'
huen dxin, la'zi'é quequé' lati' hueaj, ati' gyijé' yodz zi'tu'.

34’Cati' chbdxin dza luchibé' la' yél na', bs6lé'é bonni' xan la' yél la'qué' ni'a né'é ga
na' nacu'é bonni' huen dxin ni' quié luzi'é lu na'qué' uldz queé'. 3>Ni'r yugu' bonni' huen
dxin na' gulazéné' yugu' ni'a né'é na'. Gluné' hué' tué' len yetté' ca' guludoddeé' €', len
yeté' gululadxé' 18! guidj. 3¢ Leyubl bsolé'é ca' yela'qué' ni'a né'é bonni' xan la' yél na',
glaqué' ziantéré' ca nup na' bsolé'é zi'al, ati' la' tuz ca gluné' quequé' bonni' huen dxin
ni',

37’Ga yajseyté, bsolé'é ca' zxi'né' ga na' nacu'é. Gza' ladxé'€, rné': “Hualuné' ba la'n
bi'i quia'.” 38 Cati' gulalé'iné'-bi' zxi'né' bonni' huen dxin na!, la' gulanaté' la' 1égaczé':
“Bi'i ni gaqui queébi' la' yél ni. Gul-d4, gdédiru'-bi', ati' gaqui queéru' le ral-la' gaqui
queébi'.” 39 Ni'r gulazoné'-bi', ati' gulubijé'-bi' ni'l la' yél ga na' ré'gac lba uva, ati' ni'
guludoddeé'-bi'.

40Ni'r Jesus gnabné' lequé', gné'":

—Cati' udxiné' bonni' xan la' yél na', jnacx guné' quequé' bonni' huen dxin ni'?

41 Gulubi'é didza' bonni' gdau' na', té' Jesus:

—Usnitié' bénni' tua'dd' na', ati' la' yél queé' na' udodé' lu na'qué' yela'qué' bonni'
huen dxin, bonni' lu'é 1&' uldz queé' cati' gdxin dza luchibé' lei.

42Ni'r gudxé' lequé' Jesus:

—;Naru' gatga nulabnili' 1€ na' nayuj lu guich la'y ca nac 1€ ni? Cni rna:

Guidj na' gularu'né' bonni' tu'cu'é z6'6,

La' gui6j na'z chnac gui6j len z6'.

Léczé' Xanru' bené' ga nac cni

Ati' nac tu le run ga rubaniru'.

43 Qui 1€ ni na' répa' Ibi'ili', xlatjli' ga na' rna bé'é Dios gdua queéli' len gata' quegac
bunéch lun ca ral-1a' gun nu nadel-li' latj ni'. 44 Nu gtup lu gui6j ni, la' cuinzi quitsj, ati'
chqui' guigj ni tsajbaga' bonni', uzxuzx;j 1é'.

45 Cati' gulayonné' 1€ na' bené' Isaqui' Jests yugu' bxuz und bé' len yugu' bonni' gdau'
fariseo, tdquibe'iné' bé'é didza' Jesus ca nac quequé'. 46 Gulazt gulabg'é la'zoné' Jesus,
ls)e}n gladxiné' bundch zian nacud' ni' le ta'yejlé' naqué' Jesus bonni' ru'é didza' uldz queé'

ios.

22
Runé' Isaqui' Jesus ca nac qui Ini qui yél-la' rutsdg na'

1Leytbl bé'lené' lequé' didza' Jests, bené' Isaqui', rné'":

2 —Ca gac quegac nup la'yaz ga rna bé'é Dios yehua' yuba nac ca guc quegac nup
bulidzé' bonni' rna bé'é cati' bené' Ini qui dza utsag na'bi' bi'i bonni' queé'. 3Bsolé'é ni'a
né'é tsajxi'qué' nup na' chnulidzé' lid Ini queébi', san cutu glé'mné' lidé'. 4 Ni'r bsolé'é
yela'qué' ni'a né'é len gudxé' lequé': “Gul-tsjodxtsca' nup na' chnulidza', guiéli' lequé":
Gul-yutsca', chnupa'a la' huagu. Chbudddcda'-ba' yugu' xpédxa' len yugu' boa' bédx
renni' quia'. Yagu'té chnupd'a. Gul-d4, soaru' Ini queébi' bi'i quia' utsag na'bi'.” > Cutu



San Mateo 22:6 36 San Mateo 22:30

gluné'lequé' bala'n bonni' na' yajlidzqué', ati' yjaqué' qui queéqué'. Tué' yjené' dxin, len
yettié' gyijé' tsjo'u tsjéti'é. 6 Yela'qué' gulazoné' yugu' ni'ané'é na', ati' glu'é do' quequé’
len guludodcdé' lequé'. 7 Cati' byonné' 1€ ni bonni' na' rna bé'é, gleyné' len bs61é'é bonni'
queé' rjaqué' gdil-1, guludodcdé' bonni' gdodi bunach na', ati' guluquel-1€'€ gui' ladzqué'.
8Ni'r gudxé' yugu' ni'a né'é bonni' na' rna bé'é, gné': “Le nacté chnupd'a qui Ini na', san
bonni' ni' bulidza' lequé', cutu glaqué' Isaca' djaqué' Ini quia'. 2 Gul-tseajtsca' gap nac la'
no6z len gul-lidz yagu'té nup tsajxdca'li' ni' lid Ini queébi' bi'i quia' utsdg na'bi'.” 1°Ni'r
gularujé' ni'ané'é na', zjaqué' gap nac la' noz, ati' gulutubé' ytigu'té nup ni' yajxaca'qué',
yugu' bénni' dxi'a len bonni' tua'ds', ati' ga na' rac Ini gdza'r bunach.

11°Cati' gyazié' bonni' na' rna bé'é quié uyaé' nup ni' nudubgac, ni' blé'iné' tu bonni'
cutu nacué'lari' dxi'ale bunddzjé' quequé' bénni' nacu'é Inina'. 12Ni'r gudxé' bénni' na':
“Bocha'a, jzoatsu' ni len cutu nacu' lari' dxi'a bunédzja' quegac nup nacua' Ini?” Bénni'
na' buséyj ru'é. 13 Ni'r gudxé' nup na' tun xchiné' bonni' na' rna bé'é, gné': “Gul-guga'
ni'a né'é bonni' ni. Gul-tsajchd'n-né' ni'l ga na' ré' chul. Ni' c6dxé' len util-1 layé'é, lu
y6l-la' ruhui'ni queé'.”

14Ni'r Jests gudxé' lequé":

—Zian nup nulidza', san nabdbz nup la'régac.

Didza' bé'¢ Jesuis ca nac le rguizxj lazru'

15Ni'r guluzé'é ni' bénni' gdau' fariseo na', ati' glun xtidza'qué' luné' ga bi gné' Jests
quié gac luquié' Lé'. 16 Quié luné' cni, gulasolé'é ga zoé' Jests la'qué' bonni' da'qué' lequé!
len bonni' da'qué' Herodes, nup na' glé Jesus:

—B6nni' Usédi, ndzitu' ru'u didza' Li' catéz nac len nac gduté li ca rusédnu' le naqui
queé' Dios, len cutu rui' ladxu'u le ta'nd quiu' bunéch, le cutu rbequi xbeynu' bunich
ca nac le ta'ndz bunach na'. 17 Gdixj6i' netu'. ;Nacx runi li'? ;I run bayidx o cutu run
bayudx quizxj laztu' queé' César, bonni' yodz zi'tu' na' rna bé'iné' ré'u?

18 Raquibe'iné' Jesus té'mné' lubijé' L' didza', ati' gudxé' lequé':

—Lbi'ili', bénni' rului'z tsahui' cuinli', ;bizx quié rui'li' didza' le ruzéa neda' ra' gui'a?
19 Gul-luf'i neda' dumf le rguizxj lazli'.

Ni'r gulului'iné' Lé' tu dum{ yodz Roma. 20 Jesus gnabné' lequé', rné':

—;Nuzxa lahui zoa ni, len nuzxa lei zoa 16'i dumf{ ni?

21Te'Le":

—Queé' César na'.

Ni'r Jesus gudxé' lequé':

—Gul-quizxjé' César le naqui queé' César, ati' Dios le naqui queé' Dios.

22 Cati' gulayonné' 1€ ni, gulubanné' ca nac didza' dxi'a bubi'é Jesus, ati' guluca'né' Lé',
zZhudjcts'.

Ta'nabi yudxné' Jesus ca ral-la' lubdn nup chnatgac

23 La' dza ni'z guladxingé' ga zoé' Jests bonni' gdau' saduceo, nup na' ta'nd cutu luban
nup chnatgac, ati' gulanabné' Jests, 24 ta'né":

—Bonni' Usédi, Moisés gné'": “Chqui' gatié' bonni' zoanu ngul queé', len nutu nu bi'i
queé' zoabi', ni'r bi'i boché'é bonni' na' ral-la' utsdg na'lenbi'-nu ngul queé', cui nit di'a
dza queé' bonni' bdchi'bi' na'.” 25 Gulacua'bi' ga zoatu' gadx bi'i bénni' nac bdchi'cbi'. Bi'i
zi'al na' butsag na'lenbi'-nu ngul, ati' gattébi'. Le nutu nu bi'i queébi' zoabi', bi'i burdp
na' butsag na'lenbi'-nu ngul uzéb queébi' bi'i bdchi'bi' na'. 26 Lézca' cni guc queébi' bi'i
burdp na', lenca' queébi' bi'i bunn, len la' tuz ca guc quecbi' igddxtébi', glatbi' yugu'tébi'.
27 Ga budxté gutnu ca' ngul na'. 28 Cati' gdxin dza luban nup chnatgac, ;nizxalbi' bi'i
gadx ni' gdquinu queébi' ngul na', le gulutsag nd'lenbi'-nu ngul na' yugu'tébi'?

29Ni'r bubi'é didza' Jesus, ré' lequé":

—Nachixitsquili' Ibi'ili' le curéjni'li' le naydj lu guich la'y, len le cundinbé'li' yol-la'
huac queé' Dios. 30 Cati' gdxin dza luban nup chnatgac, cutur gac yol-la' rzoalen ngul,

len cutu lutsag na'qué', san lacqué' ca nacqué' gbaz la'y queé' Dios nacu'é yehua' yuba.
31 Ca na' ral-la' luban nup chnatgac, jnaru' cu nuldbinili' 1é na' gudxczé' 1bi'ili' Dios?
32Cni gné'": “Neda' naca' Dios queé' Abraham len Dios queé' Isaac, len Dios queé' Jacob.”
Dios na' cutu naqué' Dios quegac nup natgac tsaz, san naqué' Dios quequé' bonni' ni
nabanqué' zal-1a' glatié'.

33 Cati' gulayoni didza' ni bundch nacud' ni', gulubanné' ca nac 1€ na' rusédné' lequé'
Jesus.

Zxba queé' Dios le nac blau

34 Cati' glaquibe'iné' bonni' gdau' fariseo ca bené' Jesus, buseyjé' ri'aqué' bonni' gdau!
saduceo, ni'r guludubé' yigu'té'. 35 Tué' bonni' nutsé'é ladjqué' len nazédé' zxba queé'
Moisés, gu'nné' si' bé'é Jesus. 3¢ Qui 1€ ni na' gnabné' Jesus, rné':

—Bonni' Usédi, ;bizxal zxba queé' Dios nac blau?

37Jesus ré' 1&":

—Gdxi'inu' Xanu' Dios gdu ladxu'u, len gdu icj ladxi'da'u, lenca' len gdu y6l-1a' rejni'i
quiu'. 38 Zxba ni nac blau len nactér zx6n. 3° Zxba na' nac burédp, la' tuz ca nac, len cni
rna: “Gdxi'inu' bochi' 1za'u ca nadxi'i cuinu'.” 4° Chop zxba ni nac ga zén yigu'té le rna
bé' zxba queé' Dios, len yugu'té le gulusédné' bonni' glu'é didza' ulaz queé' Dios.

¢ Nuzxa zxi'n naqué' Cristo?

41Tsal ni' nacu'é tsazxon bénni' gdau' fariseo na', Jests gnabné' lequé', 42 rné':

—;Nacx runi lbi'ili' queé' Bonni' na' 16 Cristo? ;Nuzxa zxi'n naqué'?

Gulubi'é didza', ta'né":

—Zxi'n xs0é' David naqué'.

3 Ni'r Jesus ré' lequé':

—;Bizx quié na' léczé' David bulidzé' Lé', gné': “Xana'’? Cni gné' cati' ni' bé'é didza'
uldz queé' Dios B6' La'y, gné':

44 Xanru' Dios gudxé' Xana":

“Gro' cuit 1é'a yubél,

Cati' gunra' ga luzechu zxibgac lau' nup cuta'le'i Li' dxi'a.”

45 Chqui' David na' rné' queé' naqué' Xané', jnacxcz nac, rnali' naqué' zxi'n xsoé' David?

46 Nutu nu guc ubi'i didza', ati' ga gzu lau dza na', nutur nu burugui bi gnabi Lé'.

23
Jestis ruquié’ yugu' bonni' gdau'
INi'r Jestis bé'lené' bunach nacud' ni' len yugu' bénni' uséd queé' didza'. 2Ré' lequé':
—Nuhuazqué' xlatjé' Moisés, tu'sédné' bunach yugu' bonni' gdau' fariseo len bonni'
gdau' tu'sédi. 3 Qui lé ni na', gul-gin yugu'té le 1€' 1bi'ili', san cutu gunli' 1bi'ili' ca na'
tuné' lequé', le tu le ta'né' len yetii le tuné'. 4 Le ta'na bé'iné' bunach nac ca tu yua'
zi'i le cusaqui' nu gua', ati' tu'gu'é lei yen zxichjgac bunach, san lequé' cutu té'nné'
lustsé'lenqué' lei, clég len tuz xbonni' na'qué'. 5 Yagu'té le tuné', tuné' quié la'le'i lequé'
buniéch, le tuné' zxon le tigué'é yen na'qué' len ra' xgaqué' ga na' nuzujqué' tu le naydj
lu guich la'y, len tu'tunné' luzx lari' ndcuqué'. ¢ Té'nné' 1a'bé'é ga nac latj blau ga na'
tu'dubé' tahué', lenca' ga na' nac latj blau lu yu'u ga tu'dubé' tu'sédé' queé' Dios. 7 Lézca'
cni, té'nné' lugdp lequé' didza' ba zxén bunach gap nac laugac bunach, len té'nné' 1é
lequé': “Padiux, bonni' usédi.”
8’San Ibi'ili', cutu ral-la' gunli' ga nu guié Ibi'ili": “Bénni' usédi”, le zoa tuz Nu nac
Bonni' Usédi queéli', neda’, Cristo, ati' yigu'téli' nacli' béchi'li' tuli' yetuli'. ° Nutu nu
guiéli' luyt ni, cu gnali": “Xuz”, le zoa tuz Nu nac Xuzli', zoé' yehua' yuba. 10 Cutu gunli'
ga nu guié lbi'ili": “Xan”, le zoa tuz Nu nac Xanli', neda', Cristo. 1! Nu nutsa' ladjli' nu
run xchinli' yezica'rli', nu ni gactér blau ga zoali'. 12 Chqui' nu uzda cuini latj blau, ca'z
ugd'n nu na', san nu nac ndxj ladxi', gac blau.

13"Bica' bayechi' Ibi'ili', bénni' gdau' usédi lenca' Ibi'ili', bonni' gdau' fariseo, bonni'
ruluf'z tsahui' cuinli'. Ruzdga'li' n6z zjaclen bunéch la'dxin ga ni' rna bé'é Dios yehua'
yuba. La' Ibi'izli' cutu saqui' tsazli', len cutu rui'li' latj la'yaz nup té'ni la'yaz.

14"Bjca' bayechi' Ibi'ili', bonni' gdau' usédi lenca' 1bi'ili', bonni' gdau' fariseo, bonni'
ruluf'z tsahui' cuinli'. Rguali' lidxcnu ngul uzébdau', len quié ului'z tsahui' cuinli', xtsey
rulidzli'-né' Dios. Qui 1€ ni na', zxontér le grugu queéli' saca' qui'li'.

15"Bica' bayechi' Ibi'ili', bénni' gdau' usédi lenca' Ibi'ili', bénni' gdau' fariseo, bonni'
rului'z tsahui' cuinli'. Rdédli' gdu lu nis zx6n len gdu y6dzlyt ni quié gunli' ga tsej ladxé'é
Dios tsazxon len Ibi'ili' tu bonni', len cati' ni' chgzxaqui'li'né', runli' ga nabaga'ré'
zxguia' ca lbi'ili', tsajtsu'é lu gui' gabil.

16’Bica' bayechi' Ibi'ili'. Nachdl lauli' ati' ré'ili' ului'ili' n6z bunach. Cni nac queéli' le
rnali': “Chqui' bi rzi' lu né'é bonni', rneyné' gdau', cutu run bayidx, san chqui' gneyné'
oro dzg' gdau', bayidx gun.” 17Lbi'ili', bénni' lau chul len cuta'yejni'i. ;Bizxal nacr blau?
¢Naru' oro na' o gdau' le run la'y oro na'? 18 Lézca' cni rnali': “Chqui' gneyné' bcugu la'y
bonni', cutu gun bayudx, san chqui' gneyné' gun zxoa lahui, bayudx gun.” 19 Lbi'ili',
nazidli' len nachtl lauli'. ;Bizxal nacr blau? ;Naru' gun zxoa lahuiz o bcugu la'y na' run
la'y gun na'? 20 Qui 1€ ni na', chqui' rneyné' bcugu la'y bonni', rneyné' lei lenca' yagu'té
le dé lahuiz. 21 Lézca' cni, chqui' rneyné' gdau' bonni', rneyné' lei lenca' Dios, nunczé'
xlatjé' ni'. 22 Lézca' cni, chqui' rneyné' yehua' yubd bonni', rneyné' latj ga r6'é rna bé'é
Dios, lenca' Léczé' Dios r6'é ni'.

23"Bica' bayechi' Ibi'ili', bonni' gdau' usédi lenca' 1bi'ili', bénni' gdau' fariseo, bonni'
ruluf'z tsahui' cuinli'. Cni nac queéli' le rguizxjli' qui gdau' tu cuia tsa tu chi cuia le rzi'li'
qui xhueaj len qui guixi' anis len qui comino la' huagu, san ruca'nli' le nacr blau le rna
bé' zxba queé' Dios, cutu runli' le nac tsahui', len cutu ruhuechi' ladxi'li' 1za'li', len cutu
réjlé'li'-né' Dios. Yugu' 1€ ni run bayidx gunli' len 1€z cutu uca'nli' yezica' 1€ na' runli',
rguizxjli' qui gdau'. 24 Lbi'ili’, nachdl lauli' len rémili' ului'ili' n6z bunach. Ca na' runli'
nac ca rudodli' bdzadzdau' le ri'jli', rubfjgacli'-ba' bd'yudau', san ri'jli'-ba' boa' ta'bié'-ba'
bonni'.

25Bica' bayechi' 1bi'ili', bonni' gdau' usédi lenca' 1bi'ili', bénni' gdau' fariseo, bonni'
ruluf'z tsahui' cuinli'. Nacli' ca zxiga'dau' r{'ijili' len y6'on rahuili'. Rguibli' le nua' cuit
168", san icj ladxi'dau'li' nadzé'ir yugu' le rbanli' len yugu' le cunéc tsahui' runli'. 26 Lbi'ili',
bonni' gdau! fariseo lau chul. Zi'al gul-quib le nua' lu zxiga'dau' len lu y6'6n, gacli' dxi'a
lu icj ladxi'dau'li', quié gacli' ca' dxi'a cuit 1€'li'.

27Bica' bayechi' Ibi'ili', bonni' gdau' usédi, lenca' 1bi'ili', bonni' gdau' fariseo, bonni'
ruluf'z tsahui' cuinli'. Cni nac queéli' le nacli' ca yeru ba quegac nup chnatgac, le nacgac
chguichdau'z cuit 18", len le nacté lach nala'gac, san nadzé'igac dxit quegac nup chnatgac
lenca' yugu'té le zgut. 28 Lézca' cni nacli' Ibi'ili'. Le nacté lahuiz rului' cuinli' tsahui'
laugac bunach, san icj ladxi'dau'li' nadzé'iz yugu' le rului'z tsahui' cuini, len le cunéc
runli',

29 'Bica' bayechi' 1bi'ili', bonni' gdau' usédi lenca' 1bi'ili', bénni' gdau' fariseo, bonni'
ruluf'z tsahui' cuinli'. Ruchisli' lguitj qui ba gap nagachi'qué' bonni' glu'é didza' ulaz
queé' Dios, len rui'li' Iguitj gap nagachi'gac bundch tsahui'. 30 Lézca' cni rnali"; “La'naru!
zoatu' dza ni'té cati' gulacu'é xuz xtau'tu', cutu guntu' lequé' tsazxdn cati' guludédcdé'
bonni' glu'é didza' uldz queé' Dios.” 31 Le rnali' cni, la' Ibi'izli' runli' Ina' lau nacli' zxi'n
xsoagac nup ni' guludédi bonni' glu'é didza' uldz queé' Dios. 32 Cni nac, gdu ruspaga'
cuinli' zxguia' na' gulabagué'é xuz xtau'li".

33°Lbi'ili', nacli' ca yugu' bél snia' len di'a dza quegac bél snia'. jNacxcz ulali' lu le
usaca' zi' Ibi'ili' lu gui' gabil? 34 Qui lé ni na', neda' gsdla'a queéli' bonni' lu'é didza'
uldz queé' Dios, lenca' bonni' ta'yejni'i, len yugu' bénni' usédi. Yugu' bonni' ni, la'qué'
gdddili', len yela'qué' uda'li' 16'i yag cruz, len yela'qué' quinli' gap nac lu yu'u ga rudubli’
rusédli' queé' Dios, len ulagli' lequé' tu yetd y6dz. 35 Cni gac, gbaga'li' Ibi'ili' zxguia' qui

ylgu'té ron quequé' bonni' tsahui' le glalj luyd, ga gdel-la' nu budddi Abel, bonni' tsahui',
ga rdxinté nup guludédi Zacarfas, zxi'né' Berequias, bénni' na' budddili'-né' gatsj lahui'l
ga dé gdau' len ga dé bcugu la'y ga na' tu'zégui'qué'-ba' lahué' Dios boa' bédxdau'. 3¢ Le
nacté répa' Ibi'ili', yugu'té 1€ ni la'baga' bunach nacud' dza ni zoaru' na'a.

Jests rbodxé' ni'a qui yodz Jerusalén

37Lézca' cni gné' Jesus:

—Jerusalén, Jerusalén, Ibi'ili' na' rudédigacli‘—né" bonni' tu'é didza' uldz queé' Dios
len rulddxi'gacli' guitj nup nasolé'é queéli' Dios. Zian lzu gu'nda' utuba' Ibi'ili' quia', ca
runba' yjéd, rutubba' zxan xilba' zxi'nba'dau', san cutu ga'nili'. 38 Gul-yutsca', ca'zugd'n
yu'u lidxli". 39 Cni gac, le répa' Ibi'ili', na'a su lau cutur glé'ili' neda' cati' gnarli': “La'y

| »

naqué' bonni' na' zé'é ulaz queé' Xanru'.

24
Rguixj6'é Jesus ca zi'a luquindjé' gdau'
1Brujé' nchil gdau' Jests, len tsal ni' ruzé'é ni', gulabigué'é ga zoé' bonni' uséd queé',
ati' gulului'iné' Lé' ca nacgac z6'6 nagu'ugac li'aj gdau'. 2Bubi'é didza' Jesus, ré' lequé':
— ;Rlé'itsali' yagu'té 1€ ni? Le nacté répa' Ibi'ili', cutu ca' ugd'n ni guidj nabaga' 1z€'i,
le cugguindj.

Le lac bé' chzoa gdxin dza udx qui yodzlyu

3 Cati' ni' r6'é Jests ga nac lu Gui'a Ga Ré'gac Yag Olivo, guladxiné' bonni' uséd queé'
gana' zoé' queézé', len té' Le":

—Gdixjoi' netu!, ;batx lac 1€ ni, len bizxa gac bé' dza huddu' len dza udx qui y6dzlya
ni?

4Ni'r bubi'é didza' Jesus, ré' lequé':

—Gul-yt qui nadxi nu si' ye'i Ibi'ili' 5 le djaqué' zian bonni', si' laqué' ca lea' neda'.
La'né' nacqué' Cristo, len la'zi' yé'iné' bunéch zian. ¢ Huaydnili' rac gdil-1len le rui' didza'
qui gdil-1, san cutu guni lbi'ili' banig, le ral-la' lac yugu'té 1€ ni, le cutu rdxini dza udx
cati' lacr 1€ ni. 7 Til-1 tu y6dz len yetd y6dz, ati' tu ga nu rna bé' len yett ga nu rna bé'.
Latsj guidzhué' zx6n len gac gbin, ati' zian latj sa' rtit. 8 Ytigu'té 1& ni nacgac le la'zd lau
yugu' le la'zaca' la'gui'i bunach.

9’Ni'r luddd Ibi'ili' bunach lu na' nu usaca' zi' Ibi'ili'. Luzéa Ibi'ili' tsla'l yigu'té bunach
le da'li' neda', len ludéddé' la'li' Ibi'ili'. 10 Cati' gac cni, gac chop ladxi'gac zian bunéch,
lucd'n neda', len uddd tu yeti 1z&'i, len tu yett uzéa 1z&'i tsla'l. 11 Ni'r luluf' lauqué' zian
bonni' ta'zi' yé'é, lului' cuinqué' ca bonni' tu'é didza' uldz queé' Dios, len la'z{' yé'iné'
zian bundch. 12 Szx6ni lua' d6' bundch, ati' qui 1€ ni na' cutur la'dxi'i bochi' 1za'gac. 13 Nu
gaqui tsaz queé' Dios ga gdxinté dza udx, nu ni uld. 14 Gdu y6dzlyu gac Iban qui didza'
dxi'a ca rna bé'é Dios quié gac Ina' lau qui laugac ytugu'té bunach gza'a, ati' ni'r gdxin
dza udx.

15-16’Nu ulab 1€ ni ral-la' uzejni'i ladxi'. Gné' Daniel, bonni' bé'é didza' ulaz queé' Dios,
gné': “Tsaz latj la'y queé' Dios le curlé'iné' Dios dxi'a, 1€ na' rusnit.” Cati' glé'ili' gac cni,
ni'r nup nacud' luyt Judea ral-la' tsajzxundjgac zaca' gui'adau'. 17 Nu dxia cju'ul cutu
gal-la' hudtj tsajxi' bi dé qui lu yu'u, san ral-la' gzxundjté. 18 Nu zoa ladj guixi', cutu
gal-la' hugj tsajxi' lari' qui. 19 Bica' bayechi' ngul zi'a luzoanu bi'idau' quecnu, lenca'
ngul ni' tu'gddxi'nu-bi' bi'idau' quecnu cati' gdxin dza ni'". 20 Gul-lidzé' Dios gnabili'-né'
cui gdxin dza ni' gzxundjli' cati' rac beo' ziag o cati' nac dza la'y, 21 le la'zaca' la'gui'itér
bunach dza ni' ca gulazaca' gulagui'i bunach dza ni'té cati' zi'a guta' gré' yodzlyu, ga
rdxinté na'a dza, len clég dza zi'a za' cutu la'zaca' la'gui'i cni. 22 Cati' gdxin dza ni', chqui'
Dios cutu cuequi lahué' quequé', nutu nu uld, san cuequi lahué' quequé' dza ni', gaclené'
nup groczé' Le'.

23°Ni'r cutu tséjlé'li' chqui' nu gdxin queéli!, len guié Ibi'ili': “Gul-yutsca', ni zoé'
Cristo”, o gna: “Ni' zoé".” 24 Luluf' lauqué' zian bonni' ta'z{' yé'é, la'né' nacqué' Cristo,
o la'né' tu'é didza' uldz queé' Dios. Luné' le lac bé' len le lun ga lubani bunéch, ati'
la'z{' yé'iné' nup groczé' Dios chqui' huala'zaqui'né'. 25 Gul-yutsca', chgudxcza' 1bi'ili'
yagu'té 1€ ni zi'atél ca zi'a lac. 26 Qui 1€ ni na!, cutu grujli' chqui' la'dxin queéli' nup 1é
Ibi'ili": “Gul-yutsca', ni' zoé' Cristo lu latj ca'z.” Lézca' cni, cutu tséjlé'li' chqui' la'na:
“Gul-yutsca', lu yu'u zoé'.” 27 Ca na' rac cati' ryép y0s ga rlen gbidz, len ruzeni' ga rbia
gbidz, 1ézca' cni gac cati' hudda' neda', Bonni' Nuhudaqué' Gdu Bunéch. 28 Lacté cni, ca
na' ta'nd bunach: “Gati'téz ga dé tu le nat, ni' ludubczba' béchlab.”

Ca gac cati' hudé' Bénni' Nuhudaqué' Gdu Bundch

29 Gné' ca' Jesus:

—T06d yugu' dza ni' cati' la'zaca' la'gui'i cni bunach, gchul gbidz, ati' beo' cutu gunn
yeni' qui. La'guindjba' bolj luzxba, ati' la'zxiz le nala'gac luzxba dé y6l-la' huac quegac.
30 Ni'r gla' lahui luzxbd le gac bé' hudda' neda', Bonni' Nuhudaqué' Gdu Bundch, ati'
la'bddx yechi' ytigu'té bunach yodzlyd ni, cati' la'le'i neda', Bénni' Nuhudaqué' Gdu
Bundch, zuzd'a lu boaj luzxba, dé lu na'a yol-la' und bé' zxon len yol-la' yeni'. 31 Ni'r
gsbla'gaca'-né' gbaz la'y quia'. Lucédxé' zidzj trompeta, ati' lutubé' nup nabda' quia’,
nacud' gdap la'té yodzlyu len yigu'té latj zxan luzxba.

32°Gul-zejni'i 1adxi'li' le rusédi lbi'ili' le rac qui yag higo. Cati' ta'lén zxuza' né'i
hué'ndau' len chrubfa xlagui' yuldau', nézili' chzoa gdxin dza gba. 33 Lézca' cni, cati'
glé'ili' tac ytigu'té 1é ni, gndzili' chzoa gdxin dza udx na' len chrdzag lahui. 34 Le nacté
répa’ Ibi'ili', ydgu'té 1€ ni lac z{'atél ca lat bundch nacud' dza ni'. 35 Huaddd quegac luzxba
len luyti ni, san yugu' xtidza'a cutu la'déd ca'z.

36’Cati' gdxin dza ni' nutu nu nézi. Cutu nézcné' gbaz la'y queé' Dios nacu'é yehua'
yubd len cutu nézda' neda', Zxi'né' Dios, san tuzé' Dios Xuz nézné'.

37’Ca na' guc dza ni' cati' ni' zoé' Noé, 1ézca' cni gac cati' huéda' neda', Bonni'
Nuhutaqué' Gdu Bunach. 38 Yugu' dza ni' z{'atél ca zi'a gdxin nis guidj le busnit y6dzlyd,
gli'j glahué', gulutsadg na'qué' len guludodé' zxi'nqué' lu yol-la' rutsag na' ga bdxinté
dza gyazié' Noé 1é'i barco zx6n ni' bené', 39 len cutu glaquibe'iné' cati' bdxinté nis guidj
le busnit yodzlyu ati' gulaniti€' yugu'té'. Lézca' cni gac cati' zi'a huéda' neda', Bonni'
Nuhudaqué' Gdu Bundch, nutu nu gaquibe'i. 40 Dza hudda' la'cu'é chopé' bonni' ladj
guixi'. Tué' uché'a-né' quia' ati' yetié' uca'na'-né'. 41 La'cua'nu chopnu ngul nacua'nu
huétu. Tunu uché'a-nu quia', ati' yetunu uca'na'-nu.

42°Gul-spén ladxi'li' le cutu ndzili' bizxa dza huéda' neda', Xanli'. 43 Na'a, gul-tsejni'i
1é ni. La'naru' nézné' xan yu'u bizxa dza guidé' gban, huané'é yél len cutu gu'é latj nu
quidj z6'6 quié cuan le dzd' lidxé'. 44 Qui lé ni na', gul-span ladxi'li' ca' Ibi'ili', le husda'
neda', Bonni' Nuhuéaqué' Gdu Bundch, tu dza cutu nuzda icjli'.

Bénni' huen dxin gdu len bonni' huen dxin cunaqué' gdu

45Gné' ca' Jesus:

—;Nuzxa caz bonni' huen dxin naqué' gdu len réjni'né', bonni' huen dxin na', xané'
cu'é lu né'é bunach nacud' lidxé' quié gu'é le lagugac cati' gdxin dza? 46 Bica' ba bonni'
huen dxin na' naqué' gdu, bonni' na', cati' udxiné' xané', duxaqué' 1&' cni runé' le
nudodé' xané' lu né'é. 47 Le nacté répa' 1bi'ili', yagu'té le dé queé' xané', udodé' lu né'é
bonni' huen dxin na' runé' cni. 48 Chqui' huéaqué' huia'ds' bonni' huen dxin queé'len sa'
ladxé'€, gné': “Huadzeyné' xana', cutu huédté'”, 49 len chqui' su lahué' gundé' zi' bonni'
tinlené' 16' tsazxdn dxin, len su lahué' ca' gui'j gdgulené' nup ta'zudxi, 50 ni'r huédeé'
xané' bonni' huen dxin na' tu dza cati' cuzéé' rbozé' o tu yél cutu raquiné'. 51 Ni'r xané'
na' usaca' zi'tsqué' bonni' huen dxin na' len guné' ga gac queé' ca na' ral-la' gac quegac
nup tu'lui'z tsahui' cuingac. Ni'r c6dx yeché'é len util-1 layé'é.

Runé' Isaqui' Jesus ca nac quecbi' chibi' bi'i ngul ra'bandau’

1Gné' ca' Jesus:

—Cagac quegac nup ral-l1a'la'yaz ga rna bé'é Dios yehua' yuba nac ca guc quecbi' chibi'
bi'i ngul ra'bandau'. Gulazi'bi' le nua'gac gui' quecbi', ati' gularujbi' tsajtsagcbi' bonni'
utsdg né'é. 2 Gayu'bi' naccbi' bi'i cuta'yejni'i san yegdyu'bi' nasina'cbi'. 3 Gulazi'bi' le
nua'gac gui' quecbi' bi'i ngul cuta'yejni'i na' san cutu glua'bi' yelati' za regui. 4 Glua'bi'
za regui lu bdga'dau' quecbi' bi'i sina' na' len le nua'gac gui' quecbi'. 5 Le gdzeyné' bénni'
utsag né'é, gdod yél laucbi' len glastébi'. ¢ Cati' bdxin gdu ladxi' yél, byon chi'i nu rné
zidzj, rna: “Chzé'é bonni' utsdg né'é. Gul-rij tsajtsagli'-né'.” 7 Ni'r gulayasbi' yigu'tébi'
bi'i ngul na', ati' gulupa'bi' le nua'gac gui' quecbi'. 8 Glui'bi' didza' bi'i cuta'yejni'i na',
glébi' yugu' bi'i sina' na': “Gul-giinn queétu' lati'dau’' za regui queéli' le tu'tl le nua'gac
gui' queétu' ni.” 2 Gulubi'ibi' didza' bi'i sina' na', gulanabi": “Cutu gac, le cutu bi uga'n
queétu' len queéli'. Gul-tsejtsca' ga rda'u za regui, tsjé'uli' queéli'.” 10 Tsal ni' zjacbi'
zajxi'cbi' lei, bdxiné' bonni' utsdg né'é. Gulayazlentébi' 1€' ga na' rac Ini qui utsdg na' bi'i
na' nacua'bi' sina' ta'bozbi' 1€, ati' la' gyeyjté yu'u. 11 Gdod ni' guladxinbi' ni' yezica'rbi'
bi'i ngul ra'bandau' na', ati' gululidzbi'-né', gulanabi': “Xan, Xan, bsalj queétu'.” 12 L¢'
bubi'é didza', rné'": “Le nacté répa' Ibi'ili', cutu ninbé'a Ibi'ili'.”

13Ni'r Jests gudxé' lequé":

—Gul-span ladxi'li", le cutu ndzili' bizxa dza o bizxa yél hudda' neda', Bonni'
Nuhudaqué' Gdu Bunach.

Runé' Isaqui' Jesus ca nac qui dumf zaca'

14 Gné' ca' Jesus:

—Ca gun Nu na' rna bé' yehua' yubd nac ca bené' tu bonni', chzoa tsijé' zi'tu'. Bulidzé'
yugu' bonni' huen dxin queé' len glu'é lu na'qué' yugu' le dé queé'.

15°Tué' bonni' huen dxin na', glu'é lu né'é gayu' dumi zaca', len yetué' glu'é lu né'é
chop dumi zaca'. Yetué' glu'é ca' lu né'é tu dumi zaca'. Tu tué' glu'é lu na'qué' tsca hueaj
le la'zdqui'né'. Ni'r la' gza'até' ga nac zi'tu'. 1¢ Gyijé' bonni' huen dxin na' gzxi'é gayu'
dumi zaca' na', len yajtiljlené' lei yegayu' dumi zaca'. 17 Lézca' cni, bonni' na' gzxi'é chop
dumi na', yajtiljlené' lei yechdp ca'. 18 Bonni' na' gzxi'é tu dumi gyijé' len yajché'né' lu
yu, ati' lu yu ni' bucaché'é dumi queé' xané'.

19°Cati' chgdzey, budxiné' xanqué' bonni' huen dxin na', ati' buga'nlené' lequé' tsahui'.
20 Ga gzu lau bdxinté' bonni' na' gzxi'é gayu' dumi zaca' na', len zunu'é yegayu' dumi ca',
ati' ré' xané": “Xan, gayu' dumi glu'u lu na'a. Ni dé yegayu' dumfi ca' yajtiljlena' lei.”
21 Xané' na' ré' 1€": “Nac dxi'a. Nacu' huen dxin gdu. Tsdhui'dau' benu' cati' ni dé lu
na'u lati'dau'z. Na'a szxdnitér cu'a lu na'u. Gyaz ga zoa', udzijilennu' neda'.” 22 Gdéd ni'
bdxiné' ca' bonni' huen dxin na' gzxi'é chop dumf zaca', rné": “Xan, chop dumi glu'u lu
na'a. Ni dé yechdp dumf ca' yajtiljlena' lei.” 23 Ni'r xané' na' ré' 1€': “Nac dxi'a. Nacu!
huen dxin gdu. Tsahui'dau' benu' cati' ni dé lu na'u lati'dau'z. Na'a, szxonitér cu'a lu
na'u. Gyaz ga zoa', udzijilennu' neda'.” 24 Ni'r cati' bdxiné' bonni' huen dxin na' gzxi'é tu
dumi zaca' na', rné": “Xan, nézda' nacu' bonni' bizxj, le rlapu' ga cutu guzu', len rutubu!
ga cutu bchilju'. 25Qui 1€ ni na' gadxida' li', ati' gyija', yajcacha'a dumf{ quiu' lu yu. Ni dé
na'ale naqui quiu'.” 26 Ni'r bubi'é didza' xané', ré'1&": “Nacu' huen dxin cunéc tsahui' len
zxhuéd. N6zcznu' rlapa' ga cutu guza' len rutuba' ga cutu bchilja'. 27 Qui 1€ ni na', dxi'ar
gac quiu' la'naru' bunédzju' dumi quia' lu na'qué' bonni' luguné' lei dxin, la'guiljlené' lei
yelati', quié cati' hudda' neda', uzi'a le naqui quia' len icji ca'.” 28 Ni'r xané' na' gudxé'
nup nacud' ni": “Gul-ciia dumfi na' dé lu né'é bonni' ni, len gul-cd'u lu né'é bénni' na' dé
queé' chi dumi.” 29 Nti'téz nu rugin dxi'a dxin le dé qui, zoa nu unddzj queé' yelati',
ati' gata' queé' szxoni, san nu na' cutu rugin dxi'a dxin le dé qui, la'z dui le dé qui gdua.

30 Na'a, bonni' huen dxin cunéc tsahui' ni, gul-tsajchi'n-né' ni'l ga nac chul. Ni' c6dx
yeché'é len util-1 layé'é.

Cristo cuequi xbeyné' bundch

31Gné' ca' Jesus:

—Cati' ni' huéda' neda', Bénni' Nuhudaqué' Gdu Bunach, dund bé'a, ati' dzagqué'
neda' yugu'té gbaz la'y quia', ni'r c6'a latj tsahui' quia', ga na' cuequi xbeyda' bunéch.
32Ludib déralahua' neda' bunéch yédzlyd ni, ati' ucu'a lequé' tsla'a hueaj ca runé' bonni'
uyu bd'cu' zxila', rucu'é-ba' tsla'a hueajba' yugu' chivo len yugu' bé'cu' zxila'. 33 Yugu!
bo'cu' zxila' na' ucu'é-ba' cuit 16'€ yubél, ati' yugu' chivo na' ucu'é-ba' cuit 1€'é yogl.
34 Ni'r, neda', bonni' una bé', gyépa' nup nacud' cuit 1é'a yubél, gnia'": “Gul-da ga zoa',
Ibi'ili' bubijé' Ibi'ili' quizi queé' Xuza'. Naqui queéli' latj ga na' rna bé'é, 1é na' bupé'é
queéli' dza ni'té cati' ni' bené' yodzlyd. 35 Cni naqui queéli' le gduna', ati' bennli' le
gdahua'. Gbidxa' nis, ati' bennli' le gu'a. Guca' cabonni' rda zi'tu', ati' glu'li' neda' lidxli'.
36 Byadzj le gacua!, ati' bugaculi' neda' le raculi'. Gii'ida', ati' duyuli' neda'. Gyu'a lidx
guia, ati' duyuli' neda'.” 37 Ni'r lubi'é didza' bonni' tsahui' na', 1é' neda": “Xan, ;batx
blé'itu' Li' gdunu' ati' bugagutu' Li'? ;Batx gbidxu' ati' benntu' le gu'u? 38 ;Batx blé'itu'
Li' gdau' zi'tu' ati' glu'tu' Li' lidxtu'? ;Batx byadzj le gacu' ati' bugdcutu' Li' le rdcutu'?
39 ;Batx blé'itu' Li' giii'inu' o gyu'u lidx guia ati' duyutu' Li'?” 40 Ubi'a didza' neda', bonni'
uné bé', gyépa' lequé": “Le nacté répa’ Ibi'ili', le benli' cni queé' nu bonni' bécha'adau’
ni, zal-la' naqué' bonni' ca'z, quia' néda'cza' benli' ca'.”

41°Ni'r gyépa' nup nacud' cuit 1é'a yogl, gnia": “Gul-cuit ga zoa', 1bi'ili' na' nabaga'li'
zxguia', tsajtsazli' lu gui' cutu ul, 16 na' bupé'é Dios qui tu' x6hui' len quegac gbaz da'gac
lei. 42Cni gac queéli' le gduna', ati' cutu bennli' le gahua'. Gbidxa' nis, ati' cutu bennli' le
gui'ja'. 43 Guca' cabonni' rda zi'tu', ati' cutu glu'li' neda' lidxli'. Byadzj le gacua', ati' cutu
bugéculi' neda' le raculi'. Giii'ida' lenca' gyu'a lidx guia, ati' cutu duyuli' neda'.” 44 Ni'r
la'né ca' nup na', 1€ neda": “Xan, ;batx blé'itu' Li' gdunu', o gbidxu', o gucu' ca bénni'
rda zi'tu', o byadzj le gacu', o giii'inu', o gyu'u lidx guia, ati' cutu guclentu' Li'?” 45 Ni'r
ubi'a didza' neda', bonni' und bé', gyépa' lequé': “Le nacté répa' Ibi'ili', le cutu bi benli'
qui tu nu nutsa' ladj nup nacud' ni, zal-la' nac ca'z nu na', cutu bi benli' quia' neda'.”
46 Ni'r bunach tua'dd' na' la' tsajtsazgacté ga ni' la'zaca' la'gui'itecz, san bunach tsahui'
ni' gata' yol-la' na'ban gdu quegac.

26
Tun xtidza'qué' bonni' gdau' la'zoné' Jesus

1Cati' budx bé'é yugu' didza' ni Jests, gudxé' yugu' bénni' uséd queé', 2 rné":

—Noziczli' yechép dza gdxin Lni Pascua, ati' dza na' neda', Bénni' Nuhudaqué' Gdu
Bundch, ludédé' neda' lu na'gac nup luda' neda' 1€'i yag cruz.

3Ni'r guladxiné' yugu' bxuz una bé'len bonni' gdau' tu'sédi len bonni' gul tu'zéjni'né'
bunéch judio, guludubé' ga nac 16'a lidx bxuz blau, 1&' Caifds. 4 Ni' glun xtidza'qué'
la'z6né' Jesus, lu yol-la' rzi' yé' quequé', quié ludoddé' L&', 5 Ta'né":

—Cutu gunru' 1€ ni dza Ini, qui nadxi lun rusbd bunach.

Ngul rgu'nu le rla’ zxix icjé' Jestis

6Cati' ni' zoé'Jesus lu yodz Betania lu yu'u lidxé' Simén, bénni' na' giii'iné' hué' nudzu'
ruzdd, 7 bdxinnu cddzu'lé' Jests tu ngul, nua'nu tu bdga'dau' ndquini guisj zaca', len
yudz tu le rla' zxix le zaca' szxoni, ati' glu'nu lei icjé' Jesus cati' ni' ro'é rahué'. 8 Cati'
gulalé'iné' 16 ni bénni' uséd queé' Jests, gulaleyné', ta'né":

—;Bizx quié raqui ditj 1€ ni? ®Guc nu guti' 1€ ni len si' dumi zian quié gaclenru' bunach
yechi'.

10 Cati' byonné' 1€ ni Jesus, ré' lequé':

—;Bizx quié rnéli' queénu ngul ni? Dxi'a nac le bennu quia'. 1 La'cud'lentecz lbi'ili'
bunéch yechi', san neda' cutu ugd'nlentecza' libi'li'. 12 Le bennu ngul ni, glu'nu neda'
le rla' zxix ni, nac le rupa'nu neda' quié dza ggacha'a yeru ba. 13 Le nacté répa' Ibi'ili',
gati'téz yodzlyu ga gac lban qui didza' dxi'a ni, 1ézca' la'guixjé' bunéch le bennu quia'
ngul ni quié nu tsajnéy lénu.

Rzi' lu né'é Judas udodé' Jesus lu na'qué’ bonni' ta'nd bé'é
14 Ni'r gyijé' ga na' nacu'é bxuz una bé' Judas Iscariote, bonni' dzagué' chinnué' na'
da'qué' Jesus, 15 len gudxé' lequé':
—;Bizxa gunnli' quia' chqui' neda' udéda'-né' Jests lu na'li'?
Gulugd'nlené' 1&' tsahui' lu'é 1&' chi urud' dumf plata. 16 Ni'r gzu lahué' Judas na' rzu
rb6'é udodé' Jesus lu na'qué'.

Le rdguru' rusd' lddxi'ru' ca gutié' Xanru'

17 Cati' nac dza rzu lau Ini quequé' bonni' judio cati' tahué' yot xtil cunazi' xné'i,
gulabigué'é ga zoé' Jests bonni' uséd queé' len té' L&":

—;Gazx ré'nnu’ tsajpa'tu’ queéru' gaguru'-ba' bo'cu' zxila'dau' dz6' Lni Pascua?

18Jests ré' lequé":

—Gul-tseajtsca' yodz ni' ga na' zoé' tu bonni' len gul-guié'é: “Bonni' rusédné' netu!
rné": Chza' gal-la' dza quia'. Lu yu'u lidxu' gdgulengaca'-né' bonni' uséd quia' bé'cu’
zxila'dau' dzo' Lni Pascua.”

19Ni'r gluné' bonni' uséd queé' ca na' gna bé'iné' lequé' Jests, ati' gulupé'é ni' le lahué'
dzd' Lni Pascua.

20 Cati' chgdz6' dza na', Jests gré'lené' idxinnuté' bénni' uséd queé' tahué'. 21 Tsal ni'
tahué', Jesus ré' lequé":

—Le nacté répa' Ibi'ili', tu nu nutsa' ladjli' ni udéd neda'.

22Ni'r guluhui'ni 1adxi'qué', len gulanabné' Jests tu tuzé', ta'né":

—Xan, jnaru' neda'?

23 Bubi'é didza' Jesus, rné'":

—B&nni' ni rné' né'é tsazxdn len na'a lu y6'sn, bénni' ni udédé' neda'. 24 Le nacté
neda', Bonni' Nuhudaqué' Gdu Bunach, huayija' ga gatia' ca na' naytj lu guich la'y ca
ral-la' gac quia', san bica' bayechi' nu na' udd neda' gatia'. Dxi'ar gac queé' bénni' na'
la' cuguljé'.

25 Ni'r bubi'é didza' Judas, bonni' na' udédé' Jesus, rné':

—Bonni' Usédi, jnaru' neda'?

Jesus ré' 1&":

—TJa, li' na'.

26 Tsal ni' tahué', gdel-16'é y6t xtil Jests len gudxé' Dios: “Xclenu'.” Ni'r buzxuzxjé' lei
len bunddzjé' quequé' bonni' uséd queé', rné':

—Gul-si', gul-gagu. Lé ni le naya' nabana'. Ca bena' qui yo6t xtil ni rului' ca gac qui gdu
ca nayd' nabana'.

27 Gdel-18'¢ ca' tu zxiga'dau' len gudxé' Dios: “Xclenu'.
rné':

—Gul-gui'aj yagu'téli'. 28 L€ ni ruluf' ca nac xchona' le run tsutsu didza' cub rucd'n
tsahui'. Xchona' na' glalj ni'a quegac bunéch zian quié gac unit lahué' Dios yugu' dul-1a'
nabaga'qué'. 29 Répa' ca' lbi'ili', cutur gui'ja' xisi le rbia lba uva ni cati' gdxinr dza ni'
gui'jlena' Ibi'ili' tu le cub ga ni' rna bé'é Xuza'.

”

Ni'r bunddzjé' ca' quequé',

Jesus rné' gné' Pedro cutu nunbé'é Jesus
30 Cati' budx glul-1€' y6l-1a' ba queé' Dios, yjaqué' lu Gui'a Ga Ré'gac Yag Olivo. 31 Ni'r
Jesus ré' lequé":

—Yugu'téli' gac chop ladxi'li', uca'nli' neda' na'a dzo' ni, le naytj lu guich la'y ca
gac quia', rna: “Guna' ga gatié' Bonni' Uyt Bé'cu' Zxila', ati' laslasba' bé'cu' zxila' na'.”
32 Cati' ubana' lu yol-la' gut, ni'r tsija' tsajnora' lauli' zaca' luyu Galilea.

33 Ni'r bubi'é didza' Pedro, ré' Jesus:

—Zal-la' lac chop ladxi'qué', luca'né' Li' yagu'té', neda' cutu gac chop ladxa'a, cutu
uca'na' Li'.

34]Jests gudxeé' 1&":

—Le nacté répa' li', na'a dzo' ni, cati' zi'a cédxlba' zxi'n druz, li' chgnau' tsonn lzu cutu

nunbé'u neda'.
35 Ni'r Pedro gudxé' Jesus:

—Zal-la' gatlentea' Li', cutu ca' gnia' cutu ninbé'a Li'.
Lézca' cni gulané' ydgu'té bonni' uséd qued'.

Jesus rulidzé' Dios la' yél Getsemani

36 Ni'r Jestis bdxinlené' lequé' la' yél Getsemant, ati' gudxé' yugu' bénni' uséd queé'
na', rné':

—Gul-co'tsca' ni tsal tsija' yelati' ni'l, tsajlidza'-né' Dios.

37 Jesuis bché'é Pedro len gropé' zxi'né' Zebedeo, ati' gzu lahué' ruhui'nné' len rsébi
ladxé'é. 38 Ni'r Jesus gudxé' lequé":

—Ruhui'ni ladxa'a len huatcza' lu yo6l-la' rsébi ladxi'. Gul-gé'n ni len gul-na' yél
tsazxon len neda',

39 Gdode' Jesus yelati'dau' ni'l, ati' ni' byechué'. Butsag lahué' lyu len bulidzé' Dios,
gné':

—Xuza', chqui' huac, ben ga cugtin bayidx saca' qui'a lé ni, san clég ca ré'nda' neda',
san ca ré'nnu' Li' gunu'.

40 Cati' budxiné' Jestis ga na' nacu'é bonni' uséd queé', yajxaqué'é lequé' tasié', ati' ré'
Pedro:

—;Naru' cu guctsa gné'lenu’ neda' tsazx6n yél tu chi'itéz? 41 Gul-n4' yél len gul-lidzé'
Dios gnabili'-né' gaclené' Ibi'ili', cui giii'li' latj si' bé' Ibi'ili' le x6hui' Satands tu' xchui'.
B&! nacczli' nasina'tecz, san lu y6l-1a' bundchz queéli' nacuidi'li'.

42Ni'r gyijé' Jesus le burdp lzu len bulidzé' Dios, rné":

—Xuz, chqui' cugdc gunu' ga cutu saca' qui'a lé ni, ben ca rdzag ladxu'u Li'.

43 Cati' bojé", leytibl duxaqué'é lequé' tasié' le nadddr yél ysj lauqué'. 44 Ni'r buca'né'
lequé' Jesus, ati' gyijé' leyubl len bulidzé' Dios le bunn lzu, len tuz ca gné' zi'al rné'.
45 Leytibl b6jé' ga na' nacu'é bonni' uséd queé' len ré' lequé':

—Rastsali' na'a, len ruzi'tsa ladxi'li'? Gul-yutsca', chbudzdg lau. Neda', Bonni'
Nuhubaqué' Gdu Bunéch, chnaddda' lu na'qué' bonni' dul-la'. 46 Gul-tsas, huayejru'.
Gul-yutsca', chbdxiné' ni bonni' na' rudédé' neda'.

Ta'ché'é Jesis nadzuné'

47 Tsal ni' ru'é didza' ni Jesus, la' bdxinté' ni' Judas, bonni' nabdblené' idxinnuté' na',
ati' dzagqueé' 16 bonni' zian, nua'qué' guia tuchi' len yugu' yagdau'. Nasdla'qué' lequé'
yugu' bxuz und bé' len bonni' gul tu'zéjni'né' bunéch judio. 48 Judas, bonni' na' rudéde
Jesus, chbului'iné' lequé' tu le guné' le gac bé' nu nac Jesus, gné':

—Bonni' na' utsag lahua'-né', Lé' na' Jesus. Gul-soné'.

499Ni'r gbigué'é Judas ga na' zoé' Jesus, rné":

—Padiux, Bonni' Usédi.

Ni'r la' butsag lauté' Lé'. 50 Jesus ré' 1&":

—Bdcha'a, ;bizxa huen za'u ni?

Ni'r gulabigué'é bonni' na', gulazéné' Jesus. 51 Gleycjé' guia tuchi' queé' tué' bonni'
dzagué' Jests len bené' hué', bchugué' guid nagué' huen dxin queé' bxuz blau. 52 Jests
gudxé' le":

—Bug!' lidx, guia tuchi' quiu' na'. Ydgu'té nup tu'di'ini guia tuchi', lu guia tuchi' lat.
53 jNaru' cu néznu' huac ulidza' Xuza', ati' L&' la' gsdla'té' quia' ziantér ca chinnu &'
gbaz la'y le nac zian gayu'é tu c6' hueaj? 54 Chqui' guna' cni, jnacx gac utsag le nayij lu
guich la'y, rna cni ral-la' gac quia'?

55 Ni'r Jesus gudxé' yugu' bonni' ni':

—Brijtsali' nua'li' guia tuchi' len yagdau' quié sonli' neda' ca runli' rzénli'-né' gban?
Yugu' dza gré'a lauli' ga nac nchil gdau' busédgacda' bunéch, san cutu gzxonli' neda'.
56 Rac cni ytigu'té 1é ni quié utsag le nayuj lu guich la'y, ca na' gulané' bonni' glu'é didza'
uldz queé' Dios.

Ni'r guluca'é' Jests yugu'té bonni' uséd queé', len guluzxundjé' ni'.

Rdxiné' Jesus lauqué' bonni' gdau'

57 Ni'r gulaché'é Jestis bonni' na' zonqué' Lé', guladxiné' lahué' Caifas, bxuz blau, ga ni'
nudubqué' ca' bonni' gdau' tu'sédi len bonni' gul tu'zejni'i. 58 Pedro nauzé' Jesus zi'tu'
zi'tu'z, len bdxiné' ga nac 16'a lidx bxuz blau na', quié glé'iné' nacx utsagué' Jesus.

59 Guluguiljé' nu uqui Jesus yugu' bxuz und bé' len bonni' gul tu'zejni'i len bonni'
gdau' ta'bequi xbey, zal-la' si' yé'é bonni' na', quié gac la'chugué' queé' gatié'. ¢° Cutu
bi guludzolng' zal-la' guladxing' bénni' zian len gulané' queé' le cunacz. Ga budxté
guladxing' chopé' bonni', ati' lu y6l-la' rzi' yé' quequé' gulané' queé', 61 ta'né":

—Bonni' ni gné": “Huac uquindja' gdau' queé' Dios, ati' tsonn dzaz uchisa' lei.”

62Ni'r gyasé' gzuiné' bxuz blau na', len ré' Jesus:

—;Naru' cu rubi'tsu' didza'? ;Bizxa caz lé ni ta'né' quiu' bonni' ni?

63 Jests cutu bi gné'. Ni'r bxuz blau gudxé' Lé':

—Ni'a queé' Xanru' Dios ban rna bé'ida' Li' quixjé'u le nacz. Gdixjoi' netu' chqui' nacu!
Li' Cristo, Zxi'né' Dios.

64Jesus ré' 1&":

—Ca na' rnau' naca'. Le nacté répa' Ibi'ili', glé'ili' neda', Bénni' Nuhudaqué' Gdu
Bundch, ré'a cuit 1€'é yubél Dios, ga ni' dé lu na'a yol-la' und bé', len guida' lu bsaj luzxb4,
gdxina' ga zoali'.

65 Ni'r lu yol-la' rley queé' bchozé' lari' nacué' bxuz blau, rné'":

—Gné zi'é queé' Dios bonni' ni. ;jNuzxar naquiniru' nu gné queé' bonni' ni?
Chbydniczli' didza' x6hui' bé'é. 66 ;Nacx runi Ibi'ili'?

Gulubi'e didza', gulan'é":

—Nabagué'é zxguia' gatié'.

67 Ni'r guluchijé' zxona' lahué' Jestus len glu'é do' queé'. Gulagapé'é ru'é Jesus
yela'qué', 8 t&' Lé":

—;Nactsu' Li' Cristo? Gnéya'atsca' na'a, jnuzxa na' gdap Li'?

sl

Pedro rné": “Cutu ninbé'a-né' Jesus”

69 Tsal ni' glac 1€ na', 16'al r6'é Pedro, ati' bdxinnu ga na' zoé' tunu ngul huen dxin,
rnanu:

—Lézca' li' gdédlenu! Jesus, bonni' Galilea na'.

70 Gdd'bagué'é Pedro laugac bunach nacud' ni', rné":

—Cutu ndzda' nuzxa qui na' ru'u didza'.

71 Cati' brujé' Pedro ga nu ryaz 16'a, blé'inu-né' yetunu ngul, ati' gudxnu nup nacud'
ni":

—Bonni' ni gddlené' ca' Jesus, bonni' Nazaret na'.

72Leyutbl gda'bagué'é Pedro len gneyné' Dios, rné":

—Cutu ca' ninbé'a-né' bonni' ni.

73 Yelati'dau'z gdzey, gulabiga' ga na' zoé' Pedro nup nacud' ni', len té' l&':

—Le nacté li' nunu' ca' tsazxdn lequé' le nac bé'u yo6l-la' rui'z quiu' didza'.

74Ni'r gzu lahué' Pedro rudxia d6' cuiné' len rneyné' Dios, rné':

—Cutu ca' ninbé'a-né' bénni' ni.

La' na'z grodxtéba' zxi'n druz. 75 Ni'r yajneyné' Pedro didza' gudxé' 1&' Jests, gné":
“Cati' zi'a codxlba' zxi'n druz, tsonn lzu chgnau' cutu nunbé'u neda', ati' burujé' ni'
Pedro len grédx yéchi'tsqué'.

27

Tu'dédé' Jestis lu né'é Pilato
1Cati' za' reni' dza na', glun xtidza'qué' yigu'té bxuz und bé' len bonni' gul tu'zéjni'né'
bonni' judio quié ludoddé' Jests. 2 Gulaché'é Jestis ndgué'é ati' guludodé' Lé' lu né's
Poncio Pilato, bénni' rna bé'é.
Ratié' Judas
3 Cati' chndziné' Judas, bonni' na' budédé' Jests lu na'qué' bénni' gdau', narugu queé'
Jesus gatié', bui'nné', ati' yju'é chi urud' dumi plata na' lu na'qué' bxuz und bé' len yugu'
bonni' gul na'. 4Ré' lequé' Judas:
—Bena' dul-la' le budéda'-né' bonni' tsahui' gatié'.
Ni'r té' le":
—Cutu gun ga c6'tu' bagui'i 1€ ni. Le benczu' li' na'.
5Ni'r gru'né' Judas yugu' dumf plata na' ga nac nchil gdau' ati' buzé'é ni', yajsf yené'.
6 Guluzi'é yugu' dumf plata na' bxuz uné bé', ta'né":
—Cutu gunn cu'ru' dumi ni ga rgu'ru' dumfi gun, le nac lazxjé' bonni' gdodi bunach.
7Ni'r glun xtidza'qué', ati' gld'uing' dumi na' tu la' yél queé' bonni' huen ré'6 quié
gac ga la'gaché'é bonni' gza'a. 8 Qui 1€ ni na', ga rdxinté na'a dza naz{' lei latj na', La'
Yél Ron. 9 Cni guc, butsag 1€ na' gné' Jeremias, bonni' bé'é didza' uldz queé' Dios, gné":
“Gulaguel-1€'€ chi urua' dumi plata na', tsca le gulasaqui'né' L&' bonni' Israel, 9ati' dumf{
na' gla'uiné' 1a' yél queé' bonni' huen ré's. Lé ni bului'iné' neda' Xana'.”
Rdxiné' Jestis lahué' Pilato
11 Cati' gulusching' Jesus lahué' Pilato, bonni' rna bé'é na', bonni' ni gnabné' Jesus, ré'
Lé"
—I'nacu' Li' Bonni' gna bé'iné' bonni' judio?
Jesus ré' 1&":
—Le nacz rnau'.
12 Cati' guluquié' Jests yugu' bxuz und bé' len bonni' gul tu'zejni'i, cutu bi didza' bubi'é
Jesus. 13 Ni'r Pilato ré' Jesus:
—;Naru' cu ryntsanu’ cati'ga zian le ta'né' quiu'?
14Jesus cutu bi didza' bubi'é. Cni guc, bubanné' bonni' na' rna bé'é.

R-rugu queé' Jests gatié'

15 Cati' nac dza Lni Pascua na', décz tu le runé' Pilato, bénni' na' rna bé'é, ca ta'nab
bundch rusané' tué' bonni' yu'é lidx guia, ntti'téz nu té'ni usané'. 16Dzana' yu'é lidx guia
ni' bonni' nabagué'é zxguia', 1&' Barrabds. 17 Cati' guludub ni' bunéch zian na', gnabné'
lequé' Pilato, rné":

—Ntizxalé' ré'nili' usana' queéli'? ;Naru' Barrabds o Jests, Bénni' na' 1&' Cristo?

18 Cni gné' Pilato le raquibe'iné' guludédé' Jesus lu né'é bonni' gdau' le tu'zxé'ingé' Lé'.

19 Tsal ni' r6'é Pilato ga na' rbequi xbeyné', bsdla'nu nu tsjodx 16" ngul queé', rna:

—Cutu bi gunu' queé' bonni' tsahui' ni, le szx6ni gidxida' gdyél lu yél béchcal le nac
queé' L&'

20 Gulagti'u y6l-16'€ bunach zian ni' yugu' bxuz uné bé' len bénni' gul tu'zejni'i, quié
la'nabi Pilato usané' Barrabds na' ati' gdoddé' Jesus. 21 Leyubl bé'é didza' bonni' na' rna
bé'é, ré' lequé':

—;Ntizxalé' chopé' ni ré'ili' usana'-né' queéli'?

Gulané";

—Barrabas.

22Ni'r Pilato gnabné' lequé', rné":

—;Nacx guna' queé' Jesus, bonni' na' €' Cristo?

Yigu'té' ta'né'":

—Bdeé'é 1€'i yag cruz.

Z3Ni'r bonni' na' rna bé'é ré' lequé":

—;Bizxa le cundc bené'?

Zidzjr glu'é didza', ta'né":

—Bdé'é lé'i yag cruz.

24 Cati' raquibe'ing' Pilato cutu bruj xtidzé'é, san glunr rusbd bunéch, ni'r gdel-16'é nis
len gdib né'é lauqué', rné":

—Cutu bi zxguia' nabaga'a neda' ni'a qui yol-la' gut queé' bénni' tsahui' ni. Le gunczli'
Ibi'ili' 1€ ni.

25 Gulubi'i didza' yagu'té bunéch ni', ta'na:

—Yé&l-la' gut queé' bonni' ni gbdga'tu' netu' len la'baga' ca' zxi'ntu'.

26 Ca' guc, Pilato busané' quequé' Barrabas na'. Ni'r gna bé'iné' bonni' rjaqué' gdil-1
la'guiné' Jests, ati' gdod ni' budsdé' Le' lu na'qué' quié ludé'é Lé' 16'i yag cruz.

27 Gulaché'é Jests lu yu'u ytilahui' nazf' lei pretorio bonni' rjaqué' gdil-1 nacu'é lu né'é
bonni' na' rna bé'é, ati' ni' gulutubé' ga na' zoé' Jesus ytgu'té bonni' rjaqué' gdil-1 nacu'é
ni', 28Ni'r gulag(ié' lari' nacué' Jests len gulugacué' L&' tu lari' xna, ca rdcugac nup ta'na
bé'. 29 Guludxié' icjé' tu bregui' zxuza' né'i yag yotsi' len guluzéé' tu guidau' lu né'é yubél
le ruluf' ca tu xuyag qui bonni' yalahui'. Ni'r guluzechu zxibqué' lahué' len gulutitjé' Lé',
ta'né":

—Bica' zxon Li', rna bé'inu' bonni' judio.

30 Ni'r guluchijé' Lé' zxdna', ati' guluguel-16'é gui na' len gulaguiné' icjé'. 3! Gdod
gulutitjé' Jests, gulugiié' lari' na' nacué', ati' gulugacué' L&' lari' queéczé'. Ni'r gulaché's
L&' quié tsajda'qué' Lé' 1é'i yag cruz.

Tu'dé'é Jestis 1¢'i yag cruz

32 Cati' ni' gularujé', yajxaca'qué' Simén, bonni' Cirene, ati' gluné' ga bi'é yag cruz
queé' Jesus.

33 Cati' guladxiné' latj nazi' lei Gélgota, le rna lu didza' xidza', Latj Qui Béga' Icjru',
34 ni' gulugui'jé' Jests nup zi nutsi'i zxdgala'aba' boa' guixi'. Cati' bux{' ru'é lei Jesus,
cutu gu'nné' gui'jé'.

35 Cati' chnuda'qué' Lé' 1€'i yag cruz, gulaguisié' lari' nacué', len guluquitjé' lahui le
gac bé' nizxalé' gaqui queé'. Cni guc, butsdg 1€ na' gné' bonni' bé'é didza' ulaz queé!
Dios, gné": “Gulaguisié' lari' nacua' len guluquitjé' lahui le gac bé'.” 3¢ Ni'r gulabg'é ni',
tu'yaé' Jesus. 37 Lézca' guluzdé' 16'i yag cruz icjlé' Jesus tu didza' rguixjo' le nabagué'é,
rna cni: “Bonni' ni Jesus, Bénni' rna bé'iné' bunach judio.”

38 Ga ni' dé'é Jests, ni' guludé'é ca' 1é'igac yag cruz chopé' gban. Tué' guludé'é cuit 16'¢
yubél, len yettié' na' cuit 16'¢€ yogl. 39 Guladédé' ni' bonni' gululidz zi'é Jesus len gulutd
icjqué', tu'titjé' L', 40 ta'né":

—]Ja, Li' na' uquindju' gdau' ati' tsonn dzaz ca' uchistsu' lei. Busld cuinu' na'a chqui'
nacu' Li' Zxi'né' Dios. Bétjtsca' [é'i yag cruz na'.

411 ¢zca' cni gulutitjé' Lé' yugu' bxuz und bé' len bonni' gdau' tu'sédi len yugu' bénni'
gdau' fariseo, len bonni' gul tu'zejni'i, tamé":

42 _yugu' nu yubl buslé' bénni' ni, san cutu gac usl4 cuing'. Chqui' naqué' bénni'
gna bé'iné' bundch Israel, huétjtsqué' na'a 18'i yag cruz, ati' tséjlé'tu’ Lé'. 43 Lé' buzxoni
ladxé'é Dios. Dios uslaczé' Lé' na'a chqui' ré'nné' Lé', le gné': “Zxi'né' Dios naca'.”

441 8zca' cni gululidz zi'é L&' gban na' da'qué' 1é'igac yag cruz ga ni' dé'é Jests.

Ratié' Jesus



San Mateo 27:45 48 San Mateo 28:4

45 Cati' bdxin huagbidz, bchul gduté y6dzlyd ga bdxinté gdu rdod xhud. 46 Gdu rdéd
xhuo na', bé'é zidzj didza' Jesus, rné':

—Elf, Elf, ;lama sabactani?

Didza' ni rna lu didza' xidza": “Dios quia', Dios quia', ;bizx quié nubij ladxu'u neda'?”

47 Cati' gulayo6ni didza' ni nup nacud' ni', ta'na:

—Bonni' ni rulidzé' Elias, bonni' ni' bé'é didza' ulaz queé' Dios.

48 La' gxiti'té' tué' bonni' nutsé'é ladjqué' len gdel-1é'é tu le blul rzxup nis, ati'
buxtpiné' lei nup zi len buzéé' lei lu gui, ati' butsagué' lei ru'é Jests quié xupé'. 49 Ni'r
yela'qué' bonni' ni' ta'né':

—Gldzgar. Uyttsca'ru' chqui' huidé' Elfas uslé' L&',

50 Leytbl grodxyé'é zidzj Jests ati' burujté bo' nacczé!, gutté'. 51 La' na'z broza'té lari'
nal-la'lu gdau', bruj chopl le gdel-la' icjl ga bdxinté xni'i. Ni'r gtit luyti len gulald'a guigj.
52 Gulaydlj yeru ba quegac nup chnatgac, bonni' ni' gulayejlé'é Dios, ati' gulubané' bénni'
na'. 53 Gdéd bubané' Jesus, gulurujé' yeru ba quequé' bonni' na' len gulayazié' yodz la'y
Jerusalén, ga ni' gulale'i lequé' bunéch zian.

54Ni'r cati' gulalé'iné' gtit luyu len 1€ na' glac, gladxiné' bonni' ni' nacu'é lu né'é bonni'
rjaqué' gdil-1 lenca' bonni' rjaqué' gdil-1 nacud'lené' 16" tu'yé' Jesus, ta'né':

—Le nacté bonni' ni guqué' Zxi'né' Dios.

55 Zi'tu'z gulacua'nu ni' ngul zian tu'yunu Jesus, ngul na' guladalennu Jesus cati' ni'
buzé'é luyt Galilea, ati' glunnu xching', gulagu'nu le glahué'. 56 Nttsa'cnu ca' ladjcnu
Maria Magdalena len Marfa, xna'qué' Jacobo len José, ati' zoanu ca' ni' xna'qué' zxi'né'
Zebedeo.

Ta'gu'é Jesus yeru ba nadj lé'i gui'a guidj

57 Cati' chrdzé' dza na', bdxiné' ni' José, bonni' Arimatea, bonni' dé yol-la' tsahui'
queé', len dé'é ca' Jests. 58 Yajyué' Pilato bonni' ni len gnabé' latj u'é Jesus. Ni'r Pilato
gna bé'é lunddzjé' qued' Jests. 59 Gzxi'é L&' José len buchdling' Lé' tu lari' dxi'a. ONi'r
glu'é Lé' yeru ba cub queé' le naguidjé' 16'i gui'a guisj. Budé'é tu guisj blag zxén ga nu
ryaz yeru ba na' ati' zhugjé'. ¢! Gulacua'nu ni' Marfa Magdalena len yetunu Marfa ca',
ré'cnu ra' yeru ba na'.

Tun chi'é ba queé' Jesus bonni' rjaqué’ gdil-1

62 Cati' za' renf' yetd dza, gdod gulupé'é qui dza la'y quequé' bonni' judio, guludubé'
ga zoé' Pilato yugu' bxuz und bé' len yugu' bonni' gdau' fariseo. 63 Té' Pilato:

—Bonni', rajneytu' bi gné' bonni' rzi' yé' na', cati' ni' zoé' nabané', gné': “Cati' gac
tsonn dza ubana' lu yol-la' gut.” 4 Qui 1€ ni na' gna be'i nup lun chi'i ba ni' ga gdxinté
dza bunn, cui djaqué' chdz6'l bonni' uséd queé' lubijé' L&', Ni'r 16" bundch: “Bubané'Jests
luydl-la' gut.” Chqui' cni gac, didza' cunécz lu'é guntér huia'dsé' ca ben didza' cundcz na'
glu'é zi'al.

65 Pilato gudxé' lequé":

—Ni nacu'é bonni' rjaqué' gdil-1. Gul-ché'é queéli'. Gul-tséaj, gul-gtin chi'i yeru ba na'
tsca saqui'li' gunli'.

66 Ni'r yjaqué' ni' len guluseyjé' dxi'a yeru ba na', len guludé'é 16" guisj na' tu le gac
bé' chqui' gsalj, ati' guluca'né' ni' bonni' rjaqué' gdil-1 lun chi'é lei.

28
Rubané' Jesus lu yél-la’ gut
1 Cati' chgddd dza la'y quequé' bonni' judio, len chza' reni' dza domingo, yajyucnu
yeru ba queé' Jesus Marfa Magdalena len yetunu Marfa na'. 2 Tsalz gtit luyd. Cni guc, le
botjé' tué' gbaz la'y queé' Xanru' narujé' yehua' yuba. Bdxiné' ra' yeru ba na' ati' gdué'
guidj blag zx6n na' len gré'é lu guidj na'. 3 Nald' lahui gbaz la'y na' ca yos yenf', ati'
zxila'dau'z nac lari' nacué'. 4 Cati' gulalé'iné' 1é' bonni' na' rjaqué' gdil-1 tun chi'é yeru

bana!, gladxiné'1é' len gulazxizié'. Guladzd'é lu yu, glaqué' ca bonni' nat. >Ni'r gbaz la'y
na' gudxé' yugu' ngul na', rné'":

—Cutu gadxili'. N6zda' ruguiljli'-né' Jesds, bonni' na' guludé'é L&' 16" yag cruz. 6 Cutu
zoé' ni le chbubané' ca na' chgnaczé' Lé'. Gul-d4, uyuli' ga ni' guté' Xanru'. 7 Gul-tséaj
na'a, gul-tsjédx-qué' bonni' uséd queé' chbubané' Jests lu y6l-la' gut, ati' na'a Léczé'
noré' lauli' zaca' luyu Galilea. Ni' ulé'ili'-né'. Chgudxa' Ibi'ili' le glu'é Dios lu na'a.

8 Ni'r la' guluza'ténu ra' yeru ba na', tadxinu len tu'dzijinu, ati' jarélu'cnu zjacnu
zajtixjoi'cnu yugu' bonni' uséd queé'. ° Tsal ni' zjacnu, yajtsagué' lecnu Jesus, len ré'
lecnu:

—Padiux.

Ni'r gulabiga'nu ga zoé' Jests len gulunida'nu ni'é. Gulayij lddxi'cnu Lé'. 19Ni'r Jests
ré' lecnu:

—Cutu gadxili'. Gul-tséaj, gul-tsajtixjoi'-cné' bocha'a tsjaqué' zaca' luyd Galilea, ati'
ni' lulé'iné' neda'.

Le gulaguixjo'é bonni' riaqué' gdil-1

U Tsal ni' zjacnu ngul na', guludxiné' lu yédz ni' bonni' na' rjaqué' gdil-1 glun chi'é yeru
ba na', ati' gulaguixj6i'né' yugu' bxuz una bé' yigu'té 1€ na' glac. 12 Cati' chgulutubé'
bonni' gul tu'zejni'i, glun xtidza'qué'. Ni'r dumi zian gulunddzjé' quequé' boénni' na'
rjaqué' gdil-1. 13 Té' lequé":

—Cni gnali": “Guladxiné' chdz6'l bénni' uséd queé' len gulubijé' Lé' tsal ni' rastu'.”
14 Chqui' huayonné' 1€ ni bonni' rna bé'é, netu' uzéjni'tu' 1é' len guntu' ga cutu bi guné'
queéli',

15Ni'r gulazi'é dumi na' bonni' na' rjaqué' gdil-1 ati' yjenqué' ca na' chnazédqueé'. Cni
guc, tu'zé' didza' ni bénni' judio ga rdxinté na'a dza.

Jesus rs6lé'é yugu' bonni' gbaz queé’

16 Ni'r yjaqué' luyt Galilea idxineajté' bonni' uséd queé' Jests, ati' guladxiné' lu
gui'adau' na' chbului'iné' lequé' Jests. 17 Cati' gululé'iné' Jesus, gulayij ladxi'qué' Lé',
san la'qué' glac chop ladxi'qué'. 18 Ni'r gbigué'é Jests ga na' nacu'é, len ré' lequé":

—Dios chnudodé' lu na'a yugu'té yol-la' und bé' yehua' yubd len luyt ni. ° Qui 1é
ni na', gul-tséaj, gul-tsajsédi yugu'té bunach gza'a gduté yodzlyd. Gul-quil lequé' nis,
ugunli' dxin 1€' Dios Xuz, len 1€' Dios Zxi'n, len 1&' Dios Bo' La'y. 20 Gul-sédi lequé' luné'
yagu'té 1é na' gna bé'ida' 1bi'ili'. Gul-yutsca', néda'cza' zéalena' Ibi'ili' ylgu'té dza ga
gdxinr dza udx qui yédzlyu. Ca' gac.

DIDZA' DXI'A BUZUJE' LU GUICH SAN MARCOS

Lban bené' Juan, bonni' buquilé' bundch nis

1Cni gzu lau didza' dxi'a ca guc queé' Jesucristo, Zxi'né' Dios.

2Butsag 1€ na' buzujé' lu guich Isafas, bonni' bé'é didza' ulaz queé' Dios, le gné' Dios:
Byutsca'. Rsdla'a bonni' gbaz quia', néré' Lau'.
L&' upé'é néz ga todu'.
3Y6n chi'é bonni' ulidzé' zidzj lu latj ca'z, gné":
“Gul-pa' n6z gdxin queéli' Xanru'.
Gul-bij li yugu' noz las tode'.”
41€ ni butsag, le ruquilé' bunéch nis Juan lu latj ca'z, len runé' Iban quié la'dil bunach nis,
bonni' na' gulubi'i 1adxi'qué' quié unit lahué' Dios ca nac dul-la' nabdga'qué'. > Gularyj
bunach zian yagu'té yodz luyd Judea lenca' Jerusalén, yjaqué' ga na' zoé' Juan, ati' Juan
na' buquilé' lequé' nis lu yegu Jorddn, bonni' na' gulaxdalépé' dul-la' nabaga'qué'.

6 Nacué' Juan lari' ndquini litsa'ba' boa' len tu pan guid ndgué'é 1é'é. Rahué'-ba'
bochi'za len ri'jé' le zxix qui bézdau'. 7 Runé' Iban Juan, rné'":

—Zi'a z&'é bonni' tod na'a, napré' yol-la' una bé' ca neda'. Cutu naca' neda' Isaca'
yechua', gleycja' 161¢' nudé'é. 8 Neda' ruquila' Ibi'ili' nis, san L&' guné' le ruluf'z y&l-la'
rdil nis ni, uchizié' Ibi'ili' Dios B6' La'y.

Rdilé' Jesuis nis
9Tu dza ni' brujé' Jesds y6dz Nazaret luyt Galilea, ati' buquilé' L' nis Juan na' lu yegu
Jordan. 10 Cati' burujé' lu nis Jesus, la' na'z blé'iné' gyalj luzxba len ruhuétjé' Dios B&!
La'y, ruluf' cuiné' ca budédau', dusdalené' Lé'. 11 Byon chi'i nu rui' didza' yehua' yub3,
rna:
—Li' nacu' Zxi'na'. Nadxi'ida' Li' len rdzag ladxa'a Li'.
Ré'ni tu' x6hui' ugdp Jesus dul-la’
12Ni'r baytudx bché'é Jesus lu latj ca'z Dios B6' La'y. 13 Choa' dza gzoé' Jesus latj ca'z
na', ati' gu'ni Satands tu' x6hui' ugap Jesus dul-la'. Gzoé' Jesus ga ni' ta'daba' béa' guixi'
dzo'ba' gui'adau'. Glaclené' Jests gbaz la'y queé' Dios, gulagu'é le gdahué'.

Rusédné' bundch Jestis luyu Galilea
14 Gdod gulagu'é Juan na' lidx guia, zijé' Jesus luyt Galilea. Runé' Iban ni' qui didza'
dxi'a ca rna bé'é Dios. 15 Cni rné':
—Chbdxin dza. Chzoa dund bé'é ni Dios. Gul-bi'i ladxi'li' len gul-tsejlé' didza' dxi'a ni.

Rulidzé' Jestis tapé' bonni' uzon bél

16 Tsal ni' rdé' Jests ra' nis zx6n qui Galilea, blé'iné' Simén len Andrés, bonni' boché'é
Simén na'. Nacqué' uzdn bol len ta'chiljé' yéxj bol quequé' lu nis na'. 17 Gudxé' lequé'
Jesus, rné':

—Gul-dutd' neda', ati' guna' ga gché'li' quia' bunéch, gunli' ca runli' rzénli'-ba' bdl.

18 La' guluca'nté' yoxj quequé', zjaclené' Jesus.

19 Gdodé' Jesus yelati'dau' ni'l ati' ni' blé'iné' Jacobo len Juan, yugu' zxi'né' Zebedeo,
nacu'é 1€'i barcodau' quequé', tu'uné' yoxj bl quequé'. 20 La' bulidzté' lequé' Jesus,
ati' guluca'né' xuzqué' Zebedeo, dzagué' yugu' huen dxin queé' 1€'i barcodau' na', ati'
zjaclené' Jesus.

Tu bonni' yu'u lé¢' bo' xshui'

21 Guladxiné' y6dz Capernaum Jesus len bonni' da'qué' Lé'. Cati' ni' nac dza la'y
quequé' bonni' judio, gyazié' Jests yu'u ga tu'dubé' tu'sédé' queé' Dios bonni' judio, ati'
ni' gzu lahué' rusédné' nup nudubgac ni'. 22Gulubanné' cana' rusédné' Jesus, le rusédné'
caruné' bonni' dé lu né'é len clég ca tuné' bonni' gdau' usédi. 23 Zoaté' ca' ni' lu yu'u ga

na' tu'dubé' tu'sédé' queé' Dios tu bonni' yu'u 1€' bs' xchui', ati' grodxyé'é bonni' na',
Z4rné";

—Bizxa ral-la'tu' quiu', Jests, bonni' Nazaret? ;Za'tsu' usnitiu' netu'? Nunbé'a Li',
nacu' Bonni' La'y queé' Dios.

25Buzeyné' lei ba nadx Jesus, rné':

—Bseyj ru'u len burgj lu bénni' ni.

26 Ni'r buxiztsca bonni' na' yu'u 1&' b x6hui' na', ati' grédxya'a zidzj, len la' burujté.
27 Gulubanné' ylgu'té bonni' nacu'é ni', ati' gulanabi lza'qué', ta'né":

—;Bizxa caz 1é ni? ;Naru' nactsa zxba cub? Len y&l-la' und bé' rna bé'iné' yugu' bg'
x0hui', ati' tun ca rné'.

28 La' gzété didza' qui yol-la' huac queé' Jesus, gulayoni bundch gduté luyd Galilea na'.

Rutiné' Jests xna'nu ngul queé' Pedro

29 Ni'r burujé' Jests lu yu'u ga na' tu'dubé' tu'sédé' queé' Dios, len la' gyéajlenté
Jacobo len Juan, guladxiné' lidxqué' Simén len Andrés. 30 Ni' dénu xna'nu ngul queé'
Pedro, yu'unu tu xla. La' gulaguixjoi'tené' Jesus ca rac queénu. 31 Ni'r gbigué'é Jesus, ati'
gdel-16'€ na'nu, bchisé'-nu. La' burujté tu xla na' yu'unu, ati' bupa'nu le glahué'.

Rutiné' Jesus zian nup te'i
32 Cati' chrdzd!, ca gdxia gbidz, la' djud'gacté' ga zoé' Jesus yugu'té nup te'i len bonni'
yu'u lequé' bs' x6hui'. 33 Gulaguir ga nu ryaz yu'u ga na' zoé' Jests yugu'té bunach lu
y6dz. 34Jests buné' zian nup te'i, nac zian guidzhué' té'iné'. Bubijé' ca' zian bs' x6hui'
yu'ugac bunéch na'. Cutu bé'é latj la'né bs' x6hui' na' le ninbé'gac Lé' Nu naqué'.

Runé' lban Jests luyi Galilea

35 Zi'adau' gyasé' Jesus, ni' nac chul. Brujé' yodz na', zijé' tu latj ca'z, ati' ni' bulidzé'
Dios. 3¢ Zajtiljqué' Jesus Simdn len nup nacua'len 1&'. 37 Cati' yajxaca'qué' Lé', té' Le":

—Tu'guilj Li' yagu'té bunach.

38 Ni'r gudxé' lequé' Jesus, rné':

—Huayejru' yugu' dzag y6dz, quié guna' ca' lban ni'. Qui 1€ ni na' bruja'.

39 Cni guc, gdodé' Jesus gdu luyt Galilea, runé' Iban lu yu'u gap tu'dubé' tu'sédé' queé'
Dios bonni' judio len rubijé' bo' xdhui' yu'ugac bunach.

Bénni' ré'iné' hué' nudzu' ruzod )

40Bdxiné' ga zoé' Jests bonni' ré'iné' hué' nudzu' ruzod. Buzechu zxibé' len guta'yué'
lahué', rné":

—Chqui' ré'nnu', huac unu' neda'.

41Buechi' ladxé'é &' Jesus. Buli né'é, gdané' €' len gudxé' 16"

—Ré'nda'. Chnuhudacu'.

42 Ca gné' ca', la' bunitté hué' ré'iné', boaqué' dxi'adau'. 43 Ni'r buzeyné' bach bonni'
na' Jesus len la' busdla'té' 16", 44 Cni gudxeé' 1&":

—Nutu nu gui'u ca bena' quiu', san gyeaj, yajluf' cuinu' lahué' bxuz, len yajnddzj quié
le béacnu' li' qui gdau' ca na' gna bé'é Moisés, 1€ na' ului'i bunach chnuhudacu'.

45Burujé' bonni' nilen gzu lahué' rguixjoi'né' bunach zian ca guc queé'. Le buzé' didza'
ni, cutur guc tsazié' yalj lulu nitd lu y6dz Jesus, san gzoazé' ni'l gap nac lu latj ca'z. Ga
ni' zoé' Jesus guladxin lahué' bunach yugu'té yodz.

2

Bonni' ré'iné' hué' nacu'né' bin
1Cati' chgdod chop tsonn dza, buazié' Jests yoédz Capernaum, ati' gzé didza' zoé' yu'u.
2La' guludubté bunéch zian ga na' zoé' Jesus, ga bdxinté cutur gzxaqui' la'cu'é ni', ni ra'
yu'u, ati' Jests bené' lban qui xtidzé'é lauqué'. 3 Ni'r guladxiné' ga na' zoé' Jesus tapé'
bénni', nua'qué' tu bonni' hué' nacu'né' bin. 4 Cutu guc la'dxiné' lahué' Jesus le nacud'
ni' bunach zian. Qui 1€ ni na' gulasaljé' cju'u ca dodl ga zoé' Jesus. Cati' budx guludxié'

yeruna', ni' guluzotjé'le deyné' bonni' hué'na'. > Cati' giquibe'iné' Jesus ca na' ta'yejlé'é
Lé', gudxé' bonni' hué' na':

—Zxi'na', chbunit lahua' li' ca nac dul-la' nabagu'u.

6 R6'qué’ ni' la'qué' bonni' gdau' usédi, ta'z4' ladxi'qué', ta'né": 7 “;Bizx quié ru'é cni
didza' bonni' ni? Ruca'né' ca'z Dios. Nutu nu bonni' gac unit lahué' dul-la'. Tuzé' Dios
gac guné' [é ni.” 8 La' guquibe'itené' Jesus le ta'za' ladxi'qué', ati' gudxé' lequé':

—;Bizx quié rza' 1adxi'li' cni? ° Cutu nac banig nu guiéz bonni' hué' ni chbunit lau
dul-la' nabagué'é, san nac banig nu gun ga hudasé' len u'é le deyné' len uzé'i ni'é. 19Guna'
le gac bé' neda', Bonni' Nuhudaqué' Gdu Bunach, dé lu na'a luyt ni unit lahua' dul-la'
nabdaga'gac bunach.

Ni'r Jests gudxé' bonni' hué' na'":

11 —1j'répa': “Gyas. Bua' le deynu' len boaj lidxu'.”

121 a' gyasté' bonni' hué' na', bu'é le guti'né' len burujé' laugac yugu'té nup nacua' ni'.
Gulubanné' ytigu'té' len gulagu'é Dios y&l-la' ba, ta'né":

—Gatga rlé'initu’ le cni.

Jesus rulidzé' Levi

13 Burujé' yodz Capernaum na' Jesus, gdodé' leyubl ra' nis zxon. Guludib ga zoé' Jests
bundch zian, ati' L&' busédné' lequé'. 14 Cati' rd6dé' ni' Jesus, blé'iné' Levi, zxi'né' Alfeo,
r6'é ga ruquizxjé' uldz qui yodz zi'tu'. Jestus gudxé' &'

—Gda' neda'.

La' gyasté' Levi na', zéajlené' Jesus.

15Gdod guc 18 ni, r6'é Jests rahué' lu yu'u lidxé' Levi na', ati' rd'lenqué' tsazxdn Jests
len yugu' bénni' uséd qued' zian boénni' uquizxj len yela'qué' bonni' ca'z. Cni guc, le
rjaclen Jesus bundch zian. 1¢ Cati' gulalé'iné' L&' bonni' gdau' tu'sédi len yugu' bénni'
gdau' fariseo, r6'é ragulené' tsazxdn yugu' bonni' uquizxj len yela'qué' bénni' ca'z, glé'
yugu' bonni' uséd qued' Jests, ta'né":

—Bizxa caz runtsé'? Ri'j ragulené' yugu' bonni' uquizxj len yela'qué' bonni' dul-1a'.

17Byonné' Jesus didza' ni tu'é len gudxé' lequé':

—Cutu naquinigac nu un bunach nup nacud' dxi'a, san nup te'i naquinigac nu un
bunach. Za'a neda', clég dulidzgaca' bunach tsahui', san rulidzgaca' bunach dul-la' quié
lub{'i ladxi'gac.

Ru'é Jesus didza' qui yol-la' run gubds

18 Tu dza ni' tuné' gubds boénni' da'qué' Juan len bonni' da'qué' yugu' bénni' gdau'
fariseo, ati' guladxin ga zoé' Jesds nup gulanabi L&', ta'na:

—;Bizx quié tuné' gubas bonni' da'qué' Juan len bonni' da'qué' yugu' bénni' gdau!'
fariseo, san bonni' da'qué' Li' cutu tuné' gubds?

19Bubi'é didza' Jesus, ré' lequé':

—;Naru' raquitsali' lun gubas nup nacud' Ini queé' bonni' utsag né'é tsal ni' zéalené'
lequé' bonni' na' utsdg né'é? Tsal ni' zéalené' lequé' bonni' na' utsag né'é, cutu gac luné'
gubds. 20 Gdxin dza cati' gdué' bonni' na' utsag né'é, cutur séalené' lequé', ati' dza ni'r
luné' gubas.

21 ’Nutu nu bénni' udé'é tu lari' cubdau' lu lari' chnatéb, le uxd'n lari' cub na' len
huachoza' lari' téb na', ati' huaréza'r lari' téb na'. 22 Lézca' cni nutu nu bonni' qué'é xisi
uva cub lu r6'6 bidx ndquini guid, le gal xisi uva cub na' len uld'a ré'6 bidx na' ndquini
guid, ati' glalj xisi uva na' len gac ditj r6'6 ndquini guid. Xisi uva cub lu r6'6 ndquini guid
cub ral-la' ca'aru'.

Ta'leycjé' deu dzala'y bonni' da'qué’ Jests

23Tu dza la'y quequé' bonni' judio, gdédé' Jests gap dé yol zxoa' xtil, ati' bonni' uséd
queé' gulazdlauqué' ta'leycjé' deu ga dxia zxoa' xtil. 24Ni'r glé' Jestis bonni' gdau' fariseo,
ta'né":

—Byutsca'. ;Bizx quié tuné' bonni' da'qué' Li' le cutu ral-la' gunru' dza la'y?

25 Jesus gudxé' lequé':

—;Naru' cu nuldbnili' ca bené' David cati' gduné'? Byadzj le lahué', 1&' len nup
nacua'len 1&' 26 ati' gyazié' lu yu'u queé' Dios cati' ni' naqué' bxuz blau Abiatar, len
gdahué' yot xtil tu'cu'é lahué' Dios, 1€ na' cutu dé latj nu gagu, san tuz bxuz dé latj lahué'
lei. BE'é ca' le lahué' bonni' nacud'lené' 1&'.

27Ni'r Jesus gudxé' lequé":

—Dios bené' dza la'y quié luzi' xbey bunach, clég bené' bunach quié lun chi'i dza la'y.
28 Qui 1€ ni na', neda', Bonni' Nuhudaqué' Gdu Bundch, naca' Xani dza la'y.

3

Rutiné' Jestis bonni' narequi' né'é

1 Leyubl gyazié' Jests tu lu yu'u ga tu'dubé' tu'sédé' queé' Dios bonni' judio, ati' zoé'
ca' ni' bonni' narequi' né'é. 2 Tu'yué' Jesds bonni' gdau' ni' chqui' uné' bonni' na' dza
la'y, le té'nné' luquié' Lé'. 3 Ni'r gudxé' bonni' na' narequi' né'é Jesus, rné':

—Gyas len gzui laugac bundch ni.

4 Gnabné' bunach ni' Jesus, rné':

—;Naru' dé latj gunru' le nac dxi'a cati' nac dza la'y o gunru' le cunac? ;Naru' dé lat;
gunru' ga la'del-li' y6l-la' na'bdn bundch o usnitru' lei?

Gulacud' dxiz bunach ni'. 5Ni'r len y6l-la' rley queé', buydé' Jests bunach na' nacud'
gdu cuitié', ruhui'nné' le nacqué' zid ladxi'. Gudxé' bonni' na' narequi' né'é, rné'":

—Bli na'u.

Ni'r buli né'é bonni' na' ati' boacté dxi'adau' né'é. ¢ Ni'r gulurujé' bonni' gdau'
fariseo ati' la' glunté' tsazxdn didza' len bénni' da'qué' Herodes bi luné' queé' Jests, quié
ludsddé' Lé'.

Tu'duib ra' nis zxén bundch zian

7Buze'é ni' Jests tsazxon len bonni' da'qué' Lé', bdxiné' ra' nis zx0n, ati' zjaclen L&'
bunéch zian narujgac luyt Galilea len luyd Judea. 8 Guladxin ca' ga zoé' Jesus bunach
zian narujgac Jerusalén len luyd Idumea len yetsld'a yegu Jordédn len y6dz nacud' gdu
zbi'il ga nacud' y6dz Tiro len y6dz Sidén. Cni gluné', le gulayénné' ca nac yugu' le zxon
runé' Jests. °Qui 1é ni na' Jestis gna bé'iné' bonni' da'qué' Lé' lucSzteczé' tu barcodau' ga
gac cuené', cui luqui lutsutsj L&' bunach zian na'. 10 Cni guc, le chbuné' zian nup te'i, ati'
gulaguir ga zoé' bundch zian na' quié la'gan Lé'. 1 Cati' gulale'i Jesus bo' x6hui' yu'ugac
bunéch, guludxiga' xni'é Jests bunach na' yu'ugac, len gulabédxya'a, ta'na:

—Nacu' Li' Zxi'né' Dios.

12 Buzeyné' ba nadx bo' x6hui' na' Jesus, cui la'guixjo' nu naqué' Lé'.

Rboé' Jestis chinnu bonni' lacqué' gbaz queé’

13Ni'r grené' Jesus tu lu gui'adau', ati' ni' bulidzé' nup ré'nné'. Gulabigué'é gdu cuitié'
bonni' ni. 14 Bucu'é chinnué' bénni' ni Jesus, quié la'cud'lené' Lé' len quié gsolé'é lequeé!
tsjenqué' lban. 15 Budodé' lu na'qué' yél-la' huac luting' nup te'i len lubijé' bs' x6hui'
yu'ugac bundach. 16 Cni nacgac laqué":
Simén, (nuzdé' Jesus yetu 1é', Pedro),
17Jacobo,
Juan, (bonni' boché'é Jacobo, ati' nacqué' zxi'né' Zebedeo. Chopé' ni, Jests buzbé' yetu

laqué', Boanerges, le rna lu didza' xidza': “B6nni' snia' ca gziu'”),

18 Andrés,
Felipe,
Bartolomé,
Matep,
Tomas,
Jacobo, (zxi'né' Alfeo),
Tadeo,

Simén, (bonni' rui' ladxé'é yodz queé'),
19 Judas Iscariote, (bonni' udédé' Jesus lu na'qué' bonni' ludéddé' Le").

Ta'né": dzag Jests tu' x6hui'
Gdod ni' guludxing' tu lu yu'u Jesus len bonni' da'qué' Lé'. 20 Leyubl gulaguir ga
z0é' Jests bundch zian, ati' cutur guta' latj lahué' y6t Jesus len bonni' na' da'qué' Lé'.
21Cati' gulayonné' ca rac queé' Jesus di'a dza queé', guladxiné' ni' quié luché'é L&', ta'né":
“Rehixi icjé!.”

22 gzca' cni gulané' queé' bonni' gdau' usédi, narujqué' Jerusalén, ta'né':

—Dzag L&' Beelzebu, xangac bo' x6hui', ati' len yo6l-la' und bé' qui rubijé' yugu' bo'
x6hui'.

23 Ni'r bulidzé' bonni' gdau' tu'sédi na' Jesus, len bené' Isaqui', rné':

—;Naru' ubijtsa la' cuinzi Satanas tu' x6hui'? 24 Chqui' la'rdj chopl bunéch tu yédz,
len la'dil-len lza'gac, cutu gac gdia' yodz na'. 25 Lézca' cni chqui' la'rdj chopl bunach
nacud' tu yu'u, len la'dil-len lza'gac, cutu gac la'dia' bunach nacud' yu'u na'. 26 Qui 1€ ni
na', chqui' ta'baga' 1z€'i Satandas tu' x6hui', narujgac chopl bd' x6hui' ati' cutu gac gdia'
yol-la' una bé' qui, san chzoa udx qui.

27 Nutu nu gac tsaz lidxé' tu bonni' nal len cuiaj yol-la' tsahui' queé' chqui' cutu
gagué'é zi'al bonni' nal na', ati' ni'r sdqui'né' cuijé' le dzo' lidxé'.

28’Le nacté répa' Ibi'ili": Dios gac unit lahué' bunach ca nac ytgu'té dul-la' nabaga'gac
len ca nac yugu'té didza' x6hui' ta'na, 29 san nuti'téz nu gné x6hui' queé' Dios BS' La'y,
gatga unit lahué' nu na' Dios. Tsaz nabaga' zxguia' nu na'.

30 Cni gné' Jests le ta'né' queé' bonni' gdau' usédi na', ta'né': “Dzag L&' tu' x6hui'.”

Nu nac xné'é Jesus len bonni' boché'é

31 Ni'r guladxiné' ga zoé' Jesus yugu' bonni' boché'é lenca' xné'é. Gulacu'é 16'al len
gulas6lé'é nu tsajlidz Jests. 32 Glé Jestis bunach zian na' ré'gac cuitié!, ta'né":

—Nacu'é 16'al yugu' bonni' béchu'u lenca' xna'u, tu'lidzé' Li'.

33 Bubi'é didza' Jesus, gudxé' lequé":

—;Nuzxa caz na' xna'a, len nupxcz bénni' bécha'a?

34Ni'r buytié' nup na' ré'gac gdu cuitié', rné':

—Gul-yutsca'. Nup ni nacgac ca xna'a len yugu' bonni' bécha'a. 35> Nu run ca ré'nné'
Dios, nu ni nac ca bi'i bocha'a len bi'i zana' lenca' xna'a.

4

Runé' Isaqui' Jestis ca nac queé' bonni' guz

1Leyubl gzu lahué' Jests rusédné' bunach ga nac ra' nis zx6n. Guludib ga zoé' bunach
zian ati' grené' Jesus tu lé'i barcodau' zxoa lu nis na', len gré'é ni', ati' ytigu'té bunach na'
gulacud' luyt ra' nis na'. 2 Zian le busédné' lequé' Jesus, bené' Isaqui'. Tsal ni' rusédné'
lequé', rné";

3 —Gul-z€ nagli' didza' ni. Brujé' bonni' guz, zjésié' xseydau'. 4 Tsal ni' rusié', glas
ra' noz la'gac xseydau' na', ati' guladxinba' bguindau', glé'jba' lei. > Glas ga ré' gui6j ga
cutu r6' szx6ni yu yela'gac xseydau' na'. Baydn gulalén xseydau' na' le cutu ré' szx6ni
yu. ©Ni'r cati' blen gbidz, buquexu' lei, ati' gbidx, le cutu nun luf ga ré'. 7 Glas ga tu'lén
lba y6tsi' yela'gac xseydau' na'. Cati' gulalén xseydau' na', gululén ca' Iba yétsi' na' len
gulardlilei, ati' cutu bi bunddzj 1é na' bésié'. 8Glas ga nac luyti dxi'a yela'gac xseydau' na',
ati' gulazxdn len xtsa' ra' gulabd'. Gulunddzj 16 na' bésié'. Tu dxigu' xseydau' na' bésié'
bunddzj yechf urua' xseydau' ca'. Yetti bunddzj yetsonnlalj ca' ati' yetii na' bunddzj yett
gayua' ca'.

9Ni'r gudxé' lequé' Jesus, rné'":

—Nu zoa nag len ry6ni ral-la' uzé nag.

Rguixj6'é Jesus bizx quié runé' Isaqui'

10 Cati' chbuga'né' tuzé' Jests, guladxin ga zoé' nup da'gac Lé', nungac tsazxdn
idxfnnuté' bénni' uséd queé' ati' gulanabné' L&' bi ré'ni gna 16 na' bené' Isaqui'. 11 Gudxeé'
lequé' Jesus, rné":

—Lbi'ili' nadél-1i"li" tséjni'li' le nagachi' ca rna bé'é Dios, san nup na' cunacgac tuz len
ré'u, yugu'té rui'lena' lequé' didza' yugu' le runa' Isaqui'. 2 Cni runa' quié utsag lé na'
nayuj lu guich la'y, rna: “Luyué' len cutu la'l¢'iné'. Luzé nagqué' len cutu la'yéjni'né' len
cutu lub{'i ladxi'qué' quié gac unit lahua' lequé' ca nac dul-la' nabdga'qué'.”

Rusdlj la'né' Jesus le bené' Isaqui'

13 Gudxé' ca' bonni' da'qué' Lé' Jesus, rné'":

—;Naru' cu réjni'tsali' 1é na' bena' Isaqui'? ;Nacxcz gac tséjni'li' yezica' le guna'
Isaqui'? 14 Naqué' nu ruzé didza' bénni' guz na'. 15 Nacgac la'gac bunach ca xseydau!'
na' glas ra' néz. Ta'yonné' xtidzé'é Dios, len ca ta'yonzné' ca', la' za'té Satands tu' x6hui',
rgua didza' na' bdxin lu icj ladxi'dau'qué'. 16 Nacgac yela'gac bunach ca xseydau' na' glas
ga ro' guidj. Ta'yonné' didza' na' ati' lu yol-la' rudziji quequé' ta'zi'é lei. 17 Cutu ryaz icj
ladxi'dau'qué' ati' tu chi'z ta'dé'é lei. Cati' bi rac quequé' o zoa nu rbia ladxi' lequé' le
ta'dé'é didza' na', la' tu'hudaté l14dxi'qué'. 18 Nacgac yela'gac bunich ca xseydau' na' glas
gana'tu'lén lbayotsi'. Talyonné' didza' na' 19san tui' ladxi'qué' le nacgac qui yodzlyd ni.
Nazf' yé'icné' le nadxi'icné' yugu' yol-la' tsahui' len ta'zé ladxi'qué' yugu' le dé. Ta'yaz
icj ladxi'dau'qué' yagu'té 1€ ni len tu'snit didza' na', cui gun dxin lu icj ladxi'dau'qué'.
20 Nacgac yela'gac bunach ca xseydau' na' glas ga nac luyud dxi'a. Ta'yonné' didza' na'
len ta'z{' lu na'qué' lei, ati' run dxin lu icj ladxi'dau'qué'. Nacgac la'gac bunéch cni ca
xseydau' na' gulunddzj yechif urua' hueaj. Nacgac yela'gac ca xseydau' na' gulunddz;
yetsonnlalj ca', ati' nacgac yela'gac bunéch ca xseydau' na' gulunddzj yett gayua' ca'.

Runé' Isaqui' Jesus qui tu le runn yent'

21 Gudxé' ca' bonni' da'qué' Lé' Jesus, rné':

—Naru' rgdl-la'ru' gui' ati' rudusi'ru' lei tu gui'n o rgu'ru' lei zxani le rati'ru'? Cutu
ca' runru' cni san ruzoaru' gui' ga nac xtsa' ga gunn yeni'. 22 Yugu'té le nagachi' gla'
lahui ati' ytigu'té le rac baldnz la'rij ga Ina'. 23 Nu zoa nag len ry6ni ral-la' uzé nag.

24 Gudxeé' ca' lequé":

—Gul-giif' 1adxi'li' le rynili'. Ca nac le rurixli', la' leyz urixé' queéli' Dios ati' gunné'
queéli' yelati'. 25 Nu dé qui, gu'é qui yelati', san nu cudé qui, la'z dui le dé qui, gdua.

Runé' Isaqui' Jesus ca rzxon zxoa' xtil

26 Gné' ca' Jesus:

—Ca rac ni le rna bé'é Dios nac ca rac cati' ruchijé' zxoa' xtil lu yu bénni'. 27 Chdzs'l
rasié' len ryasé' cati' za' renf'. Ta'lén zxoa' xtil na' len ta'zxdn san cutu nézné' 1é' nacx
rac ta'zxon. 28 La' cuinzi luyd na' ruxdn le naduzgac luyt na', zi'al xyazi, ni'r za' deu qui,
len téd na' cuia xui'i nal lu deu qui. 29 Cati' chnal xui'i, la' tseajté' tsajchugué' deu na' le
chbdxin dza uzi'é xui'i.

Runé' Isaqui' Jestis ca rac qui xsey mostaza

30Gné' ca' Jesus:

—;Bizxa caz gnaru' ca rac ni le rna bé'é Dios? ;Bizxa gunru' Isaqui' ca rac? 31 Rac
ca rac qui tu xseydau' mostaza. Cati' ryaz luyt nac xseydau' nactér cuidi' ca ydagu'té
xseydau' dz6' luyd, 32 san cati' chnaduz, rlen len rzxontér ca yugu'té guixi' cuan ré'gac
luyt. Tsca run yana' zxuza' né'i, gac la'dxinba' bguindau' ludxfa lidxcba' lu zxul qui.

Ca ruguné' dxin Jesus le runé' Isaqui’

33 Cni guc, busédné' lequé' Jesus, len zianr ca' le bené' Isaqui' tsca guc la'yéjni'né'.
34 Yigu'té didza' bé'lené' bunich bené' lIsaqui' ati' ytgu'té didza' ni busélj la'né',
buzéjni'mé' légaczé' bonni' uséd qued'.

Jests rbequi dxié' bs' bdunu'

35La' dza na'z, cati' gdzd', Jesus gudxé' bonni' da'qué' LE', rné":

—Tddtsca'ru' yetsld'a nis zxén ni.

36 Ni'r buld'alené' bunach zian nacud' ni', ati' gulusé'é barcodau' ga na' chzoazé' Jesus.
Gulacud' ca' ni' yela'gac barcodau' zjaclen lequé'. 37 Gzu lau reycj bo' bdunu' lu nis na',
ati' gda'a nis 1€'i barcodau' na'. Ca' guc, zeaj rdza' nis 1€'i barcodau' na'. 38 Dé' rasié' Jests
lu xcugiié' ga nac xtsa'l 1€'i barcodau' na', ati' guluspané' Lé', té' Lé":

—Bonni' Usédi. ;Naru' cu rui' ladxi'tsu' netu'? Huatcztu' lu nis ni.

39Ni'r gyasé' Jesus, len gna bé'iné' bo' na' reycj, gné'":

—Cu'u bé.

Gudxé' ca' nis na', gné":

—Dxiz gzoa.

Gro' dxi bo' na' gyeycj len gzoa dxi lu nis zx6n na'. 4° Ni'r gudxé' bonni' da'qué' Lé'
Jesus, rné':

—;Bizx quié radxi rdzbili' cni? ;Naru' cu réjlé'li' Dios?

4INi' tadxiné' glé 1za'qué' tué' yetué'":

—;Nuzxa caz bénni' ni? Tun ca rna xtidzé'é bo' reycj len nis zxon.

5

Bénni' Gadara yu'u 16" b6' xohui'

INi'r guladxiné' Jests len bonni' da'qué' Lé' yetsld'a nis zx6n ga nac lu xyugac bunach
Gadara. 2 Cati' burujé' Jesus 1€'i barcodau' na', la' dutsagté' Lé' tu bonni' r-rujé' bloj ga
nacud' yeru ba. Bonni' ni yu'u 1" bé' x6hui', 3 len nun xlatjé' ga na' nacud' yeru ba. Nutu
nu guc guga' bénni' na', len clég len du guia. 4 Zian lzu guluzéé' bregui' guia yen né'é
len ni'é len gliigué'é 1é' du guia. Yugu' du guia na' bulé'é ati' bregui' guia na' buzxuzxjé'.
Cuturzdqui'né' nubonni' gnabé'iné' 1€'. SRdateczé' rbodxyé'é rél len té dza ga na' nacud'
yeru ba len gap nac lu gui'adau', run hué' cuiné' yugu' lu guiéj dzé' ni'. ¢ Cati' blé'iné'
z8'€ zi'tu' Jesus, jarélu'é gyijé' ga na' z&'é Jesus, ati' buzechu zxibé' lahué' Lé'. 7 B&'€ zidzj
didza', ré' Jesus:

—Bizxa ral-la'a quiu' Jesus, Zxi'né' Dios nactéré' blau? Ni'a queé' Xanru' Dios
rata'yua' lau', cutu usaca' zi'u neda'.

8 Cni gné' le chgudxé' bo' x6hui' na' Jesus:

—Li'", bd' x6hui', burdj lu bénni' ni.

9 Jesus gnabné' lei, rné":

—;Bileu'?

Bubi'i didza' lei, gudx Lé":

—Le Zian lea' le nac ziantu'.

10 Gnab yechi' Jests cui gsolé'é yugu' bo' xdhui' na' zi'tu' luyd ni'. 1! Nacua'ba' lu
guf'adau' ni'z cuch zian, ta'daba' taguba' ni'. 12 Gulanab yechi' Jests bo' x6hui' na', ta'na:

—Bsola' netu' ga ni' dzé'ba' cuch zian. Bé' netu' latj tsajtsti'ugactu'-ba'.

13 La' bé'té' leygac latj Jesus ati' gulardj bo' x6hui' na', yajtsu'ugac cuch zian na', ati'
gulaxiti'ba' cuch zian na', yajbixcba' ga nac ra' gui'a, yajtsu'ucba' nis zx6n. Lu nis zxén
na' gulayépiba' nis, glatba', len naccba' ca galj gayua'ba'.

14 Ni'r gulazxtiindj nup ni' glun chi'i cuch zian na!, yajtixjoi'cné' bunéch lu y6dz ni'
lenca' bunach nacud' ladj guixi' ni'. Gulardj bunach lu y6dz, zajyuqué' bizxa na' guc
ni'. 15 Cati' guladxiné' ga ni' zoé' Jesus, gulalé'iné' bonni' na' zi'al yu'ugac &' bo' xohui'.
Bonni' ni r6'é ni', nacué' lari' len zoé' dxi'adau', ati' gladxi bundch na'. 16 Nup na' gulale'i
le bené' Jesus gulaguixjoi' bunach na' gulardj lu y6dz ca na' guc queé' bonni' na' zi'al

yu'ugac 1&' bo' x6hui', lenca' ca guc quecba' cuch na'. 17 Ni'r gulazui laugac bunach zian
na' ta'ta'yué' lahué' Jesus urujé' lu xyuqué'.

18 Cati' bubené' Jesus 1€'i barcodau', bénni' na' zi'al yu'ugac 1&' bg' xShui' zian,
guta'yué' lahué' Jesus gu'é 1€' latj tséajlené' Lé'. 19 Jests cutu bé'é 1€' latj, san gudxé'
le":

—B0aj lidxu'. Yajtixjoi' yugu' di'a dza quiu' yugu' le zx6n bena' quiu' neda', naca'
Xanu', len ca bena' buechi' ladxa'a li'.

20 Zhusjé' bonni' na', ruzé' didza' yugu' yédz Decépolis ca nacgac le zx6n bené' queé'
Jesus, ati' gulubani yigu'té bunach nacud' yugu' y6dz ni'.

Bi'i ngul queé' Jairo len ngul gdannu lari' nacué' Jesus

21 Cati' budxiné' Jesus yetsld'a nis zx6n na', ni'r guludiab bunéch zian ga na' zoé' ra' nis
zx0n. 22Bidé' ca' ga zoé' Jesus bonni' €' Jairo, bonni' rna bé'é lu yu'u ga tu'dubé' tu'sédé’
queé' Dios bonni' judfo. Cati' blé'iné' Jesus, buzechu zxibé' lahué' 23 len szx6ni guta'yué'
lahué', rné":

—Chraqui gatbi' bi'i nguldau' quia'. Gda gxoa na'u 1ébi' quié hudacbi' len cui gatbi'.

24 Zéajlené' 1€ Jesus, ati' zjaclen Jests bundch zian, tu'quir Lé'. 25 Zoanu ca' ni' ngul,
chnac chinnu iz ré'inu, cutu ruhui'i rén queénu qui hué' quégaccznu ngul. 26 Szxoni
chgzxaca' gdi'nulu na'qué' zian bonni' tu'in bunach. Daduz chbuténu dérale dé queénu,
cutu bi guclen lénu, san ryali' queénu. 27 Cati' bySninu tui' didza' bunéach ca nac queé'
Jesus, gdddnu ladjl bunédch zian na', bdxinnu zaca' cidzu'lé' Jesus len gdannu lari' nacué'.
28 Cni bennu le rnanu: “Chqui' canza' le nacué', hudaca'.” 29 La' bui'té ron queénu ati'
raquibe'inu chbdacnu qui le guc queénu.

30La' giquibe'itené' Jesus ben dxin y6l-la' huac queé', ati' bueycjé', ruydé' bunach zian
na', rné":

—;Nuzxa na' gdan neda'?

31Ni'r té' Lé' bonni' da'qué' Lé!, ta'né":

—RIé'icznu' bunach zian ni tu'quir Li', len rnatsu': “;Nuzxa na' gdan neda'?”

32Ruyué' Jesus gdu cuitié' quié glé'iné' nuzxa na' gdan Lé'. 33Ni'r gbiga'nu lahué' ngul
na', radxinu len rzxiznu le chndzinu bi na' guc queénu, ati' buzechu zxibnu lahué' Jesus,
len gudxnu Lé' gduté le nacz. 34 Jesus ré'-nu:

—Nguldau'. Chbéacu' le réjlé'u neda'. Boaj lidxu' gdu ladxu'u. Tsaz nuhudacu' qui le
guc quiu’.

35 Tsal ni' ru'é cni didza' Jests, guladxin ni' nup narujgac lidxé' bonni' na' rna bé'é lu
yu'u ga tu'dubé' tu'sédé' queé' Dios, len té' bonni' na':

—Chgutbi' bi'i nguldau' quiu'. Cutur upizxjnu' Bénni' Usédi.

36 Cutu bé' ladxé'é Jests 1é na' ta'né', ati' gudxé' bonni' und bé' na', rné':

—Cutu gadxinu'. Gyéjlé'zé' Dios.

37 Cutu bé'é latj Jesus tsjaclen Lé' yezica'r bundch, san 1égaczé' Pedro len Jacobo, len
Juan, boché'é Jacobo na'. 38 Cati' bdxiné' lidxé' bonni' na' rna bé'é ga tu'dubé' tu'sédé'
queé' Dios, blé'iné' rac rusbd lenca' nup ni' ta'bddx len nup ta'bddx yechi'. 39 Gyazié'
Jesus len gudxé' lequé":

—;Bizx quié runli' rusbd len rbodxli' cni? Cutu natbi' bi'i nguldau' ni. Raszbi' na'.

40Ni'r gulutitjé' Jesds san Lé' bubijé' ni'l yugu'té bundch na' ati' bché'é xuz xna'bi' bi'i
nguldau' na' lenca' nup nacua'len Lé', gyazié' ga na' débi'. 4! Gdel-1€'é na'bi' bi'i nguldau'
na' len gudxé'-bi":

—Talita, cumi.

Didza' nirnaludidza' xidza": “Bi'i nguldau'. Gyas.” 42La' gyastébi' bi'i nguldau' na' len
buzé'ibi'. Chyu'ubi' chinnu iz. Gulubani nup nacud' ni'. 43 Ni'r Jests gna bé'iné' lequé'
nutu nu la'guixjoi'né' 1€ na' guc. Gudxé' lequé':

—Gul-giif' le gagubi' bi'i nguldau' ni.

6

Rudxiné' Jesus Nazaret, le nac ladzé'

1Buzé'é ni' Jests, budxiné' ladzé', ati' yjaclené' L&' bonni' da'qué' Lé'. 2 Cati' bdxin dza
la'y quequé' bonni' judio, gzu lahué' rusédné' bunach Jesds ga na' tu'dubé' tu'sédé' queé'
Dios. Gulacud' ni' bunach zian ta'yoni Lé'. Gulubanné', ta'né":

—;Gazxcz bzédné' yugu' 1€ ni bonni' ni? ;Bizxa caz yol-la' rejni'i ni nadél-li'né'?
(Nacxczruné' le nacgac bé' na' za'c yehua' yuba? 3Naqué' bonni' ni bédx yag na', zxi'nnu
Marfa. Naqué' bdchi'qué' Jacobo len José len Judas len Simén. Nacud'lennu ca' ré'u ngul
zané'.

Qui 1€ ni na' guluca'né' Lé' ca'z. 4Ni'r gudxé' lequé' Jesus, rné':

—Gati'téz tuné' ba la'n nu bonni' ru'é didza' uldz queé' Dios, san cutu tun Lé' ba la'n
bunéch uladz queé' len bundch di'a dza queé' len bunach nacud' lidxé'.

5Qui lé ni na' cutu guc guné' ni' Jesus nitd yol-la' huac zxon. Tuz buné' nababz bunach
te'i, bxoané'é lequé'. ©Bubanné' Jesus le cuta'yejlé'é Lé'. Gdod na' gdédé' yugu' yddzdau'
nacud' zbi'il, rusédné' bunéich ni'.

Rs6lé"é Jesuis bonni' da'qué’ Lé' tsjenqué’ lban

7Ni'r bulidzé' Jesus idxinnuté' bonni' da'qué' Lé' len gzu lahué' rsolé'é lequé' chop
hueajqué'. Budodé' lu na'qué' yol-la' una bé' lubijé' bo' xchui' yu'ugac bunach. 8 Gna
bé'iné' lequé' cutu bi lu'é la' ndz, ni yoxj, ni yot, ni dumi cutu la'gu'é bzud quequé', san
tuz xuyagdau' lu'é. 9 Ral-la' ludé'é 161qué', san clég chop lari' luxda yenqué'. 10 Gudxeé'
ca' lequé':

—Gati'téz ga tsazli' tu yu'u, gul-zéa yu'u na' cati' uza'rli' yédz na'. 1! Chqui' tsazli'
tu y6dz ga cutu lun Ibi'ili' ba la'n bunéch lu y6dz na', len cutu luzé nagqué' xtidza'li',
gul-rdj ni' len gul-quindj béchto da' lalabli'. Lé ni gac bé' nabdga'qué' zxguia'. Le nacté
répa' Ibi'ili', cati' gdxin dza gchugué' Dios quegac bundach, la'zaca' la'gui'ir bunéch lu
y6dz na' ca la'zaca' la'gui'i bundch Sodoma len Gomorra, yugu' yodz na' busnitié' Dios.

12 Ni'r gularujé' bonni' da'qué' Lé', yjenqué' lban ca ral-la' lubi'i ladxi'gac bunach.
13 Gulubijé' ca' zian bd' x6hui' yu'ugac bundch. Gulagu'é le za zian nup te'i, guluiné'
lequé'.

Ca guludoddé' Juan, bonni' buquilé’ bundch nis

14 Byonné' Herodes, bonni' rna bé'é, ca nac le runé' Jesus, le rzé didza' géti'téz qui
yo6l-la' huac queé' Jesus. La'gac bundch ta'na:

—Chbubané' lu y6l-la' gut Juan, bonni' ni' buquilé' bunach nis. Qui 1€ ni na' napé'
y6l-1a' huac runé' yugu' 1€ ni.

15 Yela'gac bunach ta'na:

—Naqué' Elfas, bonni' bé'é didza' uldz queé' Dios.

Yela'gac bundch ta'na:

—Naqué' bonni' ru'é didza' uldz queé' Dios ca glaqué' bonni' dza ni'té glu'é didza' uldz
queé'.

16 Cati' byonné' Herodes yugu' l€ ni, gné":

—Naqué' Juan, bonni' na' brixa' yené'. Chbubané' lu y6l-la' gut.

17Cni gné' Herodes le bsolé'é 1éczé' nup yajxongac Juan na', gligué'é 1é' du guia lu yu'u
lidx guia. Cni bené' Herodes le rleynu-né' Juan na' Herodfas, ngul na' gucnu ngul queé'
Felipe, boché'é Herodes na'. Herodes gdué'-nu Herodias na', len butsidg na'lené'-nu.
18 Juan na' gudxé' Herodes:

—Cutu ral-la' séalenu'-nu ngul queé' béchu'u.

19 Qui 1é ni na' gzu gré'nu Herodfas, gi'ninu bi gunnu queé' Juan, le gi'ninu gdédinu
1€', san cutu bi gzxdqui'nu 20le radxiné' Juan Herodes, le nézczné' naqué' Juan na' tsahui'
len la'y. Qui 1é ni na' ben chi'é 1&' len buzé nagué' 1¢' gdu ladxé'é zal-la' [é na' rné' Juan
ben ga gro'é bagui'i Herodes na'. 21 Ni'r bdxin tu dza gzxdqui'nu Herod{as na', nac dza

runé' Ini Herodes qui dza gyé'iné' iz. Bupé'é le li'j lahué' bonni' dé lu na'qué' uldz queé’
len bonni' nacu'é lu na'qué' bonni' rjaqué' gdil-1 lenca' bonni' nacqué' blau luyu Galilea.
22 Gyazbi' bi'i ngul queénu Herodias ga na' ti'j tahué' len bya'abi' lauqué'. Bdzag ladxé'é
Herodes ca runbi', len guladzag ladxi'gac ca' nup té'j tagulen 1€'. Ni'r gudxé'-bi' bi'i ngul
na' Herodes, gné':

—Gnab bi ré'nnu' gunna' quiu', ati' guna' ca'.

23Bené' tsutsu xtidzé'é, gudxé'-bi':

—Ni'a queé' Xanru' Dios gunna' quiu' biti'téz bi gnabu' ga gdxinté gatsj ga rna bé'a.

24 Burujbi' 1ébi', gudxbi' xna'bi'":

—;Bizxa gnabtsa'?

Lénu gudxnu-bi":

—Icjé' Juan, bonni' buquilé' bundch nis, gnabu'.

25La' buaztébi' ga na' zoé' Herodes, rébi'-né":

—Ré'nda' gxu' quia' na'a lu zxiga' zxon icjé' Juan, bonni' na' buquilé' bunach nis.

26 Ni'r bui'nné' Herodes, san le gneyné' Dios, len le gulayoni ca' nup tagulen 1€', cutu
gu'nné' nit xtidzé&'é na' gzxi' lu né'é queébi'. 27 Herodes la' bsdla'té' bonni' rijé' gdil-1
zoé' run chi'é, gna bé'iné' &' tsajxi'é icjé' Juan. 28 Gyijé' lidx guia bonni' na' rijé' gdil-l,
yajrixé' yen Juan na', ati' bu'é icjé', nuxéé' lei lu zxiga' zx6n. Budddé' lei lu na'bi' bi'i
ngul na', ati' 1ébi' bunddzjbi' queénu xna'bi' lei.

29 Cati' gulayonné' didza' chguc 1é na' bonni' da'qué' Juan na', guladxiné' ni' len
gulud'é 1€', yajcachi'queé' 1€' yeru ba.

Rugahué' Jestis zianr ca chién gayud' bunach

30 Gdod ni' guludubé' ga zoé' Jestis bonni' gbaz queé', len gulaguixjoi'né' Lé' yagu'té le
gluné' len yugu' le gulusédné' bundach. 31 Nacuad' ni' bunach zian, nup za'c len nup zjac,
ga bdxinté cutur dé latj lahué' yot Jesus len bonni' da'qué' Lé'. Qui l€ ni na' gudxé' lequé!
Jesus, rné':

—Gul-d4. Huayeajczru' ga nac latj ca'z, uzi' ladxi'ru' tu chi'i.

32La' légaczé' yjaqué' tu lé'i barcodau', guladxiné' tu latj ca'z. 33 Gulale'i lequé' zjaqué'
ni' bundch zian len niinbé'gac Jesus. Qui 1€ ni na' jarélu'qué' yjaqué' ni' bonni' ydagu'té
y6dz ni', gulazé'i ni'aqué', ati' guladxiné' ni' zi'atél ca Jesus len yugu' bénni' da'qué' Lé'.
34 Cati' burujé' Jesus 1€'i barcodau' na', blé'iné' bunach zian na' ati' buechi' ladxé'é lequé'
le nacqué' ca bo'cu' zxila'dau' cuzda nu uyt lecba'. Gzu lahué' zian le rusédné' lequé'.
35 Cati' chrdzo' dza na', guladxiné' ga zoé' Jesus bonni' da'qué' Lé', té' Le":

—Chrdzd' ati' latj ca'z nac ni. 3¢ Bs6la' bunach zian ni tsjac yugu' yu'udau' len yugu'
y6dzdau' nacud' zbi'il, tsjé'ugac yét, le cutu bi dé ni le lahué',

37Bubi'é didza' Jesus, gudxé' lequé":

—Gul-giif' le lahué' Ibi'iczli'.

Gle'Le":

—;Naru' tsjo'utsatu’ yot xtil lazxjru' qui gdu xunu' beo', ati' giii'tu' lahug'?

38 Jesus gudxé' lequé':

—Balx yot xtil dé queéli'? Gul-tsajyutsca'.

Cati' chnozcné', te' Le':

—Gayu'z yot xtil dé, len chopzba' bol déba'.

39 Ni'r gna bé'é Jests luné' ga la'bd' bunéch zian na', la'cu'é tu cuia hueajqué' ga nac
lachi' lu daca'. 40 Gulacu'é tu cuia hueajqué', tu gayud' hueajqué' len chién hueajqué'.
41 Ni'r gdel-1€'€ Jesus igdyu'té yot xtil na' len gropba' bl na'. Buyué' zaca' luzxbd len
gudxé' Dios: “Xclenu'.” Ni'r buzxuzxjé' yot xtil na' len bé'é quequé' bonni' uséd queé'
quié la'guisié' quegac bunach zian na'. Gdisié' ca' gréptéba' bol na' quequé' yagu'té
bonni' na'. 42 Glahué' yiagu'té' len guluhudljné'. 43 Ni'r gulutubé' le bizxj qui y6t xtil na'
len quecba' bol, chinnu bdé'a guludzé'é. 44 Glaqué' ca chiéin gayu'é bonni' na' glahué',

Rzé'i ni'é Jestis lu nis zxon

45 La' benté' Jests ga gulabené' 1&'i barcodau' bonni' da'qué' Lé', la'noré' lahué',
la'd6dé' lu nis zx6n na', la'dxiné' lu yodz Betsaida, tsal ni' L&' ruzeyné' bunach zian na'
didza'. 46 Cati' chbudx buzeyné' lequé' didza', gyijé' tu lu gui'adau', ati' ni' bulidzé' Dios.
47 Cati' chgul, zeaj barcodau' na' gatsj lahui' nis zx6n, ati' zoé' Jests tuzé' luyt bidx na'.
48 B]é'iné' lequé' Jestss, banfg tu'sé'é barcodau' na' le reycj bs' za' ga na' ta'dsdé'. Gdad
ladxi' yél bdxiné' Jests ga na' nacu'é, rzé'i ni'é lu nis zx6n na!, ati' gu'nné' tédzé' ga na'
nacu'é. 49 Cati' gulalé'iné' L&' rzé'i ni'é lu nis zx6n, glaquiné' bxin na', len gulabodxyé'é
50]e gulalé'iné' L&' yugu'té' len gladxi guladzobné'. Ni'r la' bulidzté' lequé' Jesus, rné":

—Gul-tip ladxi'li". Néda'cza'. Cutu gadxili'.

51 Grené' Jesus 1é'i barcodau' ga na' nacu'é, ati' gré' dxi bo' na' reycj, ati' lequé'
gulanittsquiné' gulubanné'. 52 Cutu ta'yéjni'niné' le ruluf' 1€ na' bené' Jests qui yot xtil
na'. Ni' nac zid icj ladxi'dau'qué'.

Rutiné' Jesus nup te'i yodz Genesaret

53 Guladodeé' yetsla'a nis zxon Jesus len bonni' da'qué' Lé', guladxiné' ga nac lu xyugac
bundch Genesaret. Guludxigué'é barcodau' luyd bidx ni'. 54 Cati' gulurujé' 1€'i barcodau'
na', la' gulutinbé'té Jesis bundch ni'. 55 Gulaxiti' bundch na', yjac yugu'té yodzdau'
gdu zbi'il len gulazi lauqué' djua'qué' ga zoé€' Jests ydgu'té nup te'i, zxoagac yugu' le
deycni, ati' guladxiné' gati'téz ta'yonné' zoé' Jesus. 56 Gati'téz ga rdodé' Jesus, yugu' lu
y6dzdau' len yugu' yodz zxon len yugu' yu'udau', tu'cu'é gap nac la' néz len gap nac lu
yé'y nup te'i quequé', len ta'ta'yué' lahué' Jesus gu'é lequé' latj la'ganzé' tui'i lari' nacué'.
Guluhugacté dxi'adau' yagu'té nup na' gulagén lari' na' nacué'.

7

Le tun ga cunacgac dxi'a bundch lahué' Dios

INi'r guludubé' ga zoé' Jesus la'qué' bonni' gdau' fariseo len la'qué' bonni' gdau' usédi,
narujqué' Jerusalén. 2Bonni' gdau' ni gulalé'ing' bonni' uséd queé' Jests tahué' yot,
cunadx{'agac na'qué', 1é na' rna: cutu nayargac ca nalébcné' tuné'. Qui 1é ni na' gulané'
quequé'. 3 Tuné' bonni' gdau' fariseo na' len yezica' bundch judio ca glébcné' gluné' xuz
xtau'qué', len chqui' cutu ta'guib na'qué' zian Izu ca na' nalébcné' tuné', cutu ca' tahué'.
4 Cati' tu'dxiné' rjé'uqué' lu yé'y, chqui' cutu ta'guibé' 1é na' ca nalébcné' tuné', cutu ca'
tahué'. Zianr ca' tuné', yugu' le nalébcné' tuné', ta'guibé' zxiga' yo'on, len yugu' zxiga'
guia, len yugu' le tati'né'. 5 Qui 1€ ni na' gulanabné' Jests yugu' bonni' gdau' fariseo len
bonni' gdau' tu'sédi, ta'né":

—;Naru' cutu tuné' bonni' uséd quiu' ca glébené' gluné' xuz xtau'ru', san tahué' yot
cunadxi'agac na'qué'?

6Bubi'é didza' Jesus, ré' lequé':

—Lbi'ili', bonni' rului'z tsahui' cuinli'. Nacté le gdixjo'é queéli' Isafas, bonni' ni' bé'é
didza' uldz queé' Dios. Buzujé' lu guich, gné':

Bundch ni, len rd'agacz tun neda' ba la'n,

Clég gdu ladxi'gac.

7Daduz nac yol-la' ba ta'gu'é neda'

Le tu'sédné' le ta'nd bé' bunéch,

Clég zxba quia'.

8 Cni nac, le ruca'nli' le gna bé'é Dios, ati' runli' yugu' le naz{' lahuili' lu na'gac bunach.

9 Gudxé' ca' lequé":

—Gdu ruca'nli' ca'z le gna bé'é Dios quié gunli' ca nac le nalébili' runli'. 10 Moisés
gné' cni: “Ben ba la'n xuz xna'u.” Gné' ca': “Nu ulidz zi' xuz o xné'i, gul-dédité nu na'.”
1 1bi'ili' rnali' cni: “Chqui' nu bénni' guié' xuzé' o xné'é: ‘Cutu gac bi gunna' queéli', le
nac Corban’, le rna lu didza' xidza': ‘Le nuzda' quizi queé' Dios’,” 12 ni'r rnali': “Cutu run

baytdx bi guné' quegac xuz xné'é bonni' na'.” 13 Cni nac, ruca'nli' ca'z xtidzé'é Dios quié
gunli' le nalébili' runli', yugu' le rudsdli' lu na'gac zxi'n xsoali'. Zianr ca' le cni runli'.

14 Ni'r Jests bulidzé' bunéch zian na' nacud' ni', ré' lequé":

—Gul-zé nagli' didza' gu'a, ytgu'téli', len gul-tsejni'i. 15 Cutu bi dé le ryaz bénni' le gac
gun ga cunaqué' dxi'a lahué' Dios, san le r-ruj l€', 1€ ni gac gun ga cunaqué' dxi'a lahué'
Dios. 16 Chqui' zoa nagli' quié yonili', gul-zé nagli'.

17 Cati' buld'alené' bunach zian na' Jests len gyazié' tu yu'u, gulanabné' Lé' bonni' uséd
queé' ca nac 1é na' bené' Isaqui'. 18Jests gudxé' lequé":

—Ryadzjtsa ca' queéli' yol-la' rejni'i? ;Naru' cu réjni'ili', yagu'té le ryaz bonni', cutu
gac gun ga cunaqué' dxi'a lahué' Dios? 19 Nac cni le cutu ryaz icj ladxi'dau'hué', san
18'éz¢€' ryaz, len ruryj lé'é.

Le gné' cni Jesus, bului'iné' ré'u nac dxi'a yagu'té le ri'j raguru'. 20 Gné' ca' Jesus:

—Le r-ruj bonni' run ga cunaqué' dxi'a lahué' Dios. 2! Cni nac, le ta'rdj icj
ladxi'dau'qué' bonni' yugu' le ta'za' ladxi'qué' le nac x6hui', yugu' le tun ga tuné' dul-la'
ta'guitsjé' zxba qui yol-la' nutsdg na' len yugu' le cunac. Tun ga tu'déddé' bunach 22len
ta'bané', len ta'zé ladxi'qué' le dé qui Iza'qué', len tu'é do', len ta'z{" yé'é, len tu'zxé's,
len ta'né' qui lza'qué', len tun ba zx6n cuinqué', len tuné' le cundzi. 23 Yigu'té le x6hui'
cni ta'ryj icj 1adxi'dau'hué' bonni' len tun ga cunaqué' dxi'a lahué' Dios.

Réjlé'nu Jesus ngul gza'a

24 Buzé'é ni' Jests, bdxiné' gal-la' ga nacud' y6dz Tiro len y6dz Sidén. Ni' gyazié' tu
yu'u len gu'nné' nutu nu gnézi, san cutu ca' guc ucachi' cuiné', 25 BySninu didza' rzé ca
nac queé' Jests ngul, zoabi' bi'i nguldau' queénu, yu'u 1€bi' bs' x6hui', ati' la' bidténu ga
z0é' Jesus, len buzechu zxibnu xni'é. 26 Ngul ni cutu nacnu judio, san nababnu bunich
Sirofenicia. Guata'yunu lahué' Jesus ubijé' bs' x6hui' na' yu'u-bi' bi'i nguldau' queénu.
27Ni'r gudxé'-nu Jesus, rné':

—Bé' latj luhudlj zi'al nup nacgac ca zxi'n xan yu'u, le cutu nac dxi'a uguaru' yot
quecbi' bi'i na' len chu'nru' lei laucba' bé'cu'dau’.

28 Bubi'inu didza' ngul na', gudxnu Jesus:

—Ja, Xan, san yugu' b6'cu'dau’ nacua'ba' zxani ga tagubi', tiguba' le bizxj tu'hudxj ga
na' tagubi'.

29Ni'r gudxé'-nu Jesus, rné':

—Le gnau' cni, huac hugju'. Chburdj bo' x6hui' na' gyu'u-bi' bi'i nguldau' quiu'.

30 Cati' budxinnu lidxnu, blé'inu-bi' bi'i nguldau' queénu na', débi' lu da'a len chnurj
bo' x6hui' na' gyu'u lébi'.

Jestis rutiné' bonni' nacédzué' len curné'

31 Burujé' Jesus latj na' nabab y6dz Tiro ati' gdodé' gap dé yodz Sidén len yugu' yodz
Decépolis, bdxiné' ra' nis zxdn qui Galilea. 32 Bunach ni' djua'gac ga zoé' Jesus tué' bénni'
nacédzué' len curné', té'ta'yué' lahué' Jests gxoa né'é 1&'. 33 Bubijé' 1&' tsla'l Jests ladj
bunéch na', ati' bné'é xbénni' né'é yeru nagué' bénni' na'. Gru'né' zxdna'dau' len gdané'
ludxé'é. 34 Ni'r buyué' luzxbal len gné ladxé'é, rné":

—Efata.

Didza' hebreo ni rna lu didza' xidza': “Gyalj”.

35 La' boaljté nagué' len la' buguitjté ludxé'é, gnété' dxi'adau'. 3¢ Gna bé'iné' lequé'
Jestis nutu nu 1&' ca', san tsca gna bé'ing' lequé', guluzétéré' ca' didza' qui 16 na' bené'.
37 Gulubanné', ta'né":

—Dxi'adau' runé' ytgu'té. Runé' ga tu'yoni nup glac c6dzu len ga tu'hui' didza' nup
cugtic la'né,

3

Rugahué' Jesus zianr ca choa' gayud' bundch

1Yugu' dza ni'z guludiib ga zoé' Jestis bunach zian. Le cudé le lahug', Jesus bulidzé'
bonni' uséd queé' len bé'lend' lequé' didza'. 2 Gudxé' lequé':

—Ruhuechi' ladxa'a bunach zian ni le chnac tsonn dza nacud'lené' neda' ni len cutu dé
le lahué'. 3 Chqui' uséla'a lequé' lidxqué' ta'dunzé' ca', huala'cuidi'né' 1a' noz, le za'qué'
zi'tu' la'qué'.

4 Gulubi'é didza' bénni' uséd queé', t&' Le":

—;Bizxa ugagutsaru' bundch guizx yu ni, ga ni nac latj ca'z?

5Gnabné' lequé' Jesus, rné'":

—;Balx yot xtil dé queéli'?

Té' Le":

—Gadxz. )

6Ni'r gna bé'iné' bunach zian na' Jesds 1a'bo' lyu. Gdel-1€'é€ gadx yot xtil na' ati' gudxé'
Dios: “Xclenu'.” Ni'r buzxuzxjé' leygac len bé'é quequé' bonni' uséd queé' quié la'guisié’
laugac bundch zian na'. 7 Guta' ca' quequé' tu chopba' bdl cuidi'. Jesus gudxé' Dios:
“Xclenu", ati' gna bé'iné' lequé' la'guisié' lecba' ca' laugac bundch. 8 Glahué' yagu'té
bonni' na' len guluhudljné'. Ni'r gulutubé' le bizxj naga'ngac, ati' guladz4' gdu gadx
bdé'a. 9 Bonni' na' glahué' glaqué' gdu ca choa' gayu'é. Jests busdlé'é lequé' lidxqué!
10 ati' grené' 18'i barcodau' tsazxdn len yugu' bénni' uséd queé', guladxiné' lu xyugac
bunach Dalmanuta.

Ta'mabné' Jesus guné' tu le gac bé' nuzxa naqué’

1 Ni'r guladxiné' ga zoé' Jesds bonni' gdau' fariseo len gulazd lauqué' ta'dil-lené' Lé'
didza'. Glé'nné' la'z{' bé'é Jesus. Qui l€ ni na' gulanabné' L&' guné' tu le nac bé' za' yehua'
yubd. 12 Gnétsca ladxé'é Jesus, rné":

—;Bizx quié ta'ndbitsa neda' bunach ni guna' tu le nac bé' za' yehua' yuba? Le nacté
répa' Ibi'ili', cutu ca' glé'ili' nitt le nac bé' za' yehua' yuba.

13Ni'r buld'alené' lequé', bubené' 1&'i barcodau' len zijé' yetsld'a nis zxon.

Le tu'sédné' bonni' gdau' nac ca xné'i yét xtil

14 Glal ladxi'qué' bonni' uséd queé' Jests lu'é bi lahué' ati' tuz yot xtil dé 16'i barcodau’
na'. 15Ni'r buzéjni'né' lequé' Jesus, rné'":

—Gul-sédca'tsca' queéli'. Gul-gun chi'i cuinli' cui si'li' le nac ca xné'i yot xtil quequé'
bonni' gdau' fariseo len queé' Herodes.

16 Gulazt lauqué' tu'é didza' bonni' uséd queé' la' 1égaczé’, ta'né':

—Gné' cni le cudé yot xtil gaguru'.

17 R4quibe'iné' Jests le ta'né', ati' ré' lequé':

—;Bizx quié rui'li' cni didza' le cudé yét xtil gdguru'? ;Naru' cu réjni'tsali' len cu
raquibe'itsali'? ;Ni nactsa zid icj ladxi'dau'li'? 18 ;Zoatsa y&j lauli' len cutu rlé'ili', len
zoatsa guid nagli' len cutu rydnili'? ;Naru' cu rajnéytsali'? 1° Cati' ni' buzxuzxja' gayu'
y6t xtil ati' glahué' chiéin gayu'é bonni', ;balx bdé'a budza'li' le bizxj butubli'?

Gulané":

—Chinnu.

20 Gné' ca' Jesus:

—Cati' ni' buzxuzxja' gadx yot xtil ati' glagu choa' gayud' bunéch, ;balx bdé'a budza'li'
le bizxj butubli'?

Gulané":

—Gadx.

21Ni'r Jesus gudxé' lequé':

—Naru' cu réjni'tsali' na'a, bé'a didza' qui le tu'sédné' bonni' na'?

Jesus ruuné' bonni' Betsaida nachul lahué'

22 Cati' guladxiné' yodz Betsaida Jesus len bonni' da'qué' Lé', guladxin ga zoé' Jestis
nup djua'gac queé' tu bonni' nachul lahué', ta'ta'yué' lahué' cané' bonni' na'. 23 Jests
gdel-1€'é né'é bonni' na' nachal lahué!, ati' bché'é 1€' ni'l ra' yodz. Ni' bdxié' zxona' yoj
lahué' len bxoa né'é 1&'. Ni'r gnabné' €', rné':

—;Barlé'inu' lati'?

24 Buydé' bonni' na' nachul lahué', rné':

—RIé'igacda' bunach, nala'gac ca yugu' yag, san ta'dd bunach na'.

25 Leyubl bxoa né'é yoj lahué' Jesus, ati' buyutsqué' bonni' na' nachil lahué' ati' boacté
dxi'adau' yoj lahué'. Na'a rlé'iné' dxi'adau' ydagu'té. 26 Ni'r Jesus busolé'é 1&' lidxé', rné':

—Cutu tsajdddu' lahui' y6dz, len nutu nu gui'u ca' lu y6dz ni.

Rné' Pedro Jestis naqué' Cristo

27 6dod na', guluzé'é ni' Jesds len yugu' bénni' uséd queé', guladodé' yodzdau'
nababgac Cesarea, ga na' rna bé'é Filipo. Tsal ni' yu'uqué' noz, Jesis gnabi yudxé' bonni'
uséd queé', rné':

—Bizxa ta'nd quia' bundch nu naca'?

28 Gulubi'é didza', ta'né":

—Ta'na la'gac bundch nacu' Juan, bonni' buquilé' bunach nis. Ta'nd yela'gac nacu'
Elfas, bonni' ni' bé'é didza' uldz queé' Dios. Ta'nd yela'gac nacu' yetué' bonni' bé'é didza'
uldz queé' Dios dza ni'té.

29Ni'r gnabné' lequé' Jesus, rné":

—Nazx Ibi'ili', ;bizxa rnali' quia' nu naca'?

Bubi'é didza' Pedro, rné":

—Li' nacu' Cristo.

30Ni'r gna bé'iné' lequé' Jesus nutu nu la'guixjoi'né' nu naqué'.

Rguixj6'é Jesus ca zi'a ludoddé' Lé'

31Ni'r gzu lahué' Jests rusédné' bonni' da'qué' Lé', rné'":

—Run bayudx saca' qui'a neda', Bénni' Nuhuéaqué' Gdu Bundch. Luzdéé' neda' tsla'l
bonni' gul tu'zejni'i len yugu' bxuz una bé' len bonni' gdau' tu'sédi. Ludéddé' neda', san
cati' gac tsonn dza ubana'.

32 Yalj lulu bé'lené' lequé' didza' ni. Ni'r bché'é Jests tsla'l Pedro len gzu lahué' rdil-1¢'
L&' didza'. 33 Bueycjé' Jests, buyué' yezica'ré' bonni' uséd queé', ati' buzeyné' bach Pedro,
rné'":

—Bcuit ga zoa'. Nacu' ca Satands, tu' x6hui'. Le rza' ladxu'u cutu nac queé' Dios, san
ca ta'zd' ladxi'gac bunéch nac.

34 Ni'r Jests bulidzé' yugu' bénni' uséd queé' lenca' bunach nacud' ni', len gudxé'
lequé':

—Chqui' ré'nné' té'é neda' bonni', ral-la' uzéé' tsla'l le ré'nczné' bonni' na', len gaqué'
ca bonni' zijé' zajté'é 16'i yag cruz, ati' ni'r huac t&'é neda'. 35 Nu bénni' rui'tsca ladxé'é
yol-la' na'ban queé', unitié' lei, san nu bonni' unitié' yol-la' na'ban queé' le dé'é neda' o
le dé'é didza' dxi'a quia', uguel-16'é bonni' ni y6l-la' na'ban queé'. 3¢ ;Naru' uzi'tsé' xbey
bonni' chqui' utubé' yugu'té le dé yodzlyu ni, san unit cuiné'? 37 Cutu bi gac unddzjé'
bonni' le huda'ui cuingé'. 38 Chqui' zoé' bonni' rutui'né' neda' len xtidza'a laugac bunach
ni nuca'ngac Dios len tun dul-la', 1ézca' cni neda', Bénni' Nuhudaqué' Gdu Bunéch,
utui'da' bonni' na' cati' guidlena' yol-1a' yeni' queé' Xuza', dzagqué' neda' gbaz la'y.

9
1Gudxé' ca' lequé' Jesus, rné":
—Le nacté répa' Ibi'ili', nacud' ni nup cutu lat cati' la'le'ir duna bé'é luyt ni Dios, gla'
lahui y6l-la' und bé' zxon queé'.

Rdza' carna' lahué' Jestis

2 Cati' chguc xop dza, Jesus bché'é Pedro len Jacobo len Juan, ati' [égaczé' yjaqué'
tu lu gui'a sib. Ni' bdza' ca rna' lahué' Jests lauqué' yonné' na'. 3 Gyép y6s yeni' lari'
nacué' Jesus, guc chguichdau'z. Zxila'dau'z guc, nutu nu ra' lari' yédzlyd ni gac gun
chguichdau'z ca guc lari' na'. 4 Gulului' lauqué' Elfas len Moisés, tui'lené' Jesus didza'.
5Ni'r Pedro gudxé' Jesus:

—Bonni' Usédi, bica' ba ré'u zoaru' ni. Guntsca'tu' tsonn yu'u ldga'dau', tu quiu', yett
queé' Moisés, len yetu queé' Elias.

6 Cni gné' Pedro le cutu nézné' Pedro bi na' rné', le tddxiné' bonni' uséd queé' Jesus
na'. 7Ni'r gré' bdaj glu'u zxul lequé', len byon chi'i nu rui' didza' lu bdaj na', rna:

—B&nni' ni Zxi'a'. Nadxi'ida' L&', Gul-z& nagli' L&',

8 La' guluyuté' san cutur nu ta'lé'iné'. Tuzé' Jesus zbéalené' lequé'.

9 Tsal ni' yu'uqué' ndz, tu'dinnié' gui'a sib na', gna bé'iné' lequé' Jests nutu nu 1é' ca',
1€ na' gulalé'ing', cati' ubanré' lu y6l-l1a' gut Lé', Bonni' Nuhudaqué' Gdu Bunach. 10 Qui
1€ ni na' gulagti'z icjqué' didza' ni bé'é, ati' 1a' légaczé' ta'nabi yudxi 1za'qué' bizxa ré'ni
gna didza' na' bé'é: ubané' lu ysl-la' gut. 11 Gulanabné' Jesus, ta'né":

—;Bizx quié ta'é' bonni' gdau' usédi run baytdx guidé' Elfas zi'al ca guidé' Cristo?

12 Bubi'é didza' Jesus, rné':

—Le nacté guidé' zi'al Elias len ucu'é ytugu'té ca ral-la' gac. Na'a, ;bizx quié naydj lu
guich l€ na' rna run bayddx saca' qui'é szx6ni Bénni' Nuhuéaqué' Gdu Bunéch, ati' lucd'n
Lé' ca'z bundch? 13 Répa' Ibi'ili': Chbidé' Elias, ati' gluné' queé' tsca glé'nné', tsca nayuj
lu guich la'y ca ral-la' gac queé'.

Rutiné'-bi' Jess bi'i bonni' yu'u lébi' bé' x6hui'

14 Cati' ni' guludxiné' Jests len bénni' dzagqué' Lé' ga na' nacu'é yezica'ré' bonni' uséd
queé' Jests, gulalé'iné' nacua' ni' bunach zian, ati' ta'dfl-lené' yugu' bonni' uséd queé'
na' didza' bonni' gdau' tu'sédi. 15 Cati' gulale'i Jests bunach zian na', gulubanné' len
jarélu'queé' za'qué' ga na' zé'é, djodxqué' Le":

—Padiux.

16 Ni'r gnabné' bonni' uséd queé' na' Jests, rné":

—Bizxa didza' na' rdil-lenli' lequé'?

17Bubi'é didza' bonni' nutsé'é ladj bunach zian na', rné":

—B6nni' Usédi, naché'a-bi' quiu' ni bi'i bénni'dau' quia', yu'u 1ébi' bs' xshui' run ga
curnébi'. 18 Cati' ryu'u 1ébi' bo' x6hui' na', rurix rutdl 1&bi' lyu, ati' rbia bdxina' zidi'
ri'abi' len rutfl-11dya'bi'. Quilé ni na' zeaj rdxitbi'. Gnabcda'-né' bonni' uséd quiu' lubijé’
bé' x6hui' na!, san cutu gulazdqui'né'.

19 Bubi'é didza' Jesus, rné':

—Lbi'ili', curéjlé'li'. ;Gaca'xtécz ral-la' séalena' 1bi'ili'? ;Gaca'xtécz ral-la' gua' glena'
queéli'? Gul-dgud'-bi' quia' ni.

20 Djua'qué'-bi' ga na' zoé'. Cati' ble'i Jesus bo' x6hui' na', la' buxizté 1ébi'. Gdzo'bi'
lyu, ati' brix butdl 1€bi', len gdxia bdxina' zidi' ri'abi'. 21 Ni'r gnabné' xuzbi' bi'i na'
Jesus, rné':

—;Gaca'x chguc rac cni queébi'?

Rné' xuzbi' na'":

—Ni' néctébi' bi'idau' ré'ibi' cni. 22 Zian lzu r-ru'n 1€bi' lu gui' len lu nis quié gdodi
1ébi". Qui l€ ni na', chqui' racu' lati', buechi' ladxi' netu', gdclenu' netu'.

23 Jesus gudxeé' 16"

—Chqui' huac tséjlé'u, yugu'té huac chqui' tséjlé'u Dios.

24La' bé'té' zidzj didza' xuzbi' bi'i na', rné'":

—Réjlé'a. Guclen neda' quié tséjlé'ra' LE'.

25 Cati' blé'iné' Jesus za'c bundach zian, tu'qui tu'tsttsj Lé', buzeyné' ba nadx bs' x6hui',
ré' lei:

—Li', bs' x6hui' runu' ga curné len cury6ni bunéch, rna bé'ida' li' uruju' lu bi'i ni, len
cutur tsu'u lébi'.

26 Grodxya'a bo' x6hui' na!, ati' brix butultsca 1&bi' len burujté, buca'n bi'i na' ca bi'i
natcz. Ca' nac, glui' didza' zian bunéch ni', ta'na:

—Chnatbi'.

27Ni'r gdel-16'€ na'bi' Jesus, buchisé'-bi' ati' gzuibi' bi'i na'.

28 Ni'r gyazié' Jests tu yu'u, ati' la' 1égaczé' gulanabné' L&' bonni' uséd queé’, tamé:

—;Bizx quié cutu guc ubijtu' bd' x6hui' na' netu'?

29 Jesus gudxé' lequé":

—Cutu gac ubijli' ca'z bo' x6hui' cni, san tuz chqui' ulidzli'-né' Dios len gunli' gubas.

Rguixjc'é leytibl Jesus ca zi'a ludoddé' Lé'
30 Cati' guluzé'é ni' Jests len bonni' da'qué' L&', guladodé' luyt Galilea. Cutu ré'nné'
Jestis nu gnozi ga na' zoé' 31 le rusédné' yugu' bonni' uséd qued', ré' lequé":
—Ludodé' neda', Bonni' Nuhubaqué' Gdu Bunach, lu na'qué' bonni' ludoddé' neda’',
san tod gatia', cati' gac tsonn dza ubana'.
32 Cutu gulayéjni'né' didza' ni ré' lequé', ati' le tddxiné', cutu bi gulanabné' L&'

Nu nac blau
33 Ni'r guladxingé' yodz Capernaum Jesus len bonni' da'qué' Lé', len tsal ni' nacu'é lu

yu'u, Jests gnabné' lequé', rné":

—Bizxa didza' na' rdil-len lza'li' cati' ni' yu'uli' n6z?

34 Lequé' guluséyj ru'aqué', le ta'dil-len lza'qué' didza' 1a' n6z ni' ndzxalqué' gaqué'
bonni' blau. 35 Ni'r gro'é Jesus len bulidzé' idximnuté' bénni' uséd queé', ré' lequé':

—Nu ré'ni gac blau ral-la' gac ca tu bonni' cuidi'z lenca' ca ni'a na'li' yagu'téli'.

36 Ni'r gdel-1€'é-bi' tubi' bi'idau' Jests len buzdé'-bi' gatsj lahui'l ga na' nacu'é. Ni'
runidé'-bi', ré' lequé":

37 —Nu bonni' si' lu né'é tu bi'idau' cni le ndquibi' quia', si' lu né'é ca' neda', ati' nu
bonni' si' lu né'é neda’, clég neda'z si' lu né'é, san si' lu né'é ca' Xuza', nasolé'é neda'.

Nu curdd'baga’ ré'u, raclen ré'u

38 Ni'r Juan gudxé' Jesus:

—Bonni' Usédi, blé'itu'-né' bonni' rubijé' yugu' bé' x6hui', ruguné' dxin lau'. Gna
bé'itu' 1€' cutur guné' ca', le cutu dé'é ré'u.

39Ni'r Jesus gudxeé' 16"

—Cutugnabé'ili'lé', le chqui' zo€' bonni' runé' tu ysl-la' huac za' yehua' yuba, ruguné'
dxin la'neda', cutu ca' gac gné zi'é quia' bonni' na'. 40 Cninac, nu curda'baga' ré'u, raclen
ré'ununa'. 41 Nuti'téz nu gunn queéli' tu zxiga'dau' nis gui'jli' le da'li' neda', Cristo, si'cz
le ral-1a' si' nuna'.

Zoa banddx queéru' gunru' ga nu gun dul-la’

42Gné' ca' Jesus:

—Nuti'téz nu gun ga gunbi' dul-la' tubi' bi'idau' cni réjlé'bi' neda', dxi'ar gac nu
ugal-la' guich ryétu yag yeni nu na', len tsajchid'n 1€' lu nis zx6n. 43 Chqui' tu na'u gun
ga gunu' dul-la', bchugu lei. Dxi'ar gac quiu' tsajtsaziu' ga su' gbanu' zoa tuz na'u, clég
zoa chop na'u, ati' tsajtsaziu' lu gui' gabil, ga ni' cutu ul gui' qui. 44 Latj ni' cutu latba'
bzuga' yu'ucba' nup tsajcua’ ni', ati' gui' na' cutu ca' ul. 45 Lézca' cni, chqui' tu ni'u gun
ga gunu' dul-la', bchugu lei. Dxi'ar gac quiu', tsajtsaziu' ga su' gbanu' zoa tuz ni'u, clég
zoa chop ni'u, ati' tsajtsaziu' lu gui' gabil, ga ni' cutu ul gui' qui. 46 Latj ni' cutu latba'
bzuga' yu'ucba' nup tsajcud' ni', ati' gui' na' cutu ca' ul. 47 Lézca' cni, chqui' tu y&j lau'
gun ga gunu' dul-la', gleaj lei. Dxi'ar gac quiu' tsajtsaziu' ga rna bé'é Dios zoa tuz y6j lau',
clég zoa chop y6j lau', ati' tsajtsaziu' lu gui' gabil. 48 Latj ni' cutu latba' bzuga' yu'ucba'
nup tsajcud’ ni', ati' gui' na' cutu ca' ul.

49 Ruxi'iru' béla' zodi', rugdl-la'ru' lei ra' gui', cui gac ditj. Lé ni rusédi ré'u ca
luhudac dxi'a ydgu'té bunach. Lézca' cni, ré'nné' Dios gzxi'i zodi' yugu'té boa' bédxdau!
tu'zégui'qué'-ba' lu becugu la'y queé'. 50 Dxi'a nac z4di', san chqui' nit y6l-1a' sna' qui,
Jnacx uniru' lei sna'? Gul-gac la' Ibi'izli' ca z6di' dxi'a, soali' dxi'adau' tuli' len yetuli'.

10
Rusédné' Jesus qui nu ruld' yél-la' nutsdg na'

1Buzé'é Jestis yodz Capernaum, gyijé' luyti Judea len gdodé' yetsld'a yegu Jordan zaca'
ga rlen gbidz. Ni' guludub leydbl ga zoé' bunach zian, ati' leydbl busédné' lequé' ca
runczé'. 2Ni'r guladxiné' ga zoé' Jests bonni' gdau' fariseo, té'nné' luné' ga bi gné' Jests
quié gac luqufé' Lé'. Gulanabné' L&', ta'né":

— ;1 dé latj bonni' nutsag né'é usané'-nu ngul queé'?

3Bubi'é didza' Jesus, rné":

—;Bizxa gna bé'iné' Ibi'ili' Moisés?

4 Gulané":

—Moisés bé'é latj bonni' uzujé' lu guich le rna ruld'alené'-nu, ati' ni'r usané'-nu ngul
queé' na'.

5Bubi'é didza' Jesus, rné":

—Gna bé'iné' Ibi'ili' cni Moisés le nac zid icj ladxi'dau'li', ¢ san cati' gzu lau guta'
y6dzlyud, bonni' len ngul Dios bené' lequé'. 7Gné'": “Qui 1€ ni na' uca'né' xuz xné'é bonni',
tsajsdalené'-nu ngul queé' 8 ati' chopé' ni luhuéaqué' ca tuz bunach.” Qui lé ni na' cutur
nacqué' chopé' san tuz chnacqué'. 2Qui I€ ni na' ca', nu nac bunach cutu ral-la' uld'a nup
na' chnutsagué' Dios.

10 Cati' guluyazié' yu'u, gulanabi yudxé' Jests bonni' uséd queé' ca nac didza' na' bé'é,
HJests gudxé' lequé":

—Nuti'téz bonni' uld'alené'-nu ngul queé' len utsag néd'lené'-nu ngul yubl, runé'
dul-la'le rguitsj zxba qui y6l-la' nutsdg na' le ruspagué'é-nu dul-la' ngul na' gzéalené'-nu
zi'al. 12Lézca' cni chqui' usannu-né' bénni' queénu ngul nutsag na'lennu lé', len si'nu-né'
bonni' yubl, runnu ca' dul-la' le rguitsj zxba qui y6l-l1a' nutsag na'.

Rulidz tsahué'é-bi' Jesus yugu' bi'idau'

13Ni'r guladxin ga zoé' Jesus bunach djua'gac bi'idau' quegac, té'ni gxoa né'é lecbi', ati'
gulazi lauqué' bénni' uséd queé' Jests ta'dil-1 didza'qué' nup na' djua'gac lecbi'. 14 Cati'
blé'ing' [é ni Jesus, gleyné' len gudxé' lequé":

—Gul-giif'-cbi' latj bi'idau' la'dxinbi' quia'. Cutu uzaga'gacli'-bi', le gata' quegac nup
nacgac ca bi'idau' ni, latj ga rna bé'é Dios. 15 Le nacté répa' Ibi'ili": Nu cus{' lu né'i le rna
bé'é Dios ca runbi' bi'idau', cutu ca' tsaz ga ni' rna bé'é.

16 Ni'r bunidé'-bi' yugu' bi'idau' na' Jesus, bxoa né'é lecbi' len bulidz tsahué'é-bi'.

Bénni' cuidi' rlé'iné' yél-la' tsahui'

17 Cati' bu'é noz Jesus, jarélu'é bidé' bonni', buzechu zxibé' lahué' Jests len gnabné'
Lé', rné":

—Bonni' Usédi gdu dxi'a, jnacx guna' quié gdél-li'da' y6l-la' na'ban gdu?

18 Jesus gudxé' 16"

—;Bizx quié ru'u quia' didza', rnau": “Gdu dxi'a”? Nutu nu bonni' naqué' gdu dxi'a.
Tuzé' Dios naqué' gdu dxi'a. 19 Chnozcznu' yugu' le gna bé'é Dios, gné':
Cutu gunu' dul-1a' le rguitsj zxba qui y6l-l1a' nutsag na'.
Cutu gdéddu' bunéch.

Cutu cuanu'.
Cutu gneu' qui Iza'u le cunécz.
Cutu ucachi' lanu'.
Ben ba la'n xuz xna'u.
20 Bubi'é didza' bonni' na', ré' Jesus:

—Bonni' Usédi, ydgu'té 1€ ni runcza' cati' ni' nactea' bi'idau'.

211en y6l-la' dxi'i ladxi' queé', buyté' 1€' Jesus, rné':

—Tu le ryadzj quiu'. Gyeaj, yjéti' yugu'té le dé quiu' len bnddzj quegac bunach yechi'
1€ na' si'u, ati' gata' quiu' yol-la' tsahui' yehua' yuba. Ni'r huédu' quia', gacu' ca bonni'
zijé' zajté'é 16'i yag cruz, ati' ta'u neda'.

22 Cati' byonné' didza' ni, bui'nné' ati' zhuojé' rsébi ladxé'é le détsca queé' yol-la'
tsahui'.

23 Ni'r buytié' Jests gdu cuitié' len gudxé' yugu' bénni' uséd queé":

—Banig nac la'ydz ga rna bé'é Dios nup ta'le'i y6l-1a' tsahui'.

24 Gulubanné' bnni' uséd queé' ca nac xtidzé'é ati' leydbl Jests gudxé' lequé':

—Lbi'ili', zxi'na'dau', banig nac la'yazié' ga rna bé'é Dios bonni' tu'zxoni ladxi'qué'
yol-la' tsahui' quequé'. 25 Nacr banig tsazié' ga rna bé'é Dios nu bénni' rlé'iné' yol-la'
tsahui', ca todba' boa' lu nag yotsi'.

26 Cati' gulayénné' didza' ni, gulubantérné' ca', ta'né' la' légaczé":

—;Nuzxa caz gac ula, chqui'nu'?

27Buyté' lequé' Jesus, rné'":

—Cutu gac gun 1€ ni bunach, san huaqué' Dios, le rzdqui'né' Dios yagu'té.

28 Ni'r Pedro gudxé' Lé":

—Xan, netu' nuca'ntu' yagu'té len da'tu' Li'.

29 Bubi'é didza' Jesus, rné":

—Le nacté répa' Ibi'ili', nu bonni' uca'né' lidxé', o boché'é, o zané', o xuzé', o xné'é, o
ngul queé', o yugu' zxi'né', o xyué', le runé' xchina' o le runé' Iban qui didza' dxi'a quia',
30 bonni' ni huazi' queé' yet gayua'tér ca' dza ni zoaru' na'a, yugu' lidxé', len yugu!
boché'é, len yugu' zané', len yugu' xné'é, len yugu' zxi'né', len yugu' xyué', lenca' yugu'
le la'bia ladxi'gac 1€' bundch, ati' yodzlyd zi'a za', gata' yol-la' na'ban gdu queé'. 31 Zian
nup nacgac blau na'a, lac cuidi'z ni', ati' nup nacgac cuidi'z na'a, lac blau ni'.

Leyubl rguixjo'é Jesus ca zi'a ludoddé' Lé'

32 Cati' ni' yu'uqué' noz, ta'bené' zjaqué' Jerusalén, nandré' Jesus lauqué' bonni' uséd
queé'. Nanitcné' len lu y6l-la' radxiz zjaclené' Lé'. Leyubl bché'é quizi idxinnuté' na'
Jesus. Gzu lahué' rui'lené' lequé' didza' ca nac le ral-1a' gac queé', 33 rné":

—RIé"iczli' rbenru' zijru' Jerusalén ga ni' soa nu uddd neda', Bénni' Nuhudaqué' Gdu
Bunach, luna'gacbxuzund bé' len luna'qué' bonni' gdau' tu'sédi. La'chugué' quia' gatia',
len ludédé' neda' lu na'qué' bonni' gza'a. 34 Lutitjé' neda' bonni' na' len lundé' neda' zi'.
Luchijé' neda' zx6na'. Ni'r ludéddé' neda', san cati' gac tsonn dza ubana' lu yél-la' gut.

Ta'nabné' Jesus Jacobo len Juan bi guné' quequé’

35 Ni'r gulabigué'é lahué' Jests Jacobo len Juan, zxi'né' Zebedeo, len té' LE":

—B6nni' Usédi, ré'nitu’ gunu' queétu’ le gnabtu'.

36Jesus gudxé' lequé':

— ;Bizxa ré'nili' guna' queéli'?

37Gle' Le':

—Cati' gdxin dza c6'u ga gna bé'u, ben ga c6'tu' tutu' cuitiu' yubél len yetutu' cuitiu'
yogl.

38 Ni'r Jesus gudxé' lequé':

—Cutu ndzili' bi rnabli'. ;Naru' huac si'li' le ral-la' si'a neda, le nac le saca' qui'a?
¢Naru' huac gdil-li' nis ca gdila' neda' nis, gatia'?

39 Gulubi'é didza', ta'né":

—Huactu'.

Jests gudxé' lequé':

—Le nacté, le saca' qui'a neda', si'li' ca' Ibi'ili', len ca gdila' neda' nis, gdil-li' ca' nis,
40san cutu dé luna'a céa' nu cé' cuitia' yubél len nu ¢é' cuitia' yégl. Dios unddzjé' quequé'
b6nni' chnupé'é quequé' yugu' latj na'.

41Cati' gulayonné' didza' ni yechfé' bonni' uséd qued' Jesus, lequé' ta'leyné' Jacobo len
Juan na'. 42Ni'r bulidzé' lequé' Jesus, rné":

—NO&ziczli' ca tun nup ta'na be'i yugu' yédz, tu'zeyné' bach bunéch, ati' nup nacgac
blau ladjqué' ta'nd be'i 1za'gac. 43 Cutu gac cni queéli', san nu gué'ni gac zxon ga zoali',
ral-la' gun xchinli' yezica'rli', 44 ati' nuti'tézl-li' nu gué'ni gac blau ral-la' gac ca bénni'
nada'u queéli' yagu'téli'. 45 Cni ral-la' gunli' le bida' ni neda', Bonni' Nuhudaqué' Gdu
Bundch, clég quié nu gun xchina', san quié guna' xchingac bunach len udéda' y6l-la'
na'ban quia' le huéd'uida' bunach zian.

Jesus rutiné' Bartimeo, bonni' nachul lahué'

46Ni'r guladxiné' yodz Jericé Jesus len bonni' da'qué' Lé'. Cati' ni' rurujé' yodz niJesus,
dzagqué' L&' bonni' uséd queé' lenca' bunach zian. Ra' noz ni' r6'é bonni' nachdl lahué',
16" Bartimeo, zxi'né' Timeo. Rnabé' nu bi gunnz queé'. 47 Cati' byénné' Bartimeo rdédé!
ni' Jesus, bonni' Nazaret, gzu lahué' ru'é zidzj didza', rné":

—Jesus, zxi'n xsoé' David. Buechi' ladxi' neda'.

48 Guladil-11¢&' didza' nup ta'déd ni', té 1&":

—Bseyj ru'u.

Ni'r zidzjr bulidzé', rné":

—Zxi'n xsoé' David. Buechi' ladxi' neda'.

49Ni'r gz&' dxiz Jesus, rbozé', ati' ré' lequé':

—Gul-lidzg'.

Gululidzé' bonni' na' nachdl lahué', té' 18"

—Btip ladxu'u. Gyasch. Rulidzé' Li'.

50Ni'r gru'né' tsla'l lari' naxda yené'. La' gyasté' len bidé' ga na' zoé' Jests. 5 Gnabné'
1€' Jesus, rné':

—;Bizxa ré'nnu' guna' quiu'?

Bubi'é didza' bonni' na' nachul lahué', rné':

—Bonni' Usédi, ré'nda' gunu' ga hudalj y6j lahua'.

52Jesus gudxeé' 1€

—B0Jaj lidxu'. Chnuhudacu' le réjlé'u neda'.

La' boaljté yoj lahué' ati' zéajlené' Jesus.

11

Ryazié' Jesus y6dz Jerusalén

1 Guladxiné' Jesus len bonni' da'qué' Lé' gal-la' ga dé Jerusalén, ga na' nacud' yodz
Betfagé len yodz Betania, len ga na' dé ca' Gui'a Ga Ré'gac Yag Olivo. Ni'r Jesus bsolé'é
chopé' bonni' uséd queé', 2ré' lequé":

—Gul-tséaj lu yodzdau' dé lauru' ni', len cati' tsazli' ni', tsajxdca'li'-ba' ni' tuba'
birrodau' naga'ba’, nutu nu rbiani 1éba'. Gul-sédx-ba' len gul-ché'-ba' quia' ni. 3 Chqui'
nu bi guié Ibi'ili' le runli' 1€ ni, gul-guié nu na": “Xanru' rquinné'-ba', ati' la' usdla'té'-ba’

uiu'.”
! 4Ni'r yjaqué' yajxaca'qué'-ba' birrodau' na', naga'ba' ga nu ryaz 16'a ga nac ra' noz,
ati' gulasedxé'-ba'. > Nup nacud' ni' té lequé':

—¢Bizxa ni runli'? ;Bizx quié rsedxli'-ba' birrodau' na'?

6 Gulubi'é didza' bonni' uséd queé' Jests, glé' lequé' ca na' chgudxczé' lequé' Jests, ati'
glui' lequé' latj bunach ni'. 7 Ni'r gulaché'é-ba' birrodau’ na' ga na' zoé' Jests. Gulaxéé'
cadzu'ba' lari' quequé' ati' Jests gdxié'-ba'. 8 Zian bonni' nacu'é ni' gulachiljé' lari'
quequé' gap nac la' néz. Yela'gac bundch ni' gulaguitsj zin le guluzxda la' néz.

9 Gulazt lau tui' zidzj didza' nup nandrgac lahué' Jests len nup na' za'c cidzu'lé', ta'né":

—Y6l-1a' ba. Dios gun la'yé' Bonni' z&'é ni, nas6lé'é Lé' Xanru' Dios. 10 Dios gun la'yé'
Bonni' ni zi'a gna bé'é, ca na' gna bé'é xuz xtau'ru' David. Y6l-la' ba Dios.

11 Cni guc, bdxiné' Jesus Jerusalén, ati' gyazié' 16'a gdau'. Cati' budx buydé' yugu'té
le nacua' gdu zbi'il ni', burujé' zaca' yédz Betania le chrdzd!, dzagqué' L&' bénni' uséd
queé'.

Jesus rulidz zi'é yag higo
12 Cati' za' ren{' yetd dza, ati' tu'rujé' yodz Betania Jesus len bénni' da'qué' Lé', rduné'
Jesus. 13 Zi'tu' blé'iné' tu yag higo dxia xlagui'. Gbigué'é ga na' zoa yag na' chqui'
utsajxaqué'é lati' le rbia. Cati' bdxiné' ni' cutu bi yajxaqué'é le rbia. Xlagui'z dxia le
cutu rdxini dza cuia. 4 Ni'r bulidzé' yag na' Jesus, rné":
—Cutur nu gagu le rbia quiu'.
Gulayonné' didza' ni bonni' uséd queé'.

Jesus rulatjé' 16'a gdau'

15 Cati' guladxiné' Jerusalén Jesus len bonni' da'qué' Lé', gyazié' Jesus 16'a gdau' len
gzu lahué' rubijé' ni'l nup tuti' len nup ta'u 16'a gdau'. Brixé' yugu' blag quegac nup
tu'tsad' dumf gza'a, lenca' yugu' ga ta'bd' nup tuti' budédau'. 16 Cutu ca' bé'é latj nu bi
gua', uzéa ndz ga nac 16'a gdau'. 17 Busédné' nup nacud' ni', rné":

—NayUj lu guich la'y, rna: “Lidxa' si' lei, yu'u ga lulidz Dios bunich gduté yodzlyd.”
Lbi'ili' chnunli' lei ca nac bloj quegac gban.

18 Cati' gulayonné' didza' ni yugu' bxuz und bé' len bonni' gdau' tu'sédi, gulazd lauqué!
ta'za ta'bo'é ludoddé' Jesus, san le tadxiné' bundch, cutu bi gluné' queé', le tu'bani
ylgu'té bundch ca nac le rusédné' Jesus. 19 Cati' chrdzs' burujé' Jesis lu yodz na'.

Rbidx yag higo bulidz zi'é Jesus

20 Cati' za' reni' yett dza, gulad6dé' Jesus len bonni' da'qué' Lé' ga zoa yag higo na'
bulidz zi'é Jesus, len gulalé'iné' lei, chnabidx gdu lui. 21 Ni'r yajneyné' Pedro bi guc ati'
gudxé' Jesus:

—Bonni' Usédi, byutsca'. Yag higo ni bulidz zi'u nij, chnabidx.

22Bubi'é didza' Jesus, ré' lequé':

—Gul-tsejlé' Dios. 23 Le nacté répa' Ibi'ili', chqui' nu bonni' guié' gui'adau' ni: “Bcuit
ni, yajsda lu nis zxon”, len cugac chop ladxé'é bonni' na' san gdu ladxé'é tsejlé'é guné'
Dios ca na' rné', ca' gac. 24 Qui l€ ni na' répa' Ibi'ili': Ydagu'té le gnabli' cati' ulidzli'-né'
Dios, gul-tsejlé' chbenné' queéli' Dios 1é na' rnabli', ati' gunné' queéli'. 25 Cati' ni'
rulidzli'-né' Dios, chqui' zoa nu rleyli' nu bi ben queéli', gul-nit lau nu na' quié unit lahué'
ca' Ibi'ili' ca nac dul-la' nabaga'li', Xuzli' na' zoé' yehua' yuba. 26 Chqui' cu unit lauli'
bunéch, cutu unit lahué' Ibi'ili' dul-1a' nabaga'li' Xuzli' zoé' yehua' yuba.

Yol-la' und bé' dé lu né'é Jesus

27 Ni'r yhuojqué' Jerusalén Jesds len bonni' da'qué' Lé'. Cati' ni' rdé' Jesds ga nac
nchil gdau', guladxiné' ga zoé' yugu' bxuz und bé' len bonni' gdau' tu'sédi len bonni'
gul tu'zejni'i. 28 Gulanabné' Jests, ta'né":

—;Bizxa y6l-la' una bé' dé lu na'u runu' yugu' 1é ni? ;Nuzxa caz budéd lu na'u ysl-la'
und bé' gunu' cni?

29 Bubi'é didza' Jesus, ré' lequé':

—Neda' ca' gnabda' 1bi'ili' tu didza'. Chqui' ubi'ili' quia' didza', ni'r gyépa' Ibi'ili' bi
yol-la' und bé' runda' yugu' 1é ni. 30 ;Nuzxa buddd lu né'é Juan uquilé' bunach nis? ;Naru!'
Dios o bunach? Gul-natsca'.

31 Gulazd lauqué' tun xtidza'qué' la' 1égaczé', ta'né":

—Chqui' gnaru' Dios bsolé'é 1¢', guié' ré'u: “;Bizx qui€ cutu gyéjlé'li' 1€'?” 32 ;Naru!'
guiétsaru'-né": “Gulasclé'é 16' bonni'?

Cni ta'za' ladxi'qué' le tddxiné' bunach zian nacud' ni' le taqui yugu'té bunach na' bé'é
didza' uldz queé' Dios Juan na'. 33 Qui 1€ ni na' glé' Jesus:

—Cutu ndzitu'.

Ni'r Jests gudxé' lequeé":

—Neda' ca' cutu quixjoi'da' Ibi'ili' bi yol-la' und bé' dé lu na'a runda' yugu' 1€ ni.

12

Runé' Isaqui' Jesus quegac huen dxin cunacgac tsahui'

INi'r gzu lahué' Jests rui'lené' bonni' da'qué' Lé' didza' yugu' le runé' Isaqui', rné":

—Gzoé' bonni', szxoni bdé'é Iba uva ga nac la' yél queé'. Glequé' li'aj qui, len gcho'né'
réga' guidj ga gsié' xisi uva na'. Budx{é' tu yu'u gup ga nac xtsa' ga nu uyt la' yél na'.

'Ni'r bud6dé' lu na'qué' huen dxin la' yél queé' na', la'zi'é gatsj hueaj le unddzj,
ati' gyijé' yodz zi'tu'. 2 Cati' bdxin dza luchibé' le rbia, bsclé'é-bi' bi'i huen dxin
queé' tsajxi'bi' lu na'qué' huen dxin na' le ral-la' si'é xanbi' qui le gulabia Iba uva na'.
3 Ni'r gulaguel-1é'é-bi' bi'i na' yugu' huen dxin na' len glundé'-bi' zi', ati' gulusslé'é-bi'
ca'zbi'. 4 Ni'r bsolé'é-bi' yetubi' bi'i huen dxin queé' bonni' xan la' yél na', ati' bi'i ni
gululadxé'-bi' guitj, gululé'é icjbi'. Glu'é dé' queébi'. 5 Ni'r bsolé'é-bi' ca' yetubi' bi'i
huen dxin queé' bonni' xan la' yél na', ati' bi'i ni guludoddé'-bi'. Bsolé'é-bi' ca' zianrbi'
ati' la'cbi' gluncdé'-bi' zi' len yela'cbi' guludédcdé'-bi'.

6’Nutur nu nagd'n queé' xan la' yél na'. Naga'nzbi' bi'i bonni' queé' ati' nadx{'it-
squiné'-bi'. Ga yajseyté, bsclé'é-bi' zximé', rné': “Luné' ba la'n zxi'ma'.” 7 Ni'r gulané'
la' légaczé' bénni' huen dxin na', ta'né": “Bi'i ni ral-la' gaqui queébi' la' yél ni. Gul-d4,
gdddiru'-bi' ati' gaqui queéru' la' yél ni.” 8 Qui 1é ni na' gulazéné'-bi' len guludéddé'-bi'.
Gularu'né'-bi' ni'l la' yél qui lba uva na'.

9Ni'r gnabné' bonni' nacu'é ni' Jesus, rné":

—;Nacx guné' chqui'nu', bonni' xan la' yél na'? Huidé' len huadédcdé' bonni' huen
dxin na', ati' udédé' lu na'gac bunach yubl la' yél na'.

107;Naru' cu nuldbnili' 1é na' naydj lu guich la'y? Cni rna:
Gui6j na' gularu'né' bonni' tu'cu'é z6'6,
Na'a nac guidj len, squin z6'6.
11 Xanru' Dios bené' ga nac cni
Ati' rubdniru' ca nac 1€ ni rlé'iru'.

12Nj'r gulazd gulabgd'é la'zoné' Jesus le taquibe'iné' bené' Isaqui' ni ca nac quequé',
san tadxiné' bundch zian nacud' ni' len qui 1€ ni na' guluca'né' L&', zhusjqué'.

Ca nac le ta'guizxj lazgac bundch

13 Gddd 1€ ni yugu' bonni' gdau' una bé' na' gulasolé'é ga zoé' Jesus la'qué' bonni'
gdau' fariseo len bonni' da'qué' Herodes quié luné' ga bi gné' Jesus quié gac luquié' Lé'.
14 Guladxiné' ga na' zoé' Jests bonni' ni, len té' L&'

—B6nni' Usédi, ndzitu' ru'u didza' gduté li. Cutu rui' ladxu'u bi ta'ndz bunach, le
curuyuzu' le tu'luf'z cuingac bundch, san rusédnu' ca nacz le ré'nné' Dios lun bunéch.
;I runn netu' latj zxba queé' Moisés quizxj laztu' le tu'quizxjé' ulaz queé' César? ;Naru!'
uguizxjtu' o cutu quizxjtu'?

15 R4quibe'iné' Jesus tu'é didza' lu y6l-la' rguilj ladxi' quequé' ati' ré' lequé':

—;Bizx quié rubijli' neda' didza'? Gul-djua'tsca' quia' tu dumi rda quié glé'ida’ lei.

16 Djua'qué' lei ati' gnabné' lequé' Jesus, rné":

—;Nuzxa lahui da' 1é'i ni len nuzxa lei ni?

Gulubi'é didza', ta'né":

—Queé' César na'.

17Ni'r Jests gudxé' lequé', rné':

—Gul-nddzj queé' César le naqui queé' César, ati' queé' Dios le naqui queé' Dios.

Gulubanné' ca nac didza' bubi'é Jesus.

Ca nac qui yél-la' rubdn lu yél-la' gut

18Ni'r guladxing' ga zoé' Jesus la'qué' bonni' gdau' saduceo. Bénni' ni ta'né' cutu luban
nup chnatgac. Qui lé ni na' glé' Jesus, 1° ta'né":

—Bonni' Usédi, Moisés nuzujé' queétu' lu guich chqui' gatié' bonni' cuzda bi'i queé!,
ati' uga'nnu ngul queé', ral-la' utsdg na'lenbi'-nu bi'i boché'é bonni' na' len uzoabi'
bi'idau' gacbi' bi'i queébi' bochi'bi'. 20 Gulacua'bi' gadxbi' bi'i nac bdchi'cbi'. Bi'i zi'al
na' butsdg na'lenbi'-nu ngul, ati' gutbi', nutu nu gul-la' bi'idau' queébi'. 2! Bi'i burdp
na' butsag na'lenbi'-nu ngul uzéb na', ati' gutbi' ca', nutu nu gul-la' bi'idau' queébi'.
Lézca' cni guc queébi' bi'i bunn. 22 Cni guc, gulutsdg néd'lenbi'-nu yugu'tébi', nutu nu
gul-la' bi'idau' quecbi'. Ga yajseyté, gutnu ca' ngul na'. 23 Na'a, cati' lubdn nup chnatgac,
(nuzxalbi' gdquinu queébi' ngul na', le gulutsag né'lenbi'-nu igadxtébi'?

24Bubi'é didza' Jesus, ré' lequé":

—Rchixili' le cuntinbé'li' le naydj lu guich la'y len cutu ndzili' ca nac yél-la' huac
queé' Dios. 25 Cati' luban nup chnatgac, cutu ca' lutsdg na'qué', len cutu la'cud'lené'-nu
ngul bonni', san lacqué' ca nacqué' gbaz la'y queé' Dios, nacu'é yehua' yubd. 26 Na'a, ca
nac quegac nup chnatgac chqui' lubdn, ;naru' cu nulébinili' le buzujé' lu guich Moisés?
Rui' didza' ca na' bulidzé' 1&' Dios lu yag ydtsi'dau' regui, ré' 18": “Neda' naca' Dios
queé' Abraham len Dios queé' Isaac, len Dios queé' Jacob.” Le gné' cni quequé', nac bé'
nabanqué' zal-la' glatié' zi'al. 27 Dios naqué' Dios quegac nup nabangac, clég quegac nup
natgac tsaz. Szxonitér rchixili'.

Le nac blau gna bé'é Dios

28 Bidé' ca' ga zoé' Jesus bonni' gdau' usédi. Byonné' ca na' glui'lené' Jesus didza' len
n6zné' dxi'adau' bubi'é didza' Jests. Qui lé ni na' gnabné' Jesus, rné":

—;Bizxal le gna bé'é Dios nactér blau ca ytigu'té le gna bé'é?

29 Bubi'é didza' Jesus, ré' 1"

—Le gna bé'é nactér blau ca yigu'té nac lé na' rna: “Gul-y6ni bunach Israel. Xanru'
Dios, tuzé' Lé' naqué' Xanru'. 30Ral-la' gdxi'inu' Xanu' Dios gdu ladxu'u, len lu gdu icj
ladxi'da'u len lu gdu y6l-1a' rejni'i quiu' len lu gdu yél-la' huac quiu'.” L€ ni nac le gna
bé'é nactér blau. 3! Le gna bé'é nac burdp, tuz ca nac. Cni rna: “Ral-la' gdxi'inu' lza'u ca
nadx{'i cuinu'.” Cutu ca' zoa yetd le gna bé'é nacr blau ca chop ni gna bé'é.

32Ni'r gudxé' Jesds bonni' gdau' usédi na', rné'":

—Dxi'adau' gnau', Bonni' Usédi. Le nacz rnau'. Tuzé' naqué' Dios, len nutur nu zoa
nac Dios. 33 Quié gdxi'iru'-né' Dios gdu ladxi'ru', len lu gdu yél-la' rejni'i queéru' len lu
gdu icj ladxi'dau'ru' len lu gdu yél-la' huac queéru!, len quié gdxi'iru' 1za'ru' ca nadxi'i
cuinru', nacr lsaca' ca ytigu'té boa' bédxdau' rudddicru'-ba' lu beugu la'y queé' Dios,
lenca' ca yagu'té boa' bédxdau' ruzégui'cru'-ba' lu bcugu na'.

34 Cati' byonné' Jesus dxi'adau' rubi'é didza' bonni' ni, ni'r gudxé' lé', rné":

—Yelati'z ryadzj quiu' ginbé'u le rna bé'é Dios.

Nutur nu burugui bi gnabi Jesus.

¢ Nuzxa zxi'n naqué' Cristo?
35 Cati' ni' rusédné' Jesds bunach ga nac nchil gdau', rné":
—;Bizx quié ta'né' bonni' gdau' usédi naqué' Cristo zxi'n xsoé' David? 36 Léczé' David
na' bé'é didza', zéalené' 16' Dios B6' La'y, gné':
Xanru' Dios gudxé' Xana':
“Gro' cuit 1€'a yubél
Cati' gunra' ga luzechu zxibgac Lau'
Nup cuta'le'i Li' dxi'a.”
37 ;Naru' nactsé' Cristo zxi'n xsoé' David chqui' 1éczé' David na' rné' queé' naqué' Xané'?
Guladz4g ladxi'gac didza' ni bunéch zian nacud' ni' tu'zé naggac Lé'.

Jesus ruquié' bonni' gdau' tu'sédi

38 Ni' rusédné' bonni' da'qué' Lé! Jesus, ré' lequé':

—Gul-gtin chi'i cuinli' quequé' bonni' gdau' tu'sédi. Ta'dzag ladxi'qué' ta'dé' ni'l
na'l, ndcuqué' lari' tunn. Ta'dzdg ladxi'qué' ca' tu'lidz tsahui' lequé' bunach gap nac
lu yé'y. 39 Ta'bs'é yugu' latj blau lu yu'u ga tu'dubé' tu'sédé' queé' Dios bunach lenca'
gap tu'dubé' ti'j tahué'. 40 Tu'giié" lidxcnu ngul uzéb len quié luluf'z tsahui' cuinqué',
xtsey tu'lidzé' Dios. Yugu' bonni' ni, guntscaré' lequé' zxguia' Dios.

Le bunddzjnu queé' Dios tu ngul uzébdau'

41Tsal ni' r6'é Jesus nchil gdau' ga zoa gui'n ga ta'gi'u bundch dumi gun, ruyé' ca tun
bunéch ta'gt'u dumf lu gui'n. Dumf zian ta'gu'é bénni' dé y6l-1a' tsahui' quequé'. 42 Ni'r
bdxinnu ni' ngul yechi' uzébdau', glu'nu chop dumi lasdau', le zaca'gac l4ti'dau'z. 43 Ni'r
bulidzé' yugu' bonni' uséd queé' Jesus, ré' lequé':

—Le nacté répa' Ibi'ili', ngul yechi' uzébdau' ni glu'rnu ca ydgu'té nup bi ta'gd'u lu
gui'n qui gdau'. 44 Ta'gu'é qui le nagd'nz quequé' yugu'té bonni' ni, san ngul ni, lu y6l-la'
yéchi'dau' queénu glu'nu gduté la'z dui tsca le déz queénu, le ral-la' gahuinu.

13
Rguixj6'é Jesus ca zi'a luquindjé' gdau'

1Cati' burujé' Jestis nchil gdau', gudxé' L&' tug' bonni' uséd qued', rné":

—Bonni' Usédi, byutsca' nactga yugu' yu'u zx6n ni, len nactga yugu' guidj 1&'i z6'6
quegac.

2Bubi'é didza' Jesus, ré' [&":

—RIé'inu' yugu' yu'u zxon ni, san cutu ca' uga'n ni guisj lahui 1zé'i, le luquindj leygac
bunéch.

Le lac bé' cati' zi'a udx qui yodzlyu

3Ni'r yjaqué' Jests len bonni' da'qué' Lé' lu Gui'a Ga Ré'gac Yag Olivo, gui'a na' dé ca
dodl ra' gdau'. Cati' chrg'é ni' Jesus, glé' Lé' la' 1égaczé' Pedro len Jacobo len Juan len
Andrés, 4ta'né":

—Gdixjoi' netu' batx lac 1€ ni. ;Bizxa gac bé' chzoa lac yigu'té 1€ ni?

5Bubi'é didza' Jesus, rusédné' lequé', rné':

—Gul-gin chi'i cuinli' qui nadxi nu si' ye'i Ibi'ili'. ¢ La'la" lauqué' zian bonni' si' laqué'
calea' neda', lamé' nacqué' Cristo. Cni la'z{' yé'iné' bunach zian.

7'Ni'r cati' yonili' rac gdil-1 ni'l na'l, cutu gadxili'. Ydgu'té 1é ni ral-la' gac, san cutu
rdxini dza udx. 8 Tu y6dz til-len yetd y6dz len tu ga nu rna bé' tsajtil-len yett ga nu rna
bé'. Zian latj sa' rtit len gac gbin. Lun rusbd bunach. Yugu' Ié ni lac le su lau la'zaca’
la'gui'i bundach dza ni'.

9’Ni'r gul-guin chi'i cuinli', le lud6dé' 1bi'ili' lu na'qué' bonni' ydlahui'. La'guiné' lbi'ili'
gap tu'dubé' tu'sédé' queé' Dios bonni' judio. Gdxinli' lauqué' bonni' ta'nd bé'é len
lauqué' bonni' ta'nd bé'iné' yodz zi'tu'. Luné' cni queéli' le da'li' neda', san ni' gunli'
Ina' lau quia' neda'. 10 Zi'al ca gdxin dza udx, run bayudx gac Iban qui didza' dxi'a quia'
laugac bunéch gduté yodzlyd. 11 Cati' ni' la'ché'é bi'ili', len ludsdé' Ibi'ili' lu na'qué'
bonni' yulahui', cutu giii' ladxi'li' bizxa gnali'. La' dza ni'z Dios gunné' queéli' didza'
glii'li', ati' 16 ni gnali'. Cati' ni' glii'li' didza', clég lbi'izli' na' gnali', san Dios B&' La'y
gné'. 12 Luddd la' béchi'gacz bunach lu na'qué' bonni' ludédedé' lequé'. Bénni' nacua'bi'
bi'i quequé' ludédé' la' zxi'ngacczé' ca', ati' zxi'nqué' na' ludédbi' la' xuz xnéd'gacczbi' lu
na'qué' bonni' ludodcdé' lequé'. 13 Luzda lbi'ili' tsla'l yagu'té bunach le da'li' neda', san
nul-li' gua' glenli' Ié na' gac ga gdxinr dza udx, ulali'.

14"Nup tu'lab didza' ni ral-la' la'yejni'i. Buzujé' lu guich Daniel, bonni' ni' bé'é didza'
uldz queé' Dios, le rna cni: “Tsaz ga cutu ral-la' tsaz tu le x6hui' le rusnit.” Dza ni'r ral-la'
la'zxtindj nup nacud' luyt Judea, tsjac gap nac guf'adau'. 15 Nu zoa cju'u dza ni' ral-la'

gzxundjté, len cutu huétj zxan yu'u tsajxi' bi dé qui lu yu'u. 16 Nu zoa ladj guixi' ral-la'
gzxundjté, len cutu hudaj tsajxi{' lari' rxoa yeni. 17 Bica' bayechi' ngul dza ni' nua'cnu-bi'
bi'idau', lenca' ngul tu'gddxi'nu-bi' bi'idau'. 18 Gul-lidzé' Dios gnabili'-né' cugin bayddx
gzxundjli' cati' nac beo' ziag. 1° Yugu' dza ni' la'zaca' la'gui'ir bunach ca le guc z{'atél
cati' zi'a guta' yodzlyu le bené' Dios ga rdxinté na'a dza, ni dza zi'a za'c cutu gac cni.
20 La'naru' cu nuné' Dios ga luhu6ac nababz yugu' dza ni', nutu nu ulg, san le nadxi'iné'
nup chgroczé!, chnuné' queé' guné' ga luhudac nababz yugu' dza ni'.

21’Na'a, chqui' nu guié Ibi'ili": “Gul-yutsca', ni zoé' Cristo”, o gna: “Gul-yutsca', ni'
z0é", cutu ca' tséjlé'li' nu na'. 22 La'l4" lahui zian nup la'z{' ye'i bunéch, la'né' nacqué'
Cristo len la'né' nacqué' bonni' tu'é didza' uldz queé' Dios. Lului'né' le lac bé' len luné'
yugu' yol-la' huac zx6n. Huala'z{' yé'iné' ca' nup groczé' Dios la'naru' la'zdqui'né'. 23Ni'r
Ibi'ili', gul-zda ban ladxi'li'. Yagu'té chgudxa' Ibi'ili' z{'atél ca gac.

Ca huddé' Bonni' Nuhudaqué' Gdu Bundch

24Gné' ca' Jesus:

—Yugu' dza ni', t6d gac dza na' la'zaca' la'gui'i cni bunach, gchul gbidz len cutu gun
yeni' beo'. 25 La'guindj bélj luzxba len la'zxiz le nala'gac, nacgac blau luzxbd na'. 26 Ni'r
la'le'i neda', Bonni' Nuhudaqué' Gdu Bundch, za'a lu boaj luzxba, napa' y6l-1a' huac zxon
len yol-la' yen{' quia'. 27 Gsbla'gaca'-né' gbaz la'y quia', lutubé' bunach ré quia' nacud'
idap la'a yodzlyd, ga naguél-la'té luyu bidx, ga rdxinté ga naguel-la' luzxba.

28 ’Gul-tsejni'i le rusédi lbi'ili' yag higo. Cati' ta'lén zxuza' né'i hué'ndau' len rubia
xlagui' yulu, ndzili' chzoa gdxin dza gba. 2% Lézca' cni, cati' glé'ili' tac 1 ni, gndzili' chzoa
gdxin dza udx na', len chrdzag lau. 30 Le nacté répa' 1bi'ili', yigu'té 1€ ni lac z{'atél ca lat
nup nacud' dza na'. 31 Huaddd qui luzxbé len qui luyd ni, san xtidza'a gatga tod qui.

32’Cati' gdxin dza ni' o dzd' ni', nutu nu nézi. Cutu nézcné' gbaz la'y nacu'é yehua'
yubd, len cutu nézda' neda', Zxi'né' Dios. Tuzé' Dios Xuz nézné'. 33 Qui lé ni na', gul-span
ladxi'li'. Gul-zéa sina' len gul-lidzé' Dios le cutu ndzili' bizxa dza gac 1é ni. 34 Gac ca rac
cati' zijé' zi'tu' tubonni'. Cati' chzoa uzé'é lidxé', udodé' luna'qué' huen dxin queé' yugu'
le dé queé'. Qui queéqué' gu'é xchinqué' len gna bé'é soa ban ladxi' nu zoa huen chi'i ga

nu ryaz. 35 Gul-zda Ibi'ili' ban ladxi' le cutu ndzili' batx husdé' xan yu'u, cati' chrdzg', o
gatsj lahui' yél, o cati' rbddxba' zxi'n druz, o zildau'. 3¢ Gul-gin cni, cui duxaqué'é Ibi'ili'
rasli' chqui' hu6dé' tu tsalz. 37 Lé ni répa' lbi'ili', répa' ca' yugu'té bunach: Gul-zéa ban
ladxi'.

14

Tun xtidza'qué' bonni' gdau' la'zoné' Jesus
1Yechdp dza ca' gac Lni Pascua cati' tu'spané' bénni' judio ca bené' Dios, buslé' xuz
xtau'qué' luyd Egipto, nac Ini cati' tahué' y6t xtil cunazi' xné'i. Ta'zd ta'bs'é bxuz una
bé' len bonni' gdau' tu'sédi la'zoné' Jesis bagachi'z quié ludoddé' Lé'. 2 Ta'né":
—Cutu gac sénru'-né' dza Ini le lun rusbd bunach.

Ngul rgu'nu icjé' Jesus le rla’ zxix

3Z0é' Jesus yodz Betania, lu yu'u lidxé' Simén, bonni' giii'iné' hué' nudzu' ruzéd. Tsal
ni' r6'é rahué' Jests, gyaznu ngul, nua'nu béga'dau’ ndquini guidj zaca', yudz le rla' zxix
qui y6j susén las gdu, le zaca' szxéni. Bla'anu bdga'dau' na' len glu'nu le rla' zxix icjé'
Jesus. 4 Gulaléylané' la'qué' bonni' nacu'é ni', taé' la' 1égaczé":

—;Bizx quié guc ditj le zxix na'? 5 La'naru' nu guti' 1€ na', huaz{' qui yelati' ca lazxjru'
qui tu iz quié nu quisi quegac bunéch yechi'.

Szx6ni gulané' queénu.

6Ni'r Jests bé'é didza', rné'":

—Gul-gtii'nu latj. ;Bizx quié rné zi'li' queénu? Nac dxi'a le bennu quia'.
7 Nacua'lentecz Ibi'ili' bunach yechi', len bétti'téz gué'nili', huac gunli' dxi'a quequé',
san neda' cutu séatecza' ga zoali'. & Tsca le gzxdqui'nu bennu ngul ni. Glu'nu neda' le
rla' zxix ni, bupa'nu neda' zi'atél ca ggacha'a yeru ba. ° Le nacté répa' Ibi'ili', gati'téz ga
gac lban qui didza' dxi'a quia' gdu y6dzlyd, soa nu quixjé' ca' 1é ni bennu quia' ngul ni.
Cni gac quié nu tsajnéy lénu.

Rzi' lu né'é Judas udédé' Jestis
10 Ni'r brujé' Judas Iscariote, bonni' nabablené' chinnué' na' da'qué' Jesus, gyijé' ga
nacu'é bxuz und bé' quié udodé' Jesus lu na'qué'. 11 Cati' gulayonné' xtidzé'é Judas na',
guludzijné' ati' gulaz{' lu na'qué' lu'é 1&' dumi. Ni'r gzu lahué' Judas rzu rbé'é udodé'
Jesus lu na'qué'.

Le ri'j rdguru' ruspanru’ ca gutié' Xanru'

12Nac dza rzu lau Ini tahué' yot xtil cunazi' xné'i, dza na' tu'déddé'-ba' bé'cu' zxila'dau'
tahué' Lni Pascua na', cati' tu'spané' ca bené' Dios buslé' bénni' judio luyt Egipto. Ni'r
gulanabné' Jests bonni' uséd queé', ta'né":

—;Gazx ré'nnu’ tseajtu’ tsajpa'tu' le gaguru' xtsé' qui Lni Pascua?

13Ni'r bs61é'é chopé' bonni' uséd queé' Jests, ré' lequé':

—Gul-tséaj lu y6dz. Ni' huadzagli' tu bénni' nu'é r6'6 nis. Gul-tséajlené'. 14 Ga na'
tsazié', gul-guié' xan yu'una': “Rné' Bénni' Usédi: ;Gazx zoa yu'u gana' gdgulengaca'-né'
bonni' uséd quia’ xts6' qui Lni Pascua?” 15 Ni'r ului'ing' Ibi'ili' tu yu'u zx6n ga nac burép
cuia ga chnabd'a. Gul-pé' ni' le gaguru'.

16 Gularujé' bonni' uséd queé' na', guladxiné' lu yédz, ati' yajxaca'qué' ytigu'té ca na'
chgudxé' lequé' Jests. Gulupé'é ni' le lahué' qui Lni Pascua.

17 Cati' chgul, bdxiné' ni' Jests, dzagqué' L&' idxinnuté' bonni' uséd queé'. 18 Tsal ni'
ré'qué' tahué', bé'é didza' Jesus, rné'":

—Le nacté répa' Ibi'ili', zoa nu dzag Ibi'ili', nu ragulen neda' tsazxon, uddd neda' lu
na'gac bunach.

19Ni'r guluhui'nné' len gulaza lauqué' té' Lé' tu tué':

—;Naru' neda'?

Yetué' ca' gné':

—;Naru' neda'?

20 Bubi'é didza' Jesus, ré' lequé":

—Nac nu nutsa' ladj chinnuli' ni, bénni' na' nuné'é né'é tsazxon len na'a lu zxiga'.
21Tsija' ga gatia' neda', Bonni' Nuhudaqué' Gdu Bundch, ca na' naydj lu guich la'y ca gac
quia', san bica' bayechi' bénni' na' udédé' neda' lu na'qué' bénni' ludéddé' neda'. Dxi'ar
gac queé' bonni' na' la'naru' cu guljé'.

22 Tsal ni' tahue', gdel-16'¢ yot xtil Jests. Gudxé' Dios: “Xclenu'.” Buzxuzxjé' lei len
bé'é quequé', rné':

—Gul-gagu. L€ ni nac gdu ca nayd' nabana'.

23 Gdel-1€'é ca' tu zxiga'dau' len gudxé' Dios: “Xclenu'.” Ni'r bé'é quequé', ati' glé'jcdé'
lei yagu'té'. 24Ré' lequé' Jesus:

—1& ni xchona' le run tsutsu didza' cub rucd'n tsahui', le ndnlené' bundch Dios. Ron
ni glalj ni'a quegac bundch zian. 25 Le nacté répa' Ibi'ili', cutur gui'ja' xisi uva ga gdxinr
dza gui'ja' le cub ga ni' rna bé'€ Dios.

Rné' Jestis gné' Pedro cutu nunbé'é Jests
26 Gdod glul-1€' yol-la' ba, gularujé' zjaqué' Gui'a Ga Ré'gac Yag Olivo. 27 Ni'r gudxé'
lequé' Jesus, rné':

—Yugu'téli' gac chop ladxi'li', uca'nli' neda' na'a dzg', le nayyj lu guich la'y, rna:
“Gdodda'-né' uyd bo'cu' zxila', ati' laslasba' bé'cu' zxila' na'.” 28 Téd ubana' lu yél-la’
gut, zi'al ca Ibi'ili' tsija' luyt Galilea.

29 Ni'r Pedro gudxé' Jesus, rné":

—Zal-la' lac chop ladxi'qué', luca'né' Li' ydgu'té', cutu ca' gac chop ladxa'a neda'.

30Jests gudxé' 1€', rné":

—Le nacté répa' li', 1a' dzd' niz, zi'a cédxlba' zxi'n druz le burdp lzu, tsonn lzu gnau'
cutu nunbé'u neda'.

31Ni'r gneyné' Dios Pedro, rné':

—7Zal-la' gatlentea' Li' tsazxdn, cutu ca' gnia' cutu ntinbé'a Li".

Lézca' cni gulané' ytgu'té',

Jesus rulidzé' Dios la' yél Getsemani

32Ni'r guladxiné'la' yél Getsemanti Jests len bonni' da'qué' Lé', ati' gudxé' lequé' Jesus,
rné'":

—Gul-cd' ni, tsal tsija' neda', tsajlidza'-né' Dios.

33 Bché'é Pedro len Jacobo len Juan, ati' gzu lahué' rdzobné' Jesus len rsébi ladxé'eé.
34 Gudxé' lequé' Jesus, rné':

—Huatcza' lu y6l-la' rsébi ladxi'. Gul-cdz ni len gul-nd' y&l.

35 Ni'r gzé'é Jesus yelati'dau' len butsag lahué' lyu, bulidzé' Dios. Gnabné' L&', chqui'
huac, ucuité' queé' le ral-la' saca' qui'é dza na'. 3¢ Ni' rulidzé' Dios, rné":

—Xuza'dau', ytgu'té huac gunu' Li'. Beuit 1€ na' ral-1a' saca' qui'a, san clég ca ré'nda'
neda', san ca ré'nnu' Li', gunu'.

37 Ni'r bgjé' Jestis ga na' nacu'é bonni' uséd queé', yajxaqué'é lequé' tasie'. Gudxé'
Pedro:

—Simén, jrastsu'? ;Naru' cu rubijtsu' yen lau' tu chi'itéz? 38 Gul-na' yél len gul-lidzé'
Dios, gnabili'-né' cui gata' latj duld'u yol-la' Ibi'ili' tu' x6hui'. Le nacté bé' nacczli' zoacz
sina', san lu y6l-la' bunach queéli' rcuidi'li'.

39 Ni'r zijé' leyubl Jesus, rulidzé' Dios, len la' tuz ca gné'. 40 Cati' bojé' leyibl ga na'
nacu'é, yajxaqué'é lequé' tasié' le dxia béchcal lauqué'. Cutu nézcné' bizxa didza' lubi'é,
18" L&', 41 Cati' bojé' le bunn lzu ga na' nacu'é, ré' lequeé":

—Rastsali'? jRuzi'tsa ladxi'li'? Tsca'ti' gaz. Chbdxin dza. Gul-yutsca', Neda', Bénni'
Nuhudaqué' Gdu Bunach, chnaddda' lu na'gac bunach dul-la'. 42 Gul-tsés, huayejru'.
Gul-yutsca', chzé'é bonni' na' udédé' neda' lu na'gac bunach.

Ta'zoné' Jesus

43Ni' ru'é didza' ni Jesus, bdxiné' Judas, bonni' nabdblené' chinnué' na' da'qué' Jesus,
ati' za'clené' 16" bnni' zian, nua'qué' guia tuchi' len yag. Nasdla'qué' lequé' yugu' bxuz
und bé'len bonni' gdau' tu'sédi len bonni' gul tu'zejni'i. 44 Judas, bonni' na' rudodé' Jesus
lu na'qué' chnului'ing' lequé' tu le gac bé' nu nac Jesus, gné':

—B&nni' na' utsag lahua'-né', L&' na' Jests. Gul-séné' len gul-ché'é. Gul-yutsqué'.

45 Cati' bdxiné' ni' Judas, la' gbiga'té' ga na' zoé' Jesus len gudxé' Le":

—Bonni' Usédi, Bonni' Usédi.

Ni'r butsag lahué' Jests. 46 Ni'r gulazoné' Jesus len gulaché'é L&' nadzuné'.

47Ni'r tué' bonni' ni' dé'é Jesus glijé' guia tuchi' len bené'-bi' hué' bi'i huen dxin queé'
bxuz blau, bchugué' guid nagbi'. 48 Jests gudxé' bunach na', rné':

—Narujtsali' nua'li' guia tuchi' len yag quié sonli' neda', runli' ca runli' rzénli'-né'
gban? 4° Yugu' dza gzéalena' Ibi'ili' rusédgacda' bunach ga nac nchil gdau' ati' cutu
gzxonli' neda', san rac cni quié utsdg le nayuj lu guich la'y.

50Ni'r guluca'né' Jests ytigu'té bonni' uséd queé', ta'zxundjé'.

Rzxundjbi' tubi' bi'i ra'bdn

51Zoabi' ca' ni' bi'i ra'ban zajnaubi' Jesus, nuxéaz cuinbi' lari' blaga'. Yugu' bénni' na'
naché'qué' Jests gulazoné'-bi' 52 san busanbi' lari' na', xguidzbi' buzxundjbi'.

Rdxiné' Jests lauqué' bonni' yulahui' blau

53 Gulaché'é Jests lahué' bxuz blau, ati' ni' guludubé' ytigu'té bxuz und bé' len bénni'
gul tu'zejni'i len bonni' gdau' tu'sédi. 54 Pedro yajnaué' Jesus zi'tu' zi'tu'z, gyazié' 16'a
lidx bxuz blau na' len gré'lené‘ tsazxdn ni'a né'é bxuz blau na', rutsé'i cuiné' ra' gui',

55 Yugu' bxuz und bé' len yugu'té bonni' ydalahui' blau guluguiljé' tu le luspagué'é Jesus
quié gac la'chugué' queé' gatié' san cutu bi guludzolng'. 56 Gulané' queé' Jesus le cunécz
bénni' zian, san cutu yajlézgac le gulané' queé'. 57 Ni'r gulazuiné' bonni' gulané' queé'
Jests le cundcz, tamé":

58 —Netu' bydnitu' didza' bé'é bonni' ni, gné': “Uquindja’ gdau' ni, 1é ni naqui lu ni'a
lu na' bundch, ati' tsonn dzaz uchisa' yetd le cunaqui lu ni'a lu na' bunach.”

59 Ni lé ni, cutu yajlozgac xtidza'queé'.

60 Ni'r gyasé' bxuz blau na' gatsj lahui'l bundch nacua' ni', len gnabné' Jesus, rné':

—;Naru' cu rubi'tsu' didza'? ;Bizxa na' ta'né' quiu' bonni' ni?

61Jesus, dxiz zoé', cutu bi didza' rubi'é. Gnabné' Lé' leyubl bxuz blau na', rné":

—Naru' nacu' Li' Cristo, Zxi'né' Dios La'y?

62Bubi'é didza' Jesus, rné":

—Naca'. Glé'ili' neda', Bénni' Nuhudaqué' Gdu Bunach, soa' cé'a cuitié' yubél Dios
napczé' yol-la' huac cati' ni' huéda' lu boaj luzxba.

63Ni'r lu yol-la' rley queé' bchozé' lari' nacué' bxuz blau na', rné'":

—;Nuzxar naquiniru' nu quixjé'? 64Rydniczli' ruca'né' Dios ca'z len didza' ru'é. ;Nacx
runi lbi'ili'?

Yiagu'té' gulachugué' queé' gatié'.

65 Ni'r gulaza lauqué' la'qué' tu'chijé' Jesus zxona'. Guluseyjé' lahué' len glundé' Lé'
zi', ta'né":

—Gné ya'atsca' nuzxa na' bé' Li'.

Gulagapé'é ru'é Jests bonni' ni'a né'é bxuz blau.

Rné' Pedro cutu nunbé'é Jesus

66 Cati' ni' zoé' Pedro 16'a zxan yu'u, bdxinbi' ga zoé' bi'i ngul huen dxin queé' bxuz
blau na'. 67 Cati' blé'ibi' Pedro, r6'é rutsé'i cuiné' ra' gui', buyubi' 1€, rnabi'":

—Da'u ca' li' Jesus, bonni' Nazaret na'.

68 Gdd'bagué'é Pedro, rné':

—Cutu ndnbé'a-né', len cutu ndzda' bizxa na' rnau'.

Burujé' Pedro yajséé' ga nu ryaz16'a. Ni'r grodxba' zxi'n druz. 9 Buyubi' 1é' leytbl bi'i
ngul huen dxin na', len gzu laubi' rébi' nup nacud' ni":

—Bonni' ni dzagué' lequé'.

70 Leydbl gda'bagué'é Pedro. Yelati' gdzey té Pedro nup nacud' ni', ta'na:

—Le nacté dzagu' lequé', le nacu' bonni' Galilea. Y6l-1a' rui'z quiu' didza' nac bé'u, le
tuz ca rnéli'.

71Gzu lahué' Pedro rudxia d6' cuiné', len rneyné' Dios, rné":

—Cutu ca' ninbé'a-né' bonni' na' rui'li' didza' ca nac queé'.

72 La' grédxtéba' zxi'n druz le burdp lzu. Ni'r yajneyné' Pedro didza' na' bé'é Jests,
gudxé' 1€": “Zi'a codxlba' zxi'n druz le burdp lzu, tsonn lzu gnau' cutu ninbé'u neda'.”
Cati' yajneyné' didza' ni, gzu lahué' rbodxtsqué'.

15

Rdxiné' Jesus lahué' Pilato, bonni' rna bé'é

INi' nac zildau', glun xtidza'qué' yugu' bxuz und bé' len bonni' gul tu'zejni'i len bonni'
gdau'tu'sédi, len ydgu'té bonni' ytlahui' blau. Ni'r gulaché'é Jestis ndgué'é len guludédé'
Lé' lu né'é Pilato, bonni' rna bé'é. 2 Pilato gnabné' Jesus, rné':

—Naru' nacu' Li' Bénni' gna bé'iné' bunach judio?

Bubi'é didza' Jesus, rné":

—Canacz rnau'.

3 Zian le guluquié' Jestis bxuz und bé'. 4 Ni'r gnabné' Lé' leyubl Pilato, rné':

—;Naru' cu rubi'tsu' didza'? Bzétsca' nagu' céti'ga zian le ta'né' quiu'.

5 Cutu bi didza' bubi'é Jesus. Ca' guc, bubanné' Pilato.

Ta'chugué' queé' Jesus gatié'

6 Dé tu le runé' Pilato cati' rac Ini na', rusané' quegac bunach tu bénni' nadzuné'
lidx guia, nuti'téz nu ta'ndb. 7 Nadzuné' lidx guia bonni' 1€' Barrabas, ati' dzagqué' 1é'
yela'qué'1zé'é, bonni' guludédcdé' bunéch cati' guladd'bagué'é yulahui'. 8 Cati' guladxin
ni' bunéch zian, gulaza lauqué' ta'nabé' lahué' Pilato guné' quequé' ca runczé'. 2 Bubi'é
didza' Pilato, rné":

— 1 ré'nili’ usana'-né' queéli' Bnni' Gna Bé'iné' Bunéch Judio?

10 Cni gné' Pilato le raquibe'ing' guludédé' Jesus lu né'é bxuz una bé' le tu'zxé'iné' Lé'.
11 Gulagu'é xla ladxi'gac bunach zian na' bxuz una bé' na', quié la'nabé' lahué' Pilato
usané' lu na'qué' Barrabas. 12 Ni'r gnabné' lequé' leytbl Pilato, rné":

—;Bizxa ré'nili' guna' queé' bonni' na' rui'li' 1¢', Bonni' Gna Bé'iné' Bunach Judio?

13 Glu'é zidzj didza', ta'né":

—Bdé'é 1é'i yag cruz.

14 Gnabné' lequé' Pilato, rné":

—;Bizxa caz d6' nu'é?

Leytbl tu'é zidzj didza', tamé":

—Bdé'é 1é'i yag cruz.

15 Le gu'nné' Pilato guné' ga la'dzag ladxi'gac bunich zian na', busané' lu na'qué'
Barrabés. Ni'r gna bé'iné' nu quin Jests, ati' budodé' L&' lu na'qué' bonni' ludé'é Lé'
16'i yag cruz.

16 Ni'r gulaché'é Jests 16'a ytlahui' bonni' rjaqué' gdil-l, ati' ni' gulutubé' lza'qué'.
17 Gulugacué' Jesus lari' xna, len gluné' tu bregui' zxuza' né'i yétsi', guludxié' icjé'. 18 Ni'r
gulazi lauqué' tu'lidzé' Jesus, ta'né:

—Yol-1a' ba li', rna bé'inu' bunéch judio.

19 Gulaguiné' gui icjé' len guluchijé' Lé' zxona'. Guluzechu zxibqué' lahué', len lu
yol-la' rutitj gluné' L&' ba la'n. 2 Cati' budx gulutitjé' L&', gulugiié' lari' xna na' nacué'
ati' gulugacué' L&' lari' queéczé'. Ni'r gulaché'é L&' ni'l ydlahui' na' quié tsajda'qué' L&'
1€'i yag cruz.

Tu'dé'é Jestis 1¢'i yag cruz

21Gluné' ga gu'é yag cruz queé' Jests bonni' Cirene, rdodzé' ni' zuzé'é ladj guixi'. Lé'
Simén, len naqué' xuzcbi' Alejandro len Rufo.

22 Gulaché'é Jesus latj nazf' lei Gélgota, tu didza' hebreo le rna lu didza' xidza', Latj Qui
Boga' Igjru'. 23 Glu'é le gui'jé' Jesus xisi uva nutsi'i nor sla' qui mirra, san Lé' cutu gu'é.
24 Ni'r guludé'é L&' 18'i yag cruz, ati' gulaguisié' lari' nacué' Jesus, gulaz{' qui queéqué'
bonni' na' rjaqué' gdil-1. Gulubijé' le gac bé' quié la'nézné' bizxal gdel-la' qui queéqué'.

25 Nac gdu xsil cati' guludé'é L&' 16" yag cruz. 26 Didza' na' guluzéé' 16" yag cruz
icjlé' Jestis ca nac le tu'quié' Lé' rna cni: “Bénni' Rna Bé'iné' Bunach Judfo.” 27 Tsazxdn
guluda'lené' Jesus 1é'igac yag cruz chopé' gban, tué' cuit 16'é yubél len yetdé' cuit 16'é
yogl. 28 Cni guc, butsag 1€ na' naytj lu guich la'y, rna: “Gbablené' bonni' tua'ds'.”

29Bonni' ta'dodé' ni' tu'lidz zi'é Jesus, tu'td icjqué', ta'né":

—iJal ;jNaru' uquindjtsu' gdau' queé' Dios ati' tsonn dzaz uchistsu' lei? 30Busla cuinu'
na'a len bétj 1€'i yag cruz na'.

31 Lézca' cni tu'titjé' Lé' yugu' bxuz und bé' len bonni' gdau' tu'sédi, té 1za'qué' tué'
yetué":

—Bundéch yubl buslé', san cutu gac usla cuiné'.

32Ta'né' ca":

—iJal ;Nactsu' Cristo, Bonni' Gna Bé'iné' Bunach Israel? Bétjtsca' na'a 1€'i yag cruz
quié glé'itu' ati' tséjlé'tu' Li'.

Gululidz zi'é ca' L&' bonni' na' da'qué' tsazxdn len L&' 18'igac yag cruz.

Le guc cati' gutié' Jesus

33 Cati' bdxin gdu huagbidz, bchul gduté y6dzlyu, guc cni ga bdxinté gdu rdéd xhuoé.
34 Gdu rdod xhuo na' bé'é zidzj didza' Jesus, rné'":

—Eloi, Eloi, ;lama sabactani?

Didza' hebreo ni rna lu didza' xidza': “Dios quia', Dios quia', ;bizx quié nubij ladxu'u
neda'?”

35 Gulayoénné' didza' ni bonni' nacu'é ni', ati' ta'né":

—Gul-zétsca' nagli'. Elias rulidzé'.

36 Ni'r gxiti'é bonni' nutsé'é ladjqué', buxipiné' nup zi tu le blul ri'j nis. Budé'é lei
lahui gui len bé'é le xupé' Jesus, rné'":

—Cdztsca'ru', uyuru' chqui' huidé' Elfas uzstje' Lé',

37 Grodxyé'é zidzj Jesus, gutté'. 38 Broza' lari' yodx nal-la' lu gdau', bruj chopl, gdel-la'
icjl burujté zxanil. 3% Bénni' na' nacu'é lu né'é bonni' rjaqué' gdil-1 zuiné' lahué' Jesus,
blé'iné' ca na' guc grodxyeé'e Jesus, gutté!, ati' gné':

—Le nacté bonni' ni guqué' Zxi'né' Dios.

40 Nacua'nu ca' ni' ngul, zi'tu'z tu'yunu. Nutsa'cnu ladjcnu Marfa Magdalena len
Salomé len Maria, xna'cbi' Jacobo cuidi' len José. 41 Ngul ni yjaclennu Jesus cati' ni' gdé'
luyt Galilea, glaclennu Lé', gulagu'nu le glahué'. Nacua'nu ca' ni' yela'cnu ngul zian
gulazd'clennu Lé' lu y6dz Jerusalén.

Ta'qu'é Jestis yeru ba

42 Chza' ral len nac dza tu'pé'é, dza zi'a gdxin dza la'y quequé' bénni' judfo. 43 Qui 1é
ni na' bidé' José, bonni' yodz Arimatea, naqué' bonni' blau ladjqué' bonni' yalahui' blau,
len rb6zé' ca' dza gna bé'é Dios. Gdu ladxé'é gyazié' ga na' zoé' Pilato len gnabné' 1€' gu'é
16" latj u'é Jesus. 44 Bubanné' Pilato le gné' chgutié' Jesus, ati' bulidzé' bonni' na' nacu'é
lu né'é bonni' rjaqué' gdil-1 quié gnabné' 1€' chqui' chnatié' Jesus. 45 Cati' byénné' ca na'
gné' bonni' na' nacu'é lu né'é bonni' rjaqueé' gdil-1, bé'é José latj u'é Jests. 46 Ni'r José na'
gu'ué' lari' zaqui'tsqui, ati' buzotjé' Jests 16'i yag cruz len buchdling' L&' lari' zaqui'tsqui
na'. Ni'r glu'é L&' yeru ba nadj 18" gui'a guidj. Budé'é tu guitj blag zx6n ga nu ryaz ba
na'. 47 Tu'yunu ga na' rgu'é Jesus Marfa Magdalena len Maria, xné'é José.

16
Rubané' Jesus lu yél-la' gut

1Cati' chnaddd dza la'y quegac bunéch judio le nac dza sabado, ta'ziu yugu' le rla'
zxix quié tsajlu'cnu Jestis Maria Magdalena, len Salomé, len Maria, xné'é Jacobo. 2 Ni'
nac zildau' dza domingo, yjacnu ra' yeru ba queé'. Guladxinnu ni' cati' zi'a blen gbidz.
3Té lza'cnu:

—;Nuzxa cuatsa queéru' guidj na' da' ga nu ryaz ba queé'?

4 Cati' guladxinnu ni', guluyunu len gulalé'inu chnadda guidj na', ati' gui6j zxén nac.
5Gulayu'nu yeru ba lé'i gui'a guidj na', ati' ni' gulalé'inu-bi' tubi' bi'i bonni' ra'bdn, nacbi'
gbaz la'y queé' Dios. R6'bi' tsla'a yubél lu yeru ba na', nacubi' lari' tunn chguichdau'z.
Gladxitsquinu. ¢ Ni'r gudxbi' lecnu bi'i na', rnabi":

—Cutur gadxili'. Ruguiljli' Jesus, bonni' Nazaret, Nu na' gda' 1€'i yag cruz. Chbubané'.
Cutu zoé' ni. Gul-yu ga ni gulagu'é Lé'. 7 Gul-tséaj na'a, gul-tsajtixjoi' ca' yugu' bonni'
uséd queé' lenca' Pedro, guiéli' lequé': “Tsijé' Jests zi'al ca Ibi'ili' luyd Galilea. Ni'
ulé'ili'-né' ca na' chgudxczé' Ibi'ili'.”

8 Ni'r gulurujnu ni', guluzxundjnu ra' yeru ba na' le ta'zxiznu lu y6l-la' radxi rdzobi
quecnu. Nutu nu glénu ca' le tadxinu.

Rulut' lahué' Jestis launu Maria Magdalena
9 Cati' bubané' Jesus zildau' dza domingo na', bului' lahué' zi'al launu Marfa Mag-
dalena, ngul na' bubijé' gadx bd' x6hui' gulayi'u 1énu. 10 Gyeajnu yajtixjéi'nu nup na'
guladalen Jestis. Nup ni ta'sébi ladxi'gac len ta'bddx. 11 Cati' gulayonné' didza' ruiu,
z0é' nabané' Jesus ati' blé'icznu L€', cutu gulayejlé'é 1énu.

Ta'lé'iné' Jestis chopé' bonni' uséd queé'
12Gdod na', nadza'l buluf' lahué' Jests lauqué' chopé' bonni' uséd queé' yu'uqué' noz,
zjaqué' ga nac ladj guixi'. 13 Ni'r yjaqué', yajtixjoi'cné' yezica'ré!, ati' ni xtidza'qué' cutu
gulayejlé'é.

Le rgu'é Jesus lu na'qué' bonni' gbaz queé’

14 Ga yajseyté, bului' lahué' Jesus lauqué' idxineajté' tsal ni' ré'qué' tahué', ati' gdil-1¢'
lequé' le cutu ta'yejlé'é Lé' len le nac zid icj 1adxi'dau'qué', cutu gulayejlé'é xtidza'gac
nup na' gulale'i L&' nubané'. 15 Ni'r gudxé' lequé', rné":

—Gul-tséaj gdu y6dzlyd tsjenli' Iban qui didza' dxi'a laugac yugu'té bunich. 1 Nu
tsejlé' neda' len gdil nis, uld nu na', san nu cutu tsejlé', grugu qui, gat nu na'. 7 Le lac bé'
ni luné' bonni' la'yejlé'é neda'. Luguné' dxin la' neda', lubijé' bé' xohui' yu'ugac bunach
len 1u'é didza' yubl. 18 Chqui' la'zéné'-ba' bél lu na'qué', o chqui' 1i'jé' le naché' ysl-la’
gut, cutu bi gun quequé'. La'xéa né'é nup te'i, ati' luhudacteé.

Ruhuépé' yehua' yubd Jestis

19 Cati' budx bé'lené' lequé' didza' ni Xanru', buchisé' Lé' Dios yehua' yub4 ga ni' gré'é
cuitié' yubél Dios. 20 Gularujé' lequé', rjenqué' lban yigu'té yodz. Giclené' lequé' Xanru',
bené' ga gluné' le nacgac bé' nac gduté li didza' tu'é. Ca' nac.

DIDZA' DXI'A BUZUJE' LU GUICH SAN LUCAS

Didza' rgu'é San Lucas lu né'é Tedfilo
1Zian nup chglun bayddx luzdj lu guich, gaz lu dz8' yugu' le naccz, le guc ga zoaru',
2 catéz na' gululuf'i ré'u nup ni' dza ni'té gulale'i lei, len guluzé didza' qui. 3 Runi neda'
nac dxi'a uzuja' quiu' lu guich, gaz lu dzé' yugu' lé ni, Tedfilo, bonni' tsdhui'dau’, le
chbuguilja' gazxj ga ré' ca nac yugu'té 1€ na' guc dza ni'té. 4 Ruzuja' quiu' lu guich ni
quié gndznu' nac gduté li 1€ na' chnazédu'.

Rulu'é gbaz la'y queé' Dios ca zi'a galjé' Juan, bonni' uquilé' bundch nis

5Dza ni'té cati' gna bé'é luyd Judea Herodes, ni' zoé' bxuz 1€' Zacarfas. Nabablené' cg'
bxuz, nazi' lei C5' Queé' Abfas. Nacnu ca' zxi'n xsoé' Aardn, bonni' guqué' bxuz blau zi'al,
Elisabet, ngul queé' Zacarias na'. © Nacqué' tsahui' lahué' Dios Zacarias len Elisabet, len
gdu ladxi'qué' tuné' ca rna xtidzé'é Dios len le rna bé' zxba queé'. Cni guc, nutu nu guc bi
gné quequé'. 7 Nutu nu zoa bi'i quequé', le nacnu ngul huédx Elisabet, ati' chnagulqué'
gropté'.

8 Bdxin dza gul-la' uldz qui c6' na' nabablené' Zacarias luné' dxin lahué' Dios, lu ydl-la'
bxuz quequé'. 9 Ca nalébcné' tuné' bxuz, gul-la' uldz queé' Zacarias gyazié' lu latj la'y qui
gdau' quié uzégui'é yal lahué' Xanru' Dios. 10 Tsal ni' ruzégui'é yal Zacarias na', gulacud'
ni'l ydgu'té bundach, tu'lidz Dios. 11 La' na'z bului' lahué' gbaz la'y queé' Xanru' ga zoé'
Zacarfas na', zuiné' tsla'a yubél bcugu la'y ga na' regui yal. 12 Cati' blé'iné' gbaz la'y na'
Zacarias, gré'é bagui'i len gudxi bdzobné'. 13 Ni'r gudxé' 1&' gbaz la'y na', gné':

—Zacarfas, cutu gadxinu', le chbyonné' Dios le rnabu' lahué', ati' uzoanu-bi' tubi'
bi'i bénni'dau’ Elisabet, ngul quiu', ati' gu'u labi' Juan. 14 Gata' quiu' le uzi'u xbey len
udzijnu!, ati' zian nup ludziji ladxi'gac le guljbi' bi'idau' na', 15 le gactscabi' zx6n lahué'
Dios. Cutu gui'jbi' xisi uva len clég tu le rsudxi bundach, ati' gdu séalené'-bi' Dios B&'
La'y cati' su lau zi'a galjbi'. 16 Guné' Juan ni ga luhuac queé' Xanru' zian bunéch Israel.
17 Noré' Lé' ca Xanru', ati' la'cua'len 1&' B6' na' len ydl-la' huac na' gulacua'len Elias,
bonni' bé'é didza' uldz queé' Dios. Cni guné' quié uné' tuz nup nacgac xuz len zxi'nqué',
len uzéjni'né' nup ta'dd'baga’ quié lacqué' tsahui', len uc6zé' bunach lacqué' sina' la'z{'
lu na'qué' Xanru'.

18 Gnabné' gbaz la'y na' Zacarfas, rné":

—;Bizxa gac bé' quié gnozda' lac 1é ni? Chnagula' neda' len chnagulnu ca' ngul quia'.

19Bubi'é didza' gbaz la'y na', rné':

—Neda' lea' Gabriel. Runa' dxin lahué' Dios. Léczé' bsolé'é neda' giif'lena' li' didza',
len quixjoi'da' li' didza' dxi'a ni. 20Na'a, le cutu gyéjlé'u xtidza'a, gcddzu' len cutur gac
gneu' cati' gacr 1€ ni. Yugu'té 1€ ni udxin cati' gdxin dza qui.

21 Tsal ni' tac 1€ ni, nacud' ni'l bunéch, ta'bsz€' Zacarfas, ati' tu'banné' le rdzeyné'
xtsey ga na' zoé' lu latj la'y. 22 Cati' burujé' Zacarfas, cutu guc giii'lené' lequé' didza',
ati' gldquibe'iné' blé'iné' tu le bului'iné' 1€' Dios lu latj la'y. Buld' bului'zé' Zacarfas,
buzéjni'né' lequé', le curdc gné'.

23 Cati' bza'a yugu' dza na' ral-la' guné' dxin lahué' Dios Zacarias, ni'r bojé' lidxé'.
24 Gdod yugu' dza na' bia'nu-bi' 1é'nu bi'idau' Elisabet, ngul queé' Zacarfas na', ati' gdu
gayu' beo' buga'nznu yu'u. Gza' ladxi'nu, 25 rnanu:

—Cniruné' quia' Xanru'. Ruza' ladxé'é quia' bi'idau', len runé' ga cutur utui'da' laugac
bunéch.

Rguixjo'é gbaz la'y ca zi'a galjbi' Jestis

26 Cati' chguc xop beo', bului' lahué' gbaz la'y na', le bsolé'é 1éczé' Gabriel Dios, tsijé'
Nazaret, tu yodz luyt Galilea. 27 Dios bs6lé'é 1" ni' tsajyué'-bi' tubi' bi'i ngul ra'bandau’
1ébi' Marfa. Chnaz{' lu na'bi' Marfa utsdg nd'lenbi'-né' bonni' 1€' José. Naqué' José zxi'n

xs0é' David, bonni' gna bé'iné' bundch Israel. 28 Cati' gyazié' Gabriel na' ga zoabi' Marfa,
gudxé'-bi'":

—Padiux. Dios ruzd' ladxé'é quiu'. Zéalené' li' Xanru' Dios. Léczé' bené' ga nacru' li'
bica' ba ca yugu'té ngul.

29 Cati' blé'ibi' gbaz la'y na' Marfa, gré'bi' bagui'i ni'a qui didza' na' bé'€, len rubani
ladxi'bi' nacx rna didza' na' bulidzé'-bi' gbaz la'y na'. 39 Ni'r gudxé'-bi' gbaz la'y na',
rné':

—NMarfa, cutu gadxinu', le chbdél-li'nu' le ruza' ladxé'é quiu' Dios. 31 Na'a, tsu'ubi' 1é'u
tubi' bi'idau', ati' uzd'-bi' tubi' bi'i bénni'dau', ati' gu'u labi' Jests. 32Jests ni gactéré'
blau, len si' L&' Zxi'né' Dios, Nu nactér blau. Xanru' Dios guné' ga gna bé'é ca na' gna
bé'é David, xuz gul gddd queé'. 33 Jests na' gna bé'iteczné' bunach Israel, ati' le gna bé'é
L&' gatga udx qui.

34Ni'r gnabibi' gbaz la'y na' Marfa, rnabi'":

—;Nacxcz gac 1€ ni, le cutu zbalena' bonni'?

35Bubi'é didza' gbaz la'y na', ré'-bi'":

—Gdxiné' ga zu' Dios Bo' La'y, ati' soalen li' yol-la' huac queé' Dios, Nu nactér blau, le
gac ga zu' ca tu zxul rgu'u béaj. Qui 1é ni na' bi'i bénni'dau' na' ral-la' galjbi', tsu'ubi' lu
né'é Dios, ati' si' labi' Zxi'né' Dios. 3¢ Yetd ca', Elisabet, ngul di'a dza quiu', chnua'nu-bi'
ca' 1é'nu tubi' bi'i bdnni'dau' zal-la' chnagulnu. Gulané' queénu: “Nacnu ngul husdx”,
san chzeaj xop beo' nua'nu-bi' 1é'nu bi'idau' na'. 37 Cutu bi zoa le cusdqui'né' Dios.

38 Ni'r Marfa gnabi":

—Ni zoa'. Tsaz naca' huen dxin queé' Xanru'. Gac quia' ca na' chgnau'.

Ni'r la' buza'té' gbaz la'y na' ga zoabi' Marfa.

Maria zajyubi'-nu Elisabet
39 La' dza ni'z gyu'ubi' n6z Marfa, ati' jarélu'bi' gyeajbi' ga nac gui'adau', bdxinbi' tu
y6dz luyt Judea. 49O Ni' gyazbi' lidxé' Zacarias len gudxbi'-nu Elisabet:
—Padiux.
41 Cati' bydninu Elisabet didza' na' bé'bi' Marfa, la' butaté cuinbi' bi'i hué'ndau’ na'
yu'ubi' 1é'nu, ati' duséalené'-nu Dios B&' La'y. 42Ni'r bé'nu zidzj didza' Elizabet, rnanu:
—Chnuné' Dios ga nacru' li' bica' ba ca ydgu'té ngul len chnuné' ca' ga nacbi' bica'
ba bi'idau' na' yu'ubi' lé'u. 43 ;NUzxaté neda', za'nu quia' xné'é Xana'? 44 Cati' byonda'
didza' bé'u, bulidzu' neda', lu y6l-la' rudziji queébi' la' butaté cuinbi' bi'i hué'ndau' ni
yu'ubi' lé'a. 45Bica' bau' li' le gyéjlé'u xtidzé'é gbaz la'y, ati' udxincz 1é na' gudxé' li' ulaz
queé' Xanru'.
46 Ni'r gnabi' Marfa:
“Gdu ladxa'a runa' Xanru' zxon,
47 Len rudziji ladxi'lena'-né' Dios, Nu rusld neda'.
48 Dioscz buzd' ladxé'é quia' neda'.
Yu'a lu né'é, tsaz naca' huen dxin queé'.
Na'a su lau, ca nac quia' la'na:
‘Bica' ba ngul na'”’
49 ZxOntér nac le bené' quia' Dios und bé'.
La'y nac 1é'.
50 L&' ruhuechi' 1adxi'teczé' bunach tadxi Lé'
Na'a dza len dza zi'a za'c.
51Yugu' yol-la' huac zx6n chbené' Lé'.
Buz6tjé' nup glun zxo6n yol-la' rejni'i quegac.
52 Bugiié' yol-la' una bé' quegac nup glac blau,
Len bené' ga glac blau nup glac noxj ladxi'.
53 Bené' ga guluhudlj guladze'i nup guladin,
Len buca'né' ca'z nup gulale'i y6l-la' tsahui'.

54 Guclené' bundch Israel, nup na' tun xchiné',
Le yajneyné' lequé' len buechi' ladxé'é lequé'.
55 Bené' ca gzxi' lu né'é guné' quequé' xuz xtau'ru’
Lenca' queé' Abraham len quegac zxi'n xsoé'.”
56 Buga'nlenbi'-nu Elisabet Maria gdu ca tsonn beo', ati' gddd ni' boajbi' lidxbi'.

Le guc cati' guljé' Juan, bénni' buquilé' bundch nis

57 Cati' bdxin dza ral-la' soabi' bi'idau' queénu Elisabet, buzoanu-bi' tubi' bi'i bdn-
ni'dau'. 58 Gulayoni dzag yu'u queénu len yugu' di'a dza queénu ca na' guc, buechi'
ladxé'é-nu Dios, ati' guludzijilen 1énu. 59 Cati' chguc xunu' dza zoabi' bi'idau' na',
guladxing' di'a dza queénu quié la'chugué' lu xpéla'bi' bi'i bonni'dau' na' 1é na' gac bé'
naquibi' queé' Dios, ati' té'nné' lu'é labi' Zacarias ca na' [&' xuzbi'. ¢ Ni'r bubi'inu didza'
Elisabet, xna'bi', rnanu:

—Cutu. Juan si' labi'.

61 Gulanabné'-nu, ta'né":

—;Bizx queé? Nutu nu di'a dza quiu' 16' Juan.

62 Ni'r gululd' gulului'zné', gulanabné' xuzbi' nacx ré'nné' gu'é labi'. 63 Gnabé' tu
blagdau' Zacarias na', ati' buzujé' lahui cni: “Juan 1ébi'.” Gulubanné' yugu'té'. ¢4 La'
ni'z boaljté ru'é Zacarfas na' len buguitjté ludxé'é, ati' bé'é didza' le glu'é Dios y6l-la' ba.
65 Ni'r gladxiné' len gulubanné' yugu'té dzag yu'u quequé', ati' yugu'té yédzdau' nacud'
lu gui'adau' luyd Judea, gzé didza' ca guc 1€ ni. ¢ Gulaza' ladxi'gac yugu'té nup gulayoni
ca na' guc, ta'na:

—;Nacxcz gacbi' bi'i bénni'dau' ni? Le nacté zéalené'-bi' Xanru'.

Didza' bé'é Zacarias uldz queé' Dios

67 Ni'r dusdalené' Zacarias, xuzbi' Juan, Dios B6' La'y, ati' bé'é didza' ulaz queé' Dios,
rné":
68 “y§l-la' ba Dios, Xangac bunach Israel
Le duyté' ré'u, bunich queé', len béa'ué' ré'u.
69 Bsolé'é queéru' Nu usla ré'u,
Len y6l-la' huac zx6n qui,
Nu na' gulj ladj zxi'n xsoé' David,
Huen dxin queé' Dios.
70 Dza ni'té gzxi' lu né'é guné' cni,
Nac ca na' gné' lu rd'aqué' bonni' glu'é didza' uldz queé'.
71 Gzxi' lu né'é uslé' ré'u
Lu na'gac nup ta'léy ré'u
Lenca' lu na'gac nup cuta'le'i ré'u dxi'a.

72 Gzxi' lu né'é huechi' ladxé'é xuz xtau'ru'
Len tsajneyné' le gzxi' lu né'é le nac la'y.

73Lé ni bené' tsutsu xtidzé'é gzxi' lu né'é,

Le guné' queé' Abraham, xuzru' gul gdéd,

Le nac tu le ral-la' guné' queéru' ré'u.

74 Gzxi' lu né'é uslé' ré'u

Lu na'gac nup cuta'le'i ré'u dxi'a

Quié cutur gadxiru' gunru' xchiné' Lé',

75 Len quié gacru' ba'a ladxi' len gdu dxi'a
Lahué' Lé' yugu'té dza soaru' gbanru'.

76 Li', zxi'na'dau', si' lau' bonni' ru'é didza' uldz queé' Dios Nu nactér blau
Le tsajnoru' ca Xanru'cz, upa'u noz ga todé'.

77 Gunu' ga la'nézi bunach queé' ca gac lula
Len ca na' unit lahué' Dios dul-la' nabaga'qué'.
78 Cni gac, le ruhuéchi'tsca ladxé'é ré'u Dios

Len runé' ga tseni' queéru' Nu nac yen{' gdu.
79 Lei gunn yen{' ga nacud' nup nacud' gap nac chul len gap nac lu zxul qui yél-la' gut
Quié ugt'u ré'u noz ga cd' dxi ladxi'dau'ru'.”

80 Gzx6nbi' bi'i bonni'dau' na' len bdip ladxi'bi'. Gzoazbi' gap nac lu latj ca'z cati'
bdxinr dza bului' laubi' laugac bunéach Israel.

2

Le guc cati' guljbi' Jestis

1La' dza ni'z gna bé'é Augusto César la'yaz lu guich ydgu'té bundch nacud' yodzlyu.
2 Cati' zi'al 1zu gulayéz lu guich ni, rna bé'é luyt Siria bonni' 1é' Cirenio. 3 Yagu'té bunach
yjac yodz qui queéqué' ga na' nababqué' quié la'yazié' lu guich. 4Gzé'€ José yodz Nazaret
luyt Galilea, zijé' luyt Judea, len bdxiné' yodz Belén, ga ni' guljé' David, le naqué' José
zxi'n xsoé' David na'. > Gyijé' ni' José quié tsazié' lu guich, ati' dzagbi'-né' Marfa, bi'i ngul
naz{' lu na'bi' utsag na'lenbi' 1€', len chzoa soabi' bi'idau' queébi'. ¢ Cati' ni' nacu'é lu
y6dz Belén, bdxin dza soabi' bi'idau' queébi'. 7 Ni' buzoanu-bi' tubi' bi'i bénni'dau', bi'i
zi'al queénu. Buchdlinu-bi' yugu' lri'dau', ati' gdixjnu-bi' tu lu yu'udau' ga ta'gd'u le
taguba' boa' quegac bundch yu'ugac noéz. Cni guc, le cutu bdzdli latj la'cu'é lu yu'u ga ni'
ta'dxiné' bénni' yu'ugac néz.

Tu'lui’ lahué' gbaz la'y queé' Dios ga nacu'é bonni' tu'yué'-ba' bs'cu' zxila'

8 Gal-la' ra' yodz Belén nacu'é ladj guixi' bonni' tu'yté'-ba' bs'cu' zxila', tun chi'é-ba'
chdzs'l. 9La' bului'té lahué' gbazla'y queé' Xanru' gana' nacu'é. Glu'uyeni' gana'nacu'é
y6l-1a' yeni' queé' Xanru!, ati' gladxiné'. 10Ni'r gudxé' lequé' gbaz la'y na', rné":

—Cutu gadxili'. Na'a rguixjéi'da’ 1bi'ili' didza' gun ga udzijitsquili', le luzi' ca' xbey
yagu'té bundch. 1 Na'a chguljbi' ladzé' David Nu usl4 1bi'ili'. Nu ni nac Cristo, Xanru'.
1216 ni gac bé' nu nacbi'. Udzdlili'-bi' bi'idau' na', nardlibi' yugu' lari'dau' len débi' tu lu
yu'udau' ga ta'gt'u le tdguba' béa' quegac bunach yu'ugac néz.

13 Ga na' zoé' gbaz la'y na', tu tsalz gulului' lauqué' zianr ca' gbaz la'y queé' Dios,
narujqué' yehua' yubd len ta'gu'é Dios y6l-la' ba, ta'né":
14y3]-la' ba Dios zoé' xtsa',

Ati' gac luyt le cuequi dxi ladxi'dau'qué'
Bonni' rdzag ladxé'é lequé' Dios.

15 Cati' guluzé'é gbaz la'y na' ga ni' nacu'é, zhusjqué' yehua' yub4, ni'r glé 1za'qué' tug'
yettié' bonni' uyt bo'cu' zxila' na', ta'né":

—Uy¢éajtsca'ru' Belén quié glé'iru' 1€ ni chguc ca na' chbului'iné' ré'u Xanru'.

16 Jarélu'queé' yjaqué' ati' yajxaca'qué' Marfa len José, lenca' bi'idau' na', débi' tu lu
yu'udau' ga ta'gd'u le tdguba' béa' quegac bunach yu'ugac noz. 17 Cati' gulalé'ing' 1ébi',
gulaguixjo'é 1€ na' zi'a gudxé' lequé' gbaz la'y na' ca nac queébi' bi'idau' na'. 18 Gulubani
ylgu'té nup gulayoni didza' glu'é bonni' uyt bé'cu' zxila' na'. 19 Glu'uz icj nagnu yugu'
didza' ni Marfa, ati' gza' 1adxi'nu ca nac qui. 20 Zhugjqué' bénni' na' uyt bé'cu' zxila',
tuné' zx6n Dios len ta'gu'é Lé' yol-la' ba ni'a qui yigu'té 1é na' gulayonné' len gulalé'ing',
le guc ca na' gudxé' lequé' gbaz la'y na'.

Ta'gu'é-bi' bi'idau' Jesus lu né'é Dios

21 Cati' chguc xunu' dza zoabi' bi'idau' na', gulachugué' lu xpéla'bi' 1é na' nac bé'
naquibi' queé' Dios, ati' glu'é labi' Jesus ca na' chbé'czé' labi' gbaz la'y na' zi'al cati' zi'a
tsu'ubi' 1é'u xna'bi'.

22 Cati' chbza'a dza qui le tu'pd' cuincnu ngul ca rna bé' zxba queé' Moisés, gu-
laché'é-bi' bi'idau' Jests Jerusalén quié la'gu'é-bi' lu né'é Xanru' Dios. 23 Cni gluné', le
naytj lu guich lu zxba queé' Xanru' le rna: “Ytgu'tébi' bi'i bonni'dau' naccbi' bi'i zi'al
queénu xna'cbi', lubijé'-bi' quizi queé' Xanru' Dios.” 24 Qui 1€ ni na' yjaqué' ni' quié

ludédcdé'-ba' len la'gu'qué'-ba' lahué' Dios chopba' gligudau' o chopba' budédau' ca na'
rna bé' zxba queé' Xanru' Dios.

25Dza ni'z zoé' Jerusalén tu bonni' 1€' Simedn. Bonni' ni naqué' tsahui' len rej ladxé'é
Dios. Rb6zé' Nu na' gs6lé'é Dios, Nu gaclen bundch Israel. Zéalené' Simedn na' Dios B6!
La'y, 26 len chbului'iné' 1&' cutu gatié' cati' glé'irné' Cristo, Nu na' gs6lé'é Xanru' Dios.
27Bdxiné' Simeén na' nchil gdau' le bché'é 16" ni' Dios B6' La'y. Cati' gulaché'é-bi' bi'idau’
Jesus nchil gdau' xuz xna'bi' quié luné' queébi' ca rna bé' zxba na', 28 ni'r bunidé'-bi'
Simedn na', len gyij ladxé'é Dios, rné":

29 “Xana', na'a huac gunnu' neda' latj gatia',
Soa dxi ladxa'a

Le chguc le gudxu' neda', huen dxin quiu'.
30Chblé'ida' Nu na' buzoaczu', Nu usléd bunéch,
31Nu na' ruld'u lahui laugac ytugu'té bunéch.
321.6bi' nacbi' yen{' uzeni' bunach gza'a

Len nacbi' ca' yen{' quegac bundch Israel quiu'.

33 Gulubanné' José len Maria, xna'bi' bi'idau' Jesus, ca nac 1€ na' gné' Simeén ca nac
queébi' Jesus. 34 Gnabné' Dios Simedn guné' ga gac dxi'a quequé', ati' gudxé'-nu Marta,
xna'bi' Jesus, rné':

—Byutsca'. Bi'i ni nuz6é'-bi' Dios quié gunbi' ga la'chixi bunach zian, ati' luhu6és
bunéch zian ladj bunach Israel. Gacbi' tu le nac bé', ati' lané queébi' bunach. 35 Gac cni
quié la'la" lahui le ta'za' 1ddxi'gac bunéch zian. Yugu' 1€ ni lac quiu' ca tu guia tuchi' le
tsaz ladxi'da'u.

36 Zoanu ca' ni' Ana, ngul rui'nu didza' uldz queé' Dios. Nacnu zxi'né' Fanuel, bonni'
nababé' di'a dza queé' Aser. Chnagultscanu Ana na', le gzéalennu bonni' queénu gdu
gadx iz gdéd gucnu ra'bandau', 37 ati' bga'nnu uzéb cati' bdxinté dza chyu'unu gdu
ca taplalj yu tap iz. Cutu ca' rubi'i ruza'nu ga nac nchil gdau'. Rél len té dza rej
ladxi'nu-né' Dios, runnu gubds len rulidznu-né' Dios. 38 La' na'z bdxinténu ni', rénu-né'
Dios: “Xclenu'.” Gdixj6i'nu ydgu'té bunach ca nac queébi' bi'idau' Jests, bunach na'
nacud' Jerusalén, ta'bdz dza gdxin Nu na' gs61é'é Dios gaclen bunéach.

”

Zhudjqué' José len Maria y6dz Nazaret
39 Gdod gluné' José len Marifa yugu'té le rna bé' zxba queé' Xanru' Dios, yhudjqué'
ladzqué' Nazaret luyd Galilea. 40 Gzx6nbi' bi'idau' Jesus len bdip ladxi'bi'. Guta' queébi'
yol-la' rejni'i, ati' zx6n nac le ruza' ladxé'é queébi' Dios.

Rudxinbi' bi'idau' Jestis nchil gdau'

41Yugu'iz rjaqué' Jerusalén xuz xna'bi' Jesus cati' rac Lni Pascua, Ini tu'spané' bonni'
judio ca bené' Dios, bubijé' xuz xtau'qué' luyd Egipto. 42 Cati' chyu'ubi' chinnu iz bi'i
Jesus, yjaqué' Jerusalén ca tunczé' cati' rac Ini na'. 43 Cati' gdod Ini, zhudjqué', san
buga'nbi' Jerusalén bi'idau' Jesus, san cutu tdquibe'iné' José len Maria, xna'bi' Jests. 44Le
taquiné' nitsa'bi' ladj bunach zian yi'ulengac lequé' néz, tu dza nayé' gulazé'é. Ni'r
cati' guluguiljé'-bi' gap nacud' di'a dza quequé' len gap nacud' nup ninbé'qué' 45 cutu
guludzolné'-bi'. Qui 1€ ni na' yhusjqué' Jerusalén, zajtiljqué'-bi'.

46 Cati' chguc dza bunn, guludzolné'-bi' ga nac nchil gdau', r6'bi' gatsj lahui'lé' bonni'
gdau' tu'sédi, ruzé nagbi' didza' tu'é len rnabi ytdxibi' lequé'. 47 Gulubani ytgu'té nup
gulayoni didza' bé'bi' ca nac yol-1a' rejni'i queébi' len ca nacgac didza' bubi'ibi'. 48 Cati'
gulalé'iné'-bi' xuz xna'bi', gulubanné', ati' gudxnu-bi' xna'bi', rnanu:

—Zxi'na', ;bizx quié benu' cni queétu'? Byutsca!, len y6l-la' rudbi rugui'i buguiljtu'
li' neda' len xuzu'.

499Ni'r gudxbi' lequé' Jesus, rnabi':

—;Bizx quié buguiljli' neda'? ;Naru' cu ndzili' run baytidx guna' xchiné' Xuza'?

50 Cutu gulayéjni'né' xuz xna'bi' didza' na' gudxbi' lequé'.

51Bbajlenbi' lequé' Jests, budxinbi' Nazaret, ati' benbi' ca rna xtidza'qué' xuz xna'bi'.
Glu'znu icj ladxi'dau'nu ytgu'té 1é ni Marfa, xna'bi' Jesds. 52 Rata'r queébi' bi'i Jests
y6l-1a' rejni'i, len rzxénbi'. Burujbi' dxi'a lahué' Dios len laugac bunach.

3

Lban runé' Juan, bonni' ruquilé' bundch nis

1Cati' chguc chinu iz rnabe'iné' gduté yodzlyt Tiberio César, ati' rna bé'é Poncio Pilato
luydJudea, ati' Herodes rna bé'é ca' luyt Galilea, ati' Felipe, boché'é Herodes na', rna bé'é
luyt Iturea len luyt Traconite, ati' Lisanias rna bé'é luyt Abilinia, 2yugu' dza na' nacqué'
bxuz blau Ands len Caif4s, ati' la' na'z Dios bé'lené' Juan, zxi'né' Zacarfas, didza' cati' ni'
zoé' Juan lu latj ca'z. 3 Rdé' Juan ni yugu'té latj nacud' ra' yegu Jordan, runé' lban ca
ral-la' la'dil nis nup tu'bi'i ladxi'gac quié unit lahué' Dios dul-la' nabdga'qué'. 4 Guc cni
ca na' nayuj lu guich la'y yugu' didza' bé'é Isafas, bonni' bé'é didza' uldz queé' Dios, rna:
Ry6n chi'é bonni' rulidzé' lu latj ca'z, rné":

“Gul-pd' n6z gdxin queéli' Xanru'.

Gul-bij li yugu' noz las todé'.

5 Gdzé'igac ytigu'té gap nac réga'.

Luhuddc lachi' yugu'té gui'a sib len gui'adau'.

Lurdj li n6z nayéycj nardligac,

Ati' luhu6ac dxi'a n6éz guigj.

6La'le'i yagu'té bundch Nu na' gsolé'é Dios, Nu usld bunach.”

7 Cati' gulardj bundch zian quié la'dil nis lu né'é Juan, 1&' gudxé' lequé":

—Lbi'ili', di'a dza quecba' bél snia'. ;Nuzxa bului'i Ibi'ili' gzxundjli' yol-la' rusyidx
zi'a gac quegac bundch? & Na'a, gul-gtin le lac bé' chbubi'i ladxi'li' len cutu sa' ladxi'li',
cugnali': “Nactu' tsahui' le nactu' zxi'n xsoé' Abraham”, le répa' Ibi'ili', huac quel-1&'¢
Dios yugu' gui6j ni len guné' ga luhudéc zxi'n xsoé' Abraham. Nacli' ca yugu' yag. Chzoa
rb6z guia huag gchugu yugu' yag. Yugu'té yag cuta'bia le nac dxi'a, la'chugué' yag na'
len la'gu'é leygac lu gui'.

10Ni'r gulanabi 1&' bunédch nacud' ni', ta'na:

—;Nacx gantsatu'?

11 Bubi'é didza' Juan, ré' lequé":

—Nu dé chop zxey ral-la' unddzj qui nu cudé qui, ati' nu dé le gagu, lézca' cni ral-la’
quis quegac nup cudé le lagu.

12 Guladxiné' ca' ni' quié la'dilé' nis la'qué' bénni' tu'quizxjé' lazgac bunach uldz qui
y6dz zi'tu', ati' gulanabné' 1¢', ta'né":

—Bonni' usédi, jnacx guntsatu' netu'?

13 Juan gudxé' lequé":

—Cutu uquizxjrli' tsca le chgna bé'iné' 1bi'ili' bonni' una bé'.

14 Gulanabné' ca' 1 la'qué' bonni' rjaqué' gdil-1, tamé":

—Nazx netu!, nacx guntu'?

Juan gudxé' lequé":

—Cutur gun gadxili' nitd bunach quié cuali' le dé qui. Cutur gnéli' quegac bunach le
cundcz quié gunli' ga la'guizx;j Ibi'ili', san gul-dzag 1adxi'li' tsca razxjli'.

15 Ta'z4' 14dxi'gac bundch na' ta'bdz Nu na' ral-la' gs61é'é Dios, chqui' naqué' Juan na'
bonni' 1€' Cristo. 16 Bubi'é didza' Juan, gudxé' yugu'té', rné':

—Le nacté neda' ruquila' Ibi'ili' nis, san z&'é€ bonni' guné' le rului'z yél-la' rdil nis ni,
gchizié' Ibi'ili' Dios B! La'y len le nac gui' queé'. Bonni' ni napré' yol-la' und bé' ca neda,
ati' neda' cutu naca' Isaca' gleycja' 161&' nudé'é. 17 Z6né' lu né'é beo' qued' ati' ulubé' ga
rlub zxoa' xtil queé', 1é ni ruluf' le gac quegac bundch. Utubé' zxoa' xtil, len cu'é lei xlatji,
san béb qui uzégui'é lu gui' le gatga ul.

18 Ca nacgac didza' ni len yela'gac zian didza' le bchizié' icj naggac bunach, bené' Iban
Juan lauqué' qui didza' dxi'a. 1 Juan na' buquié' Herodes, bonni' rna bé'é, le zéalené'-nu
Herodias, ngul queé' Felipe, bonni' boché'é, lenca' le runé' zian le cunac. 20 Ni'r bené'
Herodes tu le nacr huia'dd', glu'é lidx guia Juan na'.

Rdilé' nis Jesus
21Dza na' zi'a gdzuné' lidx guia Juan, cati' ni' ruquilé' bunach nis, bdilé' ca' nis Jesus.
Cati' ni' rulidzé' Dios, gyalj luzxbd 22 ati' botjé' Dios B6' La'y, bdxiné' ga na' zoé' Jesus.
Bului' lahué', rné'é ca tuba' budédau', ati' byon chi'i Nu rui' didza' yehua' yuba, rna:
—Li' nacu' Zxi'na'. Nadxi'ida' Li' len rdzag ladxa'a Li'.

Yugu' xuz xna' gul queé' Jestis
23 Cati' gzu lahué' runé' xchiné' Jesus, yu'é ca chi urud' iz. Taqui bundch naqué' zxi'né'
José. Jesus naqué' zxi'n xsoé' Elf,
nu na' naqué' xuznu Marfa.
24El{ na' guqué' zxi'né' Matat,
nu ni guc zxi'né' Levi,
nu ni guc zxi'né' Melqui,
nu ni guc zxi'né' Jana,
nu ni guc zxi'né' yeté' José.
25 José ni guqué' zxi'né' Matatias,
nu ni guc zxi'né' Amés,
nu ni guc zxi'né' Nahum,
nu ni guc zxi'né' Esli,
nu ni guc zxi'né' Nagai.
26 Nagai na' guqué' zxi'né' Maat,
nu ni guc zxi'né' yetué' Matatias,
nu ni guc zxi'né' Semei,
nu ni guc zxi'né' yetué' José,
nu ni guc zxi'né' Juda.
27Juda na' guqué' zxi'né' Joana,
nu ni guc zxi'né' Resa,
nu ni guc zxi'né' Zorobabel,
nu ni guc zxi'né' Salatiel,
nu ni guc zxi'né' Neri.
28 Neri na' guqué' zxi'né' yettié' Melqui,
nu ni guc zxi'né' Adi,
nu ni guc zxi'né' Cosam,
nu ni guc zxi'né' Elmodam,
nu ni guc zxi'né' Er.
29Er na' guqué' zxi'né' Josué,
nu ni guc zxi'né' Eliezer,
nu ni guc zxi'né' Jorim,
nu ni guc zxi'né' yetué' Matat.
30 Matat na' guqué' zxi'né' Levi,
nu ni guc zxi'né' Simedn,
nu ni guc zxi'né' Juda,
nu ni guc zxi'né' yetué' José,
nu ni guc zxi'né' Jonan,
nu ni guc zxi'né' Eliaquim.
31Eliaquim na' guqué' zxi'né' Melea,
nu ni guc zxi'né' Maindn,
nu ni guc zxi'né' Matata,
nu ni guc zxi'né' Natan.

32Natan na' guqué' zxi'né' David,
nu ni guc zxi'né' Isai,

nu ni guc zxi'né' Obed,

nu ni guc zxi'né' Booz,

nu ni guc zxi'né' Salmén,

nu ni guc zxi'né' Naason.

33 Naasén na' guqué' zxi'né' Aminadab,
nu ni guc zxi'né' Aram,

nu ni guc zxi'né' Esrom,

nu ni guc zxi'né' Fares,

nu ni guc zxi'né' yetué' Juda.
34Judd na' guqué' zxi'né' Jacob,
nu ni guc zxi'né' Isaac,

nu ni guc zxi'né' Abraham,

nu ni guc zxi'né' Taré,

nu ni guc zxi'né' Nacor.

35 Nacor na' guqué' zxi'né' Serug,
nu ni guc zxi'né' Ragau,

nu ni guc zxi'né' Peleg,

nu ni guc zxi'né' Heber,

nu ni guc zxi'né' Sala.

36 Sala na' guqué' zxi'né' Cainén,
nu ni guc zxi'né' Arfaxad,

nu ni guc zxi'né' Sem,

nu ni guc zxi'né' Noé,

nu ni guc zxi'né' Lamec.

37 Lamec na' guqué' zxi'né' Matusalén,
nu ni guc zxi'né' Enoc,

nu ni guc zxi'né' Jared,

nu ni guc zxi'né' Mahalaleel,

nu ni guc zxi'né' yetué' Caindn.
38 Caindn na' guqué' zxi'né' Ends,
nu ni guc zxi'né' Set,

nu ni guc zxi'né' Adan,

nu ni guc ca zxi'nczé' Dios.

4

Rzi' bé' Jesus Satands tu' x6hui'

1Buzé'é Jests ra' yegu Jordan, gdu zéalené' Lé' Dios BS' La'y, ati' Dios B! La'y na' bché'é
Jesus lu latj ca'z. 2Gzoé' ni' Jests gdu ca choa' dza, ati' gzxi' bé' Lé' tu' x6hui' quié gun
ga gchixiné' Jesus. Cutu bi gdahué' Jesus yugu' dza na', ati' gdodr ni' rduné'. 3 Ni'r gudx
Jesus tu' x6hui' na', rna:

—Chqui' nacczu' Li' Zxi'né' Dios, gnatsca' luhudac y&t xtil guidj ni.

4Bubi'é didza' Jesus, ré' lei:

—Naydj lu guich, rna: “Clégz yot xtil nabanigac bundch, san nabanigac ca' yugu'té
xtidzé'é Dios.”

5Ni'r bché! Jests tu' xShui' na' ga nac tu lu gui'a sib ati' tu chi'idau'z bului'i Lé' ytugu'té
xlatjgac nup ta'na bé' yodzlyd. ¢ Ré Jesus tu' x6hui' na', rna:

—Gunna' quiu' ydgu'té xlatjgac nup ta'nd bé' ni len yél-la' tsahui' quegac, le nadéd lu
na'a ydagu'té 1€ ni, ati' nu ré'nzda' ru'a qui. 7 Chqui' Li' uzechu zxibu' lahua' gunu' neda'
zx0n, ylagu'té 1€ ni gaqui quiu'.

8 Bubi'é didza' Jesus, ré' lei:

—Bcuit ga zoa', Satanas, le naydj lu guich la'y le ré netu', rna: “Xanu' Dios tsej
ladxu'u-né', len tuzé' L&' gunu' xching'.”

9Ni'r bché' Jesus Jerusalén tu' x6hui' na', ati' budxia Lé' cju'u gdau', len ré Lé":

—Chqui' nacu' Zxi'né' Dios, busladzu'tsca' cuinu' ni 10 le nayj lu guich la'y, rna:
Dios gsolé'é gbaz la'y queé, laclené' Li'.
1 1una'qué' luchisé' Li'
Cui tsajchegu'u guidj, cugunu' zi' ni'u.

12Bubi'é didza' Jesus, ré' lei:

—Nayuj lu guich la'y, ré netu': “Cutu si' bé'u Xanu' Dios.”

13 Cati' cutu budzoli yett le si' bé' Jests tu' x6hui' na', buzd' ga zoé' tu chi'idau'.

Rzu lahué' Jesus runé' xchiné' luyu Galilea

14Bgjé! Jesus luyu Galilea, dé lu né'é yol-la' huac queé' Dios B&' La'y. Gzé didza' ca nac
queé', ati' gulayoni bundch nacud' yigu'té yodz gdu zbi'il. 15 Busédné' bunach Jesus gap
nac lu yu'u ga tu'dubé' tu'sédé' queé' Dios bonni' judio, ati' glun Lé' zxdn ylagu'té bunach
ni'.

Le bené' Jestis yodz Nazaret, ga nac ladzé'

16 Ni'r budxiné' Jesus yodz Nazaret ga ni' gzxoné'. Cati' bdxin dza la'y quequé' bonni'
judio, ca runczé' Jesus, gyazié' lu yu'u ga tu'dubé' tu'sédé' queé' Dios bonni' judio, ati'
gzuiné' quié ulabé' tu le nayyj lu guich la'y. 17 Guludédé' lu né'é Jesus guich ga na' naydj
didza' bé'é Isafas, bonni' bé'é didza' uldz queé' Dios. Cati' bsaljé' guich na', bdzolné' ga
nayUj lu guich le rna:
1876alené' neda' B6' La'y queé' Xanru!

Le nubijé' neda' quizi queé'

Quié quixjoi'da’ bunach yechi' didza' dxi'a.

Bsolé'é neda' una' nup rac zi' ladxi'dau'gac,

Len usyonda' nup nadzungac, ca gac lula,

Len una' bunach nachul laugac,

Len usla' bunach zoa nu runi leygac zi',

19Len guna' lban qui dza ruza' ladxé'é quegac bunach Xanru' Dios.

20 Ni'r butubé' guich na' Jesus len bugu'é lei lu né'é bonni' run chi'é yugu' guich la'y,
ati' gré'é. Ni'r guland' Jesus yugu'té nup nudubgac lu yu'u na'. 2! Gzu lahué' Jesus ré'
lequé":

—Na'a dza ni zoali' Ibi'ili', rudxincz le naydj lu guich ni.

22 Gulané' dxi'a queé' ytigu'té', len gulubanné' ca nac didza' dxi'a ru'é, ati' ta'né":

—Naru' clég bonni' ni zxi'né' José?

23Ré' lequé' Jesus, rné":

—Nazx huéli' neda' 18 ni ta'nd bundch, le rna: “Li', bénni' rudn bunéch, bun cuinu'.”
Lézca' cni huéli' neda': “Yugu' le bydnitu' benu' Capernaum, ben ca' ga ni nac ladzu'.”

24Gné' ca' Jesus:

—Le nacté répa' Ibi'ili', chqui' zoé' bonni' ru'é didza' uldz queé' Dios, cutu tun lé' ba
la'n bunéch ulddz qued'. 25 Le nacté répa’ Ibi'ili', gulacua'nu zian ngul uzéb luyd Israel
yugu' dza ni' zoé' Elias, bonni' bé'é didza' uldz queé' Dios, cati' ni' cutu gul guidj gdu ca
tsonn iz yu xop beo' ati' guc gbin luyd na', 26 san Dios cutu bsolé'é Elfas na' ga nacua'nu
ngul uzéb nacuau luyt Israel, san bs6lé'é 1&' ga na' zoanu ngul uzéb lu yédz Sarepta, le
nabab y6dz Sidén. 27 Lézca' cni, gulacud' luyd Israel zian nup te'i hué' nudzu' ruzéd dza
ni' zoé' Eliseo, bonni' bé'é didza' uldz queé' Dios, san cutu béaqué' nitié' bonni' nutse'é
ladj bunach Israel na', san béaqué' tuzé' Naaman, bonni' nababé' luyt Siria.

28 Cati' gulayonné' didza' ni, gulaleyné' yagu'té bonni' nacu'é lu yu'u ga na' tu'dubé’
tu'sédé' queé' Dios. 2° Ni'r gulayasé' len gulubijé' Jesds ni'l ra' yodz. Gulaché'é L&' ga
nac 1é'i gui'a guioj ga na' dé ladzqué' quié lusladzu'é Lé' ga nac 16'i gui'a guidj na'. 30 Ni'r
gdode' Jesus gatsj lahui'l ga na' nacu'€, zhuojte'.



San Lucas 4:31 89 San Lucas 5:5

Tu bonni' yu'u 1¢' bé' x6hui'

31 Ni'r gyijé' Jesus yodz Capernaum luyt Galilea, ati' ni' busédné' bunach yugu' dza
la'y quequé' bonni' judio. 32 Gulubanné' ca nac le rusédné' lequé' Jesus, le bé'é didza' ca
tu bonni' dé lu né'e.

33 Zoaté' ca' ni' lu yu'u ga na' tu'dubé' tu'sédé' queé' Dios bonni' yu'u 1€' bs' xchui',
ati' bé'é zidzj didza', 34 rné":

—Bsan netu'. jBizxaral-la'tu' quiu', Jesus, bénni' Nazaret? ;Naru' za'u usnitiu' netu'?
Nunbé'a Li' nu nacu'. Bénni' La'y queé' Dios nacu'.

35 Buzeyné' ba nadx bé' x6hui' na' Jesus, ré' lei:

—Bseyj ru'u len burdj lu bénni' ni.

Ni'r gru'n lyu bénni' na' bé' x6hui' na' laugac bunédch nacud' ni' len burujté lu bénni'
na', san cutur bi ben queé'. 36 Gulubanné' yigu'té' len glu'é didza' tué' len yeté', ta'né":

—Bizxa didza' ni ru'é? Len yol-la' und bé' len y6l-la' huac zx6n rna bé'iné' yugu' bo'
x6hui, ati' tu'rujté bo' x6hui' na'.

37 Gzé didza' ca nac queé' Jesus, ati' gulayoni bundch yagu'té yodz gdu zbi'il.

Ruuiné' Jesus xna'nu ngul queé' Pedro
38 Ni'r gyasé' Jests len burujé' lu yu'u ga na' tu'dubé' tu'sédé' queé' Dios, ati' gyazié'
lidxé' Simén. Ni' zoanu xna'nu ngul queé' Simén na', yu'unu tu xla, ati' glata'yué' lahué'
Jesus uné'-nu. 39 Gbigué'é Jesds ga na' dénu, ati' bulidzé' hué' xla na' yu'unu. La' brujté
tu xla na' yu'unu, ati' la' gyasténu len bé'nu le glahué'.

Rutiné' Jesus zian nup te'i
40Cati' chrbia gbidz, guladxin ni' ydgu'té nup nacua'len lequé' nup na' te'i qui queégac
guidzhué', ati' yjua'qué' leygac ga na' zoé' Jests. L&' bxoa né'é nup na' te'i, buné' leygac.
41 Guluryj ca' zian bd' x6hui' yu'ugac bunach te'i na'. Ta'bddxya'a bé' x6hui', ta'na:
—Li' nacu' zxi'né' Dios. )
Ni'r buzeyné' ba nadx yugu' bod' x6hui' na' Jesus, len cutu bé'é latj la'na, le nozigac
naqué' Cristo.

Runé' Jestis lban luyi Galilea

42Cati' za' ren{' yett dza, brujé' Jesis Capernaum na', ati' gyijé' tu latj ca'z. Ni' guluguilj
Jestis bunach zian. Cati' guladxiné' ga na' zoé', glé'nné' lutseyné' L&', cui uzé'é ga na'
nacu'é. $3Ni'r gudxé' lequé' Jesus, rné":

—Run bayudx tsija' gap nacud' yezica' yodz, tsjena' ca' ni' Iban qui didza' dxi'a ca rna
bé'é Dios. Qui 1é ni na' bsolé'é neda’ ni.

44 Cni guc, bené' Iban yugu' yodz luyt Galilea len gap nac lu yu'u ga tu'dubé' tu'sédé'
queé' Dios bonni' judio.

5

Ta'dzunba' bl zian
1Cati' ni' zoé' Jesus ra' nis zx6n naz{' lei Genesaret, guluqui gulutsutsj Lé' bunach zian

quié la'yoni xtidzé'é Dios. 2Ni'r blé'iné' chop barcodau' Jests, zxoagac lu nis zxén ga na'
nac ra' yu bidx, ati' narujqué' 1é'igac barcodau' na' bénni' uzén bl len ta'guibé' yoxj bol
quequé'. 3 Grené' Jesus tu 1é'i barcodau' na', le naqui queé' Simén Pedro, ati' gnabné' 1&'
udxigué'é lei yelati'dau' zi'tu' ga nac ra' yu bidx na'. Ni'r gr6'é Jesus 1é'i barcodau' na',
len r6'zé' ca' ni' rusédné' bunach zian nacud' ni' lu yu bidx na'. 4 Cati' budx bé'é didza'
Jesus, ni'r gudxé' Simdn, rné':

—Bsa' barcodau' ni lu nis zx6n ga na' rd' zil, ati' ni' gul-z4l yoxj bdl queéli' quié
sonli'-ba' bol.

5Bubi'é didza' Simén, ré' Jesus:

—B6nni' Usédi, gdu yél chbentu' dxin len nituba' bsl cutu rzdnitu'-ba', san didza'
quiu' gzélgara' lei.

6 Cati' chgulazalé' yoxj na', gulazoné' zidntérba' bol ati' raquitiqui' gréza' yoxj bol
na'. 7 Ni'r gululd' gulului'zné', gululidzé' 1za'qué' nacu'é yetti 16'i barcodau' na' djaqué'
laclené' lequé'. Cati' guladxiné' ni' guludzé'é'-ba' bél gropté barcodau' na' ati' chraqui
luhudtj lu nis barcodau' na'. 8 Cati' blé'iné' Ié ni Simén Pedro, ni'r buzechu zxibé' lahué'
Jesus, rné':

—Bcuit ga zoa', Xan, le naca' bonni' dul-la'.

9 Cni gné' le radxi rdz6bné' Pedro ni'a quecba' bdl zian na' gulazénqué'-ba', len lézca'
cni guc quegac nup nacua'len 1&'. 10 Gladxi guladzébné' ca' Jacobo len Juan, yugu' zxi'né'
Zebedeo, nup ni nacgac 1zé'é Simén Pedro na'. Ni'r ré' Simén na' Jesus, rné'":

—Cutu gadxinu'. Na'a su lau' gché'u quia' bunach ca runu' rzénu'-ba' bsl.

1 Cati' chguluschiné' yugu' barcodau' na' ga nacra' yu bidx, ni'r guluca'né' ni' yagu'té,
ati' zjaclené' Jesus.

Ruuiné' Jestis bonni' ré'iné' hué' nudzu' ruzéd

12 Cati' zoé' Jesus tu lu yddz ni', bdxiné' ga na' zoé' bonni' ré'itsquiné' hué' nudzu'
ruzdd. Cati' blé'iné' Jesus, butsdg lahué' lyu, len gtita'yué' lahué', rné':

—Xan, chqui' ré'nnu', huac unu' neda'.

13Ni'r bulf né'é Jesus len gdané' 1&'. Ré' 16"

—Ré'nda'. Gacu' dxi'a.

La' gbidxté hué' nudzu' queé' bonni' na'. 4 Ni'r gna bé'iné' 1€ Jestis nutu nu guié' ca'.
Gudxé' lé": )

—Gyeaj, yajlui' cuinu' lahué' bxuz, ati' yajnodzj quié le un dxi'a li' qui gdau' ca gna
bé'é Moisés, 1€ na' uluf'i lequé' chbdacu'.

15 Gzétér ca' didza' qui yol-la' huac queé' Jesus, ati' guludib ga na' zoé' bunach zian
quié la'yoni xtidze'é len quié uné' lequé', ugiie' guidzhué' quequé'. 16 Ni'r buzé'é ni'
Jesus, gyijé' tu latj ca'z, ati' ni' bulidzé' Dios.

Rutiné' Jesus bonni' hué' nacu'né' bin

17 Yetti dza, cati' ni' rusédné' bunach Jesus, ré'qué' ca' ni' yugu' bonni' gdau' fariseo
len bonni' gdau' tu'sédi taqué' zxba queé' Moisés, narujqué' yagu'té yodz luyt Galilea len
luyt Judea len lu y6dz Jerusalén. Nac bé' dé lu né'é Jesus y6l-la' huac queé' Xanru' Dios
le rutiné' bunach te'i nacud' ni'. 18 Ni'r guladxiné' ni' bonni' nua'qué' le deyné' bonni'
hué' nacu'né' bin, ati' gulaguiljé' nacx luné' la'gu'é 1&' lu yu'u quié la'guixjé' 1&' lahué'
Jesus. 19 Cati' cutu guladz6lné' nacx luné', le nacud' ni' bunéch zian, gulabené' cju'u yu'u
na' len gulasaljé' cju'u na'. Ni'r guluzotjé' ni' le deyné' bonni' hué' na', ati' gulaguix;jé'
16" gatsj lahui'l bunach ni' lahué' Jests. 20 Cati' giiquibe'iné' Jests ca na' ta'yejlé'é L&',
gudxé' bonni' hué' na":

—Bonni', yugu' dul-la' nabagu'u chbunit lahua'.

Z1Ni'r gulazd lauqué' ta'z4' ladxi'qué' bonni' gdau' tu'sédi na' len yugu' bonni' gdau'
fariseo, ta'né":

—;Nuzxa caz bonni' ni rné' le ruca'n Dios ca'z? ;Nuzxa caz gac unit lau dul-la'? Tuzé'
Dios runit lahué' dul-la'.

22R4quibe'iné' Jesus le ta'za' ladxi'qué' ati' ré' lequé':

—;Bizx quié rza' l1adxi'li' cni? 23 Cutu nac banig nu guiéz bonni' ni: “Yugu' dul-la'
nabagu'u chbunft lahua'”, san nac banfg nu gun ga tsasé' len sé'i ni'é. 24 Guna' ga gnzili'
dé lu na'a luyt ni neda', Bénni' Nuhudaqué' Gdu Bundch, y6l-la' und bé' unit lahua'
dul-la'.

Ni'r gudxé' bonni' na' nacu'né' bin, rné";

—Li' répa', gyas. Bua' le deynu' len bdaj lidxu'.

25 1a' gyasté' bonni' hué' na' lauqué' ati' bu'é 1€ na' gati'né', zhugjé' lidxé', rgu'é Dios
yol-la' ba. 26 Gulanittsquiné' ydagu'té', ati' gulagu'é Dios y6l-l1a' ba, len tadxizné' ca',
ta'né":

—Na'a blé'iru' le run ga rubéniru'.

Jesus rulidzé' Levi

27 Gdod glac 1€ ni brujé' ni' Jesus ati' blé'iné' tu bonni' uquizxj lazgac bunach 1€' Levi,
ro'é ga na' ruquizxjé', ati' Jesus ré' 1é";

—Gda' neda'.

28 La' gyasté' Levi, ati' buca'né' yagu'té, zéajlené' Jesus.

29 Gdod ni', bené' Levi na' tu giii'i huagu queé' Jests ga nac lu yu'u lidxé', ati' gulacu'é
ni' zian bénni' uquizxj len yela'qué' bonni' ta'bd'lené' lequé' tahué'. 30 Ni'r gulané'
quequé' bénni' uséd queé' Jestis bonni' gdau' tu'sédi len yugu' bénni' gdau' fariseo,
ta'né":

—;Bizx quié ri'j ragulenli' yugu' bonni' uquizxj len yela'qué' bonni' dul-1a'?

31Bubi'é didza' Jesus, ré' lequé":

—Cutu naquincné' nu un bunach bonni' nacu'é dxi'a, san bonni' té'iné' naquincné'
nu un bundch. 32Za'a, clég ulidzgaca'-né' bonni' tsahui', san za'a ulidzgaca'-né' bénni'
dul-1a'" quié lub{'i ladxi'qué'.

Ta'nabné' Jesus ca nac qui yél-la' run gubds

33Ni'r gulanabné' Jestis bénni' gdau' na', ta'né":

—;Bizx quié tuné' gubas zian lzu bonni' da'qué' Juan, len tu'lidzé' Dios, ati' tuné' ca'
cni bonni' da'qué' yugu' bénni' gdau' fariseo, san bonni' da'qué' Li' ti'j tahué'?

34Jesus ré' lequé':

—Naru' huactsa gunli' ga luné' gubas bonni' nacu'é Ini qui y6l-la' rutsag na' tsal ni'
zbalené' lequé' bonni' rutsdg né'é? 35> Huadxin dza cati' gdué' ga nacu'é bonni' rutsag
né'é, Dza ni'r luné' gubas.

36 Ni'r bené' Isaqui' ca nac 1€ ni Jesus, ré' lequé':

—Nutu nu bénni' gchugué' lari' cub chnadfa len cuijé' tstaca' le udé'é 1&'i lari' téb.
Chqui' guné' cni, clégz gac ditj lari' cub na', san lari'dau' na' gruj 1€'i lari' cub na' cutu
tsajléz lari' téb na'. 37 Lézca' cni, nutu nu bénni' rgué'é xisi uva cub lu ré'é gul naquini
guid. Chqui' nu gun cni, uld'a r6'6 gul na' naquini guid xisi uva cub na!, ati' glalj xisi uva
na', ati' gac ditj r6'6 gul na'. 38 Qui lé ni na' ral-la' ca'aru' xisi uva cub lu ré'6 naquini guid
cub, ati' gropté lac chi'i. 39 Chqui' zoa nu ri'j xisi uva gul, cutu gué'nité gui'j xisi uva cub,

| »

le rna: “Nacr szxi' xisi uva gul na'.

6

Ta'leycjé' deu zxoa' xtil dza la'y bonni' uséd queé' Jestis

1 Cati' nac tu dza la'y quequé' bonni' judio, rd6dé' Jesus gap dé ydl zxoa' xtil, ati'
ta'leycjé' deu ga dxia zxoa' xtil bonni' uséd queé'. Ta'zxtibi'ni na'qué' lei len tahué',
2Ni'r gulanabné' lequé' bonni' gdau' fariseo, ta'né':

—Bizx quié runli' le cural-la' gunru' dza la'y?

3Bubi'é didza' Jesus, ré' lequé":

—;Naru' cu nuldbnili' ca bené' David cati' gduné', ati' guladin ca' nup nacua'len 16'?
4 Gyazié' lu yu'u queé' Dios len gzxi'é yot xtil tu'cu'é lahué' Dios, 1€ na' cutu ral-la'
gaguru!, san tuz bxuz dé latj lahué', ati' gdahué' lei David len bé'é ca' quegac nup
nacua'len €',

5Ni'r gudxé' lequé' Jesus, rné'":

—Naca' xani dza la'y neda', Bonni' Nuhudaqué' Gdu Bunach.

Tu bonni' narequi' né'é
6 Cati' nac yetd dza la'y quequé' bonni' judio, gyazié' Jests lu yu'u ga tu'dubé' tu'sédé'
queé' Dios len busédné' nup nacud' ni'. Zoé' ca' ni' bonni' narequi' né'é yubél. 7 Tu'yié'
Jesus bonni' gdau' tu'sédi len yugu' bonni' gdau' fariseo quié la'lé'iné' chqui' uné' 1¢'
cati' nac dza la'y quequé' quié ludzdlné' nacx luquié' Lé'. 8 Raquibe'iné' Jesus le ta'za'
ladxi'qué', ati' gudxé' bonni' na' narequi' né'é, rné'":

—Gyas. Gzui gatsj lahui'l ni.

La' gyasté' bonni' na', gzuiné'. o Ni'r gudxé' yugu' bonni' gdau' na' Jesus, rné':

—Unabitsqui'da’ Ibi'ili' tu didza'. ;Naru' dé latj cati' nac dza la'y gunru' le nac dxi'a o
gunru' le cunac? ;Naru' dé latj uguél-la'ru' yol-la' na'ban quegac bunach, o uguaru' lei?

10Ni'r buyté' Jesus yugu'té bonni' na' nacu'é gdu cuitié', ati' gudxé' bénni' hué' na':

—Bli na'u.

Buli né'é bonni' na', ati' la' boacté né'é na'. 11 Ni'r gulaleyné' bonni' gdau' na', ati' glun
xtidza'qué' la' légaczé' nacx bi luné' queé' Jesus.

RbGé' Jestis chinnué' bonni' lacqué' gbaz queé’

12 Dza ni' gyijé' Jesds ga nac tu lu gui'adau'. Ni' bulidzé' Dios, ati' gdu yél bé'lené' Dios
didza'. 13 Cati' za' renf', bulidzé' bonni' da'qué' Lé', ati' gréé' chinnué' quié lacqué' gbaz
queé'. 14 Bulidzé'

Simdn, (18' ca' Pedro),

Andrés, (boché'é Pedro),

Jacobo,

Juan,

Felipe,

Bartolomé,

15 Mateo,

Tomas,

Jacobo, (zxi'né' Alfeo),

Simén, (bonni' rui' ladxé'é yodz queé'),
16 Judas, (boché'é Jacobo),

Judas Iscariote, (bonni' udodé' Jests lu na'qué' bénni' ludoddé' Le').

Rutiné' Jesus bundch zian

17 BStjlené' bonni' gbaz queé' na' Jests lu gui'adau' na', ati' guladxiné' tu ga nac
lachi', ga ni' nacu'é zianr ca' bénni' uséd queé', nacua'len lequé' bunach zian narujgac
ylgu'té yodz luyt Judea len y6dz Jerusalén, len yugu' yodzdau' dégac ra' nis zx6n ga na'
nacué' yédz Tiro len Sidén. Guladxin ni' bunach ni quié luzé nagqué' xtidzé'é Jests, len
luhuaqué' lu guidzhué' qui queéqué'. 18 Guluhudaqué' ca' bénni' ni' ta'zaca' ta'gui'é lu
na'gac bo' x6hui'. 19 Yugu'té bundch zian na' tui' ladxi'gac la'gan Jesus le rutiné' yugu'té'
len y6l-la" huac queé'.

Nup nacgac bica' ba len nup nacgac bica' bayechi'

20Ni'r buytié' Jestis bonni' uséd queé' nacu'é ni', len gudxé' lequé':

—Bica' ba Ibi'ili', nacli' yechi' ladxi', le gata' queéli' latj ga rna bé'é Dios.

21’Bica' ba Ibi'ili' rdunli' na'a, le hudljli'.

"Bica' ba Ibi'ili' rbodxli' na'a, le uzxidxli'.

22’Bica' ba Ibi'ili', le za' dza cati' cula'le'i Ibi'ili' dxi'a bundch len lubij 1bi'ili' ga nacud'
len la'né zi' queéli', len luca'n ca'z le naz{' lali' ca tu le nac x6hui' le da'li' neda', Bénni'
Nuhubaqué' Gdu Bunach. 23 Gul-z{' xbey dza na'len gul-dziji, le nac zx6n le gaqui queéli'
yehua' yubd. Lézca' cni gluné' xuz xtau'gac bundch ni quequé' bonni' glu'é didza' uldz
queé' Dios.

24"Bica' bayechi' Ibi'ili', dé yol-la' tsahui' queéli', le chdé le ruzi'li' xbey.

25"Bica' bayechi' 1bi'ili' nuhudlj nadzé'ili' na'a, le huadunli'.

'Bica' bayechi' Ibi'ili' ruzxidxli' na'a, le hui'nili' len c6dx yéchi'li".

26 Bica' bayechi' Ibi'ili' ta'né dxi'a queéli' yigu'té bunach. Lézca' cni gluné' xuz
xtau'li', gulané' dxi'a quequé' bonni' gulazf' y&'é, gulané' nacqué' bonni' tu'é didza' ulz
queé' Dios.

Ral-la’ gdxi'iru' nup cuta'le'i ré'u dxi'a
27Gné' ca' Jesus:

—Lbi'ili' zoali' ni rydnili' neda', répa' Ibi'ili": Gul-dxi'i nup cuta'le'i Ibi'ili' dxi'a.
Gul-gun le nac dxi'a quegac nup tu'di'i Ibi'ili'. 28 Gul-nab lahué' Dios gac dxi'a quegac
nup tua' dé' queéli' len gul-lidzé' Dios gnabili'-né' giclené' nup ta'né zi' queéli'. 2° Chqui'
nu capa' tsla'a xagu', bzé yetsld'a ca' xagu'. Chqui' nu cua lari' naxéa cudzu'u, bé' latj cua
ca' zxau'. 30 Nuti'téz nu bi gnab le dé quiu', bnédzj qui, ati' nu cua le naqui quiu', cutu
unabu' lei. 31 Ca ré'nili' lun queéli' bunach, lézca' cni gul-gin quequé'.

32’Chqui' nadxi'izli' nup nadxi'igac Ibi'ili', ;bizxa y6l-la' ba gdél-1i'li'? Lézca' cni tuné'
bonni' dul-la', ta'dxi'iné' nup nadxi'igac lequé'. 33 Chqui' runli' le nac dxi'a quegacz nup
tun dxi'a queéli', ;bizxa yo6l-la' ba gdél-1i'li'"? Lézca' cni tuné' bonni' dul-la'. 34 Chqui'
runddzjli' quegac nup runli' 16z lubi'i queéli', ;bizxa yol-la' ba gdél-1i'li'? Lézca' cni
tuné' bonni' dul-1a', tu'nédzjé' quegac nup tun dul-1a', le tuné' 16z lubi'i quequé' 1€ na'
gulunédzjé'. 35 Neda' répa' Ibi'ili": Gul-dxi'i nup cuta'le'i lbi'ili' dxi'a len gul-gtn le nac
dxi'a. Gul-ndzj quegac bunach zal-la' cutu runli' 16z nu ubf'i queéli'. Chqui' cni gunli',
zx0n nac le gata' queéli', ati' gacli' zxi'nczé' Dios, Nu nactér blau, le runé' L&' le nac
dxi'a quegac bunach cuta'dzag ladxi'gac len quegac bunéch tua'ds'. 3¢ Gul-huechi' ladxi'
bunéch ca na' runé' Xuzli' Dios, ruhuechi' ladxé'é ytugu'té bunach.

Cutu ral-la' gchugu bé'ru’ qui lza'ru’

37Gné' ca' Jesus:

—Cutu glag yudxli' 1za'li', ati' nutu nu glag yudx Ibi'ili'. Cutu cuiaj bé'li' qui lza'li', ati'
nutu nu cuiaj bé' queéli'. Gul-nit lau Iza'li', ati' Dios unit lahué' ca' Ibi'ili'. 38 Gul-nddzj
qui lza'li', ati' Dios gunné' queéli'. Lunddzjé' queéli' le lurixé' len tu gui'n rbixi le nac
gdu, le naguir, len nagui gazxj ga ré', len zoatsca gba. Ca nac le rurixli', la' ca'z urixé' ca'
queéli' Dios.

39Bené' Isaqui' Jesus, ré' lequé":

—;Naru'huactsa bonni' lau chul gché'é yettié' bonni' lau chul? Cutu ca' gac, le la'bixé'
gropé' tu yeru. 40 Cutu ca' gacré' blau bonni' uséd ca nu rusédi 18", san cati' udx gzédé'
bonni' na', gaqué' ca nac nu na' rusédi l€'.

417;Bizx quié ruyd' bébdau' yu'u y6j lahué' bochi' 1za'u, len cutu rlé'inu' le zxén yu'u
y6j lau' li'"? 42 ;Naru' huactsa gui'u-né' bochi' 1za'u: “Bocha'a, benn latj cuija' bébdau'
yu'u y&j lau', len cutu rlé'inu' le zx6n yu'u y6j lau' 1i'? Li', bénni' rului'z tsahui' cuinu'.
Gleaj zi'al le zx6n yu'u yoj lau' li', ati' ni'r glé'inu' dxi'a quié cuiju' bébdau' yu'u y&j lahué'
bochi' 1za'u.

Le runru' nac bé' le nacru'
43 Gné' ca' Jesus:
—Cutu gac cuia le x6hui' yag dxi'a. Lézca' cni, cutu gac cuia le nac dxi'a yag xchui'.
44 Cni nac, le rbia yag nac bé' ca nac yag na'. Cutu ruchibru' le rbia yag higo lu yag
yotsi', len clég lu bsequi' y6tsi' cutu ruchibru' le rbia Iba uva. 45 Didza' dxi'a ru'é bonni'
dxi'a le yu'uicj ladxi'dau'hué' le nac dxi'a, ati' didza' x6hui' ru'é bonni' x6hui' le yu'u icj
ladxi'dau'hué' le x6hui'. Rné rd'aru' ca nac le yu'u icj ladxi'dau'ru'.

Chop ca gac udxiaru’ xlibi yu'u

46 Gné' ca' Jesus:

—Bizx quié rulidzli' neda', rnali': “Xantu', Xantu'”, san cutu runli' ca rna bé'ida'
1bi'ili'? 47 Ului'ida' Ibi'ili' ca nac nu na' za' quia' len ry6ni xtidza'a len run ca rna bé'ida'
lei. 48 Nu ni nac ca bonni', cati' bené' lidxé', ga ré' bché'né' len bdxié' xlibi yu'u ga nac
lu guigj. Cati' bétj gba'u, bchd'n cuit yu'u na', san cutu guc uquind; lei, le nulib ga nac lu
guidj. 4°Na'a, nu ryoni xtidza'a len cutu run ca rna bé'ida' lei, nu ni nac ca bénni' bené'
lidxé' ga nac lu yu ca'z, cutu nuné' xlibi. Cati' bché'n cuit yu'u na' gba'u, la' bguindjté,
ati' gbix déra z6'6 qui.

'H

7
Rutiné'-bi' Jesus bi'i huen dxin queé' bénni' Roma

1 Cati' budx bé'lené' lequé' didza' ni, gyazié' Jestis Capernaum. 2 Lu y6dz ni' zoé'
bonni' Roma, nacu'é lu né'é bonni' rjaqué' gdil-1 len zoabi' bi'i huen dxin queé'
nadx{'itsquiné'-bi', ati' bi'i ni ré'ibi' len chraqui gatbi'. 3 Cati' byénné' bonni' ni didza'
tu'é bonni' ca nac queé' Jests, la' bs6la'té' ga na' zoé' Jests la'qué' bonni' gul tu'zéjni'né'
bonni' judfo, tsjdta'yuqué' lahué' Jesds guidé' duhuené'-bi' bi'i huen dxin queé' na'
ré'ibi'. 4 Guladxiné' ga zoé' Jests bonni' gul tu'zejni'i na', ati' glata'yué' lahué' gdu
ladxi'qué', ta'né":

—Nagqué' Isaca' bonni' na' gunu' queé' 1€ ni, 5 le runé' ba la'n bunach ulddz queéru' len
bené' queéru' yu'u ga rudubru' rusédru' queé' Dios.

6 Ni'r gyéajlené' lequé' Jesus. Cati' chzoa la'dxiné' lidxé' bonni' na', 1&' bsolé'é ga z&'é
Jesus la'qué' bochi' 1ze'€, té' Lé':

—Xan, rné' bénni' na': “Cutu ugui'inu', le cutu naca' Isaca' tsaziu' lidxa' 7 len cutu
naca' Isaca' guida' ga zu'. Qui 1€ ni na' cutu burtguida' guida' ga zu'. Bé'z didza' ati'
hudactébi' bi'i huen dxin quia'. 8 Neda' ca', zoa nu rna be'i neda', ati' nacu'é ca' bénni'
rjaqué' gdil-1 rna bé'ida' lequé'. Répa'-né' tué': Gyeaj ni', ati' rijé'. Répa'-né' yetué'": Gda
ni, ati' ridé'. Répa'-né' ca' huen dxin quia": Ben dxin ni, ati' runé' dxin na'.”

9 Cati' byonné' didza' ni Jests, bubanné' queé' bonni' na', ati' bueycjé', len gudxé'
bundach na' za'c cidzu'lé', rné'":

—Le nacté répa' lbi'ili', nutu nu bonni' Israel cutu rajxdqui'da'-né' rejlé'é neda' ca
rejlé'é neda' bonni' ni.

10 Cati' guludxiné' bonni' na' bsolé'é lequé' bonni' nacu'é lu né'é bonni' rjaqueé' gdil-1,
gulayazié' ga nac lu yu'u lidxé' len gulalé'iné' chboacbi' bi'i huen dxin na'.

Ruspané'-bi' Jestis bi'i bénni' queénu ngul uzéb

11 Gdsd guc 18 ni, zijé' Jests y6dz Nafn, dzagqué' L&' bonni' uséd queé' lenca' bunach
zian. 12 Cati' bdxiné' gal-1a' ra' y6dz na', ni' blé'iné' bonni' nua'qué'-bi' tubi' bi'i bénni'
nat zajcachi'qué'-bi'. Bi'i nat na' nacbi' la'z dui bi'i queénu ngul uzébdau'. Zjaclen-nu
ngul uzéb na' zian bunach ulddz queénu. 13 Cati' blé'iné'-nu Xanru', buechi' ladxé'é-nu,
ati' gudxé'-nu:

—Cutur codxu'.

14 Ni'r gbigué'é Jesus, gdané' da'a yag ga na' débi' bi'i nat na'. Gulabozé' bonni' na'
nua'qué'-bi', ati' Jesus gné":

—Bi'j, li' répa', gyas.

15 Ni'r bubanbi'. Gro'bi' bi'i na' zi'al natbi', ati' gzu laubi' rui'bi' didza'. Budodé'-bi'
Jesus lu na'nu xna'bi'. 1¢ Cati' gulale'i 1€ ni bunach ni', gladxiné' yigu'té', ati' gulagu'é
Dios y6l-1a' ba, ta'né":

—BIlé'é queéru' bonni' blau, ru'é didza' uldz queé' Dios. Dioscz raclené' bunach queé'.

17 Gzé didza' ca nac yol-la' huac queé' Jesus, ati' gulayoni bunach yagu'té yodz luyd
Judea len ydgu'té yodz gdu zbi'il.

Le rnabé' Juan, bonni' buquilé' bundch nis

18 Gulaguixj6i'né' Juan bonni' da'qué' 1&' yagu'té 1€ ni runé' Jesus. Bulidzé' Juan chopé'
bonni' na' da'qué' 16" 19 ati' bs6lé'é lequé' ga na' zoé' Jests quié la'nabné' L&', la'né":
“;Inacu' Li' Cristo, bonni' ral-la' guidé', o naru' ral-la' c6ztu'-né' bénni' yubl?” 20 Cati'
guladxiné' ga na' zoé' Jesus bonni' na' nasolé'é Juan, té' Jesus:

—Nasolé'é netu' Juan, bonni' buquilé' bundch nis, quié gnabitu' Li', gnatu": “;I nacu'
Li' Cristo, bonni' na' ral-la' guidé', o naru' ral-la' c6ztu'-né' bonni' yubl?”

21La' na'z ruiné' Jesus zian nup te'i, yugu' bonni' hué' len bénni' yu'ugac lequé' bo'
x6hui!, ati' zian bonni' lau chul busaljé' y6j lauqué'. 22 Bubi'é didza' Jesus, ré' chopé'
bonni' na' nas6lé'é Juan, rné':

—Gul-tséaj, gul-tsajtixj6i'-né' Juan ca nac le blé'ili' len le bydnili'. Tu'lé'iné' bénni'
bchul lauqué'. Tu'zé'é bonni' glatsjé'. Nuhudacqué' bénni' giii'cné' hué' nudzu' ruzdd.
Tu'yonné' bonni' gulacédzué'. Nubanqué' bonni' glatié'. Ta'yonné' didza' dxi'a bonni'
yechi'. 23 Bica' ba nu cugac chop ladxi' za'len neda' zal-la' cutu runa' ca raqui nu na'
ral-la' guna'.

24 Cati' guluzé'é ni' bénni' na' bsélé'é Juan, gzu lahué' Jests ré' bunach ni' ca nac queé'
Juan, rné":

—Bizxa brujli' yajyuli' lu latj ca'z? ;Naru' brujli' yajyuli' gui ruta lei bo' reycj?
25 ;Bizxa caz brujli' yajyuli'? ;Naru' brujli' yajyuli'-né' bonni' nacué' lari' zaca'tsqui?
Nbziczli' nacud' lidxqué' bonni' ta'nd bé'é nup nacugac lari' zdca'tsqui len tu'zi' xbey
y6l-la' tsahui'. 26 ;Bizxa caz brujli' yajyuli'? ;Naru' brujli' yajyuli'-né' bonni' ru'é didza'
uldz queé' Dios? Ja, répa' lbi'ili', ati' nactéré' blau ca nu rui' didza' uldz queé' Dios.
27Naqué' Juan bonni' na' nayj lu guich la'y ca nac queé', rna:

Byutsca', rs6la'a-né' gbaz quia', noré' ca Li'.

Bonni' ni upé'é noz ga todu'.

28 Neda' répa' Ibi'ili": Gap nacud' bundch, chqui' zoé' bonni' ru'é didza' uldz queé' Dios,
cutu nacré' blau caJuan, bénni' na' buquilé' bundch nis, san nu nactér cuidi'z ga rna bé'é
Dios nactér blau ca Juan na'.

29”Cati' gulayoni didza' ni bé'é Juan bundach ni' len bonni' tu'quizxjé' lazgac bundch,
glaquibe'iné' le nac tsahui' lahué' Dios, len guladilé' ca' nis lu né'é Juan, 3 san yugu'
bonni' gdau' fariseo len bonni' gdau' tu'sédi taqué' zxba queé' Moisés cutu guladilé' nis
lu né'é Juan, ati' cni guc, guluca'né' ca'z le gu'nné' Dios guné' quequé'.

31Gné' ca' Xanru'":

—;Nacx usaqui'da' bundch dza ni zoaru' na'a? ;Nacxcznacqué'? 32Nacqué' ca bi'idau'
ta'guitjbi'. Ta'bs'bi' lu yé'y len ta'bddxya'abi'. Ta'nabi' tubi' yetubi': “Rucédxtu’ queéli’
gui san cutu rya'li'. Rul-l yéchi'tu' san cutu rbodxli'.” 33 Cni nacli' le bidé' Juan, bénni'
buquilé' bunach nis, len cutu gdahué' yot xtil, len cutu gu'é xisi uva, ati' rnali' queé":
“Tu' x6hui' dzag 1€'.” 34 Cati' bida' neda', Bonni' Nuhudaqué' Gdu Bunéch, len ri'j rahua',
rnali' quia": “Bonni' ni naqué' bonni' hudguxd's len bonni' ri'jé'. Naqué' 1za'qué' bonni'
tu'quizxjé' len yezica'ré' bonni' dul-la'.” 35Répa' Ibi'ili': Nac bé' nup napgac yol-la' rejni'i
queé' Dios ni'a qui le tun.

Le bené' Jests lidxé' bonni' gdau' fariseo

36 Bulidzé' Jests gagulend' 16" tsazxdn bonni' gdau' fariseo, ati' gyazié' Jests lidxé'
bénni' na', len gré'é rahué'. 37 Zoanu lu y6dz na' ngul udé dzag, len cati' gndzinu ré'é
rahué' Jests lidxé' bonni' gdau' fariseo na', ni'r bdxinnu ni' nua'nu béga'dau' naquini
guidj zaca' le yudz tu le rla' zxix. 38 Cati' bdxinnu zaca' cidzu'lé' Jests, gré'nu xni'é
rbodxnu. Ni'r gzu launu rgu'nu nis rbédxnu ni'é Jesus len ruzxinu ni'é len guitsa' icjnu.
Butsag launu ni'é len glu'nu ni'é 1€ na' rla' zxix. 39 Cati' blé'iné' Ié ni bonni' gdau' fariseo
na' nulidzé' Jesus, gza' ladxé'é, rné": “La'naru' naqué' bonni' ni bonni' ru'é didza' ulaz
queé' Dios, hudquibe'iné' nuzxa na' len nacx nacnu ngul ni rgannu Lé', le nacnu ngul uda
dzag.” 40Ni'r gudxé' bonni' fariseo na' Jesus, rné':

—Simén, dé tu le ral-1a' gyépa' li".

Bubi'é didza' bonni' na', rné":

—Gna, Bonni' Usédi.

41Jests ré' le':

—Zo08&' bonni' dé dumi queé' ati' nacu'é chopé' bonni' tal-1é'é dumi queé'. Tué' bonni'
na' ral-16'é queé' lazxjé' qui chop iz, ati' yetié' na' ral-1€'é queé' lazxjé' qui chop beo'.
42 Le cudé quequé' dumf luguizxjé' 16 na' tal-16'é queé', qui 1é ni na' bunit lahué' gropé'
16 na' tal-1€'é queé'. Gnatsca' na'a. ;Nuzxalé' bonni' chopé' ni gdxi'irné' bonni' na' bunit
lahué' lequé'?

43 Bubi'é didza' Simén na', rné":

—Réquida' neda', bonni' na' ral-la'ré' queé' dumd, 1€ na' bunit lahué'.

Jesus gudxé' lé":

—Le nacz rnau'.

44 Ni'r bueycjé' Jesus, ati' ni' ruydé'-nu ngul na', ré' Simén:

—;Naru' rlé'inu' ngul ni? Gyazia' lidxu' ati' cutu bennu' quia' nis quibda' ni'a, san
glu'nu ni'a nis rbédxnu ngul ni, len buzxinu ni'a len guitsa' icjnu. 45 Cutu butsdg lau'
neda', san cati' bdxintea' lidxu', cutu ruzéa dxinu ngul ni, rutsdg launu ni'a. 46 Cutu
glu'u icja' le za, san glu'nu ni'a 1é na' rla' zxix ngul ni. 47 Qui 1€ ni na' répa' li', dul-1a'
zian nabdga'nu ngul ni, chgyu'u y6l-la' runit lau quegac, ati' nadx{'itsquinu neda'. Nu
na' Dios runit lahué' lei 1ati'dau'z, 14ti'dau'z nadxi'i Dios nu na'.

48 Ni'r gudxé'-nu ngul na' Jesus, rné':

—Dul-la' nabagu'u chgyu'u y6l-1a' runit lau qui.

49 Gulazd lauqué' té 1za'qué' bonni' na' ta'bd'lené' Jesds tahué', ta'né':

—;Nuzxa caz bonni' ni, runit lautsé' ca' dul-la'?

50 Ni'r gudxé'-nu ngul na' Jesus, rné':

—Le réjlé'u neda', chbuldu' li'. Boaj lidxu', zoa dxi ladxu'u.

3

Ngul tdclennu Jesus, ta'gu'nu le tahué’

1Gdod glac 1€ ni, gdé' Jests gap nacud' zian y6dz zxon len yugu' yodzdau', ati' ni'
bené' Iban len gdixjé'é didza' dxi'a ca rna bé'é Dios, dzagqué' L&' idxinnuté' bonni' uséd
queé'. 2Dzagcnu ca' Lé' la'cnu ngul buné' lecnu Jesus, bubijé' bd' x6hui' yu'ugac lecnu,
len bugiié' yugu' guidzhué' quecnu. Nitsa'nu ladjcnu Marfa, 1énu ca' Magdalena, ngul
na' bubijé' gadx bd' x6hui' yu'ugac 1énu. 3 Nuatsa'nu ca' ladjcnu Juana, ngul queé' Chuza,
bonni' dé lu né'é le dé lidxé' Herodes, len nitsa'nu ca' ladjcnu Susana. Ta'gu'nu le tahué'
Jests len yugu' bonni' uséd queé' ngul ni len zianrnu ca', tu'nédzjnu le dé quecnu.

Runé' Isaqui' Jesuis ca nac queé' bonni' guz

4 Gulartj yugu' y6dz ni' bunach zian, guladxin ga na' zoé' Jesus. Cati' guludubé' ga na'
zoé', Lé' bené' Isaqui', ré' lequé':

5 —Brujé' bonni' guz, zjésié' xseydau'. Cati' ni' zjésié', guluhudxj ga nac la' noz la'gac
xseydau' na', ati' gululib leygac bunach. Guladxinba' ca' bguindau', glé'jba' xseydau' na'
dz6'la' noz. ¢ Guluhudxj yela'gac xseydau' na' lyu ga ré' guidj. Cati' gulalén xseydau' na',
la' gulabidxté le cunalupa' yuna'. 7 Guluhudxj yela'gac xseydau' na' ga gululén lba yotsi'.
Tsazxdn gulazxdn lba yotsi' na' len xseydau' na', ati' gularéli xseydau' na' gulalén, lba
yotsi' na', len glun ditj leygac. 8 Guluhudxj yela'gac xseydau' na' ga nac luyt dxi'a. Cati'
chgulazxdn, gulunddzj. Tu dxigu' na' bunddzj yetd gayua'tér xseydau' ca'.

Cati' budx gné' cni Jesus, bé'é zidzj didza', rné':

—Nu zoa nag len ry6ni ral-la' uzé nag.

Bizx quié runé' lsaqui' Jestis

9 Ni'r gulanabné' Jestis bonni' uséd queé', tamé":

—;Bizxa ré'ni gna 1é na' benu' Isaqui'?

10 Jesuis gudxé' leque":

—Dios ruzéjni'né' Ibi'ili' le nagachi' ca rna bé'é Lé', san yezica' bunach ni, rui'lena’
lequé' didza' le runa' Isaqui' quié cati' luydé', cutu la'lé'iné!, len cati' la'yonné', cutu
la'yéjni'né'.

Rguixj6'é Jesus le rulut' le bené' Isaqui’

11Gneé' ca' Jesus:

—Cni nac le ruluf' 1€ na' bena' Isaqui": Xseydau' na' nac xtidzé'é Dios. 12 Xseydau'
na' guluhudxj la' n6z tu'luf’ ca rac quegac nup ni ta'yoni didza' na' san la' za'té tu'

x6hui' len rgua didza' na' bdxin lu icj 1adxi'dau'qué' bonni' na', cui la'yejlé'é len cui
lulé'. 13 Xseydau' na' guluhudxj lyu ga r6' gui6j tu'luf' ca rac quegac nup ni ta'yoni
didza' na' len tu'dzijné' ta'zi'é lei, san nacqué' ca xseydau' na' cutu ben lui. Tu chi'z
ta'yejlé'é, le rdxin le rzi' bé' lequé', ati' la' tu'hudaté ladxi'qué'. 14 Xseydau' na' guluhudxj
ga gululén lba y6tsi' tu'luf' ca rac quegac nup ta'yoni didza' na', len cati' chgulayénné',
tun nigui lequé' yugu' le tui' ladxi'qué' yodzlyu ni, len yugu' y6l-la' tsahui' qui, len yugu'
le ta'dzag ladxi'qué' tac ni, ati' cutu run dxin didza' na' lu icj ladxi'dau'qué'. 1> Xseydau'
na' guluhudxj ga nac luyt dxi'a tu'luf’ ca rac quegac nup ni, gdu ladxi'qué' ta'yénné'
didza' na' len ta'gu'é tsutsu lei lu icj ladxi'dau'qué!, ati' lu yol-la' rboz zxon ladxi' tuné'
carna didza' na'.

Runé' Isaqui' Jesus qui le rgu'u yent' lidxru'

16 Gné' ca' Jesus:

—Cutu ca' ruquel-1€'é gui' bonni' ati' la' rudisi'té' lei gui'n, len cutu rgu'é lei zxani le
rati'né', san ruzéé' lei xlatj ga nac Ina' lu yu'u, ati' luzi' xbey gui' na' nup la'yaz ni'. 17 Gla'
lahui yagu'té le nagachi', ati' gac bé' len gruj ga Ina' ytigu'té le rac balanz.

18 'Qui 1é ni na', gul-zé nagli', le huadél-limé' yelati' bénni' ruzéé' tsutsu icj
ladxi'dau'hué' didza' ry6nné', huazi'ré' xtidzé'é Dios, san bonni' curuzéé' tsutsu icj
ladxi'dau'hué' didza' ryénné', huadua didza' na' byénné'.

Xné'é Jesus len yugu' bénni' boché'é

19 Ni'r guladxiné' ga na' zoé' Jests xné'é len yugu' bonni' boché'é, san cutu guc
la'bigué'é gal-la' ga zoé' le nacud' ni' bundch zian. 20 Zoa ni' nu bulidz Jesus, rna:

—Nacu'é 16'a xna'u len yugu' bénni' béchu'u, té'nné' lui'lené' Li' didza'.

21Bubi'é didza' Jesus, ré' lequé':

—Nup ni ta'y6ni xtidzé'é Dios len tun ca rna, bonni' ni nacqué' ca xna'cza' len yugu'
bonni' bdchi'cza'.

Jests rbequi dxié' bo' bdunu'

22Tu dza grené' Jests tu 1&'i barcodau', dzagqué' L&' bonni' uséd queé', ati' Jests ré'
lequé':

—Huadddtsca'ru' yetsla'a nis zxén ni.

Ni'r zjacté'. 22 Tsal ni' ta'dodé' lu nis zxdn na', rasié' Jests. Ni'r gzu lau reycj bé' bdunu!
lu nis zx6n na', ati' chraqui huétj zxan nis barcodau' na' len zoa banadx quequé'. 24 Ni'r
gulabigué'é ga dé' Jestis len guluspané' L&', ta'né":

—iBonni' Usédi! jBonni' Usédi! Chraqui huétjru' lu nis.

Cati' bubané' Jesus, bulidzé' bo' na' reycj len nis na' ryas rdxiatsca, ati' gzoa dxi bé'
na' reycj len gré' dxi lu nis zx6n na'. 25 Ni'r gudxé' yugu' bénni' uséd queé' Jests, rné':

—;Naru' cu réjlé'li' Dios?

Gladxiné' lequé' len tu'banné'. GIé 1za'qué', tué' yetdé':

—;Nuzxa caz bonni' ni? Rna bé'iné' bé' reycj len nis zx06n, ati' tun ca rna xtidzé'é.

Bénni' yodz Gadara yu'u lé' bé' x5hui'

26 Ni'r guladxiné' lu xyuqué' bonni' Gadara, le dé yetsld'a nis zx6n ca dédl ga dé luya
Galilea. 27 Cati' brujé' 1&'i barcodau' na' Jests ga nac lu yu na', dutsagué' 1€' bonni' yodz
na'. Chgdzey yu'u 1&' bo' x6hui', len cutur racué' lari' len cutur rzoé' lu yu'u, san nun
xlatjé' lu bloj ga nadjgac yeru ba. 28 Cati' blé'iné' Jests bonni' na' yu'u 1&' bé' xohui',
grodxyeé'eé zidzj, ati' buzechu zxibé' lahué' Jesus len bé'é zidzj didza', rné":

—Bizxa ral-la'a quiu', Jesus, Zxi'né' Dios nactéré' blau? Rata'yua' lau' cui usaca' zi'u
neda'.

29 Cni gné' le chgna bé'iné' Jesds bo' xohui' na' urdj lu bonni' na'. Zian lzu zi'atél brix
butultsca bonni' na' bé' x6hui' na', ati' gligué'é 16" du guia bonni' yodz ni' len gulusijné'

bregui' guia ni'a né'é, san blé'é yugu' du guia na', ati' bché' 1€' lu latj ca'z bo' x6hui' na'
yu'ulé'. 30Ni'r gnabné' bo' x6hui' na' Jesus, rné'":

—Bileu'?

B&' x6hui' na' gudx Lé":

—Le Zian lea.

Cni gna le yu'ugac 1&' bé' x6hui' zian. 3! Ni'r glata'yu lahué' Jests bé' x6hui' na'
cutu gsolé'é leygac latj chul quegac nup natgac. 32 Nacua'ba' ca' ni' tu cé'ba' cuch zian
ta'daba' taguba' lu gui'adau' ni', ati' gulandb yechi' Jesus bo' x6hui' na' gu'é leygac latj
tsajtsu'ugac cuch zian na'. Jesus bé'é leygac latj. 33 Gulurdj lu bénni' na' bé' x6hui', len
yajtsu'ugac cuch zian na', ati' yjacba' cuch zian na' ga nac 1€'i guidj. Yajbixcba' lu nis
zx6n, ati' ni' gulayépiba' nis.

34 Cati' gulalé'ing' ca na' guc quecba' bonni' tu'yuqué'-ba' cuch zian na', gladxi
guladzébné'. Gulazxundjé' ni', ati' yhudjqué' yajtixjoi'cné' nup nacud' yédz na' len
nup nacud' ladj guixi' ni'. 35 Ni'r gularujé' bonni' y6dz na', yajyuqué' 1é na' guc. Cati'
guladxiné' ga na' zoé' Jesus, gulalé'iné' bonni' na' gulayt'u 1é' bo' x6hui', r6'é xni'é Jesus.
Nacué' lari' len dx{'adau' chzoé', ati' gladxiné'. 3¢ Gulaguixjoi' lequé' ca guc nup na'
gulale'i [é na' guc, bdaqué' bonni' na' gulayd'u 16! bé! x6hui'. 37 Ni'r glata'yu lahué' Jests
urujé' lu xyugac yugu'té bunach zian na' quegac y6dz nababgac Gadara na', le tadxiné'.
Bubené!' Jests 1é'i barcodau' na' zhugjé'. 38 Guta'yué' lahué' Jests bonni' na' gulurdj 1€
bs' x6hui' na' gu'é 1é' latj tséajlené' L&' tsazxdn. Gna bé'iné' 1&' Jests uga'né' ni', rné":

39 —BGaj lidxu'. Yajtixjoi' bunach ulddz quiu' yugu' le zxén bené' quiu' Dios.

B6jé' lidxé' bénni' na', ati' buzé' didza' gdu lu y6dz ni' ca nac le zx6n bené' queé' Jess.

Rutiné'-bi' Jesus bi'i ngul queé' Jairo lenca' ngul na' gdannu lari' nacué'

40 Cati' budxiné' Jesus yetsla'a nis zxon na', guludziji queé' bunach zian nacud' ni', le
ta'bozé' Lé' yugu'té'. 41 Ni'r bdxiné' ga zoé' Jesus Jairo, bonni' blau qui yu'u ga tu'dubé’
tu'sédé' queé' Dios bonni' judio. Byechué' xni'é Jesus len gata'yué' lahué' tsijé' lidxé'.
42 Cni bené' le zoabi' tubi' bi'i ngul queé', chraqui gatbi'. Nacbi' bi'i tuticz queé' len
yu'ubi' ca chinnu iz. Tsal ni' zijé' Jesus, naugac L&' bunéch zian, tu'quir Lé'.

43 Nutsa'nu ladj bunach zian na' ngul, chguc chinnu iz rzaca' rgui'nu, cutu ruhui'i rén
queénu qui hué' quégaccznu ngul, ati' chbuténu déra le dé queénu, rguizxjnu nup tu'in
bundch, san cutu guc nu bonni' uné'-nu. 44 Gbiga'nu zaca' cadzu'lé' Jesus len gdannu
rui'i lari' nacué', ati' 1a' bui'té hué' rén queénu.

45 Ni'r gnabné' nup nacud' ni' Jests, rné':

—;Nuzxa na' gdan neda'?

Gulada'bagué's yigu'té'. Ni'r glé' L&' Pedro len nup nacua'len I&', ta'né":

—Bonni' Usédi, nacud' ni bunach zian, tu'quir Li', len tu'dxigué'é Li', ati' jrnatsu':
“;Nuzxa na' gdan neda"’?

46 Ni'r Jesus gné':

—Zoa nu gdan neda', le giquibe'ida' bruj neda' yél-la' huac le rutin bunach.

47 Cati' raquibe'inu ngul na' nézné' Jesus le bennu, ni'r gzxiznu. Byéchunu xni'é Jests
len gdixj6i'nu Lé' laugac bundch zian na' bizx quié na' gdannu lari' nacué' len ca na' guc,
la' béacténu. 48 Ni'r Jesus gudxé'-nu:

—2Zxi'na!, le réjlé'u neda' chbdacu'. Boaj lidxu', zoa dxi ladxu'u.

49 Cati' ni' ru'é didza' ni Jesus, bdxiné' ni' bonni' z&'é lidxé' bonni' blau na' qui yu'u ga
tu'dubé' tu'sédé' queé' Dios, ati' gudxé' bonni' blau na':

—Chgutbi' bi'i nguldau' quiu'. Cutur upizxjnu'-né' Bénni' Usédi.

50 Cati' byonné' 1€ ni Jesus, bubi'é didza', ré' bonni' blau na'":

—Cutu gadxinu'. Gyejlé'z Dios. Hudacbi' bi'i nguldau' quiu'.

51Cati' gyazié' Jesus yu'una', cutu bé'é latj nu tsazlen Lé' san légaczé' Pedro len Jacobo
len Juan, lenca' xuz xna'bi' nguldau' na'. 52 Ta'bddx nup nacud' ni'. Ta'bddx yeché'é
queébi' bi'i nguldau' na', ati' ré' lequé' Jesus, rné'":

—Cutur codxli'. Cutu natbi' nguldau' ni'. Raszbi'.

53 Gulutitjé' Lé' le ndzcné' chnatbi'. >4 Ni'r gdel-1€'é na'bi' Jests len bé'é zidzj didza',
rné':

—Bi'i nguldau', gyasch.

55 Ni'r bu'u bd' nacczbi', bubanbi', ati' la' gyastébi'. Gna bé'iné' lequé' Jesus lu'é le
gagubi'. 56 Gulubanné' xuz xna'bi', san Jests gna bé'iné' lequé' nutu nu 1é' ca na' guc.

9
Rsolé'é Jesiis bonni' uséd queé' tsjenqué’ lban

INi'r butubé' Jestis idxinnuté' bonni' uséd queé', ati' budédé' lu na'qué' ysl-la' huac
len y6l-la' und bé' lubijé' bo' x6hui' yu'ugac bunach, len luiné' nup te'i. 2Bsdlé'é lequé'
tsjenqué' Iban ca rna bé'é Dios len tsajhuenqué' nup te'i. 3 Jesds gudxé' lequé':

—Cutu bi gua'li' quié la' néz, ni xuyagdau', ni y6xj, ni yot, ni dumdi, len cutu gxoa
yenli' chop lari'. 4Biti'téz yu'u ga tsazli', gul-zéa ni' cati' uza'rli' y6dz na'. 5 Gati'téz ga
cutu lun Ibi'ili' ba la'n bundch, gul-rdj yédz na' len gul-cuib béchté da' lalabli', le ului'i
lequé' nagd'n zxguia' nabaga'qué'.

6 Ni'r gularujé' bonni' uséd queé' na'. Guladédé' yugu'té yodzdau', tuné' Iban qui
didza' dxi'a, len tu'uné' nup te'i yagu'té lu yédz na'.

Ca gutié' Juan, bonni' buquilé’ bundch nis

7Byonné' Herodes, bonni' rna bé'€, ca nac ydgu'té le runé' Jesus, ati' gré'é bagui'i, le
ta'nd bunach:

—Juan na' chbubané' lu ysl-la' gut.

8 Yela'qué' ta'né":

—Chbulé'é Elfas, bdnni' na' bé'é didza' ulaz queé' Dios.

Yela'qué' tamé":

—Chbubané' bonni' bitsé'é bonni' glu'é didza' uldz queé' Dios dza ni'té.

9Herodes na' gné':

—Juan na' brixa' yené'. ;Nuzxa caz bonni' ni, ryénda' queé' runé' yugu' 1€ ni?

Rzu rbo'é Herodes glé'iné' Jesus.

Rugahué' Jestis chitn gayud' bunach

10 Cati' guludxiné' ga zoé' Jesus bonni' gbaz nasélé'é Lé', gulului'ing' Lé' yagu'té le
gluné'. Ni'r bché'é lequé' quizi Jests. Yjaqué' tu latj ca'z lu xyu y6dz Betsaida. 1! Cati'
chndzigac 1& ni bunach, yajnaugac L&, ati' Jestis bené' lequé' ba la'n len bé'lené' lequé'
didza' ca rna bé'é Dios, ati' buné' nup te'i.

12 Cati' chza' ral dza na', gulabigué'é ga zoé' Jests idxinnuté' bonni' gbaz queé', len té'
Lé'"

—Busola' bunidch ni tsjac gap dé yodzdau' len gap dé yu'udau' gdu zbi'il quié
tsajtiljqué' gap luga'né' len bi lahué', le nac latj ca'z ga ni zoaru'.

13Ni'r Jesus ré' lequé':

—Gul-gu'é Ibi'ili' le lahué'.

Té'Le"

—Gayu'z yot xtildau' dé len chopzba' bol déba' queétu', o jnaru' huayéajtsatu’
tsjé'utu' le lagu bunéch zian ni?

14 Nacu'é ni' ca chitin gayu'é bonni'. Ni'r gudxé' yugu' bonni' uséd queé' Jests, rné":

—Gul-gin ga 1a'b6'é tu c6' hueajqué', lac ca chitin hueajqué'.

15 Cni gluné' ati' gulabg'é yagu'té'. 16 Ni'r gdel-1€'é Jests gayu' yot xtil na' len chopba'
bol na', ati' bchis lahué' ruytié' luzxbd, len ré' Dios: “Xclenu'.” Ni'r buzxuzxjé' leygac
len bé'é quequé' bonni' uséd queé' quié lucu'é laugac bunach na'. 17 Glahué' ytigu'té' len
guluhuéljng'. Gdod na' gulutubé' yugu' le nagéa'n, ati' guludzé'é gdu chinnu bdé'a.

Rné' Pedro Jestis naqué' Cristo

18 Tu dza tsal ni' zoé' quizi Jests, rulidzé' Dios, ati' dzagqué' L&' bonni' uséd queé’,
gnabné' lequé' Jesus, rné":

—;Nuzxa ta'na bunach nu naca'?

19 Gulubi'é didza', ta'né":

—Ta'nd la'gac bundch nacu' Juan, bonni' buquilé' bunach nis. Ta'nd yela'gac nacu'
Elias, ati' ta'nd yela'gac nacu' bonni' bitsé'é bonni' glu'é didza' uldz queé' Dios dza ni'té,
nubané' lu yol-la' gut.

20Ni'r gnabné' lequé' Jesus, rné'":

—Nazx lbi'ili', ;nuzxa rnali' naca'?

Bubi'é didza' Pedro, rné":

—Nacu' Cristo nasolé'é Dios.

Rguixj6'é Jesus ca zi'a ludoddé' Lé'

21Ni'r gudxtsqué' lequé' Jesus len gna bé'iné' lequé' nutu nu 1é' Nu naqué' Lé'. 22Ni'r
ré' lequé":

—Run bayudx saca' qui'a neda', Bénni' Nuhudaqué' Gdu Bundch, zian le gac quia'.
Luca'né' neda' ca'z bonni' gul tu'zejni'i len yugu' bxuz und bé' len bénni' gdau' tu'sédi.
Ludéddé' neda', san tod tsonn dza Dios uspané' neda' lu y6l-1a' gut.

23 Gudxé' ca' yagu'té":

—Chqui' ré'nné' bonni' té'é neda', ral-la' uzéé' tsla'l le naqui queé' len gaqué' ca
bonni' zijé' zajté'é 16'i yag cruz, ati' ni'r gac t&'é neda'. 24 Nuti'téz bonni' rui' ladxé's
gun chi'é yol-la' na'bdn queé', unitié' lei, san bonni' unitié' yol-la' na'bdn queé' le dé'é
neda', bonni' ni gata' queé' y6l-la' na'ban gdu. 25 Cutu bi uzi'é xbey bonni' chqui' utubé'
queé' yugu'té le dé yodzlyt ni san unitié' tsaz yol-la' na'ban queé'. 26 Nu bonni' rutui'né'
neda' len rutui'né' ca' xtidza'a, 1ézca' neda', Bénni' Nuhuéaqué' Gdu Bundch, utui'da’
bonni' na' cati' huéda' dund bé'a, dzaggac neda' yol-la' yeni' queé' Xuza' len yol-la' yent'
quequé' gbaz la'y queé' Dios. 27 Le nacté répa' lbi'ili', nacud' ni la'qué' bonni' cutu latié'
cati' la'lé'irné' dza duna bé'é Dios.

Rdza' ca rna' lahué' Jestis

28 Cati' bza'a xunu' gbidz gdod bé'é yugu' didza' ni Jesus, ni'r bché'é Pedro len Juan
len Jacobo, ati' grené' tu lu gui'adau', ga na' bulidz&' Dios. 2° Tsal ni' rui'lené' Dios
didza', bdza' ca rna' lahué', ati' béac chguichdau'z lari' nacué' len gyép yos yeni'. 30 Ni'r
gulului' lauqué' ga zoé' L&' chopé' bonni' tui'lené' Lé' didza'. Nacqué' Moisés len Elias.
31 Gulayépé' yos yeni' chopé' ni len tuf'lené' Jests didza' ca zi'a uzé'é yodzlyd ni, gatié' lu
yodz Jerusalén. 32 Zal-la' chractsca lasié' Pedro len nup nacua'len lé', bayidx gulana'zé'
ta'lé'ing' yol-la' yeni' queé' Jests len chopé' na' nacud'lené' L&'. 33 Cati' guluzé'é ni'
chopé' na' ga na' zoé' Jesus, ni'r Pedro gudxé' Lé":

—Bonni' Usédi, dxi'a nac zoaru' ni. Guntsca'tu' tsonn yu'u ldga'dau', tu quiu', yett
queé' Moisés, len yetu queé' Elias.

Cutu nézné' Pedro bi na' rné'. 34 Tsal ni' ru'é didza' ni, la' gré'té boaj bucachi' lequé',
ati' gladxiné' le nacu'é lu boaj na'. 35 Ni'r byon chi'i Nu rui' didza' lu bbaj na', rna:

—B6nni' ni naqué' Zxi'na'. Nadxi'ida' Lé'. Gul-zé nagli' didza' gu'e.

36 Cati' budx bé' didza' chi'i na', tuzé' Jests naga'nlené' lequé'. Ta'cud' dxié' bonni'
uséd queé', ati' dza na' nutu nu glé' ca nac le gulalé'ing'.

Rutiné'-bi' Jess bi'i bonni' yu'u-bi' bé' x5hui'

37 Cati' za' renf' yetd dza guluhuétjé' lu gui'adau' na' Jests len bonni' na' dzagqué' Lé',
ati' gulardj bunach zian dutsaggac Jests. 38 Ni'r bé'é zidzj didza' tu bonni' nutsé'é lad;
bunéch zian na'. Bulidzé' Jesus, rné":

—Bonni' Usédi, rata'yua' lau' duyt'-bi' bi'i bonni' quia' le nacbi' bi'i tuticz quia'.
39 Yu'u lébi' bo' x6hui' run ga rbddxya'abi' len ruxiztsca 1ébi'. Run ga rbia bdxina' zidi'

ri'abi' len rurfx rutultsca lébi', len gatga rusan 1ébi'. 40 Giita'yua' lauqué' bonni' uséd
quiu' lubijé' lei, san cutu gulazdqui'né'.

41Bubi'é didza' Jesus, rné':

—Lbi'ili', curéjlé'li' len nachixi icjli'. ;Gaca'xté ral-la' séalena' Ibi'ili' len gua' glena'
queéli'? Djua'-bi' ni bi'i bonni' quiu'.

42Cati'ni' za'bi' rbiga'bi' ga na' zoé' Jesus, brix butultsca 1ébi' bo' x6hui' na', ati' gdil-1€'
bo' x6hui' na' Jesus len buné'-bi' bi'i bonni' na'. Ni'r bugu'é-bi' lu né'é xuzbi'. 43 Gulubani
ytgu'té bunach ni' ca nac y6l-la' huac zx6n queé' Dios.

Rguixjo'é leyuibl Jesus ca zi'a ludoddé’ Lé'
Tsal ni' tu'bani ytigu'té bunach ca nac le zxén runé' Jests, L&' gudxé' yugu' bonni' uséd
queé', 44 rné":
—Gul-ct'u icj nagli' didza' ni, le zi'a lud6dé' neda', Bonni' Nuhudaqué' Gdu Bundach,
lu na'gac bunéch.
45 Cutu gulayéjni'né' didza' ni bénni' uséd queé', le cutu ruiné' lequé' latj Dios
la'yéjni'né', san cutu gulurtguiné' la'abné' Jesds ca nac didza' ni.

Nu nac blau . .

46 Ni'r gulazd lauqué' tuné' rusbo bonni' used queé' Jesus. Ta'nabi lza'qué' tué' yetié'
ndzxalé' gaqué' blau. 47 Rdquibe'ing' Jesus le ta'zd' ladxi'qué', ati' gdel-1€'é-bi' tubi'
bi'idau', len buzéé'-bi' cuitié'. 48 Ni'r ré' lequé":

—Nti'téz bonni' guné' ba la'n tu bi'idau' cni le naquibi' quia', néda'cza’ guné'bala'n,
ati' nu bonni' guné' neda' ba la'n, guné' ca' ba la'n Xuza' nas6lé'é neda'. Qui lé ni na'
bonni' nutsé'é ladjli' nacré' néxj ladxi', bonni' ni naqué' blau.

Nu curdd'baga' ré'u, raclen ré'u
49Ni'r bulidzé' Jesus Juan, rné':
—Bonni' Usédi, blé'itu'-né' bonni' ruguné' dxin lau' rubijé' bo' xchui', ati' gna
bé'itu'-né' le cutu dé'é ré'u.
50Jesus ré' 1e':
—Cutu gna bé'ili'-né', le raclen ré'u nu curdéd'baga’ ré'u.

Rdil-1¢' Jesus Jacobo len Juan

51Cati' chza' gal-la' dza ral-la' gatié' Jests len huépé' yehua' yuba, bené' bayddx tsijé'
Jerusalén. 52 Bsolé'é yugu' bonni' gbaz queé' la'noré' ca Lé', ati' yjaqué' tu yodzdau!
quegac bunach Samaria tsajpa'qué' ga uga'né' tu dz6'. 53 Cutu gluné' Jesus ba la'n bonni'
yodz na' le chnac queé' Jerusalén zijé'. 54 Cati' gulalé'iné' 1€ ni Jacobo len Juan, bonni'
uséd queé', t&' Jests:

—Xan, ;jnaru' gnabtsca'tu' huétj gui' za' yehua' yuba le usnit lequé', guntu' ca na'
bené' Elfas?

55 Bueycjé' Jesus len gdil-1€' lequé!, rné":

—Cutu ndzili' bizxa bé' dzag Ibi'ili'. 56 Bida' ni neda', Bénni' Nuhudaqué' Gdu Bunéch,
clég quié usnitia' y6l-la' na'ban quegac bunéch, san bida' dusla' bunach.

Ni'r yjaqué' y6dz yubl.

Nup té'ni tsjaclen Jestis

57 Tsal ni' yu'uqué' n6z Jesus len bonni' da'qué' Lé', bdxiné' ni' tu bonni', len ré' Jesus:

—Xan, ré'nda' sd'lena' Li' giti'téz ga tsiju'.

58Jesus re' l&":

—Yugu' béza', nacud' zxan guidj quecba!, ati' yugu' bguindau', dxiagac lidxcba', san
neda', Bonni' Nuhuéaqué' Gdu Bundach, cutu dé quia' ga gata' uzi' ladxa'a.

59Ni'r gudxé' bonni' yubl Jests, rné'":

—Gda' neda'.

Bonni' ni gudxé' Le":

—Xan, benn neda' latj hugja' zi'al lidxa' ga gdxinr dza chbucacha'a-né' xuza'.

60 Jesus gudxeé' 16"

—Bé!' latj bonni' chzoa latié' lucaché'é nup chnat quequé', san li', gyeaj, yjen lban ca
gna bé'é Dios.

61Ni'r bdxiné' yetué' ca', ré' Jesus:

—Xan, ré'nda' sd'lena' Li', san benn neda' latj tsija' zi'al tsajzéygacda'-né' didza' di'a
dza quia'.

62Jests gudxeé' 1€":

—Nuti'téz bonni' rui' ladxé'é le rac yodzlyd naqué' ca bonni' ruga'né'-ba' bédx len
ruydé' zaca' cidzu'lé'. Nu run cni cutu nac lsaca' tsaz ga rna bé'é Dios.

10

Rs6lé"é Jesus tsonnlalj yu chié' bonni' tsjenqué’ lban

1Gdsd glac 18 ni, gréé' Xanru' yetsonnlalj yu chié' ca' bonni' uséd queé', ati' bsslé'é
lequé' chop hueajqué' la'noré' ca Lé' tsjaqué' yligu'té yodz len yodzdau' gap chzoa todé'
LE". 2Gudxé' lequé":

—Le nacté, détsca dxin quia', le nac ca tu la' yél zx6n ga nu tsajchib, san nababz huen
dxin quia'. Quilé nina', gul-gata'yulahué' Dios, naqué' Xan la' yél na', gs61é'é yugu' huen
dxin ganacla' yél queé'. 3 Gul-tséaj na'a. Gul-yutsca', neda' rséla'a Ibi'ili', nacli' ca bs'cu'
zxila' zjacba' ladjcba' bo'cu' zuga' snia'. 4 Cutu gua'li' y6xj dumi ni bzud y6t, len cutu
gua'li' yett c6' 161-1i', len cutu tseyli' giif'lenli' bunach didza' gap nac la' néz. > Gati'téz
yu'u ga tsazli', zi'al gnali': “Le rbequi dxi ladxi' gac quegac bunich nacud' yu'u ni.”
6 Chqui' zoa ni' nu bonni' ré' dxi ladxé'é, uga'nlen lé' le rbequi dxi ladxi' na' gnabli', san
chqui' cuzda ni' nu bénni' cni, uga'nlen lbi'ili' le rbequi dxi ladxi' na' gnabli'. 7 Gul-gd'n
yu'u gana'tsazli' len gul-gui'aj gul-gagu bi lunné' queéli', le udzélczné' bonni' huen dxin
le gahué'. Cutu todli' yu'u yu'u. 8 Gati'téz yodz ga tsazli' ati' lun 1bi'ili' ba la'n, gul-gagu le
lucu'é lauli'. @ Gul-Gin nup te'i nacud' yédz na', len gul-guié lequé": “Chbdxin ga zoali' le
rna bé'é Dios.” 10 Gati'téz yodz ga tsazli', chqui' cutu lun Ibi'ili' ba la'n, gul-rdj tsajsoali’
la' n6z qui yodz na', gnali': 11 “Béchtd qui ladzli' da' lalabtu' ruquindjtu' lei, le ruluf’
nabéga'li' zxguia', san ral-la' gndzili' 1é ni, chbdxin ga zoali' le rna bé'é Dios.” 12 Neda'
répa' Ibi'ili', cati' gdxin dza gchugué' Dios quegac bunéch, la'zaca' la'gui'ir bunédch y6dz
ni' ca la'zaca' la'gui'i bunach y6dz Sodoma, nup ni' busnitié' Dios.

Le gac quegac nup culubi'i lddxi'gac

13Gneé' ca' Jesus:

—Bica' bayechi' Ibi'ili', bunich y6dz Corazin. Bica' bayechi' lbi'ili', bundch yédz
Betsaida. La'naru' glac lu y6dz Tiro len lu y6dz Sidén yugu' y6l-la' huac rubani ca yugu!
le bena' ga zoali', dza ni'té lubi'i 1adxi'qué' bonni' ni', lacué' lari' ca'z len la'gu'é do
cuinqué', le uluf' chgulubi'i ladxi'qué'. 4 Qui 1€ ni na', cati' gdxin dza gchugué' Dios
quegac bundch, saca' qui'rli' ca la'zaca' la'gui'é bonni' Tiro len Sidén. 15 Lbi'ili', bunach
Capernaum. ;Naru' cugic queéli' ca gyépli' ga nu ryaz yehua' yuba? Huoétjli' tsajtsazli’
latj chul quegac nup natgac.

16 Ni'r gudxé' yugu' bonni' uséd qued' Jesds, rné':

—Nu ruzé nag Ibi'ili', ruzé nag ca' neda', ati' nu ruc'n Ibi'ili' ca'z, ruca'n ca' neda'
ca'z, len nu rucd'n neda' ca'z, rucéd'n ca' ca'z Xuza', nasolé'é neda'.

Tu'dxiné' ga zoé' Jesus bonni' yjenqué' lban

17 Cati' guludxiné' ga zoé' Jesus tsonnlalj yu chié' bonni' na' bsolé'é Lé', yjenqué' Iban,
ta'né":

—Xan, tun ca rnatu' bé' x6hui' cati' ruguntu' dxin lau' Li'.

18 Jesuis gudxé' lequé":

—Neda' blé'ida' Satanas tu' xchui', gbix zxan luzxba ca run yés, ryaz luyd.
19 Gul-yutsca', neda' nudéda' lu na'li' y6l-la' und bé' soncli'-ba' bél snia' len xajnd' ati'

cutu bi gac queéli', ati' uxicjli' lu yol-la' und bé' qui tu' x6hui', nu curle'i ré'u dxi'a. 2°Na'a,
gul-dziji, clégz le tun ca rnali' bé' x6hui', san le nayujgac lali' lu guich ni' yehua' yuba.

Rudzijné' Jests

211a' ni'z rudzijné' Jesus, dzagué' L&' Dios Bo' La'y, rné":

—Rgu'a Li' yol-la' ba, Xuza', nacu' Xani yehua' yubd len Xani luyd ni, le bucachu'u
yugu' 1€ ni lauqué' bonni' tac szx6ni len bonni' ta'yejni'i, san bului'icnu'-bi' bi'idau' ca
nac. Ca' gac, Xuza', le cni bdzag ladxu'u.

22Ni'r gné":

—Ytgu'té budédé' lu na'a Xuza'. Nutu nu bénni' nézné' Nu naqué' Zxi'né' Dios, san
tuzé' Dios Xuz nozné', ati' nutu nu nézi Nu naqué' Dios Xuz, san tuzé' Zxi'né' nézné', ati'
gndzigac ca' nup na' Zxi'mé' ré'nné' ului'ing' lequé' Xuzé'.

23Ni'r buyié' yugu' bonni' uséd queé' Jests len ré' lequé":

—Bica' bagac nup ta'le'i le rlé'ili' Ibi'ili', 24 le répa' Ibi'ili': Glé'nné' la'lé'iné' le rlé'ili'
zian bonni' glu'é didza' ulaz queé' Dios len bonni' gulana bé'€, san cutu gulalé'ing' lei.
Glé'mné' la'yonné' le rydnili', san cutu gulayonné' lei.

Bénni' Samaria naqué' tsahui'

Z5Ni'r gyasé' bonni' gdau' usédi, len quié si' bé'é Jesus, gnabné' Lé!, rné'":

—Bonni' Usédi, ;bizxa ral-la' guna' quié gdél-li'da' y6l-la' na'ban gdu?

26Jesus ré' 1e':

—Bizxa caz nayUj lu guich lu zxba queé' Moisés? ;Nacx rusaca' quiu' 1€ na' rulabu'?

27 Bubi'é didza' bonni' na', rné":

—Cni rna: Gdxi'inu' Xanu' Dios gdu ladxu'u, len lu gdu icj ladxi'da'u, len lu gdu yé&l-la’
run quiu', len lu gdu yél-la' rejni'i quiu', ati' gdxi'inu' béchi' 1za'u ca nadx{'i cuinu'.

28Jesus ré' 1&":

—Dxi'adau' bubi'u didza'. Ben cni, ati' gata' quiu' y6l-la' na'ban na'.

29 Le gu'nné' bonni' na' ubij dxi'a cuiné', ré' Jesus:

—;Nuzxa na' bochi' 1za'a?

30 Bubi'é didza' Jesus, ré' 1&":

—Gz&'é Jerusalén bonni', rudinnié', zijé' yodz Jericd. La' noz ni' gulazoné' 1€' gban.
Gulagiié' lari' nacué' len gluné' 16" hué'. Ni'r guluzé'é ni', nuca'nqué' 1¢', chratczé'. 31 Ni'r
gdodé' la' noz ni' bxuz. Cati' blé'iné' bonni' hué' na, tsla'l gdodé'. 32Gdodé' ca' ni' bonni'
nababé' zxi'n xsoé' Levi, bonni' na' tuné' dxin qui gdau'. Cati' blé'iné' 1€', tsla'l ca' gdodé'.
33 Lézca' yu'é noz na' bonni' Samaria, ati' bdxiné' gal-la' ga dé' bonni' hué' na'. Cati'
blé'ing' 1€', buechi' ladxé'é 1€'. 34 Gbigué'é ga na' dé', ati' glu'é le za len xisi uva nal lu
hué' qued', len buchdliné' lei lari'. Ni'r bdxié' 18 cidzu'ba’ béa' queé' len bu'é 16! yu'u ga
ta'dxiné' bonni' yu'uqué' ndz, ati' ni' ben chi'é 1&'. 35 Cati' za' reni' yett dza, len chzoa
uzé'é ni' bénni' Samaria na', glijé' lazxjé' qui chop dza, le buca'né' lu né'é bénni' xan
yu'u na', ré' 1€": “Ben chi'é bonni' ni, len chqui' utéu' yelati' dumfi, ubi'a quiu' neda' cati'
hudda'.” 3¢ Na'a, ;nacx runi li'? ;Ntzxalé' bonni' yonn ni guqué' bochi' 1zé'€ bénni' na'
glu'é do' queé' bonni' gban?

37Bubi'é didza' bonni' gdau' usédi na', ré' Jesus:

—Bonni' na' buechi' ladxé'é 1€'.

Ni'r Jesus gudxé' 16"

—Gyeaj na'a, yjen ca' li",

Le bené' Jesus lidxcnu Marta len Maria
38 Ni'r bu'é noz Jesus, bdxiné' tu yédzdau' ga ni' bché'nu Lé' lidxnu ngul 1énu Marta.
39 Marta ni zoanu ngul zxilnu lénu Marfa, ati' Marfa na' gré'ténu ga nac xni'é Jests, ruzé
nagnu xtidzé'é. 40 Marta na' bubi bugui'nu, zian dxin runnu, ati' gbiga'nu ga na' zoé'
Jesus, rénu Lé":

—Xan, jnaru' cu rui' ladxi'tsu' neda' le nuca'nbi' neda' bi'i zxila' ni, ati' tuza' runa'
dxin? Gudx-bi' gaclenbi' neda'.

41Bubi'é didza' Jesus, ré'-nu:

—Marta, Marta, rutbi ruguf'itsquinu', len zian le rui' ladxu'u runu'. 42 Tuz le run
baytdx nu gun, ati' Maria ni grébi' 1é na' nactér dxi'a, ati' 1€ na' grobi' cutu gdua queébi'.

11

Ca ral-la' ulidzru'-né' Dios . .
1Tu dza ni' rulidzé' Dios Jesus. Cati' budx bé'lené' Dios didza', ré' L&' tué' bonni' used
queé', rné";

—Xan, bsédi netu' ulidztu'-né' Dios giif'lentu'-né' didza', ca bené' Juan, busédné'
bonni' da'qué' 1€

ZNi'r Jesus ré' lequé':

—Cati' ulidzli'-né' Dios giif'lenli'-né' didza', gul-na:

Xuztu', zu' yehua' yub4, gac zxon lau'.

Gda gna bé'u.

Luyt ni gac ca rdzag ladxu'u Li', ca na' rac ni' yehua' yuba.
3Benn le gagutu' na'a dza.

4Bnit lau netu' dul-1a' nabaga'tu'

Ca netu' ca' runit lautu' nup bi tun queétu'.

Cutu gu'u latj si' bé' netu' le x6hui',

San busla netu' lu na' nu rua' dé'.

5Jesus ré' ca' lequé':

—Chqui' zoé' bonni' nutsé'é ladjli', len zoé' bochi' 1z€'€, len chqui' tsijé' ga na' zoé'
ladxi' y€l, ati' ulidzé' &', gné': “Bocha'a, benn quia' tsonn yot xtil ¢ le zi'a bdxiné' quia'
bochi' 1za'a, zé'é zi'tu', san cutu bi dé gu'a-né' gahué'.” 7 ;Naru' ubi'é didza' cni bénni'
na' zoé' yu'u, guié' Ié": “Cutu utsa'u neda'. Chnayéyj yu'u, ati' chdélencbi' neda' bi'i
quia'. Cutu gac tsasa' bi gunna' quiu'’? 8Neda' répa’ Ibi'ili': Zal-la' cutu tsasé' bi unodz;é'
queé' le naqué' bochi' 1z€'€, san tsasé' len unddzjé' queé' yugu'té le rquinné' quié cutur
upizxjné' 1€'. 2 Qui 1€ ni na' répa' Ibi'ili': Gul-nab, ati' Dios gunné' queéli'. Gul-quilj, ati'
gdzol queéli'. Gul-lidz ra' yu'u, ati' tsalj queéli'. 10 Nu rnab, rzi' qui, ati' nu rguilj, rdzol
qui, ati' nu rulidz ra' yu'u, ryalj qui.

11"Chqui' zoé' bonni' nutsé'é ladjli', naqué' xuz, len chqui' gnabibi' 1" yot xtil zxi'né',
Jnaru' unddzjtsé' queébi' guidj? Chqui' gnabibi' [é' tuba' bsl, jnaru' unddzjtsé' queébi'
bél? 12 Chqui' gnabibi' &' dxit qui borj, jnaru' unddzjtse' queébi' xajnd'? 13 Cni nac,
chqui' nacli' Ibi'ili' huia'ds' san ndzili' unddzjli' quechi' zxi'nli' le nac dxi'a, nactér 16z
gunné' queéli' Dios B6' La'y Xuzli' zoé' yehua' yubd, nul-li' gnabili' Lé'.

Ta'né' runé' dxin Jestis len yél-la' huac qui tu' x5hui'

14Ty dza bubijé' bo' xshui' yu'u bénni' Jesus, le run ga curné'. Cati' burdj bs' xshui'
na', bé'é didza' bénni' na' cugné', ati' gulubani bunach nacua' ni'. 15La'gac bunach nacud'
ni' ta'na:

—Len y6l-1a' huac qui tu' x6hui' Beelzebt, xangac bé' x6hui', rubijé' yugu' bs' x6hui'
na'.

16 Glé'ni la'zi' bé' Jesus yela'gac bundch na!, ati' gulanabi L&' guné' tu le gac bé' za'
yehua' yubd. 17 Raquibe'iné' Jesus le ta'za' ladxi'qué', ati' ré' lequé':

—Gati'téz gata'na be'ilza'gac bunach, chqui' la'rij chopl la' leygacz bundch na', la'nit.
Chqui' la'rdj chopl bunédch nacud' tu yu'u, udx quegac. 18 Lézca' cni rac qui Satanas,
tu' x6hui', 1ézca' naz{' lei Beelzebd. Chqui' la'rtj chopl nup da'gac lei, ;nacx gac gdia'
y6l-la'und bé' qui? ;Rnétsali' na'a: len y6l-la' huac qui Beelzebt rubija' yugu' bs' x6hui'?
19Chqui' neda', len y6l-la' huac qui Beelzebti rubija' yugu' bé' x6hui', ;nuzxa runn quegac
nup da'gac lbi'ili' yol-la' huac tu'bij yugu' bé' x6hui'? Qui 1€ ni na', nup ni nacgac bé'

nachixili'. 20 Chqui' neda', len y6l-la' huac queé' Dios rubijgaca’ bo' x6hui', le nacté
chbdxin ga zoali' le rna bé'é Dios.

21°Cati' dé lu né'é le rneyné' bonni' nal, len run chi'é lidxé', nac chi'i déra le dé queé'.
22Na'a, chqui' z&'é yetié' bonni' néltéré' calé' len uxicjé' 1€', ni'r cué' yugu'té le rneyné',
1€ na' ruzxoni ladxé'é, ati' quisié' le dé queé' bonni' na'.

23’Nu curaclen neda', rdd'baga' neda'. Nu curutublen neda', ruslds nu na'.

Ca nac qui bé' x6hui' rudxin xlatj

24 Gné' ca' Jesus:

—Cati' r-ruj lubonni' bo' x6hui', rda gap nabidx, rguilj ga uzi' ladxi'. Chqui' cutu gdzol
qui, gna: “Hudja' xlatja' ga ni' bruja'.” 25 Cati' rudxin ni', rajxaca' bonni' na', naqué' ca
tu yu'u chnuliia len chnabd'a quié nu tsajséa ni'. 26 Ni'r reaj len rajx{' yegadx bé' x6hui',
nacgactér xchui' ca lei, ati' ta'y'u bonni' na'. Na'a, le rac queé' bonni' na' nayali'tér ca
le guc queé' zi'al.

Le nac bica' ba le nac gdu
27 Tsal ni' ru'é didza' ni Jesus, bé'nu zidzj didza' ngul ndtsa'nu ladj bunéach zian na',
rnanu:
—Bica' ba ngul na' bia'nu Li' lé'nu, len bica' ba ca' Ichu'nu ga na' gudxu'u.
28 Bubi'é didza' Jesus, gné":
—Nécgactér bica' ba nup ta'yoni xtidzé'é Dios len tun ca rna.

Ta'nabné' Jesus guné' le gac bé' nuzxa naqué’

29 Tsal ni' ta'biga' ga zoé' Jests bundch zian, gzu lahué' ru'é didza', rné'":

—Ta'nabi neda' bundch tua'dé' ni guna' le gac bé' ga za' y6l-la' huac quia', san cutu
bi le gac bé' 1a'lé'iné'. Tuz le gac bé' ca na' guc queé' Jonas la'lé'iné'. 30 Ca na' guc queé'
Jonds, guqué' tu le nac bé' laugac bunach y6dz Ninive, 1ézca' cni gac quia' neda', Bonni'
Nuhubaqué' Gdu Bunach, gaca' tu le gac bé' laugac bunach dza ni zoaru' na'a. 31 Cati'
gdxin dza gchugué' Dios quegac bunach len cuequi xbeyné' bunach dza ni zoaru' na'a,
Dios uchisé'-nu ngul dza ni'té gna bé'inu bunach luyt ni' dé tsla'a ga rdéd gbidz beo'
ziag, ati' le bennu ului' nabaga'gac bunach ni zxguia', le bidnu lénu, brujnu ga nac zi'tu'
quié duzé nagnu didza' rejni'i bé'é Salomén, bénni' gna bé'iné' bunach Israel, san na'a,
zoa' ni neda', len nictéra' blau ca Salomén na'. 32 Lézca' cni, Dios uchisé' bonni' gulacu'é
y6dz Ninive cati' gdxin dza gchugu bé'é quegac bunach len cuequi xbeyné' bunach dza ni
zoaru' na'a, ati' le gluné' uluf' nabaga'gac bunach ni zxguia', le gulubi'i 1adxi'qué' bonni'
Ninive cati' gulayonné' Iban bené' Jonds, ati' na'a zoa' ni neda', len nctéra' blau ca Jonas
na'.

Le rgu'u yent' lu icj lddxi'dau'ru’

33 Gné' ca' Jesus:

—Cati' nu ruquel-la' gui', cutu rgu'u lei ga nagachi', len cutu rudusi' lei gui'n, san
ruzda lei xtsa' ga Ina', quié uzeni' quegac nup ta'yaz yu'u na'. 34 YGj lauru' nac ca tu le
rgu'u yeni' lu icj ladxi'dau'ru’. Chqui' y6j lau' nac dxi'a, gduteo' yudz le nac yent', san
chqui' nac x6hui' y6j lau', gduteo' yudz le nac chul x6hui'. 35Ben chi'i cuinu' na'a, cui
hudac chul 1é na' rgu'u yenf' lu icj 1adxi'da'u. 36 Cni nac, chqui' gduteo' nadzé'iznu' le nac
yen{' len cutu bi zoalen li' le chul x6hui', yugu'té glé'inu' dxi'a ca rac cati' ruzeni' quiu'
gui'.

Ruquié' Jesus yugu' bonni' gdau'

37 Cati' budx bé'é didza' ni Jesus, bulidzé' Lé' tsajtagulené' 16! bonni' gdau' fariseo. Cati'
gyazié' Jesus lidxé' bonni' gdau' na', gro'é rahué'. 38 Cati' blé'iné' Lé' bonni' gdau' fariseo
na', bubanné' le cutu gdib né'é Jesus cati' zi'a gahué'. 3% Xanru' ré' 1€":

—Lbi'ili', bonni' gdau' fariseo, rguib cuinli' ca rguibli' 1dhuilgac le ri'iji rahuili', san lu
icj ladxi'dau'li' ruhuidi'li' len rza' 1adxi'li' le cunac. 40 Lbi'ili', bonni' curéjni'li". ;Naru'

cu ndzili', Nu ben le zoa lahuiz ben ca' le yu'u 16'1? 41 Na'a, gul-gtin gun le dé queéli’, ati'
ni'r hudac dxi'a yagu'té le dé queéli'.

42’Bica' bayechi' Ibi'ili', bonni' gdau' fariseo. Rguizx;jli' qui gdau' tu cuia tsa tu chi cuia
le rzi'li' qui xhueaj, len qui guixi' rud, len quegac guixi' cuandau', san rudédzli' le nac
tsahui' len yol-la' nadxi'i queéli' Dios. Yugu' 1€ ni run baytidx gunli', len cutu uca'nli'
yezica'lé na' runli.

43 "Bica' bayechi' Ibi'ili', bénni' gdau' fariseo. Ré'mili' c&'li' gap nac blau lu yu'u ga
rudubli' rusédli' queé' Dios len rémili' lul{dz Ibi'ili' ba zx6n bunach gap nac lahui' laugac
bunéch.

44"Bica' bayechi' Ibi'ili', bonni' gdau' usédi, lenca' 1bi'ili', bonni' gdau' fariseo, bonni'
ruluf'z tsahui' cuinli', le nacli' ca nacgac yeru ba quegac nup natgac le cunala'gac, ati'
ta'da l1dhuigac yeru ba na' bunéch len cutu taquibe'iné'.

45 Ni'r bubi'é didza' bonni' gdau' usédi raqué' zxba queé' Moisés, ré' Jesus:

—Bonni' Usédi, cati' rnau' cni, netu' ca' runu' zi'.

46Jesus re' 18"

—Bica' bayechi' ca' Ibi'ili', bonni' gdau' usédi racli' zxba queé' Moisés, le ruspaga'cli'
bundch yua' zi'i le cugic nu gua', san Ibi'ili' ni lati'z cutu ruldhui'li' lei len na'li".

47"Bica' bayechi' Ibi'ili', le rchisli' Iguitj qui ba ga nagachi'qué' bonni' glu'é didza' ulaz
queé' Dios, bonni' ni' guludéddé' lequé' xuz xtau'li'. 48 Cni nac, runli' Ina' lau runli' tuz
le gluné' xuz xtau'li' le guludédcdé' lequé' xuz xtau'li' na', ati' Ibi'ili' rchisli' Iguitj qui ba
ga nagachi'qué'.

49°Qui lé nina', lu yol-la' rejni'i queé', Dios gné' cni: “Gsdla'a quequé' bonni' lu'é didza'
uldz quia' len yugu' bonni' gbaz quia', ati' yugu' bonni' ni, la'qué' ludédcdé', len yela'qué'
la'bia ladxi'qué'.” 50 Cni guné' Dios le cuequi xbeyné' bunach dza ni zoaru' na'a, ni'a qui
rén quegac yugu'té bonni' glu'é didza' ulaz queé', bonni' ni' guludodi lequé' bunach cati'
gzu lau zi'a rata' yodzlyu 5! ga gzu lau nu budddi Abel, ga bdxinté guludéddé' Zacarfas,
bonni' na' guludéddé' gatsj lahui'l ga dé bcugu la'y ga na' tu'zégui'qué'-ba' boa' bédxdau!
lahué' Dios len ga zoa latj la'y. Qui l€ ni na', répa' Ibi'ili', Dios cuequi xbeyné' bunach dza
ni zoaru' na'a, ni'a qui ron quegac yigu'té bonni' na' guludédcdé' lequé' xuz xtau'li'.

52'Bica' bayechi' lbi'ili', bonni' gdau' usédi, racli' zxba queé' Moisés. La' Ibi'izli' dé
lu na'li' zxi'n guia qui latj ga rdzdliru' yol-la' rejni'i. Lbi'ili' cutu ryazli', ati' ruzaga'li
xnozgac nup té'ni la'yaz.

53 Cati' budx bé'lené' lequé' didza' ni Jests, gulaléytsquing' L&' bonni' gdau' tu'sédi len
yugu' bonni' gdau' fariseo, ati' gulazd lauqué' ta'nabi yudxtsquiné' Lé' ca nac zian le tac,
54]e tu'bijé' Lé' didza' quié gac luquié' Lé' ni'a qui didza' ubi'é.

12

Rusédné' Jesuis ca nac yo6l-la' rului'z tsahui' cuini

11a' dza na'z guluddb ga zoé' Jesus zian gayud' bunach ga bdxinté ta'roliz lza'gac
bunéch na'. Ni'r gzu lahué' Jests ré' zi'al yugu' bonni' uséd queé', rné'":

—Gul-gin chi'i cuinli' qui le nac ca xné'i yot xtil quequé' bonni' gdau' fariseo, le nac
y6l-la' rului'z tsahui' cuini quequé'. 2 Cutu bi dé le nac landau'z le cugld' lahui, len cutu
bi dé le nagachi' le cugac bé'. 3 Qui 1€ ni na', ydagu'té le chgnali' ga nac chul, la'y6ni lei
bundch ga nac lu yent', ati' didza' bé'li' bagachi'z ga gzoa lu yu'u nayéyj, gac lban qui ga
nac lahui' laugac bunach.

Nu ral-la’ gddxiru'

4Gné' ca' Jesus:

—Bdcha'adau', répa' Ibi'ili": Cutu gadxili' bonni' tu'dédcdé' bundch, ati' téd na' cutur
bi gac luné' quegac. > Ului'ida' Ibi'ili' nu ral-la' gadxili'. Gul-gadxi Nu na' gac uguia y6l-la'
na'ban queéli', len tod na' dé lu né'é yol-la' und bé' chu'né' 1bi'ili' lu gui' gabil. Ja, répa’
Ibi'ili', gul-gadxi Nuna'.

6’;Naru' cu tati'qué'-ba' gadyu'ba' bguindau' len chop dumi lasdau'? Nituba' lecba',
cutu ral ladxé'é-ba' Dios. 7 Lézca' cni, yagu'té guitsa' icjli' nababgac lahué' Dios. Qui lé
ni na', cutu gadxili'. Nazaca'térli' bi'ili' ca zianba' bguindau'.

Nup ta'nd ndquigac queé' Jestis

8Gné' ca' Jesus:

—Répa' Ibi'ili": Yagu'té bonni' tamé' ndquicné' quia' neda' laugac bunach, lézca'
neda', Bonni' Nuhudaqué' Gdu Bunéch, gnia' ndquicné' quia' lauqué' gbazla'y queé' Dios,
9ati' bonni' ta'da'bagué'é naquicné' quia' laugac bunach, 1ézca' neda' td'baga'a naquicné'
quia' lauqué' gbaz la'y queé' Dios.

10"Y{igu'té nup bi la'né quia' neda', Bénni' Nuhudaqué' Gdu Bunéch, gac unit lahug'
leygac Dios, san nu gné zi' queé' Dios BS' La'y, cutu unit lahué' nu na' Dios.

11°Cati' la'ché'é Ibi'ili' gap nac lu yu'u ga tu'dubé' tu'sédé' queé' Dios bonni' judio, len
lauqué' bonni' la'bequi xbeyné' 1bi'ili', len lauqué' bonni' dé lu na'qué', cutu ubi ugui'ili'
nacx gunli' o bizxa didza' ubi'ili', o bizxa gnali'. 12 La' dza na'z usédné' Ibi'ili' Dios B&'
La'y le ral-la' gnali'.

Huac gun ga gal lddxi'ru'-né' Dios yél-la' tsahui' queéru’

13Ré' Jests bonni' nutsé'é ladj bunéch zian na', rné":

—Bonni' Usédi, gudxé' bocha'a gunné' uldz quia' le guta' queé' xuztu'.

l4Jesus ré' 16"

—Bonni'. ;Naru' zoa nu buzda neda' ca nu cuequi xbey Ibi'ili', 0 nu gun gatsj le dé
queéli'?

15Ni'r gudxé' bunach nacud' ni' Jesus, rné":

—Gul-yutsca'. Gul-gtin chi'i cuinli' cui uhuidi'li". Le uzi'é xbey bonni' cutu nacz le
zian le dé queé'.

16 Ni'r bé'lené' lequé' didza' Jesus, bené' Isaqui', rné":

—7Z08' bénni' rlé'ing' yol-la' tsahui' queé', ati' szx6ni runddzj glap lu xyué'. 17 Ni'r
gza' ladxé'é bonni' na', rné': “;Nacx guntsa'? Cutu dé ga gun chi'a le ruld' quia'.” 18 Ni'r
rné": “Cni guna'. Uquindjca' yu'u ga run chi'a le ruld' quia', ati' guna' yugu' yu'u zxontér
ca', ati' ni' gun chi'a le ruld' quia' len yugu' le dé quia'. 1 Ni'r gac guié cuina": Chdétsca
quia' zian le chnutuba', le gdhuida' zian iz. Uzi'tsca ladxa'a. Gui'j gahua!, len udzijda'.”
20 Ni'r Dios ré' 16" “Li', bonni' cunézi. Na'a dzo' gatiu'. Na'a, ;nuzxa caz gaqui qui, 1€ na'
chnutubu'?” 21 Cni rac queé' bonni' rutubé' la' queézé' yol-la' tsahui', len cutu runé' le
nac ca yol-la' tsahui' lahué' Dios.

Dios run chi'é bundch queé’

22Gdod ni' gudxé' yugu' bonni' uséd queé' Jests, rné':

—Qui 1€ ni na' répa' lbi'ili": Cutu ubi ugui'ili' ni'a qui le gui'j gaguli', 1€ na' nabanili',
o ni'a qui lari' gaculi'. 23 Nacr lsaca' yol-la' na'ban queéli' ca le raguli', ati' nacr lsaca'
gdu ca naya' nabinli' ca lari' raculi'. 2% Gul-yutéz ca rac quecba' beycj. Cutu tazba!, len
cutu ta'lapba’, len cutu nacuad' quecba' ga lun chi'iba' le ruld' quecba!, san Dios rugahué'
lecba'. jNaru' cu nazéca'térli' Ibi'ili' ca yugu' bguindau'? 25 ;Nuzxa caz bonni' nutsé'é
ladjli' gac guné' ga soé' gbané' yett chi'i'dau'z le rutibi rugui'i ladxi'dau'hué'? 26 Qui 1é ni
na', chqui' cugac gunli' 1€ ni nac cuidi'z, ;bizx quié rutibi rugui'ili' ni'a qui le nac zxéntér?

27°Gul-yutéz ca ta'zxdn y6jdau'. Cutu tun du lari' len cutu tab lari', san répa' Ibi'ili',
cutu gucr lach ca nacgac y6jdau’ ni lari' gucué' Salomén, zal-la' szx6ni guta' queé' yol-la'
tsahui'. 26 Chqui' runé' lach Dios yugu' y6j guixi'dau' ré'gac na'a ladj guixi', ati' cx6 huidzj
la'gu'é leygac lu gui', jnaru' cu guné' queéli' le zxontér ca', Ibi'ili', curéjlé'li' Dios gdu
1adxi'li'? 29 Qui 1€ ni na', cutu giii' 1adxi'li' le ral-la' gdguli', len le ral-la' gui'jli', len cutu
ubi ugui'i ladxi'dau'li'. 30 Yagu'té 1€ ni ta'guilj bunach y6dzly ni, san chnézczné' Xuzli'
Dios yugu' le rquinili'. 31 Gul-giif' 1adxi'li' tsazli' ga rna bé'é Dios, ati' ydgu'té lé ni cu'é
xndz queéli'.

Y6l-la' tsahui' rgu'ru' yehua' yubd

32Gné' ca' Jesus:

—Cutu gadxili', Ibi'ili' na' nacli' yugu' bé'cu' zxila'dau' quia'. Nababzli' zoali' san rdzag
ladxé'é Xuzli' Dios gunné' Ibi'ili' latj tsazli' ga ni' rna bé'é Lé'. 33 Gul-guti' le dé queéli’
len gul-nddzj quegac bunéch yechi'. Cni gac, gunli' queéli' yéxj dumf le cutu gac ditj,
len cu'li' yehua' yubd yol-la' tsahui' na' cutu ubidx udd, ga ni' cutu gdxin gban len cutu
usnitba' lei béa'dau' qui. 34 Ga ni' dé yol-la' tsahui' queéli', ni' gtii' 1adxi'li' gdxinli'.

Ral-la’ soaru' ban ladxi'

35Gné' ca' Jesus:

—Gul-z6a sina' len gul-quel-la' gui' le uzeni' queéli'. 3¢ Gul-gac ca bonni' huen dxin
ta'b6zé' dza husdé' xanqué', bonni' zijé' Ini qui yol-la' rutsag na', quié cati' udxiné' len
ulidzé', la' la'saljté' queé' tsazié'. 37 Bica' bagac huen dxin na' la'cu'é ban ladxi' cati'
huodé' xanqué'. Le nacté répa' Ibi'ili', upa' cuiné' xanqué' na', ati' guné' ga la'bo'é ga
lahué!, ati' cu'é le lahué'. 38 Zal-la' huodé' cati' chral o gdu ladxi' yél, chqui' duxaqué'
lequé' nacu'é ban ladxi', bica' bagac huen dxinna'. 39Lé niral-la' gndzili'. La'naru' n6zné'
xan yu'u bizxa dza huadxin gban, uspan ladxé'é len cutu gu'é latj bonni' udxié' yeru
lidxé', cui cuané' le dzg' lidxé'. 40 Qui 1€ ni na', gul-zda ban ladxi' ca' Ibi'ili', le husda'
neda', Bonni' Nuhuéaqué' Gdu Bunéach, dza curbozli' neda'.

Bénni' huen dxin tsahui' len bonni' huen dxin cundc tsahui'

41Ni'r Pedro gnabné' Jesus, rné':

—Xan, jnaru' ré'u netu'z 1€ ni runu' Isaqui', o ré'u ca' cni ytgu'té bunach?

42Ré' ¢! Xanru":

—;Nuzxa na' bonni' huen dxin tsahui' len réjni'iné', dé lu né'é ulaz queé' xané'?
Bonni' ni, xané' udédé' lu né'é lidxé' quié cati' gal-la'r lahué' bonni' nacu'é lidxé', gu'é
qui queéqué' le lahué'. 43 Bica' ba bonni' huen dxin na' cati' huédé' xané', duxaqué'é 1é'
runé' cni dxin na' nudédé' lu né'é. 44 Le nacté répa' Ibi'ili', udodé' xané' lu né'é bénni'
huen dxin tsahui' na' yagu'té le dé queé'. 45 Chqui' gdquiné' huadzeyné' husdé' xané'
bonni' huen dxin cni, ati' su lahué' gu'é dé' quequé' yezica'ré' huen dxin, bonni' len
ngul, len sulahué' gui'j gahué' len stidxiné', 4 ni'r huédé' xané' bonni' huen dxin na' cati'
curb6zé' [é' len cati' curdquibe'ing', ati' usaca' zi'é bonni' huen dxin cunaqué' tsahui' na',
len gchugué' queé' ca narugu quequé' bonni' cuta'yejlé'e.

47"Bonni' huen dxin na' nézné' le ré'nné' xané', len cutu zoé' sina', len cutu runé' ca
rné' xané', bénni' ni, szxdnitér quiné' 18' xané'. 48 Chqui' cutu nézné' le ré'nné' xané'
bonni' huen dxin, len guné' le gun ga gbagué'é le quiné' 1&' xané', bonni' ni quiné' 1
lati'dau'z. Bonni' yu'u lu né'é szxoni, szxoni unabé' xané' lu né'é, ati' bonni' na' xané'
nuzxoni ladxé'é 18' szxoni, szxdnitér ca' unabé' xané' lu né'é bonni' huen dxin na'.

Gun ga la'rij chopl bundch le naqué' Jests

49Gné' ca' Jesus:

—Bida' neda' djena' ga tsegui gui' yodzly ni, len la' biqui'czda' chnaguel-la' gui' na'.
50 Na'a, dé tu le ral-la' saca' qui'a le nac ca tu le gdilda' nis, ati' r6'a banig ga gdxinté
gac cni quia'. 5! ;Naru' raquili' bida' dulequi dxia' le rac yodzlyt ni? Répa' lbi'ili":
Cutu. Bida' dulequia' le gun ga la'rdj chopl bunach. 52 Na'a su lau lula'alen 1za'gac gayu'
bundch nacud' tu yu'u. Tsonné' la'dd'bagué'é chopé' nazi'qué' xtidza'a, ati' chopé' na'
la'dd'bagué'é tsonné' na'. 53 Nu bonni' zoabi' bi'i bonni' queé' ta'bagué'é zxi'né' na', ati'
bi'i bonni' na' td'baga'bi' xuzbi'. Ngul zoabi' bi'i ngul queénu td'baga'nu zxi'nnu na', ati'
bi'i ngul na' td'baga'bi' xna'bi'. Ngul zoanu ngul zxoa' lidxnu ta'baga'nu zxoa' lidxnu na',
ati' ngul zxoa' lidxnu na' td'baga'nu xtau' zxi'nnu.

Le nacgac bé' le tac na'a dza
54 Gudxé' ca' bundach zian nacud' ni' Jesus, rné':
—Cati' rlé'ili' za' boaj zaca' ga rbia gbidz, la' rnatéli": “Hual guidj”, ati' cni rac. 55 Cati'

1. ¢

reycj bo' za' zaca' ga rdod gbidz beo' ziag, rnali': “Udza'a na'a”, ati' cni rac. 56 Lbi'ili',

bonni' rului'z tsahui' cuinli'. Nozili' le ruluf' le rac luzxbd len le rac luyd ni, san cutu
raquibe'ili' le ruluf' le nacgac bé' tac dza ni zoaru' na'a.

Ral-la' ugd'nlenru’ tsahui' nu rley ré'u

57Gné' ca' Jesus:

—;Bizx quié cutu rbequi xbeyli' la' Ibi'izli' ca nac le nac tsahui'? 58 Chqui' zoa nu bi
unabi yudxi li' ati' zeajli' gdxinli' yalahui', bé' ladxu'u uga'nlenu' tsahui' nu na' tsal ni'
yu'uli' néz, cui uqui li' lahué' bénni' cuequi xbeyné' Ibi'ili', ati' bénni' cuequi xbey na'
udodé' 1i' lu né'é bonni' ruseyjé' lidx guia, ati' bonni' na' ruseyjé' lidx guia cu'é li' lidx
guia na'. 59 Répa' li', cutu uruju' ni' cati' udxr quizxju' yugu'té dumi lasdau' ral-lu'u qui
nuna'.

13

Run bayudx ubi'i ladxi'ru'

1La' dza ni'z guladxiné' ni' bonni' ta'guixjéi'né' Jests ca bené' Pilato, budédcdé'
la'qué' bonni' Galilea len gzxi'é ron quequé', le bugutsi'né' xchoncba' boa' bédx
chguludédcdé'-ba' quié la'gu'é lahué' Dios xchdncba' na'. 2Bubi'é didza' Jesus, ré' lequé':

—Naru' raquili' glacré' bonni' dul-la' bonni' Galilea na' ca yezica'ré' bonni' Galilea,
le gulazaca' gulagui'é cni? 3 Répa' Ibi'ili": Cutu, ati' chqui' cutu ubi'i ladxi'li", nitli' ca'
yagu'téli'. 4Lézca' cni guc quequé' chizxuné' bonni' ni', yajbaga' lequé' yu'u zian cuia na'
nazi' lei Siloé, ati' glatié'. ;Naru' raquili' gulabaga'téré' zxguia' lequé' ca yezica' bunach
nacud' Jerusalén? 5Répa' Ibi'ili": Cutu, ati' chqui' cutu ubi'i ladxi'li', nitli' ca' yagu'téli'.

Runé' Isaqui' Jesus qui yag higo curbia

6Ni'r bené' Isaqui' Jesus, ré' lequé':

—Z0€'bonni', zoa yag higo nazé' ga nac la' yél queé'. Rajtiljé' le rbia yag na', san cutu
bi rdz6lné'. 7 Ni'r gudxé' bonni' runé' dxin la' yél queé' na', rné": “Chguc tsonn iz rida'
rdudilja’ le cuia yag higo ni len cutu bi rdz6lda'. Bchugu lei. ;Bizx quié rnig luyt ni?”
8 Ni'r bubi'é didza' bonni' huen dxin na', ré' [&": “Xan, bca'ngar lei yetti iztéz, ati' gzatsa'
yu zxani len cu'a béb zxani. ® Chqui' cuia yag ni, gac dxi'a, san chqui' cutu bi cuia, ni'r
gchugu' lei.”

Rutiné' Jestis ngul ré'inu cati' nac dzala'y

10Tu dza rusédné' Jests bundch nacud' yu'u ga tu'dubé' tu'sédé' queé' Dios bonni' judio
cati' nac dza la'y quequé'. 1! Zoanu ni' ngul chguc chizxunu' iz ré'inu, le yu'u 1énu bd'
x6hui' run ga te'i bunach, ati' nayéchutecznu rdanu, len cutu ca' rac ulf cuinnu. 12 Cati'
blé'iné'-nu Jesus, bulidzé'-nu, rné":

—Nguldau', chbéacu' qui guidzhué' quiu'.

13 Ni'r bxoa né'é lénu Jesus, ati' la' bulité cuinnu, len glu'nu-né' Dios yol-la' ba. 14 Ni'r
gleyné' bonni' blau qui yu'u ga na' tu'dubé' tu'sédé' queé' Dios. Rleyné' le buné'-nu ngul
na' Jesus cati' nac dza la'y. Gudxé' nup nacud' ni' bonni' blau na', rné":

—Xop dza nacud' runru' dxin. Dé latj yugu' dza ni guidli' nu un Ibi'ili', len clég dza
la'y.

15Ni'r bubi'é didza' Xanru', rné":

—Lbi'ili', bonni' ruluf'z tsahui' cuinli', ;naru' cu rusedxcli'-ba' boa' bédx qui queéli' ga
na' da'cba' cati' nac dzala'y, ati' tsjua'gacli'-ba' li'jba' nis? 16 Nacnu zxi'n xsoé' Abraham
ngul ni len gdu chizxunu' iz chyu'nu lu yal-lj qui Satanas tu' x6hui'. ;Naru' cu ral-la' nu
usédx lénu zal-la' nac dza la'y?

17 Cati' bé'é didza' ni Jesus, gulutui'né' yugu'té bonni' nacu'é ni' ta'leyné' Lé', san
guludziji yezica' bunach, yagu'té nup nacud' ni', le ta'lé'iné' yugu' le zxon runé' Jesus.

Runé' Isaqui' Jestis qui xseydau' mostaza
18 Ni'r rné' Jesus:

—;Nacxcz rac rzxon le rna bé'é Dios, o bizxa usdqui'tsaru' lei? 19 Rac ca rac qui
xseydau' mostaza, le gzxi'é bonni' ati' guzé' lei ga nac la' yél queé'. Gzx6n mostaza na'
len guc ca yag zxdn, ati' guladxinba' bguindau!, glunba' lidxcba' lu zxuza' né'i mostaza
na'.

Runé' Isaqui' Jesus qui xné'i yot xtil

20 Lézca' cni rné' Jesus:

—;Bizxa caz usaqui'tsada' le rna bé'é Dios? 21 Nac ca xné'i yot xtil, le gzxi'nu ngul len
bugdtsi'nu tsonn cuia cua yot xtil, ati' gyazx gduté cua na'.

Tu ga tsazru' le nac guidau'

22 Tsal ni' yu'é noz Jesus, zijé' Jerusalén, rd6dé' yugu' yodz zxon len yugu' yédzdau',
rusédné' bundch nacud' gap na'. 23 Gnabné' Jests bonni' zoé' ni', rné":

—Xan, ;jnaru' nababz nup lula?

Ré' nup nacud' ni' Jesus, 24 rné":

—Gul-gti' l[adxi'li' tsazli' zaca' ga nu ryaz le nac guidau', le répa' lbi'ili": Zian nup 1é'ni
la'yaz ni', san cutu la'zdqui'né'. 25 T6d tsasé' useyjé' yu'u xan yu'u, su lauli' lbi'ili' na'
zoali' ni'l ulidzli'-né' ra' yu'u na', guiéli'-né': “Xan, Xan, bsalj queétu'.” Ni'r ubi'é didza'
L&', guié' Ibi'ili": “Cutu nozda' nuzxa Ibi'ili'.” 26 Ni'r su lauli' gnali": “Giii' gddgulentu'
Li', ati' busédnu' gap nac lu yé'y queétu'.” 27 Ni'r guié' Ibi'ili": “Répa’ Ibi'ili', cutu nozda'
gazx bundch lbi'ili". Gul-cuit ga zoa', yagu'téli' rua'li' dg'.” 28 Ni'r codx yéchi'li' len util-1
laya'li' cati' glé'igacli'-né' Abraham len Isaac, len Jacob, len ytugu'té bonni' glu'é didza'
uldz queé' Dios, nacu'é ga ni' rna bé'é Dios, san lbi'ili' zoali' ni'l. 2% La'dxin bunach la'ruj
zaca' garlen gbidz, len zaca' ga rbia gbidz, len zaca' ga za' b' ziag, len zaca' ga rdod gbidz
beo' ziag, ati' la'bo'é lahué' ga ni' rna bé'é Dios. 3°Ni'r lac blau la'gac bundch nacgac ca'z
na'a, ati' lugd'n ca'z la'gac nup nacgac blau na'a.

Rbodx yeché'é Jesus ni'a quegac bundch Jerusalén

311a' dza ni'z guladxiné' ga zoé' Jesus bonni' gdau' fariseo len té' Lé':

—Burtj, buzxindj ni, le ré'nné' gdéddé' Li' Herodes.

32Jesus ré' lequé':

—Gul-tséaj, gul-tsjodxé' bonni' na' naqué' ca tuba' boza', gnali': “Byutsca', rubijgaca’
bo6' x6hui' len rutina' bundch na'alen cxd, len cati' gac lidzj, udx guna' dxin quia'.” 33 Run
bayudx tséajlenza' ca' néz na'a len cx6 len huidzj, ati' gdxina' Jerusalén, le tu'dédcdé' ni'
bonni' tu'é didza' uldz queé' Dios.

34 Lbi'ili', zoali' Jerusalén. Rudddigacli'-né' bonni' tu'é didza' uldz queé' Dios len
rulddxi'gacli'-né' gui6j bonni' gbaz rsolé'é queéli' Dios. Cati'ga zian lzu gu'nda' utuba'
Ibi'ili' quia' ca runba' yjéd, rutubba' zxi'nba' zxan xilba', san cutu gi'nili'. 35 Gul-yutsca',
ca'zuga'n lidxli', ati' répa' Ibi'ili', cutur glé'ili' neda' cati' gdxinr dza gnali": “Bica' ba nu

I »

za' uldz queé' Xanru'.

14

Rutiné' Jestis bonni' ré'iné' hué' gui

1 Cati' nac dza la'y quequé' bonni' judio, gyazié' Jesus lidxé' bonni' una bé', bonni'
gdau' fariseo. R6'é Jests rahué', ati' tamé'é Lé' bonni' gdau' fariseo nacu'é ni'. 2 Zoé' ca'
ni' lahué' Jesus bonni' ré'iné' hué' gui. 3 Ni'r Jests gnabné' bonni' gdau' tu'sédi taqué'
zxba queé' Moisés len yugu' bénni' gdau' fariseo, rné':

—;Naru' dé latj unru' nu re'i cati' nac dza la'y?

4 Lequé' guluséyj ru'aqué'. Ni'r gdel-1€'é bonni' hué' na' Jesus len buné' 1€, ati' la'
busbla'té' 16", 5Ni'r ré' yugu' bonni' gdau' na' Jesds, rné':

—Chqui' zoé' bonni' nutsé'é ladjli', ati' nacua'ba' queé' boa' bédx, ati' gbixba' tuba' lu
yeru, jnaru' cu tsajlijté'-ba', zal-la' nac dza la'y?

6 Cutu bi didza' guc lubi'é ca nac lé ni.

Nu c6' latj blau

7 Cati' blé'iné' Jests ca tuné' bonni' gdau' fariseo na', ta'bs'é latj blau ga na' ta'bs'é
tahué', ni'r bené' Isaqui', ré' lequé':

8 —Cati' nu ulidz li' guidu' ga rac Ini qui y6l-la' rutsdg na', cutu c6'u latj blau. Nazx ca'
nulidzé' ca' bonni' nactéré' blau ca li'. °Ni'r huidé' ga zu' bonni' na' bulidzé' li', len guié'
li': “Bé' latj bonni' ni c6'é ga zu'”, ati' ni'r lu yo6l-la' rutui'i quiu' tsajché'u zxanti. 10 Qui
1é ni na', cati' nu ulidz li', gyeaj yajchd' zxanti, quié cati' gdxiné' bénni' na' bulidzé' li',
hué' li": “Bécha'a, gdod yelati' nil.” Ni'r gacru' li' blau laugac nup ta'bé'len li' tsazxdn.
11Nu run ba zx6n cuini, luné' ga huéta' hudxj, san nu zoa néxj ladxi', luné' ga gacr blau
nuna'.

12Jesus ré' ca' bonni' na' bulidzé' Lé', rné":

—Cati' gunu' giii'i huagu o lnidau', cutu ulidzcu'-né' yugu' bochi' 1za'u len yugu'
bonni' bochu'u len yugu' di'a dza quiu', len yugu' dzag yu'u quiu' ta'lé'iné' ysl-la' tsahui'
quequé', le lulidzé' ca' li', ati' cni gac, ubi'i quiu'. 13 Cati' gunu' giii'i huagu, bulidz bunach
yechi', len nup nabix ni'a na'gac, len nup cuta'zd', len yugu' lau chul. #Ni'r gacu' bica'
ba, le cutu gac bi lubi'é quiu' bonni' cni, san ubi'i quiu' cati' gdxin dza luban nup natgac,
nacgac tsahui'.

Runé' Isaqui' Jestis qui Ini zx6n

15 Cati' byonné' didza' ni bonni' r6'é ragulené' Jesus, ré' Lé'":

—Bica' ba nu gagu ga ni' rna bé'é Dios.

16Jesus ré' [&":

—Z08&' bonni' bené' Ini zx06n, ati' zian nup bulidzé'. 17 Cati' chnaba'a la' huagu, bsclé'é
bonni' huen dxin queé' tsjodxé' nup na' chnulidzé', gné': “Gul-da, yugu'té chnaba'a.”
18 Gulazt lauqué' yugu'té' ta'nabé' latj cutsjaqué'. Bonni' zi'al na' rné": “Zi'a gzxi'a tu la'
yél, len runtsca bayidx tsajyua' lei. Rata'yua' lau' gunnu' neda' latj.” 19 Yetué' rné": “Zi'a
gzxi'a gayu' ngzba' bédx ati' tsajxi' bé'a lecba' ugtingaca'-ba' dxin. Rata'yua' lau' gunnu'
neda' latj.” 20 Yeté' rné': “Zi'a butsdg na'a, len qui lé ni na' cutu gac guida'.” 2! Cati'
bojé' bonni' huen dxin na', yajtixjoi'né' xané' ytigu'té 1€ ni. Ni'r gleyné' bonni' xan yu'u
na', ati' gudxé' bonni' huen dxin na', rné'": “Gyeajté na'a gap nac lu yé'y len gap nac la'
noz qui yodz ni, ati' gché'u ni bunéch yechi' len nup nabix ni'a na'gac, len nup cuta'za',
len yugu' lau chul.” 22 Cati' chnuné' cni bonni' huen dxin na', rné': “Xan, chbena' ca na'
gna bé'inu' neda', ati' ni dé latj.” 23 Ni'r gudxé' bonni' huen dxin na' xané', rné": “Gyeaj
gap nac la' n6z len gap nac noz las, ati' ben bayddx lid nup nacud' ni' quié gdza' lidxa',
24]e répa’ Ibi'ili": Cutu gahué' qui Ini quia' nitué' bonni' ni' bulidza' zi'al.”

Le rzdca'ru' zéajlenru'-né' Cristo

25Yugu' dza ni' rjaclen Jests bundch zian, ati' bueycjé' Jesus, ré' lequé':

26 —Chqui' guidlené' neda' bonni' len cutu gdxi'irné' neda' ca nadxi'iné' xuz xné',
len ngul queé', len yugu' zxi'né', len yugu' bi'i boché'€, len yugu' bi'i zané', len ydl-la'
na'bdn queé', cutu gac gaqué' bonni' uséd quia'. 27 Nu bonni' cugaqué' ca tu bénni'
zijé' zajté'é 18" yag cruz, len té'é neda', cutu gac gaqué' bénni' uséd quia'. 28 Chqui'
z0€' bonni' ladj 1bi'ili' gué'mné' guné' tu yu'u zian cuia, jnaru' cu c6'é zi'al ulabé' gaca'x
dumi ral-la' gt6é' quié gnozné' chqui' dé queé' tsca le rquinné' quié usyudxé' guné' yu'u
na'? 29 Chqui' cutu guné' cni, len su lahué' cuequié' xlibi yu'u na', ati' cutu gac usyudxé'
guné' yu'u na', ni'r la'zt laugac lutitj 18" yagu'té nup la'le'i lei, 30 la'na: “Bonni' ni gzu
lahué' runé' yu'u, san cutu guc usyudxé' guné'.” 31 Lézca' cni, chqui' zoé' bonni' rna
bé'é, len ral-la' tsijé' gdil-1 tsajtil-lené' yetué' bonni' rna bé'é, jnaru' cu cd'é zi'al cuequi
icjé' chqui' saquiné' tsajtil-lené' bonni' ni' naché'é galj milé' bonni', ati' 1&' chi milzé'
bonni' naché'é? 32 Chqui' cutu saquiné', cati' ni' zoé' zi'tu' yetié' bonni' na' rna bé's,
gsolé'é queé' bonni' gbaz queé!, ati' gnabé' nacx ral-la' guné' quié ludzagué' dxi'a. 33 Cni

nac, chqui' zoé' bonni' ladj Ibi'ili' cutu uca'né' yigu'té le dé queé', cutu gac gaqué' bénni'
uséd quia’,

Z4di' nantt yél-la' sna' qui
34Gné' ca' Jesus:
—Dxi'a nac z6di', san chqui' nit y&l-la' sna' qui, jnacx tniru' lei sna'? 3> Cutur nac
Isaca' z6di' na', ni quié luyd, ni quié ga r-ru'nru' béb, san chu'nru' lei ni'l. Nu zoa nag len
ry6ni, ral-la' uzé nag nu na'.

15

Runé' Isaqui' Jestis ca nac queéba' bo'cu' zxila' gnitba’

1 Guludubé' ga zoé' Jests yugu'té bonni' uquizxj lazgac bunach len yugu' bonni' ca'z
quié luzé nagqué' L&', 2Qui 16 ni na' gulané' queé' yugu' bonni' gdau' fariseo, len bénni'
gdau' tu'sédi, tamé":

—Bonni' ni runé' ba la'n bénni' dul-1a', len rdgulené' lequé'.

3Ni'r bené' Isaqui' ni Jesus, ré' lequé":

4 —Chqui' zoé' bonni' ladj Ibi'ili', nacua'ba' queé' tu gayua'ba' bs'cu' zxila', len chqui'
nitba' tuba', jnaru' cu uca'é' yezica'rba' taplalj yu chénnaba' na' ga nac lu latj ca'z, ati'
tsijé' tsajtiljé'-ba' bo'cu' zxila' na' nanitba', cati' udzolrné'-ba'? 5 Cati' udzslné'-ba', lu
yol-la' rudziji queé' gxoé'-ba' yen zxicjé', ¢ len cati' udxiné' lidxé' utubé' yugu' bochi'
1zé'é len yugu' dzag yu'u queé!, ati' guié' lequé': “Gul-dzijilen neda!, le chbudzslda'-ba'
bo'cu' zxila' quia' gnitba'.” 7 Répa' Ibi'ili": Lézca' cni gactér yol-la' rudziji yehua' yuba
ni'a queé' tué' bonni' dul-la' ubi'i ladxé'é ca gac quequé' taplalj yu chénné' bonni' tsahui',
bonni' tdquiné' cutu naquincné' lubi'i 1adxi'qué'.

Runé' Isaqui' Jesus qui dumfi gnit

8Rné' ca' Jesus:

—Chqui' zoanu ngul, dé queénu chi dumi plata, len chqui' nit tu dumf plata na',
snaru' cu ggal-la'nu gui', ati' gluanu yu'u, uguilj ytdxinu lei cati' udzdlirnu lei? ° Cati'
udzdlinu lei, utubnu yugu' ngul lza'nu, len yugu' ngul dzag yu'u queénu, ati' guiénu
lecnu: “Gul-dzijilen neda', le chbudzélda' dumi plata na' gnit.” 10 Répa' lbi'ili": Lézca'
cni, ludzijtsquirné' gbaz la'y queé' Dios ni'a queé' tué' bonni' dul-la' ubi'i ladxé'é.

Runé' Isaqui' Jesus queébi' bi'i gnitbi'

11Rné' ca' Jesus:

—Z0é' bonni' nacua'bi' chopbi' bi'i bonni' queé'. 12 Bi'i cuidi' na' rébi' xuzbi': “Dad,
benn quia' le dé quiu' le ral-la' gaqui quia'.” Ni'r xuzbi' na' gdisié' quecbi' le dé queé'.
13 Nabdbz dza gdzey, yagu'té butubbi' bi'i cuidi' na', gyeajbi' yodz zi'tu', ati' ni' butobi'
dérale dé queébi'. Le cundc benbi'. 14 Cati' chbutdbi' déra le dé queébi', guc gbin lu y6dz
gana' zoabi', ati' byadzj queébi'. 15 Ni'r gyeajbi' yajsoabi' huen dxin queé' bénni' lu yodz
ni', ati' bonni' na' bsclé'é-bi' ga dé la' yél queé' tsajgagubi'-ba' yugu' cuch queé'. 16 Guc
ladxi'bi' gdgubi' guixi' ca'z na' tdguba' cuch, san nutu nu bi bé' le gagubi'. 17 Ni'r bubi'i
ladxi'bi', rnabi'; “Cati'ga zian bonni' huen dxin nacu'é lidxé' xuza', len détsca le tahué',
san neda' ni huatcza' yol-la' rdun. 18 Uzd'a ni, huéja' ga zoé' xuza', len tsjédxa'-né': Dad,
bena' dul-la' lahué' Dios, zoé' yehua' yub4, len lau' li'. 19 Cutur naca' neda' lsaca' gaca'
zxi'nu'. Ben neda' cabonni' huen dxin quiu'.” 20Ni'r gyu'ubi' néz, zhugjbi' ga zoé' xuzbi'.

"Cati' ni' zoabi' zi'tu' zuza'bi', blé'iné'-bi' xuzbi', len buechi' ladxé'é-bi'. Jarélu'é
yajx{'gal-16'-bi' xuzbi' len yajnidé' yenbi', gdahué'-bi' bzxidu. 21 Ni'r zxi'né' na' rébi'-né':
“Dad, bena' dul-la' lahué' Dios, zoé' yehua' yubd, len lau' li". Cutur naca' neda' Isaca'
gaca' zxi'nu'.” 22Ni'r xuzbi' ré' yugu' bonni' huen dxin queé', rné": “Gul-tsajleajté lari'
zéaca'tsqui, len gul-gacu-bi'. Gul-ct'u le zaca' xbonni' na'bi', len gul-da' 161bi' ni'abi'.
23 Gul-tsajx{'-ba' bédx renni', ati' gul-dédi-ba'. Gaguru'-ba' len gunru' Ini, 24 le guc bi'i

bonni' quia' ni ca bi'i chnatbi', ati' bubanbi'. Gnitbi' ati' chbula'abi' na'a.” Ni'r gulazt
lauqué' tu'dzijné'.

25 Tsal ni' rac 1€ ni, zoabi' ladj guixi' bi'i bonni' zi'al queé' bonni' na'. Cati' zuza'bi'
rudxinbi' gal-la' ra' yu'u, ry6nibi' rac huil-1 len rac hué'a lu yu'u na'. 26 Ni'r bulidzbi'-né'
bonni' huen dxin zoé' ni', len gnabibi' [&' bizxa na' rac. 27 Bonni' huen dxin na' ré'-bi":
“Bi'i bochu'u na' budxinbi', ati' gna bé'é xuzu' guludéddé'-ba' bédx renni', le budxinbi'
lu né'é dxi'a tsahui'dau'.” 28 Ni'r gleybi' bi'i zi'al na' len cutu ga'nibi' tsazbi' yu'u. Ni'r
brujé' xuzbi', len gata'yué' laubi' tsazbi'. 2° Bubi'ibi' didza' bi'i zi'al na', rébi'-né' xuzbi':
“N6zcznu' cati'ga zian iz bena' dxin lau', len gatga gdd'baga'a li', san gatga bennu' quia'
tuba' bé'cu' zxila'dau' giii'lena' xbey yugu' 1za'a. 30 Na'a, cati' budxinbi' bi'i quiu' ni
busnitbi' yugu' le dé quiu', gddlenbi'-nu yugu' ngul udé dzag, benu' ga guludéddé'-ba'
bédx renni' ni'a queébi'.” 3! Ni'r ré'-bi' xuzbi', rné": “Zxi'na, li' zéalenczu' neda' ati'
yugu'té le dé quia', quiu' naqui. 32 Ben bayudx gunru' Ini len udzijiru', le gucbi' bi'i
bdchu'u ni ca bi'i chnatczbi', ati' nubanbi'. Gnitbi' ati' chbula'abi'.”

16

Runé' Isaqui' Jesus queé' bonni' huen dxin cunaqué' tsahui'

1RE' ca' bonni' da'qué' Lé' Jesus, rné'":

—Zoé' bonni' dé yol-1a' tsahui' queé', len zoé' ca' queé' bonni' huen dxin dé lu né'é
uldz queé'. Guladxing' bénni' tu'quié' bonni' huen dxin na' lahué' xané', ta'né' queé'
rutozé' le dé queé' xané' na'. 2Ni'r bulidzé' bénni' huen dxin na' xan yu'una', len ré' 1€":
“;Bizxa didza' ni ryénda' quiu'? Blui' neda' le nac bé' dxin nunu', le cutur gata' lu na'u
ulaz quia'.” 3 Ni'r gza' ladxé'é bonni' huen dxin na', rné": “;Nacx guntsa'? Rubijé' neda'
xana' latj blau ga runa' dxin. Cutu sdqui'da' guna' dxin gu'n, len utui'da' gnaba' nu bi
gunnz quia'. 4Na'a chnézda' nac guna' quié cati' ubijé' neda' latj blau ni, la'cud' nup luz{'
neda' lidxgac.” 5 Ni'r bulidzé' yugu' bonni' bi tal-1é'é queé' xané' bénni' huen dxin na',
ati' ré' bonni' zi'al: “;Gaca'x ral-lu'u queé' xana'?” ¢ Lé' rné": “Tu gayud' ro'6 chugu le za
ral-la'a.” Ré' 1é' bonni' huen dxin blau na', rné": “Ni dé guich ga naydj le ral-lu'u. Gro'té
ni len bzuj yetd lu guich gna chitin r6'6 chugu ral-lu'u.” 7 Gdod ni' gnabné' yeté', rné":
“Nazx li', ;gaca'x ral-lu'u?” Lé' rné': “Tu gayud' da'a zxoa' xtil.” Ni'r ré' 1é' bonni' huen
dxin blau na', rné": “Ni dé guich ga naydj le ral-lu'u. Bzuj yetd lu guich gna taplalj da'a
ral-lu'u.” 8 Rdquibe'iné' xané' na' sina'té bené' bonni' huen dxin cunéc tsahui' na'. Cni
nac, nacgacré' sina' bonni' yodzlyt ni lu yugu' le tuné' la' légaczé', ca bunéch ta'dalen
Dios lu yeni' queé'.

9’Neda' répa' Ibi'ili": Gul-cézlen dxi'a bundch, ugunli' dxin y6l-la' tsahui' dé queéli’
y6dzlyu ni, quié cati' gdxin dza uca'nli' yugu' Ié ni, luné' Ibi'ili' ba la'n latj ni' zoa tzalzu.

10’Nu rugin dxi'a dxin tu le cuidi'z dé lu né'i, 1ézca' ugin dxi'a dxin tu le zx6n gata' lu
né'i. Nu cutu rugtn dxi'a dxin tu le cuidi'z dé lu né'i, cutu ugiin dxi'a dxin tu le zx6n gata'
lu né'i. 11 Qui 1€ ni na', chqui' cutu rugunli' dxi'a dxin y6l-la' tsahui' dé queéli' yodzlya
ni, jnuzxa caz uddd lu na'li' yol-la' tsahui' le nac gdu? 12 Chqui' cutu rugunli' dxi'a dxin
le dé lu na'li' le naqui qui nu yubl, jnuzxa caz uddd lu na'li' le ral-la' gaqui quiéczli'?

13’Cutu gac guné' xchingac chop xané' nittié' huen dxin, le udi'iné' tué' len gdxi'iné'
yetdé', o guné' ba la'n tué', len uzéé' tsla'l yettié' na'. Cutu gac gunli' xchiné' Dios, len
gunli' ca' dxin quié uzi'li' xbey y6l-la' tsahui' qui yodzly.

14 Gulayonné' ca' didza' ni bonni' gdau' fariseo, ati' le nadxi'icné' yél-la' tsahui'
quequé', qui 1€ ni na' gulutitjé' Jesus. 1> Ni'r Jesus ré' lequé':

—Lbi'ili' rubij dxi'a cuinli' laugac bundch, san nézczné' Dios le yu'u icj ladxi'dau'li', le
nac lé na' tun zx6n bunach tu le ruzéé' Dios tsla'l.

Zxba queé' Moisés len le rna bé'é Dios
16 Gné' ca' Jesus:

—Ga bdxinté dza zoé' Juan, ben dxin le rna bé' zxba queé' Moisés len le guluzujé' lu
guich bonni' glu'é didza' uldz queé' Dios. Ni'r cati' bdxiné' Juan na', gzu lau rac Iban ca
gac nu tsaz ga rna bé'é Dios, ati' tun bayudx ytugu'té bundch la'yaz ni'.

17°7al-la' rac cni, gacr huéz la'déd qui luzxb4 len qui luyt ni ca nit tu didza'z naydj lu
guich lu zxba queé' Dios.

Le ruld'a yél-la' nutsdg na'
18 Gné' ca' Jesus:
—Chqui' uld'alené' ngul queé' bonni', ati' utsag nd'lené'-nu ngul yubl, guné' dul-la' le
rguitsj zxba qui y6l-1a' nutsag na', ati' nu utsag na'len ngul na' nusané'-nu bonni' queénu,
gun ca' dul-1a' le rguitsj zxba qui y6l-la' nutsig na'.

Bonni' dé yol-la' tsahui' queé' len Ldzaro

19Ni'r bené' Isaqui' Jesus, rné":

—Z0&' bonni' rlé'ing' yol-la' tsahui' queé'. Racué' lari' xna len lari' zaca'tsqui, ati'
yugu' dza runteczé' Ini, ti'j tahué' le banaqui. 20 Zoé' ca' ni' bonni' yéchi'dau' 1&' Lazaro,
bénni' rnabé' nu bi unddzj queé', ati' hué'tézé' r6'é ra' yu'u queé' bonni' na' rlé'ing'
yol-la' tsahui'. 2! Rac ladxé'é bonni' yéchi'dau' na' gahué' le bizxj tu'hudxj zxani ga
rahué' bonni' na' rlé'iné' yol-la' tsahui'. Ta'dxinba' ca' bé'cu', ta'lé'éba’ lu hué' queé'
bonni' yéchi'dau' na'. 22 Bdxin dza gutié' bénni' yéchi'dau' na', ati' gulaché'é 1&' gbaz
la'y queé' Dios tsajséalené' Abraham ga nac latj lach queé' Dios. Gutié' ca' bonni' na'
blé'ing' yol-la' tsahui', ati' gulucaché'é 1é' yeru ba. 23 Cati' ni' rzaca' rgui'é bonni' na'
blé'ing' yo6l-la' tsahui', zoé' latj quegac nup natgac, bchis lahué' len blé'ing' Abraham
zoé' zi'tu', dzagué' 1€' Lazaro na'. 24 Ni'r bé'é zidzj didza', rné": “Xuza', Abraham, buechi'
ladxi' neda'. Bsola' quia' Lazaro uspisé' xbonni' né'é len dusuhualé' ludxa'a, le rzaca'
rgui'tsca' lu gui' ni.” 25Ré' [&' Abraham, rné": “Zxi'na', bsa' ladxu'u ca guc quiu', buzi'u
xbey yol-la' tsahui' tsal ni' zu' nabanu', san Lazaro ni, guc queé' yol-la' yechi', ati' na'a,
ruzi' zx6né' Lazaro ni, san li' rzaca' rgui'u. 26 Yetu ca', ra' gui'a sib nac, zoa gatsj lahui'l
ga ni' zoali' Ibi'ili' len ga ni zoatu' netu'. Qui 1é ni na' nup nacué' ni len 1é'ni la'déd ga
zoali' Ibi'ili', cutu ca' gac luné' ca', len cutu gac lid ni nup nacud' ni'.” 27Ni'r ré' 1&' bénni'
na' blé'iné' yol-la' tsahui', rné": “Xuza' Abraham, rata'yua' lau' gsélu'u-né' Lazaro tsijé'
lidxé' xuza', 28 le nacu'é ni' gdyu'é bonni' bocha'a. Bsolé'é tsjené' Ina' lau qui le rac ni, cui
djaqué' ca' latj ga ni rzaca' rgui'a.” 29 Ni'r ré' 1&' Abraham, rné'": “Dé quequé' le buzujé'
lu guich Moisés len le guluzujé' lu guich bonni' glu'é didza' uldz queé' Dios. Yugu' didza'
quequé' na' ral-la' luzé nagqué'.” 30 Bubi'é didza' bonni' na' blé'iné' ysl-la' tsahui', rné":
“Xuza' Abraham, cutu gac cni, san chqui' ubané' bonni' lu yol-la' gut, len tsijé' ga na'
nacu'é, lubf'i ladxi'qué'.” 31 Ré' 1é' Abraham, rné": “Chqui' cutu tu'zé nagqué' didza' bé's
Moisés len le gulané' bonni' glu'é didza' uldz queé' Dios, cutu la'yejlé'é zal-la' nu ubén lu
yol-la' gut.”

17

Zoa banddx queéru' gunru' ga nu gun dul-la’'

1REé' bonni' da'qué' Lé' Jesus, rné'":

—Nacua'tecz le tun ga lun dul-la' bunach, san bica' bayechi' nu na' run ga nu gun
dul-la'. 2 Dxi'ar gac queé' bonni' na' runé' cni, nu ugal-la' yag yené' guidj ryétu len
tsajchii'n 1é' lu nis zx6n, cati'l guné' ga gun dul-la' bonni'dau' nadquiné' quia'. 3 Gul-gin
chi'i cuinli'. Chqui' gu'é dé' quiu' bochi' 1za'u, bzejni'-né', len chqui' ubi'i ladxé'é, bnit
lau 1€'. 4Zal-la' gadx lzu tu dza gu'é d6' quiu', len gadx lzu ca' guidé' ga zu' len guié' 1i":
“Rubi'i ladxa'a”, ral-1a' unit lau' 1&'.

Y6l-la' huac qui le réjlé'ru’ Cristo
5Ni'r t&' Xanru' bénni' gbaz queé', ta'né":

—Ben ga tséjlé'rtu'-né' Dios.

6Ré' lequé' Xanru', rné":

—La'naru' nac cuidi'z yol-la' rejlé' queéli' Dios, nacz ca xseydau' mostaza, huac guiéli'
yag zx0n ni: “Bcuit ni, yajséa lu nis zx6n”, ati' gun ca rnali' yag na'.

Le ral-la’ gun nu nac huen dxin

7Gné' ca' Jesus:

—Chqui' zoé' bonni' ladj Ibi'ili', len zoé' queé' bonni' nada'u ruga'né'-ba' bédx o rlapé',
cati' udx guné' xchiné' xané', ;naru' huétsé' 16' xané', gné": “Gda, gré' gagu'.”? 8 Cutu.
Cni guié' 1€": “Bpa'a le gahua'. Gzoa sina' cu'u le gui'j gahua', ati' tédr na' huac gui'j gagu'
1i'.” 9 ;Naru' huétsé' bonni' nada'u queé' na": “Xclenu'”, le bené' ca gna bé'iné' 1&'? Runi
neda', cutu guné' cni. 19Lézca' cni gac queéli'. Cati' chnunli' yagu'té le gna bé'iné' 1bi'ili'
Dios, ral-la' gnali": “Nactu' huen dxin cunactu' Isaca', le benztu' le run bayidx guntu'.”

Chié' bénni' té'iné' hué' nudzu’ ruzod

UTsalni' yu'é n6zJesus, zijé' Jerusalén, rd6dé' gap dé yodzdau' nababgac luyd Samaria
len luyd Galilea. 12 Cati' gyazié' tu yodzdau', gularujé' dutsagqué' Lé' chié' bonni' té'iné'
hué' nudzu' ruzdd, ati' gulacu'é zi'tu'z, 13 len tu'é zidzj didza', ta'né":

—Jesus, Bonni' Usédi, buechi' ladxi' netu'.

14 Cati' blé'iné' lequé' Jesus, ré' lequé':

—Gul-tséaj, gul-tsajluf' cuinli' laugac bxuz.

Tsal ni' zjaqué', guluhudaqué' dxi'a. 15 Ni'r tué' bonni' nutsé'é ladjqué', cati'
raquibe'iné' chnuhudaqué' dxi'a, bojé' ga na' zoé'Jesus, ruf'teczé' zidzj didza', rgu'é Dios
y6l-1a' ba. 16 Byechué' len butsdg lahué' lyu lahué' Jesus, len ré' Lé': “Xclenu'.”

Nababé' Samaria bonni' ni. 17 Ni'r Jesus ré' [&":

—Naru' cu guluhutaqué' dxi'a chié' bonni'? ;Gazx nacua'tsé' yezica'ré' bonni' na'?
18 ;Naru' cu zoa nu hudd cu'u Dios y6l-la' ba, san tuzé' bénni' gza'a ni?

19Ni'r gudxé' bonni' na' Jesus, rné':

—Gyas len bdaj lidxu'. Chbdacu' dxi'a le réjlé'u neda'.

Ca gdxin le rna bé'é Dios

20 Cati' ta'nabné' Jesus bonni' gdau' fariseo batx ral-la' gdxin le rna bé'é Dios, L&' bubi'é
didza', ré' lequé":

—Ca gdxin le rna bé'é Dios, cutu nac le glé'iru'. 21 Nutu nu gac gna: “Ni bdxin”, o gna:
“Ni' bdxin.” Gul-yutsca'. Rna bé'é Dios lu icj lddxi'dau'gac bunach.

22Ni'r gudxé' yugu' bonni' uséd queé' Jests, rné':

—Huadxin dza cati' gué'nili' glé'ili' dza huéda' neda', Bénni' Nuhudaqué' Gdu Bunach,
san cutu glé'ili' lei. 23 La'cud' nup 1€ 1bi'ili": “Ni zoé'”, o la'na: “Ni' zoé'.” Cutu tseajli' ni',
len cutu tséajlenli' lequé'. 24 Ca rac cati' ryép yos, ruzeni' gda'l luzxba, 1ézca' cni gac
cati' gdxin dza hudda' neda', Bonni' Nuhudaqué' Gdu Bundach. 25 Zi'al ca gac 1€ ni, run
baytdx saca' qui'itsca', ati' lucd'n neda' ca'z bunach dza ni zoaru' na'a. 26 Ca na' guc
dza ni' zoé' Noé, 1ézca' cni gac cati' gdxin dza hudda' neda', Bonni' Nuhudaqué' Gdu
Bundch. 27 Dza ni'té na' gli'j glahué'. Gulutsag na'qué' len guludodé' zxi'nqué' lu yél-la'
rutsag na' ga bdxinté dza gyazié' Noé 1€'i barco zx6n na' naz{' lei arca, ati' bdxinté nis
guidj usnit yodzlyu le busnit ydgu'té'. 28 Lézca' cni guc dza ni' zoé' Lot. Gli'j glahué'.
Gla'ué' len gluti'é. Glazé' xyuqué' len gluné' yugu' yu'u quequé'. 2° Cati' bdxin dza na'
burujé' Lot lu yédz Sodoma, ca tu nis guitj, boxj gui' len le ruzégui'tsca nazi' lei azufre,
ati' busnit yagu'té'. 30Lézca' cni gac cati' gdxin dza ului' lahua' neda', Bonni' Nuhusaqué'
Gdu Bunéch.

31°Cati' gdxin dza na', chqui' zoé' cju'u bonni', len dz6' yu'u na' le dé queé', cutu ral-la'
hudtjé' tsajxi'é le dé queé', ati' nu zoa ladj guixi', 1ézca' cni, cutu ral-la' hugjé' lidxé'.
32 Gul-sd' 1adxi'li' ca guc queénu ngul queé' Lot. 33 Nu bonni' ré'nné' gun chi'é ydl-la’
na'ban queé', unitié' lei, san bonni' unitié' yol-la' na'ban queé', udel-1€'€ lei.

34 Répa' lbi'ili": Cati' gdxin rél na', la'cu'é chopé' bonni' tuz ga tasié', ati' tué'
duxi'a-né', len yetié' uca'na' 1&'. 35 La'cua'u huétu tsazxdn chopnu ngul, ati' tunu
duxi'a-nu, len yetunu uca'na'-nu. 3¢ La'cu'é ladj guixi' chopé' bonni', ati' tué' duxi'a-né',
len yettié' uca'na' &',

37 Cati' gulay6nné' 1é ni bonni' uséd queé' Jests, gulanabné' L&', ta'né':

—Xan, ;gazx gac lé ni?

Jesus ré' lequé":

—Ga dé tu le nat, ni' ludubczba' béchlab.

18

Ngul uzéb len bonni' rbequi xbey

INi'r bené' Isaqui' Jesus, ré' lequé' ca run bayudx ulidzteczru'-né' Dios, len cugéc chop
ladxi'ru'. 2Rné";

—Z0é' tu yodz bonni' rbequi xbey curddxiné' Dios, len curuné' bonni' ba la'n. 3 La'
y6dz na'z zoanu ngul uzéb, ati' bdxinnu ga zoé' bénni' rbequi xbey na' ngul ni, rnanu:
“Glequi xbey le run quia' nu rua' dé' quia'.” 4 Xtsey cutu gu'nné' bi guné' queénu, san
gdod ni' gza' ladxé'é, rné": “Cutu radxida'-né' Dios, len cutu runa' bénni' ba la'n, 5san le
rupizxjnu neda' ngul uzéb ni, qui 1é ni na' cuequi xbeyda'-nu, cui guidtecznu ni, len cui
tod bé'i upizxjnu neda'.”

6Ni'r ré' lequé' Xanru', rné':

—Gul-z& nagli' ca na' gné' bonni' rbequi xbey na' cunaqué' tsahui'. 7 jNaru' cu
cuequi xbeyné' Dios bunach groczé' queé', nup na' tu'lidz Lé' rél len té dza? ;Naru'
huadzéytsané' gaclené' lequé'? 8 Répa' Ibi'ili": La' cuequi xbéytené' lequé'. Cati' husda'
neda', Bonni' Nuhudaqué' Gdu Bunéch, ;jnaru' gdzolda' luyu ni nup ta'yejlé' neda'?

Bénni' gdau' fariseo len bonni' uquizxj

9 Bené' Isaqui' Jests ca nac quequé' bonni' tu'bij dxi'a cuinqué', len tu'ca'né' ca'z
yezica' bunach. 10 Cni rné'":

—Guladxiné' chopé' bonni' ga nac nchil gdau' quié lulidzé' Dios. Naqué' bonni' gdau'
fariseo tué' bonni' na', ati' yetué' na' naqué' bonni' uquizxj lazgac bunach. 11 Gzuiné'
bonni' gdau' fariseo na', len cni bulidzé' Dios, rné'": “Dios, répa' Li': Xclenu', le cunaca'
ca nacqué' yezica'ré' bonni', nacqué' gban, len cunacqué' tsahui'. Ta'guitsjé' zxba qui
y6l-la' nutsdg na'. Lézca' cutu naca' ca bonni' uquizxj ni. 12 Neda' runa' gubas chop lzu
tsa xunu' dza hueaj, len runddzja' qui gdau' tu cuia tsa tu chi cuia qui yigu'té le rata'
quia'.” 13 Gzoazé' zi'tu' bonni' uquizxj na', len cutu béazxjné' gchis lahué' uyté' luzxba,
san gdapé' Ichu'é, rné": “Dios, buechi' ladxi' neda', bonni' dul-la'.” 14 Neda' répa' Ibi'ili":
Bojé' lidxé' bonni' uquizxj na', nuhudaqué' tsahui' lahué' Dios, clég yetté' bonni' ni'.
Nuti'téz bonni' run ba zx6n cuiné', guné' Dios ga huéta' huoxjé', san nu bonni' rzoé'
noxj ladxi', guné' Dios ga gacré' blau.

Rulidz tsahué'é-bi' bi'idau' Jestis
15Ni'r guladxiné' ga zoé' Jesus yugu' bonni' len ngul, naché'qué'-bi' bi'idau' quequé'
quié gxoa né'é lecbi' Jesds. Cati' gulalé'ing' 1é ni bonni' uséd queé' Jests, guladil-1¢'
lequé'. 16 Ni'r bulidzé' bonni' da'qué' Lé' Jesus, rné':
—Gul-giif'-bi' latj la'dxinbi' ga zoa' bi'idau' ni, cu uzaga'li' xndzcbi', le gata' quegac
nup nacgac cni latj ga rna bé'é Dios. 17 Le nacté répa' Ibi'ili": Nu cusi' lu né'i le rna bé'é
Dios, ca runbi' tubi' bi'idau', cutu ca' tsaz ga ni' rna bé'é Lé'.

Bénni' rlé'iné' yél-la' tsahui'
18 Gnabné' Jesds bonni' und bé', rné':
—Bonni' Usédi gdu dxi'a. ;Bizxa ral-la' guna' quié gdél-li'da’ yol-la' na'ban gdu?
Jesus re' 1&":

—Bizx quié ré'u neda" “Gdu dxi'a”? Nutu nu bonni' naqué' gdu dxi'a. Tuzé' Dios
naqué' gdu dxi'a. 20 Nozcznu' yugu' le gna bé'é Dios:
Cutu gunu' dul-1a' le rguitsj zxba qui y6l-1a' nutsag na'.
Cutu gdédcdu' bunéch.

Cutu cuanu'. .
Cutu gneu' qui Iza'u le cunécz.

Ben ba la'n xuz xna'u.

21R¢' Jesus bonni' na', rné":

—Ytgu'té 1€ ni runa' ga gdel-la' naca' bi'idau'.

22 Cati' byonné' didza' ni Jesus, ré' 1&":

—Yetd le ryadzj quiu' gunu'. Béti' yugu'té le dé quiu', ati' 1€ na' si'u bnédzj quegac
bunéch yechi', ati' gata' quiu' yol-la' tsahui' yehua' yubd. Ni'r gda, gda' neda'.

23 Cati' byonné' didza' ni bonni' na', ruhui'nné', le détsca yol-la' tsahui' queé'. 24 Cati'
blé'iné' Jesus ca na' ruhui'nné' bonni' na', rné'":

—Bica' banig gac, la'yaz ga rna bé'é Dios nup ta'le'i y6l-la' tsahui'. 25 Gacr huéz tédba'
nag yotsi' boa', ca tsazié' ga rna bé'é Dios bonni' rlé'iné' yol-1a' tsahui'.

26 Ni'r nup gulayoni didza' ni ta'na:

—;Nuzxa caz gac uld, chqui'nu'?

27Jesus gudxé' lequé':

—Le cugdc luné' bonni', huac guné' Dios.

28 Ni'r Pedro ré' Jesus:

—Byutsca', netu' nuca'ntu' ydgu'té le dé queétu', len da'tu' Li'.

29Ni'r Jesus ré' lequé":

—Le nacté répa' lbi'ili', nu bonni' uca'né' lidxé', o xuz xné'€, o yugu' bochi' zané', o
ngul queé', o yugu' zxi'né', le rui' ladxé'é gna bé'é Dios, 30bonni' ni huazi'ré' dza ni zoaru!
na'a, ati' dza zi'a za' gdél-li'né' yél-la' na'ban gdu.

Rguixj6'é leyubl Jesus ca zi'a ludoddé' Lé'

31Bché'é quizi qued' idxinnuté' bénni' uséd queé' Jests, len ré' lequé":

—Gul-yutsca', rbenru' zijru' Jerusalén, ga ni' lutsdg yugu'té le nayujgac lu guich ca
gulané' bonni' glu'é didza' uldz queé' Dios ca ral-la' gac quia' neda', Bonni' Nuhudaqué'
Gdu Bunach. 32Lud6dé' neda' bonni' Jerusalén lu na'qué' bonni' zi'tu!, ati' lutitjé' neda',
len lulidz zi'é neda', len luchijé' neda' zxona'. 33 La'guiné' neda', ati' todr ni' ludoddé'
neda', san cati' gac tsonn dza ubana'.

34 Cutu gulayéjni'ng' didza' ni bénni' uséd queé', len cutu glaquibe'ing' le ruf'lené'
lequé' didza' qui, le nac le cusaqui' la'yéjni'ndé'.

Jesuis ruuiné' bonni' Jericé nachul lahué'

35 Cati' chzoa gdxiné' Jesus y6dz Jericd, zoé' ni' bonni' nachdl lahué'. R6'é ra' noz
rnabé' nu bi gunnz queé'. 36 Bonni' ni' byonné' ta'ddd ni' bunach zian, ati' gnabé' bizxa
na' rac. 37 Bunéch ni' té 1&";

—Jesus, bonni' Nazaret, rdodé' ni.

38 Ni'r bé'é zidzj didza' bonni' na' nachul lahué', rné'":

—Jesus, Zxi'n xsoé' David, buechi' ladxi' neda'.

39 Guladil-1&' bénni' na' nachil lahué' bonni' nandrqué' lahué' Jesas, quié uséyj ru',
san 1&' zidzjr bé'é didza', rné":

—7Zxi'n xsoé' David, buechi' ladxi' neda'.

40Ni'r gzé' dxiz Jesas rbozé!, ati' gna bé'iné' nu tsajlidz 1&' gdxiné' lahué'. Cati' bdxiné'
lahué' Jests bonni' na' nachul lahué', gnabné' 1€' Jesus, 41 rné':

—;Bizxa ré'nnu' guna' quiu'?

Bonni' na' nachdl lahug' rné':

—Ré&'nda' hugalj y6j lahua'.

12Jesus ré' 1"

—Chbadalj y6j lau'. Chboacu' le réjlé'u neda'.

43La'ni'zbulé'itené', ati' zéajlené' Jesus, rgu'é Dios y6l-1a' ba. Gulagti'u ca' Dios y6l-la'
ba yugu'té bunach nacud' ni' ta'le'i lé na' guc.

19

Jestis len Zaqueo

INi'r gyazié' Jesus Jericd, rdodé' lu y6dz na'. 2Ni' zoé' bonni' 1é' Zaqueo, bonni' blau
ladjqué' bonni' uquizxj len dé yol-la' tsahui' queé'. 3 Rui' ladxé'é glé'iné' Jests bonni'
ni, san cutu guc queé' le nacud' ni' bunach zian, len naqué' ga ré'dau'z. 4 Ni'r jarélu'é
yajnoré' laugac bunach zian na', ati' yajchené' lu yag quié gac glé'iné' Jesus, le ral-la’'
todé' ni'. 5 Cati' bdxiné' ni' Jesus, bchis lahué' ruyié' ga na' dxié' Zaqueo na', len ré' 1€":

—Zaqueo, botjté lu yag na', le run baytdx tsajga'na' lidxu' na'a.

6Ni'r la' b6tjté' lu yag Zaqueo, ati' lu yo6l-la' rudziji queé' bché'é Jesus lidxé'. 7 Cati'
gulale'i 16 ni bunéch nacua' ni', gulazti lauqué' ta'né' queé' ylgu'té', tamé":

—Gyazié' Jesus ugad'nlené' bonni' dul-la'.

8 Ni'r gzuiné' Zaqueo, len ré' Xanru":

—Xan, byutsca'. Gatsj le dé quia' gu'a quegac bunéch yechi', len chqui' bi gdod bé'i
buquizxja' bundach, ubi'a quegac bunach na' tap cuiatél ca'.

9Jesus re' le":

—Na'a dza ni bdxin ydl-la' rusld quegac nup nacud' yu'u ni, le naqué' ca' bénni' ni
zxi'n xsoé' Abraham. 10Bida' neda', Bonni' Nuhuéaqué' Gdu Bundach, dudilja' len dusla'
nup nanitgac.

Runé' Isaqui' Jesus qui chi c6' dumi

11 Tsal ni' ta'yénné' didza' ni ru'é Jesus, ré' lequé' le runé' Isaqui', le chzoa la'dxiné'
Jerusalén, ati' tdquiné' chzoaté gla' lahui le rna bé'é Dios. 12 Cni rné' Jesus:

—Zo8&' bonni' blau, zijé' tu yodz zi'tu' quié si' lu né'é ni' yol-la' und bé', ati' ni'r huodé'.
13 Cati' chzoa tsijé' ni' bulidzé' chié' bonni' huen dxin queé', len bé'é qui queéqué' tu co'
hueaj dumf, ré' lequé': “Gul-quiljlen dumi ni tsal huéda'.” 14 Cuta'lé'iné' 1€' dxi'a bonni'
ulddz qued', ati' gulas6lé'é ga ni' tsijé' yugu' gbaz quequé', lamé': “Cutu ré'nitu' gna
bé'iné' netu' bonni' ni.” 15 Ni'r gzxi' lu né'é yol-la' und bé', ati' budxiné' ladzé'. Ni' gna
bé'iné' nu tsajlidz yugu' bonni' huen dxin na' budédé' lu na'qué' dumi na', quié gnézné'
gaca'x guluguiljlené' lei tu tuqué'. 16 Cati' bdxiné' lahué' bonni' zi'al na', rné': “Xan, tu
c6' dumi quiu' na' chben icji yechi c6' ca'.” 17 Xané' na' ré' 1€': “Dxi'a benu'. Nacu' huen
dxin tsahui'. Le dx{'adau' bugunu' dxin lati'z na' guta' lu na'u, na'a, guna' ga gna bé'inu'
chiy6dz.” 18Ni'r bdxiné' lahué' yeté' bonni' huen dxin na', rné': “Xan, tu ¢é' dumi quiu'
na' chben icji yegayu' c6' ca'.” 19 Xané' na' ré' ca' 1é": “Gna bé'inu' gayu' yodz.” 20Ni'r
bdxiné' lahué' yetié', rné": “Xan, ni dé tu c6' dumf{ quiu' na'. Ben chi'a lei, butulda' lei
lari', 2]e radxida' li', le nacu' bonni' bizxj. Runu' ca na' ta'nd bunéch: Ruzi'u le cutu bzu',
len rlapu' ga cutu guzu'.” 22 Ni'r xané' na' ré' 1€": “Nacu' huen dxin cunac tsahui'. Ni'a
qui didza' bé'u cuequi xbeyda' li'. Raquibe'inu' naca' bonni' bizxj, len ruzi'a le cutu bzoa',
len rlapa' ga cutu guza'. 23 Na'a, ;bizx quié cutu yajli'u dumf quia' na' ga gun icji, quié
cati' huoda', uzi'a lei gdu len icji?” 24 Ni'r ré' nup nacud' ni": “Gul-ctia lu né'é dumi na',
ati' gul-giif' queé' bonni' na' dé queé' chi c6' dumi.” 25 Lequé' té' 1€": “Xan, chdé queé'
chi c6' dumi.” 26 Ni'r bubi'é didza' xanqué', rné': “Répa' lbi'ili": Nu rugin dxi'a dxin le
dau' dé lu né'i, luzxoni ladxi'gac 1€' yelati', san nu curugin dxi'a dxin le dau' dé lu né'i,
lubfj lu né'i 1€ na' guta' lu né'i. 27 Ca nac quequé' bonni' ni' cuta'lé'iné' neda' dxi'a, len
cutu glé'nné' gna bé'ida' lequé', gul-tsajxi' lequé' djaqué' ni, len gul-dédi lequé' lahua'
ni.”

Len ba zx6n ryazié' Jesus Jerusalén

28 Cati' budx gné' cni Jesus, buguel-1€'é xn6zé', zijé' zaca' Jerusalén. 29 Cati' guladxing'
gal-la' ga nacud' yodz Betfagé len yodz Betania, ga nac lu gui'adau' naz{' lei Gui'a Ga
R&'gac Yag Olivo, bs61é'é Jests chopé' bonni' uséd queé', 30 ré' lequé':

—Gul-tséaj yodzdau' ni' ca dodl ga zoaru', len cati' tsazli' ni', tsajxaca'li'-ba' tuba' bur-
rodau' ndga'ba' ni', burrodau' na' nutu nu rbiani léba'. Gul-sédx-ba', len gul—duché'—ba'
quia' ni. 31 Chqui' zoa nu gnabi lbi'ili', gna: “;Bizx quié rsedxli'-ba'?”, ubi'ili' didza' cni
gnali": “Xanru' rquinné'-ba'.”

32 Zjaqué' bonni' uséd queé' na' nasslé'é, ati' yajxaca'qué'-ba' ca na' chgudxé' lequé'
Jesus. 33 Cati' gulasedxé'-ba' burrodau' na', bonni' xanba' té' lequé':

—;Bizx quié rsedxli'-ba' burrodau' na'?

34 Gulubi'é didza', ta'né":

—Xanru' rquinné'-ba'.

35 Gulaché'é-ba' ga na' zoé' Jesus. Cati' chgulaxéé' yugu' lari' tsla'a quequé' ctidzu'ba’
burrodau' na', guludxié' Jesus cudzu'ba' lahui lari' na'. 36 Gap ral-la' t6dé' Jestus,
gulachiljé' lari' quequé' 1a' n6z. 37 Cati' chguladxiné' gal-la' ga zoa ldinn qui Gui'a Ga
R&'gac Yag Olivo, lu yol-la' rudziji quequé' gulazi lauqué' yagu'té bonni' da'qué' Jests,
tu'é zidzj didza', ta'gu'é Dios yol-la' ba, ni'a quegac yol-la' huac zx6n gulalé'iné' bené'
Jests. 38 Ta'né'":

—Yé&l-la' ba bonni' una bé' ni zé'é uldz queé' Xanru' Dios. Yehua' yuba za' le rbequi
dxi ladxi'ru'. Y6l-la' ba Dios.

39Ni'r té' Jests bonni' gdau' fariseo nitsa'qué' ladj bunach zian ni', ta'né":

—B6nni' Usédi, gdil-1 yugu' bonni' uséd quiu'.

40Bubi'é didza' Jesus, ré' lequé':

—Répa' Ibi'ili": Chqui' la'cud' dxié' bonni' ni, hualui'cz zidzj didza' yugu' guid;.

41 Cati' bdxiné' gal-la' ra' yodz na', len rlé'iné' lei, rbodxé' qui Jesus, 42 rné':

—Rac ladxa'a huandzili' na'a dza le gac gun ga cuequi dxi ladxi'li' lahué' Dios, san na'a
chnagachi' queéli', cui glé'ili' lei. 43 Huala'dxin queéli' dza cati' la'bequi z6'6 gdu zbi'il ga
zoali' nup cuta'le'i Ibi'ili' dxi'a, len la'gi'u Ibi'ili' li'aj, ati' yagu'té latj gdu zbi'il linlené'
Ibi'ili' gdil-1. 44 Luquindjé' z6'6 run chi'i y6dz queéli', len ludédcdé' nup nacud' lu yédz
ni. Cutu uga'n guidj lahui 1z&é'i. Ydagu'té 1€ ni gac queéli' le cutu guquibe'ili' dza bidé' Dios
duyué' Ibi'ili".

Rulatjé' Jesus l6'a gdau'

45Ni'r gyazié' Jesus 16'a gdau', len gzu lahué' rubijé' ni'l ydgu'té nup tuti', len nup ta'u
ganac l6'a gdau'. 46 Ré' lequé":

—Nayj lu guich la'y, rna: “Lidxa' nac yu'u ga lulidz Dios bundch”, san Ibi'ili' chnunli'
lei ca tu bloj quegac gban.

47 Yugu' dza rusédné' Jesus bunadch ga nac nchil gdau', ati' gulaza gulabd'é ludoddé!
Lé' yugu' bxuz und bé', len bonni' gdau' tu'sédi, len yugu' bonni' blau qui lu yédz. 48 Cutu
guludzslné' nacx ludéddé' Lé', le tu'zé naggac xtidzé'é gdu ladxi'gac ydgu'té bunach.

20

Yol-la' und bé' dé lu né'é Jesus

1Tu dza, cati' ni' rusédné' bundch Jesus ga nac nchil gdau', len rguixjo'é didza' dxi'a,
guladxiné' gana' zoé' yugu' bxuz una bé'len bonni' gdau' tu'sédi, len bonni' gul tu'zejni'i,
2 ati' té' Jesus:

—Gdixj6i' netu'. ;Bizxa yol-la' und bé' dé lu na'u runu' cni? ;Nuzxa caz buddd lu na'u
y6l-1a' una bé' ni?

3Bubi'é didza' Jesus, ré' lequé":

—Huanabda' ca' 1bi'ili' tu didza', ati' ubi'ili' gnali'. 4 ;Nuzxa bsdla' Juan buquilé'
bundch nis? ;Naru' Dios, o bunach?

5Glun xtidza'qué' la' 1égaczé' bonni' gdau' na', ta'né":

—Chqui' gnaru": Bsolé'é 1é' Dios, guié' ré'u: “;Bizx quié cutu gyéjlé'li'-né'?” ¢ Chqui'
guiéru'-né": Gulasslé's 18' bonni', luladxi' ré'u guisj bunach lu y6dz ni, le ndzgacczné'
bé'é didza' uldz queé' Dios Juan na'.

7 Ni'r gulubi'é didza', ta'né":

—Cutu ndzitu' nuzxa na' bséla' Juan.

8Ni'r Jesus ré' lequé':

—Neda' ca' cutu gyépa' Ibi'ili' bi yol-la' und bé' runida' cni.

Bénni' huen dxin cunacgac tsahui'

9Ni'r la' gzu lauté' Jesus rui'lené' bunach nacud' ni' didza', runé' Isaqui', rné":

—Zoé' bonni' bdé'é la' yél queé' yugu' Iba uva, ati' budodé' 1a' yél na' lu na'qué' bonni'
huen dxin lun gatsjé' len 1&' le luzi'€, ati' gyijé' zi'tu' ga ni' buga'né' xtsey. 10 Cati' bdxin
dzaluchibé' la' yél na', bsclé'é tué' bonni' gbaz queé' ga na' nacu'é huen dxin na' quié si'é
uldz queé' qui le luzi'é, san glundé' 1€' zi' huen dxin na', len gulusélé'é 1é' ca'z. 11 Leyubl
bsolé'é yettué! gbaz queé', ati' lequé' glundé' €' ca' zi', len glu'é d6' queé!, ati' gulusolé'é
1€' ca'z. 12 Leyubl bsolé'é quequé' bonni' bunn gbaz queé!, ati' guludxié' ca' [&' hué', len
gulubijé' 1€' ni'l la' yél na'.

13°Ni'r gza' ladxé'é xani la' yél na', gné": “;Nacx guntsa'? Gséla'a quequé' zxi'ncza'
nadxi'ida'-bi'. Cati' 1a'lé'iné'-bi', nazx ca' luné'-bi' ba la'n.” 14 Ni'r, cati' gulalé'iné'-bi'
huen dxin na', glun xtidza'qué' la' légaczé', ta'né": “Bi'i ni gaqui queébi' la' yél ni. Gul-d4,
gdddiru'-bi', quié gaqui queéru' le ral-la' gaqui queébi'.” 15 Gulubijé'-bi' ni'l la' yél na',
guludoddeé'-bi'.

'Na'a, ;nacxcz guné' quequé' xani la' yél na'? 16 Guidé' len gdéddé' yugu' huen dxin
na', ati' udodé' la' yél queé' lu na'gac bunach yubl.

Cati' gulay6ni 1é ni bunach nacud' ni', gulané:

—Dios cugné' gac cni.

17Ni'r buyté' lequé' Jesus, rné':

—;Bizxa ré'ni gna lé na' nayuj lu guich la'y, rna:

Guidj na' gularu'né' bonni' huen z6's,

Guidj ni chnac guidjlen squin z6'6?

18 Nati'téz nu gbix lahui guidj ni, quitsj nu na', ati' nu bonni' tsajbaga' [&' guidj ni, uzxazxj
le'.

Ca nac dumi ta'quizxj lazgac bundch

19 La' dza ni'z, gulazi gulabgd'é la'zoné' Jests yugu' bxuz und bé' len bonni' gdau'
tu'sédi, le taquibe'iné' gné' quequé' 1€ na' bené' Isaqui', san gladxiné' bunéch zian nacud'
ni'. 20Ni'r guluyutsqué' Jesus, len gulasolé'é bonni' lubijé' Lé' didza', luluf' cuinqué' ca
bonni' tsahui', quié luné' ga bi gné' Jests, quié gac ludodé' Lé' lu né'é bonni' rna bé'ing'
lequé'. 21 Quié luné' cni, gulanabné' Jesus, ta'né":

—Bo6nni' Usédi, ndzitu' le nacz rnau', len le nacz rusédnu', len cutu rbequi xbeynu!'
ca nac le tu'lui'z lahui bunach, san gduté li nac ca rusédnu' zxba queé' Dios. 22 Gdix;joi'
netu'. ;Naru' run bayddx quizxj laztu' queé' César, bonni' Roma rna bé'é, o cutu?

23Raquibe'ingé' Jesus le té'nné' luné' queé', ati' ré' lequé":

—;Bizx quié rzi' bé'li' neda'? 24 Gul-lui'itsqui' neda' tu dumi rda. ;Nuzxa lahui da'lé'i
ni, len nuzxa lei nayuj ni?

Gulubi'é didza', ta'né":

—Queé' César na'.

Z5Ni'r Jesus ré' lequé':

—Gul-nddzj qued' César le naqui queé' César, ati' queé' Dios le naqui queé' Dios.

26 Cutu guc luné' bi gné' Jestis quié gac luquié' Lé' laugac bundch zian na', san
gulubanné' ca nac didza' bubi'é, ati' guluséyj rd'aqueé'.

Ca gac quegac nup lubdn lu yél-la’ gut

27 Ni'r guladxiné' bonni' gdau' saduceo, nup na' ta'na cutu luban nup chnatgac, ati'
gulanabné' Jests, 28 ta'né":

—Bonni' Usédi, Moisés buzujé' queéru' lu guich, le rna: “Chqui' gatié' bénni', ati'
uga'nnu ngul queé', len chqui' nutu nu zoa bi'i queé', ni'r ral-1a' si'bi'-nu ngul queé' na'
bi'i boché'e, quié uzoabi' bi'i queé' bonni' béchi'bi' na' gutié'.” 2° Gulacua'bi' gadx bi'i
bénni' naccbi' bdchi'bi', ati' bi'i zi'al na' butsdg néa'lenbi' bi'i ngul, len gutbi', cuzoabi' bi'i
queébi'. 30 Ni'r butsdg nd'lenbi'-nu ngul na' bi'i burdp na', ati' gutbi' ca' bi'i ni, cuzoabi'
bi'i queébi'. 3! Butsdg nd'lenbi'-nu bi'i bunn na', ati' la' tuz ca glunbi' igddxtébi', len
glatbi', cuzoabi' bi'i quecbi'. 32 Ga budxté, gutnu ca' ngul na'. 33 Na'a, cati' luban nup
chnatgac, ;ntizxalbi' gdquinu queébi' ngul na', le gulutsag na'lenbi'-nu igddxtébi'?

34 Ni'r bubi'é didza' Jesus, ré' lequé':

—Tu'tsdg na'gac bunach dza ni zoaru' na'a, len tu'nédzjé'-bi' zxi'nqué' quié lutsag
na'cbi'. 35Na'a, nup nacgac Isaca' lubdn lu y6l-la' gut len tsajcud’ yodzlyd zi'a gata', cutu
luné' yol-la' rzoalen ngul len cutu lutsdg na'qué'. 3¢ Cni gac, le cutur latié', san lacqué' ca
nacqueé' gbaz la'y queé' Dios, len lacqué' zxi'né' Dios, nup na' luban lu yél-la' gut. 37 Ca
na' ral-la' lubdn nup chnatgac, rului'iné' ré'u Moiséscz ga na' nayuj lu guich ca nac qui
yag y6tsi' regui, ga ni' ru'é didza' Xanru', rné' naqué' Dios queé' Abraham, len Dios queé'
Isaac, len Dios queé' Jacob. 38 Dios naqué' Dios, clég quegac nup natgac tsaz, san quegac
nup nabangac, le nabangac lahué' Lé' yigu'té bundch, zal-la' glat luyt ni.

39Ni'r gulubi'é didza' la'qué' bonni' gdau' usédi, ta'né':

—Bonni' Usédi, dxi'adau' gnau'.

40 Cutur guluriguiné' la'nabné' Lé' didza'.

¢ Nuzxa zxi'n naqué' Cristo?

4INi'r Jesus ré' lequé":

—;Nacxcz na' ta'né": “Cristo naqué' zxi'né' David.”? 42 Davidcz bé'é didza' le nayuj lu
guich la'y ga nayujgac salmo, rna:
Xanru' Dios gudxé' Xana':
“Gro' cuit 16'a yubél
43 Cati' gunra' ga luzechu zxibgac lau' nup ta'dd'baga' Li'.”
44Davidcz na' gné' queé' naqué' Xané'. ;Nacxcz nac, rnali' Ibi'ili' naqué' zxi'né'?

Jests ruquié' bonni' gdau' tu'sédi

45 Tsal ni' tu'zé naggac Jests ydgu'té bunach nacud' ni', ré' yugu' bonni' uséd queé":

46 —Gul-gtin chi'i cuinli' quequé' bonni' gdau' tu'sédi, le ta'dzag ladxi'qué' ta'dé'
nacuqué' lari' tunn, len té'mné' lulidz lequé' zx6n bunach gap nac lu yé'y, len ta'dzag
ladxi'qué' ca' ta'bd'é latj blau gap tu'dubé' tu'sédé' queé' Dios, len gap ta'bs'é tahué'.
47 Ta'g{ié' lidxcnu ngul uzébdau', len quié luluf' tsahui' cuinqué', xtsey tu'lidzé' Dios.
Yugu' bénni' ni, szxdnitér guné' Dios ga la'zaca' la'gui'é.

21

Gun glu'nu lahué' Dios ngul yechi'
1Gana'zoé'Jesus nchil gdau', bchis lahué' len rlé'iné' bonni' dé yol-la' tsahui' quequé!,
ta'gu'é gun lu gui'n qui dumi gun qui gdau'. 2Blé'iné' ca' tu ngul yechi' uzébdau', rgu'nu
chop dumf lasdau', le z4ca'gac lati'dau'z. 3 Rné' Jesus:
—Le nacté répa' Ibi'ili', le zxontér glu'nu ngul yechi' uzébdau' ni ca yezica' bunich na'
ta'gu'é dumi. 4 Yigu'té', tsca le nadéd bé'i dé quequé', gulagu'é gun qui gdau', san ngul
ni, lu y6l-la' yechi' queénu glu'nu gduté le dé queénu, le ral-la' gdhuinu.

Rguixj6'é Jesus ca lusnitié' gdau'

5 Nacud' ni' nup tui' didza' ca nac qui gdau' na', ca na' nazi' Iguitj qui, yugu' guioj
zaqui'tsquigac len gundau' nacgac lach, ati' ré' lequé' Jesus, rné'":

6 —Yugu'té 1€ ni rlé'ili', huadxin dza cati' cutur ugd'n ni guiéj lahui 1z€', le lusnit gdau'
ni bunach.

Le lac bé' cati' zi'a gdxin dza udx

7 Ni'r gulanabné' Jests, ta'né":

—Bonni' Usédi, ;batx gac 16 ni? ;Bizxa gac bé' chzoa gac cni?

8 Bubi'é didza' Jesus, rné":

—Gul-gin chi'i cuinli', qui nadxi nu si' ye'i Ibi'ili', le la'la'qué' bonni' zian, la'zi' laqué'
calea' neda', la'né' nacqué' Cristo, len la'né": “Chza’ gal-la' dza udx.” Neda' répa' Ibi'ili":
Cutu tséajlenli' lequé'. 9 Cati' yonili' rac gdil-1, len ta'd4'baga’ ytlahui' bunach, cutu gadxi
gdzdbili', le run baytidx lac zi'al le cni, san cutu zufténi dza udx.

10Ni'r ré' ca' lequé':

—Til-1 tu yodz len yetu yodz, ati' bundch tu ga nu rna bé' la'dil-len bunéch yett ga nu
rna bé'. 11 Utittsca yodzlyd, ati' zian latj gac gbin len latsj guidzhué' zx6n. La'l4' lahui
luzxba le lun gadxi bunach len le lac bé'.

12°7{'até] cati' zi'a lac 1€ ni, la'z6n Ibi'ili' bunach len la'bia ladxi'gac Ibi'ili'. La'ché'é
Ibi'ili' gap tu'dubé' tu'sédé' queé' Dios quié lusyudxé' Ibi'ili', len la'gu'é 1bi'ili' lidx guia.
La'ché'é Ibi'ili' lauqué' bonni' ta'na bé'é, len lauqué' bonni' blau, le da'li' neda'. 13 Gac
cni queéli' quié saqui'li' gunli' Ina' lau quia' neda'. 4 Tsutsu gul-gin ladxi'li', cui cuequi
icjli' zi'al nacx gnali' uldz queéli', 15 le gunna' queéli' didza' ubi'ili', len y6l-la' rejni'i, cui
gac luxicjé' Ibi'ili', len cui gac bi la'né' qui xtidza'li' bonni' ni' cuta'lé'ing' Ibi'ili' dxi'a.
16 Ni'r ludédé' Ibi'ili' xuzczli', len yugu' bénni' bdchi'czli', len yugu' di'a dza queéczli,
len yugu' bochi' 1za'czli', ati' ludédcdé' [a'li'. 17 Luzda Ibi'ili' tsla'l ydgu'té bunach le da'li!
neda', 18 san cutu nit nitd guitsa' icjli'. 19 Chqui' uga'nli' tsutsu, gdél-1i'li' yol-la' na'ban
gdu.

20°Cati' glé'ili' nagu'uqué' li'aj Jerusalén bénni' rjaqué' gdil-1, gndzili' chbdxin dza nit
y6dz ni. 2! Ni'r nup nacud' luyd Judea ral-la' la'zxindj ni len tsjac gap nac gui'adau',
ati' nup nacud' lu yédz ni ral-la' la'rgj ni, ati' nup nacua' ladj guixi', cutu ral-la' ludxin
lu y6dz ni. 22 Yugu' dza ni' Dios guné' zxguia' nup nacua' yédz ni quié utsdg ydagu'té
le naytj lu guich la'y ca ral-la' gac quequé'. 23 Cati' gdxin dza ni', bica' bayechi' ngul
nua'cnu-bi' bi'idau' zi'a laljbi', len ngul tu'gddxi'nu-bi' bi'idau', le la'zaca' la'gui'itsca
bundch nacud' ni', ati' Dios guntsqué' zxguia' bunach ni'. 24 Latié' ziané' lu gdil-1 na',
ati' la'ché'é yela'qué' nadzunqué' ga la'dxiné' gduté yodzlyd, ati' yodz Jerusalén ni, lulij
lulibé' lei bonni' zi'tu' na', cati' gza'ar dza quequé'.

Le lac bé' zi'a huodé' Bonni' Nuhubaqué' Gdu Bundch

25Gné' ca' Jesus:

—Ni'r la'cud' le lac bé' lu gbidz, len lu beo', len yugu' lu bélj luzxba ati' luyt ni luchixi
bundch, ati' ladxiné', le yon chi'i gziu' yu qui nis zx6n len qui le ryas rdxia nis na'. 26 Ludu
ladxi'qué' lu yol-la' radxi quequé' le la'za' 1adxi'qué' quegac le ral-la' lac yodzlyu, le
la'zxiz le nala'gac luzxba. 27 Ni'r la'lé'iné' neda', Bénni' Nuhudaqué' Gdu Bunach, guida'
lu boaj luzxbd, dé lu na'a yol-1a' und bé', len gla' lahui yol-la' yeni' quia'. 28 Cati' su lau
lac 1€ ni, gul-tip 14dxi'li', len gul-chis lauli', le chzoa udxina' neda', huga'ua' bi'ili".

29 Gudxé' ca' lequé' Jesus tu le bené' Isaqui', rné':

—Gul-yutsca' ca rac qui yag higo, len qui biti'téz yag yubl. 30 Cati' rlé'ili' ta'lén zxuza'
né'i hué'ndau’, ndziczli' chza' gal-la' beo' ba. 31 Lézca' cni, cati' glé'ili' chtac 1é ni, gndzili'
chza' gal-la' dza dund bé'é Dios luyd ni.

32°Le nacté répa' Ibi'ili', cutu lat bunach dza ni zoaru' na'a, cati' udxinr ytgu'té 1€ ni.
33La'ddd qui luzxba len qui luyt ni, san xtidza'a, cutu t6d ca'z, san udxincz ca rna.

34’Gul-gun chi'i cuinli' cui giii'li' latj tsaz icj ladxi'dau'li' le gun ditj 1bi'ili', 1é na' nac
y6l-la' ragu 1€'é, len yol-la' rzudxi, len yol-la' rutibi rugui'i, quié cati' gdxin dza ni', cui
soali' nit ladxi', 35 len cui gac queéli' ca tu le rzon bunéch, ca nac le gac quegac ydagu'té
bunich nacud' gduté yodzlya. 3¢ Qui 1€ ni na', gul-zéa ban ladxi', len gul-lidzteczé'
Dios, quié gac ulali' lu 1é na' ral-1a' lac, len cui utui'li' cati' gdxinli' lahua' neda', Bénni'
Nuhudaqué' Gdu Bunach.

37 Lahui' dza rzoé' Jesus nchil gdau', rusédné' bundch, ati' chdz'l r-rujé' ni' rijé' lu
guf'adau' naz{' lei Gui'a Ga Ré'gac Yag Olivo. 38 Yugu' zil guladxin ga zoé' Jests nchil
gdau' ylgu'té bunéch quié luzé naggac xtidze'é.

22

Tun xtidza'qué' ludoddé’ Jestis

1 Cati' chzoa gdxin Ini cati' tahué' yot xtil cunazi' xné'i, nazi' lei Pascua Ini na',
2 guludubé' yugu' bxuz und bé' len bonni' gdau' tu'sédi. Ta'zu ta'bs'é ludoddé' Jesus,
san cutu gulazaqui'né' le tadxiné' bunach.

3 Ni'r yajtsdg Judas Satands tu' xohui'. Judas 1&' ca' Iscariote, len nababé' idxinnuté'
gbaz nas6lé'é Cristo. 4 Gyijé' Judas na', yjé'lené' didza' yugu' bxuz una bé' len bonni' dé lu
na'qué' qui gdau', nacx guné' quié udédé' Jesus lu na'qué'. 5 Guludzijné' bénni' gdau' na',
len gulazi' lu na'qué' lunédzjé' queé' dumi. ¢ Rdzag ladxé'é Judas, ati' rzu rbs'é udodé'
Jesus lu na'qué' bagachi'z.

Le rdguru' rusd' lddxi'ru' ca gutié' Xanru'

7Bdxin dza na' tahué' yot xtil cunazi' xné'i, cati' ral-la' ludéddé'-ba' bo'cu' zxila' tahué'
xtso' Lni Pascua. 8 Bsolé'é Pedro len Juan, Jesus, rné":

—Gul-tséaj, gul-tsajpa' queéru' le gdguru' dz' Lni Pascua.

oTeé' Le":

—¢Gazx ré'nnu' tsajpa'tu' queéru'?

10RE" lequé' Jesus, rné':

—Gul-yutsca', cati' tsazli' lu y6dz ni, ni' grujé' bonni' dutsagué' Ibi'ili', zunu'é r6'6 nis.
Gul-tséajlené' ga gdxintéli' yu'u ga tsazié'. 11 Gul-guié' xan yu'u na": “Bonni' Usédi ré' li":
;Gazx zoa yu'u Ini ga gdgulena' yugu' bonni' uséd quia' xts6' Lni Pascua?” 12Ni'r ului'ing'
Ibi'ili' tu yu'u zx6n xtsa' ga ni' chnabd'a. Gul-pa' ni' le gaguru'.

13 Ni'r yjaqué' len yajxaca'qué' ca na' chgudxé' lequé' Jests, ati' gulupé'é ni' le lahug'
xtsd' Lni Pascua.

14 Cati' bdxin dzé' na', gré'é Jesus ga lahué', ati' gulabd'lené' Lé' tsazxdn gbaz qued'
na'. 15Ni'r Jesus ré' lequé':

—Guctsca ladxa'a gagulena' Ibi'ili' tsazxdn xtsé' ni zi'atél cati' zi'a saca' qui'a len
gatia'. 10 Répa' Ibi'ili": Cutur gahua' l€ ni cati' gdxinr dza gac le rului'z xtsé' ni ga ni'
rna bé'é Dios.

17 Gdel-1€'é zxiga'dau' len gudxé' Dios: “Xclenu'.” Ni'r ré' lequé':

—Gul-si' 1€ ni len gul-gui'aj lati' hueaj, 18 le répa' Ibi'ili": Cutur gui'ja’ xisi uva cati'
gdxinr le rna bé'é Dios.

19Ni'r gdel-1€'€ yot xtil len gudxé' Dios: “Xclenu'.” Gdod ni' buzxuzxjé' lei len bé'é qui
queéqueé', rné";

—Lé ni nac gdu ca naya' nabana' le rudéda' uldz queéli'. Gul-gin cni quié usé' ladxi'li'
neda'.

20 Cati' budx glahué', lézca' cni bé'é didza' qui zxiga'dau' na', rné":

—Zx{ga'dau' ni rului' ca nac didza' cub ruca'n tsahui', ati' run tsutsu lei rén quia', rén
na' glalj ni'a queéli'.

21’Na'a, r6'é ragulené' neda' tsazxdn bonni' na' udédé' neda' lu na'gac bunéch. 22 Le
nacté huayija' ga ludéddé' neda', Bonni' Nuhudaqué' Gdu Bundach, gac quia' ca na' nayuj
lu guich la'y ca ral-la' gac quia', san bica' bayechi' bonni' na' udédé' neda'.

23Ni'r gulazii lauqué' ta'nabné' L&' tu tué', ta'né":
—;Nuzxaltu' nu gun cni?

Tui' xtidza'qué' nuzxalqué' gaqué' blau

24Ni'r glu'é didza' la' légaczé' ndzxalqué' gdél-li'né' latj blau. 25 Jesus gudxé' lequé':

—Bonni' ta'nd bé'é tu'guné' dxin yol-1a' und bé' quequé', ta'nd bé'iné' bundach, ati' nup
ni' dé lu na'gac yol-la' und bé', 1équé' bonni' taclen. 26 Lbi'ili' cutu ral-la' gunli' cni, san
nu nac blau ladjli' ral-la' gac ca nu nac cuidi'tér, ati' nu rna bé' ral-1a' gac ca nu run dxin
qui 1z&'i. 27 ;Nuzxal na' nacr blau, nu na' ré' ragu, o nu rupa' la' huagu? ;Naru' clég nu
na' r6' ragu nacr blau? Neda' zdalena' Ibi'ili' ca nu rupd' la' huagu.

28’Lbi'ili' ni gzdalenli' neda' cati' ni' bi guc quia', yugu' le gulazi' bé' neda'. 2° Qui 1€ ni
na' udéda' lu na'li' tu ga gna bé'li', ca na' bené' Xuza', budédé' lu na'a ga gna bé'a neda'.
30 Cni guna' quié gac co'li', gui'j gdgulenli' neda' ga ni' gna bé'a, ati' c6'li' xlatjczli' ga
cuequi xbeyli' idxinnu c6' zxi'n xsoé' Israel.

Rné' Jestis gné' Pedro cutu nunbé'é Lé'

31Gné' ca' cni Xanru':

—Simén, Simén. Byutsca'. Chgnab Ibi'ili' Satanas tu' x6hui', quié urix uddd Ibi'ili' ca
nu rurix ruddd zxoa' xtil 32 san chbulidza'-né' Dios gnabda' L&' gaclené' li', cui udx udd
y6l-la' rejlé' quiu' neda'. Na'a, cati' hudacu' quia', btip 1ddxi'qué' bochi' 1za'u.

33 Pedro ré' Lé":

—Xan, chzoa' sd'lena' Li', clégz tsija' lidx guia, san lézca' gatlena' Li'.

34]Jesus ré' 1&":

—Pedro, répa' li": Zi'al codxba' zxi'n druz na'a, chgdd'bagu'u tsonn lzu, gnau' cutu
ninbé'u neda'.

Le bené' Jesus cati' chzoa ludodde' Lé'

35 Gnabné' lequé' Jesus, rné':

—Cati' bsola'a Ibi'ili' cunua'li' yoxj yot, ni bzud dumi, ni chop c6' 16l-li', ;naru' bi
byadzj queéli'?

Lequé' ta'né":

—Cutu bi.

36Ni'r ré' lequé":

—Na'a, nu dé qui yoxj yot ral-la' gua' lei, ati' [ézca' cni ral-1a' gun nu dé qui bzud dumd,
ati' nu cudé qui guia tuchi' ral-la' guti' lari' rxoa yeni len si' tu guia tuchi'. 37 Répa' Ibi'ili":
Run bayddx gac quia' [é na' naydj lu guich la'y, rna: “Gluné' queé' ca tuné' quegac nup
tua' d6", le lutsdg ydagu'té le nayujgac lu guich ca ral-la' gac quia'.

38Ni'r lequé' ta'né':

—Xan, ni dé chop guia tuchi'.

Lé' ré' lequé":

—Chnac.

Jesus rulidzé' Dios la' yél Getsemani

39 Ni'r brujé' Jesus len ca runczé' zijé' lu Gui'a Ga Ré'gac Yag Olivo, ati' zjaclené' L'
bonni' uséd queé'. 40 Cati' guladxiné' ni', ré' lequé' Jests, rné':

—Gul-lidzé' Dios, gnabili'-né' cui gata' latj si' bé' Ibi'ili' tu' xchui'.

41 Ni'r gzé'é ga na' nacu'é Jesus, gdodé' yelati' tsca ga rdxin guiéj r-ru'nru', ati' ni'
buzechu zxibé' rulidzé' Dios. 42Rné':

—Xuz, chqui' ré'nnu!, bcuas ga zoa' 1€ na' ral-la' saca' qui'a, san clég ca ré'nda' neda',
san ca ré'nu' Li' gunu'.

43 Ni'r buluf' lahué' gbaz la'y queé' Dios, z€'é yehua' yub4, ati' butipé' ladxé'€ Jesus.
44 Lu yol-la' rsébi ladxi' queé', gdu ladxé'é bulidzé' Dios Jesus, ati' guc ca ron raba' luya
nis yos queé'.

45 Cati' budx bulidzé' Dios, gyasé' len bojé' ga na' nacu'é bonni' uséd queé', ati'
duxaqué'é lequé' tasié' ni'a qui yol-1a' ruhui'ni quequé'. 46 Ni'r Jests ré' lequé":
—;Réstsali'? Gul-tsas, gul-lidzé' Dios gndbili'-né' cui gata' latj si' bé' 1bi'ili' tu' x6hui'.

Ta'zoné' Jesus

47 Tsal ni' ru'é didza' Jesus, la' guladxinté' ni' bonni' zian, dzagué' lequé' Judas, bonni'
na' nababé' idxinnué' bénni' uséd queé' Jests, ati' nandré' lauqué' bonni' zian na'.
Gbigué'é ga zoé' Jests quié utsag lahué' L&', 48 Ni'r Jesus ré' &

—Judas, jnaru' rudédtsu' cni neda', Bonni' Nuhuéaqué' Gdu Bunach, rutsig lau'
neda'?

49 Cati' gulalé'iné' ca na' rac queé' Jests bonni' na' nacud'lené' Lé', té' Lé":

—Xan, jnaru' giii'tu' lequé' guia tuchi'?

50 Tué' bonni' uséd queé' Jests bené' hué' guid nagué' bonni' huen dxin queé' bxuz
blau. Burixé' guid nagué' yubél. 5! Jesus rné":

—Chnac na'a. Tsca' gaz.

Gdané' Jesus guid nagué' bénni' huen dxin na' len buné' lei. 52Ni'r ré' yugu' bxuz una
bé' len bénni' dé lu na'qué' qui gdau' len bénni' gul tu'zejni'i, bonni' na' cuta'lé'ing' Lé'
dxi'a, rné":

—Narujtsali' nua'li' guia tuchi' len yag qui€ sonli' neda' ca runli' rzénli'-né' gban?
53 Yugu' dza gzdalencza' lbi'ili' nchil gdau', ati' cutu bi benli' quia', san na'a chbdxin dza
queéli', nac dza dé lu né'i nu na' zoa latj chul.

Rné' Pedro: “Cutu nunbé'a-né' Jesus”

54 Ni'r gulazoné' Jests len gulaché'é Lé' ga na' tu'schiné' Lé' lidxé' bxuz blau. Pedro
nahué' Jesus zi'tu' zi'tu'z. 5° Cati' chgulabequié' gui' 16'a lidxé' bxuz blau ni'a né'é bxuz
blau na', gulabs'é gdu zbi'il ra' gui' na', ati' Pedro gré'lené' lequé' tsazxdn. 56 Cati'
blé'ibi'-né' Pedro tubi' bi'i ngul huen dxin, ni' r6'zé' ra' gui', buyubi' 1&', rnabi":

—Bonni' ni dé'é ca' Jesus.

57 Gdd'bagué'é Pedro, rné':

—Ngul, cutu ca' nunbé'a-né' bénni' na'.

58 Yelati' gdzey blé'iné' Pedro yetté' bonni', ati' rné":

—Li'da'u ca' lequé'.

Pedro gné":

—Bonni', clég neda'.

59 Yelati'z gdzey, gné' yetté' bonni'":

—Le nacté bonni' ni dé'é Jesus, le naqué' bonni' Galilea.

€0 Ni'r Pedro gné":

—Bonni', cutu nézda' bizxa na' ru'u didza' qui.

Tsal ni' ru'é didza' ni, la' grédxtéba' zxi'n druz. 6! Ni'r bueycjé' Xanru' ruytié' Pedro,
ati' yajneyné' Pedro xtidzé'é Xanru', ca na' gudxé' 1é": “Zi'al cédxba' zxi'n druz na'a,
li' chgda'bagu'u tsonn lzu, gnau' cutu ninbé'u neda'.” 62 Burujé' ni'l Pedro ati' réncz
grodxe!'.

Tu'titjé' Jesus

63 Gulutitjé' Jesus bonni' na' zonqué' Lé', ati' gulaguiné' Lé'. 4 Ni'r guluseyjé' lahué'
Jests, ati' gulagapé'é lahué' len gulanabné' L&', ta'né":

—Gnéya'atsca'. jNuzxa na' gdapa' Li'?

65 Zianr ca' gulané' queé' le glu'é do' qued".

Rdxiné' Jesus lauqué' bonni' gdau' ta'bequi xbey
66 Cati' chza' ren{' dza na', guludubé' bénni' gul tu'zéjni'né' bunach judio len yugu'
bxuz uné bé' len bonni' gdau' tu'sédi, ati' gulaché'é Jests lauqué' bonni' gdau' ta'bequi
xbey, ati' ni' gulanabné' L&', &7 ta'né":

—Gdixj6i' netu'. ;Naru' nactsu' Li' Cristo?

Jesus ré' lequé":

—Chqui' gyépa' Ibi'ili' naca' Cristo, cutu tséjlé'li' neda', ¢8 len chqui' unabda' Ibi'ili' tu
didza', cutu ubi'ili' didza', len cutu usanli' neda'. ¢®Na'a su lau, neda', Bénni' Nuhudaqué'
Gdu Bundch, cd'a cuit 18'é yubél Dios, ndptéré' yol-la' und bé'.

70 Gulanabné' L&' ylgu'té', ta'né':

—Naru' nactsu' Li' Zxi'né' Dios?

Lé' gudxé' lequé':

—Le nacz rnali'.

7INi'r ta'né":

—;Nuzxar naquiniru' nu gun Ina' lau queé'? La' ré'uz chbydniru' didza' ru'e.

23

Rdxiné' Jestis lahué' Pilato

INi'r gulayasé' ylgu'té bénni' zian ni', ati' gulaché'é Jests lahué' Pilato. 2 Ni' gulazd
lauqué' tu'quié' Lé', ta'né":

—B6nni' ni, budzdlitu' ca runé', runé' ga ta'da'baga' yilahui' bunach ulddz queétu!,
len ruzagué'é xndzgac nup ta'guizxj laz ruquizxjé' César, len rné' léczé' naqué' Cristo,
bonni' ral-la' gna bé'é.

3Ni'r Pilato gnabné' Jesus, rné'":

—;Naru' nacu' Li' nu gna be'i bunach judio?

Bubi'é didza' Jesus, rné":

—Le nacz rnau'.

4Ni'r Pilato gudxé' yugu' bxuz und bé' len bunach nacud' ni', rné":

—Cutu bi rudzolda' le nac zxguia' nuné' bonni' ni.

5Ni'r glunré' tsutsu xtidza'qué’, ta'né":

—Runé' ga tun rusbd bunach len rusédné' cni bunach gdu luyd Judea. Gzu lahué' bené'
cni luyd Galilea ga rdxinté runé' ca' ni.

Rdxiné' Jestis lahué' Herodes

6 Cati' byonné' didza' ni Pilato, tu'é didza' qui luyd Galilea, ni'r gnabné' lequé' chqui'
naqué' Jesus bonni' Galilea. 7 Cati' gndzné' nababé' Jests ga ni' rna bé'é Herodes, bsolé'é
Lé' lahué' Herodes na', le zoé' ca' Jerusalén Herodes yugu' dza na'. 8 Cati' blé'iné' Jesus
Herodes na', budzijné', le chguc xtsey ré'nné' glé'iné' Lé' le chbyonné' le zian ca nac queé'
Jesus len runé' 16z glé'iné' tu y6l-1a' huac guné'. °Ni'r zian le gnabné' Jesus Herodes, san
Jesus, cutu bi didza' bubi'é. 10Nacu'é ca' ni' yugu' bxuz und bé' len bonni' gdau' tu'sédi,
ati' guluquitsqué' Jesus. 1 Ni'r guluca'né' Jesus ca'z Herodes len bonni' queé' rjaqué'
gdil-1, len quié lutitjé' Lé', gulugacué' L&' lari' zaca' ca racué' bonni' rna bé'é, ati' leyubl
guluschiné' Lé' lahué' Pilato. 12 Dza na' guludzagué' dxi'a Pilato len Herodes, le zi'al
gulaléy lza'qué' tué' yetué'.

Ta'chugué' queé' Jesus gatié'

13Ni'r butubé' Pilato yugu' bxuz und bé' len bonni' dé lu na'qué' len bunéch lu yédz,
14 ati' ré' lequé":

—Djua'li'-né' lahua' neda' bonni' ni, rnali' queé' runé' ga tun rusbd bunéch, san cati'
gnabi yudxda'-né', ati' zéatéli' ca' ni, cutu bi budzélda' le nac zxguia' nabagué'é, yugu'1é
na' ruquili'-né'. 15 Cati' bsola'a Ibi'ili' lahué' Herodes, cutu bi budzélné' le bené' bonni'
ni le nac zxguia' nabagué'é quié nu gchugu queé' gatié'. 16 Na'a usaca' zi'a-né' len tod
na' usana'-né'.

17 Run bayddx bi guné' Pilato, usané' lu na'gac bunéch tué' bonni' nadzuné' cati' rac
Ini na', ca na' runczé'. 18 Ni'r glu'é zidzj didza' ylgu'té bonni' nacu'é ni', ta'né":

—Bddddé' bonni' ni len bsané' queétu' Barrabas.

19 Nadzuné' lidx guia Barrabds na' le gdil-lené' yulahui' lu y6dz na' len le budédcdé!
bunach. 20Bulidzé' lequé' leyubl Pilato, le ré'nné' usané' Jesus, 2! ati' leyubl glu'é zidzj
didza', ta'né":

—Bdé'é 1é'i yag cruz, bdé'é 1€'i yag cruz.

22Ni'r Pilato gudxé' lequé' le bunn lzu, rné":

—Bizxa caz le cunac bené' bonni' ni? Cutu bi budzélda' nuné' le run ga nabagué'é
zxguia' gatié'. Usaca' zi'a-né', ati' ni'r usana'-né'.

23 7idzjr glu'é didza', ta'nabé' té'é Jesus 1€'i yag cruz. Le gulabodxyé'é szxdni yugu!'
bonni' na' len yugu' bxuz und bé', guladél-li'né' gac ca na' té'nné'. 24Ni'r bchugué' queé'
Jesus Pilato, quié gac queé' ca na' ta'nabé'. 25 Busané' quequé' bonni' na' nadzuné' lidx
guia le gdil-lené' yulahui' len budédcdé' bundch, bonni' na' chgulanabé', ati' budédeé!
Jesus quié gac queé' ca na' té'nné'.

Dé'é Jesus 1¢'i yag cruz

26 Cati' ni' ta'ché'é Jests tsajda'qué' L&' 18'i yag cruz, gulazéné' Simén, bénni' yédz
Cirene, zuzé'é ladj guixi', ati' gulaxéé' yen zxicjé' yag cruz na' quié gu'é lei, tsijé' ciidzu'lé'
Jesus.

27 Zajnaugac Jests bunéch zian lenca' yugu' ngul, ta'bédxnu len ta'bddx yéchi'nu
queé'. 28 Ni'r bueycjé' Jests ruydé' lecnu, ati' ré' lecnu:

—Lbi'ili' ngul Jerusalén. Cutu c6dxli' quia' neda', san gul-cddx queéczli' len quechi
zxi'nli' 29 le huadxin dza la'nd: “Bica' bagac yugu' ngul huédx len ngul cutu glua'nu-bi'
bi'idau', len cutu gulugddxi'nu-bi' bi'idau'.” 30 Ni'r la'zd laugac la'nd bunéch, 1é' yugu'
gui'asib: “Gul-dubaga' netu'”, len 1€' ca' yugu' gui'adau': “Gul-cachi' netu'.” 31 Chqui' cni
tuné' quia' neda', naca' ca tu yag ya'a, jnaru' cu lintéré' ca' queéli', nacli' ca yag bidx?

32 Gulaché'é ca' chopé' bonni' tua'ds', quié ludédedé' lequé' tsazxdn len Jests. 33 Cati'
guladxiné' latj nazi' lei Calavera, le rna lu didza' xidza': “Latj Qui Boga' Icjru'”, ni'
guludé'é Jests 1&'i yag cruz. Guludé'é ca' 1é'igac yag cruz chopé' bonni' tua'ds' na'. Tué'
guludé's cuit 16'¢ yubél Jests, len yetdé' guludé'é cuit 16'é yogl. 34 Ni'r Jests rné':

—Xuz, bnit lau lequé', le cutu nézcné' bi tuné',

Gululé'é qui queéqué' le nacué' Jestis bonni' rjaqué' gdil-1 nacu'é ni', len guluquitjé' le
gac bé' lahui. 35 Gulutitjé' Jestis bunach nacua' ni' tu'yt len bonni' dé lu na'qué', ta'né":

—Yugu' nu yubl buslé' bénni' ni. Na'a ral-la' usl4 cuiné' chqui' naqué' Cristo, bénni'
groczé' Dios.

36 Gulutitjé' ca' Jests bonni' na' rjaqué' gdil-1. Gulabigué'é ga na' zoé' len gulugui'jé'
L&' nup zi, 37 tamé":

—Chqui' nacu' Li' bénni' gna bé'iné' bunach judio, busld cuinu'.

38Da' ca' 1é'i yag cruz icjlé' Jesus tu le naydj lu guich lu didza' griego len lu didza' latin
len lu didza' hebreo, le rna cni: “Bénni' Rna Bé'iné' Bunach Judio.” 39 Tué' bénni' huia'ds'
na' dé'é 1€'i yag cruz bulidz zi'é Jesus, rné":

—Chqui' nacu' Li' Cristo, buslé cuinu' lenca' netu'.

40Bubi'é didza' yetué' bonni' huia'dé' na', gdil-1é' 1z&'é na', rné":

—;Naru' curadxinu'-né' Dios? Lézca' li' narugu quiu' gatiu'. 41 Le nacté ré'u, leral-la'z
gac queéru' rzaca' rgui'ru', ca na' rajléz dé' bia'ru', san Bonni' ni, cutu bi d6' nu'é.

42Ni'r bonni' ni ré' Jesus:

—Yajnéy neda' cati' gdxinu' ga ni' gna bé'u.

43Jesus re' 1"

—Le nacté répa' li', na'a dza ni séalenu' neda' latj lach quia'.

Ratié' Jesus

44 Cati' bdxin gdu huagbidz, bchul gduté yodzlyu ga bdxinr gdu rdéd xhug. 45 Bchul
gbidz, ati' lari' nal-1a' lu gdau' bréza' chop di'il. 46 Ni'r bé'é zidzj didza' Jesus, rné":

—Xuz, rgu'a luna'u bé' naccza'.

Cati' budx gné' cni, brujté bé' nacczé', gutié'.

47 Cati' blé'iné' ca na' guc bonni' nacu'é lu né'é bonni' rjaqué' gdil-1, glu'é Dios y6l-1a'
ba, rné":

—Le nacté bonni' ni guqué' bonni' tsahui'.

48 Cati' gulalé'iné' 1€ na' guc yugu'té bonni' nacu'é ni' tu'yté', yhuojqué' yodz, ta'gapa’
Ichu'qué' le tu'banné'. 4 Zi'tu'z gulugd'n yigu'té nup ni' ninbé'gac Jesuis len ngul na'
yjaclennu L&' cati' ni' gzoé' luyd Galilea, tu'yué' € ni rac.

Rgaché'é Jestis yeru ba

50 Zoé' ca' ni' bonni' yodz Arimatea qui luyd Judea, 1€' José. Bonni' ni naqué' dxi'a len
tsahui', len nabablené' bonni' gdau' ta'bequi xbey. 5! Cutu bené' tuz nup na' gulachugu
queé' Jesus, le rbozé' ca' José ni le rna bé'é Dios. 52 Ni'r gyijé' lahué' Pilato José na' len
gnabé' latj u'é Jesus. 53 Cati' chnuzotjé' Lé', buchdling' Lé' lari', ati' glu'é Jests yeru ba, le
nadj 18'i gui'a guicj, ati' lu ba na', nutu nu nagiii'cné'. 54 Dza na' nac dza tu'pé'é qui dza
la'y quequé' bonni' judio, le zi'a gdxin dza na'.

55 Yjacnu ca' ni' ngul na' gulazd'lennu Jesus, cati' ni' gzoé' luyu Galilea, ati' gulalé'inu
yeru ba na', len ca na guc, gulagu'é Lé' ni'. 5¢ Cati' yhudjcnu yu'u, gulupa'nu nér rla' zxix
len yugu' le za rla' zxix. Ni'r guluz{' ladxi'cnu dza la'y na' quequé' bénni' judio cana' rna
bé' zxba queé' Dios.

24

Rubané' Jesus lu yél-la' gut

1Cati' bdxin dza rguel-la' seman na', cati' ni' nac zildau', guladxinnu ngul na' ra' yeru
ba queé' Jests. Nua'cnu yugu' le rla' zxix, 1é na' chnupa'cnu, ati' dzagenu lecnu yela'cnu
ngul. 2 Cati' guladxinnu ni', duxaca'cnu chnadda guiéj na' da' ga nu ryaz yeru ba queé'.
3 Cati' gulayaznu yeru ba na', cutu guludz6linu ni' Xanru' Jests. 4 Cati' ni' ta'b6'nu baguf'i
ni'a qui 1€ ni, la' guladxinté' ni' len gulazuiné' ga na' nacua'nu chopé' bonni' nacuqué'
lari' ryép y6s yeni'. 5Ni'r gladxinu len guluzdtj icjenu, tu'yunu lyu, ati' té' lecnu gbaz
la'y na', ta'né'":

—;Bizx quié ruguiljli' xlatj nu nat nu zoa naban? ¢ Cutu zoé' ni, le chbubané'.
Gul-tsajnéy 1€ na' chgudxczé' Ibi'ili' cati' ni' zoé' luyt Galilea. 7 Gné": “Run bayddx nu
uddd neda', Bénni' Nuhudaqué' Gdu Bunach, lu na'qué' bonni' dul-la', ati' ludé'é neda'
18'i yag cruz, ati' ubana' cati' gac tsonn dza.”

8 Ni'r yajneycnu didza' na' bé'é Jesus, 9 ati' guluza'nu ra' yeru ba na', yajtixjoi'cnu
idxineajté' bonni' gbaz queé' Cristo len yezica'ré' ca', ca nac 1€ na' guc. 19 Ngul na'
yajtixjoi'cnu bénni' gbaz na' yugu' 1€ ni, naccnu Maria Magdalena, len Juana, len Marfa,
xné'é Jacobo, len yela'cnu ngul na' dzagcnu lecnu. 1! Glaquiné' bonni' gbaz na' didza'
chixi tui'nu len cutu gulayejlé'é lecnu.

12Ni'r gyasé' Pedro len jarélu'é zijé' ra' yeru ba na'. Cati' buyté' lu ba na', blé'iné'
yugu' lari'z nacud' ni', ati' ni'r b6jé' lidxé', rubanné' ca nac 1€ na' guc.

Le guc la' noz rdxinté Emaus

13 La' dza na'z zjaqué' chopé', yu'uqué' noz rdxinté Emaus, le nac ca chop hora rza'
Jerusalén. 1 Yt'ugaczé' ca' noz, tu'é didza' ca nac ydgu'té 1é na' guc. 15 Tsal ni' yu'uqué'
ndz, tu'é didza' ni la' 1égaczé', gbigué'é gal-la' 1éczé' Jests len tsazxdn gdalené' lequé'.
16 Cutu guluinbé'é Lé' le nac ca tu le nabaga' yoj lauqué'. 17 Ni'r Jests gnabné' lequé',
rné'":

—Bizxa didza' na' rui'li' la' Ibi'izli' yu'uli' n6z? ;Bizx quié na' ruhui'nili'?

18 Bubi'é didza' bonni' na' 1é' Cleofas, ré' Lé':

—Nactsu' bonni' zi'tu' lu y6dz Jerusalén, len tuzu' li' cutu néznu' 1€ na' guc nij nas
ni'?

19Ni'r Jesus ré' lequé':

—Bizxa na' guc?

Té' Le":

—Lé na' guc queé' Jesus, bonni' Nazaret. Guqué' bonni' bé'é didza' uldz queé' Dios, ati'
len y6l-la' huac zx6n bené' dxin len bé'é didza' lahué' Dios len laugac yugu'té bunach.
20 Guludodé' Lé' yugu' bxuz und bé' len bonni' ta'na bé'iné' netu', gluné' ga nu bchugu
queé' gatié', ati' guludé's L&' 16'i yag cruz. 21 Netu' bentu' 16z guqué' Lé' bénni' na' ral-la’
huda'ué' bunéch Israel, san na'a chguc tsonn dza cati' glac 1€ ni. 22 Yetu ca', glunnu ga
gré'tu' bagui'i la'cnu ngul nitsa'cnu ladjtu'. Yjacnu ra' yeru ba queé' cati' zi'a glen gbidz
na'a dza, 23len cati' cutu guludzdlinu L&', duhudjcnu, len glénu netu' gulalé'inu ca' yugu'
gbaz la'y queé' Dios, nup ni' glé lecnu zoé' nabané' Jests. 24 Ni'r yjaqué' ra' yeru ba na'
la'qué' bonni' 1za'tu' len yajxaca'qué' lei ca na' gulananu ngul na!, san cutu gulalé'iné'
Jesus.

25Ni'r Jesus gudxé' lequé":

—Lbi'ili', bonni' curejni'i. Nazid icj ladxi'dau'li' cui tséjlé'li' ytgu'té le gulané' bonni'
glu'é didza' ulaz queé' Dios. 26 ;Naru' cu ben bayddx saca' qui'é Cristo yugu' l€ ni len
tsazié' ga ni' gactéré' blau?

27Ni'r gzu lahué' Jesus rguixjoi'né' lequé' yagu'té le rui' didza' ca nac queé' nayujgac
lu guich la'y, ca na' gzu lau bé'é didza' Moisés ga bdxinté yugu' le gulané' ytigu'té bonni'
glu'é didza' uldz queé' Dios.

28 Cati' guladxiné' yodzdau' ga na' zjaqué', bené' Jesus ca bonni' zéajtéré' zi'tu'.
29 Gluné' baytidx uga'nlené' lequé', ta'né":

—Bga'nlen netu', le chrdzg' na'a, len chzoa gal.

Ni'r gyazié' yu'u Jesus, buga'nlené' lequé'. 30 Cati' ni' r6'é ragulené' lequé' Jesus,
gdel-1€'é yot xtil len gudxé' Dios: “Xclenu'.” Ni'r buzxuzxjé' lei, len bé'é quequé'. 31 La'
ni'z bdua lé na' gbaga' y6j lauqué', ati' guluinbé'é Jesus, ati' L€' bunit cuiné' lauqué'.
32Ni'r glé lza'qué' tué' yetae'":

—;Naru' cu boala'tsca ladxi'dau'ru' tsal ni' rui'lené' ré'u didza' la' n6z, len cati' ni'
ruzélj la'mé' le naydj lu guich la'y?

33La' ni'z gulayasé' yhudjqué' Jerusalén, ati' yajxdca'qué' nudubqué' idxineajté' bonni'
gbaz queé' Jests len nup nacua'len lequé'. 34 Ni'r glé' chopé' na' bonni' na' nacu'é ni':

—Chbubanczé' Xanru', ati' bului' lahué', blé'iné' Lé' Simén.

35 Ni'r gulaguixjo'é ca na' guc quequé' la' néz chopé' na', len ca na' gulutinbé'é Jests
cati' ni' buzxuzxjé' yot xtil na'.

Tu'lé'iné' Jesis bonni' used queé’

36 Tsal ni' tu'é didza' ca nacgac 1€ ni, la' yajsoaté' Jesus gatsj lahui'l ga na' nacu'é, ati'
ré' lequé":

—Gul-zda dxi ladxi'li.

37Ni'r gladxi guladzobné' le tdquiné' bxin ta'lé'ing'. 38 Jesus ré' lequé":

—;Bizx quié ro'li' bagui'i? ;Bizx quié rza' ladxi'li' yugu' 1€ ni? 3° Gul-yutsca' na'a len
ni'a. Néda'cza' ni. Gul-can neda' len gul-yt neda!, le cutu da' béla' bxin, len cutu yu'u
dxit ca ni rlé'ili' nac quia' neda'.

40 Ni' rui'zé' ca' didza' ni, bului'iné' lequé' né'é len ni'é. 41 Ni'a qui y6l-la' rudziji
quequé' cutu gulayejlé'é, len tsal ban raz gulacu'é. Qui l€ ni na' Jests gudxé' lequé":

—;1dé queéli' ni le gahua'?

42Ni'r gulunodzjé' queé' lati'dau'ba’ bol chnégui'ba', len tu quizxi'ba' boz. 43 Gzxi'é lei
Jesus len gdahué' lauqué'. 44 Ni'r ré' lequé":

—Lé na' glac quia' glac ca na' gudxcza' Ibi'ili' cati' ni' zéalena' lbi'ili', gnia": “Run
baytdx utsag yugu'té le naytj lu guich lu zxba queé' Moisés len le gulané' bonni' glu'é
didza' ulaz queé' Dios, len le naytj lu guich nazi' lei Salmos, ca ral-la' gac quia' neda'.”

45 Ni'r buzéjni'né' lequé' 1€ na' nayujgac lu guich la'y, 4 ré' lequeé":

—Cni naytj lu guich ca run bayidx gac queé' Cristo, saca' qui'é len ubané' lu yél-la'
gut cati' gac tsonn dza, 47 ati' gduté yddzlyd ral-la' gac Iban ca nac quia' neda' quié lubi'i

ladxi'gac bunach quié unit lahué' Dios dul-la' nabdga'qué'. Lu y6dz Jerusalén su lau gac
lban na' 48 ati' Ibi'iczli' na' blé'ili' yugu' € ni ral-la' gunli' Ina' lau qui. #° Gul-yutsca',
gsola'a queéli' le gzxi' lu né'é Xuza' gunné' queéli', san gul-gd'nz Jerusalén cati' gdxinr
queéli' yol-la' huac na' za' yehua' yuba.

Ruhuépé' Jestis yehua' yubd
50 Ni'r bché'é bonni' da'qué' Lé' Jesus, zjaqué' yodz Betania, ati' ni' bchis né'é len
bulidz tsahué'é lequé'. 51 Tsal ni' rulidz tsahui'zé' ca' lequé', gza'té' ga na' nacu'é, buépé'
yehua' yuba. 52Gdod gulayfij ladxi'qué' LE', lu yol-la' rudziji quequé' yhudjqué' Jerusalén.
53 Gulacud'teczé' nchil gdau', ta'gu'é Dios y6l-1a' ba len tuné' Lé' zx6n. Ca' nac.

DIDZA' DXI'A BUZUJE' LU GUICH SAN JUAN

Bdac bundch Nu nazi' lei Didza'

1Cati' gzu lau, zi'atél cati' zi'a gata' yodzlyd, ni' zoaczé' Bonni' 1é' Didza!, ati' zéalené'
Dios Bonni' na' naqué' Didza!, len naccz Dios Didza' na'. 2Zdalené' Dios Bénni' na' naqué'
Didza' cati' ni' gzu lau zi'a rata' yodzlyd. 3 Lu né'é Bonni' ni, Dios bené' yugu'té le dé, len
cutu bi dé le nuné' Dios le cutu bené' lu né'é Bonni' na'. 4 Décz queé' yol-la' na'ban, ati'
y6l-la' na'bdn na' nac ca tu yeni' ruzen{' lu icj ladxi'dau'gac bunach. 5Ruzeni' ga nac chul
x6hui' yen{' na', san cutu ca' saqui' usul yeni' na' le chul x6hui'.

6 Dios bs6lé'é ni bonni' 1&! Juan. 7 Bidé' bonni' ni quié gaqué' nu gun Ina' lau. Bidé'
quié guné' Ina' lau queé' Bonni' na' naqué' yeni', quié tséjlé'gac Dios yugu'té bunach ni'a
qui 1€ na' runé' Ina' lau. 8 Cutu naqué' yeni' na' Juan, san bidé' quié guné' Ina' lau queé'
Bonni' na' naqué' yeni'. °Ni' ryazié' yodzlyt ni Bonni' na' naqué' yeni' le nac gdu, ati'
ruzeni'é lu icj ladxi'dau'gac yigu'té bunach.

10 Bdxingé' yodzlyu ni Bonni' na' naqué' yent', ati' lu né'é Lé' Dios bené' yodzlyd ni,
san cutu gulutinbé'é Lé' bunach yédzlyd. 11 Bdxiné' ga naqui queé', san cutu ca' gulaz{'
lu na'qué' Lé' bonni' nabdblené'. 12 Yigu'té bonni' gulazi' lu na'qué' Lé', bonni' ni'
gulayejlé'é Jesus, Lé' bené' ga dé lu na'qué' lacqué' zxi'né' Dios. 13 Nacqué' zxi'né' Dios
bonni' ni, clég le nacqué' zxi'ngac bunéch, len clég le naljqué' ni'a qui le ta'zé ladxi'gac
bunéch, o ni'a qui tu le ré'nné' tu bénni', san nacqué' cni le ré'nczné' Dios.

14 Boaqué' bunach Bonni' na' naqué' Didza', len tu chi'z gzdalené' ré'u, gdu dzaggac
Lé'le ruza' ladxé'é queéru' Dios len le nac gduté li. Blé'itu' yol-la' yeni' queé', ati' yél-la'
yeni' queé' na' nac le rui' queébi' bi'i la'z dui qui, Nu na' nac Xuzbi'. 15Bené' Ina' lau
queé' Bonni' na' Juan, len bé'é zidzj didza', rné':

—Naqué' Bonni' ni Nu na' gdixjo'a qui, gnia': “Bonni' zi'a za'télé' ca neda' nactéré'
blau ca neda', le zoaczé' Lé' zi'al caneda'.”

16 Le nac gdu queé' buzi'ru' xbey yagu'téru', 1€ na' buza' ladxé'é queéru', len zianr ca'
le ruzd' ladxé'é queéru'. 17 Bdxin queéru' zxba queé' Dios lu né'é Moisés, san le ruza'
ladxé'é queéru' Dios len le nac gduté li guladxin queéru' lu né'é Jesucristo. 18 Gatga nu
ble'i Dios, san Lé', la'z dui Zxi'né' Dios, Nu na' nadxi'itsquiné' Dios Xuz, Lé' na' bené' ga
ndnbé'ru'-né' Dios.

Le bené' Ina' lau queé' Jestis Juan, bonni' buquilé' bundch nis

19 L€ ni nac le bené' Ina' lau Juan, cati' ni' bénni' judio una bé' nacu'é Jerusalén
gulasilé'é ga zoé' Juan yugu' bxuz len yugu' bénni' zxi'n xsoé' Levi, nup nacgac ni'a
na'qué' bxuz, quié la'nabné' Juan na', la'né":

—;Nuzxa bonni' 1i'?

20Yalj lulu bé'é didza' Juan len cutu gda'bagué'é, san gdixj6'é catéz nac, rné":

—Cutu naca' Cristo, Bonni' na' gzxi' lu né'é Dios gs6lé'é queéru'.

21Ni'r gulanabné' 1€' leyubl, té' l&':

—;Nuzxa caz li'? ;Naru' nacu' li' Elfas, bonni' bé'é didza' ulaz queé' Dios?

Gné' Juan:

—Cutu naca'.

Ni'r té' 1&":

—Naru' nacu' li' bénni' na' ral-la' guidé' gu'é didza' ulaz queé' Dios?

Bubi'é didza' Juan, rné':

—Clég neda'.

22Ni'r te' [&":

—;Nuzxa caz nacu'? Gdixjéi' netu' quié gac quixjoi'tu' nup gulaséla' netu'. ;Bizxa
rnau' li' nuzxa nacu'?

23Bubi'é didza' Juan, ré' lequé":

—Neda' naca' bonni' na', naydj lu guich la'y ca nac queé', rna: “Ryon chi'i nu rulidz lu
latj ca'z, rna: Gul-bij li n6z gdxin queéli' Xanru'.” Cni gné' Isafas, bonni' bé'é didza' ulaz
queé' Dios.

24 Nacqué' bonni' gdau' fariseo bonni' na' nasla'qué' bénni' judio und bé'.
25 Gulanabné' Juan, té' 1&":

—Bizx quié ruquilu' bundch nis chqui' cutu nacu' li' Cristo, len cutu nacu' Elfas, len
cutu nacu' bonni' na' ral-la' guidé' gu'é didza' ulaz queé' Dios?

26 Bubi'é didza' Juan na', ré' lequé":

—Neda' ruquila' bundch nis lu nis, san gatsj lahui'l ga zoali' zoé' bonni' cutu
ndinbé'li'-né'. 27 Bonni' ni naqué' Bonni' na' zi'a za'télé' ca neda', len nactéré' blau ca
neda', ati' cutu naca' Isaca' neda' uleycja' 161¢' nudé'é.

28 Yugu'té 1€ ni guc lu xyu yodz Betdbara, ga nac yetslad'a yegu Jorddn, zaca' ga rlen
gbidz, ga ni' buquilé' bunach nis Juan.

Jesus naqué' ca bé'cu' zxila'dau’ tu'déddé’-ba' lahué' Dios ni'a qui dul-la’

29 Dza burdp ni' Juan blé'iné' Jesus, z&'é ga zoé', ati' rné":

—Gul-yutsca'. Bénni' ni naqué' bé'cu' zxila'dau' queé' Dios, rugiié' dul-la' quegac
bunach yodzlyu. 30 Lé' naqué' bonni' na' gnia' queé": “Zi'a za'télé' ca neda' tu bonni',
nactéré' blau ca neda', le zoaczé' zi'al ca neda'.” 3! Cutu nunbé'a-né' neda' zi'al, san
bida', ruquila' bunéch nis quié lunbé' Lé' bunach Israel.

32Bené' Ina' lau queé' Lé' Juan, rné'":

—BIlé'ida'-né' Dios BS' La'y, botjé' brujé' yehua' yubd, gné'é ca rna'ba' budédau', ati'
bdxiné' ga zoé' Jesus len buga'nlené' Lé'. 33 Cutu ninbe'ida' Lé' neda' zi'al. Gudx neda'
Nu na' bséla' neda' uquila' bunéch nis, gné": “Cati' glé'inu'-né' huétjé' Dios Bo' La'y,
tsajsdalené' Bonni' len ugd'nlené' Lé', Bénni' ni guné' le rului'z yol-la' rdil nis ni, uchizié'
bundch Dios Bo' La'y.” 34 Na'a, chblé'ida' 1€ na' len runa' Ina' lau queé' Bénni' ni, naqué'
Zxi'né' Dios.

Yugu' bonni' uséd zi'al queé’ Jestis

35 Yetd dza ca', leyubl zoé' ni' Juan ati' nacud'lené' 1€' chopé' bonni' da'queé' 1€'. 3¢ Cati'
Juan na' blé'iné' Jests, rd6dé' ni', ni'r gudxé' bonni' na' da'qué' lé', rné":

—Gul-yutsca'. Ni' zoé' bonni' na' naqué' bé'cu' zxila'dau' queé' Dios.

37 Gulayonné' didza' ni bé'é Juan chopé' bonni' na' da'qué' 1€, ati' yajnauqué' Jesus.
38 Ni'r bueycjé' Jesus len blé'iné' chopé' ni nauqué' Lé', ati' ré' lequé":

—;Bizxa rguiljli'?

Té' Le":

—Bonni' Usédi, ;jgazx zu'?

39 Bubi'é didza' Jesus, ré' lequé":

—Gul-d4, uyuli'.

Ni'r yjaclené' Lé' len gulalé'iné' ga na' zo€', ati' gulugd'nlené' L&' dza na', le chza' ral.

40 Andrés, boché'é Simdn Pedro, naqué' tué' bonni' chopé' ni' gulayonné' didza' bé'é
Juan len yajnauqué' Jesus. 4! Andrés na', zi'al yajtiljé' bonni' boché'€, 18' Simén, ati' ré!
le":

—Chbdzdlitu'-né' Mesfas.

Mesias nac tu didza' hebreo le rna lu didza' griego: “Cristo”, ati' lu didza' xidza":
“Bonni' nabdczé' Dios”.

42Ni'r Andrés na' la' bché'té' Simdn ga na' zoé' Jesus. Cati' blé'iné' 1é' Jesus, ré' 1&":

—Li" nacu' Simdn, zxi'né' Jonds. Na'a, si' lau' Cefas.

Cefas nac ca' tu didza' hebreo le rna: “Pedro” lu didza' griego, ati' lu didza' xidza":
“Guicj”.

Jesus rulidzé' Felipe len Natanael

43 Cati' za' ren{' yetti dza, gu'nné' Jesus tsijé' luyt Galilea, ati' yajxaqué'é Felipe, len ré'

le"

—Gda' neda'.

44 Naqué' Felipe bonni' yodz Betsaida, le nac ladzqué' Andrés len Pedro. 45 Felipe
bdzolné' Natanael, len ré' 18"

—Chbdzdlitu'-né' bénni' na' buzujé' queé' lu guich Moisés lu zxba queé' Dios, ati'
guluzujé' ca' queé' bonni' glu'é didza' uldz queé' Dios. Bonni' ni Jesus, zxi'né' José, bonni'
y6dz Nazaret.

46 Natanael ré' l&":
—Naru' huala'tsa Nazaret tu le nac dxi'a?

Felipe ré' 1€":

—Gda uyd'.

47 Cati' blé'iné' Jesus z€'€ ga zoé' Natanael na', rné":

—Gul-yt ni bonni' naqué' gdu bonni' Israel len cutu rnazé' ca' bonni' ni.

48 Ni'r Natanael gnabné' Jesus, ré' Le":

—Naru' ninbé'tsu' neda'?

Bubi'é didza' Jesus, ré' 18"

—Cati' zi'a ulidztéré' li' Felipe, cati' ni' zu' zxan yag higo, blé'ida' li'.

49Ni'r bubi'é didza' Natanael, ré' Lé':

—Bonni' Usédi, Li' nacu' Zxi'né' Dios. Li' nacu' Nu gna be'i bundch Israel.

50 Bubi'é didza' Jesus, ré' 1&":

—;Réjlé'tsu’, le gudxa' li": “Blé'ida' li' zxan yag higo”? Yugu' le zxontér ca 1€ ni
hualé'inu'.

511€zca' cni ré' lequé' Jesus, rné":

—Le nacté répa' Ibi'ili', glé'ili' nayalj luzxba, len yugu' gbaz la'y queé' Dios ta'bené'
len tu'hudétjé' ga zoa' neda', Bénni' Nuhudaqué' Gdu Bunach.

2

Lni qui yél-la' rutsdg na' guc lu yodz Cand

1 Cati' chguc tsonn dza, guc Ini qui y6l-la' rutsag na' lu yédz Cana luyu Galilea, ati'
zoanu ni' xné'é Jests. 2Lézca' zoa nu bulidz Jests len yugu' bonni' uséd queé' djaqué' Ini
na'. 3 Cati' byadzj xisi uva li'jé', ni'r gudxnu Jesus xné'é, rnanu:

—Cutur dé xisi uva li'jé'.

4Bubi'é didza' Jesus, ré'-nu:

—Nguldau'. ;Bizx quié rulidzu' neda'? Cutu ca' rdxini dza ulu'a lahui y6l-la' huac
quia'.

5Ni'r gudxnu-né' bénni' huen dxin ta'gu'é le tahué' xné'é Jesus, rnanu:

—Gul-gin yugu'té le guié' Ibi'ili'.

6Nacud' ni' xop yusu' guidj tu'guné' dxin bonni' judio cati' tu'pad' cuinqué' ca nalébcné'
tuné', len radzugac chop tsonn ré's nis tu tu yusu' na'. 7 Gudxé' yugu' bonni' huen dxin
na' Jesus, rné":

—Gul-dz4' nis yugu' yusu' ni.

Guludzé'é nis yugu' yusu' na'. 8 Ni'r Jests ré' lequé":

—Gul-gachi' na'a, len gul-tsjua' lahué' bonni' zoé' ra' yusu'.

Yjua'qué' na'. 2 Buyté' chqui' nazxi' nis na' nuhuééc xisi uva bonni' na' zoé' ra' yusu',
san cutu raquibe'iné' gazx za'. N&zcné' bonni' huen dxin na' glaché'é nis na'. Ni'r
bulidzé' bonni' utsadg né'é bonni' na' zoé' ra' yusu', 10len ré' 16"

—Zi'al tu'nddzjé' xisi uva nacr szxi' yugu'té bonni', len cati' chgli'jé' szxoni, ni'r
tu'nodzjé' le cunazxi'. Li', ga bdxinté na'a ben chi'u xisi uva nacr szxi'.

11Y§l-1a' huac nac bé' ni bené' Jesus lu yodz Cand luyu Galilea nac le rzu lau yugu'
yol-la' huac guné'. Cni guc, bulu'é lahui y6l-la' zxon queé', ati' gulayejlé'é Lé' bonni'
uséd queé'.

12Gdod na' gyijé' Jesus yodz Capernaum, dzagqué' Lé' xné'é len yugu' bonni' boché'é
len yugu' bonni' uséd queé', ati' zian dza gulacu'é Capernaum na'.

Rulatjé' Jesus l6'a gdau', rubijé' nup tun le cural-la' lun ni'

13 Cati' chzoa gdxin Lni Pascua cati' tu'spané' bonni' judio ca bené' Dios, buslé' xuz
xtau'qué' luyt Egipto, gyijé' Jesus Jerusalén. 14 Lu yodz na' yajxaqué'é Jesus dzo'é 16'a
gdau' bonni' tuti'é-ba' yugu' bédx, len yugu' bé'cu' zxila', len yugu' budédau', béa' bédx
na' tu'dédcdé'-ba' lahué' Dios. R6'qué' ca' ni' bonni' tu'tsé'é dumi za' gduté yodzlyt.
15 Cati' blé'iné' 1€ ni Jesus, buzal-1&' yugu' du las le quindé' bunéch na', ati' bulagué'é
yagu'té' ni'l 16'a gdau', len bulagué'é-ba' ca' ni'l yugu' bé'cu' zxila' len yugu' bédx. Bésié'
lu yu dumi quequé' bénni' na' tu'tsé'é dumt, len brixé' yugu' blag quequé'. 16 Ni'r Jests
gudxé' bonni' na' tati'é-ba' yugu' budddau', rné':

—Gul-cua ni yugu' [é ni. Cutu tnili' yé'y lidxé' Xuza'.

17Ni'r yajneycné' bonni' uséd queé' Jests le nayuj lu guich la'y, rna: “Le rui'tsca ladxa'a
lidxu', regui rla 1ddxi'dau'hua'.”

18 Ni'r gulubi'é didza' bonni' judio una bé' nacu'é ni', té' Jesus:

—Bizxa y6l-la' huac ului'inu' netu' le gac bé' dé lu na'u runu' yugu' 1é ni?

19Bubi'é didza' Jesus, ré' lequé":

—Gul-quindj gdau' ni, ati' tsonn dzaz uchisa' lei.

20Ni'r t&' L&' bonni' judfo, ta'né":

—Gdu xoptin iz gya' gdau' ni, ati' Li', ;tsonn dzaz uchistsu' lei?

21 Gdau' na' bé'é didza' qui Jesus nac la' cuinczé'. 22 Qui 1€ ni na', cati' bubané' Jests
lu y6l-la' gut, yajneycné' bonni' uséd queé' Jests ca na' gné', ati' gulaye;jlé'é le naytj lu
guich la'y lenca' yugu' didza' bé'é Jestus.

Jestis nunbé'é yugu'té bundch
23 Cati' ni' zoé' Jesus Jerusalén, cati' rac Lni Pascua na', gulayejlé' Jests bundch zian, le
gulalé'iné' yugu' yol-1a' huac runé'. 24 Cutu buzxoni ladxé'é lequé' Jesus, le ninbé'czé!
ylgu'té bundch. 25 Cutu naquinné' Jesus nu quixjoi' L&' ca nacgac bunéch, le nézczné'
Lé' le yu'u icj ladxi'dau'gac bunéch.

3

Jestis len Nicodemo

1Nicodemo, bonni' gdau' fariseo, nabdblené' yugu' bénni' judio und bé'. 2Chdzo'l bidé!
ga zoé' Jesus bonni' ni, len ré' Lé":

—Bonni' Usédi. Réaquibe'itu' nasolé'é Li' Dios quié usédnu' netu'. Cutu saqui'né'
bonni' guné' yol-la' huac nacgac bé' ca nacgac le cni runu' Li' chqui' cuzdalené' 1€' Dios.

3Bubi'é didza' Jesus, ré' 1&":

—Le nacté répa' li', nu cugdlj leyubl, cutu ca' gle'i latj ga ni' rna bé'é Dios.

4Gnabné' Lé' Nicodemo, rné":

—;Nacxcz sdqui'né' bonni' galjé' leyubl cati' chnaqué' bénni' gul? jNaru' huactsa u'é
leytbl 1€'nu xné'é, ati' galjé' yetd?

5Bubi'é didza' Jesus, ré' 1€

—Le nacté répa' li'. Nubonni' cugaljé' ni'a qui nis len ni'a queé' Dios B&' La'y, cutu gac
tsazi€' ga rna bé'é Dios. ¢ Nu na' nalj lu ni'a lu na' bundch, bunachz nac, san nu nalj ni'a
queé' Dios B' La'y, B&' La'y nabani nu na'. 7 Cutu ubannu' le répa' li', run baytudx galju'
leydbl. 8 Gati'téz reycj bd', ati' rydnnu' rné bé' na', san cutu néznu' gazx za', o gazx zeaj.
Lézca' cni rac quegac nup naljgac ni'a queé' Dios BS' La'y.

9Ni'r gnabné' Jestis Nicodemo, rné":

—;Nacxcz gac 1é ni?

10 Bubi'é didza' Jesus, ré' 1&":

—;Rusédtsanu' li' bunach Israel, len cutu néznu' yugu' 1é ni? 11 Le nacté répa' li',
le nézitu' rui'tu' didza' qui, len le blé'itu' runtu' Ina' lau qui, san cutu rzi' lu na'li' 1€
na' runtu' Ina' lau. 12 Chqui' cutu réjlé'li' neda' cati' rui'lena' 1bi'ili' didza' ca nac le rac
y6dzlyt ni, ;nacxcz gac tséjlé'li' chqui' gyépa' Ibi'ili' le tac yehua' yubd?

13°Gatga grené' bonni' yehua' yub4, san tuza' neda', Bénni' Nuhuéaqué' Gdu Bunéch,
bétja' bruja' yehua' yuba, ati' zoacza' ni' yehua' yubd. 14 Ca na' bené' Moisés lu latj ca'z,
buchisé'-ba' bél ndquiniba' guia, budé'é-ba' 16'i yag, 1ézca' cni run bayddx gac quia' neda',
Bonni' Nuhubaqué' Gdu Bundch, luchisé' neda' xtsa'. 15 Cni gac quia', cui la'nit ytgu'té
nup la'yejlé' neda, san gata' quequé' y6l-la' na'ban gdu.

Dios nadxi'itsquiné' bundch yédzlyu

16 Le bdx{'itsquiné' bunéach yodzlya Dios, budédé' la'z dui Zxi'né', cui la'nit yugu'té
nup la'yejlé' Lé', san gata' quequé' yol-1a' na'ban gdu. 17 Dios bsolé'é Zxi'né' yodzlyd ni,
clég quié gchugué' quegac bundch yodzlyt ni, san quié luld bunéch y6dzly ni ni'a queé'
Lé'.

18 Nu bonni' rejlé'é Lé', Zxi'né' Dios, cutu ca' narugu queé', san bonni' curejlé'é Lé',
chnarugu queé', le cutu rejlé'é Lé', la'z dui Zxi'né' Dios. 1° Qui 1€ ni na' chnarugu quegac
bundéch, le bdxiné' yodzlyd ni Bonni' na' naqué' yeni', san glunr zxén le nac chul x6hui'
bundch ni ca le gluné' zx6n Bonni' na' naqué' yent', le nacgac xchui' le tuné'. 20 Cutu
rdzag ladxi'qué' yeni' yugu'té bonni' tu'é do', len cutu djaqué' lu yent', cui gla' lahui le
tuné'. 21 Rdxin lu yen{' nu run le nac gduté li quié gac bé' nungac ni'a queé' Dios le run
nuna'.

Ru'é didza' ca nac queé' Jestis Juan, bonni' ruquilé’ bundch nis

22Gdod na', gyéajlené' bonni' da'qué' Lé' Jesus, guladxiné' luyd Judea, ati' ni' gzdalené'
lequé', tu'quilé' bunach nis. 23 Lézca' ruquilé' bunéch nis Juan ga nazi' lei Enén, gal-la'
ga dé y6dz Salim, le dé ni' nis zil. Latj na' ta'dxin bunach len ta'dil nis. 2% Rac cni z{'atél
cati' zi'a gdzuné' lidx guia Juan na'.

25Ni'r gulazi lauqué' la'qué' bonni' da'qué' Juan ta'dil-lené' bonni' judio didza' ca nac
qui yol-la' rupd' cuini qui gdau'. 26 Guladxiné' ga zoé' Juan len té' l&':

—Bonni' usédi. Byutsca'. Ruquilé' bunach nis bonni' na' gzéalené' 1i' yetsld'a yegu
Jordan, bonni' na' benu' Ina' lau queé', ati' ta'dxin ga zoé' yugu'té bundch.

27Ni'r bubi'é didza' Juan, ré' lequé':

—cCutu bi dé lu né'é bénni', chqui' Dios cutu nudddé' lei lu né'é. 28 Bydniczli' 16 na'
bena'lna'lau, gnia': “Cutunaca' neda' Cristo”, san Dios nas6lé'é neda' quixjéi'da' bundch
zi'a z€'é Lé'. 29 Bonni' na' rzi'é-bi' bi'i ngul rutsdg na'bi' naqué' bonni' rutsig né'é, san
bochi' 1z8'é bonni' rutsag né'é, len dzagué' 16", ruzé nagué' didza' ru'é, len rudzijné' le
ryonné' didza' ru'é bonni' rutsdg né'é. Lézca' cni, rudzijtsquida' neda' le rac cni 1€ ni.
30 Run bayudx gacré' blau ca' Cristo, san neda', run bayidx gacra' cuidi'z.

Nu za' zaca' yehua' yubdl

31Gné' ca' Juan:

—Bonni' na' z&'é€ zaca' xtsa'l nactéré' blau ca yigu'té bunach. Bonni' naqué' bunach
y6dzlyud ni, qui yodzlyt ni naqué', len ru'é didza' qui le rac y6dzlyt ni, san Bonni' na'
z8'é zaca' yehua' yubal nactéré' blau ca yugu'té bunach. 32Bonni' ni runé' Ina' lau qui
le blé'iné' len le byonné', san nutu nu rzi' lu né'i le runé' Ina' lau. 33 Nati'téz bonni' rzi'
lu né'é 1€ na' runé' Ina' lau, bonni' ni rulu'é lahui rejlé'é nac gduté li didza' ru'é Dios.
34Bonni' na' nasolé'é Dios, didza' queé' Dios ru'é, le nuzéé' Dios gdu ladxé'é lu Bénni' na'
Dios BS' La'y. 35 Dios Xuz nadxi'iné' Zxi'né', ati' yagu'té le dé chnudodé' lu né'é Zxi'né'
na'. 36 Nu bonni' rejlé'é Dios Zxi'n, dé yol-la' na'ban gdu queé', san bonni' curejlé'é Dios
Zxi'n, cutu gdél-li'né' yol-1a' na'bdn na', san nabagué'é zxguia' lahué' Dios bonni' na'.

4

Jesuis ruf'lené’-nu didza' ngul Samaria
1 Gulayonné' bonni' gdau' fariseo ca na' da'gac Jesus zianr bunach ca da'gac Juan, ati'
ruquilé' ca' nis zianr bunach ca ruquilé' nis Juan. 2 Cutu ruquilé' bunach nis Jestscz, san

tu'quilé' bunach nis bénni' uséd queé'. 3 Cati' gliquibe'ing' 16 ni Jests, buzé'é luyt Judea,
zijé' leyubl luyt Galilea.

4 Ga ni' zijé', run bayddx t6dé' luyd Samaria. > Cni guc, bdxiné' Jesus tu yodzdau' luyt
Samaria, nazi' lei Sicar, gal-la' ga dé yu na' bunddzjé' Jacob queébi' José queé' dza ni'té.
6 Latj na' zoa tu yeru nis nach4'né' ga ré' Jacobo na'. Cati' bdxiné' ni' Jesus, gro'é ra' yeru
nis na' le yajxdqui'né' yu'é noz. Guc gdu huagbidz. 7 Ni'r bdxinnu ni' ngul Samaria quié
si'nu nis. Jesus ré'-nu:

—Benn le gui'ja’.

8 Tuzé' zoé' Jesus le chzjaqué' bonni' uséd queé' lu yodz zajxi'qué' le lahué'. °Ni'r rénu
Jesus ngul Samaria na', rnanu:

—;Rnabtsanu' neda' le gui'ju’, len nacu' bénni' judio? Neda' ni naca' ngul Samaria.

Cni gnanu le cutu ta'dzag dxi'a bundch Samaria len bunéch judio.

10Bubi'é didza' Jesus, ré'-nu:

—La'naru' ninbé'u le runddzjé' Dios, len nuzxa na' ré li": “Benn le gui'ja'”, li' gnabu'
ati' Lé' gunné' quiu' nis runn y6l-la' na'ban.

U Ni'r rénu Lé' ngul na', rnanu:

—Bonni', cutu nu'u le cufajnu’ nis, ati' yeru nis ni, dxi'tér r6'. ;Gazx dé nis na' runn
y6l-la' na'ban? 12 ;Naru' nactértsu' Li' zxn ca xuzru' gul gdéd Jacob, bonni' ni' benné'
queétu' yeru nis ni, ga ni gzxi'é nis gu'é, len gli'jbi' ca' zxi'né', len glé'jba' ca' boa' bédx
queé'?

13Bubi'é didza' Jesus, ré'-nu:

—Nuti'téz nu gui'j nis ni, leydbl ubidx nis, 14 san nu gui'j nis na' unédzja' neda', cutur
gbidx icj ladxi'dau'hué', le unddzja' queé' nis na' gac luicj ladxi'dau'hué' ca tu ga ralj nis,
le giii' queé' yol-la' na'ban gdu.

15Ni'r rénu Lé' ngul na', rnanu:

—Bo6nni', benn quia' nis na', quié cutur ubidxa', len cutur duxi'a nis ni.

16 Jesus ré'-nu:

—Gyeaj, yajlidzé' bonni' quiu', ati' huédu' ni.

17 Bubi'inu didza' ngul na', rénu Lé":

—Cutu nu zoa bénni' quia'.

Ni'r Jesus ré'-nu:

—Ca nacz rnau', “cutu nu zoa bonni' quia'”’, 18 le chgzéalenu' gayu' bénni', ati' bonni'
na' zéalenu'-né' na'a, cutu naqué' bénni' quiu'. Didza' ni ru'u, ca nacz rnau'.

19Ni'r rénu Lé' ngul na', rnanu:

—Bonni', runi neda' nacu' bonni' ru'é didza' uldz queé' Dios. 20 Gulayij ladxi'qué'
Dios xuz xtau'ru' lu gui'a ni, san rnali' 1bi'ili' Jerusalén nac ga ral-la' la'yij 1adxi'gac Dios
bunéch.

21Jesus ré'-nu:

—Ngul, gyejlé' neda'. Za' dza cati' tsej ladxi'li'-né' Dios Xuz zal-la' cutu dusoali'
gui'adau' ni, len cutu tsajsoali' Jerusalén. 22 Lbi'ili' rej 1adxi'li' Nu cu ninbé'li', san netu!
ndnbé'tu' Nu na' rej ladxi'tu', le bené' queé' Dios gla' lahui yél-la' rusla ni'a quequé'
bonni' judio. 23 Na'a, za' dza, len chrdxin dza na', cati' nup le nacté ta'yij ladxi'gac Dios,
la'y{j ladxi'qué' Lé', zbalené' lequé' Dios B6' La'y len le nac gduté li, le ré'nné' Dios Xuz
lacqué' queé' bonni' la'yij ladxi'qué' Lé' cni. 24 Dios naqué' BG', ati' nup ta'yij ladxi'gac
L&', run bayudx la'yij ladxi'qué' Lé', zéalené' lequé' Dios B&' La'y len le nac gduté li.

25Ni'r rénu Lé' ngul na', rnanu:

—Nozda' ral-la' guidé' Mesias, Bonni' na' 1é' Cristo. Cati' guidré' L&' quixjoi'né' ré'u
yugu'té.

26Jesus ré'-nu:

—Léczé', rui'lené' li' didza'.

27 Racté cni guludxing' bonni' uséd queé' Jesus, ati' gulubanné' le ruf'lené'-nu ngul
didza', san cutu burtiguing' gnabné' L&' nitGé', cugné": “;Bizxa rnabnu' lénu?” o: “;Bizxa

didza' ruf'lenu'-nu?” 28 Ni'r buca'nnu ni' xché'nu ngul na', ati' béajnu la' yédz, zjodxnu
nup nacua' ni', 2° rnanu:

—Gul-da, glé'ili'né' bonni' gudxé' neda' ytgu'té le chnuna'. ;Naru' cunactsé' L&'
Cristo?

30Ni'r gulardj bunach y6dz na', guladxiné' ga zoé' Jesus.

31Tsal ni' zhudjnu ngul na', gluné' baytidx bonni' uséd qued' Jests, té' L&":

—Bonni' Usédi, gdagu.

32Jesus ré' lequé':

—Dé tu le rahua', le cundzili'.

33Ni'r gulanabi Iza'qué' tué' yetié' bonni' uséd queé', ta'né":

—;Nuzxa chdgua'tsa le gdahué'?

34Ni'r Jesus ré' lequé':

—Le nabdnida' nac guna' ca ré'nné' Xuza' nas6lé'é neda', len udx guna' xching'. 35 Cni
rnali' Ibi'ili": “Yetdp beo' huadxin dza lapru'.” Neda' répa' Ibi'ili": Gul-chis lauli' uyuli'
bunéch nacgac ca gap naduzgac, le chnabidxgac quié tsajlapru'. 3¢ Bénni' na' rlapé' rzi'é
lazxjé', ati' 1€ na' rlapé' bonni' na', nac quié gata' quegac bundach yél-la' na'ban gdu, quié
gac ludziji tsazxdn nu raz len nu rlap. 37 Nac gduté li [é na' rna cni: “Tu nu raz, len yett
nu rlap.” 38 Neda' bsdla'a Ibi'ili' tsajlapli' ga cutu guzli'. Glun dxin glaz bundach yubl, ati'
Ibi'ili' ruzi'li' xbey dxin na' nunqué'.

39 Gulayejlé'é Jesus zian bundch Samaria nacud' yodz Sicar na' ni'a qui xtidza'nu ngul
na', bennu Ina' lau queé', gnanu: “Gudxé' neda' ydgu'té le chnuna'.” 40 Cati' guladxiné'
bonni' Samaria ga ni' zoé' Jesus, glata'yué' lahué' ugd'nlené' lequé'. Yechdép dza buga'né'
ni'Jesus. 41 Cni guc, gulayejlé'é Lé' zidntéré' ca' bonni' ni' ni'a qui didza' bé'é Jesus. 42Ni'r
glé'-nu ngul na' bénni' ni', ta'né":

—Na'a réjlé'tu' L&', clégz ni'a qui didza' bé'u li', san lézca' le bySnitu' Lé' netu', len
ndzitu' le nacté naqué' Cristo, Nu rusld bunach ysdzlyd, bénni' ni.

Rutiné' Jesus zxi'né' tué' bonni' dé lu né'é

43 Yechdp dza ca', buzé'é Jests luyti Samaria, zijé' luyt Galilea. 44 Cni bené', le gdixj6'é
Léczé' Jesus, gné': “Cutu tun ba la'n bonni' ru'é didza' uldz queé' Dios, bunach ulddz
queé'.” 45 Cati' bdxiné' Jests luyt Galilea, gluné' Lé' ba la'n bonni' Galilea na' le yjaqué'
ca' Jerusalén cati' guc Lni Pascua len gulalé'iné' le bené' ni' Jesus.

46 Ni'r bojé' Jests yodz Cand luyu Galilea, ga ni' bené' ga bdac xisi uva nis. Lu yodz
Capernaum na' zoé' bonni' dé lu né'é uldz queé' bonni' rna bé'é, ati' ré'ibi' bi'i bonni'
queé' bonni' na' dé lu né'é. 47 Cati' byonné' bonni' ni chbuzé'é Jesus luyd Judea len
budxiné' luyt Galilea na', ni'r gyijé' ga na' zoé' Jesus, len guta'yué' lahué' guidé' lidxé',
duhuené'-bi' bi'i bonni' queé' na', le chraqui gatbi'. 4 Ni'r Jesus ré' 16"

—Cutu ca' tséjlé'li' chqui' cutu glé'ili' le nacgac bé' len yugu' yol-la' huac guna'.

49 Ni'r gudxé' Jesus bonni' na' dé lu né'é ulaz queé' bonni' rna bé'é, rné':

—Bonni', dia'té qui nadxi gatbi' bi'i quia'.

50Ni'r Jesus ré' 1€

—Bdaj lidxu'. Nabanbi' bi'i quiu'.

Gyejlé'é didza' bé'é Jesus bonni' ni, ati' zhugjé'. 5! Tsal ni' yu'é néz zhugjé',
duxi'gal-la'qué' 18' bonni' huen dxin queé' ati' gulaguixjsi'né' 1&', ta'né":

—Nabanbi' bi'i quiu'.

52 Gnabné' lequé' bat cal gzu lau ruhudac ladxi'bi'. Té' 1€":

—Ba'y, gdu huagbidz, burdj tu xla yu'ubi'.

53 Ni'r glquibe'iné' xuzbi' bi'i na', boacbi' cati' ni' bé'lené' 1¢' didza' Jests, gudxé' 1&":
“Nabanbi' bi'i quiu'.” Qui 1€ ni na' gyejlé'é Jesus ati' gulayejlé' ca' Lé' bundch nacud'
lidxé'.

54Y61-la' huac ni nac le burép bené' Jests cati' ni' zoé' luyt Galilea, gdod buzé'é luyd

Judea.
5

Rutiné' Jesus bonni' nacu'né' bin ga nazi' lei Betesda

1Gdod guc 1€ ni, guc Ini quequé' bonni' judio, ati' gyijé' Jesus Jerusalén. 2 Lu yodz na',
gal-la' ga tu'i'uba' bo'cu! zxila!, dé tu pil nis zx6n, nazi' lei Betesda lu didza' hebreo, len
nacud' gayu' nchil don qui. 3 Yugu' nchil na' déqué' zian bonni' té'iné', bonni' nachul
lauqué', len bénni' cuta'zé'é, len bénni' nacu'nqué' bin. Ta'b6zé' bat cal utd cuini nis
na'. 4Cni rac, le ruhuétjé' tu chi'i hueaj gbaz la'y queé' Dios, ryazié' lu nis na', len ruté'
nis na'. Hudacté' ca nac biti'téz guidzhué' rac queé' bonni' tsajtsu'é zi'al lu nis na' cati'
rutd cuini. 5Zoé' ni' bénni', chguc chizxunu' urud' iz ré'ing'. ¢ Cati' blé'iné' dé' ni' bonni'
hué' na' Jesus, len raquibe'iné' chguc zian iz ré'iné', gnabné' 1¢', rné":

—1ré'nnu' hudacu'?

7Bubi'é didza' bonni' hué' na', ré' Jesus:

—Bonni', nutu nu zoa cu'u neda' lu nis na' cati' ruta cuini. Tsal zija' neda', ryazié'
bonni' yubl zi'al ca neda'.

8Jests ré' 1"

—Gyasch. Bua' le deynu', len gzé'i.

9 La' boacté' bonni' na', ati' bu'é le gati'né' len gzé'é. Dza na' rac cni nac dza la'y
quequé' bénni' judio. 19 Ni'r glé' bénni' na' nuhudaqué' bénni' judfo und bé', ta'né":

—Dza la'y nac na'a. Cutu ral-la' u'u le rati'nu'.

11 Bubi'é didza' bonni' na', ré' lequé":

—Gudxczé' neda' bonni' na' buné' neda', gné': “Bua' le deynu' len gzé'i.”

12Ni'r gulanabné' &', tamé":

—;Nuzxa na' gudx cni li": “Bua' le deynu' len gzé'i"?

13 Cutu n6zné' nuzxa na' bonni' na' nuhudaqué', le chbuzé'é Jesds latj ni' le nacud' ni'
bunach zian. 14 Gdod guc 1€ ni, yajxaqué'é bonni' na' Jesus ga nac nchil gdau', ati' ré' 1&":

—Byutsca'. Chbdacu'. Cutur gunu' dul-la', cui gac quiu' tu le nacr zi' ca lé na' guc
quiu'.

15 Gyijé' bonni' na', yajtixjoi'né' yugu' bonni' judio und bé' Jesus na' buné' 1€'. 16 Qui
1€ ni na' gulabia ladxi'qué' Jests bonni' judio und bé' len glé'mné' ludéddé' Lé', le runé'
yugu' 1€ ni cati' nac dza la'y quequé'. 17 Bubi'é didza' Jesus, ré' lequé":

—Xuza' na'até runé' dxin, ati' neda’' ca' runa' dxin.

18 Qui 1€ ni na' glé'nrné' bonni' judio und bé' ludoddé' Jesus, clégz le gditsjé' zxba qui
dza la'y quequé', san lézca' le gné' naqué' Dios Xuzczé', ati' cni nac nun cuiné' tuz ca
naqué' Dios.

Y6l-la' und bé' dé lu né'é Zxi'né' Dios

19Ni'r bubi'é didza' Jesus, ré' lequé':

—Le nacté répa' Ibi'ili". Cutu bi gac guna' neda', Zxi'né' Dios, racz quia' san tuz lé
na' rlé'ida' runé' Dios Xuz. Yugu'té le runé' Dios Xuz, l1ézca' cni runa' neda', Zxi'né'.
20 Dios Xuz nadxi'iné' neda', Zxi'né', len rului'iné' neda' yugu'té le runé', ati' yugu' le
zxOntér ca lé ni ului'iné' neda', le lun ga ubanili' Ibi'ili'. 21 Ca na' runé' Dios Xuz, ruspané'
nup natgac, len ruhué'é quequé' yél-la' na'ban, lézca' cni runa' neda', Zxi'né', runédzja’
quegac bundch yo6l-la' na'bdn ca ré'nczda'. 22 Nutu nu rbequi xbeyné' Dios Xuz, san
chnud6dé' lu na'a neda!, Zxi'né', ytgu'té yo6l-la' una bé' cuequi xbeyda' bunach. 23 Cni
nac quié lun ba la'n neda', Zxi'né', ytigu'té bunach ca na' tun ba la'n Dios Xuz. Nu cu run
bala'n neda', Zxi'né', cutu run ba la'n Dios Xuz, nasolé'é neda', Zxi'né' na'.

24’Le nacté répa' lbi'ili'. Dé yol-la' na'ban gdu queé' bonni' ryénné' didza' ru'a len
rejlé'é Dios Xuz na' nasolé'é neda', ati' cutu grugu queé', san naqué' ca nu chnuban lu
yol-la' gut le chdé yol-la' na'ban gdu queé'. 25 Le nacté répa' Ibi'ili', za' dza, len chrdxin

dza na', cati' la'yoni chi'a neda', Zxi'né' Dios, nup chnatgac, ati' nup la'yoni xtidza'a len
lun ca rna, hudata' y6l-la' na'ban quequé'. 26 Ca na' dé lu né'é Dios Xuz unddzjé' quegac
bunéch yo6l-1a' na'ban, 1ézca' cni bené' ga dé lu na'a neda', Zxi'né', unddzja' quegac
bunéch yol-la' na'ban. 27 Lézca' cnibudddé' luna'aysl-la' und bé' cuequi xbeyda' bundch,
le naca' Bonni' Nuhudaqué' Gdu Bunéch. 28 Cutu ubdnili' ca nac 1€ ni, le huadxin dza cati'
la'y6ni chi'a yugu'té nup chnatgac, 2°len lurdj yeru ba. Lubdn nup na' glun le nac tsahui',
?uéata' quequé' y6l-la' na'ban, san nup na' glun le cundc, lubén, ati' grugu quequé' latié'
saz.
Le nac bé' le naqué' Jests

30Gné' ca' Jesus:

—Cutu bi gac guna' la' neda'z. Ca nac le ry6nda' ré' neda' Xuza', cni rbequi xbeyda',
ati' ca na' rbequi xbeyda' nac tsahui', le cutu runa' ca ré'nzda' neda', san ca ré'nczné'
Xuza' nasdlé'é neda', runa'. 31 Chqui' neda' runa' Ina' lau qui la' cuincza', cutu nac Isaca'
1€ na' runa' Ina' lau. 32 Zoa Nu yubl Nu run lna' lau quia' neda', Lé' Xuza', ati' nézda' nac
Isaca' le runé' Ina' lau quia'. 33 Lbi'ili' bsdla'li' bénni' yajnabené' Juan, ati' 16 na' bené'
Ina' lau quia' nac gduté li. 3¢ Neda' cutu naquinda' nu bénni' guné' Ina' lau quia', san
ru'a didza' ni quié ulali'. 35 Guc ca tu gui' yor didza' bé'é Juan na', le gyegui len buzenf',
ati' Ibi'ili', tu chi'z bdzag ladxi'li"' uzi'li' xbey yeni' queé'. 36 Na'a, zoa le run Ina' lau quia'
neda' le nacr gdu ca lé na' bené' Ina' lau quia' Juan. Yugu' le bud6dé' lu na'a guna' Dios
Xuz, la' leyz na' runa', ati' yugu' 1€ na' runa', tun Ina' lau quia', len nacgac bé' bsolé'é
neda' Dios Xuz. 37 Lézca' runé' Ina' lau quia' Dios Xuz nas6lé'é neda'. Gatga bydnili'
chi'é, len gatga blé'ili' lahué', 38 len cutu nazi' lu na'li' xtidzé'é, le cutu réjlé'li' neda', nu
na' bsolé'é. 39 Rusédli' le nayyj lu guich la'y, le raquili' huata' queéli' yol-la' na'ban gdu
ni'a qui 1€ na' naydj lu guich la'y, ati' 1€ na' naytj lu guich run Ina' lau quia' neda'. 40 Cutu
rémili' guidli' quia' neda' quié gata' queéli' yol-la' na'ban.

41°Cutu rguilja' y6l-la' ba la'gd'u neda' bunich. 42Neda' ninbé'a Ibi'ili', len nozda'
cutu nadxi'ili'-né' Dios. 43 Bdxina' ni uldz queé' Dios Xuz, ati' Ibi'ili' cutu rzi' lu na'li'
neda', san chqui' huadxin nu yubl nu guid racz qui, bonni' na' si' lu na'li'. 44 ;Nacxcz gac
tséjlé'li' Dios chqui' rzi'li' yol-la' run zxén qui 1za'li' tuli' yetuli', len cutu rguiljli' y6l-la'
run zxon na' za' lu né'é la'z dui Dios? 45 Cutu uzda icjli' uquia' lbi'ili' lahué' Xuza'. Nu
na' uqui 1bi'ili' nac léczé' Moisés, bonni' na' ruzxoni ladxi'li'-né', zal-la' gutié' dza ni'té.
46 La'naru' réjlé'li'-né' Moisés, tséjlé'li' ca' neda', le buzujé' Moisés lu guich ca nac quia'
neda'. 47 Na'a, ;nacxcz gac tséjlé'li' didza' ru'a neda' chqui' cutu réjlé'li' yugu' le buzujé'
lu guich Moisés?

6

Rugahué' Jesus zianr ca chitin gayud' bunach

1Gdod guc 1€ ni, gyijé' Jesus yetslad'a Nis Zx6n Qui Galilea, nazi' lei ca' Nis Zxdn Queé!
Tiberias. 2 Yajnaugac Jesus bundach zian le gulale'i yugu' yol-l1a' huac bené', buné' bonni'
té'iné'. 3Ni'r grené' Jests, gyijé' ga nac tu lu gui'adau’, ati' ni' gré'lené' yugu' bénni' uséd
queé'. 4 Chzoa gdxin Lni Pascua cati' tu'spané' bonni' judio ca bené' Dios, bubijé' luyu
Egipto xuz xtau'qué'. > Cati' bchis lahué' Jesus len blé'iné' bunach zian za'c ga zoé', ni'r
ré' Felipe:

—;Gazx tsjé'uru’ yot xtil lagu bunach zian ni?

6Cni gné' Jesus quié si' bé'é Felipe na', le ndzczné' Lé' nac guné'. 7 Bubi'é didza' Felipe,
rné':

—La'naru' si'ru' yot xtil lazxjru' qui gdu xunu' beo', cutu gaqui lati'dau' hueaj lagu
bunéch zian ni. .

8 Ni'r ré' Jesus bonni' uséd queé', 1&' Andrés, boché'é Simén Pedro, rné':

9 —Ni zoabi' bi'i bonni', nua'bi' gayu' yot xtil ndquini zxoa' cebada, len chopba' bél
cufdi'dau'. ;jNaru' hudqui'tsa ugagu cati'ga zian bunach le dau' ni?

10Ni'r Jestus ré' lequé":

—Gul-gtin ga la'bd' lyu bunéch zian ni.

Latj na', szx6ni r6' daca', ati' ni' gulabd'é gdu ca chidin gayu'é bonni'. 11 Ni'r gdel-1&'é
Jests y&t xtil na'. Cati' chgudxé' Dios: “Xclenu'”, gdisié' lei quequé' bonni' uséd queé',
ati' lequé' gulaguisié' lei quegac yugu'té nup na' ré'gac lu daca' ni'. Lézca' cni gluné'
quecba' bl cuidi'dau' na', ati' glahué' tsca glé'nné' lahué'. 12 Cati' chguluhudljné', ré'
yugu' bonni' uséd queé' Jesus, rné';

—Gul-tub le bizxj naga'ngac, cui lac ditj.

13 Gulutubé' ca', ati' guludzé'é chinnu bdé'adau’ le bizxj quegac gayu' y6t xtil ndquini
zxoa' cebada na', le guluga'n quequé' bonni' na' glahué'. 14 Cati' gulalé'iné' bénni' ni'
y6l-la' huac na' bené' Jesus, ta'né":

—Le nacté bonni' ni naqué' bonni' na' ru'é didza' ulaz queé' Dios, bonni' na' ral-la'
guidé' yodzlyt ni.

15 Le raquibe'iné' Jesus té'nné' la'ché'é L&' bayidx quié luné' ga gna bé'iné' lequé', qui
1é ni na' buzé'é ni', zijé' tuzé' tu lu gui'a.

Rzé'i ni'é Jestis lu nis zxon

16 Cati' chza' ral, yjaqué' bonni' uséd queé' Jests, guladxing' ra' nis zxén. 17 Ni'
gulabené' tu 1€'i barcodau', zjaqué' ta'dodé' lu nis zxén na', quié ludxiné' Capernaum.
Chnac chul ati' Jests cutu rdxininé' ga na' nacu'é. 18 Gzu lau reycj bo' bdunu' lu nis zx6n
na', ati' ryas rdxia nis na'. 19 Cati' chgulusé'é barcodau' na', gza' le nac tsca rza'ru' tu
hora, ni'r gulalé'iné' Jests rzé'i ni'é lu nis zxdn na', len z&'é rbigué'é ga na' zeaj barco
na', ati' gladxi guladzobné'. 20Ni'r Jesus ré' lequé":

—Néda'cza'. Cutu gadxili'.

21Ni'r len yo6l-la' rudziji quequé' guluguel-16'é Lé' 1€'i barcodau' na!, ati' la' bdxinté
barcodau' na' lu yu bidx ga ni' zjaqué'.

Tu'guilj Jesus bundch zian
22 Dza burdp ni', gldquibe'i bundch zian na' naga'ngac yetsld'a nis zx6n bdxin ni'
tuz barcodau' ati' Jestis cutu grénlené' yugu' bénni' uséd queé' 16'i barcodau' na', san
légaczé' na' yjaqué'. 23 Ni'r gularij yela'gac barcodau' lu y6dz Tiberias, ati' guladxin tu
latj dé gal-la'z ga ni' glahué' yot xtil cati' ni' Xanru' Jests gudxé' Dios: “Xclenu'”, qui.
24 Le gulalé'iné' cutur zoé' ni' Jests len cutu nacu'é ni' bonni' uséd queé', qui 1é ni na'
gulabené' [é'igac barcodau' na', yjaqué' Capernaum, tu'guiljé' Jests.

Naqué' Jesus yot xtil nabdnigac tsaz bundch

25 Cati' guladxin bunéch zian na' yetsla'a nis zx6n na!, yajxaca'qué' Jesus, len té' Lé":

—Bonni' Usédi, ;batx bdxinu' ni?

26 Bubi'é didza' Jesus, ré' lequé':

—Le nacté répa' Ibi'ili'": Ruguiljli' neda', clég le blé'ili' yugu' y6l-la' huac bena', san le
gdaguli' yot xtil ni' len boljli'. 27 Gul-gin dxin, clég quié si'li' la' huagu rd6d qui, san quié
si'li' la' huagu na' uga'ntecz, len runn yél-la' na'ban gdu. Lé ni la" huagu gunna' queéli'
neda', Bonni' Nuhuéaqué' Gdu Bundch, le bulu'é lahui Xuza' Dios naca' Zxi'né'.

28 Ni'r gulanabné' Lé', ta'né":

—;Bizxa run bayudx guntu' quié guntu' le rdzag ladxé'é Dios?

29 Bubi'é didza' Jesus, ré' lequé':

—Lé ni le rdzag ladxé'é Dios, quié tséjlé'li' neda', naca' nu bsolé'é Lé'.

30Ni'r gulanabné' L¢', tamé":

—Bizxa le nac bé' runu!, le glé'itu' quié tséjlé'tu' Li'? ;Bizxa yol-la' huac runu'?
31Glahué' xuz xtau'ru' y6t xtil nazi' lei mana lu latj ca'z, ca naydj lu guich la'y, rna: “Y&t
xtil qui yehua' yuba bé'é quequé' Moisés, glahué'.”

32Bubi'é didza' Jesus, ré' lequé":

—Le nacté répa' lbi'ili': Clég Moisés na' benné' queéli' yot xtil qui yehua' yuba, san
Xuza' Dios runné' queéli' yot xtil gdu qui yehua' yuba. 33 Y6t xtil na' runné' quegac
bunach Dios naca' neda', 1é na' bruj yehua' yuba len runddzj quegac bunach y6dzlyd ni
y6l-la' na'béan.

34 Ni'r té' Le":

—Xan, benntecz queétu' yot xtil na'.

35Jesus ré' lequé':

—Neda' naca' y6t xtil nabanigac tsaz bunich. Nu za'len neda', hudlj gdze'i tsaz nu
na' le nac queé' Dios, ati' nu tsejlé' neda', chné'j tsaz le nac queé' Dios. 3¢ Nac ca na'
chgudxcza' Ibi'ili', zal-la' rlé'ili' neda', cutu ca' réjlé'li' neda'. 37 Yligu'té nup na' runné'
quia' Xuza', lid quia', ati' nup na' lid quia', cutu usa'gaca'-né'. 38 Cni nac, le bétja' bruja'
yehua' yubd, clég quié guna' ca ré'nda' néda'cza', san quié guna' ca ré'nné' Dios Xuz,
naso6lé'é neda'. 39 Lé ni le ré'nné' Xuza' nas6lé'é neda', ré'nné' cutu unitia' nit nup na'
benné' quia', san uspana' lequé' dza udx. 40 Lé ni le ré'nné' Dios Xuz nasclé'é neda',
ré'nné' gata' yol-la' na'ban quequé', ydgu'té nup na' la'le'i neda', Zxi'né', len la'yejlé'é
neda', ati' neda' uspana' lequé' dza udx na'.

41Ni'r gulané' queé' Jestis bonni' judio uné bé' le gné": “Neda' naca' y6t xtil na' bétj,
bruj yehua' yuba.” 42 Qui Ié ni na' ta'né":

—;Naru' clég bonni' ni Jesus, zxi'né' José? Nunbé'czru' xuz xné'é. ;jNacxcz nac na',
rné' bonni' ni: “Botja' bruja' yehua' yuba™?

43Ni'r bubi'é didza' Jesus, ré' lequé':

—Cutu gnéli' quia' la' Ibi'izli'. 44 Cutu sdqui'né' guidé' quia' nitté' bonni' chqui' cutu
dugu'é quia' nu na' Xuza' nas6lé'é neda', ati' neda' uspana' nu na' dza udx. 45 Nayuj lu
guich la'y ca gulané' bénni' glu'é didza' uldz queé' Dios, rna cni: “Dios usédné' ytigu'té
bundch.” Qui 1€ ni na', za'qué' quia' yugu'té bonni' ta'yonné' chi'é Xuza' len nazédque'
luné'é Lé'.

46’Nutu nu bonni' blé'iné' Dios Xuz, san tuzé' Bonni' na' brujé' ga zoé' Dios. Bénni' ni
rlé'iczné' Dios Xuz. 47 Le nacté répa' Ibi'ili": Nuti'téz bonni' rejlé'é neda' dé queé' yol-la'
na'ban gdu. 48 Neda' naca' yot xtil nabdnigac tsaz bunach. 4° Glahué' xuz xtau'li' yot
xtil na' nazi' lei mand lu latj ca'z, len cati' bza'a dza quequé' glatié'. 0 Neda' naca' yo6t
xtil ruhudtj r-ruj yehua' yub4, ati' niti'téz bonni' gahué' lei, cutu ca' gatié' bonni' na'.
51Néda'cza' naca' yot xtil na' nabanigac bunach, botj bruj yehua' yub4, ati' chqui' nati'téz
bonni' gahué' yot xtil na', gbdnteczé' bénni' na'. Y6t xtil na' runddzja' neda' nac xpéla'a,
le runddzja' quié gata' yol-la' na'ban quegac bunach yoédzlyu.

52Ni'r gulachixi 1za'qué' bénni' judio und bé', ta'né":

—;Naru' huactsa bonni' ni gunné' queéru' xpélé'é gaguru' lei?

53 Qui lé ni na' Jesus ré' lequé":

—Le nacté répa' Ibi'ili"' Chqui' cu gaguli' xpéla'a neda', Bonni' Nuhudaqué' Gdu
Bundch, len chqui' cu gui'jli' xchona', cutu ca' zoalen lbi'ili' yol-la' na'ban. >4 Nuti'téz
nu gagu xpéla'a len gui'j xchona', dé qui yol-la' na'ban gdu, ati' neda' uspana' nu na'
dza udx. 55 Cni gac, le nac xpéla'a la' huagu gdu, ati' xchdna' nac tu le nac gdu quié nu
gui'j lei. 56 Nuti'téz bonni' gahué' xpéla'a len gui'jé' xchona', sdalenteczé' neda' bonni'
na', ati' neda' séalentecza' 1&'. 57 Ca na' zoé' nabané' Dios Xuz nasolé'é neda', ati' neda'
nabénida' Lé', 1ézca' cni gbaniné' neda' nuti'téz bonni' gahué' neda'. 58 Lé ni y6t xtil bot;
bruj yehua' yubd, len cutu nac ca y6t xtil na' nazi' lei mana, 1€ na' glahué' xuz xtau'li',
len cati' bza'a dza quequé', glatié'. Nuti'téz bonni' gahué' yot xtil ni gbanteczé'.

59 Yugu' didza' ni bé'é Jesus ga nac tu lu yu'u ga tu'dubé' tu'sédé' queé' Dios bonni'
judio, ati' guc 1é ni tsal ni' rusédné' bunach Capernaum.

Didza' tunn queéru' y6l-la' na'bdn gdu
60 Cati' gulayénné' didza' ni, gulané' qui zian bonni' uséd queé' Jesus, ta'né":
—Banigté didza' ni. ;Nuzxa caz gac si' lu né'i lei?



San Juan 6:61 142 San Juan 7:15

61 R4quibe'ing' Jests ta'né' qui xtidz&'é bonni' uséd queé', ati' gnabné' lequé', rné':

—;Naru' run lbi'ili' zi' didza' ni? 62 ;Nacxcz gac chqui' hualé'ili' neda', Bénni'
Nuhudaqué' Gdu Bunach, huépa' hugja' ga ni' zoa' zi'al? ©3 Le nac queé' Dios BG' La'y
nac le runn queéli' yol-la' na'bdn. Le nac béla'z cutu ca' nu uzi' xbey. Yugu' didza' na'
bé'lena' Ibi'ili' nacgac queé' Dios B&' La'y len tunn quegac bunéch yél-la' na'ban. 64 Na'a,
la'li' cutu réjle"i'.

Gné' cni Jests le nézczné' dza ni'té nup na' cuta'yejlé', lenca' nu na' udéd Lé' lu na'qué'
bonni' ludoddé' Lé'. 65 Qui 1€ ni na' gné':

—Qui lé ni na' chgudxcza' Ibi'ili": “Cutu saqui'né' té'é neda' nitué' bénni' chqui' cutu
gu'é 1é' latj Dios Xuz.”

66 Dza na' glac chop l4dxi'qué' zian bénni' uséd queé' len cutur guladalené' L&', 67 Ni'r
Jestis gnabné' idxinnuté' bonni' uséd queé' na', ré' lequé':

—Naru' ubiga'tsali' ca' Ibi'ili'?

68 Bubi'é didza' Pedro, ré' Lé":

—Xan, jnuzxa qui tseajtu'? Li' napu' didza' tunn queétu' yél-la' na'ban gdu. ¢ Netu!'
ni réjlé'tu' Li', len nunbé'tu' Li', nacu' Cristo na' nas6lé'é Dios, len nacu' ca' Zxi'né' Dios
ban.

70Bubi'é didza' Jesus, ré' lequé":

—Grocza' Ibi'ili' chinnuli' ni, san tué' bonni' ladj 1bi'ili' dzag &' tu' x6hui'.

71Didza' ni bé'é Jests queé' Judas Iscariote, zxi'né' tu bonni' 1&' Simdn, le naqué' Judas
bonni' na' udédé' Jesus lu na'qué' bonni' ludéddé' Lé', len nabdblené' yechineajé' bonni'
uséd queé' Jests.

7

Cutu ta'yejlé'é Jestis bonni' bochi'czé'

1Gdod guc 1€ ni gdé! Jesus luyt Galilea. Cutu gu'nné' tsijé' luyt Judea le té'nné' bonni'
judio und bé' ni' ludéddé' Lé". 2Dzani' chzoa gdxin Ini quequé' bonni' judio cati' tu'spané!
ca gulacu'é zxan lbin ldga'dau' xuz xtau'qué'. 3 Qui l€ ni na' té' Jests bonni' boché'é,
ta'né":

—Bruj ni len gyeaj luyd Judea quié la'lé'iné' ca' yugu' y6l-la' huac runu' bénni' uséd
quiu' nacu'é ni'. 4 Chqui' ré'nné' bonni' lunbé' 1€' bundch, cutu runé' bagachi'z le runé'.
Le runu' yugu' y6l-la' huac cni, blui' cuinu' laugac ydigu'té bunach.

5Cni gulané', le cu ta'yejlé'é Jestis bonni' boché'é. 6 Ni'r Jests ré' lequé":

—Cutu rdxini dza quia' ului' lahua' laugac bundch, san dza queéli' tseajli' ni' chzoacz.
7 Cutu tu'zda Ibi'ili' tsla'l bundch y6dzlyu ni, san tu'zéa neda' tsla'l le runa' Ina' lau
quequé', rnia' nac x6hui' le tuné'. 8 Gul-tséaj lbi'ili' Ini na'. Cutu tsija' na'a Ini na' le
cutu rdxini dza quia'.

9 Cati' chgudxé' lequé' € ni, buga'né' ni' luyu Galilea.

Zijé' Jesus Ini quegac bundch judio

10Gdod zjaqué' Ini na' bonni' boché'é Jesus, ni'r zijé' ca' Lé', clég yalj lulu, san bagachi'z
zijé'. 11 Ga na' rac Ini na', guluguiljé' Jestis bénni' judio una bé', ta'né":

—;Gazx zoé' bonni' na'?

12 5zx6ni glui' didza' ca nac queé' Jestis bunach zian ni'. La'qué' tamé":

—Naqué' dxi'a.

Yela'qué' ta'né":

—Cutu naqué' dxi'a le rzi' yé'iné' bunach.

13 Cutu bé'é didza' yalj lulu ca nac queé' Jesus nité' bénni', le tadxi yugu' bonni' judio
una bé' bundch zian na'.

14 Cati' chbdxin gatsj Ini na', blé'é Jests ra' gdau' len busédné' bunach nacua' ni'.
15 Gulubanné' bonni' judfo, ta'né":

—;Nacxcz nac, raqué' szxoni bonni' ni len cutu ca' nazédé' qui gdau'?

16 Bubi'é didza' Jesus, ré' lequé":

—Le rusédda' neda', clég quia' na', san queé' Dios Xuz na' nasolé'é neda'. 17 Chqui'
ré'nné' nu bonni' guné' ca ré'nné' Dios, hudquibe'ing' bonni' na' chqui' naqui queé' Dios
le rusédda' bunach o chqui' racz quia' ru'a didza'. ¥ Nu bonni' ru'é didza' racz queé',
runé' cni quié lun 1€' ba la'n bundch, san bonni' na' ré'nné' lun bunach ba la'n nu naséla'
1", bonni' ni ru'é didza' gduté li len cutu ca' rzi' yé'é.

19"Benné' queéli' zxba queé' Dios Moisés, san nituli' cutu runli' ca rna bé' zxba na'.
;Bizx quié rzu rbo'li' gdddili' neda'?

20 Gulubi'i didza' bunéch zian na', té Lé":

—Tu' x6hui' dzag li'. ;Nuzxa caz rzu rbd' gdodi 1i'?

21Bubi'é didza' Jesus, ré' lequé":

—Tuydl-1a" huac bena!, ati' rubanili' yagu'téli'. 22 Le nacté benné' queéli' Moisés 1€ na'
nac bé' narugu lu xpéla'li'. Clég Moiséscz benné' queéli' 1é na', san gzxi'é lei lu na'qué’
xuz xtau'hué'. Na'a, zal-la' nac dza la'y, rchiguli' lu xpéla'cbi' bi'i bonni'dau' 16 na' nac
bé' ndquichi' queé' Dios. 23 Chqui' ta'zi'bi' lu xpéla'cbi' 1é na' nac bé' cati' nac dza la'y, cui
quitsjli' zxba queé' Moisés, ;naru' rléytsali' neda' le buna'-né' bonni', béaqué' dxi'adau'
cati' nac dza la'y? 24 Cutu ral-la' cuequi xbeyzli' ca', san gul-bequi xbey ca rajléz le nac
gduté li.

Rguixjo'é Jesus ga narujé'

25Ni'r glu'é didza' la'qué' bénni' nacu'é Jerusalén, ta'né':

—;Naru' clég bonni' ni nu na' tu'guiljé' bonni' judio und bé' quié ludoddé' Lé'?
26 Gul-yutsca', yalj lulu ru'é didza' len cutu bi té' Lé'. ;Naru' taquibe'iné' bonni' ta'na
bé'iné' ré'u, le nacté bonni' ni naqué' Cristo, Nu na' ral-la' gna be'i ré'u? 27 Bonni' ni,
nbziczru' gazx bonni' Lé', Cati' guidé' Cristo, nutu nu gnozi gazx bénni' L&',

28 Ni' zoé' Jests rusédné' bundch nchil gdau!, len cati' byonné' didza' ni, ni'r bé'é zidz;
didza', rné":

—;Naru' ntinbé'tsali' neda' len ndzitsali' gazx bonni' neda'? Bida' ni, clég racz quia’,
san Dioscz nasolé'é neda', ati' L&', cutu nunbé'li'-né' 1bi'ili". 29 Neda' ninbé'a-né', le za'a
queé' LE' ati' Léczé' nasolé'é neda'.

30Ni'r gluné' bayudx la'zoné' Lé', san nutu nu gzxon Lé', le cutu rdxini dza queé' tsu'é
lu na'qué'. 31 Gulayejlé' Lé' zian bundch ni', ta'na:

—Cati' guidé' Cristo, jnaru' guné' zianr yél-la' huac ca le runé' bonni' ni?

Ta's6lé'¢ bonni' gdau' nup la'zon Jestis

32 Gulayonné' bonni' gdau' fariseo yugu' didza' ni tui' bunédch ca nac queé' Jesus,
ati' gulasilé'é ni'a na'qué' tsajxonqué' Jesds yugu' bxuz und bé' len yugu' bonni' gdau'
fariseo na'. 33 Ni'r Jesus gné":

—Yet chi'z séalena' 1bi'ili" ati' ni'r hudja' ga zoé' Xuza' nasolé'é neda'. 34 Uguiljli'
neda' san cutu udzdlili' neda'. Ga ni' tsajséa' neda' cutu gac guidli' Ibi'ili".

35Ni'r té' 1za'qué' bonni' judio, tamé:

—;Gazx tseajtsé' bonni' ni, ga ni' cutu udzoliru'-né'? ;Naru' huayeajtsé' ga nacu'é
bonni' judio naslasqué' gduté yodzlyt len usédné' yugu' bonni' gza'a ni'? 3¢ ;Bizxa ré'ni
gna didza' na' bé'é: “Uguiljli' neda' san cutu udzdlili' neda'”, lenca': “Ga ni' tsajséa' neda'
cutu gac guidli' 1bi'ili'?”

Nis yegu runn queéru' yél-la' na'bdn
37 Cati' ni' nac dza udx qui lni na', dza na' nac blau, gyasé' gzuiné' Jesus len bé'é zidz;
didza', rné":

—Chqui' zoé' bonni' rbidx icj ladxi'dau'hué!, ral-la' guidé' ga zoa' bonni' na'len gui'jé'.
38 Nu bonni' rejlé'é neda', gac queé' ca na' nayuj lu guich la'y, rna: “Lu icj ladxi'dau'hué'
bonni' na' glen le nac ca nis yegu”, 1é na' luzi' xbey bundch, gata' quequé' yol-la' na'ban.
39 Didza' ni bé'é Jesus ca nac queé' Dios B6' La'y, Nu ral-la' dusoalen bénni' na'la'yejlé'é
Jesus. Cni gné' Jesus le cutu rdxininé' Dios BS' La'y, le cutu ruhuépné' Jesas ga gactére!

blau.

Ta'ruj chopl bundch

40 Cati' gulayoni didza' ni, gulana la'gac bundch zian na', ta'na:

—Le nacté naqué' bonni' ni bonni' na' ru'é didza' uldz queé' Dios, bénni' na' gzxi' lu
né'é Dios gsolé'é queéru'.

41Ta'né' yela'qué":

—Naqué' Cristo bonni' ni.

Ta'nd la'gac bunéch:

—;Naru' Galilea grujtsé' Cristo? 42Nayuj lu guich la'y le rna: “Cristo galjé' ladj zxi'n
xs0é' David len gaqué' ca' bonni' Belén le guc ladzé' David na'.”

43 Cni guc, gulardj chopl bunéch na' ni'a queé' Jesus. 44 Té'nné' la'qué' 1a'zoné' Jesus
san nutu nu bi ben queé'.

Cutu ta'yejlé'é Jesus bonni' und bé'

45Ni'r guludxiné' ni'a na'qué' yugu' bxuz und bé' len yugu' bonni' gdau' fariseo ga na'
nacu'é bonni' gdau' na', ati' lequé' glé' ni'a na'qué' na', ta'né":

—;Bizx quié cutu zuché'li'-né'?

46 Gulubi'é didza' ni'a na'qué', ta'né":

—Nutu nu bonni' ru'é didza' ca ru'é didza' bonni' ni.

47Ni'r gulubi'é didza' bénni' gdau' fariseo na', ta'né":

—;Naru' bé'tsali' latj gzxi' yé'iné' ca' Ibi'ili'? 48 ;Naru' gyéjlé'tsé' L&' nu bonni' und bé'
o nu bonni' gdau' fariseo? 49 Bonni' ni cutaqué' zxba queé' Dios, do' dxiaqué'.

50 Zoé' ca' ni' Nicodemo, bonni' na' bdxiné' ga zoé' Jests chdzd'l, le naqué' ca' bonni'
gdau' fariseo, ati' ré' lequé":

51 —;Naru' rusytdxtsaru' bonni' lu zxba queéru' chqui' cutu ydniru' 1&' zi'al quié
gndziru' bi bené'?

52Ni'r gulubi'é didza' yezica'ré' na', té' 1&":

—;Nactsu' ca' li' bonni' Galilea? Blab le naydj lu guich la'y ati' uyd' gatga bruj luyt
Galilea nitGé' bonni' ru'é didza' uldz queé' Dios.

53Ni'r qui queéqué' yhusjqué' lidxqué'.

8

1 Gyijé' Jesus ga nac lu Gui'a Ga Ré'gac Yag Olivo.

Ngul naguitsjnu zxba qui yél-la' nutsdg na'

2 Cati' za' reni' budxiné' Jesus ra' gdau', ati' guladxin ga zoé' yuigu'té bunach. Gro'é
ni' Jesus, rusédné' lequé'. 3 Ni'r duché'qué'-nu ga zoé' Jests ngul, bonni' gdau' tu'sédi
len yugu' bonni' gdau' fariseo, guladz6lné'-nu ni' rguitsjnu zxba qui yol-la' nutsag na'.
Guluschiné'-nu laugac bunach na' tu'zé naggac Jesus, 4 ati' t&' L&":

—Bonni' Usédi, ngul ni gzxdntu'-nu ni' runnu dul-la' rguitsjnu zxba qui y6l-la' nutsig
na'. 5Lu zxba queé' Moisés, gna bé'iné' netu' ulddxi'tu'-nu guiéj ngul runnu cni, gatnu.
¢Nazxga Li', nacx rnau'?

6 Cni gulané' quié la'zi' bé'é Jests quié la'zaqui'né' luquié' Lé'. Ni'r byechué' Jests,
ruydé' lyu len ruzujé' lyu na' len xbonni' né'é. 7 Cati' gulandbtsquiné' Lé', ni'r buzuiné'
Jesus len ré' lequé':

—Nul-li' cununli' dul-la' su lauli' uladxi'li'-nu guid;.

8 Leyubl byechué' Jests, ruydé' lyu len bguel-1é'é ruzujé' leyubl lyu na'. 2 Cati'
gulay6nné' didza' ni, guluxds lequé' ladxi'dau'qué', ati' gularujé' tu tué', gulazi lauqué'
bonni' gulr ga bdxinté bonni' cuidi'. Naga'né' ni' Jesus, dzagnu Lé' ngul na' zoanu gatsj
lahui'l nup na' tu'zé naggac L&', 10 Ni'r buzuing' leytibl Jests, len nutu nu blé'iné' nu
ruqui lénu, san tuznu ngul na', ati' ré'-nu:

—Ngul, ;gazx nacud' nup na' guluqui 1i'? ;Naru' cutu zoa nu bénni' rchugué' quiu'?

N énu rnanu:

—Nutu nucz, Xan.

Ni'r Jestus ré'-nu:

—Lézca' neda', cutu rchuga' quiu'. Béaj lidxu', len cutur gunu' dul-la'.

Naqué' Jesus yeni' quegac bundch yodzlyu

12 Leytbl bé'lené' lequé' didza' Jests, rné'":

—Neda' naca' yeni' quegac bunach y6dzlyt. Nu bonni' z4'lené' neda', cutu té' ga chul
x6hui' san soalen boénni' na' yeni' ului'i 16" nac gata' y6l-la' na'ban gdu queé'.

13Ni'r té' Lé' bonni' gdau' fariseo, ta'né":

—Li' runu' Ina' lau qui la' cuinzu'. Cutu nac Isaca' le runu' Ina' lau. Daduz nac.

14Bubi'é didza' Jesus, ré' lequé":

—Zal-la' runa' Ina' lau qui la' cuinza', gduté li nac le runa' Ina' lau, le nézda' ga bruja'
len ga tsija', san Ibi'ili' cutu ndzili' gazx za'a len clég gazx tsija'. 15Lbi'ili' rbequi xbeyli' ca
le tac y6dzlyt ni, san neda', racz quia' nutu nu bénni' cutu rbequi xbeyda' 1€'. 16 La'naru!
cuequi xbeyda', ca nacz cuequi xbeyda!, le clég neda'z cuequi xbeyda', san guné' neda'
tsazxdn Xuza' nas6lé'é neda'. 17 Lézca' cni lu zxba qued' Moisés naytj lu guich le rna:
“Le tuné' Ina' lau chopé' bonni', gduté li nac.” 18 Neda' runa' Ina' lau qui la' cuinza', ati'
Xuza' nasolé'é neda', runé' ca' lna' lau quia'.

19Ni'r gulanabné' L&' bénni' gdau' fariseo na', ta'né":

—;Gazx zoatsé' Xuzu'?

Bubi'é didza' Jesus, ré' lequé':

—Cutu nunbé'li' neda', len cutu ndnbé'li'-né' Xuza'. La'naru' ndnbé'li' neda', 1ézca’
Xuza' gunbé'li'-né'.

20 Yugu' didza' ni bé'é Jesus cati' ni' zoé' rusédné' bunach nchil gdau', ga na' nacud'
gui'n gap ta'gu'é gun qui gdau', san nutu nu gzxon Lé', le cutu rdxini dza queé' tsu'é lu
na'qué'.

177

Rné' Jests: “Ga tsija' neda', cutu gac guidli

21 Leyubl ré' lequé' Jesus, rné'":

—Uzé'a yodzlyu ni, ati' uguiljli' nu usla Ibi'ili', san ugd'n dul-la' nabdga'li', gatli'. Ga
tsija' neda', cutu gac guidli'.

22Ni'r glu'é didza' bonni' judio una bé', ta'né":

—;Naru' gdodi cuiné'? Rné": “Ga tsija' neda', Ibi'ili' cutu gac guidli'.”

Z3Jesus ré' lequé':

—Lbi'ili" nacli' qui luyt dé dxi'l ni, san neda' za'a yehua' yubd xtsa'. Lbi'ili' nacli'
bunéch y6dzlyt ni, san neda' cutu naca' bonni' yodzlyt ni. 24 Qui 1€ ni na' gudxa' lbi'ili":
“Uga'n dul-la' nabaga'li', gatli'.” Chqui' cutu tséjlé'li' naccza' Nu usld, ugd'n dul-la'
nabéga'li', gatli'.

Z5Ni'r gulanabné' Lé', ta'né":

—;Nuzxa caz nacu'?

Jesus ré' lequé":

—Naca' la' leyz ca na' chgudxa' Ibi'ili' dza ni'té. 26 Zian le ral-la' gyépa' lbi'ili' len
cuequi xbeyda'le nac queéli'. Didza' gduté li ru'é Xuza' nasolé'é neda', ati' didza' byonda'
ru'é Lé', ruf'lena' bunach yo6dzlyd ni didza'.

27 Cutu gulayéjni'né' rui'lené' lequé' didza' ca nac queé' Dios Xuz. 28 Qui lé ni na' Jests
ré' lequé":

—Cati' gdxin dza uchisli' neda', Bénni' Nuhudaqué' Gdu Bunéch, gdddili' neda', ni'r
gaquibe'ili' naccza' Nuruslg, len cutu bi runa' racz quia', san ca na' bului'iné' neda' Xuza',

ca'ru'a didza'. 29 Zéalené' neda' Xuza' nasolé'é neda'. Cutu nuca'né' neda' tuza' Xuza',
le runtecza' le rdzag ladxé'é Lé'.

30 Cati' bé'é didza' ni Jesus, gulayejlé'é Lé' bonni' zian.

Nup nacgac zxi'né' Dios, len nup nadzungac lu na' dul-la’

31Ni'r Jesus gudxé' bonni' judio na' ta'yejlé'é Lé!, rné":

—Chqui' giinteczli' ca rna xtidza'a, gacli' gdu bénni' uséd quia'. 32 Glinbé'li' le nac
gduté li ati' usan lbi'ili' le nac gduté li na'.

33 Gulubi'é didza', té' Le":

—Zxi'n xsoé' Abraham nactu', len nutu nu ben netu' bénni' nadd'ugac. ;jAti' rnatsu'":
“Usan lbi'ili"”’?

34Jesus ré' lequeé":

—Le nacté répa' Ibi'ili" Yugu'té nup tun dul-la', nadzungac lu na' dul-la'. 35 Cutu
uga'ntecz lidxé' xan yu'u nu nac bénni' nada'u, san nu nac zxi'né' xan yu'u na' ruga'ntecz
lidx nu na' nac xan yu'u. 3¢ Cni nac, chqui' usdn lbi'ili' Nu na' nac Zxi'né' Dios, le nacté
ulali'. 37 N6zda' nacli' zxi'n xsoé' Abraham, san rzu rbé'li' gdddili' neda', le cunazi' lu
na'li' xtidza'a. 38 Neda' ru'a didza' ca nac le blé'ida' ga na' zoé' Xuza', san Ibi'ili' runli' le
bydnili' ga zoa xuzczli'.

39 Gulubi'é didza', t&' Le":

—Abraham naqué' xuztu'.

Ni'r Jesus ré' lequé':

—La'naru' nacli' gdu zxi'n xsoé' Abraham, gunli' ca na' bené' Abraham. 40 Na'a, rzu
rbo'li' gdddili' neda', zal-la' ruf'lena' Ibi'ili' didza' gduté li, didza' na' byonda' bé'é Dios.
Cutu bené' cni Abraham. 41 Lbi'ili' runli' ca run xuzczli'.

Ni'r té' Lé":

—Netu' cutu ca' nactu' bi'i lagu. Tuzé' Dios naqué' Xuztu'.

42Ni'r Jesus ré' lequé":

—La'naru' naqué' Dios gdu Xuzli', huadxi'ili' neda', le bruja' neda' ga zoé' Dios, bida'
luyt ni, len clég racz quia' bida', san Dioscz bs6lé'é neda'. 43 ;Bizx quié cutu gac tséjni'li'
didza' ru'a? Nac le curé'nili' uzé nagli' xtidza'a. 44 Xuzczli' nac tu' x6hui'. Naquili' qui
tu' x6hui' len ré'nili' gunli' le rzé ladxi' xuzli' na'. Dza ni'té nac gdédi bunach tu' xshui'
len cutu naz{' lu né'i le nac gduté li, le cutu ca' rui' didza' gduté li. Cati' rzi' yé' tu' x6hui',
ca naccz rui' didza', le nac nu rzi' yé', len nac ca xuzgaccz nup ta'z{' yé'. 4> Le ru'a neda'
didza' gduté li cutu réjlé'li' neda'. 46 ;Ntzxal-li' gac uspaga'li' neda' dul-la'? Chqui' ru'a
didza' gduté li, ;bizx quié cutu réjlé'li' neda'? 47 Nu nac queé' Dios, ruzé nag xtidzé'é
Dios, san Ibi'ili", le cunacli' queé' Dios, cutu ruzé nagli' xtidzé'é.

Cristo zoaczé' zi'atél ca Abraham

48 Ni'r gulubi'é didza' bonni' judio, té' Jesus:

—Catéz gnatu' cati' gnatu' nacu' bonni' Samaria, ati' dzag Li' tu' x6hui'.

49 Bubi'é didza' Jesus, ré' lequé":

—Cutu dzag neda' tu' x6hui'. Neda' runa' Xuza' ba la'n, ati' Ibi'ili' ruzoali' neda' tsla'l.
50 Cutu runa' zxon cuina'. Zoa Nu run zx6n neda', ati' Lé' rbequi xbeyné' ré'u. 51 Le nacté
répa' Ibi'ili": Nu bonni' si' lu né'é xtidza'a, cutu ca' gatié' bonni' na'.

52Ni'r té' Lé' bonni' judio na', ta'né":

—Na'a raquibe'itu' dzag Li' tu' x6hui'. Abraham gutié', ati' glatié' ca' bonni' glu'é
didza' uldz queé' Dios, san Li' rnau': “Nu bonni' si' lu né'é xtidza'a, cutu ca' gatié' bonni'
na'.” 53 ;Naru' nactértsu' Li' blau ca xuzru' Abraham? Gutié' 16' ati' glatié' ca' bonni'
glu'é didza' uldz queé' Dios. ;Nuzxatér run cuinu'?

54Bubi'é didza' Jesus, ré' lequé":

—Chqui' neda' guna' zx6n cuina', yol-la' zx6n na' cutu bi gac. Xuza' runé' neda'
zx0n, ati' Ibi'ili' rnali' naqué' Dios queéli'. 55 Lbi'ili' cutu ninbé'li'-né' Dios Xuz, san
neda' ninbé'a-né'. La'naru' gnia': Cutu nunbé'a-né', gaca' nu rzi' yé' ca na' nacli'
Ibi'ili', rzi' yé'li'. Na'a, le nacté ninbé'a-né' len nazi' lu na'a xtidz&'é. 56 Xuzli' Abraham
budzijné' le ral-la' glé'ing' dza soa' yodzlyd ni, len zal-la' gutié' dza ni'té, blé'iné' lei, len
budzijtsquiné'.

57 Ni'r t&' Jests bonni' judio na', ta'né":

—Cutu yui'nu' chién iz. ;Naru' blé'itsanu' Abraham?

58 Jesus ré' lequeé":

—Le nacté répa' Ibi'ili": Zi'atél ca soé' Abraham, neda' zoacza'.

59 Ni'r gulaguel-1€'é guioj luladxé' Jesus, san L&' bunitté cuiné', burujé' 16'a gdau' na'.
Gdodé' gatsj lahui'l ga na' nacu'€, zhuojé'.

9

Rutiné' Jesus bonni' guljé' nachulté lahué'

1Cati' gdodé' Jesus tu latj, blé'iné' ni' bonni' guljé' nachulté lahué'. 2 Gulanabné' Jestis
bonni' uséd queé', tamé:

—Bonni' Usédi, jnuzxa ben dul-la'? ;Naru' bonni' ni o xuz xné'é le guljé' nachulté
lahué'?

3Bubi'é didza' Jesus, ré' lequé':

—Cutu nac le bené' dul-1a' bonni' ni, len clég le gluné' dul-la' xuz xné'é, san nac quié
gla' lahui yol-la' huac queé' Dios ni'a queé' bonni' ni. 4 Run bayidx gunru' xchiné' Xuza'
nasolé'é neda', tsal ni nac ca lahui' dza. Huadxin dza gac chul qui y6l-1a' gut, cati' nutu
nu gac gun dxin. 5 Tsal ni zoa' yddzlyt ni, naca' yen{' quegac bunach yodzlyda.

6 Cati' budx bé'é didza' ni Jesus, gru'né' zxéna' lyu, ati' bené' guna'dau' len zx6na' na',
len bugu'é guna' na' y&j lahué' bonni' na' nachul lahué'. 7 Ni'r ré' 1&":

—Gyeaj yajtib lau' lu biaj nis naz{' lei Siloé.

Siloé nac tu didza' hebreo le rna: “Nasola". .

Ni'r gyijé' ni' bonni' na' nachul lahué', yajtib lahué'. Cati' buzé'é ni' chrlé'iné'. & Ni'r
gulubani bundch dzag yu'u queé' len nup ni' gulale'i &' zi'atél cati' ni' nachul lahué',
ta'na:

—Naru' clég bonni' ni bénni' na' rb6'é rnabé' nu bi gnédzj queé'?

9La'qué' ta'né":

—Lé'na'. )

Yela'qué' ta'ne":

—Cutu ca', san ca rna' lahué' bonni' na', rna' lahué' ca' bonni' ni.

Lé' rné"

—Neda' na'. )

10Ni'r gulanabné' ¢!, ta'ne':

—;Nacxcz guc, gyalj y6j lau'?

11Bubi'é didza', ré' lequé':

—Bonni' na' 1€' Jesus bené' gina'dau' ati' gdébé' yoj lahua' gina'dau' na', len gudxé'
neda": “Gyeaj ra' biaj nis nazi' lei Siloé, yajtib lau'.” Gyija' ni', yajtib lahua!, ati' gyaljté
y6j lahua'.

12Ni'r gulanabné' 1¢', tamé":

—;Gazx zoé' bonni' na'?

Lé' ré' lequeé":

—Cutu nézda'.

Bénni' gdau' ta'nabi yudxné' bonni' na' gyalj y6j lahué'

13 Ni'r gulaché'é bonni' na' zi'al nachil lahué', gulusching' 1&' lauqué' bénni' gdau'

fariseo. 14 Le nac dza la'y quequé' cati' bené' Jesus giina'dau' na', len bsaljé' y6j lahué'

bonni' na' zi'al nachl lahué', 15 qui 1€ ni na' gulanabné' 1&' leytibl bénni' gdau' fariseo
na' nacx guc gyalj yoj lahué'. Lé' gudxé' lequé':

—Budxié' giina'dau' y6j lahua', ati' yajtiba' lei len rlé'ida’.

16Ni'r glu'é didza' la'qué' bénni' gdau' fariseo na', ta'né':

—Cutu naqué' queé' Dios bonni' na', le curtin chi'é dza la'y.

Yela'qué' ta'né":

—Naru' huactsa bonni' dul-la' guné' yugu' yol-la' huac runé' bonni' na'?

Cni guc, gularujé' chopl. 17 Leytibl gulanabné' bénni' na' zi'al nachil lahué', ta'né":

—Bizxa rnau' li' queé' bonni' na', bsaljé' yo6j lau'?

L&' rné":

—Naqué' bonni' ru'é didza' uldz queé' Dios.

18 Cutu gulayejlé'é bonni' judio und bé' na' guljé' nachulté lahué' bonni' na', len gyalj
y&j lahué', cati' gululidzré' xuz xné'é bonni' na' gyalj y6j lahué', 19 len gulanabné' lequé',
ta'né":

—;Naru' naqué' zxi'nli' bonni' ni, rnali' guljé' nachulté lahué'? ;Nacxcz nac rlé'iné'
na'a?

20 Gulubi'é didza' xuz xné'é na', té' lequé':

—No&zitu' naqué' zxi'ntu' bénni' ni, len guljé' nachulté lahué', 21 san nacx guc, rlé'iné'
na'a, cutu ndzitu', len nuzxana' bsalj y6j lahué', cutu ndzitu'. Gul-ndb-né' &', le chnaqué'
bonni' chnac. Léczé' quixjo'eé.

22 Cni gulané' xuz xné'é bénni' na' zi'al nachl lahué', le tadxiné' yugu' bénni' judio
und bé', le chglun xtidza'qué' bonni' judio na' chqui' nu bonni' si' lu né'é naqué' Cristo
Jesus, tsaz lubijé' bonni' na' lu yu'u ga tu'dubé' tu'sédé' queé' Dios bonni' judio. 23 Qui lé
ni na' gulané' xuz xné'é: “Gul-nab-né' 1&', le chnaqué' bénni' chnac.”

24Ni'r gululidzé' leydbl bonni' na' zi'al nachul lahué' bénni' judio una bé', ati' té' 1&":

—Ni'a queé' Xanru' Dios gdixjo' le nacz. Netu' raquibé'itu’ naqué' bénni' dul-la' bonni'
na'.

25Ni'r bubi'é didza', rné":

—Chqui' naqué' bonni' dul-1a' cutu nézda'. Tu le nézda'. Zi'al nachul lahua!, ati' na'a
rlé'idal.

26 Gulanabné' 1&' leyubl, ta'né":

—;Bizxa bené' quiu'? ;Nacx bené' bsaljé' y6j lau'?

27Bubi'é didza', ré' lequé':

—Chgudxcza' Ibi'ili', san cutu gli'nili' si' lu na'li' xtidza'a. ;Bizx quié na' ré'ili' yonili'
leytibl? ;Naru' ré'ili' ta'li' ca' L&'?

28 Ni'r gululidz zi'é 1¢', tamé":

—Li' da'u L&', san netu' da'tu' Moisés. 29 Netu' ndzitu' bé'lené' Moisés didza' Dios, san
ca nac queé' bénni' ni, cutu ndzitu' nuzxa caz bséla' Lé'.

30 Ni'r bubi'é didza' bonni' na', ré' lequé":

—Lé ni run ga rubanda'. Lbi'ili' cutu ndzili' nuzxa bséla' bonni' ni, ati' L&' bsaljé' yoj
lahua'. 31Ndziru' cutu ryénné' yugu' bénni' dul-la' Dios, san chqui' rej ladxé'é Dios bénni'
len runé' ca ré'nné' Lé', bonni' ni, Dios ryonné' 1€'. 32 Dza ni'té cutu ryén nu gna chqui'
nu bonni' bsaljé' y6j lahué' bonni' guljé' nachulté lahué'. 33 La'naru' cunaqué' queé' Dios
bonni' ni, cutu bi gac guné'.

34Ni'r gulubi'é didza', té' l&":

—Ca gulju' nac bé' nabagu'u dul-la'. ;Ati' li' ruséditsanu' netu'?

Ni'r gulubijé' 1&' ni'l.

Nup nacgac chul nit

35Byonné! Jesus ca gluné' bonni' judio und bé', gulubijé' bonni' na' zi'al nachil lahué'.

Cati' budzagué' €', gudxeé' 16"

—1réjlé'u Zxi'né' Dios?

36 Bubi'é didza' 1€, ré' Jesus:

—;Nuzxa na', Xan, quié tséjlé'a Lé'?

37Jesus ré' l&":

—Chblé'inu' Lé', ati' neda' ni rui'lena' li' didza', naca' Zxi'né' Dios.

38 Ni'r bonni' na', gyalj y6j lahué', gyij ladxé'é Jesus, len ré' Lé':

—Xan, réjlé'a Li'.

39Jesus rné':

—Quié cuequi xbeyda' bunach bida' yodzlyu ni, quié lule'i nup nachul nanitgac, len
lac ca nu nachdl lahui nup taqui ta'le'i.

40 Cati' gulayonné' didza' ni bonni' gdau' fariseo na' nacud'lené' Jests, ni'r té' Le":

—Naru' nachul nanittsatu'?

41Bubi'é didza' Jesus, ré' lequé':

—La'naru' nachdlz y6j lauli', cutu gbaga'li' dul-la'. Na'a rnali': “RIé'itu'.” Qui lé ni na'
nabaga'li' dul-la'.

10

Runé' Isaqui' Jesus qui li'aj quecba' bé'cu’ zxila'

1Gné' ca' Jesus:

—Le nacté répa’ Ibi'ili": Nu bonni' curyazié' zaca' ga nu ryaz li'aj quecba' bé'cu' zxila',
san tsazié' zaca' ga yubl, bonni' ni naqué' gban len rbanczé'. 2 Nu bonni' ryazié' zaca'
ga nu ryaz naqué' bonni' run chi'igacczé'-ba' bo'cu' zxila' na'. 3 Quié tsazié' bonni' ni,
rsalj nu zoa run chi'i ga nu ryaz, ati' ta'ydniba' chi'é bé'cu' zxila' na' len tu'tinbé'ba'-né',
Lé' rulidzé'-ba' qui queéba' ca lécba' len rubijé'-ba' yugu' bd'cu' zxila' na'. 4 Cati'
chnubijé'-ba' yagu'téba' bo'cu' zxila' ndquicba' queé', rajnéré' laucba', ati' bs'cu' zxila'
na' rajnaucba'lé', le tu'inbé'ba' chi'é. >Bonni' yubl cutu tsajnaucba'1€', san luzxtiindjiba'
1€, le cutu ninbé'cba’ chi'iqué' bonni' yubl.

6Le run Isaqui' ni gudxé' lequé' Jesus, san cutu gulayéjni'né' 16 na' ré' lequé'.

Naqué' Jestis ca bonni' run chi'é-ba' bé'cu’ zxila'

7Ni'r ré' lequeé' leyubl Jesus, rné':

—Le nacté répa’ Ibi'ili": Neda' naca' ca tu ga ta'yazba' bé'cu' zxila'. 8 Chgulalé'é zian
bonni' gulané' nacqué' Cristo, san ytigu'té bénni' na' guladxiné' zi'al ca neda', nacqué'
gban len ta'banczé', ati' cutu guluzé nagcba' lequé' bo'cu' zxila' na'. 9Neda' naca' catu ga
nu ryaz. Nuti'téz bonni' tsdzlené' neda', ulé' bonni' na', len gaqué' ca tuba' bs'cu' zxila'
ryazba' len rurujba', len rdzdliba' le raguba’.

10°Za'zé' gban quié cuané'-ba' len gdéddé'-ba' len usnitié'-ba'. Neda' bida' quié gata'
yol-la' na'bdn gdu quegac bundch nacgac ca bé'cu' zxila' quia, len gata' gdu quequé'
yol-la' na'bdn gdu na'. 1 Neda' run chi'igaca' bundch quia' ca runé' bénni', lu yél-la'
dxi'i ladxi' queé' run chi'é-ba' bé'cu' zxila'. Bonni' cni run chi'é-ba' bé'cu' zxila' zoaczé!
udodeé' yol-la' na'ban queé' ni'a quecba' bo'cu' zxila' queé'. 12Bonni' nazxjé' run chi'é-ba'
bo'cu' zxila', cati' rlé'iné' za'ba' bo'cu' zuga' snia', ruca'né'-ba' bé'cu' zxila' na', len
ruzxundjé', ati' rdguya'aba' yugu' bé'cu' zxila' na' bé'cu' zuga' snia' na' len ruslasba'
lecba'. Cni runé' bonni' na' run chi'é-ba' bé'cu' zxila' le cunaqué' gdu nu run chi'i-ba'
bo'cu' zxila!, ati' cutu ndquicba' queéczé' bé'cu' zxila' na'. 13 Ruzxundjé' bonni' nazxjé'
na' le run chi'é-ba' bo'cu' zxila' na' quié si'zé' dumi len cutu rui' ladxé'é-ba' bo'cu' zxila'
na'.

14-15'Neda' naca' bonni', lu yol-la' dxi'i ladxi' quia' run chi'igaca'-ba' bé'cu' zxila'. Ca
na' nunbé'é neda' Xuza', ati' neda' ninbé'a-né' Xuza', lézca' cni ninbé'gaca' bunach
quia' nacgac ca bd'cu' zxila' quia', len ruddda' yol-1a' na'ban quia' ni'a quecba' b'cu!
zxila' na', ati' bo'cu' zxila' na' ndquicba' quia' ninbé'cba' neda'. 16 Lézca' nacua'ba' quia'
yeld'gacrba' bo'cu' zxila' cunababcba' ni. Lézca' lecba' ral-la' tsajxi'gaca'-ba'. Lecba'

luzé nagcba' chi'a, len lacba' tuz len yezica'rba' bé'cu' zxila' quia', ati' néda'cza' gun
chi'igaca'-ba'.

17°Qui 1€ ni na' nadxi'iné' neda' Xuza', le rudéda' yol-la' na'ban quia', gu'a latj nu gdédi
neda', ati' uzi'a lei leyubl, ubana' lu y6l-1a' gut. 8 Nutu nu bénni' sdqui'né' gdoddé' neda'
sannéda'cza' rudoda' yol-1a' na'ban quia', gatia'. Dé luna'audéda'lei, len dé luna'auzi'a
lei leytibl. Cni nac le gna bé'iné' neda' Xuza'.

19 Cati' gulayonné' didza' ni bonni' judio, leyubl gularujé' chopl ca taquiné' queé'.
20Zjang' ta'né": )

—Yu'u L&' bs' x6hui, len nachixi icjé'. ;Bizx quié ruze nagli' Lé'?

21Yela'qué' ta'né':

—Cutu ca' ru'é cni didza' bonni' yu'u €' b x6hui'. jNaru' huactsa bé' x6hui' usalj
y&j lauqué' bonni' nachdl lauqué'?

Tu'z6é' Jestus tsla'l bonni' judio und bé'

22Rac beo' ziag len nac dza na' tuné' Ini yodz Jerusalén, tu'spané' ca gulagu'é lu né'é
Dios gdau' quequé'. 23Rdé' Jesus ra' gdau' ga nac nchil qui, nazi' lei Nchil Queé' Salomén.
24 Gulagu'é Jesus li'aj bonni' judio und bé' len té' Lé":

—Batxcz usanu' runu' ga ré'tu' bagui'i? Chqui' nacu' li' Cristo, ca nacz gdix;joi' netu'.

25Jesus ré' lequé':

—Chgudxcza' Ibi'ili', san cutu réjlé'li' neda'. Nacgac bé' nu naca' yugu' dxin runa' le
dé lu na'a uldz queé' Xuza'. 26 Lbi'ili' cutu réjlé'li' neda', le cutu nabablenli' nup nacgac
bé'cu' zxila' quia’, ca na' chgudxcza' Ibi'ili'. 27 Ta'ydniba' chi'a bé'cu' zxila' quia’, len
tu'inbé'ba' neda', ati' neda' nunbé'gaca'-ba!, ati' rdjaclenba' neda'. 28 Neda' runddzja'
quecba' yol-la' na'bdn gdu, ati' cutu ca' la'nitba', ati' nutu nu saqui' ubij lecba' lu na'a
neda'. 29 Benné' quia' lecba' Xuza' Dios, ati' L&' ndptéré' yol-la' huac ca yagu'té bunach,
ati' nutu nu saqui' ubij lecba' lu né'é Xuza'. 30 Neda' len Dios Xuz, tuz nactu'.

31 Leyudbl guluguel-1€'é gui6j luladxé' Jesus bonni' judio und bé' na'. 32Jesus ré' lequé':

—Zian le nac dxi'a bena'lauli' le dé lu na'a ulaz queé' Xuza'. ;Ni'a qui bizxal dxin dxi'a
ni uladxi'li' neda' guicj?

33 Gulubi'é didza' bonni' judio una bé' na', té' Le":

—Ni'a qui dxin dxi'a cutu ulddxi'tu' li' guij, san le curnéu' dxi'a queé' Dios, le nacu'
li' bunéchz, len run cuinu' Dios.

34Bubi'é didza' Jesus, ré' lequé':

—;Naru' cu naytj lu guich lu zxba queéli' ca gné' Dios, rna: “Neda' rnia": Nacli' yugu'
dios”? 35 Nbziczru' tsaz nayujcz le naytj lu guich la'y. Lu guich la'y na' rui' laqué' dios,
bonni' ni' bé'lené' lequé' didza' Dios. 36 Dios bubijé' neda' quizi queé' len bsslé'é neda’
y6dzlyt ni. ;Naru' rnatsali' quia": “Li' cutu rneu' dxi'a queé' Dios”, le gnia" Zxi'né'
Dios naca'? 37 Chqui' cutu runa' dxin budédé' lu na'a Xuza' Dios, cutu ral-la' tséjlé'li'
neda'. 38 Chqui' runa' dxin bud6dé' lu na'a Dios, zal-la' cutu réjlé'li' néda'cza', gul-tsejlé'
le nacgac bé' dxin na' runa', quié gaquibe'ili' naqué' tuz len neda' Dios Xuz, ati' neda' ca'
naca' tuz len Xuza'. .

39 Leydbl gulazd gulabd'é la'zoné' Jesus, san Lé' bulé' lu na'qué'.

40Ni'r gyijé' Jesus leyubl yetsld'a yegu Jordan, ga ni' zi'atél buquilé' bundch nis Juan,
ati' buga'né' ni' Jesus. 4! Guladxin ga zoé' Jesus bunach zian, ta'na:

—Le nacté cutu bené' Juan nitt y6l-la' huac zxo6n, san yugu'té le gné' Juan na' ca ral-la'
gac queé' bonni' ni, gduté li nac.

42 Qui lé ni na' gulayejlé'é Jests bonni' zian ga na' zoé'.

11

Le guc cati' gutié' Lazaro
1Dza ni' ré'iné' Lazaro, bonni' Betania, le nac ladzcnu Maria len Marta. Nacnu Marta
zxilnu Marfa. 2Nacnu Maria na' ngul zané' Lazaro, bénni' na' ré'iné', len nacnu ca' ngul

na' glu'nu le rla' zxix ni'é Xanru', len buzxinu ni'é len guitsa' icjnu. 3 Gulasdla'nu ngul
zané' Lazaro na' nu yjodx Jesus, gna:

—Xan, byutsca', ré'iné' Lazaro, bonni' na' nadxi'inu'-né'.

4 Cati' byonné' didza' ni Jesus, gudxé' nup nacud' ni', rné':

—Guidzhué' ni cutu nac le gdédi 1é' tsaz, san nac quié gla' lahui yél-la' yen{' queé'
Dios, ati' ni'a qui guidzhué' ni gla' lahui ca' ysl-la' yen{' quia' neda', Zxi'né' Dios.

5 Jesus nadxi'iné'-nu Marta, len ngul zxilnu Marta na', len Lizaro na'. ¢ Zal-la'
nadxi'iné' lequé' Jesus, cati' byonné' ré'iné' Lazaro, yechdp dza ca' buga'né' ga na' zoé'.
7 Cati' bza'a chop dza na', gudxé' yugu' bonni' uséd queé' Jesus, rné';

—Huayejru' leytubl luyt Judea.

8Ni'r t&' L&' bonni' uséd queé', ta'né":

—Bonni' Usédi, zi'a gulazd gulabg'é luladxé' Li' gui6j bonni' judio und bé' ni'. ;jNaru!'
huayejtsu' ni' leydbl?

9Bubi'é didza' Jesus, ré' lequé':

—Zoacz chinnu hora lahui' dza. Nu bonni' rdé' lahui' dza, cutu tsajchégu'é, le rlé'iné',
le zoalen 1€' yeni' zoa y6dzly ni. 10 Chqui' rdé' chdzo'l bonni', rajchégu'é, le cutu zoalen
16" yent'.

1 Cati' budx bé'é didza' ni Jesus, ni'r gudxé' lequé":

—Rasié' Lazaro, bochi' 1za'ru!, ati' tsija' neda', tsajspana'-né'.

12Ni'r t&' Lé' bonni' uséd queé', ta'né":

—Xan, chqui' rasié', huaqué'.

13.Gné' cni Jesus le chgutié' Lazaro, san lequé' tdquiné' gné': “Raszé' Lazaro.” 4 Ni'r
gudxé' lequé' yalj lulu Jests, gné':

—Chgutié' Lazaro. 15 Rudzijda' le cutu zoa' ni', le gac na'a tu le uzi'li' xbey, le gun ga
tséjlé'li' neda'. Huayejru' na'a ga na' dé' Lazaro.

16 Ni'r gudxé' yezica'ré' bénni' uséd queé' Jestis Tomds, bonni' na' tu'é 1&', Bonni'
Cuach, rné":

—Huayejru' ca' ré'u, gatlenru'-né'.

Nagqué' Jestis Nu ruspdn nup chnatgac, lenca' Nu nabdniru'

17-19D¢ gal-la'z ga dé Jerusalén y6dz Betania na', nac carza'ru' tu hératéz. Qui l€ nina'
chguladxingé' zian bonni' judio ga na' nacua'nu Marta len Maria, tu'hui' zx6né' lecnu le
gutié' bonni' zancnu. Cati' bdxiné' ni' Jesus, byonné' chguc tap dza yu'é yeru ba Lazaro
na'. 20 Cati' byoninu didza' Marta, z&'é Jests, ni'r brujnu yu'u, yajtsagnu L&', san Marfa
buga'nnu yu'u na'. 21 Marta na' rénu Jesus:

—Xan, la'naru' zu' ni, cutu gatié' bénni' zana'. 22Lézca' na'a, nézda' ytigu'té le gnabu'
lahué' Dios, Dios gunné' quiu'.

23 Jesus ré'-nu:

—Ubané' bénni' zanu'.

24Marta rénu Lé":

—Nozda' ubané' cati' gdxin dza udx cati' luban nup chnatgac.

25Ni'r Jesus ré'-nu:

—Naccza' neda' Nu ruspan nup chnatgac lenca' Nu nabédnigac bundch. Nu tsejlé'
neda', zal-la' gat nu na', ubdncz, 26 ati' yugu'té bénni' nabanqué' len ta'yejlé'é neda',
cutu ca' latié' tsaz. ;I réjlé'u 1é ni?

27Marta rénu Lé":

—]Ja, Xan. Réjlé'a nacu' Li' Cristo, Zxi'né' Dios, Bonni' na' gzxi' lu né'é Dios gsolé'é
y6dzlyt ni.

Rbodxé' Jesus le ruhui'ni ladxé'é ni'a quecnu ngul zané' Ldzaro
28 Cati' budx bé'mu didza' ni Marta na', béajnu yu'u, yajlidznu Marfa, zxilnu, len
bagachi'z rénu lénu:
—Bonni' Usédi zoé' ni, rulidzé' 1i'.

29 Cati' bySninu didza' ni Marfa, la' gyasténu, zeajnu ga na' zoé' Jests. 3° Cutu ryazné'
Jests la' yodzdau' na', san zoazé' ga na' yajtsagnu Lé' Marta. 31 Cati' gulalé'iné'-nu Marfa
na' gyasnu len jarélu'nu brujnu bonni' judio na' nacud'lené'-nu ga nac lu yu'u len tu'huf'
zx6né'-nu, ni'r glauqué'-nu, ta'né'":

—Huayeajnu ra' yeru ba tsajchédxnu ni'.

32Ni'r bdxinnu Maria ga na' zoé' Jesus. Cati' blé'inu Lé', byéchunu xni'€, rénu Lé':

—Xan, la'naru' zu' ni, cutu gatié' bénni' zana'.

33 Cati' blé'iné' Jesus rbodxnu, len ta'bddxé' ca' bonni' judio na' dzagqué'-nu, ni'r
bui'nné' len gnétsca ladxé'é. 34Rné":

—;Gazx bucachi'li'né'?

Té'Lé"

—Gda uyt'.

35 Grodxé! Jests. 36 Ni'r gulané' bonni' judio na', tamé":

—Gul-yutsca' tscéti'ga nadxi'iné' l&'.

37La'qué' ta'né":

—Bené' ga rlé'iné' bonni' na' zi'al nachdl lahué' boénni' ni. ;Naru' cu guctsa guné' ga
cu gatié' Lazaro?

Rubané' Ldzaro lu yél-la' gut

38 Leydbl gnétsca ladxé'é Jesus, ati' bdxiné' ra' yeru ba na'. Ba na' nac tu yeru nadj 1é'i
gui'a guidj, ati' da' tu guidj blag nuséyj ga nu ryaz lei. 3% Gudxé' nup nacud' ni' Jesus, rné':

—Gul-ctia guidj ni.

Ni'r Marta, ngul zané' bonni' nat na', rénu Lé":

—Xan, chrlé'é zgut le chguc tap dza natié'.

40Jesus ré'-nu:

—;Naru' clég chgudxcza' li' chqui' réjlé'u, hualé'inu' yél-la' yeni' queé' Dios?

41 Ni'r gulagiié' guisj blag na' nuséyj ga nu ryaz yeru ba ga na' yu'é bénni' nat na',
Buyué' Jesus zaca' luzxbal, rné':

—Xuza', xclenu!, répa' Li', le ryénnu' neda'. 42 Neda' nézda' ryéntecznu' neda', san
ru'a didza' ni quié luz{' xbey bundch zian ni len la'yejlé' Li' na' nasélu'u neda'.

43 Cati' budx bé'é didza' ni Jesus, zidzj bulidzé', rné':

—Lézaro, burdj nil.

44 Burujé' bonni' nat na' lu yeru ba, nardligacr ni'a né'é yugu' lari'dau’, len nagachi'
ca' lahué' yetu lari'dau'. Ni'r Jesus ré' lequé':

—Gul-li lari' na' naréli ni'a né'é len gul-gu'é latj sé'é.

Tun xtidzé'é judio und bé' ludéddé’ Jestis

45 Ni'r gulayejlé'é Jestis zian bonni' judio na' yjaclené' tsazxén Marfa len gulalé'ing'
1€ na' bené' Jesus. 46 La'qué' yjaqué' ga nacu'é bonni' gdau' fariseo len gulaguixjéi'né'
lequé' ca na' bené' Jests. 47 Ni'r guludtblené' tsazxdn bonni' gdau' ta'bequi xbey yugu'
bonni' gdau' fariseo na', len yugu' bxuz una bé', ta'né":

—;Nacxcz gunru'? Runé' bonni' ni zian y6l-la' huac zx6n. 48 Chqui' giii'zru'-né'
latj guné' ca ni runczé', la'yejlé' Lé' ylagu'té bunach, ati' udjaqué' ni bénni' Roma,
duquindjqué' gdau' la'y queéru', len yodz queéru’'.

499 Ni'r bé'é didza' Caifas, bxuz blau iz na', len dzagué' lequé', ré' lequé":

—Lbi'ili' cutu bi ndzili', 5° len cutu raquibe'ili' run bayidx gatié' tué' bénni' ni'a
quegac bundch, cui nit gdu yodz.

51Clég racz queé' bé'é didza' ni, san le naqué' bxuz blau iz na', qui 1€ ni na' bé'é didza'
uldz queé' Dios ca ral-la' gatié' Jests ni'a quegac bunach y6dz na'. 52 Gatié' Jesus, clégz
ni'a qui yodz na', san gatié' ca' quié utubé' zxi'né' Dios naslasqué', quié lacqué' tuz. 53 Cni
guc, la' dza na'z glun xtidza'qué' ludéddé' Jesus. >4 Qui 1€ ni na' cutur gdé' Jesus yalj lulu

gap nacud' bunéch judfo, san buzé'é ni', zijé' tu latj gal-la' ga nac latj ca'z, ati' bdxiné'
y6dz Efrafn, ga ni' buga'né', ati' dzagqué' Lé' bénni' uséd queé'.

55 Dza na' chza' gal-la' Lni PAscua quequé' bonni' judio cati' tu'spané' ca bené' Dios,
bubijé' luya Egipto bunach queé'. Gulartj bunach zian yugu' yédz ni', ati' gulabené',
zjaqué' Jerusalén cati' zi'a gdxin Ini na' quié tsajpa' cuinqué' canac qui gdau'. 56 Tu'guiljé'
Jesus bonni' na' nacu'é Jerusalén, len cati' ni' nacu'é nchil gdau', gulanabi lza'qué' tué'
yetué', ta'né":

—;Bizxa rsaca'li'? jHuidtsé' Ini, o cutu guidé'?

57 Chguland bé'é yugu' bxuz und bé' len yugu' bénni' gdau' fariseo chqui' nu nézi ga
z0é' Jesus, ral-la' dudixjoi' lequé' quié gac tsajxonqué' Lé'.

12

Maria rgu'nu ni'é Jesus le rla' zxix

1 Cati' ni' naga'ngac yexdp dza gdxin Lni Pascua cati' tu'spané' ca bené' Dios, bubijé'
luyt Egipto bundch queé', ni'r bdxiné' Jests lu yodz Betania, ga na' zoé' Lazaro, bonni'
na' gutié' len bubané' lu yo6l-la' gut. 2Ni' gulagu'é tu giii'i huagu gahué' Jests. Glu'nu
le lahué' Marfa, ati' nutsé'é Lazaro ladj bonni' ré'lenqué' Jests tahug'. 3 Ni'r gdél-la'nu
Marfa ca tu guia le rla' zxix qui y6j susén las gdu, le zaqui'tsqui, len glu'nu lei ni'é Jesus.
Buzxinu ni'é len guitsa' icjnu. Gduté lu yu'u na' gze bo' zxix. 4Ni'r bé'é didza' bonni' uséd
queé' Jesus, 1&' Judas Iscariote, zxi'né' tu bénni' 1€' Simén, len naqué' bonni' na' udédé'
Jests lu na'qué' bonni' gdau', rné':

5 —;Bizx quié cugda'u le rla' zxix na' le zaca' lazxjru' qui tu iz, ati' huac nu quis dum{
na' quegac bundch yechi'?

6 Gné' cni, clég le rui' ladxé'é bunach yechi', san le naqué' gban, len léczé' nu'é bzud
dumi quequé', len rubijlané' dumi na' tu'chijé' lu bzud na'. 7 Ni'r Jesus ré' 1&":

—Bé'-nu latj, le nac 1€ ni bennu tu le naba'a quié dza ggacha'a. 8 La'cud'lentecz Ibi'ili'
bunach yechi', san neda' cutu ugé'ntecza' ga zoali'.

Tun xtidza'qué' bonni' judio und bé' ludéddé’ Lazaro
9 Cati' gulayonné' zoé' Jesus Betania, guladxiné' ni' zian bonni' judio, clégz le zoé'
ni' Jesus, san 1ézca' le té'nné' la'lé'iné' Lazaro, bonni' na' buspané' 1€' Jesus lu ydl-la’
gut. 19Ni'r glun xtidza'qué' bxuz und bé', ludéddé' ca' Lazaro, 11 le ta'yejlé'é Jesus len
chnuld'alenqué' bxuz und bé' na' zian bénni' judio ni'a queé' Lazaro na'.

Len ba zxon ryazié' Jesus Jerusalén

12 Guladxin Jerusalén bundch zian dza Lni Pascua, ati' dza burdp na' ta'yénné' z&'é
Jests ni'. 13Ni'r gulaguitsjé' zin len gularujé' zajxi'gal-la'qué' Jesus, ati' glu'é zidzj didza',
ta'né":

—Y6l-1a' ba Dios. Y6l-la' ba Bonni' ni z&'é€ uldz queé' Xanru', gna bé'iné' bundch Israel.

14Bdz61né'-ba' tuba' biarrodau' Jesus, ati' gdxié'-ba' ca na' naydj lu guich la'y, rna:
15 Cutu gadxili', Ibi'ili', zoali' y6dz Sién.

Gul-yutsca', z&'€ Bonni' gna bé'iné' 1bi'ili',
Dxié'-ba' tuba' birrodau'. )

16 Cati' ni' zi'a guc 1€ ni, cutu gulayéjni'né' bonni' used queé' Jesus, san gdod ni', cati'
bubané'Jesus lu yol-1a' gut, buépé' yehua' yubd queé', ni'r yajneycné' Ié ni nayuj lu guich
la'y caral-la' gac queé', ati' guc cni queé' 1€ ni.

17 Lézca' gluné' Ina' lau queé' Jesus bonni' na' gulacud'lené' Lé' cati' ni' bulidzé'
Lazaro, yu'é yeru ba, len buspané' 1" lu y6l-1a' gut. 8 Qui 1€ ni na' ca' gularujé' bonni'
yajxi'gal-la'qué' Jests, le gulayénné' ca nac yél-la' huac ni bené' L&', 1° Ni'r gulané' la'
légaczé' bonni' gdau' fariseo, ta'né":

—Chnac bé' cutu bi sdqui'ru' gunru'. Gul-yu ca da'gac Lé' yagu'té bunach.

Tu'guiljé' Jests bonni' gza'a

20 Dzagqué' nup na' guladxin Jerusalén dza Lni Pascua na' la'qué' bonni' gza'a quié
la'yij ladxi'qué' Dios. 21 Yajtsagqueé' Felipe, bonni' Betsaida qui luyd Galilea, yugu' bonni'
gza'ana', ati' glata'yué' lahué', ta'né":

—Bénni', ré'nitu’ glé'itu'-né' Jests.

22Gyijé' Felipe na', yjodxé' ca' Andrés. Ni'r Andrés len Felipe na' glé' ca' Jesus. 23Bubi'é
didza' Jesus, ré' lequé':

—Chzoa gdxin dza gatia' neda', Bonni' Nuhudaqué' Gdu Bunach, hugja' xlatja' yehua'
yubda. 24 Le nacté répa' Ibi'ili': Ugd'n leyz tu xseydau' chqui' cutu ggachi' luyd len udx
qui. Chqui' udx qui xseydau' na', ati' glen, szx6nitér unddzj. 25 Nu bénni' rui' ladxi'tsqué’
yo6l-la' na'ban queé', unitié' lei, le gatié' tsazbonni' na'. Nubonni' cutu rui' ladxé'é yol-la'
na'bdn dé queé' yodzlyd ni gun chi'é lei ga gdxinr dza gata' yol-la' na'ban gdu queé'.
26 Chqui' ré'mné' bénni' guné' xchina', ral-1a' té'é neda' bonni' na', ati' ga ni' tsajséa’
neda', ni' tsajséé' ca' bonni' na' runé' xchina'. Chqui' runé' xchina' bénni', guné' ba la'n
bonni' na' Xuza' Dios.

Rguixj6'é Jesus ca zi'a ludoddé' Lé'

27Gné' ca' Jesus:

—Na'a ro'tsca' bagui'i neda'. ;Nacx gnatsa'? ;Naru' gnia': Xuza', busld neda' lu le
ral-la' gac quia' na'a? Qui l€ ni na' bida', quié gua' glena' le ral-la' gac quia' na'a. 28 Xuza',
ben ga gla' lahui y6l-1a' yen{' quiu'.

Ni'r byon chi'i Nu rui' didza' yehua' yub4, rna:

—Chbena' ga nald' lahui y6l-1a' yeni' quia', ati' leyubl guna' ga gla' lahui yél-la' yen{'
quia' na'.

29 Gulayoni chi'i ni bunéch zian nacud' ni', ati' ta'na:

—Gziu' na' gné.

Yela'gac bundch na' ta'na:

—Bé'lené' L&' didza' gbaz la'y queé' Dios.

30Ni'r bubi'é didza' Jesus, ré' lequé":

—By6n chi'i ni, clég quié uzi'a xbey neda', san quié uzi'li' xbey Ibi'ili'. 31 Chbdxin dza
cuequi xbeyné' bunach y6dzlyd ni Dios. Na'a chu'né' Dios ni'l tu' x6hui' rna be'i bunach
y6dzlytni. 32Na'a, chqui' luchisé' neda' xtsa' bonni' ludéddé' neda', guna' ga ludib quia'
yugu'té bunach.

33 Didza' ni bé'é Jesus nac bé' nac gatié'. 34 T€ Jesus bundch zian na', ta'na:

—Netu' bydnitu' nup gululdb le rna bé' zxba queé' Dios, 1é na' rna: “Séateczé' Cristo.”
¢Nacxcz nac, rnau' Li": “Run bayddx Bénni' Nuhudaqué' Gdu Bundch, luchisé' Lé' xtsa'”?
¢Nuzxa na' Bénni' Nuhudaqué' Gdu Bunach?

35Ni'r Jests ré' lequé":

—Yetd chi'idau'z séalena' Ibi'ili' neda', naca' yeni' queéli'. Gul-t4 tsal ni zéalena' 1bi'ili'
len dé queéli' yen{', cui gchul nitli'. Nu bonni' rdé' ga chul x6hui' cutu n6zné' gazx zijé'.
36 Tsal ni z6alena' 1bi'ili' neda', naca' yeni' queéli'. Gul-tsejlé' neda' naca' yeni' queéli'
quié glé'ili' yeni' na' nac gdu.

Cati' budx bé'é didza' ni Jesus, yhudjé' yajcachi' lahué' lauqué'.

Le run nigui bundch judio, cui la'yejlé' Jestis

37 Zal-1a' bené' Jesus zian yol-la' huac lauqué', cutu gulayejlé'é LE'. 38 Cni guc quié
butség lé na' buzujé' lu guich Isafas, bonni' bé'é didza' uldz queé' Dios, gné':
Xan, jnuzxa caz gyejlé' didza' bé'tu'?
¢Nuzxa caz bului'iné' lei Xanru' y6l-la' huac queé'?
39 Cni guc, cutu guc la'yejlé'é Jesus. Guc ca na' gné' ca' Isafas:
40 Djos bené' ga gulachdl gulanitié',
Ati' guc zid 1adxi'dau'qué'
Cui la'lé'iné' len y&j lauqué',

Len cui la'yéjni'né' lu icj ladxi'dau'qué'.

Cutu luhu6aqué' quia' quié ungaca'-né'.

41B&'é didza' ni Isafas le blé'iné' yol-1a' yen{' queé' Cristo, len bé'é didza' ca nac queé' Lé'.
42 Zal-1a' rac cni, gulayejlé' Jests bunach zian, len ga bdxinté gulayejlé'é Lé' la'qué'

bonni' una bé', san le tadxiné' yugu' bénni' gdau' fariseo, cutu gluné' Ina' lau queé' yalj

luly, cui lubijé' lequé' tsaz ga na' tu'dubé' tu'sédé' queé' Dios. 43 Cni gluné' le tunré' zxon

le tun lequé' ba la'n bunéch ca le runé' lequé' ba la'n Dios.

Didza' bé'¢ Jesus lun ga grugu quegac bundch cuta'yejlé’

44 BE'¢ zidzj didza' Jesus, rné':

—Nu bonni' rejlé'é neda', clég neda'z rejlé'é, san rejlé'é ca' Xuza' nasolé'é neda'.
45Lézca' cni, nubonni' rlé'iné' neda', rlé'iné' ca' Xuza' nasolé'é neda'. 46Neda' naca' yent'
len bida' y6dzlyt ni, cui luga'né' ga chul x6hui' yigu'té bonni' la'yejlé'é neda'. 47 Chqui'
ryonné' xtidza'a bonni' len cutu runé' lei ba la'n, clég neda' gchuga' queé' bonni' na', le
bida' ni, clég quié gchuga' quegac bundch yddzlyd ni, san quié usla' bunach y6dzlyu ni.
48 Nu bonni' ruzéé' neda' tsla'l len cutu rzi' lu né'é xtidza'a, chzoa le gchugu queé' bonni'
na'. Didza' na' chbé'lena' Ibi'ili' nac tu le gchugu queé' bonni' na' dza udx. 4° Cni nac,
ru'a didza', clég racz quia', san gudxé' neda' Xuza' nasglé'é neda' le ral-la' gnia', lenca'
caral-la' gu'a didza'. 50NG6zda' gna bé'é cni Dios quié gata' quegac bunéch yél-la' na'ban
gdu. Cni nac, didza' na' ru'a, ru'a didza' ca na' chgudxczé' neda' Xuza'.

13

Jestis rquibé’ ni'aqué’ bonni' uséd queé’

INi' nac dza zi'a gdxin Lni Pascua cati' tu'spané' ca bené' Dios, bubijé' luyd Egipto
bunéch queé'. N6zczné' Jests chbdxin dza queé' gatié', cati' ral-la' uzé'é yédzlyu ni,
hugjé' ga zoé' Xuzé'. Ca na' nadxi'iné' bunach queé' nacud' yodzlyu ni, na'a nadxi'iné'
lequé' ga gdxinté gatié' uldz quequé'.

2 Chnagt'u yol-la' Judas Iscariote, zxi'né' tu bonni' 18' Simén, Satands tu' x6hui', quié
udodé' Jesus lu na'gac nup ludodi Lé'. 3 Nozczné' Jesus ca nac, brujé' ga zoé' Dios, len
hugjé' ca' ga na' zoé' Dios, ati' chnudédé' lu né'é Lé' Dios Xuzé' gduté yol-la' una bé'
queé'. 4 Qui 1€ ni na', cati' ni' tahué', gyasé' Jesus len gdué' lari' rxoa yené'. Gdel-1¢'é
tu lari' ruzxini na'ru' le bdé'é 1&'é. 5> Ni'r gdé'é nis lu zxiga' guia, ati' gzu lahué' rguibé'
nf'aqué' bonni' uséd queé', len ruzxiné' ni'aqué' len lari' na' da' 16'¢.

6 Cati' bdxiné' ga r6'é Simén Pedro, Pedro na' ré' Lé":

—Xan, ;jnaru' Li' quibtsu' ni'a?

7Bubi'é didza' Jesus, ré' 1&":

—Lé ni runa', cutu réjni'nu' na'a, san huadzéy tséjni'nu'.

8 Ni'r Pedro ré' Lé":

—Cutu quibczu' Li' ni'a.

Jesus ré' 1&":

—Chqui' neda' cutu quiba' li', cutu ca' sdqui'nu' gunu' neda' tsazxon.

9Ni'r Simén Pedro ré' Lé":

—Xan, clégz ni'a quibu', san quibu' ca' na'a len icja'.

10]esus ré' [&":

—Nu naydr, ni'azé' run baytidx tsar, le nacczé' dxi'a gduté', ati' Ibi'ili' nacli' dxi'a, san
clég yagu'téli'.

11 Gné' cni Jesus: “Clég yugu'téli' nacli' dxi'a”, le ndzczné' nulqué' na' udédé' Le'.

12Gdod gdibé' ni'aqué! Jesus, buguel-16'€ lari' na' buxda yené'. Bubd'é ga tahué', ati'
ré' lequé":

—;1réjni'li' 16 na' zi'a bena' queéli'? 13 Lbi'ili' rui'li' la' “Bénni' Usédi”, lenca' “Xan”.
Dxi'a nac ca rnali', le cni naca'. 14Na'a, chqui' neda' naca' Xanli' len Bénni' Usédi queéli',
ati' gdiba' ni'ali', 1ézca' cni ral-la' gunli' Ibi'ili', quibli' ni'a lza'li' tuli' yetuli'. 15> Tu le



San Juan 13:16 156 San Juan 14:1

bului'ida' Ibi'ili' quié gunli' Ibi'ili' ca na' bena' neda'. 16 Le nacté répa' Ibi'ili': Cutu
nactéré' blau ca xané' bonni' huen dxin, ati' bonni' gbaz cutu nactéré' blau ca nu nasola'
18", 17 Chqui' réjni'li' ytgu'té 1€ ni, bica' ba Ibi'ili' chqui' gunli' cni. 18 Didza' ni ru'a cutu
répa' yugu'téli'. Nozczda' nup grocza' neda', san run bayudx utsag 1é na' naydj lu guich
la'y, rna: “Nu rdgulen neda' tsazx6n, nu ni ta'baga' neda'.” 19 Na'a rguixjsi'da' Ibi'ili' zi'al
ca gac, quié cati' gac cni, tséjlé'li' zoacza' neda'. 20 Le nacté répa' 1bi'ili': Nu bonni' guné'
bala'n gbaz gsbla'aneda', neda' ca' guné' bala'n, ati' nu bénni' guné' neda' bala'n, guné'
ca' bala'n Xuza', nasolé'é neda'.

Rguixjo'é Jests ca guné' Judas, udodé' Lé'

21 Cati' budx bé'é didza' ni Jesus, bui'nné' ati' yalj lulu gné":

—Le nacté répa' Ibi'ili": Tu bonni' nutsé'é ladjli' udodé' neda'.

22Ni'r guluyt lau lza'qué' tué' yetié' bonni' uséd queé' len gulabs'tsqué' bagui'i ta'nab
ladxi'qué' nuzxa qui na' gné' cni Jests. 23 Tué' bonni' uséd queé' Jests, bonni' na' Jests
nadxi'iné' 1&', zoé' cuit 1€'é. 24 Simén Pedro buld' bului'izé' bénni' ni quié gnabné' Jests
nuzxa qui na' gné' cni. 25> Ni'r bonni' na' zoé' cuit 1€'€ Jests ré' Lé':

—Xan, ;nuzxa na' ru'u didza' qui?

26 Bubi'é didza' Jesus, ré' 1"

—Naqué' bonni' na' gu'a-né' yot xtil nabfs.

Ni'r buspisé' yot xtil na', len bé'é queé' Judas Iscariote, zxi'né' bonni' l&' Simén. 27 Gdod
gdahué' yot xtil na' Judas, gyaz icj ladxi'dau'hué' Satands tu' x6hui'. Ni'r Jesuds ré' 1&":

—LE€ na' gunu', yjenté na'a.

28 Cutu ta'yéjni'né' bizx quié na' gudxé' 16" cniJests yezica'ré' bonni' uséd queé' ro'qué'
tahué'. 29 Le nu'é Judas bzud dumi quequé', tdquiné' la'qué' gudxé' 1€' Jests: “Yajxi' le
gaguru' Ini”, o gné'": “Bé' lati' quegac bunach yechi'.” 30 Cati' budx gdahué' yot xtil na',
len ni' nac chdzg'l, la' brujté' Judas.

Tu zxba cub

31 Cati' chbrujé' Judas na', ni'r gné' Jesus:

—Na'a chzoa gla' lahui yol-1a' yeni' quia' neda', Bonni' Nuhuéaqué' Gdu Bundch,
len gla' lahui ca' yol-la' yeni' queé' Dios. 32 Chqui' gla' lahui yol-la' yeni' queé' Dios
ni'a quia' neda', Zxi'né', lézca' Léczé' Dios guné' ga gla' lahui yol-la' yeni' quia' neda',
Zxi'né', len la' gunté' cni. 33 Zx{'na'dau!, yett chi'z zalena' Ibi'ili'. Uguiljli' neda', ati' ca
na' chgiidxgaca'-né' bonni' judio, 1ézca' cni répa' lbi'ili' na'a: Ga na' tsija' neda', cutu
gac guidli' racz queéli'. 34 Tu zxba cub rna bé'ida' Ibi'ili' le rna cni: “Gul-dx{'i lza'li'
tuli' yetuli'”. Ca na' neda' nadxi'ida' Ibi'ili', 1ézca' cni ral-la' gdxi'ili' 1za'li' tuli' yetuli'.
35 Chqui' huadx{'i 1za'li' tuli' yetuli', 1dquibe'i ydgu'té bunach da'li' neda'.

Rné' Jestis gné' Pedro cutu nunbé'é Lé'

36 Ni'r gnabné' Jestis Simén Pedro, rné':

—Xan, jgazxcz tsiju'?

Bubi'é didza' Jesus, rné":

—Ga na' tsija' neda', cutu gac sé'lenu' neda' na'a, san huadzéy guidu' ga tsija' neda'.

37 Pedro ré' Lé":

—Xan, ;bizx quié cutu gac sa'lena' Li' na'a? Chzoa' udéda' yol-la' na'ban quia', gatia'
le nadxi'ida' Li'.

38 Bubi'é didza' Jesus, ré' 1&":

—Naru' udédu' y6l-la' na'ban quiu' le nadxi'inu' neda'? Le nacté répa' li', tsonn lzu
ta'bagu'u, gnau' cutu ndnbé'u neda' zi'al ca cédxba' zxi'n druz.

14

Naqué' Jests noz tséjlenru' gdxinru' ga zoé' Dios Xuz
1Rné' Jesus:

—Cutu gchixi icj ladxi'dau'li'. Gul-tsejlé' Dios, len gul-tsejlé' ca' neda'. 2Lu yu'u lidxé'
Xuza' latj zian nacud'. La'naru' cu nac cni, neda' chgudxcza' Ibi'ili'. Tsija' na'a, tsajpé'a
queéli' latj ga tsajsoali'. 3 Chqui' huayija' len tsajpd'a queéli' latj ga tsajsoali', huoda'
leytibl, uché'a Ibi'ili' latj quia', quié ga na' tsajséa' neda', ni' tsajsoali' ca' Ibi'ili'. 4Ndziczli'
gani' tsija', len nunbé'li' ca' noz.

5Tomas ré' Lé":

—Xan, cutu ndzitu' gazx na' tsiju'. ;Nacxcz gac gtinbé'tu' néz?

6Bubi'é didza' Jesus, ré' [&":

—Neda' naccza' noz, len naca' ca' le nac gduté li, len naca' ca' Nu nabanigac bunach.
Ni'a quia' neda'z gac nu gdxin ga zoé&' Dios Xuz. 7 La'naru' nunbé'li' neda', Xuza' ca'
ninbé'li'né'. Na'a, ninbé'li'-né' len chblé'ili'-ne'.

8 Ni'r Felipe ré' Lé":

—Xan, bului'i netu' Xuzu', ati' nacté queétu'.

9Bubi'é didza' Jesus, ré' 1&":

—Felipe, xtsey chguc zdalena' lbi'ili'. ;Naru' cu nunbé'tsu' neda'? Nu bonni'
rlé'iné' neda', rlé'iné' ca' Xuza'. ;Rnatsu': “Buluf'i netu' Xuzu"? 10 ;Naru' cu réjlé'u
zbalencza'-né' Xuza!, ati' Xuza' zéalenczé' neda'? Yugu' didza' ni rui'lena' 1bi'ili', clég
racz quia' ru'a didza' ni, san Xuza' zéalenczé' neda', Léczé' runé' dxin ni. 1! Gul-tsejlé'
neda', zbalencza'-né' Xuza', ati' Xuza' zdalenczé' neda'. Chqui' cugic gunli' cni,
gul-tsejlé' neda' ni'a quegac dxin ni runa'. 12 Le nacté répa' Ibi'ili": Yugu' dxin ni runa'
neda', 1ézca' cni guné' bonni' na' rejlé'é neda', ati' le zxontér ca' guné' bonni' na' le
hugja' ga zoé' Dios Xuz. 13 Yugu'té le gnabli' lahué' Dios Xuz len ugunli' dxin la' neda',
neda' guna' 1€ na' gnabli', quié ulu'a lahui y6l-la' yen{' zx6n queé' Dios Xuz neda', Zxi'né'.
14 Biti'téz bi gnabli' len ugunli' dxin la' neda', neda' guna' lei.

Gsolé'é Dios Bo' La'y Jesus, dusdalené' bundch queé'

15Rné' ca' Jesus:

—Chqui' nadxi'ili' neda', gul-gtn le répa' Ibi'ili', 1 ati' neda' gata'yua' lahué' Dios Xuz,
ati' L&' gsolé'é queéli' Nu yubl Nu gaclen Ibi'ili', Nu hui' zxon Ibi'ili', len séalentecz lbi'ili'.
Nu ni nac Dios B6' La'y, Nu rui' didza' gduté li. 17 Cutu gac luzi' xbé' Lé' bunach yodzlya
ni, le cutu gac la'lé'iné' Lé' len cutu gac lunbé'é Lé', san zdalenczé' Ibi'ili', ati' soé' lu
icj ladxi'dau'li". 18 Cutu uca'na' Ibi'ili' ca yugu' bi'i uzébdau'. Hudéda' dusdalena' Ibi'ili'.
19Yet chi'idau'z cutur la'le'i neda' bunach y6dzlyt ni, san 1bi'ili' ulé'ili' neda'. Le zoacza'
nabana' neda', Ibi'ili' ca', tsaz soali' gbanli'. 20 Dza ni'r cati' duséalené' 1bi'ili' Dios B&'
La'y na', gndziczli' zéalencza'-né' Xuza' Dios, ati' Ibi'ili' zéalenli' neda', ati' neda' ca'
zdalencza' 1bi'ili'. 2! Nu bonni' rzi' lu né'é xtidza'a len runé' ca rna, nac bé' nadxi'iné'
neda' bonni' na'. Xuza' Dios gdxi'iné' bonni' na' nadxi'iné' neda', ati' neda' gdxi'ida'-né'
bonni' na' len ului' lahua' lahué'.

22Judas ré' 1é', san clég Judas Iscariote, rné':

—Xan, ;jnacxcz gac uluf' lau' lautu' netu', len cutu uluf' lau' laugac bunach yédzlya?

23Bubi'é didza' Jesus, ré' 1&":

—Guné' ca rna xtidza'a bonni' nadxi'iné' neda', ati' Xuza' Dios gdxi'iné' bonni' na',
ati' guidtu' dusdalentu'-né' bénni' na' lu icj 1adxi'dau'hué'. 24 Cutu runé' ca rna xtidza'a
bonni' cunadxi'iné' neda'. Didza' na' bydnili' bé'a neda', clégz quia' na', san nac queé'
Dios Xuz nas6lé'é neda'.

25"Répcza’ Ibi'ili' yugu' 1€ ni tsal ni zéalena' Ibi'ili', 26 san gaclené' 1bi'ili' len hui' zx6né'
Ibi'ili' Dios BS' La'y, Nu na' gsolé'é queéli' Xuza' Dios le ugunli' dxin la' neda'. Usédné'
Ibi'ili' ytigu'té, len usé'é 1adxi'li' ca nac yigu'té didza' na' chgudxa' Ibi'ili'.

27°Ruca'na' queéli' le cuequi dxi ladxi'li'. Runna' queéli' le ro' dxi ladxi' quia'. Le rd'
dxi ladxi' na' runna' queéli' cutu nac ca le tunn queéli' bunach y6dzlyt ni. Cutu gchixi
icj ladxi'dau'li', len cutu gadxi gdzdbili'. 28 Chbydnili' ca na' chgudxa' Ibi'ili': Hudja', ati'
huéda' duséalena' Ibi'ili'. La'naru' nadxi'ili' neda!, udzijili' cati' ni' gudxa' Ibi'ili' hugja'

ga zoé' Dios Xuz, le nactéré' blau Dios ca neda'. 2°Na'a, chgudxa' Ibi'ili' zi'al ca zi'a gac,
quié cati' gac cni, tséjlé'li' neda'.

30-31°Cutur giif'lena' Ibi'ili' didza' zian, le za' tu' x6hui', nu rna be'i bunach yédzlyd ni.
Zal-la' cutu bi dé lu né'i bi gun quia' neda', cni ral-la' gac quié laquibe'i bunach yodzlya
ni nadxi'ida'-né' Dios Xuz, len runa' ca na' chgudxé' neda' guna'. Gul-tsas, uza'ru' ni.

15

Ca nac qui lba uva len zxuza' né'i lba na'

11€zca' cni gudxé' lequé' Jesus:

—Naca' neda' ca tu lba uva le nac gdu, ati' Xuza' naqué' ca bonni' guz gu'n run chi'é
Ibana'. 2Uglié' ylgu'té zxuza' né'i lba na' naca' neda', le cutu bi ta'bfa, ati' uchi'é ytigu'té
zxuza'né'ina' ta'bia, quié la'bia yelati'. 3Lbi'ili' chnacli' dxi'a ni'a qui didza' na' chgudxa'
Ibi'ili'. 4 Gul-da'tecz neda', ca na' neda' da'tecza' ca' Ibi'ili'. Ca nac qui zxuza' né'i Iba na',
cutu gac bi cuia racz qui, chqui' cuda'tecz lba na', 1ézca' cni nac queéli', cutu bi gac gunli'
chqui' cutu ta'teczli' neda'.

5’Naca'neda' calbana', ati' Ibi'ili' nacli' ca zxuza' né'i. Nubonni' dd'teczé' neda', cana'
neda' dd'tecza'lé', bonni' ni naqué' ca zxuza' né'ilba na' rbia szxoni, le chqui' nula'alenli’

neda', cutu bi gac gunli'. ©Nu bonni' cu dé'teczé' neda', gac queé' ca rac quegac zxuza'
né'i Iba na' cunacgac dxi'a, ta'ru'né' zxuza' né'i na' ati' la'bidx. Cati' chnabidxgac zxuza'
né'i na', lutubé' leygac len la'gu'é leygac lu gui', ati' tséguigac.

7’Chqui' ta'teczli' neda', len gunli' ca rna xtidza'a, huac gnabli' bi gu'e"nili', ati' neda’
guna' € na' gnabli'. 8 Gunli' ba la'n Xuza' Dios cati' gunli' xchiné', gacli' ca zxuza' né'i
Iba na' ta'bfa, len cni gac bé' nacli' gdu bonni' ta'dé'é neda'. °Ca na' nadxi'iné' neda'
Dios Xuz, lézca' cni nadxi'ida' Ibi'ili'. Gul-guntecz ca ral-la' guné' bénni' nadxi'ida'-né'.
10Chqui' gunli' carépa'Ibi'ili', gunli' caral-la' guné' bonni' nadxi'ida'-né', cana'neda' ca'
runa' ca chgudxé' neda' Xuza' Dios guna', len runtecza' le rdzag ladxé'é Dios nadxi'iné'
neda'.

11"yugu' didza' ni répa’ Ibi'ili' quié udzijilenli' tsazxdn neda' len gac gdu ca na' udzjili'.
12 1€ ni nac le répa’ Ibi'ili' gunli'. “Gul-dx{'i 1za'li' tuli' yetuli', ca na' neda' ca' nadxi'ida'
Ibi'ili'.” 13 Cutu gac gdxi'irné' 1z&'é bonni' ca nu uddd yél-la' na'ban qui, gatié' bénni' na'
quié gaclené' yugu' bochi' 1zé'€ le nadxi'iné' lequé'. 14 Lbi'ili' nacli' béchi' 1za'a chqui'
gunli' ca na' chgudxa' Ibi'ili' gunli'. 15 Cutur gnia' queéli' nacli' huen dxin quia', le cutu
nozné' bonni' huen dxin nac guné' xané'. Neda' chgnia' queéli' nacli' bochi' 1za'a, le
chbena' ga nézili' ytgu'té le chgudxé' neda' Xuza' guna'. 16 Clég Ibi'ili' groli' neda', san
neda' grocza' 1bi'ili', len buzda' Ibi'ili' quié tseajli' bi tsjenli', ca na' tun zxuza' né'i lba
na' ta'bia szxoni, ati' uga'ntecz 1é na' gunli'. Cni gac, gunné' queéli' Xuza' Dios yugu'té
le gnabli' lahué' len ugunli' dxin la' neda'. 17 L€ ni nac le répa' Ibi'ili' gunli": “Gul-dxi'i
1za'li" tuli' yetuli'.”

Tu'zda tsla'l Jests len nup da'gac Lé' bundch yddzlyt

18 Gné' ca' Jesus:

—Chqui' tu'zéa Ibi'ili' tsla'l bunach ysdzlyt ni, ndzili' chguluzéé' neda' tsla'l zi'al ca
tu'zéé' 1bi'ili' tsla'l na'a. 19 La'naru' nacli' tuz len bundch y6dzlyt ni, huala'dxi'i Ibi'ili'
bunéch y6dzlyd ni ca na' ta'dx{'i 1za'gac, san tu'zéa lbi'ili' tsla'l bunach yédzlyd ni le
cunacli' tuz len leygac, le grécza' Ibi'ili' neda', len bubija' 1bi'ili' ladj bunach y6dzlyu ni.
20 Gul-tsajnéy didza' na' chgudxa' Ibi'ili', gnia": “Cutu nactéré' blau bonni' huen dxin ca
xané'.” Chqui' gulabia ladxi'gac neda' bunach, la'bia ladxi'gac ca' Ibi'ili'. Chqui' nacud'
nup tun ca rna xtidza'a, lun ca' ca rna xtidza'li' Ibi'ili'. 21 Ytgu'té lé ni lun queéli' bunach
le da'li' neda', le cutu nunbé'gac Dios Xuz nasolé'é neda'.

22’La'maru' cu bida', len lamaru' cu bé'lena' lequé' didza', cutu la'bagué'é dul-la', san
na'a le bida' ni, cutu bi zoa bi la'né' qui dul-la' nabaga'qué' le ubij lequé' dxi'a. 23 Nu
bonni' ruzéé' neda' tsla'l, ruzéé' ca' tsla'l Xuza' Dios. 24 La'naru' cu bena' yugu' y6l-la'

huac ga nacu'é, yugu' le nutu nu ben ca glac, cutu la'bagué'é dul-la'. Na'a, gulalé'ing'
yugu' lé na' bena', ati' tu'z6é' neda' tsla'l len tu'zéé' ca' tsla'l Xuza'. 25 Cni rac, qui€ utsag
ca rna xtidzé'é Dios, le naz{' lu na'qué', rna: “Tu'z6é' neda' tsla'l len cutu zoa bizx queé.”

26 Cati' gdxiné' ni Dios BS' La'y, Nu rui' didza' gduté li, len Nu gaclen Ibi'ili' len hui'
zx6n lbi'ili', Nu na' gséla'a queéli' uldz queé' Dios Xuz, Nu ni gun Ina' lau quia' neda'.
27 Lbi'ili' ca' gunli' Ina' lau quia', le zalenczli' neda' tsazxdon dza ni'té.

16
1"yugu' didza' ni chgudxa' Ibi'ili', cui gac chop 1adxi'li". 2 Tsaz lubijé' Ibi'ili' ga tu'dubé'
tu'sédé' queé' Dios bonni' judio, ati' gdxin dza cati' nu bonni' gdéddé' 1bi'ili' gdquiné'
dxin queé' Dios runé'. 3 Cni luné', le cuninbé'qué' Dios Xuz, len le cuninbé'qué' neda'.
4 Répa' Ibi'ili' yugu' didza' ni, quié cati' gdxin dza na', tsajneyli' didza' ni chgudxcza'
Ibi'ili'.

Le guné' Dios B6' La'y

Gné' ca' Jesus:

—Yugu' didza' ni cutu gudxa' Ibi'ili' dza ni'té, le ni' zéalencza' Ibi'ili". 5 Na'a hugja',
tsajsdalena'-né' Dios Xuz, nasolé'é neda', ati' cutu gnabili' neda' nituli' Ibi'ili', cugnali':
“;Gazx tsiju'?” ©Na'a, le répa' bi'ili' yugu' didza' ni, rsébi ladxi'li". 7 Neda' répa' lbi'ili' le
nac gduté li. Dxi'ar gac queéli' hugja', le chqui' cuhugja', cutu duséalené' 1bi'ili' Dios B&'
La'y, Nu na' gaclen lbi'ili' len hui' zxon 1bi'ili', san chqui' hugja', gséla'a-né', duséalené'
Ibi'ili'. 8Cati' guidé' Lé', guné' ga laquibe'i bunach yodzlyt ni nabaga'gac dul-1a', len cutu
ninbé'gac le nac tsahui', ati' gchugué' quequé' Dios. 2 Nabdga'qué' dul-la' le cuta'yejlé'é
neda'. 10 Cutu ninbé'qué' le nac tsahui' le ludéddé' neda', hugja' ga zoé' Dios Xuz, Nu nac
tsahui', ati' cutur la'lé'iné' neda'. 11 Gchugué' quequé' Dios le chbchugué' qui tu' xhui'
nu rna be'i bunach yodzlyt ni.

12’Yela'gac zian didza' ré'nda' gif'lena' Ibi'ili', san cutu gac tséjni'li' na'a. 13 Cati' guidé'
Dios B&' La'y, Nu rui' didza' gduté li, L&' usédné' Ibi'ili' yigu'té le nac gduté li na', le cutu
gu'é didza' racz qued', san gu'é ytgu'té didza' na' yonné' ru'é Xuza', len guné' ga gndzili'
ylgu'té le ral-la' gac. 14Lé' guné' neda' bala'n, le si'é le naqui quia', len guné' ga gndzili'
lei. 15 Yugu'té le naqui queé' Dios Xuz naqui quia'. Qui 1€ ni na' gnia' si'é le naqui quia',
len guné' ga gndzili' lei.

Y6l-la' rsébi ladxi'" hudac yél-la' rudziji

16 Gné' ca' Jesus:

—Yetu chi'idau'z len cutur glé'ili' neda', ati' yett chi'idau'z ca' ulé'ili' neda', le hugja'
ga zoé' Dios Xuz.

17 Ni'r té lza'qué' tué' yetdé' bonni' uséd queé’, ta'né:

—Bizxa rna didza' ni ré' ré'u? Rné'": “Yetu chi'idau'z, len cutur glé'ili' neda', ati' yetd
chi'idau'z ca' ulé'ili' neda', len nac le hugja' ga zoé' Dios Xuz.”

18Ni'r gulané":

—;Bizxa caz ré'ni gna didza' ni, gné": “Yetu chi'idau'z”? Cutu réjni'tu' didza' ni ru'é.

19Raquibe'iné' Jesus té'nné' la'nabné' Lé', ati' ré' lequé":

—;Naru' rnabitsa Iza'li' ca nac qui didza' na' bé'a, gnia': Yett chi'idau'z, len cutur
glé'ili' neda', ati' yetu chi'idau'z ca' ulé'ili' neda'? 20 Le nacté répa' lbi'ili": Codxli'
len gsébi ladxi'li', san bunach y6dzlyu ni ludziji cati' ludoddé' neda'. Ni'r zal-la' gsébi
ladxi'li', hudac y6l-la' rudziji y6l-la' rsébi ladxi' queéli' cati' ulé'ili' neda'. 2! Tu ngul cati'
chzoa soabi' bi'idau' queénu, rzaca' rgui'nu, le chbdxin dza queénu, san cati' chzoabi'
tubi' bi'i bdnni'dau' queénu, cutur rajneynu lé na' butsagnu, le rudzfjinu le chguljbi' tubi'
bi'i bénni'dau' yodzlyt ni. 22 Lézca' cni rac queéli', rsébi ladxi'li' na'a, san husda' duyta'
Ibi'ili', ati' ni'r udziji 1adxi'li', ati' cutu saqui'né' bonni' ugiié' ysl-la' rudziji queéli' na'.

23’Dza ni'r cutu bi gndbili' neda'. Le nacté répa' Ibi'ili': Yigu'té le gnabli' lahué' Dios
Xuz, len ugunli' dxin la' neda', L&' gunné' queéli'. 24 Ga rdxinté na'a dza cutu rugunli'
dxin la' neda' cati' bi rndbili'-né' Dios Xuz. Gul-ndb cni, ati' gdél-li'li' 1€ na' gnabli', quié
gac gdu yol-la' rudziji queéli'.

Ruxicjé' Jesucristo lu le rac y6dzlyu ni

25Gné' ca' Jesus:

—Yugu' & na' chbé'lena' Ibi'ili' didza' bena' Isaqui'. Huadxin dza cati' cutur giif'lena’
lbi'ili' didza' le runa' Isaqui', san yalj lulu giii'lena' lbi'ili' didza' ca nac queé' Dios
Xuz. 2627 Dza na' gnabli' lahué' Dios len ugunli' dxin la' neda', ati' répa' lbi'ili', cutu
gun bayudx gata'yua' lahué' Dios Xuz ulaz queéli', le nadxi'iné' Ibi'ili' Léczé' Dios Xuz.
Nadxi'iné' 1bi'ili' le nadxi'ili' neda' len réjlé'li' bruja' ga zoé' Dios. 28 Bruja' ga zoé&' Dios
Xuz, len bdxina' yodzlyt ni. Yetd ca', uca'na' yodzlyu ni, ati' hudja' ga zoé' Dios Xuz.

29Ni'r glé' L&' bonni' uséd queé', ta'né'":

—Na'a ru'u didza' yalj lulu, len cutur runu' Isaqui'. 30 Na'a raquibe'itu' nézcznu' Li'
ytgu'té len cutu run bayudx nu bi gnabi yudxi Li', le rguixjéi'nu' netu' le zi'a gnabtu'.
Qui 1€ ni na' réjlé'tu' bruju' ga zoé' Dios.

31Bubi'é didza' Jesus, ré' lequé":

—;Naru' réjlé'tsali' neda' na'a? 32 Gul-yd, huadxin dza, len chrdxin dza na', cati'
gaslasli' qui queéli', uca'nli' neda' tuza', san cutu soa' tuza', le zéalenczé' neda' Dios Xuz.
33 Yugu' didza' ni chgudxa' Ibi'ili' quié cuequi dxi 1adxi'li', le nacli' quia' neda'. Yodzlya
ni gac queéli' le usaca' zi' Ibi'ili', san gul-tip ladxi'li'. Neda' chbuxicja' lu le rac yédzlyt
ni.

17

Jestis rnabné' Dios gdclené' nup da'gac Lé'

1Budx bé'é yugu' didza' ni Jesus, bchis lahué', ruyté' yehua' yubdl, rné'":

—Dios Xuz, chbdxin dza. Ben ga gla' lahui y6l-1a' yen{' quia' neda', Zxi'nu', quié gac
guna' ga gla' lahui y6l-1a' yeni' quiu' Li'. 2Ben cni le chnudédu' lu na'a y6l-1a' und bé'
gnabé'ida' yigu'té bundch, len gu'a y6l-la' na'ban gdu quegac yigu'té nup na' chbennu'
quia'. 3Lé ni nac y6l-la' na'ban gdu na', le ninbé'qué' Li', nacu' la'z dui Dios gdu, len le
ninbé'qué' ca' neda', Jesucristo, ati' Li' nasélu'u neda’'.

4’Neda' chbena' ga nald' lahui y6l-la' yeni' quiu' yédzlyd ni, len chbudx bena' dxin na'
budsdu' luna'a. 5Na'a, Xuz, ben ga gla' lahui y6l-la' yeni' napa' tsazx6n len Li', gac quia’
yol-la' yen{' na' guta' quia' tsazxdn len Li' dza ni'té zi'a gata' yodzlyu.

¢’Chbulu'a lahui le nacu' Li' lauqué' bénni' ni bennu' quia', nup na' bubiju' ladj bunach
y6dzlyt. Glaquiné' quiu' bonni' ni, ati' bénngacu'-né' quia', ati' tuné' ca rna xtidzu'u.
7Na'an6zcné' luna'u Li' za'c yugu'té 1€ na' bennu' quia', 8 le chbudéda' lu na'qué' didza'
na' budddu' Li' lu na'a neda', ati' lequé' nazi' lu na'qué' lei, len tdquibe'iné' bruja' ga zu'
Li', len ta'yejlé'é Li' nas6lu'u neda'.

9’Neda' rata'yua' Lau' gaclenu' lequé'. Rata'yua' Lau', clég gaclenu' yigu'té bunach
yodzlyd, san gaclengacu'-né' bonni' ni chbénngacu'-né' quia', le ndquicné' quiu'.
10 Y(gu'té nup naquigac quia' naquigac ca' quiu', ati' nup na' naquigac quiu' naquigac
ca' quia', ati' ca nacgac nup na' rului' lahui y6l-la' yeni' quia'.

11"Na'a, cutur uga'na' yodzlyu ni, san luga'né' yédzlyd yugu' bonni' ni, ati' neda'
duséalena' Li'. Xuz La'y, len y6l-la' huac quiu' ben chi'i nup ni chbennu' quia',
quié lacqué' tuz, ca na' nacru' tuz ré'u. 12 Cati' ni' gzdalena' lequé' yodzlyu ni, ben
chi'igaca'-né', buguna' dxin yo6l-la' huac na' bennu' quia'. Nup na' bennu' quia', ben
chi'igaca'-né', ati' nitié' cutu bunitia'-né', san tuzé' bonni' na' naqué' ca zxi'n tu' x6hui',
len ral-la' nitié' tsaz, qui€ utsag le nayuj lu guich la'y.

13’Na'a dusdalena' Li', san tsal ni zoa' yédzlyu ni, ru'a yugu' didza' ni quié gac gdu
quequé' yol-la' rudziji ca na' rac quia' neda' yol-la' rudziji. 14 Neda' chbudéda' lu na'qué'

xtidzu'u, ati' tu'zéa lequé' tsla'l bunéch y6dzlyt ni le cunacqué' tuz len leygac, ca na'
nac quia' neda', cutu naca' tuz len bunach yo6dzlyt ni. 15 Rata'yua' Lau', clég cuacu'-né'
y6dzlyt ni, san gun chi'igacu'-né', cui la'dzuné' lu na' tu' xchui'. 1 Cutu nacqué' tuz len
bunach y6dzlyt ni ca na' nac quia' neda', cutu naca' tuz len bunach yodzlyd. 17 Bubij
quizi quiu' lequé', ugunu' dxin le nac gduté li. Le nac gduté li na' nac xtidzu'u. 18 Ca na'
benu' Li', bsélu'u neda' ladj bunach y3dzlyd ni, 1ézca' cni runa' neda', rsla'gaca'-né' ladj
bunach y6dzlyt. 1° Le nadx{'igacda'-né' ruddd cuina' quiu', quié lurujé' ca' lequé' quizi
quiu' le nazi' lu na'qué' le nac gduté li.

20’Réta'yua' Lau', clég quégaczé' bonni' ni, san lézca' quequé' bonni' ni' la'yejlé'é neda
ni'a qui didza' lu'é bonni' ni. 21 Rata'yua' Lau' gunu' ga lacqué' tuz ydagu'té', len lacqué'
ca' tuz len ré'y, cana' nacu' Li', Xuza', nacu' tuz len neda', ati' neda' ca', naca' tuz len Li".
Cni ral-la' lacqué' quié la'yejlé' yezica' bunich yédzlyd ni, bsbla'czu' neda' Li'. 22 Y5l-la'
yeni' na' bennu' quia', neda' bé'a ca' quequé', quié lacqué' tuz, ca na' nacru' tuz ré'u.
23Li' nacu' tuz len neda', ati' neda' gaca' tuz len lequé', quié gac gdu ca nacqué' tuz, len
cni laquibe'i yezica' bunach yédzlyt ni, bsdla'czu' neda' Li', ati' nadx{'igacdu'-né' ca na'
nadxi'inu' neda'.

24’Xtza'dau', ré'nda' la'cud'lené' neda' ga na' tsajséa' bonni' ni bénngacu'-né' quia',
quié 1a'lé'iné' yol-l1a' yen{' na' bennu' quia' le nadxi'inu' neda' dza ni'té, cati' zi'a gunu'
y6dzlyt. 25 Xuza' tsahui', cutu ninbé'gac Li' bundch yédzlyu ni, san neda' nunbé'cza' Li',
ati' yugu' bonni' ni chnézcné' bsbla'czu' neda' Li'. 26 Bena' ga nézcné' le nacu' Li', len
gunra' ca' gala'ngzné' 1€ ni quié ca na' nadxi'inu' Li' neda', 1ézca' cni la'dx{'i 1za'qué', ati'
gaccza' ca' tuz len lequé'.

18
Ta'zoné' Jesus

1Cati' budx bé'é yugu' didza' ni Jests, brujé' ni' ati' zéajlené' yugu' bonni' uséd queé'.
Gdodé' yetsld'a yegu Cedrén len bdxiné' ga ni' dé tu la' yél, ati' latj ni gydzlené' yugu'
bonni' uséd queé'. 2 Lézca' Judas, bonni' na' udédé' Jests, nunbé'é la' yél na', le butubé'
ni' Jests zian lzu yugu' bonni' uséd queé'. 3 Ni'r bché'é Judas tu c6' bonni' rjaqué' gdil-1
len yugu' bonni' ni'a na'qué' bxuz uné bé' len ni'a na'qué' bonni' gdau' fariseo, ati'
yjaqué' ga ni' zoé' Jesus, nua'qué' yugu' gui' yor, len yugu' le ta'neyné'. 4Ni'r, le nézczné'
Jests yugu'té le ral-la' gac queé', brujé' ga ni' zoé' len ré' lequé':

—;Nuzxa rguiljli'?

5Gulubi'é didza', té' Le":

—]Jesus, bonni' Nazaret, rguiljtu'-né'.

Jesus ré' lequé":

—Néda'cza'.

Zbalené' ca' lequé' Judas, bonni' na' rudodé' Jesus lu na'qué'. © Cati' Jestis gudxé'
lequé': “Néda'cza'”, ni'r gulubigué'é guzcudzu'l len guladz6'é lyu. 7Jests gnabné' lequé'
leydbl, rné":

—;Nuzxa rguiljli'?

Té'Le":

—]Jesus, bonni' Nazaret, rguiljtu'-né'.

8 Ni'r bubi'é didza' Jesus, rné":

~—Chgudxa'lbi'ili', néda'cza'. Chqui' rguiljli' neda', gul-giii'-qué' latj tshusjqué' bonni'
ni.

9 Cni gné' Jesus quié butsdg didza' na' bé'é, gné': “Nup ni bennu' quia', nitué' cutu
bunitia'-né'.” 19Ni'r, le nu'é€ guia tuchi' Simén Pedro, gleycjé' lei, len benté' hué' Malco,
huen dxin queé' bxuz blau, bchugué' guid nagué' yubél bonni' na'. 12 Ni'r Jests ré' Pedro
na':

—Bugu'ulidx, guia tuchi' quiu'. ;Naru' cural-la' saca' qui'alé na' chnuné' quia' Xuza'?

Rdxiné' Jestis lahué' bxuz blau

12 Gulazoné' Jesus len glugué'é Lé' bonni' na' rjaqué' gdil-1 len bonni' na' nacu'é lu
né'é, lenca' yugu' bénni' ni'ana'qué' bonni' judfo und bé'. 13Ni'r gulaché'é L&' zi'al lahué'
Ands, le naqué' xtau' zxi'né' Caifas, bonni' naqué' bxuzblauiz na'. 14Naqué' Caifas bonni'
na' buzéjni'né' yugu' bonni' judio und bé', bului'iné' lequé' dxi'ar gac gatié' tuzé' bonni'
len clég nit gduté y6dz quequé'.

Rné' Pedro: “Cutu niinbé'a-né' Jestis”

15 Yjaqué' ctidzu'lé' Jests Simén Pedro len yettié' bonni' uséd queé' Jests, zajnauqué’
L&'. Bonni' uséd ni gyazlené' Jests 16'a qui lidx bxuz blau, le nunbé'é 1é' bxuz blau na'.
16 Buga'né' Pedro ni'l ga nu ryaz 16'a na'. Qui 1é ni na' burujé' bénni' uséd na' nunbé'é
16" bxuz blau, ati' bé'lené'-nu didza' ngul na' run chi'inu ga nu ryaz16'a na', len bené' ga
gyazié' Pedro 16'a. 17 Ni'r rénu Pedro ngul na' run chi'inu ga nu ryaz 16'a, rnanu:

—;Naru' cu da'u ca' li' bénni' ni?

Bubi'é didza' Pedro, rné":

—Clég neda'.

18 Le run ziag, nabéquiqué' gui' yugu' bonni' huen dxin len yugu' bénni' ni'a na'gac
bundch gdau', ati' zuicné' ra' gui' na', tu'tsé'i cuinqué'. Lézca' zuilené' lequé' Pedro,
rutsé'i cuiné'.

Bxuz blau rnabi yudxné' Jesus

19 Ni'r gnabi yudxné' Jesds bxuz blau quié gnoézné' nupx da'gac Lé' len nacx nac le
rusédné' bunéch Jesus. 20 Bubi'é didza' Jesus, ré' 1&":

—Yalj lulu bé'lena' ytigu'té bunach didza'. Busédteczda' lequé' gap nac lu yu'u ga
tu'dubé' tu'sédé' queé' Dios lenca' nchil gdau', ga ni' tu'dubé' ytgu'té bonni' judio, len
cutu bi didza' bé'a bagachi'z. 2! ;Bizx quié rnabi yudxnu' neda'? Gnabi yudxi nup ni'
gulay6ni didza' bé'lena' lequé'. Byutsca', nézcné' didza' na' bé'lena’ lequé' bénni' na'.

22 Cati' budx bé'é didza' ni Jesus, gdapé'é ru'é Jesus bonni' ni'a na'gac bunich gdau'
zoé' ni', rné":

—Naru' cni rubi'tsu' didza' lahué' bxuz blau?

23Bubi'é didza' Jesus, ré' 1&":

—Chqui' cugnia' dxi'a, gdixjo' bizxal didza' bé'a cunac dxi'a, len chqui' guc dxi'a didza'
bé'a, ;bizx quié na' gdapu'u neda'?

24 Ni'r bsolé'é Jestus ndgué'é Ands na', ati' guluschiné' Lé' lahué' Caifés, naqué' gdu
bxuz blau.

Leyubl rné' Pedro: “Cutu niinbé'a-né' Jesus”

25 Cati' ni' zuiné' Pedro ra' gui' rutsé'i cuing', glé' 1é' bonni' nacu'é ni', tamé":

—¢Naru' cu da'u ca' li' Jestis na'?

Gdé'bagué'é Pedro, rné':

—Clég neda'.

26 70€' ni' bonni' huen dxin queé' bxuz blau, naqué' di'a dza queé' bonni' na' Pedro
bchugué' guid nagué', ati' bonni' huen dxin na' ré' Pedro:

—;Naru' cu blé'iczda' li' la' yél ni', dzagu'-né' Jests?

27 Leytbl gda'bagué'é Pedro, ati' la' grédxtéba’ zxi'n druz.

Rdxiné' Jesus lahué' Pilato

28 Ni'r gulaché'é Jests, guluzé'é lidxé' Caifas na', len guladxiné' yalahui' queé' bénni'
rna bé'é, nazi' lei Pretorio. Chza' reni' dza na' ati' cutu gulayazié' yulahui' na' bonni'
judio, le tdquiné' la'bagué'é zxguia' chqui' la'yazié' ni', le gun ga cugéc lahué' xtso' Lni
Pascua, Ini na' tu'spané' ca bené' Dios, bubijé' bunach Israel luyt Egipto. 2° Ni'r brujé'
Pilato, bonni' rna bé'é na', bdxiné' ga na' nacu'é, len ré' lequé":

—Bizxa ruquili'-né' bénni' ni?

30 Gulubi'e didza', te' le':

—La'naru' cu nu'é dd' bonni' ni, cutu udédtu'-né' lau'.

31Ni'r ré' lequé' Pilato, rné":

—Lbi'iczli' gul-ché'é, len gul-bequi xbey L&' ca rna bé' zxba queéli'.

Té' 1é' bonni' judio, tamé":

—Cutu dé lu na'tu' nu gddditu’.

32 Cni guc quié butsag xtidzé'é Jesus, le bé'é nac ral-la' gatié'. 33 Ni'r buazié' ytlahui'
na' Pilato, ati' bulidzé' Jesus len ré' Le":

—Inacu' Li' Bonni' Rna Bé'iné' Bonni' Judio?

34 Bubi'é didza' Jesus, ré' 1&":

— I racz quiu' rnau' cni, o glé li' cni bunach ca nac quia'?

35 Pilato ré' Lé':

—;Naru' raquitsanu' naca' judio? Guludédé' Li' lu na'a yugu' bénni' ulddz quiu' len
yugu' bxuz una bé'. ;Bizxa caz benu'?

36 Ni'r bubi'é didza' Jesus, ré' 18"

—Rna bé'a neda!, san clég ca ta'nd bé' bunach yddzlyd ni. La'naru' rna bé'a ca ta'nd
bé' bunach yodzlyt, la'dil-16' bonni' da'qué' neda’, cui lu'é latj nu udéd neda' lu na'qué’
bonni' judio. Ca rna bé'a neda' cutu nac ca ta'nd bé' bunach yédzlyu ni.

37Ni'r Pilato ré' Lé":

—;Nactsu' ca' bonni' rna bé'é?

Bubi'é didza' Jesus, ré' 1"

—Naca' cana' rnau'. Qui l€ ni na' bida' ga gulja' y6dzlyd ni, quié guna' Ina' lau qui le
nac gduté li. Tu'zé naggac didza' ru'a ytigu'té nup ni tun le nac gduté li.

38 Pilato ré' Lé':

—;Bizxa na' le nac gduté 1i?

Ta'chugué' queé' Jesus gatié'

Cati' budx gné' cni Pilato, burujé' leytbl ga na' nacu'é bénni' judio una bé' na', len ré'
lequé':

—Cutu bi d8' rudzslda' nu'é bénni' ni. 39 Lbi'ili' dé tu le nalébili' runli' cati' rac Lni
Pascua ni, rnabli' lahua' usana'-né' queéli' tué' bénni' nadzuné'. ;I ré'nili' usana'-né'
queéli' Bonni' Rna Bé'iné' Bonni' Judio?

0 Ni'r glu'é zidzj didza' leytbl yigu'té', ta'né";

—Clég bonni' ni, san Barrabas usanu'-né' queétu’'.

Barrabas na' naqué' gban.

INi'r bché'é Jesus Pilato, len bené' ga gulaguiné' Lé' bonni' rjaqué'’ gdil-1. 2 Gluné' tu
bregui' zxuza' né'i yotsi' bonni' rjaqué' gdil-1, ati' guludxié' lei icjé' Jesus, len gulugacué'
Lé' tu lari' tunn xna ca nac le tacué' bonni' ta'nd bé'é. 3 Ni'r gulabigué'é lahué' Jesus, len
te'Le":

—Bica' bau' Li', Bonni' Rna Bé'iné' Bunéch Judio.

Ni'r gulagapé'é lau ru'é.

4Ni'r burujé' leytbl Pilato, len ré' yugu' bonni' judio una bé', rné'":

—Gul-yt, ubija'-né' lauli' ni quié gndzili' nitd le nac d6' cutu rudzélda' nu'é bénni' ni.

5Ni'r brujé' Jesus, dxia icjé' bregui' zxuza' né'i yotsi' na' len nacué' lari' tunn xna na'.
Pilato ré' lequé':

—Ni zoé' bonni' ni.

6 Cati' gulalé'iné' Jests yugu' bxuz und bé' len yugu' bonni' ni'a na'qué', zidzj glu'é
didza', ta'né":

—Bdé'é 1é'i yag cruz. Bdé'é 1é'i yag cruz.

Pilato ré' lequé":

—Lbi'iczli' gul-ché'é len gul-tsajdé'é 18" yag cruz. Neda' cutu bi dé' budzélda' nu'é
bonni' ni.

7Ni'r bonni' judio na' té' l€":

—Dé queétu’ tu zxba, len rna bé' zxba queétu' na' ral-1a' gatié' bonni' ni le gné' naqué'
Zxi'né' Dios.

8 Cati' byonné' didza' ni Pilato, gudxrné'. © Leyubl buazié' yulahui' na', len ré' Jesus:

—;Gazxté bonni' Li'?

Cutu bi didza' bubi'€ Jesus.

10Ni'r Pilato ré' L&'

—Naru' cu ubi'itsu' didza', quixjéi'nu' neda'? ;Naru' cu néznu' dé lu na'a uda'a Li'
16'i yag cruz, len dé lu na'a usana' Li'?

11 Bubi'é didza' Jesus, ré' 1&":

—Cutu bi dé lu na'u gunu' quia' la'naru' cu nudédé' lu na'u yé6l-la' una bé' na' Dios.
Qui 1€ ni na', bonni' na' budédé' neda' lu na'u nabaga'ré' zxguia' ca li'.

121" ni'zrzu rb6'é Pilato usané' Jesus, san glu'é zidzj didza' bénni' judio und bé', ta'né':

—Chqui' usanu'-né' bonni' ni, cutu rdzagu'-né' dxi'a César, bonni' rna bé'ing' gduté
y6dzlyd. Nu bonni' run cuiné' bénni' rna bé'é, rdd'bagué'é César na'.

13 Cati' byonné' didza' ni Pilato, gna bé'iné' nup tsajxi'gac Jesus, ati' gro'é xlatjé' ga
rbequi xbeyné', latj na' naz{' lei L6'a Ga Zxoagac Guidj Blag, len ca nac didza' hebreo
nazi' lei Gabata. 14 La' dza na'z nac dza zi'a gdxin Lni Pascua, len nac gdu huagbidz. Ni'r
gudxé' yugu' bonni' judio und bé' na' Pilato, rné':

—Ni zoé' bonni' rna bé'iné' 1bi'ili'.

15 Glu'é zidzj didza', ta'né":

—Bétié', bétié'. Bdé'é 1€'i yag cruz.

Pilato ré' lequé':

—;Rnabitsali' neda' udd'a-né' 1é'i yag cruz bonni' rna bé'iné' 1bi'ili'?

Gulubi'é didza' bxuz und bé', ta'né":

—Nutur nu zoa rna be'i netu'. Tuzé' César rna bé'iné' netu'.

16 Qui 1€ ni na' budédé' Jesus lu na'qué' Pilato, quié tsajda'qué' Lé' 1€'i yag cruz. Ni'r
gulaguel-18'¢ Jests, len gulaché'é L&' ni'l.

Tu'dé'é Jestis 1¢'i yag cruz

17 Brujé' ni' Jesus, nu'é yag cruz queé', zijé' latj nazi' lei Latj Qui Boga' Icjru', len ca
nac didza' hebreo naz{' lei Gélgota. 18 Ni' guludé'é Jests 16'i yag cruz, ati' guluda'lené'
L&' tsazxon 1é'igac yag cruz yechopé' bonni'. Tsla'a hueaj ta'dé's, ati' Jests dé'é gats;
lahui'l chopé' bonni' na'. 19 Bsglé'é Pilato bonni' buzujé' lu guich tu didza' le buzdé' 1é'i
yag cruz icjlé' Jesus, le rna cni: “Jesus, Bonni' Nazaret, Bonni' Rna Bé'iné' Bonni' Judio.”
20 Gululabé' didza' ni zian bénni' judfo, le zoa gal-la'z ra' y6dz ga na' guludé'é Jesus 1&'i
yag cruz, ati' didza' na' nuzujé' lu didza' hebreo, len lu didza' griego, len lu didza' latin.
21T8' Pilato bxuz und bé' quequé' bénni' judfo, ta'né':

Cutu uzuju', Bonni' Rna Bé'iné' Bonni' Judio. Bzuj cni: “Lé' gné': Gna bé'ida' bonni'
judio.”

22Bubi'é didza' Pilato, ré' lequé':

—Le chnuzuja', tsaz chnuzuja'.

23 Cati' budx guludé'é Jests 18" yag cruz bénni' na' rjaqué' gdil-1, gulaguel-1&'¢ lari'
nacué' Jesus. Gulabijé' tapl, tu cuia hueaj guta' qui queéqué'. Gulaguel-1€'¢ ca' lari' gxoa
yené' Jesus, ati' lari' na' cutu nadfa, san nadub tuz ca nadub. 2% Ni'r bonni' na' rjaqué'
gdil-1 glé 1za'queé' tué' yetié', ta'né':

—Cutu gchtiguru' lei, san dxi'ar gac uyuru' le gac bé' quié gndziru' nuzxa gaqui qui.

Cni guc, butsag ca nayuj lu guich la'y, rna:

Gulaguisié' qui queéqué' lari' nacua',
Len qui lari' quia' guluydé' le nac bé'.
Cni gluné' bonni' na' rjaqué' gdil-1.

25 Gulacua'nu gal-la' ga na' dé'é Jesus 1€'i yag cruz xné'é, len ngul zxilnu xné'é, len
Maria, ngul queé' Cleofas, len Marfa Magdalena. 2¢ Cati' blé'iné'-nu xné'é Jesus, len
blé'iné' ca' ni' bénni' uséd queé' na' nadxi'ing', gudxé'-nu xné'é:

—Na'a, na' zoé' zxi'nu'.

27 Ni'r gudxé' bonni' uséd queé' na':

—Na' zoanu xna'u.

La' dza ni'z bené' ga yajsoanu lidxé' bonni' uséd na'.

28 Gdod ni, le ndzczné' Jesus yugu'té chboa budzag lahui, len quié utsag le naydj lu
guich la'y, gné":

—Rbidxa' nis.

29 Dé ni' tu zxiga' yudz nup zi. Ni'r bonni' na' rjaqué' gdil-1 gulugui'jé' nup zi na' tu le
blul rzxup nis, ati' guluzéé' lei lahui gui, len guludé'é lei ru'é Jests quié xupé'. 30 Budx
gu'é Jesus nup zi na', gné":

—Chnacté.

Ni'r buzdtj icjé'. Burujté bo' nacczé', gutié',

Runé'é yag tuchi' cuit 1¢'é Jestis bonni' rijé' gdil-1

31Ni'r, le nac dza zi'a gdxin Lni Pascua na', len le cural-la' luga' nup natgac 18'igac
yag cruz cati' nac dza la'y quequé', le nac tu dza la'y zxdnté, qui 1€ ni na' glata'yué' lahué'
Pilato bonni' judio guié' bonni' rjaqué' gdil-1 tsajtitsjqué' zxgatsjqué' bonni' da'qué!
1é'igac yag cruz, len luzotjé' lequé' 1é'igac yag cruz na'. 32 Qui 1é ni na' gulabigué'é ni'
bonni' rjaqué' gdil-1, ati' gulaguitsjé' zxgatsjé' bonni' zi'al, len 1ézca' cni gluné' queé!
yetdé' bonni' na' dé'lené' Jesus 1€'i yag cruz. 33 Cati' guladxiné' ga na' dé'é Jesus len
gulalé'iné' chnatié', cutu gulaguitsjé' zxgatsjé'.

34Ni'r buné'é yag tuchi' cuit 16'é Jests tué' bonni' na' rijé' gdil-l, ati' la' brujté rén len
nis. 35 Neda!, Juan, blé'ida' Ié ni, len runa' Ina' lau qui, ati' le runa' Ina' lau nac gduté li.
No6zczda' ru'a didza' gduté li, quié tséjlé'li' ca' Ibi'ili' ca nac queé' Jesus. 3¢ Glac yugu' 1&
ni quié butsdg le nayuj lu guich la'y, rna: “Cutu gatsj nitd dxit yu'é.” 37 Yet le nayuj ca'
lu guich rna cni: “Luyé' bonni' na' guluné'é 1&' yag tuchi'.”

Tu'caché'é Jestis

38 Gdod guc yugu'té 1€ ni, gyijé' José, bonni' yodz Arimatea, len dé'é Jesus, san
bagachi'z le radxiné' yugu' bonni' judio una bé', ati' gnabé' lahué' Pilato gu'é 1&' latj
u'é Jesus. Pilato bé'é 1€' latj. Ni'r bdxiné' José ga na' dé'é Jesus 1é'i yag cruz, ati' bu'é
Lé'. 39 Lézca' bdxiné' ni' Nicodemo, bonni' na' gyijé' zi'al yajytaé' Jests chdzd'l, nu'é tu
le nutsi'i nor sla' qui mirra, len tu le rla' zxix, nac ca tu gayud' guia. 4°Ni'r gulaguel-1é'é
Jests José len Nicodemo na', len guluchdling' L&' yugu' l4ri'dau’ ati' gulagu'é lahuil 1&
na' nutsi'i nor sla' qui mirra len le rla' zxix, gluné' ca nalébcné' tuné' bonni' judio cati'
tu'caché'é bonni' nat. 41 Gal-la' ga na' guludé'é Jesus 16'i yag cruz dé tu la' yél, ati' gats;
lahui'l 1a' yél na' zoa tu yeru ba cub nadj 1€'i gui'a gui6j, yeru ba na' nutu nu ta'giii'né'.
42 Ly yeru ba na' gulagu'é Jesus le dé gal-la'z yeru ba na' len le nac dza tu'pé'é qui Lni
Pascua bonni' judio.

20

Rubané' Jesus lu yél-la' gut
1Cati' chnac zildau' dza domingo, ni' nac chul, gyeajnu Marfa Magdalena ra' yeru ba
na', ati' blé'inu chnadda guidj blag na' buséyj ga nu ryaz yeru ba na'. 2Ni'r jarélu'nu
bSajnu ga zoé' Simén Pedro, dzagué' 1&' yetié' bonni' uséd, bénni' na' Jests nadxi'ing'
1€', ati' rénu lequé":
—Gulubijé' Xanru' yeru ba ni', len cutu ndzitu' gazx gulagu'é L&',

3Ni'r gularujé' Pedro len yetié' bonni' uséd na', zjaqué' ra' yeru ba na'. 4 Tsazxdn
ta'xiti'é gropé', san yetié' bonni' uséd na' jarélu'ré' gxiti'é ca Pedro, ati' zi'al 1&' bdxiné'
ra' yeru ba na'. > Byechué' len buyué' lu yeru ba na', len blé'iné' yugu' lari'dau’ na'
gulardli-né' Jesus, nacud' ni', san cutu gyazié' yeru ba na'. ¢ Ni'r bdxiné' Simén Pedro
cldzu'lé' yetié' bonni' uséd na', ati' gyazié' 16' yeru bana', len blé'iné' lari'dau' na' nacud'
ni'. 7Lézca' blé'iné' lari'dau’ na' gulaxéé' icjé' Jesus, cutu délen yezica' lari'dau' na', san
tsla'l nuddb quizi. 8 Ni'r gyazié' ca' yetié' bonni' uséd na' bdxiné' zi'al ra' yeru ba na', len
blé'iné' ca na' nac, ati' gyejlé'é didza' bé'é Jesus. ° Cni guc, le cutu ta'yéjni'nidé' le nayuj
lu guich la'y ca run bayudx gac queé' Jesus, ubané' lu yol-la' gut. 10 Ni'r gropé' bénni'
uséd na' yhusjqué' lidxqué',

Rulut' lahué' Jestis launu Maria Magdalena

11 Buga'nnu Marfa ni'l ra' yeru ba na', rbédxnu. Tsal ni' rbédxnu, byéchunu, buyunu
lu yeru ba na'. 12Ni' blé'inu chopé' gbaz la'y queé' Dios, ndcuqué' lari' chguich. R6'qué'
ni', tué' icjl ba na', len yetué' xni'l ba na' ga ni' gulagu'é Jests. 13 Té' lénu gbaz la'y na',
ta'né":

—Nguldau', ;bizx quié rbodxu'?

Rénu lequé":

—Le gulud'é Xana!, len cutu nézda' gazx gulagu'é Lé'.

14 Cati' budx gnanu cni, bueycjnu len blé'inu-né' Jesus, zoé' ni', san cutu raquibe'inu
Jesus na'. 15Ni'r Jesus gudxé'-nu:

—Nguldau', ;bizx quié rbodxu'? ;Nuzxa ruguilju'?

Le rdquinu naqué' L&' bonni' run chi'é la' yél na', rénu Lé':

—Bonni', chqui' li' bu'u-né', gdixjoi' neda' gazx glu'u-né', ati' neda' u'a-né'.

16 Ni'r Jesus gudxé'-nu:

—Marfa.

Ni'r bueycjnu, len lu didza' hebreo rénu Lé":

—Raboni.

Didza' ni rna: “Bonni' Usédi quia'”.

177esus ré'-nu:

—Cutu canu' neda', le cutu ruhuépida' ga zoé' Xuza'. Na'a, gyeaj ga nacu'é bochi' Iza'a,
ati' yjodx-qué': “Cni rné' Jesus: Huépa' ga zoé' Xuza', naqué' ca' Xuzli'. Naqué' Dios quia',
len Dios queéli'.”

18Ni'r gyeajnu Marfa Magdalena na', yajtixjoi'nu bonni' uséd queé' Jests chblé'inu-né'
Xanru' len ca nac didza' na' gudxé'-nu.

Rului' lahué' Jestis lauqué' bonni' uséd queé’

19 Cati' chgul la' dza na'z, le nac dza domingo, nudubqué' bonni' uséd queé' Jests, ati'
nayéyj yu'u ga na' nacu'é le tddxiné' yugu' bonni' judio una bé'. Ni'r bului' lahué' Jests
gatsj lahui'l ga na' nacu'é, len ré' lequé":

—Gul-zba dxi ladxi'li".

20 Cati' budx gudxé' lequé' didza' ni, bului'ing' lequé' né'é len cuit 16'é. Ni'r tu'dzijné'
bonni' uséd na' le tu'lé'iné' Xanru'. 21 Ni'r ré' lequé' leytbl Jests, rné'":

—Gul-zda dxi 14dxi'li". Ca bené' Xuza!, bsclé'é neda', 1€zca' cni rséla'a lbi'ili' tsjenli’
xchina'.

22 Cati' budx gné' cni, bulubé' lauqué' len ré' lequé":

—Gul-si' lu na'li' Dios B4' La'y. 23 Nuti'téz nu unit lauli', nu na' ben dul-la', chyu'u
y6l-1a' runit lau qui, ati' niti'téz nu cutu unit lauli' lei, nagd'n dul-la' qui nu na' nun

dul-la'.

Cutu rejlé'é Tomds

24 Cutu zbalené' lequé' Tomds cati' duyué' lequé' Jesds. Naqué' Tomds tué' bonni'
chinnué' ni', len tu'é ca' 16' Bénni' Cuach. 25 Gdéd ni' glé' Tomés yezica'ré' bonni' uséd
na', ta'né":

—Chblé'itu'-né' Xanru'.

Tomas ré' lequé':

—Chqui' cutu glé'ida' né'é ga bné' bdidj, len gné'a xboénni' na'a ga na' bné'gac bdidj
na', len gné'a na'a cuit 16'é ga na' bné' yag tuchi', cutu ca' tséjlé'a.

26 Cati' chgddd yexunu' dza, nudubqué' leydbl lu yu'u bénni' uséd na', ati' zéalené'
lequé' Tomds na'. Zal-la' nayéyj yu'u ga na' nacu'é, bului' lahué' Jesus gatsj lahui'l ga na'
nacu'é, len ré' lequé':

—Gul-zda dxi ladxi'li.

27Ni'r Jesus ré' Tomas na":

—Bné' ni xbonni' na'u, len byu na'a ni. Bné' na'u cuit 1é'a ni, len cutur gac chop
ladxu'u, san gyejlé' neda'.

28 Ni'r bubi'é didza' Toma4s, ré' Lé":

—Xéna'dau', len Dios quia'.

29Jesus ré' 1&":

—Tomads, le blé'inu' neda', réjlé'u. Bica' ba nup ni' la'yejlé' neda' zal-la' cutu la'le'i
neda'.

Le ré'ni gun didza' naytj lu guich ni

30 Bené' Jesus zianr ca' y6l-la' huac lauqué' bénni' uséd queé', le cunayujgac lu guich
ni. 31 Yugu'1é ni nuzuja' lu guich quié tséjlé'li' naqué' Jesus Bonni' na' ru'é Dios 1é' Cristo,
Zxi'né' Dios, len cati' tséjlé'li', gata' queéli' yol-la' na'ban gdu le réjlé'li'-né'.

21
Ruluf' lahué' Jestis lauqué’ gadxé' bonni' uséd queé’

1Gdéd guc 1€ ni, leytibl buluf' lahué' Jests lauqué' bonni' uséd queé' ga nac ra' nis
zx0n qui Tiberias, ati' cni guc ca na' buluf' lahué' lauqué'. 2 Nudubqué' Simén Pedro,
len Tomds, bonni' na' tu'é ca' 1é' Bonni' Cuach, len Natanael, bonni' yédz Cand qui
luyt Galilea, len yugu' bonni' zxi'né' Zebedeo, len yechopé' ca' bénni' uséd queé' Jests.
3 Simén Pedro ré' lequé':

—Tsija' tsajxona'-ba' bol.

Té' &' yezica'ré', tamé":

—Huazé'lentu' ca' li'".

Ni'r yjaqué' len gulabené' tu 1€'i barcodau', ati' rél ni' nituba' bdl cutu gulazéné'-ba'.
4Cati' chza' renf', yajséé' Jests luyt ra' nis na', san cutu taquibe'iné' Jests na' bonni' uséd
queé'. 5Ni'r Jests ré' lequé":

—Zxi'na'dau', jnaru' cudeyba' lati' bol queéli'?

Gulubi'é didza', té' Lé":

—Nituba'.

6Ni'r Jesus ré' lequé":

—Gul-chilj tsla'a yubél barco y&xj bsl queéli' ati' sdngacli'-ba'.

Ni'r gulachiljé' lei, ati' cutur guc lubijé' lei, le naguiraba' bél 1€'i y6xj bol na'. 7 Ni'r ré!
Pedro bonni' uséd na' nadxi'iné' 18' Jesus, rné":

—Xanru' na'.

Cati' byonné' Simén Pedro, “Xanru' na'”, béacué' lari' gucué', le nagi'ié' lei zi'al, ati'
gyazié' lu nis. 8 Guladxiné' yezica'ré' bénni' uséd na', tu'sé'é barco na', zuna'yjqué' yoxj
gana' dzé'ba' bdl, le cutu nac zi'tu' ga dé luyt bidx, nacz ca tu gayud' laga' ni'aru'. 9 Cati'
guladxiné' luyt bidx na', gulalé'iné' r6' ni' gui' yal, len zxoaba' lahui tuba' bél, len dé ca'
ni' yot. 10Jesus ré' lequé':

—Gul-dgud'-ba' ni bél na' zi'a gzxdngacli'-ba'.

11 Grené' Pedro 1é'i barco na', gu'yjé' yoxj na' zaca' luyu bidx, nadzd'gacrba' bol zxon,
gdu tu gayud' yu chi'inutinba'. Zal-li naccba' bél zian, cutu bréza' yoxj na'. 12 Ni'r Jests
ré' lequé":

—Gul-dé gaguli'.

Cutu burdguing' gnabné' Lé' nité' bonni' uséd na', cugné': “;Nuzxa Li'?” Nozgacczné'
naqué' Xanru'. 13Ni'r gbigué'é Jesus len gdel-16'€ y6t na' lenca' bol na', ati' bé'é quequé'.

14 1¢ ni nac le bunn lzu buluf' lahué' Jests lauqué' bonni' uséd queé' gdéd bubané' lu
yol-la' gut.

Rui'lené' Simén Pedro didza' Jestis

15 Cati' budx glahué!, Jests ré' Simén Pedro:

—Simon, zxi'né' Jonas, jnaru' nadxi'irnu' neda' ca nadxi'icné' neda' bonni' ni?

Bubi'é didza' Pedro, ré' Le":

—]Ja, Xan. Li' n6zcznu' rdzag ladxa'a Li'.

Jesus ré' 1&":

—Bgagu yugu' bo'cu' zxila'dau' quia'.

16Jesus ré' 1€' le burdp lzu, rné":

—Simon, zxi'né' Jonas, jnaru' nadxi'inu' neda'?

Bubi'é didza' Pedro, ré' Lé":

—]Ja, Xan. Li' n6zcznu' rdzag ladxa'a Li'.

Jesus ré' [&":

—Bgagu yugu' bé'cu' zxila' quia'.

177ests ré' 1&' le bunn lzu:

—Simon, zxi'né' Jonas, ;ba rdzag ladxu'u neda'?

Bui'nné' Pedro le chbunn lzu gnabi yudxné' &', gné': “;Ba rdzag ladxu'u neda'?”
Bubi'é didza' Pedro, ré' Le":

—Xan, yugu'té nézcznu' Li'. N6znu' rdzag ladxa'a Li'.

Jesus ré' 1&":

—Bgagu yugu' bé'cu' zxila' quia'. 18 Le nacté répa' li', cati' ni' nacu' ra'bandau', racz
quiu' bugacu cuinu', len ca gnaz quiu' gdau'. Cati' ggulu', uli na'u, ati' nu yubl ugacu li'
lari', len gché' li' ga ni' cutu gué'nu' tsiju'.

19 Yugu' didza' ni bé'é Jests nac bé' nac gatié' Pedro, tsajté'é 16'i yag cruz, quié gac
yol-la' ba queé' Dios. Cati' budx gné' cni Jesus, gné' ca' yetu:

—Gda' neda'.

Ru'é didza' Jestis ca gac queé' bonni' uséd na' nadxi'iné'

20 Bueycjé' Pedro len blé'ing' zajnaué' lequé' bonni' uséd na' Jests nadxi'ing' 1¢',
Naqué' bonni' uséd na' gré'é cuit 16'¢ Jests cati' ni' glahug', len gudxé' Jests: “Xan,
Jnuzxa na' uddd Li'?” 21 Cati' blé'iné' 18! Pedro, ré' Jesus:

—Xan, ;bizxa guné' bonni' ni?

22Jesus ré' 1&":

—Chqui' ré'nda' uga'né' bonni' ni ga gdxinr dza huéda', cutu ral-1a' c6'u bagui'i. Gda'
neda' li'.

23 Gzé didza' ni ga nacu'é bdchi'ru' ta'yejlé'é Cristo. Tadquiné' cutu gatié' bonni' uséd
na'. Cutu gudxé' 1&' Jesus cutu gatié', san cni gné": “Chqui' ré'nda' uga'né' bonni' ni ga
gdxinr dza huéda', cutu ral-la' c6'u bagui'i.”

24 Bonni' uséd ni naca' neda', Juan. Runa' Ina' lau quegac 1é ni, len nuzuja' lu guich
yugu' 1é ni, ati' ndzili' nac gduté li le runa' Ina' lau.

25 Zianr ca' le bené' Jests. Chqui' nu uzij leygac lu guich tu tu, rsaca' quia' yodzlyt ni
cutu gaqui la'cud' guich na' ral-1a' nu uzgj. Ca' gac.

LE GLUNE' BONNI' GBRAZ NASOLE'E CRISTO

Le gzxi' lu né'é Dios, gsolé'é Dios Bo' La'y

1 Cati' buzuja' quiu' lu guich zi'al, 1i', Tedfilo, neda', Lucas, buzuja' lu guich yugu'té le
gzu lahué' runé' Jesus len rusédné' 2 ga bdxinté dza buépé' yehua' yubd. Cati' zi'a huépé'
yehua' yubd Jesus, dzagué' L' Dios B6' La'y, gna bé'é caral-l1a' luné' gbaz queé', bonni' na'
groczé' lequé'. 3 Gdod gzxaca' gdi'é Jesus, gutié'. Ni'r bubané' len bului' lahué' lauqué'
gbaz queé' na'. Bului'iné' lequé' zian le glac bé' zoé' nabané', le cugac nu ta'baga'. Zian
Izu buluf' lahué' lauqué' gdu ca choa' dza, len bé'lené' lequé' didza' ca rna bé'é Dios.

4 Cati' ni' nacu'é tsazxdn, gna bé'iné' lequé' culuzé'é Jerusalén. Gudxé' lequé' Jess,
rné':

—Gul-cbz ni' le gzxi' lu né'é gsolé'é queéli' Xuza' ca na' chgdixjoi'czda' Ibi'ili'.

>Gné' ca":

—Le nacté buquilé' bunach nis Juan lu nis, ati' cutu tseytsqui gac queéli' le ruluf’
y6l-1a' rdil nis ni, dusdéalené' 1bi'ili' Dios Bo' La'y.

Ruhuépé' Jesus yehua' yubd

6 Ni'r gulanabné' Jestis bonni' ta'yejlé'é Lé' nudubqué' ni', ta'né":

—Xan, ;jnaru' gunu' ga la'nd bé' leyuibl bunach Israel dza ni zoaru' na'a?

7 Jesus gudxé' lequé":

—Cutu naqui queéli' gndzili' bizxa dza o bizxa dz6' guné' Dios Xuz le nuzéé' lu na'czé'.
8 Si'li"' yol-la' huac cati' guidé' Dios B6' La'y dusdalené' Ibi'ili'. Ni'r gunli' Ina' lau quia'
neda' lu y6dz Jerusalén, len gdu luyt Judea, len luyt Samaria, len ga gdxintéli' gduté
y6dzlyt.

9 Cati' budx bé'lené' lequé' didza' ni, tsal ni' tu'yuzé' ca' L&', la' buépté' xtsa' ga ré' boaj
le bucachi' Lé', ati' cutur gulalé'ing' Lé'. 10 Tsal ni' tu'yé' luzxbal cati' ni' buépé' Jesus,
gulului' lauqué' ga na' nacu'é chopé' gbaz la'y, ndcuqué' lari' chguichdau'z. 11 GlI€' lequé'
chopé' ni, ta'né":

—Bonni' Galilea, ;bizx quié ruyuli' luzxbal? Léczé' Jesus ni zi'a gzé'é ga zoali', buépé'
yehua' yub4, 1ézca' cni huédé' leyubl ca na' chblé'ili'-né' zhugjé' yehua' yuba.

Ta'bdé' Matias tsazié' xlatjé' Judas

12Ni'r gulazé'é guf'adau' na' nazi' lei Gui'a Ga Ré'gac Yag Olivo, yhu6jqué' Jerusalén.
Dé gal-la'z ga dé Jerusalén guf'adau' ni, tsca nazi'qué' latj ta'zé'é dza la'y quequé'. 13 Cati'
guludxiné' yodz ni', gulabené' ga nac burdp cuia lu yu'u, ga ni' ta'cu'é Pedro len Jacobo
len Juan len Andrés len Felipe len Tomds len Bartolomé len Mateo len Jacobo, zxi'né'
Alfeo, len Simén, bénni' na' rui' ladxé'é ladzé', len Judas, bdché'é Jacobo. 14 Tsazxdn
tu'lidzé' Dios ytigu'té bonni' ni, ati' nunqué' lequé' tsazxdn yugu' boché'é Jests, len
Maria, xné'é Jesus, len yela'cnu ngul ca'.

151a' dza na'z gzuiné' Pedro gatsj lahui'l ga nacu'é bochi' 1za'ru' na' ta'yejlé'é Cristo.
Glac gdu ca xoplalj bunach nup nudubgac ni'. 16 Gudxé' lequé' Pedro, rné':

—Bochi' Iza'adau'. Ben bayudx butsdg le nayyj lu guich la'y, ca na' gné' zi'atél Dios
Bo' La'y, le buzujé' lu guich David, ca guc queé' Judas, bonni' na' bché'é nup ni' gulazén
Jests. 17 Gbablené' ré'uJudas na', len bénlené' ré'u tsazxdn dxin ni. 18 Gulazi'né' tu la' yél
lazxj qui d6' na' bi'é bonni' ni. Gbixé' broza' 1€'€ Judas ni, ati' gulardj ydagu'té le dzo' 1&'é.
19 Cati' gulay6ni 1€ ni bunach nacud' Jerusalén, glu'é lei la' yél na' Acéldama, tu didza'
hebreo le rna lu didza' xidza": “La' Yél Qui Ron”. 20 Cni guc queé' Judas, ca na' naydj lu
guich la'y nazi' lei Salmos, le rna:

Uga'n ca'z lidxé',

Len cutu gdz6l nu soa yu'u na'.
Rna ca":
Nu yubl tsaz xlatjé'.

21-22’Run bayudx na'a céru'-né' bonni' guné' ré'u tsazxén quié guné' Ina' lau queé'
Jests, ca guc, bubané' lu yol-la' gut. Ral-la' gaqué' bonni' nutsé'é ladj bonni' ni'
gulacud'lené' ré'u dza ni'té cati' ni' gdalené' ré'u Xanru' Jests, gulazii lauqué' nacud'lené'
ré'u cati' ni' buquilé' bundch nis Juan, ga bdxinté dza buépé' Jests yehua' yuba, gzé'é ga
zoaru'.

Z3Ni'r gululu'é chopé', José len Matfas. José na' 1€' ca' Barsabas, len zoa yetu 1€ Justo.
24Ni'r gululidzé' Dios, ta'né";

—Xantu' Dios, nunbé'czu' icj ladxi'dau'gac yagu'té bunach. Bului'i netu' nulqué'
chopé' ni chgréczu' Li' 25 quié tsazié' lu dxin ni quié gaqué' gbaz quiu', tsazié' xlatjé'
Judas, bonni' ni' bnitié' xlatjé' le bené' dul-la', ati' gyijé' xlatjczé' latj chul.

26 Ni'r guluzujé' yugu' lu guich laqué', tu queé' José len yett queé' Matfas. Gulugut-
si'né' 1za'gac len gulubijé' tu, ati' bruj le naydj 1é' Matfas. Cni guc, gbablené' yechineajé'
gbaz queé' Cristo Matfas na'.

2

Dusdalené' lequé' Dios Bo' La'y

1 Cati' chbdxin dza Pentecostés, tsazxdn nudubqué' ylgu'té bonni' ta'yejlé'é Cristo.
2 Tu tsalz byon bo bruj luzxba, byon ca rydn cati' reycj bé' bdunu!, ati' byon gduté lu
yu'u ga na' ré'qué'. 3 Gulului' lahui lauqué' lu bé'z yugu' blul gui'dau', ati' gulaguis qui
queéqué', yajsdalengac lequé'. #Dusdalené' yugu'té' Dios Bo' La'y, ati' gulazii lauqué' tu'é
didza' yubl, tsca nac le bé'é qui queéqué' Dios Bo' La'y lu'é didza' yubl na'.

5Nacu'éJerusalén dza na' bénni' judio, nacqué' bonni' ta'yij ladxi'qué' Dios, len za'qué'
narujqué' yugu'té yodz gdu y6dzlyd ni. ¢ Cati' gulayonné' bo na', guludubé' bénni' zian,
ati' szx6ni gulabd'é bagui'i, le gulayonné', ca nac xtidza'qué' qui queéqué', tu'é didza'
bonni' na' ta'yejlé'é Cristo. 7 Gulana' badxé' yigu'té', len gulubanné', ta'né':

—Gul-yutsca'. ;Naru' clég bonni' Galilea ytigu'té bonni' ni tu'é didza'? 8 ;Nacxcz nac
rybniru' tu'é xtidza'ru' ca nac didza' rui'ru' tu turu'? 9 Ré'u ni nacru' bénni' zian ysdz,
bonni' narujqué'
luyt Partia,
len luyt Media,
len luyt Elam,
len luytd Mesopotamia,
len luyt Judea,
len luyt Capadocia,
len luyt Ponto,
len luyt Asia,
10]en luyd Frigia,
len luyt Panfilia,
len luyu Egipto,
len luyti Africa, le nacr zi'tu' ga zoa luy Cirene.
Lézca' nacu'é ni bonni' yodz Roma. La'qué' nacqué' bonni' judio len yela'qué' nazi' lu
na'qué' le ta'yejlé'é Dios bonni' judio. 11 Lézca' nacu'é ni bonni' narujqué' Creta, len luyt
Arabia. Rydniru' tu'é didza' rui'ru' qui queéru', ta'guixjé'é yugu' le zx6n bené' Dios, le
run ga rubdniru'.

12 Cni guc, gulubanné' yugu'té', len szxoni gulabgd'é bagui'i. Glé 1za'qué' tué' yetué!,
ta'né":

—;Bizxa caz lé ni?

13 Gulutitjé' la'qué’, ta'né":

—Ta'zdadxiné'.

Lban bené' Pedro laugac bundch

14 Ni'r Pedro gzuilené' yechineajé' gbaz na' nasolé'é Cristo, ati' gzu lahué' ru'é zidzj
didza', ré' lequé":

—Lbi'ili', bonni' Judea, len yigu'téli' zoali' Jerusalén. Lé ni ral-la' gndzili'. Gul-zé
nagli' le gyépa' lbi'ili'. 1> Netu' ni cutu rzadxitu' ca na' raquili' Ibi'ili', le ni zoaru' zi'a
gal-la' xsil, ati' nutu nu rzudxi hora cni. 16 Lé ni nac le gné' Joel, bonni' bé'é didza' ulaz
queé' Dios, gné'":
17Cni rné' Dios:

Lé ni le gac dza tsajséytégac.

Gsola'a Bo' La'y quia

Tsajséalené' yugu'té bunach.

Lui'bi' didza' uldz quia' zxi'nli', bonni' len ngul.
La'lé'ibi' bi'i ra'bédn le ulu'a lahui,

Ati' la'neyné' yél bonni' gul.

18 Cati' gdxin dza ni' quisia' B&' La'y quia'
Tsajséalené' huen dxin quia', bonni' len ngul,
Ati' lu'é didza' uldz quia'.

19Ulu'a luzxba xtsa' le lun ga lubani bunach,
Ati' yodzlyd ulu'a le lac bé',

Ron len gui', len dzon ca bdaj.

20 Gchul gbidz

Ati' gac xna beo' ca nac ron.

Cni gac cati' zi'a gdxin dza ni' chbulu'é Dios.
Gac dza ni' ca gatga rlé'iru’.

21Luld yigu'té nup ni' lulidz Lé' Xanru',

Lu yol-la' rejlé' quequé' Lé'.

22°Gul-zé nagli' 16 ni gyépa' Ibi'ili', bonni' Israel. Dioscz bené' ba la'n ga zoali' Jests,
bonni' Nazaret. Dios bé'é Lé' latj bené' le tun ga rubaniru', yugu' yol-1a' huac, len le tac
bé'. Yigu'té & na' bené' Dios lu né'é Jesus, ca na' chndziczli'. 23 Lézca' cni, Dios bé'é latj
nu buddd Jests lu na'li'. Cni guc, ca na' chgna ladxé'é Dios guné', len ca nac le chbuc6zé'
dza ni'té. Lbi'iczli' gzxonli'-né' Jesus, len budodli'-né' lu na'qué' bonni' x6hui' tua'ds’,
bonni' guludéddé' Lé' cati' ni' guluda'qué' Lé' 1€'i yag cruz. 24 Ni'r Dioscz buspané' Jesus
na', buslé' L&' lu ysl-la' gut, le cutu guc uga'mé' tsaz lu y6l-la' gut na'. 25 Ca nac 1é ni, bé'é
didza' uldz queé' Dios David ca nac queé' Jesus, gné':

Blé'iteczda'-né' Xanru', zoé' lahua'.

Lé' zoé' cuit 1é'a yubél, rz6né' neda',
Cui gac nu bi gun quia'.

26 Qui 1 ni na' budziji ladxa'a,

Ati' lu yol-1a' rudziji quia' bil-la'.

Qui 1€ ni na' guna' 16z L&'

Cati' gdxin dza gatia'.

27 Xantu' Dios, ndzda' cutu uca'nu' neda' latj chul quegac nup natgac.
Cutu gu'u latj nit gdu ca naya' nabana',
Naca' bonni' nadxi'icznu' Li'.

28 Buzéjni'nu' neda' ca ral-la' guna'
Quié gdél-li'da' yol-la' na'ban gdu.
Gunu' ga udzijda' le zéalenczu' neda'.

29’Na'a, bocha'a. Nac bé' gutié' xuz xtau'ru' David, len bgaché'é yeru ba, ati' dé ga
zoaru' ba queé' na' ga rdxinté na'a dza. 30 Bé'é didza' uldz queé' Dios David na', len
gnozné' David, bené' tsutsu didza' Dios le gzxi' lu né'é queé', guné' ga galjé' Cristo ladj
zxi'n xsoé', ati' Cristo na' gna bé'é, tsazié' xlatjé' David na'. 31 Le blé'iné' 1€ ni zi'al David,

bé'é didza' ca guc, bubané' Cristo, len ca guc, cutu buga'né' latj chul quegac nup natgac,

ati' cutu gnit le gya' gbané'. 32Dios buspané' Jesus luysl-la' gut, len ca guc 1é ni yagu'tétu

runtu' Ina' lau qui. 33 Cni guc, len y6l-1a' huac queé', Dios buchisé' Lé' xtsa' ga ni' nactéré'

zx0n. Na'a, Cristo chbsolé'é ni Dios B&' La'y, rac ca na' gzxi' lu né'é Dios guné' lu né'é

Cristo, ati' Dios B&' La'y na' runé' yugu' 1€ ni rlé'ili' len rydnili'. 34 Cutu buépé' yehua'

yubda David na', san 1éczé' David na' gné":

Xanru' Dios gudxé' Xana":

“Gro' cuit 1é'a yubél ga nac blau

35 Cati' gunra' ga luzechu zxibgac lau' nup ta'dd'baga' Li'.”
36'Na'a, bunéch Israel, le nacz ral-la' gndzili'. Dios bené' ga naqué' Xanru' len Bénni'

Rusla, Léczé' Jesus ni, bonni' na' buda'li'-né' 1€'i yag cruz.

37 Cati' gulayonné' 1€ ni bonni' ni', gulabd'é bagui'i, ati' glé' Pedro len yezica'ré' bonni'
gbaz queé' Cristo, ta'né':

—Bdchi'tu', jnacx gintsatu'?

38 Ni'r Pedro gudxé' lequé':

—Gul-bi'i 1adxi'li", len gdil-li' nis tu tuli' lu 1€' Jesucristo quié unit lahué' Dios dul-la'
nabaga'li', ati' dusdalené' 1bi'ili' Dios BS' La'y, Nu gs6lé'é queéli' Dios. 39 Queéli' naqui le
gzxi' luné'é Dios, len quegac zxi'nli', lenca' quegac yugu'té bunach gza'a, yugu'té bonni'
ni' ulidzé' lequé' Xanru' Dios.

40 Yugu' didza' ni len yela'gac zian didza' bené' Ina' lau Pedro, bchizié' icj nagqué',
gné':

—Gul-gun ga ulali', gcuitli' ga nacud' bunach tua'dé' nacud' dza ni zoaru' na'a.

41 Cni guc, guladil nis nup ni' gulaz{' lu na'gac didza' na' bé'é Pedro. Dza na' glun tuz
lequé' ca chi urud' gayud' bunach. 42 Gluné' yugu'té' gduté le gulusédné' lequé' gbaz
nasolé'é Cristo. Glaqué' tuz tué' len yettié', len tsazxdn glahué' le rusa' ladxi'ru' ca gutié'
Jesus, ati' gluné' tsazxdn, gululidzé' Dios.

Ca tun bundch queé' Cristo

43 Zian le run ga rubdniru' len zian le tac bé' gluné' gbaz queé' Cristo, san gladxi
guladzobi yezica'r bundch. 44 Tuz glac yugu'té nup na' ta'yejlé' Cristo, ati' guluiné' tuz
yagu'té le dé quequé'. 45 Cati' gulalé'iné' ta'yadzji nup nitsa'gac ladjqué', ni'r bonni' bi
dé quequé' gluti'é lei, ati' gulaguisié' dumi na' qui queégac nup ni' bi ta'yadzji. 46 Yugu'
dza guludubé' tsazxdn nchil gdau', ati' gap nac lu yu'u glahué' le rusa' ladxi'ru' ca gutié'
Xanru', Tsazx6n glahué', ati' guludzijné' len glac gdu ladxi'qué'. 47 Gulagu'é Dios yol-la’
ba, ati' glun lequé' ba la'n ydgu'té bundch. Tu tu dza buzané' Xanru' nup tu'dab queé',
nup na' tu'la.

3

Ruhudaqué' bonni' curzé'é

1Dza ni' gulabené' zjaqué' tsazxdn nchil gdau' Pedro len Juan, cati' tu'dib ni' tu'lidz
Dios bundch, le nac gdu rdéd xhud. 2Ga ni' ta'dédé' zoé' bénni' curzé'é dza ni'té ni'
naqué' bi'idau'. Yugu' dza rjua'qué' 1é' ni', ta'bequé' 16 ra' gdau' ga nazi{' lei Ga Nu Ryaz
Lach, quié gnabé' nu bi unddzjz queé' ladj nup ni' ta'yaz nchil gdau'. 3 Bénni' ni, cati'
blé'iné' Pedro len Juan zjaqué' ta'yazié' nchil gdau', guta'yué' lauqué' bi lunédzjzé' queé'.
4Ni'r guluydé' [&' Pedro len Juan, ati' gudxé' 1é' Pedro:

—Byu netu'.

5Ni'r buzétsca nagué' lequé' bonni' na' le runé' 16z bi lunddzjzé' queé'. ¢ Pedro gudxé'
le":

—Cutu dé quia' dumi plata ni oro, san le déz quia' gunna' quiu'. Ni'a qui y6l-la' huac
qui lé' Jesucristo, bonni' Nazaret, gyas len gzé'i.

7Ni'r gdel-1€'é né'é yubél bonni' hué' na' Pedro, len bchisé' 1€', ati' 1a' béacté ni'é len
buguitj beycj ni'é bonni' na'. 8 Ni'r gzuiné' bonni' na' ati' gxiti'é len gzé'é. Gyazlené'
tsazxdn Pedro len Juan nchil gdau', rzé'i ni'é len rxiti'é, len rgu'é Dios y&l-la' ba. 9 Ytigu'té
bundch nacud' ni' ta'le'i 1&' rzé'i ni'é len rgu'é Dios y6l-1a' ba. 10 Cni guc, glddxiné' len
gulubanné' ca nac lé na' guc, le guluinbé'é 1€', naqué' bonni' na' rbé'é ra' gdau' ga nazi'
lei Ga Nu Ryaz Lach, rnabé' nu bi unddzjz queé".

Didza' bé'é Pedro nchil gdau'

11 Tsal ni' z6né' na'qué' Pedro len Juan bonni' na' cugzé'é ati' bdaqué', guludib yigu'té
bunéch ga na' nacu'é nchil gdau' nazi' lei: Nchil Queé' Salomén, ati' gulana' badxé'.
12 Cati' blé'iné' € ni Pedro, gudxé' bunach na":

—Lbi'ili', bonni' Israel, ;bizx quié rubanili' ca nac 1€ ni? ;Bizx quié ruyuli' netu',
raquitsali' netu'z buntu'-né' bonni' ni, bentu' ga gz&'i ni'é ni'a qui yol-la' huac queéztu',
o ni'a qui le rej 1adxi'tu'-né' Dios? 13 Nac 1€ ni le bené' Dios, naqué' Dios quequé' xuz
xtau'ru' Abraham len Isaac len Jacob, béntéré' Jesus, Zxi'né', ba la'n. Jesus ni, lbi'iczli'
budédli'-né' lu na'qué' bonni' ta'nd bé'iné' Ibi'ili'. Cati' gu'nné' Pilato usané' Jests,
gdéd'baga'li'-né'. 14 Gda'baga'li'-né' Bonni' Tsahui' len La'y, ati' gnabli' gsané' queéli'
bonni' gdodi bunéch. 15 Cni guc, budddili'-né' Bénni' runnczé' queéru’ yél-la' na'ban
gdu. Ni'r Dios buspané' L&' lu y6l-la' gut, ati' ca nac 1€ ni runtu' Ina' lau qui. 16 Le gyejlé'é
Jesus, boac ni'é bonni' ni, rlé'ili'-né' len nunbé'li'-né'. Le rejlé'é Jesus, Lé' buné' dxi'adau'
bonni' ni, ati' rlé'ili' yagu'téli' le nacz na'.

17 ’Na'a, bécha'a, nézda' benli' cni, budddili'-né' Jesds le cutu gyéjni'li', len cutu
gulayéjni'né' bonni' ta'nd bé'iné' 1bi'ili'. 18 Cni buschiné' Dios didza' na' bé'é zi'al, le
gulané' bénni' glu'é didza' uldz queé' ca ral-la' saca' qui'é Cristo. 19 Qui 1é ni na', gul-b{'i
ladxi'li', len gul-hudac queé' Dios, quié ugiié' dul-la' nabaga'li', len guné' ga hudac
ladxi'li'. 20 Ni'r gsolé'é leyubl Jests, Bonni' na' dza ni'té buzdéé' quié gaqué' Cristo, Nu
na' gna be'i 1bi'ili'. 21 Na'a, run baytidx uga'né' ni' yehua' yuba cati' gdxinr dza duhuené'
tsahui' ylgu'té le rac, gac ca na' chgnaczé' Dios, 1é na' gulané' bonni' glu'é didza' ulaz
queé', bonni' ni' gulacu'é dzani'té. 22Lézca' cni gudxé' xuz xtau'ru' Moisés, gné': “Xanru!
Dios gsolé'é queéli' bonni' galjé' ladjgac di'a dza queéli'. Gaqué' bonni' gu'é didza' ulaz
queé' Dios. Gsolé's Lé' queéli' ca na' bsolé'é neda'. Run baytidx uzé nagli'-né' ca nac
yligu'té le guié' Ibi'ili'. 23 La'nit len lula'alen bunich queé' Dios yigu'té nup culuzé
naggac bonni' ni' gu'é didza' uldz queé' Dios.”

24’Ca nac dza ni zoaru' na'a, gulaguixjo'é ytugu'té bonni' glu'é didza' uldz queé' Dios
ga gdél-l1a'té zoé' Samuel len gddd ni'. 25 Lbi'ili' nacli' zxi'n xsoaqué' bonni' glu'é didza'
uldz queé' Dios, ati' naqui queéli' didza' rucd'n tsahui', le bénlené' xuz xtau'ru' Dios, cati'
ni' gudxé' Abraham: “Ni'a qui le guné' zxi'n xsu' lac bica' ba yagu'té bunach yodzlyu.”
26 Cati' Dios buspané' Zxi'né' lu y6l-1a' gut, bsolé'é Lé' zi'al queéli' quié guné' ga gacli'
bica' ba, uca'nli' le cundc runli'.

4

Ta'dxiné' Pedro len Juan lauqué' bonni' gdau' ta'bequi xbeyné'

1Tsal ni' tui'lené' bunéch na' didza' Pedro len Juan, tu tsalz guladxiné' ga na' nacu'é
yugu' bxuz judio len yugu' bonni' gdau' saduceo, len bonni' nacud' lu né'é ni'a na'qué'
bonni' gdau'. 2 Gulaleyné' bonni' ni le tu'sédné' bunach Pedro len Juan, len ta'guixjc'é
lubdn nup chnatgac le bubané' Jesus. 3 Ni'r gulazéné' Pedro len Juan, ati' gulagu'é lequé'
lidx guia ga gdxinr dza yubl le chrdzo' dza na'. 4 Gulayejlé' Cristo zian nup ni' gulayoni
didza' glu'é Pedro len Juan. Na'a, bonni'z ta'yejlé'é Cristo nacqué' gdu chitin gayu'é.

5 Dza burdp ni', guludubé' Jerusalén yugu' bonni' una bé', len bonni' gul tu'zejni'né'
bunéch judio, len bonni' gdau' tu'sédi. ¢ Guludubé' ca' ni' Anas, bxuz blau, len Caifis,
len Juan len Alejandro, lenca' ylgu'té bonni' di'a dza quequé' bxuz blau. 7Ni'r gulaché'é

Pedro len Juan, ati' guluschiné' lequé' gatsj lahui'l ga na' nacu'é, len gulanabné' lequé',
ta'né":

—;Bizxa y6l-la' una bé' dé lu na'li' runli' 1é ni? ;Nuzxa buddd lu na'li' yol-la' uné bé'
ni?

8 Ni'r gudxé' lequé' Pedro, zéalené' lé' Dios B&' La'y, rné':

—Lbi'ili", nul-li' rna bé'ili' netu', bundch Israel, len lbi'ili' bonni' gul. ¢ Na'a,
;rnabitsali' netu' ca nac dxin dxi'a bentu' queé' bénni' hué' ni, len nacx guc, béaqué'
bonni' ni? 10 Rguixjoi'tu’ 1bi'ili' quié la'nozi yugu'té bunach Israel. Zoé' ni lauli' bonni'
ni, nuhudaqué' le ben dxin y6l-la' huac queé' Jesucristo, bénni' Nazaret, Bénni' ni'
buda'li'-né' 18'i yag cruz, san Dios buspané' L&' lu yol-la' gut. 11 Dios bé'é didza' ca nac
queé' Jesus ni, cati' ni' gné'": “Guidj na' gru'nli' Ibi'ili', rucua'li' z6'6, san guidj ni grocza'
neda' quié gac gui6jlen z6'6.” 12 Nutur nu zoa nu gac usld bundch, le cutu ca' zoa y6dzlyt
ni yetié' bonni' nuzéé' Dios, nu gac usld ré'u.

13 Cati' gulalé'iné' nacqué' rugu ladxi' Pedro len Juan, len gldquibe'iné' cunazédqué'
qui gdau' len nacqué' bénni' ca'z, gulubanné' ati' yajneycné' gulacud'lené' Jests Pedro
len Juan na'. 14 Lézca' gulalé'iné' ni' bonni' na' bdaqué', zuiné' lauqué', ati' cutu ca' guc
bi la'né' quequé'. 15 Ni'r gulana bé'iné' nup lubfj lequé' 16'al yu'u ga na' nudubqué', ati'
glun xtidza'qué' la' légaczé'. 16 Gulané":

—;Nacx guntsaru' quequé' bonni' ni? Le nacté gluné' tu le run ga tu'bani bunach,
ati' ndzigac cni ytigu'té bunach nacud' Jerusalén. Cutu gac ta'baga'ru' lei. 17 Na'a, cui sér
didza' la'y6ni zianr ca' bunach, uzeyru' ba nadx lequé' cui lui'lenré' bunach didza' ca nac
queé' Jesus na'.

18 Ni'r gululidzé' Pedro len Juan, ati' guluzeyné' ba nadx lequé' cui lui'lenré' bunach
didza', len cui lusédné' lequé' ca nac queé' Jests. 1 Ni'r gulubi'é didza' Pedro len Juan,
glé' lequé":

—Gul-bequi xbey Ibi'ili' chqui' nac tsahui' lahué' Dios uzér nagtu' xtidza'li' Ibi'ili' ca
xtidzé'é Dios. 20 Cutu gac soa dxitu'. Run bayudx giii'tu' didza' qui le blé'itu' len le
bydnitu',

21 Ni'r guluzeyné' ba nadx lequé' bonni' gdau' ta'bequi xbey, san gulusané' lequé' le
cutu guludzolné' nacx luné' lequé' zxguia'. Cni gluné' le gladxiné' bunach lu yédz ni', le
ta'gu'é Dios y6l-la' ba yugu'té' ni'a qui 1€ na' guc. 22Bonni' na' béaqué', guc queé' 1€ na'
run ga rubaniru', chyu'uré' ca choa' iz.

Ta'nabné' Dios guné' ga lacqué' rugu ladxi'

23 Cati' gulusané' lequé', guludxiné' Pedro len Juan ga na' nacu'é lza'qué', ati'
gulaguixjoi'né' lequé' yagu'té 1€ na' glé' lequé' yugu' bxuz und bé' len bonni' gul
tu'zéjni'né' bonni' judio. 24 Cati' gulayonné' 1 ni, tsazxdn gululidzé' Dios, gulané":

—Xantu' Dios, nactéru' blau. Li' nacu' Dios, benu' luzxba. Benu' luyd. Benu' nis zxon.
Benu' yugu'té le nacud' tu tu latj na'. 25Uldz quiu' Li' bé'é didza' David, bonni' huen dxin
quiu', gzéalené' 1€' Dios BS' La'y, gné':

;Bizx quié tun rusbd bunach

Len ta'za' ladxi'gac le cunac?

26 Gluné' rusbd bénni' ta'nd bé'é yodzlyt ni
Ati' glaqué' tuz bonni' una bé'.
Gulada'bagué'é Xanru' Dios,

Lenca' Cristo, bonni' grocze' Lé'.

27°Le nacté glaqué' tuz lu yodz ni Herodes len Poncio Pilato len yugu' bonni' gza'a len
yugu' bonni' Israel. Guladd'bagué'é Jesus, Zxi'nu' la'y, Nu na' buzi' queétu'. 28 Gluné'
yagu'té le bucozu' zi'atél ca gzxi' lu na'u ati' guc ca na' benu' tsutsu xtidzu'u ca ral-la'
gac. 29Na'a, Xantu', byu le tu'zeyné' ba nadx netu!, len ben ga gactu' rugu ladxi', giii'tu'
xtidzu'u, netu' bonni' huen dxin quiu'. 30 Ben ga gac ungactu' nup te'i, soalen netu!

yol-la' huac quiu', len ben ga gac gingactu' le lun ga ubanitu' len le lac bé', gac cni le
zbalené' netu' Jesus, Zxi'nu' la'y. Ca' gac.

31 Cati' budx gululidzé' Dios, gzxiz latj ga na' nacu'é, ati' gdu gzdalené' yagu'té' Dios
Bo' La'y, ati' len yol-1a' rugu ladxi' quequé' glu'é xtidzé'é Dios.

Tu'iné' tuz le dé quequé’

32Bundch zian na' ta'yejlé' Cristo, tuz ca ré' icjqué' len tuz ca gluné'. Cutu gné' naqui
queézé' le dé queé' nitdé' bonni' nutsé'é ladjqué', san guludné' tuz le dé quequé'. 33 Len
yol-la" huac zx6n gulaguixjo'é ca bubané' Xanru' Jesus gbaz na' nas6lé'é L€', ati' guclen
yugu'té' le buzd' ladxé'é quequé' Dios. 34 Nutu nu bi byadzj nu nutsa' ladjqué'. Yugu'té
bonni' bi dé quequé', xyuqué', o lidxqué', glati'é lei, ati' dumi{ qui na' yjua'qué' 3> len
guludodé' lei lu na'qué' gbaz na' nasolé'é Cristo, ati' lequé' gulaguisié' lei qui queégac
nup bi byadzj quegac. 3¢ Zoé' ni' José, bonni' guluzdé' yetti 16' Bernabé gbaz na' nasolé'é
Cristo, le rna lu didza' xidza', Bonni' Ruhui' Zx6né'. Nabdblené' zxi'n xsoé' Levi, len
guljé' luyd Chipre. 37 B&ti'é tu c6' xyué' bonni' ni, ati' yju'é dumf qui na', len budédé' lei
lu na'qué' gbaz na' nasélé'é Cristo.

5

Dul-la’ gluné' Ananias len Safira

170&" bonni' yubl 18" Ananfas, béti'é tu c&' xyué', ati' bennu tsazxdn 18" Safira, ngul
queé'. 2Bucéchi'lané' dumf qui yu na' Ananfas na', ati' nézinu ca' ngul queé'. Le buga'z
yju'é len glu'é lei lu na'qué' gbaz nasdlé'é Cristo, rné':

—Tscaniz gzxi'a.

3Pedro gudxé' 1é":

—Ananlfas, jnaru' gyaztsa Satanas tu' xchui' lu icj ladxi'da'u len ben ga rzi' yé'inu'
Dios Bo' La'y, ati' bucachi' lanu' dumf qui xyu' na'? 4 Tsal ni' nagd'n lu na'u yu na', ;naru'
cu naqui quizi quiu'? Gdéd béti'u lei, jnaru' cu décz luna'u dumf qui na'? ;Bizx quié gro'
icju' gunu' cni? Dioscz gzxi' yé'inu', clégz bunach.

5-6 Cati' byonné' didza' ni Ananias, gdzo'é len gutté'. Ni'r gulabiga'tébi' bi'i ra'ban,
ati' guluchdlibi' 1¢' lari' len glua'bi' 1¢' yajcachi'cbi' 16", Gladxi guladzsbi ytigu'té nup ni'
gulay6ni ca guc 1€ ni.

7 Ca tsonn hora gdéd ni', bdxinnu ni' ngul queé' Ananfas na', len cutu ndzinu 1é na'
guc queé' bonni' queénu. 8 Ni'r Pedro gudxé'-nu:

—Gdixjoi' neda'. ;Naru' gzxi'li' tscaniz xyuli' na'?

Gnanu:

—]Ja, tscaniz gzxi'tu'.

9Ni'r Pedro gudxé'-nu:

—;Bizx quié ben tuz xtidza'li' gzxi' bé' xhui'li' Dios B&' La'y? Byutsca'. Chzoa
ludxinbi' bi'i gulucachi'bi'-né' bonni' quiu', ati' lubijbi' ca' li'.

10 Ni'r la' gdz6'ténu xni'é Pedro len ghtténu. Cati' gulayazbi' bi'i ra'ban na!,
gulalé'ibi'-nu chnatnu. Ni'r gulubijbi'-nu, ati' yajcachi'cbi'-nu cuit 1é'é bénni' queénu.
11 Qui 1€ ni na' gladxi guladzobi yugu'té bundch queé' Dios, ati' gladxi ca' yugu'té nup
gulay6ni ca guc 1€ ni.

Tuné' zian le tac bé' bénni' gbaz nasolé'é Cristo

12Zian le tac bé' len yugu' yol-la' huac zx6n gluné' laugac bunach lu y6dz bonni' gbaz
na' nas6lé's Cristo. Guludubé' tsazxdn ydgu'té' ga nac nchil gdau' nazf' lei Nchil Queé'
Salomén. 13 Ladj nup ni' cuta'yejlé' Cristo, nutu nu burugui tsajtd' lequé', ati' glun lequé'
ba la'n bunach lu yodz ni'. 1 Ni'r gulayejlé' Cristo yela'gac bunéch zian ca', bonni' len
ngul. 15 Cati' gulale'i bundch yugu' le tuné' bonni' ni' ta'yejlé'é Cristo, yjua'gac gap nac
la' n6z nup te'i, ati' gulaxéé' lequé' lu da'a yag len yela'gac lu da'az, quié cati' todé' ni'
Pedro, tsa zxulz queé' cu'u zxul la'gac bunach hué' na', quié luhudac. 16 Lézca' gularyj

bunéch yugu' dzag yodz, guladxiné' Jerusalén, nua'qué' nup te'i len nup ta'zaca' ta'gui'i,
yu'ugac lequé' bo' x6hui', ati' guluhudaqué' yugu'té'.

Ta'bia ladxi'gac bonni' gbaz nasélé'é Cristo bundch gdau'

17Qui € ni na' guluzxé'iné' Pedro bxuz blau len yugu' bonni' gdau' saduceo na' da'qué'
bxuz blau. # Ni'r gulazéné' yugu' gbaz na' nas6lé'é Cristo bxuz blau na' len bénni' na'
da'qué' 1¢', ati' gulagu'é lequé' lidx guia. 1 Ni'r chdz6'l bdxiné' gbaz la'y queé' Xanru',
ati' bsaljé' lidx guia na' len bubijé' lequé'. 20 Gudxé' lequé' gbaz la'y na', rné":

—Gul-tséaj, gul-tsajséa nchil gdau' len gul-tsjé'len bunach ni' didza', quix;jéi'li' lequé'
ca nac yol-la' na'ban gdu ni len ca gac la'dél-li'né' lei.

21 Cati' gulayonné' didza' ni ru'é gbazla'y na', len cati' za' reni' zildau' gulayazié' nchil
gdau', len gulusédné' bunach.

La' ni'z guludubé' bxuz blau len nup nacua'len 1é' tsazxdn len bonni' gdau' ta'bequi
xbey len bonni' gul tu'zéjni'né' bundch Israel, ati' gulasolé'é nup tsjac lidx guia
tsajxi'cqué' gbaz na' nasdlé'é Cristo, taquiné' ni' nacu'é lidx guia na'. 22 Cati' guladxiné'
ni' ni'a na'qué' bonni' gdau' na', cutu yajxaca'qué' lequé' lu yu'u lidx guia na', ati' ni'r
guluhueycjé' dutixjé'qué’ ca'. 23 Gl&' bonni' gdau' ta'bequi xbey na', ta'né":

—Le nacté yajxaca'tu' nayeyjté lidx guia, ati' nacud' ra' lidx guia na' nup tun chi'i, san
cati' bsaljtu', nutu nu yajxaca'tu' lu yu'u na'.

24 Cati' gulayonné' didza' ni bxuz blau len yugu' bxuz una bé' len bénni' nacud' lu né'é
ni'a na'gac bundch gdau', gulabé'tsqué' bagui'i le cutu nézcné' gazx gdxinté 1€ na' rac.
25 Ni'r bdxiné' ni' bonni' gdixjoi'né' lequé', rné':

—Gul-yutsca'. Nacu'é nchil gdau' tu'sédné' bunach bonni' na' gld'gacli'-né' lidx guia.

26 Ni'r gyijé' bonni' na' nacu'é lu né'é ni'a na'gac bunach gdau', dzagqué' 1é' ni'a
na'qué' na', ati' gulaché'é yugu' gbaz na' nas6lé'é Cristo, san cutu bi gluné' quequé', le
gladxiné' luladxi' lequé' guidj bundch nacud' ni'. 27 Cati' chnaché'qué' yugu' gbaz na',
guluschiné' lequé' lauqué' bonni' gdau' ta'bequi xbey na', ati' gnabné' lequé' bxuz blau,
28rné:

—;Naru' cu ghdxtscatu' Ibi'ili' cu usédili' bunach ca nac queé' bonni' na'? Na'a,
chgdisli' zxba ni gduté y6dz Jerusalén, len ré'ili' uspaga'li' netu' zxguia' ni'a qui y6l-la’
gut queé' bonni' ni.

29 Ni'r gulubi'é didza' Pedro len yezica'ré' gbaz na' nas6lé'é Cristo, ta'né":

—Run baytdx uzér nagtu' xtidzé'é Dios ca xtidza'gac bunach. 30 Lbi'ili' budddili'-né'
Jesus cati' ni' buda'li'-né'1é'i yag cruz, san Dios quequé' xuz xtau'ru' buspané' Lé'. 31Jesus
ni, Dios buzoaczé' Lé' ga nactéré' blau cuit 1€'€ yubél, quié gaqué' Bonni' Blau len Bonni'
Rusld, len guné' ga lubi'i ladxi'gac bunach Israel, quié gac unit lahué' dul-la' nabaga'qué'.
32 Ca nac 1€ ni, runtu' Ina' lau qui netu', ati' lézca' runé' Ina' lau qui Dios B6' La'y, Nu na'
rsolé'é Dios quegac nup tun ca rna xtidzé'é.

33 Cati' gulayénné' 1€ ni bonni' gdau' ta'bequi xbey na', gulaleyné' len glé'nné'
lud6édcdé' lequé'. 34 Ni'r gzuiné' lauqué' bonni' gdau' ta'bequi xbey na' Gamaliel, bénni'
gdau' fariseo. Ractsqué' zxba queé' Moisés bonni' ni, ati' tun 1é' ba la'n yigu'té bundch.
Gna bé'iné' nup lubij16'al tu chi'idau' yugu' gbaz na' nasolé'é Cristo. 35Ni'r gudxé' bénni'
gdau' ta'bequi xbey na', gné':

—Lbi'ili', bonni' Israel, gul-yutéz queéli' ca nac le ré'nili' gunli' quequé' bénni' ni.
36 Ral-la' tsajneyli' ca guc zi'atél zi'a gdxin dza ni zoaru'. Gyasé' Teudas, ati' ben cuiné'
ca bonni' nactéré' blau. Glaqué' bonni' yajta'qué' 16" gdu tap gayu'é bonni'. Guludéddé!
18" bonni' rjaqué' gdil-1, ati' glaslas ytgu'té nup ni' yajta'gac 1€', ati' gnitz ca' ydagu'té le
bené' bonni' na'. 37 Gdéd guc 1€ ni, gyasé' ca' Judas, bonni' Galilea. Bené' cni cati' ni'
nac dza ta'yaz lu guich bunach, ta'guizxj lazqué', ati' yajta'gac 1é' bunach zian. Lézca'
guludéddé' bonni' ni, ati' glaslas yigu'té nup ni' yajta'gac 1€'. 38 Qui 1€ ni na' répa’ lbi'ili":
Gul-sdn-qué' bonni' ni, len cutu bi gunli' quequé'. Chqui' nac quegacz bunach 1€ ni

ta'né' o Ié ni tuné', nitcz, 3 san chqui' nac queé' Dios, cutu gac usnitli' lei. jQui nadxi
til-lenli'-né' Dios!

40Ni'r gluné' tuz didza' len 1€'. Gululidzé' yugu' gbaz na' nas6lé'é Cristo, ati' gulaguing'
lequé' len guluzeyné' lequé' ba nadx cui lui'lenré' bunach didza' ca nac queé' Jesus. Ni'r
gulusané' lequé'. 4! Gularujé' lauqué' bonni' gdau' ta'bequi xbey na' gbaz na' nasslé'é
Cristo, tu'dzijné' le bé'é lequé' latj Dios gulazaca' gulagui'é le da'qué' Jesus. 42 Yugu' dza
gulusédteczné' bunach len gluné' Iban queé' Jesucristo nchil gdau' len gap nac lu yu'u
lidxgac bunach.

6

Tu'cu'é gadx bonni' ldclené’ bundch queé’ Cristo

1Dza ni', le gulayan bunéch ta'yejlé' Cristo, gulané' quequé' bénni' judio tu'é didza'
hebreo yugu' bénni' judio tu'é didza' griego, ni'a qui le rac cati' ta'guisié' le lagunu
ngul uzéb, nutu nu rui' le ligunu ngul uzéb quequé' bénni' ni' tu'é didza' griego. 2Ni'r
gulutubé' yigu'té bunach ni' ta'yejlé' Cristo idxinnuté' gbaz na' nasclé'é Cristo, ati' té'
lequé":

—Cutu nac dxi'a soa dxitu' cuguntu' lban qui xtidzé'é Dios quié guntu' dxin cu'tu' le
lagu bunach. 3 Qui 1& ni na', béchi' Iza'tu', gul-c5-qué' gadxé' bénni' ladjli' quié ugu'ru’
lu na'qué' dxin ni. Yugu' bénni' na' run baytdx lacqué' bénni' tun lequé' ba la'n ydgu'té
bunéch, len nacqué' bonni' ta'yejni'i, len nac bé' zéalené' lequé' Dios B&' La'y. 4 Netu' ni
ulidztecztu'-né' Dios, len uséditu' bunich xtidz&'é Dios.

5 Guladzdg ladxi'qué' didza' ni ytgu'té', ati' gulabdé' Esteban, bonni' rejlé'é Cristo gdu
ladxé'é len gdu zéalené' 16! Dios BS' La'y. Lézca' gulabdé! Felipe, len Précoro, len Nicanor,
len Timén, len Parmenas, len Nicolas, bénni' yddz Antioquia, zi'al butsé'é ca runé' quié
tsej ladxé'é Dios ca tuné' bonni' judio. ¢ Ni'r guluschiné' nup na' gulabdé' lauqué' gbaz
na' nasolé'é Cristo. Gulaxda na'qué' lequé' bonni' gbaz na', tu'lidzé' Dios.

7 Gzér xtidzé'é Xanru', ati' gulayantsca bunach ta'yejlé' Cristo nacua' Jerusalén. Lézca'
gulazi' lu na'qué' le réjlé'ru' Cristo zian bxuz judio.

Ta'zéné' Esteban

8Bené' le tun ga rubaniru', len le tac bé' laugac bunéch lu y6dz Esteban, gdu zoalen 1€’
yol-la' huac queé' Dios le buzd' ladxé'é queé'. ° Ni'r gulayasé' la'qué' bonni' nababqué'
yu'u ga tu'dubé' tu'sédé' queé' Dios bonni' judio, nazi' lei Yu'u Quegac Bonni' Nadzangac.
Gluné' lequé' tsazxdn bénni' narujqué' Cirene len Alejandrfa, len luy Cilicia, len luyt
Asia. Bonni' ni guladil-lené' Esteban didza'. 10 Cutu guluxicjé' didza' ru'é, le bé'é didza'
Esteban len y6l-la' rejni'i, le zbalené' 1&' Dios B&' La'y. 11 Ni'r gulaguizxjé' bonni' la'z{'
y&'é, la'né": “Netu' bydnitu' didza' ru'é Esteban, rné zi'é queé' Moisés len queé' Dios.”
12 Cni guc, gulagu'é xla ladxi'gac bundch bonni' ni. Gulagu'é xla ladxi'qué' ca' bonni'
gul tu'zejni'i, len bonni' gdau' tu'sédi. Gulabia di'é Esteban bonni' ni. Gulazoné' 1¢'
len gulaché'é 1&' lauqué' bonni' gdau' ta'bequi xbey. 13 Lézca' gulucu'é lauqué' nup
gulaguixjé' le cunécz, bénni' na' gulané';

—Cutu zoé' dxiz bonni' ni rné zi'é qui gdau' la'y ni, len qui zxba queé' Dios. 14 Bydnitu!
didza' bé'é bonni' ni ca guné' Jests, bonni' Nazaret, rné' usnitié' gdau' ni, len utsé'é yugu'
le nalébiru' runru', yugu' Ié na' gna bé'iné' ré'u Moisés.

15 Ni'r guluyté' Esteban bonni' gdau' ta'bequi xbey len ydgu'té nup ré'gac ni', ati'
gulalé'iné' lahué', rna' ca rna' lahué' gbaz la'y queé' Dios.

7

Didza' bé'é Esteban, gné' uldz queé’
INi'r gnabné' Esteban bxuz blau, rné":
—Naru' nacz cni?

2Bubi'é didza' Esteban, rné":

—Lbi'ili', bénni' gul, len Ibi'ili', bécha'a. Gul-zé nagli' le gyépa' Ibi'ili'. Dios, Nu nactér
blau, bului' lahué' ga zoé' Abraham, xuzru' gul gddd, cati' ni' zoé' luyi Mesopotamia,
cati' zi'a tsajs6é' yodz Hardn. 3 Dios gudxé' 1€": “Bruj ladzu' len bla'alen di'a dza quiu',
ati' gyeaj luyd ni' ului'ida' 1i".” 4 Ni'r brujé' Abraham luyd Mesopotamia le nac xyugac
bunéch Caldea, ati' yajséé' Haran. Lu yodz ni' gutié' xuzé' Abraham na', ati' 1&' buzé's
ni', ati' Dios bché'é 1é' latj ni, ga ni zoaru' na'a. 5 Dios cutu bé'é 1é' latj gaqui queé' luyt
ni. Ni lati' bunddzjé' queé' ga soé' luyt ni, san gzxi' lu né'é Dios unddzjé' queé' luyt
ni, ati' tod gatié' Abraham gaqui quegac zxi'n xsoé' luyt ni, zal-la' cutu nacui'nibi' bi'i
queé'. 6Lézca' cni gudxé' Abraham Dios: “Tsjaqué' zxi'n xsu' lu xyugac bundch gza'a, ati'
ni' lacqué' ca bunach zi'tu'. Luné' bénni' luyd ni' ga lacqué' bénni' nada'ugac zxi'n xsu'.
Lusaca' zi'é lequé' gdu ca tap gayud'iz.” 7 Lézca' gudxé' €' Dios: “Neda' usyudxa' bunach
luyt ni', ga ni' lacqué' bénni' nadd'ugac zxi'n xsu!, ati' téd ni' lurujé' ni', ati' luné' xchina'
luyt ni.” 8 Dios bénlené' Abraham didza' ruca'n tsahui' len gna bé'iné' 1é' gchugué' lu
xpéla'qué' bonni' nacu'é lidxé' tu le gac bé' nazf' lu na'qué' didza' na' rucé'n tsahui'.
Gdod ni' guqué' Abraham xuzbi' bi'i Isaac, len cati' chgiiquibi' xunu' gbidz, bchugué' lu
Xp'é'l&'bi' 1€ na' nac bé'. Isaac na', lézca' cni bené' queébi' bi'i Jacob, zxi'né', len cni bené'
ca' Jacob quegac idxinnutébi' bi'i bonni' queé', nup ni' glac xuz xtau'gac idxinnu c¢' di'a
dza quegac bunach Israel.

9’Xuz xtau'ru' na', lu yol-la' ruzxe'i quequé', gliti'é-bi' bi'i José, bdchi'qué', lu na'qué'
bonni' ni' yjua'qué'-bi' luyd Egipto. Dios gzéalené'-bi' bi'i José na' 10 len buslé'-bi' lu le
glac queébi'. Dios bé'é-bi' yol-la' rejni'i, le ben ga bdzag ladxé'é-bi' Faradn, bonni' rna
bé'iné' bunach Egipto, ati' Faradn na' budodé' lu na'bi' bi'i José yol-la' una bé' gna bé'ibi'
luyt Egipto len ylugu'té bundch nacua' lidxe'.

1 °Ni'r guctsca gbin gdu luyd Egipto, len luyd Canadn ni, ati' gulazaca' gulagui'i
ylgu'té bunich dza ni'. Cutu bdzdli le lahué' xuz xtau'ru'. 12 Cati' byénné' Jacob dé
zxoa' xtil luyd Egipto, bsolé'é ni' yugu' zxi'né', bonni' ni' nacqué' xuz xtau'ru'. Cni guc
le zi'al 1zu yjaqué' ni'. 13 Cati' le burdp lzu yjaqué' luyt Egipto, bené' José ga gulutinbé'é
18" boché'é. Cni guc, gndzné' Faradn nup nacgac di'a dza queé' José. 4 Ni'r bsolé'é didza'
José, bené' ga bdxiné' ni' Jacob, xuzé', dzaggac 1€' di'a dza queé', glac gdu tsonnlalj yu
chinu bunach. 15 Cni guc, bdxiné' Jacob luyu Egipto, ga ni' gutié' 1&', ati' glatié' ca' ni'
xuz xtau'ru' cati' bza'a dza quequé'. 16 Cati' glatié' tu tu xuz xtau'ru' yjua'qué' lequé'
luyd Siquem yugu' zxi'n xsoaqué', ati' ni' gulucaché'é lequé' yeru ba lu bloj na' gu'ué'
Abraham lu na'gac zxi'né' Hemor, bonni' Siquem.

17°Gddd zian iz, cati' bdxin dza ral-la' gac le gzxi' lu né'é Dios, 1€ na' bené' tsutsu
xtidzé'é guné' queé' Abraham, gulayan bunach yugu' co' zxi'n xsoé' Israel, glac bunach
zian cati' ni' gulacud' luyd Egipto. 18 Ni'r gyazié' bonni' yubl gna bé'é luyd Egipto na',
len gatga byonné' ca nac le bené' José, guclené' bundach Egipto. 19 Gzxi' yé'iné' bunach
ulddz queéru' bonni' na' rna bé'é. Busaca' zi'é xuz xtau'ru' na' len bené' ga lusané'-bi'
bi'i bonni' hué'ndau' qui queéqué', quié latbi'. 20 La' dza ni'z guljbi' ca' bi'idau' Moisés,
ati' bdzag ladxé'é-bi' Dios. Gdu ca tsonn beo' guluscul-1&'-bi' xuz xna'bi' lidxqué'. 21 Cati'
bdxin dza lusané'-bi' xuz xna'bi' quié gatbi' bi'idau' Moisés na', bdxinnu ngul zxi'né'
Faradn ga ni' guluca'né'-bi', ati' yajxi'nu-bi' len buscul-lnu-bi' ca bi'i queécznu. 22 Cni
guc, bzEdbi' bi'i Moisés yigu'té le taqué' bonni' Egipto len glctérbi' zxon ca nac didza'
bé'bi' len ca nacgac le benbi'.

23’Cati' chyu'ubi' choa' iz bi'i Moisés, gna ladxi'bi' tsajyubi' bunich ulddz queébi',
bundch Israel. 24 Cati' bdxinbi' ga na' nacu'é, blé'ibi'-né' bonni' Egipto, rusaca' zi'é bonni'
ulddz queébi'. Ni'r gliclenbi'-né' bénni' ulddz queébi' na' len budddibi'-né' bénni' Egipto
na'. Cni guc, buzi' labi' bénni' na' bi'i Moisés uldz queé' bonni' ulddz queébi'. 25 Gaquibi'
Moisés huala'yéjni'né' bonni' bdchi'bi' guné' Dios ga uslabi' lequé' léczbi', san lequé' cutu
gulayéjni'né'. 26 Yetti dza ca' yajxaca'bi' yechopé' bonni' Israel, ta'dil-1¢', ati' gi'nibi'



Hechos 7:27 179 Hechos 7:44

cuequi dxibi' lequé', len gudxbi' lequé": “Lbi'ili', bchi'li' nac. ;Bizx quié rua'li' za'li'
dé'?” 27 Ni'r bonni' na' ru'é dé' qui 1z€'é budxigué'é-bi' bi'i Moisés, gné'": “;Nuzxaté
buzdali' gna bé'inu' netu', len cuequi xbeynu' le runtu'? 28 ;Naru' ré'itsanu' gdéddu' ca'
neda’' ca benu' nij, budéddu'-né' bonni' Egipto na'?” 2% Cati' by6nibi' didza' ni bi'i Moisés,
buzxundjbi' ni', yajsoabi' luyt Madidn ga ni' gzoabi' ca bénni' zi'tu'. Luyd Madidn na'
butsag nd'lenbi'-nu ngul lu yodz ni', ati' guljcbi' chopbi' bi'i bénni' queé'.

30°Cati' chgddd choa' iz zoé' ni', bului' lahué' ga zoé' gbaz la'y queé' Dios lu gui' qui yag
yotsi'dau' regui, ga ni' nac lu latj ca'z, le zoa lu gui'a nazi' lei Sinaf. 31 Cati' blé'iné' gui'
na' Moisés, bubanné', ati' gbigué'é gal-la' quié glé'iné' dxi'a, ati' ni' byonné' chi'é Xanru'.
32Cni gudxé' 1é' Xanru": “Neda' naca' Dios quequé' xuz xta'u. Naca' Dios queé' Abraham,
len Dios queé' Isaac, len Dios queé' Jacob.” Ni'r lu y6l-la' radxi queé', gzxiztsqué' Moisés,
len cutur burdguing' uydé'. 33 Gudxeé' 1é' Xanru': “Bleycj I6lu' nuda'u, le nac la'y ga ni
zu' le zoacza' ni neda', naca' Dios. 34 Le nacté chblé'ida' le ta'zaca' ta'gui'i bunach quia'
nacud' luyt Egipto, len chbyénda' ta'bddx yeché'é. Bétja', zoa' ni quié usld' lequé'. Gda
na'a, gsola'a li' luyd Egipto.”

35Zal-le guluca'é' 1&' ca'z bénni' uladz queé' Moisés, gulané": “;Nizxaté buzéa li'
gna bé'inu' netu', len cuequi xbeynu' le runtu'?”, Dios bs6lé'é 18" quié gaqué' bonni' und
bé', len bonni' rusld, ca na' gudxé' Moisés gbaz la'y na' queé' Dios, bului' lahué' lu yag
ybtsi'dau' regui ga na' zoé'. 36 Moisés ni bubijé' luyt Egipto bonni' ulddz queéru', guc cni
gddd bené' le glun ga gulubani bunach ni', len le tac bé' bené' luyu ni'. Lézca' cni bené'
lu nis zx6n nazi' lei Nis Xna. Cni bené' lauqué' gdu ca choa' iz lu latj ca'z. 37 Léczé' Moisés
na' gudxé' bunach Israel ni', gné": “Xanru' Dios gsolé'é queéli' bonni' galjé' ladj di'a dza
queéli', gaqué' bonni' gu'é didza' ulaz queé' Dios. Gsolé'é 1é' queéli' ca na' bsolé'é neda'.
Léczé' run baytidx uzé nagli'-né'.” 38 Lézca' léczé' Moisés na' gzéalené' bunach nudubgac
queé' Dios lu latj ca'z, ati' bdzagué' 1€' gbaz la'y queé' Dios, nuna' bé'len 1€' didza' lu gui'a
Sinaf na'. Gzdalené' xuz xtau'ru' Moisés, ati' Dios budddé' lu né'é zxba la'y queé!, le rui'
didza' ca gac la'del-li' yol-la' na'ban bundch, ati' zxba ni budédé' Moisés lu na'gac zxi'n
xsoaqué' ga rdxinté queéru' ré'u.

39’Cutu glé'nné' xuz xtau'ru' luné' ca rna xtidzé'é Moisés, san guluzéé' 1é' tsla'l, len
glé'nné' tshudjqué' luyd Egipto. 40 Cati' ni' zoé' lu gui'a Sinaf na' Moisés, lequé' glé'
Aardn, béché'é Moisés na', gulané': “Ré'nitu’ gunu' yugu' dios queétu', bdau' guisj bdau'
yag, quié la'ndr lautu'. Cutu ndzitu' bi guc queé' Moisés, bonni' na' nubijé' netu' luyu
Egipto.” 41 Ni'r gluné' tu bdau' oro le nac ca tu bédxdau', ati' guludédcdé'-ba' bs'cu!
zxila'dau', len gulagu'qué'-ba' lau bdau' oro na', ati' gluné' Ini lau bdau' na' nunqué'.
42 Qui 1€ ni na' buca'né' lequé' Dios len bubij ladxé'é lequé'. Ni'r gulayij ladxi'qué' le
ta'yép luzxba. Ca nac 1é ni nayuj lu guich le gulané' bénni' glu'é didza' uldz queé' Dios,

rna:
Lbi'ili', bundch Israel,
¢(Naru' gli'gactsali'-ba' quia' neda' béa' bédx ni'
Budddigacli'-ba' len buzégui'gacli'-ba',
Lé na' benli' lu latj ca'z gdu ca choa' iz?
43 Cutu gli'gacli'-ba' quia' neda',
San bia'li' nich qui Moloc, bdau' gui6j queéli'.
Bia'li' ca' tu le nac ca bolj luzxba nazi' lei Refén,
Lé na' buzoali' ca Dios queéli'.
Yugu' bdau' gui6j bdau' yag ni,
La' Ibi'izli' benli' quié gyij 1adxi'li' leygac.
Qui 1€ ni na', ubija' Ibi'ili' lu xyuli',
Gché'a Ibi'ili' zi'tu'r ga dé luyt Babilonia.
44°Cati' ni' gulacu'é xuz xtau'ru' lu latj ca'z, guta' quequé' yu'u lari' ga glun chi'é zxba
queé' Dios, 1é na' nac bé' zéalené' lequé' Dios. Gluné' yu'u lari' na' ca na' gna bé'iné'

Moisés Dios, cati' ni' gudxé' 1é' guné' lei ca nac 1é na' blé'iné', le bului'iné' 1€' Dios lu
gui'a ni'. 45 Lézca' guludodé' yu'u lari' na' lu na'qué' zxi'nqué' ga bdxinté dza ni' glu'é
lei luyti ni xuz xtau'ru', cati' ni' dzagué' lequé' Josué, ati' gulagiié' xyugac bunach gza'a,
nup ni' bulagué'é Dios lauqué' xuz xtau'ru'. Cni gluné' zian iz ga bdxinté dza zoé' David.
46 Bdzag ladxé'é David na' Dios, ati' [&' gnabné' Dios gu'é 1&' latj guné' tu yu'u ga soé' Dios
queé' Jacob. 47 Cutu bé'é 1&' latj Dios, san bené' yu'u queé' Dios Salomdn, zxi'né' David
na'. 48 Cni bené' zal-la' cutu zoé' Dios, Nu nactér blau, lu gdau' nungac bunéch. Canaclé
ni gné' bonni' bé'é didza' uldz queé' Dios, gné':

49 Yehua' yubd nac ga ré'a rna bé'a

Ati' yodzlyd nac xlibi ni'a.

Rné' Xanru': “;Naru' gintsali' lidxa'?

¢Naru' zoatsa latj ga ral-la' uzi' ladxa'a?

50 ;Naru' clég len na'cza' bena' ytgu'té 1€ ni?”

51Ni'r gudxé' bonni' gdau' ta'bequi xbey na' Esteban, gné':

—Lbi'ili', bonni' zid, cutu bi ryaz icj nagli'. Nazid icj ladxi'dau'li' ca rac quegac bunach
cununbé'gac Dios. Rda'baga'teczli'-né' Dios B6' La'y. Ca na' gluné' xuz xtau'li', runli' ca'
Ibi'ili'. 52 Gulabia ladxi'qué' yagu'té bonni' ni' glu'é didza' uldz queé' Dios xuz xtau'li' na'.
Lézca' guludddcdé' bonni' ni' gulaguixjo'é zi'al ca ral-la' guidé' Cristo, Bonni' Tsahui',
ati' na'a, cati' ni' bdxiné' Bonni' Tsahui' na', Ibi'iczli' budédli'-né' lu na'qué' bonni'
guludoddé' Lé'. 53 Lbi'iczli' dé lu na'li' zxba queé' Dios, 1€ na' guludodé' lu na'qué' xuz
xtau'li' yugu' gbaz la'y queé' Dios, san cutu runli' ca rna.

Tu'doddé’ Esteban

54 Cati' gulayonné' didza' ni bonni' gdau' ta'bequi xbey na', gulaléytsquiné' Esteban,
ati' lu yol-la' rley quequé' 1&' gulutil-1 layi'qué'. 55 Ni'r buyté' luzxbél Esteban na',
zbalené' 1&' Dios Bo' La'y, ati' blé'iné' latj yen{' ga zoé' Dios lenca' Jesus, zuiné' cuit 1&'é
yubél Dios ga nactéré' blau. 56 Ni'r gné':

—Gul-yutsca'. Rlé'ida' nayalj luzxb4, ati' zuiné' cuit 16'€ yubél Dios Bonni' Nuhudaqué'
Gdu Bunach.

57 Ni'r guluséyj nagqué' bonni' gdau' ta'bequi xbey na', ati' gulabodxyé'é zidzj, len
tsazxon gulabia di'é 16", 58 Gulubijé' 1¢' ni'l ra' yodz na', ati' ni' gululadxé' 16" guisj. Yugu'
bonni' ni' tuné' Ina' lau le tu'quié' Esteban gulucu'é lari' ta'xéa yenqué' xni'é bonni' 1¢'
Saulo cati' ni' gululadxé' Esteban guigj. 59 Cati' ni' tu'ladxé' Esteban gui6j, 1&' bulidzé'
Dios, gné':

—Xana' Jesus. Buzi' bé' naccza'.

0 Ni'r byechué', buzechu zxibé', len bé'é zidzj didza', gné":

—Xan. Cutu uspagu'u lequé' dul-la' ni.

Cati' budx bé'é didza' ni, gutté'.

8

Saulo rbia ladxé'é bundch queé' Cristo

1-3 Saulo bené' tsazxdn bonni' ni' guludéddé' Esteban.

La' ni'z glua'qué' Esteban bonni' ta'yij 1adxi'qué' Dios, ati' yajcachi'qué' 1&'. Szxoni
gulabddxé' queé'.

Dza na' szx6ni gulabfa ladxi'qué' bundch queé' Cristo nacud' Jerusalén bénni' judio
cuta'yejlé'. Lézca' gdxia ladxé'é bunach queé' Cristo Saulo. Gyazié' gap nac lu yu'u
quequé', ati' gzxoné' yugu' bonni' len ngul, glu'é lequé' lidx guia.

Ni'r glaslas gdu luyd Judea len luyd Samaria yelati'z cuguluhudaté bunach queé'
Cristo, ati' guluga'né' Jerusalén légaczé' gbaz na' nasglé'é Cristo.

Rac lban qui didza' dxi'a luyu Samaria
4Yjaqué' yugu'té latj bonni' na' glaslasié', ati' gluné' lban qui didza' dxi'a. 5 Ni'r gyijé'
luytt Samaria Felipe, bonni' dzagué' nup na' glaslas, ati' ni' bené' lban ca nac queé'

Cristo. ¢ Guluddb bunach ni', ati' gdu ladxi'qué' guluzé nagqueé' didza' ru'é Felipe na',
le gulayonné' xtidzé'é len gulalé'iné' le tac bé' runé'. 7 Cni guc, le bené' ga guluryj zian
b6 x6hui' yu'ugac bunach, ta'bdxya'a zidzj, ati' guluhudac zian nup te'i hué' naci'n bin
len nup cuta'zd'. 8 Cni guc, guludziji bunach y6dz ni'.

970&' ni' Simén, bonni' zi'al guqué' bénni' udza' uné ya'a lu yédz na', len gzxi' yé'ing'
bundch Samaria na', gné'1éczé' naqué' bonni' nactéré' zxon. 10 Guluzétsca naggac bénni'
ni yligu'té bunach, ga rguel-la’ yugu' bonni' ca'z ga rdxinté yugu' bénni' blau, gulané":
“Bonni' ni, dé lu né'é yél-la" huac zxén queé' Dios.” 11 Cni guc, gluné' 1€' ba la'n, le xtsey
nazi' yé'iné' lequé' len y6l-la' udza' uné ya'a queé'.

12 Cati' gulayejlé'é Iban runé' Felipe qui didza' dxi'a ca rna bé'é Dios len ca nac queé'
Jesucristo, ni'r guladilé' nis, bonni' len ngul. 13 Ni'r gyejlé'é ca' Simén na', len bdilé' nis,
ati' gdalenteczé' tsazxdn Felipe na'. Cati' blé'iné' yugu' y6l-la' huac zxén len le tac bé'
runé' Felipe, bubanné' Simén na'.

14 Cati' gulayénné' ca guc 1€ ni gbaz na' nasolé'é Cristo nacu'é Jerusalén, chnazi' lu
na'gac xtidzé'é Dios bundch luyt Samaria, ni'r gulas6lé'é ni' Pedro len Juan. 15 Cati'
guladxiné' ni' Pedro len Juan na', gululidzé' Dios uldz quegac bunach ni' ta'yejlé' Cristo
quié dusbalené' lequé' Dios BS' La'y. 16 Ga bdxinté dza na', cutu rdxininé' quequé' Dios
Bo' La'y. Nadilgaczé' nis qui€ lacqué' tuz len Xanru'Jesus. 17 Ni'r gulaxda na'qué' bunach
Samaria na' Pedro len Juan na'. Gululidzé' Dios, ati' duséalené' lequé' Dios Bo' La'y.

18 Cati' blé'iné' Simén, bonni' udz4' na', le guc cati' gulaxda na'qué' bundch ni' gbaz
na' nasolé'é Cristo, dusdalené' lequé' Dios BG' La'y, gu'nné' quizxjé' lequé' dumi, 1° ré!
lequé":

—Benn ca' quia' y6l-1a' huac ni, quié cati' gxoa na'a nuti'téz bunach, duséalené' nu
na' Dios B&' La'y.

20Ni'r gudxé' 16! Pedro, rné":

—Nit tsazxdn len li' dumf quiu', le rdquinu' len dumfi gdél-li'nu' yél-la' huac queé'
Dios. 2! Cutu nacu' Isaca' gutsu'u 1€ ni, le cunac dxi'a icj ladxi'da'u lahué' Dios. 22 Bub{'i
ladxu'u ca nac huia'dé' ni runu', len gtta'yu lahué' Dios, nazx ca' unit lahué' li' ca nac 1é
ni rza' ladxu'u. 23 RIé'ida' nabagu'u zxguia' len nadzunu' lu yal-1j qui tu' x6hui'.

24Ni'r bubi'é didza' Simén na', ré' lequé":

—Gul-lidzé' Dios, gata'yuli' lahué' Xanru' ni'a quia' cui gac quia' nitd lé na' chgnali'.

25 Cati' budx gluné' Ina' lau queé' Cristo lu y6dz ni' Pedro len Juan na', len gulaguixjo'é
xtidzé'é Dios, gluné' ca' lban qui didza' dxi'a gap nacud' zian ladzqué' bonni' Samaria, ati'
gdod ni' yhudjqué' Jerusalén.

Felipe len bonni' Etiopia

26 Ni'r bé'lené' Felipe didza' gbaz la'y queé' Xanru', gudxé' 18"

—Gyas len gyeaj zaca' ga rdod gbidz beo' ziag, gdxinu' ga ni' rla'a n6z zeaj Jerusalén
zeajté yodz Gaza, ndz na' rdod lu latj ca'z

27 Ni'r gyu'é noz Felipe na', zijé'. La' néz ni' yajtsagué' bonni' Etiopia, naqué' bonni'
huédx. Luyd Etiopia naqué' blau launu Candace, ngul rna bé'inu bunach Etiopia na', len
yu'uluné'é yigu'té yol-la' tsahui' queénu dz6' lidxnu. Gyijé' Jerusalén bénni' ni quié gyij
ladxé'é Dios. 28 Na'a, zhuojé' ladzgé', ro'é lu carreta queé', len rulabé' le nayj lu guich ca
gné' Isafas, bonni' bé'é didza' uldz queé' Dios. 29 Ni'r Dios BS' La'y gudxé' Felipe na':

—Gbiga' ga zeaj carreta na', len gyeajlen lei.

30 Cati' chgbigué'é ni' Felipe, byonné' ru'é didza' bonni' huédx na', rulabé' le naydj lu
guich ca gné' Isafas, ati' gudxé' 1&";

—Naru' réjni'nu' 1é na' rulabu'?

31Bubi'é didza' bonni' Etiopfa na', gné":

—;Nacx gac tséjni'da’ chqui' nutu nu zoa uzejni'i neda'?

Ni'r glita'yué' lahué' Felipe cuené' len cd'lené' 1¢' tsazxdn lu carreta na'.

32 1€ na' naydj lu guich rulabé', rna cni:
Cabo'cu' zxila'dau',
Gulaché'é L&' quié ludsdde' Lé",
Len ca bo'cu' zxila'dau',
Cutu rnéba’ cati' nu rchugu litsa'ba’,
Ca'bené' L&', cutu bsalj ru'é gné'.
33 Guluca'né' Lé' ca'z,
Len cutu glu'é latj nu cuequi xbey L&'
;Nuzxa caz gac quixjo' zxguia' nabaga'gac bunach ulddz queé'?
La' légaczé' guludodde' Le'.

34 Gnabné' Felipe bonni' huédx na', ré' 1&":

—Raéta'yua'lau' quixjoi'nu' neda'. ;Nuzxa qui gné' cni bonni' na' bé'é didza' ulaz queé'
Dios? ;Naru' queéczé', o qui nu yubl?

35 Ni'r la' didza' niz bguel-1é'é Felipe, gdixj6i'né' 1€' didza' dxi'a ca nac queé' Jesus.
36 Cati' ni' yu'uqué' noz zjaqué', guladxiné' ga dé nis, ati' ré' Felipe bonni' huédx na',
rné":

—Byutsca'. Ni dé nis. ;jNaru' huactsa gdila' nis?

37 Felipe gudxé' &'

—Chqui' réjlé'u gdu ladxu'u, huac gdilu' nis.

Lé' bubi'é didza', rné":

—Réjlé'a Jesucristo, naqué' Zxi'né' Dios.

38 Ni'r bené' ga gzoa dxiz carreta queé' na', ati' guluhuétjé' gropté', yajtsazqué' lu nis.
Ni'r Felipe buquilé' bénni' huédx na' nis. 39 Cati' gulurujé' lu nis, buché'é Felipe Dios B&'
La'y, ati' cutur blé'iné' 18" bonni' huddx na'. Ni'r buguel-1€'é xn6z¢', zhuojé' rudzijné'.
40 Cati' chraquibe'iné' Felipe, zoé' lu y6dz Azoto. Gdodé' yigu'té yodz ni', ati' bené' Iban
qui didza' dxi'a, ga bdxinté' yodz Cesarea.

9

Saulo ruhudaqué'’ queé' Cristo

INi' ruzeyné' ba nadx nup ta'yejlé' Xanru' Saulo, gu'nné' gdédcdé' lequé'. Quié guné'
cni bdxiné' lahué' bxuz blau 2 len gnabné' [&' guich und bé' le tsju'é lauqué' bonni' una
bé' quegac yu'u gap tu'dubé' tu'sédé' queé' Dios bonni' judio nacu'é Damasco, ati' chqui'
utsajxaqué'é ni' yugu' bonni' len ngul ta'yejlé'é Jesus, gac gché'é lequé' nadzunqué' lu
y6dz Jerusalén. 3 Tsal ni' yu'uqué' n6z Saulo len nup nacua'len €', zjaqué', len cati' chzoa
la'dxiné' Damasco, tu tsalz buzeni'tsca yeni' za' luzxbd, le buzeni' ga ni' zjaqué'. *Ni'r
gdzo'é lyu Saulo, len byénné' chi'i nu ré 1&":

—Saulo, Saulo, ;jbizx quié rbia ladxu'u neda'?

5Gnabné' Lé' Saulo, gné':

—;Nuzxa li', Xan?

Lé' gné':

—Neda' Jesus, nu rbia ladxu'u. Run zi' cuinu', rdd'bagu'u neda'. Rac quiu' ca na' rac
queéba' bédx, run zi' cuinba' rchégu'ba' yag tuchi' tundé'-ba' zi'.

6 Ni'r gzxiztsqué', gudxiné' Saulo, gné":

—Xan, ;bizxa ré'nnu' guna'?

Xanru' gudxé' 1&":

—Gyas len gyaz lu y6dz, ati' ni' gséla'a quiu' nu guié li' le ral-la' gunu'.

7Gladxiné' bonni' na' zjaclené' Saulo, le gulayonné' chi'i na', zal-le nutu nu gulalé'iné'.
8 Ni'r boasé' luyt Saulo, len cati' gxa' y6j lahué', cutu ca' rlé'iné'. Qui lé ni na'
gulaguel-18'¢ né'é, len gulaché'é 18' Damasco. 9 Gzoé' ni' tsonn dza nachdl lahué', len
cutu bi giii' gdahué'.

10 Zoé' ca' Damasco Ananias, bonni' rejlé'é Cristo, ati' Xanru' bului' lahué' ga zoé' ca
tu lu yél béchcal, len gudxé' l&':

—Ananfas.

L&' bubi'é didza', gné":

—Ni zoa', Xan.

1 Xanru' gudxé' le":

—Gyas, len gyeaj ga nac la' n6z na' naz{' lei N6z Li, ati' lu yu'u lidxé' Judas gnab didza'
queé' Saulo, bonni' Tarso. Lu yu'u na' rulidzé' Dios. 12 Chblé'iné' bonni' ni ca tu lu yél
béchcdl z&'é tsazié' ga zoé' bonni' 1é' Ananfas, len gxoa né'é 1€' quié hudalj y&j lahué'.

13Ni'r bubi'é didza' Ananfas, ré' Lé":

—Xan, zian nup chgulaguixjéi' neda' ca runé' bénni' ni, zian le nac dé' nu'é le bené'
quegac bundach ta'yejlé' Li', nacu'é Jerusalén. 14 Z&é'€ ca' ni, dé lu né'é ulaz quequé' bxuz
una bé' soné' yagu'té nup tu'lidz Dios len lau' Li'.

I5Ni'r Xanru' ré' Ananias na', rné':

—Gyeaj, le grocza' neda' bonni' ni quié guné' Iban ca nac quia' laugac bunach gza'a,
len lauqué' bonni' ta'nd bé'iné' lequé', lenca' laugac bundch Israel. 16 Ului'ida' 1€ le zian
le saca' qui'é ulaz quia' neda', guné' xchina'.

17Ni'r gyijé' ni' Ananfas, ati' gyazié' yu'u len bxoa né'é Saulo, ré' 1&":

—Bdcha'a Saulo, Xanru' Jests, Nu na' bului' lahui la' n6z ga ni' za'u, bsolé'é neda' quié
hudalj yoj lau' len duséalené' li' Dios BS' La'y.

18 La' ni'z gulaguindj lu y6j lahué' le nac ca xlacuba' bdl, ati' la' boaljté yoj lahué'. Ni'r
gyasé' Saulo, len bdilé' nis. 1° Gdod ni' gdahué' len boac ladxé'é. Ca chop tsonn dza
gzbalené' bonni' ta'yejlé'é Cristo nacu'é Damasco.

Runé' Iban Saulo lu y6dz Damasco

20La' gzu lauté' Saulo runé' Iban queé' Cristo gap nac lu yu'u ga tu'dubé' tu'sédé' queé'
Dios bonni' judio, rné":

—]Jesuscz naqué' Zxi'né' Dios.

21 Gulubanné' ytigu'té bonni' ni' ta'yénné' 18!, ta'né':

—Naru' clég bonni' ni bénni' na' busnitié' nup nacud' Jerusalén, tu'lidz Dios lu €'
Jesus? Quié guné' cni bidé' ca' ni quié gché'é lequé' nadzunqué' lauqué' bxuz und bé'.

22 Bdipr ladxé'é Saulo, len bené' ga gulabd'é bagui'i bonni' judio nacu'é Damasco,
bului'iné' lequé' Jestiscz naqué' Cristo, bonni' na' tuné' 16z duna bé'iné' lequé'.

Rulé' Saulo Iu na'qué' bonni' judio
23 Cati' chgdod zian dza, glun xtidza'qué' bonni' judio ni' ludoddé' Saulo. 24 Rél len
té dza gulabd' nisié' 16" bénni' judio ga nu ryaz z6'6 run chi'i yodz na' quié ludéddé' 1¢',
san guquibe'ing' Saulo le té'nné' luné' queé'. 25 Ni'r gulaguel-1é'é Saulo chdzs'l bonni'
ta'yejlé'é Cristo, ati' gulagu'é 1€' tu lu bdé'a zx6n naga' du, len guluzétjé' 1€ ni'l lu z6'6
run chi'i yédz na'.

Rudxiné' Saulo Jerusalén

26 Cati' budxiné' Saulo Jerusalén, gu'nné' tsjené' tsazxdn bonni' ni' ta'yejlé'é Cristo,
san gladxiné' 1&' yugu'té, le cuta'yejlé'é rejlé'é Cristo Saulo na'. 27 Ni'r gdel-1é'é Saulo
Bernabé, len bché'é &' ga na' nacu'é gbaz nasolé'é Cristo. Gdixj6i'né' lequé' ca na' guc
queé' Saulo, blé'iné' Xanru' la' noz, ati' bé'lend' 18' didza' Xanru'cz, len ca na' bené'
Saulo lu y6dz Damasco, len y6l-la' rugu ladxi' bené' lban ca nac queé' Jests. 28 Ni'r
gzdalené' lequé' Saulo lu yodz Jerusalén, ati' gddlené' lequé'. 2° Lu y6l-la' rugu ladxi'
bené' Iban Saulo ca nac queé' Xanru', len gdil-lené' didza' bonni' judio tu'é didza' griego,
ati' lequé' gulazd gulabd'é ludodde' 16", 30 Cati' glaquibe'ingé' 16 ni bdchi'ru' ta'yejlé's
Cristo, gulaché'é Saulo lu y6dz Cesarea, ati' gulas6lé'é 1é' Tarso, le nac ladzé' Saulo.

31 Ni'r guc dxi'a quegac ydgu'té co' bundch queé' Cristo, nacud' gdu luyd Judea, len
luyt Galilea, len luyt Samaria, ati' guladip 1ddxi'qué'. Gulacu'é lu yél-1a' radxi quequé'
Xanru', ati' gulayané' le guclené' lequé' Dios Bo' La'y.

Pedro ruiiné' Eneas

32 Yetii le guc, cati' yajydé' yugu' bdchi'ru' Pedro, bdxiné' ga nacu'é bonni' ta'yejlé's
Jests lu yodz Lida. 33 Yajxaqué'é ni' bonni' 16! Eneas, chguc xunu!' iz dé' ré'iné' nacu'né'
bin. 34 Pedro gudxé' 16"

—Eneas, rutiné' li' Jesucristo. Gyas len btub xta'u.

La' gyasté' Eneas na'. 35 Gulale'i 1€' ydgu'té nup nacud' yédz Lida, len y6dz Sardn, ati'
guluhudaqué' queé' Xanru', ta'yejlé'é Lé'.

Ratnu Dorcas len rubannu

36 Yett ca' le guc, lu yodz Jope zoanu ngul réjlé'nu Cristo, 1énu Tabita, len ca nac didza'
griego 1énu Dorcas. Bennu zian le nacgac dxi'a len le taclen bundch yechi' ngul ni. 37 Le
guc dza ni', giii'inu Dorcas na' len gutnu. Gdod gulaguibnu 1énu, gulaguixjé'-nu tu lu
yu'u ga nac burép cuia. 38 Le dé gal-la'z ga na' dé yodz Jope y6dz Lida ga na' zoé' Pedro,
gulayonné' zoé' ni' Pedro bonni' Jope na' ta'yejlé'é Cristo, ati' qui 1€ ni na' gulasolé'é ga
z0é' chopé' bonni', glata'yué' lahué', té' 1€":

—Cutu tseynu' guidu' queétu’.

39Ni'r la' gyasté' Pedro, zéajlené' lequé'. Cati' bdxiné' ni', la' gulaché'té' l&' ga nac lu
yu'u ga dénu ngul nat na'. Ni'r guludubnu gdu cuitié' ngul uzéb, ta'bédxnu len tu'lui'inu
1&" lari' quequé' bonni' len ngul, yugu' le bennu Dorcas cati' ni' zéalennu lecnu. 40 Ni'r
bubijé' ni'l yigu'té nup nacud' ni' Pedro, ati' buzechu zxibé', rulidzé' Dios. Ni'r bueycjé'
ga dénu Dorcas na', gné":

—Tabita, gyas.

La' buxa'té y6j launu Dorcas. Cati' blé'inu-né' Pedro, la' gydsténu, gré'nu. 4! Gdel-1é'é
na'nu Pedro, buchisé'-nu. Ni'r bulidzé' bonni' na' ta'yejlé'é Jests, len yugu' ngul uzéb
na', ati' buschiné'-nu lauqué' Dorcas na', nabannu. 42 Ca guc 1€ ni gzé didza' gdu lu yodz
Jope, ati' gulayejlé' Xanru' bunach zian. 43 Zian dza buga'né' Pedro y6dz Jope na' lu yu'u
lidxé' Simén, bonni' runé' tsahui' guid zxa bédx.

10

Le bené' Pedro lidxé' Cornelio

170&' Cesarea bonni' 1€' Cornelio, nacu'é lu né'é tu gayu'é bonni' rjaqué' gdil-1, nazi'
laqué' Bonni' Italia Rjaqué' Gdil-l. 2 Rej ladxé'é Dios Cornelio na' len radxiné' Lé', ati'
nungac lé' tsazxdn ydgu'té bunach nacué' lidxé'. Dumf zian runédzjé' le raclen bunach
yechi', len rulidzteczé' Dios. 3 Gdu rd6d xhud blé'iné' Cornelio ca tu lu yél béchcal, ryazié'
ga zoé' gbaz la'y queé' Dios, len ré' 1&":

—Cornelio.

4 Gudxiné' Cornelio. Buyué' gbaz la'y na', len gudxé' 1"

—Bizxa rnau', Xan?

Gudxé' 1€' gbaz la'y na', rné':

—Dios ry6nné' le rulidzu'-né', len nézczné' ca runu', raclenu' bunach yechi'. 5Na'a,
gsbla'cu'-né' bonni' tsjaqué' yodz Jope tsajlidzqué’ bonni' 16" Simén, zoa yett 1&' Pedro.
6Bonni' ni zoé' lidxé' bonni' runé' tsahui' guid zxa bédx. Bénni' ni, 1ézca' 16" Simdn, ati'
zoa lidxé' ra' nis zx6n. Pedro na' guié' li' le ral-la' gunu'.

7 Cati' chbuzé'é gbaz la'y na' bé'lené' 18" didza', bulidzé'-bi' Cornelio chopbi' bi'i huen
dxin queé' len tué' bonni' rijé' gdil-1 rej ladxé'é Dios, dzagué' bunich nacua' lidxé'
Cornelio. 8 Cati' budx gdixjoi'né' lequé' yugu'té le guc, bsolé'é lequé' yodz Jope.

9 Dza burdp, tsal ni' yu'uqué' noz, len ta'dxiné' gal-la' ga dé Jope na', la' ni'z grené'
Pedro cju'u quié ulidzé' Dios, ni' nac gdu huagbidz. 1°La' na'z rduné' Pedro len gu'nné'
gahué', san tsal ni' tu'pé'é queé', blé'iné' le nac ca tu lu yél béchcal. 11 Blé'iné' nayalj
luzxba len ruhudtj ga zoé' tu le nac ca lari' guitsa' zxén, naga' iddp la'a. 12 Lahui lari' na'
dxiacba' boa' guixi' gza'a nacud' tap ni'a na'cba', len boa' ta'yj lé'cba’ lyu, len boa' zoa
xilcba'. 13 Ni'r byonné' chi'i nu ré l&":

—Pedro, gyas. Bdodi-cba' len gdagu.

14 Bubi'é didza' Pedro, rné':

—Cutu, Xan. Gatga gdahua' le cural-la' gdgutu' o le cundc dxi'a.

15 Le burdp lzu by6nné' chi'i nu na' gudx 1&":

—Le nuné' dxi'a Dios, cutu gnau' qui: “Cundc dxi'a”.

16 Tsonn lzu guc cni, ati' ni'r 1a' buépté luzxba lari' zx6n na'. 17 Tsal ni' ro'é bagui'i
Pedro, rza' ladxé'é bizxa ré'ni gna lé na' blé'iné' ca tu lu yél béchciél, guladxiné' ra' yu'u
bonni' na' nasolé'é lequé' Cornelio, ta'nabé' gazx zoa lidxé' Simén na'. 18 Cati' guladxiné'
ni', gululidzé' nup nacud' yu'u na', len gulanabné' lequé' chqui' zoé' ni' bonni' 1€' Simén,
zoa yett 1&' Pedro. 19 Tsal ni' rza' ladxé'é Pedro ca nac 1€ na' blé'iné', gudxé' 1&' Dios B&'
La'y, gné':

—Byutsca'. Chguladxiné' ni tsonné' bonni', tu'guiljé' li'. 20 Gyasch na'a. B6tj zxan
yu'u. Cutu gac chop ladxu'u tséajlenu' lequé', le naséla'a lequé' neda'.

21 Ni'r botjé' Pedro zxan yu'u ga na' nacu'é bonni' na' nasélé'é Cornelio, len gudxé'
lequé":

—Neda' bonni' ruguiljli'. ;Bizxa huen za'li' ni?

22 Gulubi'e didza', te' 1&':

—Nasolé'é netu' Cornelio, bonni' nacu'é lu né'é bonni' rjaqué' gdil-1. Naqué' bonni'
tsahui', len rddxiné' Dios. Tuné' ba la'n bonni' ni len nadxi'icné' 1€' ytigu'té bonni' judio.
Yeti ca' le guc, bé'lené' 18" didza' gbaz la'y queé' Dios, gudxé' 1&' gs61é'é nu dulidz 1i'
guidu' lidxé' quié yonné' didza' gu'u.

23 Ni'r glu'é lequé' lu yu'u Pedro len bé'é ga la'cu'é. Cati' za' reni' yetu dza, gyasé'
Pedro, ati' gyéajlené' lequé'. Gluné' 1&' tsazxdn la'qué' bdchi'ru' nacu'é Jope na'.

24Dzabunn ni', guladxiné' Cesarea. Chzoé' rbézé' lequé' Cornelio, len chnutubé' lidxé'
yugu' di'a dza queé', len yugu' bochi' 1zé'é nadxi'irné'. 25 Cati' gyazié' Pedro 16'a, brujé'
yu'u Cornelio, yajtsagué' 1é'. Byechué' xni'é Pedro len gyij ladxé'é 1é' ca runru' queé'
Dioscz. 26 Pedro buchisé' 1é', len gudxé' l&':

—Gyas. Léz bunéch y6dzlyd naca' ca nacu' li".

27Nj' tui'zé' ca' didza', gyazté' yu'u Pedro, len yajxaqué'é nudubgac ni' bundach zian.
28 Ni'r gudxé' lequé' Pedro, rné":

—Lbi'ili' ndziczli' ca rna bé' zxba queé' Moisés, cural-la' guné' bonni' judio tsazxdn o
tsazlené' bonni' gza'a. Na'a, Dios bului'iné' neda' cutu ral-la' gnia' queé' nitié' bonni'
naqué' ca'z o cunaqué' dxi'a. 2 Qui 1€ ni na' cati' bulidzli' neda', 1a' bidtea', len cutu guc
chop ladxa'a. Rnaba' na'a, ;bizx quié na' bulidzli' neda'?

30Ni'r bubi'é didza' Cornelio, gné":

—Chguc tap dza ca hora zoaru' na'a, gdu rdéd xhud, cati' ni' runa' gubds len
rulidza'-né' Dios lu yu'u lidxa' ni, blé'ida'-bi' bi'i bénni' ra'ban nacubi' lari' ryép yos
yen{', duluf' laubi' neda'. 31 Cni gudxbi' neda': “Cornelio. Dios ryénné' le rulidzu'-né', len
nozné' ca runu', raclenu' bunach yechi'. 32Na'a, gs6lu'u lu y6dz Jope nu tsajlidz bonni'
18" Simdn, zoa yetti 1é' Pedro. Bonni' ni zoé' lidxé' bonni' runé' tsahui' guid zxa bédx, len
18" ca' Simén. Zoa ra' nis zx6n lidxé' bonni' ni. Cati' gdxiné' ga zu' Pedro na!, giii'lené'
li' didza'.” 33 Cni guc, la' bsdla'tea' nu tsajtilj 1i', ati' dxi'a benu' bidu' ga zoatu' ni. Qui 1é
ni na' zoatu' ni ytgu'tétu', nudubtu' lahué' Dios quié uzé nagtu' ydgu'té le gna bé'iné' 1i'
Dios gui'u netu'.

Didza' bé'é Pedro lidxé' Cornelio

34Ni'r gzu lahué' Pedro ru'é didza', rné':

—Le nacté réjni'da' na'a, cutu ruyuzé' yol-la' rnéz quegac bunach Dios, san tuz nuné'
ré'u. 35 Rdzag ladxé'é bunach gduté yodzlyd Dios, nup na' tadxi L&' len tun le nac dxi'a.
36 Bsolé'é xtidzé'é Dios ga nacud' bundch Israel, len bsolé'é nu ben lban qui didza' dxi'a,
le run ga rac dxi'a quegac bundch, 1€ na' bdxin queéru' lu né'é Jesucristo. Léczé' naqué'
Xanru' yagu'téru'. 37 Lbi'iczli' ndzili' 16 na' guc luyd Judea, le gzu lau guc luyd Galilea
gd6d bené' Iban Juan quié la'dil bunach nis. 38 N&zili' ca bené' Dios le guc queé' Jesus,

bonni' Nazaret. Bsolé'é queé' Dios B6' La'y len y6l-la' huac queé'. Nozili' ca na' gdé' Jesus,
runé' le nac dxi'a, len ruiné' ydgu'té nup gulazaca' gulagui'i lu na' tu' x6hui'. Cni bené',
le gzéalené' Lé' Dios. 39Na'a, netu' runtu' Ina' lau qui yigu'té 1é na' bené' Jests luyti Judea
len lu y5dz Jerusalén, len ca na' guc, guludéddé' Jesus, guludé'é Lé' 16" yag cruz. 40Ni'r
Dios buspané' Lé' cati' guc tsonn dza natié', len bené' ga bului' lahué' ga zoatu' netu'.
41 Cutu buluf' lahué' laugac yugu'té bundch, san lautu' netu' bului' lahué'. Dios groé'
netu' dza ni'té quié guntu' Ina' lau queé' Jests, ati' giii' gddgulentu' L&' tsazxon gdod
bubané' lu yol-la' gut. 42 Gna bé'iné' netu' Dios guntu' Iban laugac bunéch, ati' runtu'
Ina' lau queé' Cristo, naqué' Nu buzoaczé' Dios quié cuequi xbeyné' nup nabangac len
nup chnatgac. 43 Lézca' gluné' Ina' lau queé' Jesus yugu'té bonni' glu'é didza' uldz queé'
Dios, gulané": “Ytigu'té nup la'yejlé' L&', Dios unit lahué' dul-la' nabaga'qué' ni'a qui le
bené' LE".”

Duséalené' bundch gza'a Dios B6' La'y

44 Ni' rui'zé' cni didza' Pedro, la' bdxinté' Dios BS' La'y, dusdalené' lequé', ydagu'té
nup ni' ta'yoni Ilban runé' Pedro. 45 Guland' badxé' bonni' judio ta'ye;jlé'é Cristo, nup na'
guladxin ni' tsazxdn len Pedro, le duséalené' bunach ni' cunacgac judio Dios BS' La'y,
nasolé'é Lé' Dios Xuz. 46 Cni gluné' le gulayonné' tu'é didza' yubl, len tuné' Dios zx6n
bonni' gza'a na'. 47 Ni'r bé'é didza' Pedro, gné":

—;Naru' huactsa nu gna be'i bundach ni cui la'dil nis? Nac bé' duséalené' lequé' Dios
Bo' La'y, ca na' dusdalené' ca' netu.

48 Gna bé'é Pedro la'dilé' nis le nazi' lu na'qué' 1&' Xanru' Jests. Ni'r glata'yué' lahué'
Pedro bonni' ni' ugd'nlené' lequé' ca chop tsonn dza.

11

Didza' bé'é Pedro laugac bundch queé' Cristo nacu'é Jerusalén

1 Gulay6nné' gbaz nas6lé'é Cristo len bdchi'ru' nacu'é luyt Judea ca na' gulazf'
lu na'qué' xtidzé'é Dios bonni' cunacqué' judio. 2 Cati' budxiné' Pedro Jerusalén,
guladil-lené' 1&' didza' béchi'ru' judio. 3 Gl&' Pedro:

—;Bizx quié yjitslenu' bénni' cunacqué' judio, len gdagulenu' lequé' tsazxdn?

4Ni'r gzu lahué' Pedro rguixjéi'né' lequé' gduté 1€ na' guc, 5 rné":

—Gzoa' lu yodz Jope, len cati' ni' rulidza'-né' Dios, blé'ida' ca tu lu yél béchcil tu le
bului'ing' neda' Dios. Blé'ida' b6tj bruj luzxba tu le nac ca lari' guitsa' zx6n, naga' idap
la'a, ati' bdxin ga na' zoa'. ¢ Cati' ni' ruyda' lei quié glé'ida' le dxia lahuil, blé'igacda'-ba'
boa' guixi' nacud' tap ni'a na'cba', yugu' boa' guixi' snia', len boa' ta'yj 1€'cba' lyu, len
boa' zoa xilcba'. 7Byonda' chi'i nu gudx neda': “Pedro, gyas. Bdodi-ba' len gdagu.” Ni'r
gudxa'-né" “Cutu, Xan. Gatga gdahua' le cural-la' gdgutu', o le cunéc dxi'a.” °Ni'r le
burdp 1zu bulidz neda' chi'i luzxbd na', gudx neda': “Le nuné' dxi'a Dios, cutu gnau' qui:
cundc dxi'a.” 10 Tsonn lzu guc cni, ati' ni'r la' buépté luzxbd gduté 1é na' blé'ida'. 11 La'
ni'z guladxinté' ra' yu'u ga na' zoa' tsonné' bonni', narujqué' yodz Cesarea, nasolé'é
lequé' bonni' 1€' Cornelio. Dudiljqué' neda'. 12 Dios Bo' La'y gudxé' neda': “Gyeajlen
lequé', cugac chop ladxu'u.” Lézca' gulazd'lené' neda' tsazxdn izxopté' bdchi'ru' ni,
gyeajtu' Cesarea ati' gyaztu' lidxé' bonni' zoé' ni'. 13 Bonni' ni' gdixj6i'né' netu' ca na'
blé'iné', bdxiné' gbaz la'y queé' Dios lu yu'u lidxé'. Gzuiné' lahué' len gudxé' l&'": “Na'a
gsbla'cu'-né' bonni' tsjaqué'’ yodz Jope, tsajlidzqué' Simén, zoa yett 16" Pedro. 14 Bonni'
na' gtif'lené' li' didza' nac gac ulau' li' len luld ca' ytigu'té bunach nacud' lidxu'.” 1> Cati'
ni' gzu lahua' ruf'lena' lequé' didza', duséalené' lequé' Dios B&' La'y ca na' dusdalené'
ré'u z{'atél. 1°Ni'r yajneyda' didza' na' bé'é Xanru', gné': “Le nacté Juan buquilé' bunach
nis lu nis, san lbi'ili', gac queéli' le rului'z y6l-la' rdil nis na', duséalené' Ibi'ili' Dios B&'
La'y.” 17 Qui lé ni na', chqui' Dios bsilé'é quequé' Dios BS' La'y, la' tuz ca bené' queéru!
ré'u réjlé'ru' Xanru' Jesucristo, jnuzxaté neda' gna bé'ida'-né' Dios?

18 Ni'r, cati' gulayénné' 16 ni, gulacud' dxié' len gulagu'é Dios yol-la' ba, tané":
—Cni nac, Dios ru'é ca' latj bonni' cunacqué' judio, tu'bi'i ladxi'qué' quié la'dél-li'né'
yol-la' na'ban gdu.

Ta'yejlé'é Cristo bénni' nacu'é Antioquia

19 Cati' ni' guludéddé' Esteban bonni' judio cuta'yejlé' len gulabia 1ddxi'qué' yezica'
bunéch ta'yejlé' Cristo, guluzxtiindj bundch ni len glaslas zian y6dz luyt Fenicia len luya
Chipre len lu y6dz Antioquia. Ni' gluné' Iban qui xtidzé'é Dios, san laugacz bunach judio.
20 Gulacud'lené' ca' lequé' yugu' bonni' Chipre, len yugu' bonni' Cirene, ati' bonni' ni,
cati' guladxiné' Antioquia, glui'lené' ca' didza' yugu' bonni' gza'a, gluné' lban lauqué'
qui didza' dxi'a ca nac queé' Xanru' Jesds. 2! Gzoalen lequé' y6l-la' huac queé' Xanru',
ati' gulayejlé' Xanru' bunach zian, len guluhudac queé'.

22 Cati' bdxin didza' ca guc 1€ ni, ati' gulayonné' bonni' queé' Cristo nacu'é Jerusalén,
gulasolé'é Bernabé tsijé' Antioquia na'. 23 Cati' bdxiné' Antioquia Bernabé, blé'iné' le
ruzd' ladxé'é quequé' Dios, ati' budzijné'. Buchizié' icj nagqué' la'dia'teczé' queé' Xanru'
gdu ladxi'qué'. 24 Naqué' tsahui' Bernabé na' len gdu zdalené' 1€' Dios Bo' La'y, len gdu
ladxé'é rejlé'é Cristo. Ni'a qui lban bené' Bernabé, gulayejlé' Xanru' bunach zian lu yodz
na'.

25 Gdod ni', gyijé' Bernabé yodz Tarso, yajtiljé' Saulo. Cati' budzolné' 16!, buché'é 1¢'
Antioqufa. 26 Gdu ca tu iz gulacu'é ni', tuné' tsazxdn bunach queé' Cristo, len tu'sédné'
bunéch zian. Lu y6dz Antioquia na', le zi'al lzu gulazi' laqué' bunach queé' Cristo, nup
ni' ta'yejlé' Lé'.

27 Dza ni' gularujé' Jerusalén, yjaqué' Antioquia la'qué' bonni' tu'é didza' ulaz queé'
Dios. 28 Gzuiné' Agabo, bonni' dzagué' yugu' bonni' na', len uldz queé' Dios Bo' La'y
buzéjni'né' lequé', gné":

—Zi'a gac gbin gduté yodzlyu.

Guc gbin na' cati' ni' rna bé'é Claudio, bonni' Roma. 29 Ni'r gulazi' lu na'qué' bénni'
ta'yejlé'é Cristo nacu'é Antioquia la's61&'é tsca le déz qui queéqué’, le gaclen bdchi'ru'
nacu'é luyu Judea. 30 Cni gluné', ati' 1é na' gulunsdzjé', gulagu'é lu na'qué' Bernabé len
Saulo quié 1u'é lei lauqué' bonni' gul tun chi'é bundch queé' Cristo nacu'é Judea.

12

Tu'doddé’ Jacobo len ta'gu'é Pedro lidx guia

1 Dza na' bené' ga gulazoné' la'qué' bonni' queé' Cristo Herodes, bonni' rna bé'e,
quié lusaca' zi'é lequé'. 2Gna bé'iné' bonni' guludéddé' Jacobo, boché'é Juan. Glu'é 1é!
guia tuchi'. 3 Cati' giquibe'iné' Herodes guladzdg ladxi'qué' 1€ ni bonni' judio, bené' ga
gulazoné' ca' Pedro. Glac 1€ ni dza ni' rac Ini cati' tahué' y6t xtil cunaz{' xné'i. 4 Gdod
gulazoéné' Pedro, gulagu'é 1&' lidx guia, len gulud6dé' 1€' lu na'qué' tap c6' bonni' rjaqueé!
gdil-1, nacu'é tapé' tu hueaj c6' na', quié lun chi'é [&'. Yu'u ladxé'é Herodes ubijé' Pedro
laugac bundach téd Lni Pascua, Ini na' tu'spané' ca bené' Dios, bubijé' bunach judio luyt
Egipto. 5Cni guc, nun chi'igacré' Pedro lu yu'u lidx guia na', san gululidztecz Dios bunach
queé' Cristo, ta'nabé' queé' Pedro lahué' Dios.

Rubijé' Pedro lidx guia Dios

6 Cati' zi'a gdxin dza yu'u ladxé'é Herodes ubijé' Pedro lidx guia na', la' dzo' ni'z dé'
rasié' Pedro, len nacu'é chopé' bénni' rjaqué' gdil-1 cuit 1€'é Pedro na', niiga'qué' 1€' chop
du guia. Gulacu'é ga nu ryaz lidx guia na' yela'qué' bonni' rjaqué' gdil-1 tun chi'é. 7 Tu
tsalz bului' lahué' ni' gbaz la'y queé' Xanru!, ati' buzeni'tsca yeni' lidx guia. Gdané' cuit
16'€ Pedro gbaz la'y na', ati' buspané' 1&' len gudxé' 1&":

—Gyasch.

Ni'r guluhuédx du guia na' naga' né'é Pedro. 8 Gudxé' 1é' gbaz la'y na', gné":

—Bega' lé'ulen bda' 161u'.

La' benté' cni Pedro. Ni'r gudxé' €' gbaz la'y, rné":

—Bxoa lari' yenu' len gda len neda'.

9 Burujé' Pedro, zéajlené' gbaz la'y na', san cutu radquibe'iné' nacz le runé' gbaz la'y
na'. Gaquiné' yélz rneyné'. 10 Cati' chguladodé' ga nacu'é bonni' zi'a len bonni' burdp
c6' bonni' na' rjaqué' gdil-1 tun chi'é, guladxiné' ga zoa le ndquini guia nuséyj ga nu ryaz
lidx guia na', le rurtj la' néz qui y6dz. Ga nu ryaz na', racz qui gyalj. Cati' gularujé' ni',
gulazé'é ga rdzag yetdr noz, ati' ni' la' buld'alenté' Pedro gbazla'y na'. 11Ni'r raquibe'iné'
Pedro, ati' lu icj ladxi'dau'zé' gné":

—Na'a chnézda' le nacté bsolé'é Xanru' gbaz la'y queé', len buslé' neda' lu né'é
Herodes, len lu yugu'té le glé'nné' luné' quia' bonni' judio.

12 Tsal ni' yu'é noz Pedro, rza' ladxé'é ca nac 1€ na' guc, ati' bdxiné' lidxnu Maria,
xna'bi' Juan, bi'i na' zoa yetd labi' Marcos. Lu yu'u ni nudubgac bundch zian ta'yejlé'
Cristo, tu'lidzé' Dios. 13 Cati' bulidzé' Pedro ra' yu'u 16'a, brujbi' bi'i ngul 1ébi' Rode quié
gndzibi' nuzxa na'. 14 Cati' blinbé'bi' chi'é Pedro bi'i ngul ni, lu yél-la' rudziji queébi'
cutu bsaljbi' yu'u, san jarélu'bi' béajbi' lu yu'u, yajtixjoi'bi' nup nacud' ni', rnabi':

—Zoé' Pedro ra' yu'u.

15Ni'r glé' 1ebi':

—Rchixi icju'.

Lébi' tsutsur ben xt{dza'bi' nac cni. Ni'r gulané":

—Clég 1€". Bxin queé' na'.

16 Tsal na' cutu zoa dxié' Pedro rulidzé' nup nacud' lu yu'u. Cati' gulasaljé' yu'u,
gulanitzné', gulalé'iné' 1€'. 17 Ni'r bchis né'é Pedro quié la'cu'é dxiz, ati' gdixjéi'né' lequeé!
ca bené' Xanru!, bubijé' 1€' lidx guia. Ni'r gudxé' lequé":

—Gul-tsajtixjsi'-cné' ca' Jacobo len yugu' bdchi'ru' ca na' guc.

Ni'r burujé' ni' Pedro, zijé' ga yubl.

18 Cati' za' ren{' dza na', gluné' rusbd bénni' rjaqué' gdil-1 nacx guc, cutur yu'é lidx
guia Pedro. 1 Ni'r bso1é'é Herodes nup tsajxi'gac Pedro. Cati' cutu guludzolné' 1€, gnabi
yudxné' bonni' na' rjaqué' gdil-1 glun chi'é Pedro. Gdod ni' gna bé'iné' nup guludodi
bonni' na' rjaqué' gdil-1. Ni'r gzé'é Herodes luyti Judea, zijé' Cesarea, ati' ni' buga'né'.

Ca gutié¢' Herodes

20 Dza ni'z rleyné' Herodes bundch y6dz Tiro len Sidén. Zi'al gulaséla' bunach lu xyué'
Herodes na' le byadzj quegac bunéch lu xyugac y6dz Tiro len Sidén na!, san le rleyné'
lequé' Herodes, cutur bi ta'slé'é quequé'. Ni'r gluné' tuz bonni' Tiro len Sidén na'
ati' gluné' ga soé' Blasto uné quequé' lahué' Herodes na'. Naqué' Blasto na' huen dxin
nadél-li'né' latj blau lahué' Herodes. Glé'nné' la'dxiné' lahué' Herodes bonni' Tiro len
Sidén na', quié la'nabné' 1&' ugd'n tsahui' didza' bizxj quequé'. 21 Ni'r bdxié' bé' Herodes
dza y6nné' lequé', ati' dza na' gro'é xlatjé' ga rbequi xbeyné' bi rac, nacué' lari' zaca' ati'
bené' Iban lauqué'. 22 Ni'r gululidzé' zidzj bénni' na', ta'né":

—Clég bonni'z ni. Dioscz ni ru'é didza'.

23La'na'zla' bé'te' 16" gbaz la'y queé' Xanru' le buzi'é léczé' yol-1a' ba ral-l1a' gac queé
Dios. Ni'r gré'é bzuga' Herodes na', ati' gutié' le taguba' &'

24Ni'r guc Iban qui xtidzé'é Xanru', ati' gulayan nup nazi' lu na'gac lei.

Le zi'al lzu rjenqué' lban Bernabé len Saulo
25 Cati' chguludédé' dumi na' Bernabé len Saulo lu na'qué' bénni' gul tun chi'é bunach
queé' Cristo nacu'é Jerusalén, guluzé'é ni', yhusjqué' Antioqufa. Gulaché'é-bi' ca' bi'i
Juan, zoa yetu labi' Marcos.

1 Dza na'z gulacu'é Antioquia bénni' tu'é didza' uldz queé' Dios len bonni' tu'sédné!
bunéch, ndtsa'qué' ladj bundch queé' Cristo lu yédz na'. Cni léqué":
Bernabé,

Simén, (1&' ca' Niger),
Lucio, (bénni' Cirene),
Saulo,
Manaén, (bonni' na' gzxonlené' tsazxon Herodes, bonni' rna bé'é luyd Galilea).
2Tsal ni' nudubqué' queé' Xanru' len tuné' gubds bonni' ni, gudxé' lequé' Dios Bo' La'y,
rné':

—Gul-biaj-qué' quizi quia' Bernabé len Saulo quié tsjenqué' dxin na' bulidza' lequé'
luné'.

3 Budx gluné' gubds len gululidzé' Dios, ni'r gulaxda na'qué' chopé' ni, len gulasclé'é
lequé'.

Tuné' lban luyu Chipre gbaz nasélé'é Cristo

4Ni'r, yjaqueé' y6dz Seleucia Bernabé len Saulo, le bsolé'é lequé' ni' Dios B&' La'y, ati'
ni' gulabené' tu 1€'i barco le bché' lequé' ga nac tu luyt bidx lu nis zxn, nazi' lei Chipre.
5 Cati' guladxiné' ni' lu yodz Salamina, ni' gulaguixjo'é xtidzé'é Dios gap nac lu yu'u ga
tu'dubé' tu'sédé' queé' Dios bonni' judio. Naché'qué'-bi' bi'i Juan quié gaclenbi' lequé'.
¢ Budx guladodé' gdu gap dé yodzdau' luyd bidx na' lu nis zxon, ni'r guladxing' y6dz
Pafos. Ni' yajxdca'qué' Barjesus, bonni' judio. Naqué' bonni' udzd' rzi' yé'é, rné' ru'é
didza' ulaz queé' Dios. 7 Bonni' ni dzagué' Sergio Paulo, bonni' rejni'i rna bé'é. Bulidzé'
Bernabé len Saulo bonni' rna bé'é na', le ré'nné' yonné' xtidzé'é Dios. 8 Ni'r gdd'bagué'é
Bernabé len Saulo bonni' udza' na', le gu'nné' guné' ga cu tsejlé'é Dios bonni' rnabé'é. Lé'
ca' Elimas bonni' udza' na', tsca nac xtidza'gac bundch gza'a. 2 Ni'r buzda tsutsu lahué'
Saulo, &' ca' Pablo, gdu zbalené' 1" Dios B4' La'y, ruydé' Elimas na' 101en ré' 1€";

—Li'", bonni' rzi' yé' len bonni' huia'dé', nacu' ca zxi'ncz tu' x6hui' len bonni' curle'i
dxi'a ytgu'té le nac tsahui'. ;Naru' cuzda dxitsu' ca runu', rda'bagu'u didza' tsahui' queé'
Xanru!, len ruzagu'u xn6z nu ré'ni tsejlé' Lé'? 11 Na'a, usaca' zi'é li' Xanru!, ati' gchul lau',
len cutu glé'inu' gbidz nabab dza.

La' bchulté lahué' Elimas na', ati' gdé' na'l ni'l, rguiljé' nuzxa sén né'é gché' 1€'. 12 Cati'
blé'iné' 1€ na' guc bonni' na' rna bé'é, bubanné' canac xtidzé'é Xanru', ati' gyejlé'é Cristo.

Le gluné' Pablo len Bernabé lu yodz Antioquia luyu Pisidia

13Ni'r guluzé'é yodz Pafos na' Pablo len bonni' dzagqué' 1é', nacu'é tu 1é'i barco, ati'
guladxiné' yodz Perge luyt Panfilia. Lu y6dz na' buld'alenbi' lequé' bi'i Juan, boajbi'
Jerusalén. 14Gdad ni' guluzé'é Perge na', yjaqué' Antioquifa luyd Pisidia. Lu y6dz na', cati'
ni' nac dza la'y quequé' bonni' judio, gulayazié' lu yu'u ga tu'dubé' tu'sédé' queé' Dios,
ati' lu yu'u na' gulabd'é. 15 Ni'r bulabé' guich ga naydj zxba queé' Dios boénni' zoé' ni',
lenca' le naytj lu guich ca gulané' bonni' glu'é didza' uldz queé' Dios. Gdod ni' gulasslé's
nu yjoédx Saulo len Bernabé bonni' una bé' qui yu'u na', gné":

—Lbi'ili", béchi'tu'. Chqui' ral-la' bi gnali' le uzejni'i netu', gul-né.

16 Ni'r gyasé' Pablo, len bchis né'é quié la'cu'é dxiz, gné':

—Gul-z& nagli' le gyépa' Ibi'ili', bonni' Israel, len Ibi'ili', nul-li' radxili'né' Dios.
17 Xanru' Dios, Nu ta'yij ladxi'gac bundch Israel, groczé' xuz xtau'ru' len bené' ga
gulayantsqué' cati' ni' nacqué' bonni' zi'tu' luyd Egipto. Len yo6l-la' huac zx6n queé'
bubijé' lequé' luyd ni'. 18 Gdu choa' iz bia' blené' quequé' Dios cati' ni' guladé' gdu luyt
bidx lu latj ca'z. 19 Cati' budx busnitié' gadx c6' yddz gulacud' luyt Canaédn, bunédzjé'
quequé' xuz xtau'ru' xyugac bunach ni'. 20 Gdod ni', le guc gdu ca tap gayua' yu chiéin
iz, Dios bucu'é quequé' bonni' glequi xbeyné' lequé' ga bdxinté zoé' Samuel, bonni' bé'é
didza' uldz queé' Dios. 2! Ni'r gulanabé' lahué' Dios uzéé' quequé' bonni' gna bé'é, ati'
Dios buzéé' quequé' Saul, zxi'né' Cis, nababé' di'a dza queé' Benjamin. Gdu ca choa' iz
gna bé'iné' lequé' Satl na'. 22Gdod ni' Dios gdué' Saul na', ati' buzéé' quequé' David quié
gna bé'é. Dios bené' Ina' lau queé' David ni, gné': “Nozda' runé' le rdzag ladxa'a David,
zxi'né' Isai, len guné' yagu'té le ré'nda' neda'.” 23 Ladj zxi'n xsoé' David ni, Dios bené' ga

guljé' Jests quié uslé' bunach Israel, ca na' zi'atél gzxi' lu né'é Dios guné', 24 Zi'al cati' zi'a
glé'é Jesus, bené' Iban Juan laugac ydgu'té bunach Israel quié lubi'i ladxi'gac len la'dil nis
bunéch ni'. 25 Cati' ni' chzoa udx guné' lban Juan na', gné': “;Nuzxa raquili' naca' neda'?
Cutunaca' Cristo, bonni' na' ral-la' guidé'. Na'a, gul-yutsca'. Chza' gal-la' gdxiné' ga zoa'
ni bonni' na', ati' neda' cutu naca' Isaca' gleycja' 161&' nudé's.”

26 ’Lbi'ili', bocha'a, yugu' zxi'n xsoé' Abraham, len nul-li' zoali' ni, radxili'-né' Dios.
Dioscz bsolé'é queéli' didza' ni quié ulali'. 27 Cutu guluinbé' Jesis nup nacud' Jerusalén
len bénni' ta'nd bé'ing' lequé', len cutu gulayéjni'mé' le naytj lu guich le gulané' bénni'
glu'é didza' uldz queé' Dios, zal-la' tu'labczé' yugu' didza' ni yugu' dza la'y, san lu y6l-1a’
curejni'i quequé' gluné' ga butsag ca rna didza' ni cati' ni' gulachugué' queé' Jesus gatié'.
287al-1a' cutu budzoli le nabagué'é Jesus gatié', gulanabé' lahué' Pilato gna bé'iné' bonni'
ludéddé' Le'. 29 Cati' budx gluné' queé' yigu'té le nayuj lu guich ca ral-la' gac queé',
guluzotje' Le' 1€'i yag cruz len gulucaché'é Lé' yeru ba. 39 Ni'r Dios buspané' L&' lu y6l-la'
gut, 31 ati' zian dza buluf' lahué' Jestis laugac nup yjaclen L&' tsazxdn cati' ni' gzé'é Galilea,
bdxiné' Jerusalén. Na'a, tuné' Ina' lau queé' yugu' bénni' na' laugac bundach.

32°Cni nac, lézca' netu' ni rguixjoéi'tu’ Ibi'ili' didza' dxi'a ca nac 1€ na' gzxi' lu né'é Dios
guné' quequé' xuz xtau'ru'. 33 Lé na' gzxi' lu né'é quequé' Dios, Léczé' bené' ga butsag
queéru’, nacru' zxi'n xsoaqué'. Cni bené' cati' buspané' Jesus, guc ca na' naytj lu guich
ga zoa salmo burédp, le rna cni: “Li' nacu' Zxi'na'. Neda' buzoacza'Li'.” 34 Ca nac na', Dios
buspané' Lé' lu yol-la' gut cui nit le gya' gbané', Léczé' Dios gné' cni: “Gunna' queéli' le
nacgac bica' ba gzxi' lu na'a lahué' David.” 35 Qui 1€ ni na' naydj ca' lu guich, ga zoa yett
salmo, le rna cni: “Cutu gu'u latj uga'né' bonni' la'y quiu' ga nit le gya' gbané'.” 36 Le guc
queé' David nac bé'. Gdod bené' dxin laugac bunach ulddz queé', ca na' gna bé'iné' 1&'
Dios, ni'r gutié' ati' gulagu'é 1€' yeru ba ga nacu'é xuz xtau'hué', ati' gnit le gya' gbané'.
37 Na'a, Jests na', Dios buspané' L&', ati' cutu gnit lu yeru ba le gya' gbané'. 38 Lbi'ili',
bocha'a, ral-la' gndzili' 1é ni rguixjéi'tu’ Ibi'ili'. Dios runit lahué' lbi'ili' ca nac dul-la’
nabaga'li' ni'a qui le bené' Jesus ni. 3 Na'a, Dios rutné' tsahui' yugu'té nup ta'yejlé'
Jests, rugiie' yugu' dul-la' na' le cugtic ugtia zxba queé' Dios, le bé'é Moisés. 40 Gul-gtin
chi'i cuinli' na'a cui gac queéli' le naytj lu guich le gulané' bonni' glu'é didza' uldz queé'
Dios, rna cni:

41 Gul-yutsca!, Ibi'ili', bonni' cutin ba la'n.

Ubdnili' san lu yol-la' curejlé' queéli' gatli'.

Neda' guna' tu dxin dza ni zoali',

Ati' zal-1a' nu quix;j6i' 1bi'ili' le ruluf' dxin na', cutu ca' tséjlé'li".

42 Cati' gulurujé' lu yu'u ga na' tu'dubé' tu'sédé' queé' Dios bonni' judio Pablo len
bonni' na' dzagqueé' 1€', ni'r glata'yu lauqué' bunach ni' la'guixjci'né' lequé' yugu' 1€
ni cati' gdxin yetu dza la'y quequé'. 43 Cati' ni' gulurujé' lu yu'u na' bénni' nudubqué'
ni', gluné' tsazxdn Pablo len Bernabé zian bénni' judio len bénni' nuhusacqué' judio,
bonni' ta'yfj ladxi'qué' Dios. Chopé' ni glui'lené' lequé' didza', len gulusé'é ladxi'qué’
quié lacteczé' tsutsu, luné' 16z le ruza' ladxé'é quequé' Dios.

44Yexunu' gbidz ca' cati' bdxin yetd dza la'y quequé', guludubé' yelati'z cuguluhusaté
bundch lu y6dz na' quié la'yonné' xtidzé'é Dios. 45 Ni'r guluzxé'iné' bénni' judio
cuta'yejlé', cati' gulalé'iné' bunach zian na', ati' gulané' qui didza' ru'é Pablo, len
gulada'bagué'é lei. 46 Ni'r gdu lu y6l-la' rugu ladxi' quequé', glé' yugu' bénni' judio na'
Pablo len Bernabé, ta'né':

—Ben bayudx quixjoi'tu' lbi'ili' zi'al xtidzé'é Dios, san le ruca'nli' ca'z didza' ni, len
runi Ibi'ili' cutu nacli' Isaca' gdél-li'li' y6l-la' na'ban gdu ni, qui lé ni na', na'a uyeajtu' ga
nacud' bunach gza'a. 47 Lézca' cni gna bé'iné' netu' Xanru' Dios guntu' Iban queé' Cristo
laugac bundach gza'a, nac ca rna didza' na' bé'é Dios ca nac queé' Cristo, gné":

Nuzda' Li' quié gacu' yeni' quegac bunach gza'a,
Len gacu' Nu usld bundch gduté y6dzlyd.

48 Cati' gulayoni didza' ni bunach gza'a nacud' ni', guludzijné' len gulagu'é Xanru'
y6l-1a' ba ni'a qui xtidzé'é. Gulayejlé' Cristo ydgu'té nup ni' chnuné' quegac Dios gata'
quegac yol-la' na'ban gdu. 4°Cni guc, gzé xtidzé'é Xanru', ati' gulayoni lei bunach yugu'té
y6dz nacud' luyt ni'. 50Ni'r gulagi'u y6l-1é'é yugu' bénni' blau qui yodz ni' bénni' judio
cuta'yejlé' na' cui la'lé'iné' dxi'a Pablo len Bernabé. Lézca' cni gulagi'u y6l-16'é ngul
blau ni' ta'yij 1ddxi'nu Dios. Cni guc, gluné' ga gulabia ladxi'qué' Pablo len Bernabé, ati'
gululagué' chopé' ni ni'l lu xyuqué'. 51 Ni'r guluquindjé' yu béchto da' lalabqué' Pablo
len Bernabé le rului'i nagd'n zxguia' nabdga'gac bundch lu y6dz na!, ati' yjaqué' lu y6dz
Iconio. 52 Guludzijné' bonni' yodz Antioquia na', bonni' ta'yejlé' Xanru!, ati' gzdalené'
lequé' Dios Bo' La'y.

14

Le gluné' Pablo len Bernabé lu yodz Iconio

1 Cati' guladxiné' Iconio Pablo len Bernabé, gulayazié' tsazxon lu yu'u ga tu'dubé’
tu'sédé' queé' Dios bonni' judio, ati' ni' glu'é didza'. Cni guc, gulayejlé' Cristo zian bunach
judio, lenca' zian bunach gza'a. 2 Ni'r gulagii'u y6l-16'¢ la'qué' bonni' gza'a bonni' judio
cuta'yejlé', cuila'lé'iné' dxi'a bdchi'ru' ta'yejlé'é Cristo. 3 Le gulayejlé' Cristo bundch zian
na', zian dza gulacu'é ni' Pablo len Bernabé, ati' lu y6l-1a' rugu ladxi' glu'é xtidzé'é Dios,
le tu'zxoni ladxi'qué' Xanru'. Léczé' Xanru' bulu'é nac gduté li didza' tu'é ca nac le ruza'
ladxé'é quegac bunach Dios, le bé'é latj gluné' le tac bé' len le tun ga tu'bani bunach. 4Ni'r
gulardj chopl bunach lu yédz na'. La'qué' guladé'é bonni' judio cuta'yejlé!, ati' yela'qué'
guladé'é Bernabé len Pablo, gbaz na' nasélé'é Cristo. 5 Ni'r bonni' judfo cuta'yejlé' na'
len yugu' bonni' gza'a ni' gluné' tuz bonni' ta'na bé'iné' lequé', ati' gularujé' quié lu'é
doé' quequé' gbaz na' nasolé'é Cristo len luladxé' lequé' guidj. ¢ Cati' taquibe'iné' 1€ ni
Pablo len Bernabé, guluzxundjé' ni', yjaqué' yodz Listra len Derbe luyt Licaonia, ati' ni'
%uladb'd'é' yagu'té yodzdau' gdu zbi'il, 7 gap ni' gluné' Iban qui didza' dxi'a ca nac queé'

risto.

Tu'ladxé' Pablo guidj lu yodz Listra

8 Lu y6dz Listra zoé' bonni' curzé'é, R6'zé' ni' le curza'czé' cati' ni' guljé' len gatga gzé'i
ni'é. 9 Ruzé nagué' didza' ru'é Pablo bonni' ni. Buytié' 1&' Pablo len gliquibe'iné' rejlé's
Cristo quié hudaqué'. 19 Ni'r bé'é zidzj didza' Pablo, ré' &'

—Gzul.

La' gxiti'té' bonni' na' len gzé'i ni'é. 11 Cati' gulalé'iné' lé na' bené' Pablo bonni' Listra,
gulazi lauqué' tu'é zidzj didza' lu didza' tu'é bonni' Licaonia na', ta'né":

—Yugu' dios bonni' ni. Nuhuétjqué' ga zoaru', tu'luf' cuinqué' ca nacqué' bénni'.

12 Bernabé na', gulané' naqué' Jupiter, ca 1&' dios blau quequé', ati' Pablo, gulané'
naqué' Mercurio, yetd dios quequé'. Cni gulané' le ru'é didza' Pablo ca na' ta'né' runé'
Mercurio na'. 13 Ga ni' nacu'é zoa gdau' qui Jupiter, cuit n6ztéz ga ni' ta'yaz bunach yodz
na'. La' bdxinté' ni' bxuz qui Jupiter na', naché'é-ba' yugu' bédx len nu'é ca' yugu' bregui'
yoj, ati' dzaggac 1€' bundch zian. Glé'nné' ludédcdé'-ba' bédx na' lauqué' Pablo len
Bernabé quié la'yij ladxi'qué' lequé' ca tuné' quegac dios quequé'. 14 Cati' glaquibe'iné'
1€ ni Bernabé len Pablo, gbaz na' nasolé'é Cristo, gulach6zé'é lari' nacuqué'. Tu'hui'nné'
le tuné' bonni' ni le cural-la' luné', ati' gulaxiti'é, yajcu'é gatsj lahui'l bunach zian na',
len glu'é zidzj didza', 1> té' lequé':

—Lbi'ili' bundch. ;Bizx quié runli' cni? Léz bonni' ca lbi'ili' nactu', len rguixjoi'tu’
Ibi'ili' 1& nicz ral-la' uca'nli', le cundcz ni, quié gaquili' queé' Dios ban. Dios ni bené'
luzxba len y6dzlyt, len nis zxén, len ytgu'té le nacud' tu tu latj na'. 161z chguladdd,
glun yigu'té bunach ca rnaz qui queégac, ati' Dios cutu buzagué'é xndzgac, 17 san bené'
ga glac le tun Ina' lau queé', ni'a qui le nacgac dxi'a bené' quequé'. Rs6lé'é queéru' nis
gui6j, len runé' ga ta'yan le razru'. Ruzdlj rudzé'iné' ré'u len runé' ga rudziji ladxi'ru.

18 Zal-la' glé' lequé' cni Bernabé len Pablo, cannz guluxicjé' guluzagué'é xndzgac
bunéch zian na', cui ludédcdé'-ba' bédx na' lauqué'.

19 Ni'r guladxiné' ni' la'qué' bonni' judio cuta'yejlé'é, narujqué' Antioquia len Iconio,
ati' gulagd'u yol-16'é bundch zian na'. Ni'r gululadxé' Pablo gui6j yagu'té', len gla'yjé' &'
ni'l ra' yodz na', le tdquiné' chnatié'. 20Ni'r cati' guludubé' gdu zbi'il ga dé' Pablo bonni'
ta'yejlé'é Cristo, gyasé' Pablo len buazié' lu yédz na'. Cati' za' reni' yett dza, burtjlené'
Bernabé, yjaqué' yodz Derbe.

21Lu y6dz ni' gluné' Iban qui didza' dxi'a ca nac queé' Jesucristo, ati' gulayejlé' Cristo
bunéch zian ni'. Gdéd ni' yhusjqué' Listra, len Iconio, len Antioquia. 22 Cati' guladédé'
yugu' yodz na' Bernabé len Pablo, gulutipé' ladxi'qué' bonni' ni' ta'yejlé'é Cristo, len
gulusé'é 1adxi'qué' luga'né' tsutsu ca na' ta'yejlé's L&', Glé' lequé":

—Ré'u tsazczru' ga rna bé'é Dios, run baytdx saca' qui'ru' zian le gac queéru'.

23 Tu c6' hueaj bundch ni' queé' Cristo, gulucu'é boénni' gul lun chi'é bunach queé'
Cristo na'. Cati' chgululidzé' Dios len gluné' gubds, ni'r gulagu'é lequé' lu né'é Xanru',
Nu na' ta'yejlé'é.

Tu'dxiné' Antioquia luyu Siria Pablo len Bernabé

24Ni'r guladédé' luyt Pisidia Pablo len Bernabé, ati' guladxiné' luyt Panfilia. 25 Budx
gluné' lban qui xtidzé&'é Cristo lu yodz Perge, yjaqué' yodz Atalia. 26 Guluzé'é ni', ati'
gulabené' tu 1&'i barco len guludxiné' yoédz Antioquia, ga na' nacu'é bonni' queé' Cristo,
bonni' na' gulasolé'é lequé' tsjenqué' Iban, cati' ni' gulagu'é lequé' lu né'é Dios, Nu
na' ruzd' ladxi' quequé' luné' xchiné', dxin na' chbudx gluné'. 27 Cati' ni' guludxing'
Antioquia, guludub bunach queé' Cristo nacud' ni'. Ni'r gulaguixjéi'né' lequé' Pablo len
Bernabé ca nacgac le zxon bené' Dios lu na'qué', lenca' ca bené' Dios, bé'é latj ta'yejlé' ca'
Lé' bunach gza'a. 28 Zian dza gulugd'nlené' bundch ni' ta'yejlé' Cristo Pablo len Bernabé.

15

Tu'dubé' Jerusalén huen dxin queé’ Cristo

1 Ni'r guladxiné' Antioquia la'qué' bonni' narujqué' luyd Judea, ati' gulusédné'
bdchi'ru' ni', ta'né":

—Chqui' cutu grugu lu xpéla'li' ca nalébitu' runtu' ca na' gna bé'é Moisés, cutu gac
ulali'.

2 Ni'r guladil-lené' lequé' didza' Pablo len Bernabé, ati' glactsca rusbd. Gdsd ni',
gulabdé' Pablo len Bernabé len yela'qué' bonni' bdchi'ru' ni', quié tsjaqué' Jerusalén,
la'dxiné' lauqué' gbaz ni' queé' Cristo, lenca' lauqué' bonni' gul tun chi'é bunach queé'
Cristo ni', quié lui'lené' lequé' didza' ca nac 1€ ni rac, tu'sédné' bundch bonni' na' le
nachixi.

3 Ni'r gulugu'é lequé' n6z bonni' queé' Cristo nacu'é Antioquia, ati' guladodé' lu xyu
y6dz Fenicia len luyti Samaria, ati' gulaguixjoi'né' bochi' 1za'ru' ni' ca guc, guluhudaqué'
queé' Cristo bonni' gza'a. Lé ni ben ga guludzijné' yagu'té bochi' 1za'ru' ni'.

4Cati' guladxiné' Jerusalén Pablo len Bernabé, gluné'lequé' ba la'n bénni' queé' Cristo
nacu'é ni', lenca' yugu' gbaz nasclé'é Lé', len bonni' gul tun chi'é. Gulaguixjéi'né' lequé'
Pablo len Bernabé yugu'té le bené' Dios lu na'qué'. > Ni'r gulayasé' la'qué' bonni' gdau'
fariseo chta'yejlé'é Cristo, tamé":

—Run baytdx grugu lu xpéla'qué' bénni' gza'a na' ta'yejlé'é'é Cristo, len gna bé'iru'
lequé' luné' ca rna bé' zxba queé' Moisés.

¢ Ni'r guludubé' gbaz nasolé'é Cristo len bonni' gul tun chi'é bundch queé', quié
la'bequi xbeyné' 1€ ni rac. 7 Gddd glu'é zian didza', gzuiné' Pedro len gudxé' lequé':

—Bdcha'a. Noziczli' ca guc dza ni'té, Dios groczé' neda' quié guna' Iban laugac bunach
gza'a quié la'yonné' didza' dxi'a len la'yejlé'é Cristo. 8 Dios, Nu nunbé'cz le yu'u icj
ladxi'dau'gac bundach, buzdé' le nac bé' runé' lequé' ba la'n, le bsolé'é quequé' Dios B!

La'y, 16z ca bsolé'é queéru' L&', ° Cutu butsé'é ca bené' quequé' len queéru’, ati' 1ézca’
lequé' buné' dxi'a icj ladxi'dau'qué' le ta'yejlé'é Cristo. 10 Na'a, ;bizx quié run leyli'-né'
Dios, ruspaga'li' yua' xyengac bochi'lza'ru'? Yua' ni, le nac le ta'nd bé' zxba queé' Moisés,
cutu guc gua'ru' ré'u, len cutu guc lu'é xuz xtau'ru'. 1 Ré'u ni, réjlé'ru' nularu' ni'a qui
le buza' ladxé'é queéru' Xanru' Jesus, len 16z ca nularu' ré'u, lulé' ca' lequé"'.

12 Cati' budx bé'é didza' ni Pedro, gulacu'é dxiz ytgu'té', ati' guluzé nagqué' didza'
glu'é Bernabé len Pablo, gulaguixjoi'né' lequé' le tac bé' len le tun ga tu'bani bundch,
yugu' le bené' Dios lu na'qué' ga nacud' bunéch gza'a. 13 Cati' budx glu'é didza' ni Bernabé
len Pablo, bubi'é didza' Jacobo, gné":

—Bdcha'a. Gul-zé nagli' le gyépa' Ibi'ili'. 14 Chgdixj6i'czné' ré'u Simén Pedro ca bené'
Dios, bulu'é lahui y&l-la' huac queé' le zi'al 1zu laugac bunéch gza'a quié bubijé' quizi
queé' bundch nutsa'gac ladjqué'. 15 Ca nac 1€ ni rajlézgac xtidza'qué' bonni' glu'é didza'
uldz queé' Dios, ca na' naydj lu guich la'y, rna:

16 Dza tod 1€ ni hudda' len uchisa' Nu gna bé',
Tsazié' xlatjé' David,

Guna' ca run nu ruchis tu yu'u naguindj.
Uchisa' ca' bundch la'cud' lidxé', nup naga'ngac,
Guna' ca run nu ruchis tu z6'6 gul.

Cni uchisa' le gna bé'é David

17Quié luguilj Xanru' yezica' bundach.

Luguilj Lé' bunach gza'a,

Ati' si' lagac: bundch queé' Dios.

18 Cni rné' Xanru',

Nu na' dza ni'té ben ga nac bé' ylagu'té 1€ ni.

19°Qui 1€ ni na' runi neda' cutu ral-la' gun niguiru' bunach gza'a, nup tu'hudac queé'
Dios. 20 Ral-la' uzujru' quequé' lu guich quié luca'né' yugu' le cural-la' lahué', le naddd
laugac bdau' guisj bdau' yag, len cui luné' le cundc, len cui lahué' xpéla'cba' béa' guixi'
cunarujcba' ron, len cui lahué' xchdnba' nuti'téz boa' guixi'. 21 Dza ni'té nacud' yugu'té
y6dz nup tun lban lu yu'u gap tu'dubé' tu'sédé' queé' Dios bonni' judio, len tuné' Iban
qui le buzujé' lu guich Moisés. Tu'labczé' lei yugu' dza la'y.

22 Ni'r guladzag ladxi'qué' gbaz nasolé'é Cristo len bonni' gul tun chi'é, len yagu'té
bunich queé' Cristo, la'bdé' la'qué' bénni' ladjqué' quié la'sslé'é lequé' Antioquia,
tsjaclené' Pablo len Bernabé. Chopé' na' gulabdé', 1équé'’ Judas, zoa yetti 1é' Barsabas,
lenca' Silas, nacqué' bénni' blau dzagqué' bchi'ru' ni'. 23 Guluzujé' lu guich le guludédé’
lu na'qué' 1u'é, le rna cni:

—Netu', gbaz nas6lé'é Cristo, len bénni' gul tun chi'é, len yugu' bdchi'ru', rugaptu!
Ibi'ili' Dios, bdchi'tu', nacli' bunach gza'a zoali' Antioqufa len yugu' y6dz luyd Siria len
Cilicia. 24Bydnitu' ca tun la'gac bunach gulartj ga zoatu', bénni' na' cutu bsdla'tu’ lequé'.
Dutsa'qué' Ibi'ili' ni'a qui le ta'né, len tu'chixiné' icj ladxi'dau'li', le ta4 bé'é grugu
lu xpéla'li' len gunli' ca rna bé' zxba queé' Moisés. 25 Qui 1é ni na' bdzag ladxi'tu' cati'
chben tuz xtidza'tu', grétu' chopé' bonni', nup gsdla'tu', duyuqué' Ibi'ili'. Guidlenqué'
Bernabé len Pablo, nup ni nadxi'iru'. 26 Chyjaqué' gap gzoa banddx latié' Bernabé len
Pablo le nadxi'icné' Xanru' Jesucristo. 27 Cni nac, rsdla'tu' queéli' Judas len Silas. Chopé'
ni la'guixjéi'né' Ibi'ili' 1€ ni ruzujtu' lu guich ni. 28 Bului'iné' netu' Dios BS' La'y le rdzag
ladxé'é, len 1€zca' cni rdzag ladxi'tu' netu', cutu uspaga'rtu' Ibi'ili' yua', le nac le rna bé'
zxba queé' Moisés, san tuz yugu' 1€ ni run baytdx gunli'.

29 Cutu gaguli' le naddd laugac bdau' guisj bdau' yag.
Cutu géguli' ron.

Cutu gaguli' xpéla'cba’ bba' guixi' cunarujcba' ron.
Cutu gunli' le cunac.

Chqui' gun chi'i cuinli', gunli' ca rna yugu' 1€ ni, gunli' dxi'a.

30 Cni guc guladxing' Antioquia yugu' bénni' na' nasdla'qué'. Ni' gulutubé' bunach
queé' Cristo nacud' ni', ati' gulagu'é lu na'qué' guich na'. 31 Cati' chbudx gululabé' lei,
guludzijné' ca nac le naydj lu guich na', le ruhui' zx6n lequé'. 32 Le nacqué' ca' bonni'
tu'é didza' uldz queé' Dios Judas len Silas, guluhui' zxéné' lequé' len gulutipé' ladxi'qué'
bdchi'ru' ni', guluguné' dxin didza' zian glui'lené' lequé'. 33 Gdéd guludzeyné' ni' nabab
dza chopé' ni, ni'r bochi'ru' ni' guluzeyné' lequé' dxi'a didza' quié tshusjqué' Jerusalén ga
nacu'é bonni' gulasolé'é lequé'. 34 Bdzag ladxé'é Silas buga'né' Antioquia. 35 Guluga'né'
ca' Antioquia Pablo len Bernabé, ati' gulusédné' bunach len gluné' lban qui xtidzé'é
Xanru'. Lézca' cni glun zianr ca' bunéch.

Rzu lahué' Pablo rjené' lban le burdp lzu

36 Gdod nabdb dza Pablo gudxé' Bernabé:

—Huayejru' leydbl tsajyucru'-né' béchi'ru' nacu'é yigu'té yédz gap chyjenru' Iban
qui xtidzé'é Xanru', quié glé'iru' nacx rac quequé'.

37 Gu'nné' Bernabé la'ché'é-bi' bi'i Juan Marcos, tséajlenbi' lequé', 38 san cutu bdzag
ladxé'é Pablo la'ché'é-bi' tséajlenbi' lequé' le buld'alenbi' lequé' luyt Panfilia len cutur
yjénlenbi' lequé' dxin queé' Xanru'. 3° Cutu guc tuz xtidza'qué' Bernabé len Pablo ga
bdxinté gululd'alené' tué' yetié'. Bché'é-bi' bi'i Marcos Bernabé ati' gulabené' tu 1€'i
barco, yjaqué' luyt Chipre. 40 Pablo groé' Silas quié tséajlené' 1€'. Ni'r gulagu'é lequé'
lu né'é Xanru' béchi'ru!, gulanabné' Lé' uza' ladxé'é quequé', ati' zjaqué' Pablo len Silas.
41 Guladodé' yugu' yodz luyt Siria len Cilicia, ati' gulutipé' ladxi'gac bundch queé' Cristo
nacua' ni'.

16

Runbi' tsazxon Pablo len Silas bi'i Timoteo
1Gdod ni' guladxiné' yddz Derbe len Listra Pablo len Silas. Ni' zoabi' bi'i bonni' réjlé'bi'

Cristo, lébi' Timoteo. Nacbi' zxi'nnu ngul judio réjlé'nu Cristo, san cutu naqué' judio
xuzbi'. 2 Tuné' Ina' lau queébi' bdchi'ru' nacu'é Listra len Iconio, ta'né' runbi' le nac
dxi'a. 3 Gu'nné' Pablo tséajlenbi' 1é' bi'i ni, ati' gdel-16'é-bi' len bchugué' lu xpéla'bi' ca
tun bunéch judfo. Cni bené' cui la'né' queébi' bénni' judfo nacu'é ni', le ndzcné' ytgu'té'
cutu naqué' judio xuzbi'. 4 Cati' gulad6dé' gap nacud' y6dz ni' Pablo len nup dzaggac
16", tu tu yodz na' guludédé' lu na'qué' bdchi'ru' nacu'é ni' yugu' zxba na' gluné' gbaz
nas6lé'é Cristo len bonni' gul tun chi'é bundch queé', nacu'é Jerusalén. Guludédé' zxba
ni lu na'qué' quié luné' ca rna bé' zxba na'. 5 Cni guc, guladip ladxi'gac ca nac le réjlé'ru'
Cristo yugu'té c6' bunach queé' Cristo, ati' gulayan tu tu dza.

Rulidzé' Pablo bonni' Macedonia lu yél béchcdl

¢ Guladodé' luyd Frigia len luyd Galacia Pablo len bonni' dzagqué' 1€, le buzagué'é
xndzqué' Dios BG' La'y, cui tsajtixjé'qué' xtidzé'é Xanru' luyd Asia. 7 Cati' guladxiné'
luyt Misia, glé'nné' tsjaqué' luyt Bitinia, san cutu bé'é lequé' latj Dios B6' La'y, Nu rsolé'é
queéru' Jesus. 8 Ni'r guladodé' gal-1a' ga dé Misia, ati' yjaqué' yodz Troas. Neda' Lucas,
ruzuja' quiu' lu guich 1€ ni, gzoa' Troas na!, ati' yajséalena'-né' Pablo. °Lu y6dz ni' Dios
bului'ing' Pablo tu le blé'iné' lu yél béchcal. Bului' lahué' 1€' bonni' Macedonia, zuiné'
len rata'yué' lahué' Pablo, rné": “Gddd ladztu', lu xyutu' Macedonia, len guclen netu'.”
10Cati' blé'iné' Ié ni Pablo, 1€ na' bului' lahui €', la' bé' 1adxi'tétu’ tseajtu' luyt Macedonia,
le giquibe'itu' Dios chbulidzé' netu' tsjentu' Iban qui didza' dxi'a laugac bunach luyd ni'.

Le gluné' Pablo len Silas lu ydz Filipos
1 Ni'r grentu' 1€'i barco, buza'tu' Troas. Tinz gdodtu' ga bdxintu' Samotracia, ati'
gddd yett dza bdxintu' yodz Nedpolis. 12 Buza'tu' ni', ati' bdxintu' Filipos, y6dz na' nacr
blau ca yugu'té yodz nababgac tsla'a ni' luyd Macedonia. Lu y6dz ni' nucua'qué' bunach

ulddz quequé' bénni' Roma. Lu y6dz niz gzoatu' nabdb dza. 13 Cati' bdxin tu dza la'y,
brujtu' luy6dz, gyeajtu' ra' yegu ga na' tu'dubcz, tu'lidz Dios bunédch yédz na'. Ni' gré'tu'
len gdixjoi'tu' ngul nudubcnu ni' ca nac xtidzé'é Xanru'. 14 Nutsa'nu ladjcnu ni' Lidia,
ngul Tiatira. Nacnu ngul huéti' lari' xna zaqui'tsqui. Rej ldxi'nu Dios ngul ni, ati' buzé
nagnu didza' bé'é Pablo, ati' Xanru' giclené'-nu quié gzxi' lu na'nu didza' na' bé'é Pablo.

15Ni'r bdilnu nis 1énu, ati' guladil ca' nis bundch nacud' lidxnu. Gdéd ni' gita'yunu lautu',
gnanu:

—Chqui' raquibe'ili' réjlé'a Xanru', gul-tsaz lidxa', len gul-zéa ni'.

Bennu bayddx uga'ntu' ni'.

16 Yetti le guc tu dza tsal ni' zeajtu' ga na' rulidztu'-né' Dios, brujbi' dutsagbi' netu' bi'i
ngul yu'u 1ébi' bd' run ga rné ya'abi'. Len y6l-la' rné ya'a queébi' runbi' ga ta'zi'tsqué'
dumi{ bonni' xanbi'. 17Bi'i ngul ni zajnaubi'-né' Pablo len netu', rui'bi' zidzj didza', rnabi":

—Bonni' ni tuné' xchiné' Dios nactéré' blau. Ta'guixjéi'né' 1bi'ili' nac gac ulali'.

18 Cni benbi' zian dza. Cati' cutur bdzag ladxé'é Pablo, bueycjé' len bulidzé' bs' na'
yu'u 1ébi', rné":

—Ni'a queé' Xanru' Jesucristo, rna bé'ida' li". Burdj icj ladxi'dau'bi' bi'i ngul ni.

La' ni'z burujté bo' na'.

19 Cati' gulalé'iné' xanbi' chburtj bé' na' run ga rné ya'abi', len cutur nac 16z la'zi'é
dumf ni'a queébi', qui 1¢ ni na' gulazéné' Pablo len Silas, ati' gulaché'é lequé' lauqué'
bonni' ydlahui', nudubqué' ga nac lu yé'y. 20 Gulucu'é lequé' lauqué' bonni' ytalahui' na',
ta'né":

—Nacqué' judio bénni' ni len tuné' ga tun rusbd bunach yodz ni. 2! Tu'sédné' le
cural-la' si' lu na'ru' len cural-la' gunru!, le nababru' Roma.

22 Ni'r gulada'baga' Pablo len Silas bunéch zian ni', ati' guland bé'iné' nup gulaléyc;
lari' ndcuqué' Pablo len Silas bonni' ydlahui!, ati' gulaguiné' lequé' gba'y. 23 Gdod
gulaguintsqué' lequé', gulagu'é lequé' lidx guia. Guland bé'iné' bonni' ruseyjé' lidx guia
na' gun chi'itsqué' lequé'. 24 Bonni' ni, cati' chguland bé'iné' 1€' cni, glu'é lequé' lu yu'u
dod lidx guia na', len glu'é ni'aqué' yeru yag ta'zn ni'aqué'.

25 Gdu ladxi' yél tu'lidzé' Dios Pablo len Silas, len tul-lé' yol-la' ba queé' Dios, ati'
ta'yonné' bonni' nadzunqué' lidx guiana'. 26Ni'r tu tsalz gtittsca luytd. Cni guc gabdxinté
gzxiz xlibi z6'6 lidx guia na', ati' la' gulayaljté ydgu'té gap nu ryaz, ati' guluhuédx ca'
du guia ndga'gac bonni' nadzunqué' ni'. 27 Bubané' bonni' na' ruseyjé' lidx guia. Cati'
blé'iné' nayaljgac gap nu ryaz lidx guia na', gleycjé' guia tuchi' queé' qui€é gdédi cuiné',
le raquiné' chguluzxundjé' bonni' nadzunqué'lidx guiana'. 28 Ni'r zidzj bulidzé' 1€' Pablo,
gné':

—Cutu bi guni cuinu', le zoatu' ni yugu'tétu'.

29 Ni'r gnabé' gui' bonni' na', ati' gda'até' lu yu'u lidx guia na'. Gzxiztsqué' lu yol-la'
radxi, ati' byechué' xni'aqué' Pablo len Silas. 30 Cati' chnubijé' lequé' lidx guia na', gudxé'
lequé":

—Lbi'ili', bonni', ;bizxa ral-la' guna' quié ula'?

31Lequé' te' le":

—Gyejlé'é Xanru' Jesucristo ati' uldu' li', len 1ézca' cni luld bunach nacud' lidxu'.

32 Glui'lené' 1€' didza' ca nac qui xtidzé'é Xanru', dzaggac 1&' yagu'té bunach nacud'
lidxé'. 33 La' na'z, ni' nac chdzo'l la' bché'té' lequé', ati' yajtibé' lequé' ga dxiaqué' hué'.
Gdod ni', la' bdilté' nis, ati' guladil ca' nis ydgu'té bunich nacud' lidxé'. 34 Ni'r bché'é
lequé' lidxé', len bé'é le glahué'. Rudzijné' 1&' len tu'dziji ca' yugu'té bundch nacud' lidxé'
le ta'yejlé'é Dios.

35 Cati' za' reni' dza na', gulas6lé'é ni'a na'qué' bonni' ydlahui', ati' glé' bénni' na'
ruseyjé' lidx guia, ta'né":

—Bsan-qué' bonni' na'.

36 Ni'r gdixj6i'né' Pablo didza' ni bonni' na' ruseyjé' lidx guia, gné':

—Gulas6lé's didza' bonni' ytlahui' usana' 1bi'ili'. Na'a, gul-rdj, len gul-hudj dxi'adau’
garzoali'.

37Ni'r brujé' Pablo len gudxé' yugu' ni'a na'qué' bonni' yalahui' na', gné":

—Chgulaguiné' netu' laugac bundch zal-la' cutu nariguini queétu' ca rna bé' zxba, len
gulagu'é netu' lidx guia, ati' netu' ni nababtu' Roma. ;Naru' tu'santsé' netu' bagachi'z?
Cutu ca' gac. Lidgaré' lequé' dusanqué' netu'.

38 Yhugjqué' ni'ana'qué' bonni' ydlahui' na' yajtixjéi'cné' bonni' ydlahui' didza' ni, ati'
lequé' gladxiné' cati' gulayénné' nababqué' Roma Pablo len Silas. 39 Cati' guladxiné' lidx
guia ni', glata'yué' lauqué' Pablo len Silas cutu luspagué'é lequé' zxguia'. Ni'r gulabijé'
lequé' lidx guia na' len glata'yué' lauqué' lurujé' yédz na'. 4 Ni'r gularujé' lidx guia
na' Pablo len Silas, ati' gulayazié' lidxnu Lidia. Cati' chgulalé'iné' bdchi'ru' nacu'é ni',
guluchizié' didza' icj nagqué' ati' la' guluza'té' ni'.

17

Tun rusbé bundch Tesaldnica
1 Guladgdé' Pablo len Silas lu y6dz Anfipolis len lu yodz Apolonia, ati' guladxiné' lu

y6dz Tesaldnica, ga ni' zoa tu yu'u ga tu'dubé' tu'sédé' queé' Dios bonni' judio. 2Buga'né'

ni' Pablo gdu galj dza, len ca runczé', gyijé' ga zoa yu'u na' cati' nac dza la'y quequé'

bonni' judfo, ati' bé'lené' lequé' didza'. 3 Busalj la'né' len bului'iné' lequé' rusédi le nay;j

lu guich la'y run baytidx saca' qui'é Cristo, Nu na' tuné' 16z bénni' judio duslé' lequé', ati'

tod gatié' ubané' lu yol-la' gut. Ni'r gudxé' lequé' Pablo:

c '—tCni guc queé' bonni' na' 1&' Jests, runa' lban queé' ga ni zoali'. Bonni' ni naqué'
risto.

4Ni'r gulayejlé'é Cristo la'qué', ati' gluné' tsazxdn Pablo len Silas. Lézca' cni gulayejlé's
Cristo zian bonni' gza'a, bonni' ta'yij ladxi'qué' Dios. Lézca' gulayéjlé'nu Cristo ngul blau
zian. 5 Ni'r lu y6l-1a' ruzxe'i quequé' Pablo bonni' judio cuta'yejlé', gulutubé' bénni'
cunacqué' tsahui', bonni' ta'dazé' ca'. Cati' chgulutubé' bunich zian, gluné' ga glun
rusbd gdu lu y6dz na', ati' baytidx gulayazié' lidxé' Jasén quié lubijé' Pablo len Silas
laugac bunach na' tun rusbd. 6 Cati' cutu guludzolné' Pablo len Silas, gulabijé' Jasén len
yezica'ré' bochi'ru' nacu'é ni', ati' gulaché'é lequé' lauqué' bénni' yalahui'. Glu'é zidzj
didza', ta'né":

—Chguladxingé' ca' ni bonni' na' nutsd'qué' bunach gduté yodzlyu. 7Jasén ni glu'é
lequé' lidxé'. Ta'dd'bagué'é zxba queé' César, bonni' rna bé'iné' ré'u, ydgu'té bonni' ni,
ta'né": “Zoé' yeti&' bonni' rna bé'é, 1¢' Jests.”

8 Cati' gulayonné' 1é ni, gulabd'é bagui'i bonni' lu yodz len bonni' ydlahui' na'.
9Ni'r, gdod gulazi'é dumi le buca'ngaré' Jasén len yezica'ré' bonni' na' bénni' yilahui',
gulusané' lequé'.

Le gluné' Pablo len Silas lu y6dz Berea

10Ni'r la' gulasdla'té' Pablo len Silas bochi'ru' ni', ni' nac chdzs'l, zjaqué' yodz Berea.
Cati' guladxiné' ni', gulayazié' lu yu'u ga tu'dubé' tu'sédé' queé' Dios bonni' judio
nacu'é ni'. 11 Glacré' tsahui' bonni' ni ca bonni' nacu'é Tesaldnica, le gulazi' lu na'qué'
xtidzé'é Xanru' gdu ladxi'qué'. Yugu' dza gululabtsqué' dxi'a le naytj lu guich la'y, quié
laquibe'iné' chqui' nacz 1é na' rné' Pablo. 12 Cni guc, gulayejlé'é Cristo zian bonni' judio.
Lézca' cni, gulayejlé'é Cristo zian bonni' gza'a, yugu' ngul blau len yugu' bonni'. 13 Ni'r
cati' glaquibe'iné' bonni' judio nacu'é Tesaldnica, 1€zca' rguixjo'é Pablo xtidzé'é Dios lu
y6dz Berea, yjaqué' ni', len gluné' ca' ni' ga glun rusbd bunach zian. 14Ni'r la' gulasdla'té’
Pablo bdchi'ru' ni', tsijé' ga nac ra' nis zxdn, san guluga'nzé' Berea Silas len bi'i Timoteo.
15 Gulaché'é Pablo bonni' Berea na' lu yodz Atenas. Ni'r la' yhudjcté' lu yodz Berea, tu'i'e
xtidzé'é Pablo, &' Silas len bi'i Timoteo tsjacté' ga ni' zoé' Pablo.

Le bené' Pablo lu yodz Atenas

16 Tsal ni' zoé' Pablo rbozé' Silas len bi'i Timoteo lu y6dz Atenas, ruhui'ni ladxé'é
le rlé'iné' ta'yij ladxi'gac bdau' guitj bdau' yag ytagu'té bundch yédz na'. 17 Qui 1é
ni na' bé'lené' bonni' judio len bénni' ta'yij ladxi'qué' Dios didza' ga nac lu yu'u ga
tu'dubé' tu'sédé' queé' Dios. Yugu' dza bé'lené' nup ta'd4 lu yé'y didza' ca nac xtidzé's
Cristo. 8 Glui'lené' Pablo didza' la'qué' bonni' da'qué' le tu'sédné' bonni' epictreo len le
tu'sédné' bonni' estoico. La'qué' gulané":

—;Bizxa ré'nitsané' gné' bonni' hué' didza' ni?

Yela'qué' gulané':

—R4équitu' naqué' nu run lban quegac dios zi'tu'.

Cni gulané' le runé' lban Pablo lauqué' qui didza' dxi'a queé' Jests, len qui yol-la'
ruban. 1°Ni'r gulaguel-16'é né'é Pablo, len gulaché'é 1&' lu gui'a ga tu'dubé' tu'é didza',
nazi' lei Areépago, taé':

—;Naru' huactsa ybnitu' didza' cub ni rguixjé'u? 20 Rusyénnu' netu' le tun ga
rubénitu'. Na'a, ré'nitu' gndzitu' bizxa rna didza' ni ru'u.

21 Cutur bi ta'dzag ladxi'qué' luné' bonni' Atenas na' len bonni' gza'a nacu'é ni', san
la'yonizné' len lui'zé' didza' tu le cub.

22Ni'r gzuiné' Pablo gatsj lahui'l 16'a Aredpago na', gné":

—Bonni' Atenas, ydagu'té le rlé'ida' nac bé' szxoni rej ladxi'gacli' dios queéli'. 23 Cati'
gdoda' lu yodz len buyugaca' le rej 1adxi'li', yajxaca'a ca' tu nich ga ni' naydj le rna cni:
“Tu Dios, Nutu Nu Nunbé' LE".” Dios na' rej 1adxi'li'-né' zal-la' cutu ntinbé'li'-né', Dios ni
runa' Iban queé' lauli'.

24’Dios ni bené' yodzlyt len yuigu'té le nacud' yodzlyt ni. Naqué' Xani yehua' yubd len
Xani luyt ni, len cutu ca' zoé' gdau' nungac bunéch. 25 Cutu bi ryadzj queé' le gac lunddz;j
queé' bundch, le runddzjé' Léczé' quegac yugu'té bunach yol-la' na'ban len yugu'té le
rquiniru'.

26 ’Lg" bené' tuzé' bonni' ga za'c yigu'té bunach gza'a quié la'cud' gdu yodzlyd, len
bulu'é dza la'cud' len gap ral-la' la'cud'. 27 Dios bucu'é lequé' quié luguiljé' L&', chqui'
nacti'téz la'dzolné' Le' zal-1a' la'gan la'z6nzé'. Cni rac zal-la' cutu zoé' zi'tu' ga zoaru!
tu turu'. 28 Léczé' runé' ga zoaru' nabanru', len bi gac gunru', len le nacru'. Nac ca na'
gulané' la'qué' bénni' nitsa'qué' ladjli', nup guluzdj yugu' le rul-l, gulané': “Di'a dza
queé' Dios nacru'.” 29Na'a, chqui' nacru' di'a dza queé' Dios, cutu ral-la' gnaru' naqué'
Dios ca tu bdau' guidj bdau' yag o le naquini oro, o plata, o guidj, le nungac bunach ca
nac tu le ta'guindjz icjgac. 3% Dios budodé' ca'z yugu' le gluné' lu y6l-1a' curejni'i quequé'
iz chguladdd, san na'a rna bé'iné' ytigu'té bunach gduté yédzlyt lubi'i 1adxi'gac. 3! Dios
chnulu'é tu dza cati' cuequi xbeyné' ydgu'té bunach. Gdu tsahui' nac ca cuequi xbeyné'
lequé' luné'é Jesus, bonni' na' buzoaczé' Lé', ati' laugac ytgu'té bunach bené' tsutsu gac
cni le buspané' Lé' lu yol-la' gut.

32 Cati' gulayonné' didza' bé'é Pablo ca guc, zoa nu bubén lu yél-la' gut, gulutitjé'
la'qué', ati' yela'qué' gulané":

—Ydnigatu' yett 1é ni ru'u didza' qui.

33 Ni'r burujé' Pablo gatsj lahui'l ga na' nacu'é, zhugjé'. 34 Gulayejlé'é Cristo la'qué',
len gluné' tsazxdn Pablo. Nutsé'é ladjqué' Dionisio, bonni' areépago, ati' ntitsamu ca'
ladjqué' ngul na' lénu Damaris. Gulayejlé'é ca' Cristo yela'qué' na'.

18

Le bené' Pablo lu yodz Corinto
1Gdéd guc 1€ ni, buzé'é Pablo yodz Atenas na', ati' gyijé' yodz Corinto. 2Ni' yajxaqué'é
Aquilo, bénni' judio. Guljé' bénni' ni luyt Ponto, len zi'a bdxingazé' Corinto na'. Buzé'é
luy Italia len ngul queé', 1énu Priscila, le gna bé'é Claudio, bonni' una bé', lurujé' yodz

Roma bonni' judio. Gyijé' Pablo ga nacu'é Aquilo len Priscila na' 3 le nac tuz dxin tuné'
Aquilo len Pablo. Buga'nlené' lequé', ati' tsazxdn gluné' dxin, tuné' yu'u lari'dau’. 4 Cati'
nacgac dzala'y quequé' bonni' judio, ryazié' Pablo lu yu'u ga tu'dubé' tu'sédé' queé' Dios,
gani' bé'lend' lequé' didza'. Gu'nné' ului'iné' bénni' judio len bénni' gza'a nacu'é ni', nac
gduté li le rguixjo'é ca nac queé' Jesucristo.

5 Cati' guladxiné' ni' Silas len bi'i Timoteo, nuza'qué' luyd Macedonia, nugui'tsquiné'
Pablo, runé' Iban qui xtidzé'é Dios len runé' Ina' lau lauqué' bénni' judio, rné":

—Jests naqué' Cristo, Nu na' tuné' 16z bénni' judio duslé' lequé'.

6 Cati' guladd'bagué'é xtidzé'é bonni' judio nacu'é ni', len gulané zi'é qui, ni'r gdxibé'
lari' nacué' Pablo quié ului'iné' lequé' cutur nabagué'é 1€' ni'a quequé', ati' gudxé' lequé":

—La' cuinzli' nabaga'li' zxguia' qui y6l-la' gut queéli', clég neda' nabaga'a lei. Na'a,
huayija' ga nacud' bundch gza'a.

7Ni'r burujé' ni' Pablo, gyijé' lidxé' Justo, bonni' rej ladxé'é Dios, ati' zoa lidxé' gal-la'
ra' yu'u ga tu'dubé' tu'sédé' queé' Dios bonni' judio. & Gyejlé'é Xanru' Jesus Crispo, bonni'
blau qui yu'u gana' tu'dubé' tu'sédé' queé' Dios, dzaggac 1€' yugu'té bundch nacud'lidxé'.
Cati' gulayonné' xtidzé'é Dios, gulayejlé'é Cristo zian bonni' Corinto, ati' guladilé' nis.
9Ni'r Léczé' Xanru' gudxé' Pablo lu yél béchcal, gné":

—Cutu gadxinu', len cutu su' dxiz, quixj6'u xtidza'a, 1°1e zéalencza' li' neda', ati' nutu
nu ulapa' né'i li' quié gua' dé' quiu', le ndquigac quia' bunach zian lu y6dz ni.

11 Gdu ca tu iz yu gatsj buga'né' ni' Pablo, ati' busédné' lequé' xtidzé'é Dios.

12 Cati' bdxin dza rna bé'é Galién luyt Acaya, glaqué' tuz bonni' judio cuta'yejlé', ati'
gulada'bagué'é Pablo, len gulaché'é 1&' ga r6'é rbequi xbeyné' Galién na'. 13 Gl&' Galién
na":

—Bo6nni' ni rgu'u yol-1€'€ bunach quié luné' ba la'n Dios, ca rdd'baga' zxba queétu.

14 Cati' chzoa gu'é didza' Pablo, Galién na' gudxé' yugu' bonni' judio, rné":

—Lbi'ili", bonni' judio, la'naru' guc le rguitsj zxba queé' César, o tu le cunéc, gua' glena'
uzé naga' xtidza'li' ca ral-la' guna', 15 san chqui' nac didza' bizxj qui didza'z, o qui lagac
bunéch, len ca nac zxba queézli', gul-ca'n tsahui' Ibi'izli', le cutu ré'nda' neda' gaca' nu
cuequi xbey yugu' le cni.

16 Ni'r bulagué'é lequé' Galién lu yu'u yulahui'. 17 Ni'r gulaguel-1€'é Séstenes, bénni'
blau qui yu'u ga tu'dubé' tu'sédé' queé' Dios bonni' judio, yugu'té bonni' uladz na', ati'
gulaguiné' [&' 16'a yulahui', san cutu bé' ladxé'é Galidn 1€ na' rac.

18 Zian dza buga'né' lu y6dz na' Pablo, ati' gdd buzeyné' bochi'ru' nacu'é ni' didza',
gyijé' yddz Cencrea, ga ni' bené' yutuz icjé', le dé tu le nazi' lu né'é lahué' Dios guné'. Ni'r
grené' tu 1é'i barco, gyijé' luyu Siria, dzagqué' [é' Priscila len Aquilo. 1° Cati' guladxiné'
yddz Efeso, ni' buld'alené' lequé' Pablo. Gyazié' lu yu'u ga tu'dubé' tu'sédé' queé' Dios
bénni' judfo, ati' bé'lené' nup nacud' ni' didza'. 20 Glata'yué' lahué' Pablo bonni' ni'
ugd'nlené' lequé' yelati' xtsey, san 1€' cutu gu'nné'. 21 Buzeyné' lequé' didza', gné":

—Run bayddx soa' gapa' Ini zi'a gac Jerusalén, ati' leytbl huéda' ga ni zoali', chqui'
hué'nné' Dios. )

Ni'r grené' 18" barco Pablo, buzé'é Efeso na'.

Rudxiné' Pablo yodz Antioquia, len rzu lahué' rjené' Iban le bunn lzu
22Gdod bdxiné' Pablo y6dz Cesarea, grené' gyijé' Jerusalén, ga ni' yajyté' bunach queé'
Cristo, ati' ni'r buzé'é ni', gyijé' Antioqufa. 23 Gdod zoé' ni' nabab dza, brujé' ni', zijé' tu tu
y6dz luyt Galacia len Frigia. Bené' tsutsu bchi'ru' nacu'é ni' ca nac le ta'yejlé'é Cristo.

Runé' lban Apolos lu yédz Efeso
24Ty dza ni' bdxiné' Efeso Apolos, bénni' judio. Guljé' bénni' ni lu yddz Alejandria, len
nabé'itsquiné' ru'é didza', len nazédtsqué' le naytj lu guich la'y. 25 Chnazédé' bonni' ni
ca nac le réjlé'ru' Xanru'. Gdu ladxé'é bé'é didza', len ca nacz busédné' bundch ca nac
queé' Jesus, zal-la' nunbé'é tuz le ruquil bunach nis ca bené' Juan. 26 Gzu lahué' Apolos

ru'é didza' gdu ladxé'é ga nac lu yu'u ga tu'dubé' tu'sédé' queé' Dios bonni' judio. Cati'
gulay6nné' didza' ru'é Apolos na' Priscila len Aquilo, gulaché'é 16' quizi, ati' guluzéjni'né'
18" dxi'ar ca nac didza' queé' Dios. 27 Cati' gu'nné' Apolos tédé' luyt Acaya, gulutipé'
ladxé'é bdchi'ru' nacu'é Efeso, ati' guluzujé' lu guich le tsju'é lu na'qué' bonni' ta'yejlé's
Cristo luyd Acaya na', quié luné' ba la'n Apolos. Cati' bdxiné' Apolos luyt ni', guluzi'tsca
xbey didza' ru'é Apolos na' nup ni' chta'yejlé' Cristo, le ruza' ladxé'é quequé' Dios. 28 Cni
guc, le buxicjé' yugu' bonni' judio ni' Apolos laugac yugu'té bunach, le buguné' dxin le
nayyj lu guich la'y, bulu'é naqué' Cristo bonni' na' 1€ Jesus.

19

Le bené' Pablo lu yddz Efeso

1 Tsal ni' zoé' Apolos lu y6dz Corinto, gdodé' Pablo gap nacud' yodz yelati' ra'l, ati'
bdxiné' Efeso. Ni' yajxaqué'é la'qué' bonni' ta'yejlé'é Cristo. 2 Gnabné' lequé' Pablo, rné":

—Naru' dusdalené' Ibi'ili' Dios Bo' La'y cati' ni' zi'a gyéjlé'li' Cristo?

Gle'le"

—Cutu naydnitu' chqui' zoé' Dios B&' La'y.

3Ni'r gnabné' lequé' Pablo, rné":

—;Nacx guc le bdil-li' nis?

Ta'né":

—Ca buquilé' bunéch nis Juan.

4Pablo gné":

—Buquilé' bunach nis Juan, nup ni' gulubi'i 1ddxi'gac, ati' Juancz gudxé' lequé' ral-la’
la'yejlé'é Nu na' zi'a za'tél ca 1€, ati' Nu ni nac Jesus, 1€ Cristo.

5 Cati' gulayonné' didza' ni ru'é Pablo bonni' na', guladilé' nis le chta'yejlé'é Xanru'
Jesus. ©Cati' bxoa né'é lequé' Pablo, rulidzé' Dios, dusdalené' lequé' Dios B&' La'y, ati'
glu'é didza' yubl, len glu'é didza' uldz queé' Dios. 7 Glaqué' bonni' ni gdu chinnué'.

8 Gdu ca tsonn beo' zoé' ni' Pablo, ati' gyazié' lu yu'u ga tu'dubé' tu'sédé' queé' Dios
bonni' judio, len lu y6l-la' rugu ladxi' bené' Iban lauqué'. Bé'lené' lequé' didza', gu'nné'
ului'iné' lequé' nacz le rguixjo'é ca rna bé'é Dios. ° Ni'r bzid icj ladxi'dau'qué' la'qué'
len cutu gulayejlé'é Cristo, ati' gulané zi'é qui didza' queé' Xanru' ga nacud' bunach zian
na'. Ni'r buld'alené' lequé' Pablo len bubijé' quizi nup ta'yejlé' Cristo. Yugu' dza bé'lené'
bunéch ni ta'yejlé' Cristo didza' gana' tu'dubé' lu yu'u ga rusédné' bunach Tiranno. 19Cni
bénteczé' Pablo gdu ca chop iz, ati' cni guc, gulayoni didza' ca nac queé' Xanru' Jesus
yugu'té bunéch gap nacud' yodz luyd Asia, bundch judio len bunach gza'a. 11 Dios bené'
yugu' yol-la' huac zx6n lu né'é Pablo. 12 Cni guc, gulazi'é yugu' lari'dau' bégué'é icjé'
Pablo len yugu' lari' tsla'a bugal-1€' 1€'¢€ la'qué' bonni', ati' yjua'qué' leygac gap nacud'
nup te'i, ati' guluhudaqué' ca nac guidzhué' qui queéqué', len gulurdj bs' x6hui' yu'ugac
bunach na'.

13Ni'r glé'nné' luguné' dxin 1€' Xanru' Jesus la'qué' bonni' judio uda dzag tu'bijé' bo'
x6hui', quié lubijé' bs' x6hui' yu'ugac bunéch, ta'né":

—Len 1é' Jests, Nu na' runé' lban qui Pablo, rna bé'itu' Ibi'ili' urujli'.

14 Cni gluné' gadx bonni' zxi'né' Esceva, bonni' judio, bonni' blau ladjqué' bxuz una
bé'. 15Bubi'i didza' bd' x6hui' na', gna:

—Nunbé'a-né' Jesus, len nézda' nu nac Pablo, san Ibi'ili', ;ntizxaté 1bi'ili'?

16 Ni'r gxiti'é bonni' na' yu'u 1&' bs' x6hui', yjené' lequé' zi' len buxicjé' yagu'té', le
gzxaqui'rné' ca lequé'. Cni guc, xguidgaczé' len hué'gactézé' guluzxundjé' lu yu'u ni'
gadxé'bonni' na'. 17 Ca guc 18 ni gz& didza' ati' gulayéni ylgu'té nup nacud' Efeso, bunach
judio len bundach gza'a, ati' yagu'té' gladxiné' Dios. Qui 1€ ni na' gluné' zxon 1é' Xanru!
Jesus.

181 gzca' guladxiné' zian bonni' ta'yejlé'é Cristo len gulaxdalépé' dul-la' nabaga'qué!
len gulaguixjo'é le chgluné'. 19 Lézca' cni gluné' zian bonni', zi'al gluné' yol-la' udza'.

Djua'qué' yugu' guich udzd' quequé', ati' guluzégui'é leygac laugac yugu'té bunach.
Gululabé' tsca zaca'gac guich na', guc gdu chi un mil dumf{ plata. 20 Cni guc, gzétsca
didza' len bdél-li'tsca bunach xtidzé'é Xanru'. Gdu ladxi'qué' gulaye;jlé'é Cristo.

21 Gdod glac 1€ ni, bené' queé' Pablo tsijé' Jerusalén, san zi'al ral-la' t6dé' yugu' y6dz
luyt Macedonia len Acaya, ati' gné':

—Tod tsija' Jerusalén, run bayudx tsija' ca' Roma.

22 Ni'r bsolé'é-bi' luyd Macedonia chopbi' bi'i bonni' taclenbi' 1€', 1écbi' Timoteo len
Erasto, san buga'né' [&' nabab dza luyd Asia na'.

Tun rusbé bundch lu yodz Efeso

23 Dza ni' glun rusbd bundch Efeso, ati' gulada'bagué'é xtidzé'é Xanru'. 24 Bené' ga
gluné' rusbd na' Demetrio, bonni' bédx guia plata. Runczé' yugu' lidx bdau' guisj bdau'
yag naquicni plata qui dios quequé', lénu Diana. Szx6ni gulazi'é dumi bonni' tuné' dxin
ni. 25 Butubé' yezica'ré' bonni' tuné' la' dxin niz Demetrio, ati' gudxé' lequé":

—Bocha'a, ndziczli' ca nac dxin runru', runn dumi queéru'. 26 RI&'li' len ryénili' ca
runé' Pablo na'. Clégz Efeso ni, san gdu luyt Asia chbdél-li'né' bunach zian, ati' chbutsé'é
catuné', ré' lequé': “Cutu nacgac dios le nungac bundch.” 27 Clégz zoa banddx ugé'n ca'z
dxin ni runru', san lézca' zoa banddx ugd'n ca'z gdau' qui dios zx6n lénu Diana. Cni gac,
ugd'n ca'z yol-la' zxon queénu, dios ni ta'yij ladxi'gac-nu bunach gduté luyt Asia lenca'
gduté yodzlyu.

28 Cati' gulay6nné' didza' ni bénni' na', gulaleyné', ati' glu'é zidzj didza', ta'né":

—Néctérnu zxén Diana, dios queéru' ré'u, bundch Efeso.

29 Cni guc, glun rusbd bunacx gduté lu yédz na', ati' tuz glaqué', len jarélu'qué' yjaqué'
16'a yalahui'. Gla'yjé' ni' Gayo len Aristarco, bonni' nababqué' Macedonia len dzagqué'
Pablo. 30 Cati' gu'nné' Pablo tsazié' ga nacud' bundch zian na', cutu ca' glu'é 1¢' lat;
bonni' ta'yejlé'é Cristo. 31 Lézca' cni gluné' la'qué' bonni' yulahui' qui luyd Asia, bonni'
ta'lé'iné' Pablo dxi'a. Gulas6lé'é queé' nup glata'yu lahué' cu tsijé' 16'a yulahui' na'.
32 Ga ni' tuné' rusbd len ta'bodxyé's, tu le ta'né' la'qué’, len yetd le ta'né' yela'qué', le
chrd'gaczé' broli bonni' zian na' tuné' rusbd, len yelati'z cuguluhudaté' cutu nézcné'
bizx quié na' nudubqué' ni'. 3 Ni'r gulabijé' Alejandro ladj bunéch zian na' bonni' judio,
ati' guludxigué'é 1é' lauqué'. Bulu'é len né'é Alejandro na', quié la'bo'é dxiz, le gu'nné'
gu'é didza' gaclen yugu' bonni' judio na' laugac yugu'té bunach na'. 34 Cati' gldquibe'iné'
naqué' judio, glu'é tsazxdn zidzj didza' yigu'té' gdu ca chop hora, tamé":

—N4ctérnu zxén Diana, dios queéru' ré'u bunach Efeso.

35 Ni'r bené' bénni' uzij qui ytlahui' ga la'bd' dxiz bunéch zian na', gné':

—B6nni' Efeso, ndzigac ytugu'té bunich zoa ni gdau' queénu Diana, dios zx6n. Ré'u
ni, bunéch Efeso, run chi'iru' gdau' na' lenca' bdau' na' béxj ga zoaru', bruj luzxbd.
36 Nutu nu gac ta'baga' 1€ ni. Qui 1€ ni na' run bayudx soali' dxiz, len cutu bi gintézli'.
37 Naché"gacli'—né' ni bonni' ni, len cutu ta'bané' le dzé' gdau', len cutu ta'né xohus's
queénu dios queéli'. 38 Qui 1€ ni na', chqui' zoa didza' bizxj quequé' Demetrio len bénni'
bédx guia platanacud'lené' 18", len niti'téz bonni', dé latj ga nu uzé nag lequé', ati' zoa nu
cuequi xbey lequé'. Ni' huac luqui lza'qué' tué' yetué'. 3% Na'a, chqui' dé yetu le gnabli',
huac uca'nru' tsahui' lei cati' ludib bonni' ytlahui' ca na' rna bé' ytilahui'. 40Zoa banadx
nu uqui ré'u ni'a qui rusbd ni guc na'a, gna rda'baga'ru’ ytlahui'. Cutu bi gac quixjé'ru’
bizx quié guc rusbd ni.

41 Cati' budx bé'é didza' ni, busolé'é lidxgac bunach zian na' nudubgac ni'.

20

Zijé' Pablo luyu Macedonia len luyu Grecia

1Cati' gré' dxi rusbd na' guc lu yodz Efeso, bulidzé' Pablo yugu' bonni' ta'yejlé'é Cristo,
ati' bchizié' icj nagqué' didza'. Gdéd ni' bunidé' lequé' len la' buld'alenté' lequé'. Brujé'
ni' ati' gyijé' luyt Macedonia. 2 Gdodé' yugu' yodz luyd ni', ruzéjni'tsquing' bchi'ru’
nacu'é ni', ati' gdod ni' bdxiné' luyd Grecia. 3 Ni' gzoé' Pablo gdu ca tsonn beo'. Cati'
chzoa cuené' tu 1&'i barco tsijé' luyt Siria, giquibe'ing' ta'bd' nisié' 1&' bonni' judfo quié
la'zo6né' [&'. Qui I€ ni na' bguel-16'é néz zhusjé' luyd Macedonia, ati' bdxiné' ydz Filipos.
4 Zjaclené' 1¢' tsazxn Sépater, zxi'né' Pirro, bénni' Berea, len Aristarco len Segundo,
yugu' bonni' Tesaldnica, len Gayo, bonni' Derbe, lenca' bi'i Timoteo len Tiquico len
Tréfimo, yugu' bonni' Asia. 5 Ni'r yajnorqué' lahué' Pablo bénni' ni, yjaqué' yodz Troas,
gani' gulabozé' 16", ¢ Lu yodz Filipos na', neda', Lucas, yajtsaga'-né' Pablo. Cati' chgddd
Ini cati' tahué' bonni' judio yot xtil cunazi' xné'i, gyaztu' tu 1€'i barco len buza'tu' Filipos
na'. Gdod gayu' dza budzagtu' bénni' ni' yajnérqueé' lahué' Pablo, yjaqué' Troas, ati' ni'
buga'ntu' gadx dza.

Le bené' Pablo lu yodz Troas

7 Dza domingo guludubé' bonni' ta'yejlé'é Cristo quié lahué' yot xtil le rusd' 1adxi'ru
ca gutié' Jesucristo. Ni' busédné' lequé' Pablo, len le ral-la' uzé'é ni' cati' za' renf' dza
na', xtsey bé'é didza', ga bdxinté gddd ladxi' yél. 8 Ga ni' nudubqué' nac lu yu'u xtsa',
ati' nacud' ni' zian le ta'gl'u yeni'. © Zoabi' ni' bi'i Eutico, r6'bi' ga ra'a leni' qui yu'u na',
ati' nadddr yél queébi' le rtunn Iban runé' Pablo. Ga ni' r6'bi' rasbi' bi'i na' nac ga bunn
cuia yu'u, ati' raszbi' ca' gbixtébi', boxjbi' ga bdxintébi' zxan yu'u. Nattébi' gululisé'-bi'.
10BGtjé! Pablo zxan yu'u na', ati' yajx6é' 1ébi', len bunidé'-bi'. Ni'r gudxé' nup nacua' ni'":

—Cutu gadxi gdzobili'. Nabanbi',

11 Cati' chbubené' xtsa' Pablo, gdel-16'é y&t xtil, gdahué'. Ni'r bé'lené' lequé' didza'
Pablo ga bdxinté zil bal. Gdéd ni' burujé' ni'. 12Bi'i bonni' ra'bdn na' gbixbi', nabanbi'
guluché'é-bi' len szx6ni guluzi' zxoné',

Ca guc bdxintu' Mileto

13 Gnortu' yajchentu' 1€'i barco, ati' gdodtu' ga bdxintu' yodz Asén quié tsajtsagtu'-né'
ni' Pablo, gac ca na' chben xtidza'tu', le gu'nné' Pablo tsijé' ni' sé'iz ni'é. 14 Cati'
chbudzagtu'-né' lu y6dz Asén na', grénlené' netu' 1€'i barco, ati' gyeajtu' Mitilene.
15Buzd' ni' barco, ati' dza burdp bdxintu' tod li ga zoa luyd bidx nazi' lei Quio, ati' yett
dza ca' gdodtu' tod li ga dé Samos len bdxintu' yodz Trogilio ga ni' gzoatu' tu chi'i. Yett
dza ca' bdxintu' yédz Mileto. 16 Cni bentu' le chbené' queé' Pablo tédzé' Efeso, cui tseyné'
luyt Asia, le run bayidx soé' Jerusalén cati' nac dza Pentecostés chqui' sdqui'né'.

Didza' bé'é Pablo lu yodz Mileto

17 Cati' ni' zoé' Pablo lu y6dz Mileto, bsclé'é nu yajlidz bonni' gul tun chi'é bunach
queé' Cristo nacu'é Efeso. 18 Cati' guladxiné' ga zo&' Pablo, 1&' gudxé' lequé':

—Lbi'ili' chndziczli' ca béntecza' ga zoali' ga gdel-la' bdxina' luyt Asia. 1° Yugu' dza
bena' xchiné' Xanru' lu y6l-la' n6xj ladxi', ga bdxinté grodxa' ni'a queéli', ati' zian le guc
quia' le gzxi' bé' neda' ni'a qui le cunac gluné' quia' bunach judio cuta'yejlé'. 20Béntecza'
lban ga zoali' qui ydgu'té le ruzi'li' xbey, len busédda' Ibi'ili' yalj lulu ga nudubli' len gap
nac lu yu'u lidxli'. 21 Bena' Ina' lau laugac bunéch judio len laugac bunach gza'a quié
lub{'i ladxi'gac, luhutac queé' Dios, len la'yejlé' Xanru' Jesucristo. 22Na'a, chnuné' quia'
Dios Bo' La'y tsija' Jerusalén, len cutu nézda' bizxa gac quia' ni'. 23 Ytgu'té y6dz ga rda',
rguixjoi'né' neda' Dios BG' La'y, ré' neda' la'gu'é neda' lidx guia len lusaca' zi'é neda'
bonni' judio cuta'yejlé'. 24 Cutu bi runi neda' qui 1€ na' gac, zal-la' gatia' o cugatia', san
rui' ladxi'zga' udx guna' le chbdel-la'a runa', quié guna' dxin na' buddé' lu na'a Xanru!
Jesus, le nac guna' Iban qui didza' dxi'a ca nac le ruza' ladxé'é queéru' Dios. Cni guna'
len y6l-la' rudziji.

25’Na'a, ydgu'téli' na' chbena' Iban lauli' ca rna bé'é Dios, nézda' cutur glé'ili' neda'.
26 Qui lé ni na', le nacz répa' Ibi'ili' na'a dza. Cutu nabaga'a neda' queéli' nituli' Ibi'ili".
27 Cutu bi bucachi'da’ 1bi'ili', san gdixjéi'da’ Ibi'ili' ytigu'té le rné' Dios. 28 Qui l€ ni na',
gul-gtin chi'i cuinli', len gul-gin chi'i yagu'té bunach queé' Cristo, le nuzéé' libi'li' Dios
Bo' La'y quié uyuli' lequé', len gun chi'ili' bundch queé' Xanru', Nu na', uldz quequé'
gutié', bulaljé' xchoné' le bod'uiné' lequé'. 2° Chnozda!, tod uzd'a ga zoali', la'yaz ga
zoali' nup lé'ni lusnit bunach queé' Cristo, luné' ca tunba' bé'cu' zuga' snia', tu'snitba'
yugu' bé'cu' zxila'. 30 La'rujé' bonni' natsa'qué' ladjli', ati' lu'é didza' cundcz quié lubijé'
quégaczé' nup ta'yejlé' Cristo nutsa'gac ladjli'. 31 Qui 1€ ni na', gul-zéa ban ladxi' len
gul-tsajnéy ca bena' neda' gdu ca tsonn iz, rél len té dza buchizia' icj nagli' tu tuli' ga
bdxinté grodxa' queéli'.

32’Na'a, bochi' 1za'adau', rgu'a Ibi'ili' lu né'é Dios. Rnaba' lahué' uza' ladxé'é queéli',
guné' ca rna xtidzé'é. Dios guné' Ibi'ili' tsutsu len guné' ga gdél-li'li' gunli' tsazxdn
nup nubijé' quizi queé'. 33 Gatga gzé ladxa'a le naqui quequé' bochi' 1za'a. Cutu gzé
ladxa'a dumi, o lari' quequé'. 34 Ndziczli' dxi'a, na' cuincza' bena' dxin quié gac ga'ua'
le byadzj quia' len quegac nup gulacua'len neda'. 35 Ca nac ydagu'té le bena!, bului'ida'
Ibi'ili' cni ral-la' gunru' dxin quié gac gaclenru' nup bi ta'yadzji. Ral-1a' tsajneyru' didza'
bé'é Xanru' Jests, gné': “Uzi'r xbey nu bi runddzj ca nu bi rzi'.”

36 Cati' budx bé'é didza' ni Pablo, buzechu zxibé', ati' bené' tsazxdn yagu'té', gululidzé'
Dios. 37 Ni'r gulabodxé' yagu'té', ati' gulunidé' yené' Pablo, len glahué' 1&' bzxidu. 38 Cni
gluné' le guluhui'nné' ni'a qui didza' na' bé'é Pablo, gné": “Cutur glé'ili' neda'.” Tsazxdn
yjaclené' 1€', guladxiné' ga grené' 1€' 1€'i barco.

21

Zijé' Pablo Jerusalén

1Gdod buld'alentu' lequé!, gyu'uté noz barco na', ati' tinz gyeajtu' ga zoa luyu bidx
nazi{' lei Cos. Dza burdp na', gdédtu' yett latj nazi' lei Rodas, ati' buza'tu' ni' len bdxintu!
yodz Patara. 2Ni' yajxdca'tu' barco yubl zeaj luyu Fenicia. Grentu' 1€'i barco na', ati'
gyu'uté n6z. 3 Gdodtu' ga nald' Chipre, dé tsla'a yogl, ati' gyeajtu' luyd Siria. Ni' gyaz
barco na' lu y6dz Tiro, le ral-la' tsajcd'n ni' yua' dz6' 1é'i barco na'. 4 Lu yddz Tiro
na' yajxaca'tu' bonni' ni' ta'yejlé'é Cristo, ati' ni' buga'nlentu' lequé' gdu gadx dza. Le
chbului'iné' lequé' Dios B&' La'y le ral-la' gac queé' Pablo, glé' 1&' cutu tsijé' Jerusalén.
5Cati' chbza'a dza na', burujtu' ni', ati' tsazxdn gulaza'lené' netu' ytgu'té' len yugu' ngul
quequé' len yugu' bi'i quequé', ga bdxintétu' ni'l ra' yédz na'. Ra' nis zx6n ni' buzechu
zxibtu' len bulidztu'-né' Dios. © Budx bunida' lza'tu' tutu' yetutu', bubentu' 1é'i barco,
ati' lequé' yhusjqué' lidxqué'.

7Buza'té barcona' lu ydz Tiro, ati' ga yajséy bdxin lu y6dz Tolemaida. Ni' burujtu' l&'i
barco na'. Bugaptu' Dios béchi'ru' nacu'é ni', ati' bugé'nlentu' lequé' tu dza. 8 Cati' za'
reni' yett dza, burujé' ni' Pablo, ati' dzagtu'-né' netu' gyeajtu' yodz Cesarea. Ni' gyaztu'
luyu'ulidxé' Felipe, ati' bugd'nlentu' 1&'. Runé' Iban qui didza' dxi'a Felipe na', len bitsé'é
gadxé' bonni' ni' gulucu'é dza ni'té quié laclené' bunach queé' Cristo. ® Nacua'bi' tap bi'i
ngul ra'bdn queé' Felipe na', tui'bi' didza' uldz queé' Dios. 10Gdod gdzeytu' ni' chop tsonn
dza, ni'r bdxiné' Agabo, bonni' ru'é didza' uldz queé' Dios, narujé' luyud Judea. 1 Bénni'
ni duydé' netu!, ati' gdel-16'é pan guid queé' Pablo. Bégué'é ni'a na' cuiné', gné':

—Cni rné' Dios BS' La'y: “Cni luné' bénni' judio nacu'é Jerusalén. Ligué'é bonni' ni
naqui queé' pan guid ni, ati' ludodé' 1é' lu na'gac bunach gza'a.”

12 Cati' bySnitu' didza' ni, gita'yutu' lahué' Pablo, netu' len nup nacud' ni', cui tsijé'
Jerusalén. 13 Bubi'é didza' Pablo, gné":

—Bizxa ni runli', rbodxli' len rushui'nili' neda'? Neda' chzoacza' sina', clégz lagué'é
neda', san gatia' ca' Jerusalén ni'a queé' Xanru' Jesus.

14 Le cutu gzxaqui'tu'-né' didza', cutur bi gudxtu'-né', ati' gnatu":



Hechos 21:15 203 Hechos 21:34

—Gac ca dzag ladxé'é Xanru'.

15 Cati' chguladdd dza na', bupa'tu' queétu’, ati' gyeajtu' Jerusalén. 16 Gulaza'lens'
netu' la'qué' bonni' ta'yejlé'é Cristo, nacu'é Cesarea, ati' dzagué' lequé' Mnasén, bénni'
Chipre. Rejlé'é Cristo dza ni'té, ati' ral-1a' tsajga'ntu' lidxé' bénni' ni.

Pablo rajyué' Jacobo

17 Cati' bdxintu' Jerusalén, len y6l-la' rudziji quequé' gluné' netu' ba la'n bdchi'ru' ni'
ta'yejlé'é Cristo. 18 Dza burdp na' gydzlené' netu' Pablo lu yu'u, yajyutu'-né' Jacobo, ati'
nudubqué' ni' ydgu'té bonni' gul tun chi'é bunach queé' Cristo nacu'é Jerusalén. 19 Cati'
chbugapé' Dios lequé' Pablo, bului'iné' lequé' yugu'té le bené' Dios lu né'é 1€' ga nacud'
bundch gza'a. 20 Cati' gulayénné' 1€ ni, gulagu'é Dios y6l-1a' ba. Ni'r glé' Pablo:

—RIé"icznu!, bchi'tu', cati'ga zian gayu'é bonni' judio ta'yejlé'é Cristo, ati' tuntsqué'
ba la'n zxba queé' Moisés yagu'té'. 21 Chgulayonné' yugu' le tui' quiu' didza' bunéch,
ta'nd rgu'u yol-lu'u yagu'té bonni' judio nutsa'qué' ladj bunach gza'a, quié luca'né' le
gna bé'é Moisés, len rna bé'inu' lequé' cu la'chugué' lu xpéla'cbi' bi'i bénni'dau’ quequé',
len cu luné' ba la'n yugu' le nalébiru' runru' ré'u, bunéch judfo. 22 ;Nacx gunru' na'a?
Huala'rdj bundach zian cati' la'yoni chbdxinu' ni. 23 Na'a, ben 1€ ni rétu' li'. Nacua'lené'
netu' ni tapé' bénni', chnazi' lu na'qué' lahué' Dios tu le luné'. 24 Bché'é quiu' yugu'
bénni' ni, len ben tsazxdn lequé' gun dxi'a cuinli' ca nac qui gdau', len gdizx; li' le ral-la’
la'guizxjé' quié lun yutuz icjqué'. Ni'r la'nézné' yugu'té bonni' judio cutu nacz 1€ na'
ta'né' quiu', san lézca' li' runu' le nac dxi'a len runu' ca rna bé' zxba queé' Moisés. 25Ca
nac quegac bundch gza'a, nup ni' chta'yejlé' Cristo, chben xtidza'tu' len buzujtu' lu guich
caral-la' luné'. Cutu run bayudx lun chi'é yugu' 1€ ni tuné' bonni' judio, san tuz:
Cu lahué' le ta'gi'u bunach laugac bdau' gui6j bdau' yag,
Len cu lahué' ron,
Len cu lahué' xpéla'cba' béa' guixi' cunarujcba' rén,
Len cu luné' le cunéc.

Ta'z6né' Pablo 16'a gdau'

26 Ni'r bché'é queé' Pablo tapé' bonni' na', ati' dza burép ni' ben dxi'a cuiné' tsazxdn
len lequé' ca nac qui gdau'. Ni'r gyazié' 16'a gdau', qui€ gac bé' bizxa dza udx luné' le
tu'in dxi'a cuinqué', dza ni' ral-la' tsjua'qué' le la'gu'é lahué' Dios qui queéqué'. 27 Cati'
chzoa gza'a gadx dza na', gulalé'iné' Pablo la'qué' judio narujqué' luyt Asia, zoé' 16'a
gdau'. Gluné' ga glun rusbd bunach zian, ati' gulazéné' Pablo. 28 Glu'é zidzj didza', ta'né":

—Gul-gaclen netu', bonni' Israel. Bonni' ni ydgu'té latj rusédné' yugu'té bunich
lucd'n ca'z y6dz queéru' len zxba queé' Moisés, len gdau' queéru' ni. Na'a, chglu'é gdau'
ni yugu' bonni' gza'a. Cni runé', run ditjné' latj la'y ni.

29 Cni gulané' le gulalé'ing' Pablo zi'al lu yédz dzagué' Tréfimo, bénni' Efeso, len
taquiné' glu'é gdau' bonni' ni.

30 Cni guc, guludub yugu'té bunach y6dz, len gulaguiré' ni'. Ni'r gulazéné' Pablo len
gla'yjé' 16!, gulubijé' 1" 16'a gdau', ati' la' guluseyjté' ga nu ryaz 16'a gdau' na'. 3! Cati'
chtaquiczné' ludéddé' Pablo, bdxin didza' lahué' bonni' blau nacu'é lu né'é bénni' rjaqué!
gdil-1. Byénné' tun rusbd ytigu'té bunach Jerusalén. 32 La' butubté' bénni' rjaqué' gdil-1
len bonni' ta'na bé'iné' lequé' bonni' blau ni, ati' jarélu'é gyéajlené' lequé' ga na' tun
rusbd bunach na'. Cati' gulale'i bunach ni' bonni' blau na' nacu'é lu né'é bonni' rjaqué'
gdil-1, len bonni' na' rjaqueé' gdil-1, gulusané' ta'guiné' Pablo. 33 Ni'r gbigué'é bonni' blau
na', len gzxoné' Pablo, ati' gna bé'iné' bonni' rjaqueé' gdil-11agué'é 1é' chop du guia. Gdod
ni' gnabné' bundch zian ni', rné":

—;Nuzxa caz bonni' ni, len bizxa bené'?

34Ta'bddxya'a bunach zian na', len qui queégac ca ta'nd. Cni guc, cutu bi guc tséjni'né'
bonni' blau na', le tun rusbd bunach na', ati' gna bé'iné' bonni' rjaqué' gdil-1 la'ché's

Pablo lu yu'u zx6n ga tu'dubé' bonni' rjaqué' gdil-1. 35 Cati' guladxiné' ga nac ni'yépi' qui
yu'u zx6n na', glui'né' Pablo bonni' na' rjaqué' gdil-1, le dxiadi'igac lequé' bunach zian,
36]e za'c cddzu'qué' bundch na!, ta'bddxya'a, ta'na:

—Gul-doddé'.

Didza' bé'é Pablo uldz queé' laugac bundch

37 Cati' ni' gulazt lauqué' la'gu'é Pablo lu yu'u zx6n ni', 1&' gudxé' bonni' blau na'
nacu'é lu né'é bonni' rjaqué' gdil-1, gné':

—Naru' gunnu' latj gyépa' li' tu didza'?

Bonni' blau na' gudxé' Pablo:

—;Ractsu' didza' griego? 38 ;Naru' clég li' bonni' Egipto na' dza lahui niz butubé'
bonni' guladd'bagué'é yalahui', ati' bché'é lu latj ca'z gdu choa' gayu'é bonni' gdodi
bunach?

39Ni'r gudxé' 16! Pablo, gné'":

—Le nacté naca' neda' judio. Gulja' Tarso, yodz blau luyt Cilicia. Rata'yua' lau' gunnu'
neda' latj gu'a didza' laugac bunéch ni.

40 Bg'e 1! latj bonni' blau na', ati' gzuiné' Pablo ga nac ni'yépi', len bchis né'é quié
la'cud' dxiz bunach zian ni'. Cati' chgulacu'é dxiz, bé'lené' lequé' didza' Pablo lu didza'
hebreo.

22
1Cni gné' Pablo:

—Lbi'ili", bonni' gul, len Ibi'ili' bécha'a. Gul-zé nagli' le gyépa' Ibi'ili' ca nac le runa’.

2 Cati' gulayonné' ru'é didza' hebreo, gulacua'ré' dxiz. Gudxé' lequé' Pablo, rné':

3 —Naccza' neda' judio. Gulja' lu yodz Tarso luyu Cilicia, san gzxéna' lu yédz ni, ati'
busédné' neda' Gamaliel gdu ca nac zxba quequé' xuz xtau'ru'. Bé'tecz ladxa'a gyij
ladxa'a Dios ca runli' Ibi'ili' na'a. 4 Zi'al gdxia ladxi'gaca'-né' bénni' nazi' lu na'qué'
xtidzé'é Cristo, len bché'gaca'-né' ga latié!. Gzxdngaca'-né', len gli'gaca'-né' lidx guia,
yugu' bonni' len ngul. > Lézca' huac luné' Ina' lau qui le gluné' yugu' bxuz una bé' len
bonni' gul tu'zejni'i. Gluné' guich und bé' le yju'a ga nacu'é bdchi'ru' judio lu ysdz
Damasco. Gyija' ni' tsajxdngaca' nup ni' ta'yejlé' Cristo, quié duché'gaca'-né' naga'qué'
Jerusalén ni, quié lacqué' zxguia'.

Rguixjé'é Pablo ca béaqué' queé' Cristo

6Ni'r gné' Pablo:

—Cati' ni' zija' la' n6z, len zi'a gdxina' Damasco, guc gdu huagbidz, tu tsalz gyép yos
yeni' za' luzxb, le buzen{' gana' zija'. 7La' yjSta'tea' lyu, len byonda' chi'i Nu gudx neda':
“Saulo, Saulo, ;bizx quié rbia ladxu'u neda'?” #Ni'r gnabda' l¢', gnia": “;Nuzxa li', Xan?”
Lé' gudxé' neda": “Neda' ni Jests, bonni' Nazaret. Néda'cza' rbia ladxu'u.” 9 Gulale'icz
yeni' na' nup ni' gulacua'len neda', len gladxi, san cutu gulayéni chi'i Nu na' bulidz neda'.
10Ni'r gudxa'-né" “;Nacx guna', Xan?” Xanru' gudxé' neda": “Gyas, len gyeaj Damasco.
Ni' zoa nu guié li' ca nac yugu'té le ral-la' gunu'.” 11 Le cutur birlé'ida' le budi'i lahua' ygs
yeni' na' gyéptsca, qui lé ni na' gulaguel-1é'é na'a bonni' dzagqué' neda', ati' gulaché'é
neda' ga bdxintea' Damasco.

12°Ni' z0é' Ananfas, bonni' runé' gdu ca rna bé' zxba queé' Dios, ati' tuné' 1&' ba la'n
bonni' judio nacu'é Damasco. 13 Bdxiné' ga zoa' Ananias na', len gudxé' neda': “Saulo,
bocha'a, hudalj yojlau'.” La' ni'zbdalj yoj lahua!, ati' blé'ida' 1€, 14Lé' gudxé' neda': “Dios
quequé' xuz xtau'ru', dza ni'té groczé' li' quié gnoznu' le ré'nczné' Lé', len glé'inu'-né'
Bonni' tsahui', Léczé' Zxi'né', len yonnu' le guié' li' Léczé'. 15 Cni gac, le ral-la' gunu'
Ina' lau queé' L&' laugac yugu'té bunach, quixjéi'nu' lequé' ca nac le chblé'inu' len le
chbyonnu'. 16 Na'a, ;bizx quié rdzeynu'? Gyas, len bdil nis. Blidzé' Xanru' uné' li' dxi'a,
uglié' dul-la' nabagu'u.”

Cristo bsolé'é Pablo guné' lban laugac bundch gza'a

17Gné' ca' Pablo:
—Gdod ni', cati' budxina'Jerusalén, len tsal ni' rulidza'-né' Dios nchil gdau', blé'ida' tu

le nac ca tu lu yél béchcal. 18Blé'ida'-né' Xanru!, ati' gudxé' neda': “Jarelu' gyeaj. Burujté
Jerusalén ni, le cutu luné' ba la'n le gunu' Ina' lau quia' bonni' ni.” 1 Neda' gudxa'-né":
“Xan, ndzgacczné' ca bena' neda'. Gyazia' gap nac lu yu'u ga tu'dubé' tu'sédé' queé' Dios
bonni' judio. Gdina' nup ni' ta'yejlé' Li', len gli'gaca'-né' lidx guia. 20 Cati' ni' guludoddé'
Esteban, bonni' ni' bené' Ina' lau quiu', 1ézca' zoa' ni' neda', bena' tuz bonni' guludéddé'
16'le ben chi'a lari' ndcuqué' bonni' na' gululadxé' 16' guitj.” 21 Ni'r gudxé' neda' Xanru":
“Gyeaj, le rsola'a li' laugac bunéch gza'a.”

Pablo rui'lené' bonni' blau didza', bonni' nacu'é lu né'é bonni' rjaqué’ gdil-1

22Niz ze lau guluzé nagqué' didza' bé'é Pablo bonni' judfo, ati' ni'r gulabodxyé'e. Glu'é
zidzj didza', ta'né":

—Gul-déddé' bonni' ni. Cutur ral-1a' soé' gbané'.

23Ni'r le ta'bodxyé'é, len ta'choztsqué' le ndcuqué' lu yol-la' rley quequé', len tu'chijé'
béchtd yu lu bo'z, 24 gna bé'é bonni' blau na' nacu'é lu né'é bonni' rjaqué' gdil-1 lugu'é
Pablo yu'u zx6n na'. Lézca' gna bé'iné' lequé' la'guiné' Pablo quié quixjo'é le nacz, quié
la'nézné' bizx quié na' ta'bodxyé'é cni queé' Pablo bonni' judio. 25 Cati' glugué'é 1€' pan
guid quié la'guiné' 1€', Pablo gudxé' tu bonni' nacu'é lu né'é bonni' rjaqué' gdil-1 zoé' ni',
rné':

—;Naru' dé latj quinli' neda'? Nababa' Roma, ati' nutu nu glequi xbey neda' chqui'
nabaga'a zxguia'.

26 Cati' byonné' 1€ ni bonni' na', gyijé' yajtixjoi'né' bonni' blau na' nacu'é lu né'é bonni'
rjaqué' gdil-1. Ré' 16"

—;Bizxa caz ni runru'? Bénni' ni nababé' Roma.

27Ni'r bidé' ga zoé' Pablo bonni' blau na', len gudxé' &'

—Gdixjé'. jNaru' nababu' li' Roma?

Pablo gudxé' l&":

—]Ja, nababa'.

28 Bubi'é didza' bonni' blau na', gné':

—Neda' ni, dumf zian gdizxja' quié gbaba' Roma.

Ni'r Pablo gudxé' 1&":

—Neda' gbaba' Roma cati' ni' gulja' le nababqué' Roma xuz xna'a.

29 Cati' gulayénné' 1é ni, la' gulubiga'té' ga zoé' Pablo bonni' na' chzoa la'guiné' 1€'.
Lézca', cati' gn6zné' nababé' Roma Pablo, gudxiné' bénni' blau na'le chgna bé'é glugué'é
1e'.

Rdxiné' Pablo lauqué' bonni' gdau' ta'bequi xbey

30 Dza burdp ni', gu'nné' bonni' blau na' gnézné' gazxj ga ré' bizxa na' tu'quié' Pablo
bonni' judio. Gna bé'é gulusedxé' du guia na' ndgué'é Pablo, ati' gna bé'é ludubé' bxuz
unabé' judio, len ytugu'té bonni' gdau' ta'bequi xbey. Ni'r bubijé' Pablo ga na' nagu'uqué'
16" ati' buzéé' 1€' lauqué'.

23

INi'r buyutsqué' lauqué' bonni' gdau' ta'bequi xbey na' Pablo, gné":

—1bi'ili', bocha'a. Ga rdxinté na'a rboza' dxi'adau'. Cni nac, cutu zoa le ruxds neda'
ladxi'dau'hua' lahué' Dios.

ZNi'r gna bé'iné' nup nacud' cuit 1é'é Pablo Ananfas, bxuz blau, la'gapé'é ru'é. 3 Pablo
gudxé'lé":

—Lézca' cni ubi'é quiu' Dios, 1i', rului'z tsahui' cuinu'. ;Naru' ré'czu' rbequi xbeynu'
neda' ca rna bé' zxba, san rdéd bé'i runu' ca rna bé' zxba na', rna bé'inu' la'gapé'é neda'?

4Nup nacud' ni' té Pablo:

—Naru' rulidz zi'tsu'-né' bxuz blau queé' Dios?

5Pablo gudxé' lequé':

—Lbi'ili", bécha'a. Naydj lu guich, rna: “Cutu ulidz zi'u nu rna be'i bunach uladdz
quiu'”, san neda' cutu gaquibe'ida' naqué' bxuz blau.

6 Ni'r giquibe'iné' Pablo nacqué' bonni' gdau' saduceo la'qué', ati' yela'qué' bonni'
gdau' fariseo, ati' bé'é zidzj didza' lauqué' bonni' gdau' ta'bequi xbey na', gné':

—Lbi'ili", bécha'a. Naca' bénni' fariseo, len naca' zxi'né' bonni' fariseo. Na'a rbequi
xbeyli' neda' le runa' 16z luban nup chnatgac.

7 Cati' bé'é didza' ni Pablo, gularujé' chopl bonni' gdau' fariseo len bonni' gdau'
saduceo, ati' guladil-1 didz&'é la' 1égaczé'. 8 Cni gluné' le ta'né' bonni' saduceo na' cutu
lubdn nup chnatgac, len cutu nacu'é gbaz la'y, len cutu nacud' bé' nacgaccz bunéch,
san ta'yejlé'é bonni' gdau' fariseo nacz yugu'té 1€ ni. ° Qui 1€ ni na' gulabodxyé'é. Ni'r
gulayasé' bonni' nazédqué' zxba queé' Dios, bonni' gdau' fariseo, ati' guladil-1 didzé'é,
ta'né":

—Ruséca'tu' queétu' cutu bi dé' nu'é bonni' ni, le chqui' bé'len 1&' didza' bé' naccz
bunéch, o chqui' bé'lené' 1&' didza' gbaz la'y queé' Dios, cutu ral-la' té'baga'ru'-né' Dios.

10 Cati' chta'dil-ltsca didzé'é bonni' judio na', gidxiné' bonni' blau na' nacu'é lu né'é
bonni' rjaqué'’ gdil-1, le raquiné' luzxizxj luquindjé' Pablo. Ni'r gna bé'é tsjaqué' bonni'
rjaqué' gdil-1 tsajliajqué' Pablo ladj bonni' judio na', len luché'é 1&' lu yu'u zx6n ga na'
tu'dubé' bonni' rjaqué' gdil-1.

1 Cati' chnac chdzd'l 1a' dza na'z, bului' lahué' Xanru' ga zoé' Pablo, len gudxé' 16"

—Butip ladxu'u, Pablo. Ca na' chbenu' Ina' lau quia' Jerusalén ni, 1ézca' run bayudx
gunu' Ina' lau quia' lu y6dz Roma.

Tun xtidza'qué' ludoddé' Pablo

12 Cati' za' reni' yetd dza, glun xtidza'qué' la'qué' bonni' judio len glun tsutsu
xtfdza'qué', ta'né' guné' lequé' zxguia' Dios chqui' cutu luné' 1& na' glun xtidza'qué', le
gulané' cutu ca' 1i'j lahué' ga gdxinté dza ludéddé' Pablo. 13 Nayénr ca choa'qué' bonni'
na' glun tsutsu xtidza'qué' cni. 14 Yjaqué' bonni' ni ga nacu'é bxuz und bé' len bonni' gul
tu'zéjni'né' bonni' judio, ati' gulané":

—Chben tsutsu xtidza'tu', gnatu' guné' netu' zxguia' Dios chqui' cuguntu' cni, le cutu
gui'j gagutu' ga gdddirtu'-né' Pablo. 15Na'a, Ibi'ili' len yugu' bonni' gdau' ta'bequi xbey,
gul-guié' bonni' blau nacu'é lu né'é bonni' rjaqué' gdil-1 duché'é Pablo cx6 quié gdxiné'
ga nudubli', gnali' ré'mili' gnabili'-né' Pablo tu didza' ga ré' néxj. Netu' c6' nistu'-né' 1a'
ndz, ati' gddditu'-né' cati' zi'a gdxiné' ni.

16 Byonibi' bi'i bonni' queénu ngul zané' Pablo ca na' la'bd! nisié' Pablo, ati' gyeajbi,
len gyazbi' yu'u zx6n na', yajtixj6i'bi'-né' Pablo. 17 Pablo bulidzé' tué' bonni' nacu'é lu
né'é bonni' rjaqué' gdil-1, len gudxé' 1€":

—Bché'-bi' bi'i ni lahué' bénni' blau, le nua'bi' didza' guiébi'-né'.

18 Ni'r gdel-1€'é-bi' bonni' na', len bché'é-bi' ga na' zoé' bonni' blau na', ati' gudxé' 1&":

—Bulidzé' neda' Pablo, bonni' na' yu'é lidx guia, len guta'yué' lahua' dgu'a-bi' lau' bi'i
ni, le ré'ibi' giif'lenbi' li' didza'.

19 Gdel-1€'€ na'bi' bonni' blau na' len bché'é-bi' quizi, ati' gnabné'-bi', rné'":

—Bizxa na' ral-la' gui'u neda'?

20 Lébi' gudxbi'-né":

—Chnunqué' didza' bénni' judio 1a'ta'yué' lau' gché'u-né' Pablo cx6, quié gdxiné'
lauqué' bonni' gdau' ta'bequi xbey. Lé' li' té'nné' la'nabné' 1€ tu didza' ga ré' noxj, 2! san
li', cutu tséjlé'u 1é na' la'né', le nayanr ca choa'qué' ta'bd' nisié' Pablo. Chglun tsutsu
xt{dza'qué' bonni' ni, ta'né' guné' lequé' zxguia' Dios chqui' cutu ludéddé' Pablo, len cutu
1i'j lahué' ga ludodrdé' 1&'. Na'a, chnacu'é sina' ta'bozé' si' lu na'u gunu' 1€ na' la'nabné'

li".

22 Ni'r gna bé'iné'-bi' bonni' blau na' nacu'é lu né'é bonni' rjaqué' gdil-1, nutu nu

guiébi' [é na' chgudxbi' €', ati' ni'r busolé'é-bi' bi'i ni.
Rdxiné' Pablo lahué' Félix, bonni' blau und be'

Z3Ni'r bonni' blau na' bulidzé' chopé' bénni' nacu'é lu na'qué' tu tué' tu gayu'é bonni'
rjaqué' gdil-1, ati' gna bé'iné' lequé' lucézé' chop gayu'é bonni' rjaqué' gdil-1 ta'zé'i
ni'aqué', len tsonnlalj yu chié' bonni' rjaqué' gdil-1 dxiaqué' bsa', len chop gayu'é bonni'
rjaqué' gdil-1 lu'é yag tuchi' quié tsjaqué' Cesarea gdu rddd xtsd'. 24 Lézca' gna bé'iné'
lequé' lucszé'-ba' boa' cuié'-ba' Pablo, ati' la'ché's 16" dxi'adau’, cutu bi gac queé', quié
gdxiné' lahué' Félix, bonni' blau und bé'.

25Bsolé'é ca' guich rna cni: 26 “Neda', Claudio Lisias, ruzuja' quiu' lu guich, bonni' blau
und bé', Félix. Rugapa' Dios li'. 27 Bénni' ni rsola'a-né' quiu', gulazéné' 1&' bonni' judio,
len glé'nné' ludsddé' 16", Cati' giiquibe'ida’ nababé' Roma, bché'gaca'-né' bénni' rjaqué’
gdil-1len busld'-né' lu na'qué' judio na'. 26 Gu'nda' gnézda' bizxa bené', 1é na' tu'quié' 1¢'
bonni' judio, ati' bché'a-né' lauqué' bonni' gdau' ta'bequi xbeyné' lequé'. 29 Cati' buedxi
didza', gndzda' tu'quié' 1é' ca nac le rna bé' zxba quequé', len cutu bi nabagué'é bonni'
ni quié nu gdédi 16", o nu cu'u 1é' lidx guia. 30 Ni'r cati' bdxin nu gdixjsi' neda' ta'bd'
nisié' 16" bénni' judio, la' bsdla'tea' 16" ga zu', ati' gna bé'igacda'-né' bénni' ni tu'quie’ 16!
la'dxiné' lau' li', quié la'guixjoi'né' li' bi didza' napqué' 1€'. Dios gaclené' li'.”

31 Ni'r gulaguel-1é'é Pablo bonni' na' rjaqué' gdil-1, len gluné' ca na' chgna bé'iné'
lequé', ati' gulaché'é 16" yodz Antipatris, ni' nac chdzo'l. 32 Cati' za' renf' yetd dza
yhudjqué' Jerusalén bonni' rjaqué' gdil-1 ta'zé'i ni'aqué', ati' gulut'é néz bonni' rjaqué'
gdil-1 dxiaqué' boa', dzagqué' Pablo. 33 Cati' guladxiné' Cesarea bonni' na' rjaqué' gdil-1
naché'qué' Pablo, gulunddzjé' guich na' lu né'é bonni' blau una bé', len guluschiné' Pablo
lahué'. 34 Gdod bulabé' guich na' bénni' blau und bé', gnabné' Pablo gazx bonni' 1€'. Cati'
guquibe'iné' nababé' luyd Cilicia, 35 gudxé' 1€":

—Yonda' le gnau' cati' la'dxin ni nup tu'qui li".

Ni'r gna bé'é lun chi'é 1&' lu yu'u ydlahui' ga rbé'é rbequi xbeyné' bunach Herodes,
bonni' rna bé'e.

24

Pablo ru'é didza' uldz queé' lahué' Félix

1Cati' chbza'a gayu' dza, bdxiné' ni' Anantias, bxuz blau, dzagqué'1€' la'qué' bonni' gul
tu'zejni'i, len Tértulo, bonni' nabé'itsquiné' didza'. Guladxing' lahué' bénni' blau una
bé', ati' gulané' queé' Pablo. 2Cati' chgululidzé' Pablo, ati' bdxiné' ni', gzu lahué' Tértulo
ruquié' &', rné":

—Bonni' blau und bé', Félix. Ni'a quiu' li' ruzi'tu' xbey le rac dxi'a queétu', ati' lu
yol-la' rejni'i quiu' rna bé'inu' dxi'a bunach uladz queétu'. 3 Yugu'té 1€ ni ruzi'tecztu'
xbey gati'téz, ati' gdu ladxi'tu' rétu' li": “Xclenu'.” 4 Na'a, cui upizxjrtu' li', rata'yua'
lau' gun zx6n ladxu'u, yonnu' tu chi'idau' le guiétu' li'. > Guquibe'itu' rgu'u yol-1€'é
bunach bonni' ni, len runé' ga ta'dd'bagué'é yulahui' bonni' judio nacu'é gduté yodzlyu,
len naqué' bonni' blau quequé' bonni' da'qué' bonni' Nazaret na'. ¢ Lézca' gu'nné' gun
ditjné' gdau' queétu'. Qui lé ni na' gzxdntu'-né' len gu'nitu' cuequi xbeytu' 1€' ca nac
zxba queétu'. 7 Ni'r bdxiné' ga zoatu' Lisias, bonni' blau nacu'é lu né'é bonni' rjaqué'
gdil-1, ati' lu y6l-la' snia' zx6n bugié' bonni' ni lu na'tu'. 8 Ni'r gna bé'iné' Lisias na' lid
ga zu' nup tu'qui 1&'. Na'a, li'cz, cati' gnabi yudxnu'-né' Pablo ni, huac gnéznu' ga ré'
noxj yagu'té 1€ ni ruquitu' 1&'.

9 Lézca' cni gulané' bonni' judio ni', gulané' naccz cni. 10 Ni'r butdz né'é bénni' blau
una bé' na' quié gu'é didza' Pablo, ati' 1&' bubi'é didza', gné":

—Gdu ladxa'a quixjé'a ca nac le runa!, le chnac zian iz rbequi xbeynu' le rac quegac
bundéch ladztu'. 11 Le bena' huac gnabu'. Cutu raquini chinnu dza gyija' Jerusalén quié
tsej ladxa'a-né' Dios. 12 Cutu yajxaca'qué' neda' nurdil-lena' didza', len cutu bena' galun

rusbd bunéch ga nac nchil gdau', ni lu yu'u ga tu'dubé' tu'sédé' queé' Dios, ni lu yodz.
13 Cutu ca' gac lubij lié' yugu' 1€ ni tu'quié' neda'. 14Lé ni rxbalépa' lau'. Ca runa' xching'
Dios quequé' xuz xtau'tu' rajldzle gulusédné' lequé', san tu'é lei: le rdd'baga' Dios, bénni'
judio ni, le réjlé'a yugu'té le rna bé' zxba queé' Dios lenca' yagu'té le guluzujé' lu guich
bonni' glu'é didza' uldz queé' Dios. 15 Ca na' tuné' 16z Dios lequé', 1ézca' neda' runa' 16z
Dios, uspané' nup chnatgac, bunach tsahui' len bunach cunacgac tsahui'. ¢ Qui 1€ ni
na' rui' ladxi'tecza' cui gbaga'a le gun ga uxds neda' ldxi'dau'hua' lahué' Dios o laugac
bunéch.

17°Gdéd zoa' ga yubl gdu chop tsonn iz, budxina' ga nacud' bunach uladz quia' quié
unddzja' gun gaclen bunéch yechi' len unddzja' le rgu'a lahué' Dios. 18 Tsal ni' runa' cni,
duxaca'qué' neda' la'qué' bonni' judio narujqué' luyt Asia. Ni' gzoa' 16'a gdau', nubij
dxi'a cuina' ca nac qui gdau', len cutu nutuba' bunéch zian, len cutu nuna' ga lun rusbd
bundch. 19 Ral-la' la'dxiné' lau' li' bonni' judio ni', luquié' neda' chqui' napqué' neda'
didza'. 20 La'natsqué' bonni' judio ni chqui' guludzolné' bi le cundc bena' cati' ni' bdxina'
lauqué' bonni' gdau' ta'bequi xbeyné'lequé'. 21 Tuz cati' ni' zoa' lauqué', zidzj bé'a didza',
gnia': “Rbequi xbeyli' neda' na'a le runa' 16z luban nup chnatgac.”

22 Cati' byonné' didza' ni Félix, len dx{'adau' chnzné' ca nac qui lé na' rusédné' Pablo,
buzé 14hui'zé' ca' didza' bizxj ni, gné":

—Cati' gdxiné' Lisias, bonni' blau nacu'é lu né'é bonni' rjaqué' gdil-1, udx yonda' ca
nac didza' bizxj queéli'.

23 Ni'r Félix gna bé'iné' bonni' nacu'é lu né'é bonni' rjaqué' gdil-1 zoé' ni', gun chi'é
Pablo, san gu'é 1&' latj té' 16'a, len cutu luzagué'é xndzqué' bochi' 1z€'€ duyuqueé' 16" bi
dxin luné' queé'.

24 Chop tsonn dzaz gdzey, bidé' ni' leyubl Félix na'. Dzagnu lé' Drusila, ngul queé'.
Nacnu ngul judfo. Félix bulidzé' Pablo ati' buzé nagué' xtidzé'é ca nac le réjlé'ru’
Jesucristo. 25 Cati' bé'é didza' Pablo ca ral-la' gacru' tsahui' len gna be'i cuinru', ati'
gdxinru' ga cuequi xbeyné' ré'u Dios dza zi'a za', ni'r gudxi bdzobné' Félix len gudxé'
Pablo:

—Gyeaj na'a. Cati' gapa' latj ulidza' li'.

26 1 gzca' gu'nné' Félix si'é dumi unddzjé' Pablo quié usané' 1¢', len qui 1€ ni na', zian
1zu bulidzé' Pablo, len bé'lené' 1&' didza'. 7 Cati' bza'a chop iz gyazié' Porcio Festo xlat;jé'
Félix, ati'le gu'nné' Félix guné' le la'dzag ladxi'qué' bonni' judio, buca'né' Pablo nadzuné'
lidx guia.

25

Rdxiné' Pablo lahué' Festo

1Bdxiné' Festo Cesarea quié tsazié' xlatjé', gaqué' bonni' blau und bé'. Cati' bza'a tsonn
dza buzé'é yodz na', zijé' Jerusalén. 2 Ni' guladxiné' lahué' Festo yugu' bxuz una bé' len
yugu' bénni' blau quequé' judio quié la'né' queé' Pablo, ati' glata'yué' lahué' Festo 3 bi
uzé' ladxé'é quequé', gs6lé'é nup tsajxi'gac Pablo, quié udxiné' Jerusalén. Glé'nné' la'bd'
nisié' 1&' la' néz quié ludéddeé' 1&'. 4 Bubi'é didza' Festo, gudxé' lequé':

—Lu yodz Cesarea nadzuné' Pablo, ati' ni' ral-la' tsija' cx6 huidzj niz. 5 Qui lé ni na',
nuti'tézl-li' dé luna'li', ral-la' sa'lenli' neda', len chqui' nabagué'é zxguia' bonni' ni', huac
uquili'-né'.

6 Gdzeyné' Festo Jerusalén gdu ca xunu' gbidz, ati' ni'r b&jé' Cesarea. Cati' za' rent'
yetu dza gro'é ga rbequi xbeyné', len gna bé'iné' nup tsajxi'gac Pablo. 7 Cati' chbdxiné'
ni' Pablo, gulagu'é 1&' li'aj bonni' judio narujqué' Jerusalén, len zian le gulané' queé'.
Guluquié' 1&' le tu'spagué'é 1é' zxguia', san cutu guc lubij lié' yugu' 16 na' gulané' queé'.
8 Ni'r bé'é didza' Pablo uldz queé', gné":

—Cutu bi le cunéc bena' qui zxba quequé' bénni' judio, ni qui gdau' quequé', ni queé'
César, bonni' rna bé'iné' ré'u.

9Gu'nné' Festo guné' le la'dzag ladxi'qué' bonni' judio, ati' bubi'é didza', gudxé' Pablo:

— ;1 ré'nnu' sa'u Jerusalén, ati' ni' soa nu cuequi xbey li' ca nacgac 1€ ni tané' quiu'?

10 Bubi'é didza' Pablo, gudxé' 1"

—Zoacza' ga ré' nu rbequi xbey ulaz queé' César, ga na' ral-la' cuequi xbeyné' neda'.
Cutu bi huia'dé' nuna' quequé' bonni' judio, ati' chnézcznu' 1€ ni. 11 La'naru' nuna' tu le
cundc, o biti'téz le run ga gbaga'a zxguia' gatia', cutu td'baga'a gatia'. Na'a, chqui' cutu
nuna' cana' ta'né' quia' bénni' ni, nutu nu dé lu né'i udéd neda' lu na'qué'. Rnaba' tsija'
lahué' César ga cuequi xbeyné' neda'.

12 Cati' chbé'lené' yugu' bonni' ytlahui' didza' Festo, bubi'é didza', gudxé' Pablo:

—Chgnabu! tsiju' lahué' César. Lahué' César uyiju'.

Ru'é didza' Pablo lahué' Agripa

13 Gdod chop tsonn dza, bdxing' Cesarea Agripa, bonni' rna bé'é, dzagnu lé' Berenice,
duyuqué' Festo. 14 Cati' chgulacu'é ni' zian dza, Festo gdixjoi'né' Agripa, bonni' rna bé'é,
ca nac queé' Pablo. Gudxé' 1¢";

—Z0&' ni bonni' buca'mé' 16" lidx guia Félix. 15 Cati' gzoa' Jerusalén, guladxiné' lahua'
yugu' bxuz uné bé' len bonni' gul tu'zejnili, ati' gulané' queé' bonni' ni. Gulanabné'
neda' gchuga' queé' gatié'. 16 Neda' bubi'a didza', gudxa' lequé' cutu nalébcné' bénni'
Roma la'chugué' queé' bonni' gatié' chqui' cutu la'dxini lahué' nup tu'qui 1€', quié gac
ubi'é didza' ca nac Ié na' ta'né' queé'. 17 Qui lé ni na', cati' guladxiné' lequé' ni, cutu
ca' gdzeyda!, san cati' gza' gyeni' yetti dza gré'a ga rbequi xbeyda', ati' gna bé'ida' nup
yajxi'gac bonni' ni. 18 Cati' gulacu'é ni bonni' na' tu'quié' 16", cutu bi gulané' queé' ca
busaca' quia' la'né'. 19 Gulané' queé' la'gac didza' bizxj ca nac le ta'yejlé'é Dios, len ca
nac queé' bonni' 1€ Jesus, nu na' gut, san Pablo runé' tsutsu xtidzé'é rné' ni zoé' nabané'
leydbl. 20 Le buchixida' ca nacgac lé ni, gnabda'-né' Pablo chqui' ré'nné' tsijé' Jerusalén,
ati' ni' soa nu cuequi xbey 1é' ca nacgac 1é ni. 2! Ni'r cati' gnabé' Pablo tsijé' lahué'
Augusto César quié cuequi xbeyné' [&' ni', gna bé'ida' bonni' rjaqué' gdil-1 lun chi'igaré'
1&" cati' gal-la'r dza gsola'a-né' lahué' César.

22Ni'r Agripa gudxé' Festo na':

—Lézca' neda' ré'nda' yonda' le gné' bonni' na'.

Festo gudxé' 1€":

—Cx0 yonnu' le gné'.

23 Cati' za' ren{' yett dza, len ba zx6n guladxiné' ni' Agripa len Berenice. Gulayazié'
garal-la' lu'é didza', dzagqué' lequé' bonni' una bé', ati' gulas6lé'é nup tsajxi'gac Pablo.
24Ni'r Festo gudxé' Agripa, bonni' rna bé'é:

—Bonni' und bé', Agripa, len yigu'téli' zoali' ni tsazxdn len netu'. Ni zo&' rlé'ili'-né'
bonni' na', tamé' queé' ylgu'té bonni' judio nacu'é Jerusalén lenca' nup nacud' ni, té'
neda' ral-la' gatié'. 25 Runi neda' cutu bi bené' le nabagué'é zxguia' gatié', san le gnabé'
1éczé' tsijé' ga cuequi xbeyné' 16" Augusto César, qui lé ni na' chnuna' quia' gséla'a-né'
lahué' Augusto. 26 Le cutu nozda' bi ral-1a' uzuja' lu guich le uqui bénni' ni, quié gsola'a
lu né'é César, xana', qui l€ ni na' naché'a-né' lauli', len le nacr blau, naché'a-né' lau' li',
Agripa, bonni' una bé', quié cati' udx gnabi yudxu'-né', ni'r gnézda' bi ral-1a' uzuja' lu
guich ca nac queé' bonni' ni. 27 Raquida' cutu nac dxi'a gséla'a-né' ni' bonni' nagué'é
chqui' cutu gac ulu'a le nabagué'é.

26

Didza' bé'é Pablo uldz queé' lahué' Agripa
INi'r Agripa gudxé' Pablo:
—Dé latj gu'u didza' uldz quiu'.
Bchilj né'é Pablo lahué' Agripa, ati' gzu lahué' ru'é didza', rné":

2 —Bonni' una bé', Agripa. Rdzag ladxa'a le dé latj na'a gu'a didza' uldz quia' lau' 1i'
ca nac yugu'té le nuquiqué' neda' bonni' judio. 3 Rdzag ladxi'ra' le nunbé'u yagu'té le
nalébcné' tuné' bonni' judio, lenca' yugu' 1€ ni rdil-ltu' didza'.

Yugu' le bené' Pablo zi'atél

4Gné' ca' Pablo:

—Nozgacczné' yugu'té bonni' judio ca na' bena' ga gdél-1a'té cuidia' ga nacua' bunach
uladz quia' lenca' lu yodz Jerusalén. 5 Ndzgacczné' ca' len huac la'guixjo'é ca na' bena'
dza ni'té. Guca' bonni' fariseo. Yugu' bonni' fariseo tui' ladxi'cré' la'yij ladxi'qué' Dios
ca tuné' yezica'ré' bonni' judio. © Na'a, zoa' ni lauli' quié nu cuequi xbey neda' le runa'
16z Dios, uspané' bonni' nat, guné' ca na' gzxi' lu né'é lauqué' xuz xtau'tu'. 7 Tuné' 16z
bonni' idxinnu cé' di'a dza queétu' la'dél-limé' 1€ na' gzxi' lu né'é Dios. Qui lé ni na'
ta'y{j ladxi'qué' Dios len tuné' xchiné' rél len té dza. Le runa' 16z 1€ ni, nuquiqué' neda'
bonni' judio. Cni nac, bénni' und bé', Agripa. 8 Na'a, jnaru' raquitsali' 1bi'ili' cutu nac le
tséjlé'ru', uspané' Dios bonni' nat?

Gdxia ladxé'é bundch queé’ Cristo Pablo

9Gné' ca' Pablo:

—Lézca' neda', zi'atél guquida' le zian ral-la' guna', td'baga'a-né' Jesds, bonni'
Nazaret. 10 Cni bena' lu y6dz Jerusalén. Glu'a lidx guia zian bundach ta'yejlé' Jesus, le
guludodé' lu na'a yol-la' und bé' bxuz und bé'. Cati' guludéddé' bunach ni', bénlena'
lequé' tuz didza'. ! Zian lzu busaca' zi'a yugu' bonni' ni' quié lusan ladxi'qué' ca
ta'yejlé'é Cristo. Cni bena' gap nac lu yu'u ga tu'dubé' tu'sédé' queé' Dios bonni' judio.
Gléytsquida' lequé', ati' gdxia ladxa'a lequé' ga bdxinté gyija' gap nacud' yodz zi'tu'
yajxbngaca'-né',

Rguixj6'é ca boaqué' queé’ Cristo Pablo

12Gné' ca' Pablo:

—Quié guna' cni gyija' yodz Damasco, ati' nudédqué' lu na'a y6l-la' und bé' bxuz una
bé' nasbla'qué' neda'. 13 Cni guc, bénni' und bé', Agripa. Cati' ni' zija' la' ndz, ni' nac
gdu huagbidz, blé'ida' tu yeni' luzxba le buzeni'r ca gbidz. Buzeni' ga na' zoa' len ga
nacud' nup zjaclen neda'. 14Ni'r ydgu'tétu' gdz6'tu' lyu, ati' byénda' chi'i nubulidzneda'.
Bé'é didza' hebreo, gné': “Saulo, Saulo, ;bizx quié rbia ladxu'u neda'? Run zi' cuinu',
rdd'bagu'u neda'. Rac quiu' ca rac queéba' bédx, run zi' cuinba', rchégu'ba' yag tuchi'
le tundé'-ba' zi'.” 15 Ni'r gudxa'-né': “;Nuzxa li', Xan?” Xanru' gudxé' neda': “Neda' ni
Jesus, Nu na' rbia ladxu'u. 16 Na'a, gyas, len gzui, le bului' lahua' li' na'a, quié uzéa' li'
gunu' xchina' len gunu' Ina' lau qui 1€ ni chblé'inu!', lenca' quegac le ului'ida' li', uluf'
lahua' ga zu'. 17 Usla' li' lu na'qué' bonni' ulddz quiu', len lu na'qué' bonni' gza'a, laugac
nup ni' rséla'a li' na'a. 18 Rsgla'a li' ga na' nacu'é quié gunu' ga luhuédlj yoj lauqué'
len luhudaqué' queé' Dios, luca'né' le nac chul x6hui' len la'dxiné' lu yeni'. Lurujé' lu
na' Satanas tu' xchui' len la'yazié' lu né'é Dios. Chqui' la'yejlé'é neda', Dios unit lahué'
lequé', len ugiié' dul-la' nabaga'qué', ati' la'dél-li'né' la'bablens' bunach chnubijé' quizi
queé' Dios.”

Bené' Pablo ca nac le bului'iné' [¢' Xanru'

19Gné' ca' Pablo:

—Qui 1€ ni na', bonni' una bé', Agripa, cutu gda'baga'a guna' le bului'iné' neda' Dios,
zoé' yehua' yuba. 20 Buzéjni'da' nup nacud' y6dz Damasco, len gdéd ni' nup nacud'
Jerusalén len nup nacud' luyu Judea, len bunéach yugu' yodz zi'tu' quié lubi'i ladxi'gac
len luhudac queé' Dios, len lun le lac bé' chgulubi'i 1adxi'gac. 2! Le bena' cni, gulazoéné'
neda' bonni' judio cati' ni' zoa' 16'a gdau', ati' glé'nné' ludéddé' neda'. 22 Ni'r guclené'
neda' Dios, ati' ga rdxinté na'a dza zoa' gdu ladxa'a, runa' Ina' lau lauqué' boénni' ca'z
len lauqué' bonni' blau. Cutu ru'a didza' yubl, san ca gulanazé' zi'al bonni' glu'é didza'

uldz queé' Dios lenca' ca gné' Moisés ca ral-la' gac. 23 Gulané': “Saca' qui'é Cristo, len

tod gatié' gaqué' nu su lau ubdn tsaz lu yol-la' gut, quié ulu'é lahui nac 16z la'dxin latj
yeni' bundch, len gac Iban quegac lé ni laugac bunach ulddz queétu' lenca' laugac bunach
gza'a.”

Pablo ruzéjni'né' Agripa quié tsejlé'é Cristo

24 Cati' chbé'é yugu' didza' ni Pablo, le bé'é uldz queé', ni'r bé'é zidzj didza' Festo, gné":

—Nachixi icju', Pablo. Le nazédu' szx6ni, chbchixi icju'.

Z5Ni'r Pablo gudxé' 1€":

—Cutu nachixi icja', répa' li', Festo, ati' didza' ni ru'a nac gduté li, len nac lsaca'.
26 Léczé' Agripa, bonni' ni rna bé'é, nézczné' yugu' 1€ ni, len qui 1€ ni na', gdu ladxa'a
ru'a didza' lahué' 1€'. N6zczné' yugu' 1€ ni, le cutu guc bagachi'z 1€ na' guc. 27 Bénni' und
bé', Agripa. ;Naru' réjlé'u le gulané' bonni' glu'é didza' uldz queé' Dios? Nézda' réjlé'u
1€ ni.

28 Ni'r Agripa gudxé' Pablo:

—Yelati'z la' raquinu' gdél-li'nu' neda' gaca' queé' Cristo.

29 Pablo gudxé' 1€":

—Ni'a queé' Xanru' Dios ré'nda', zal-la' yelati'z o szx6ni, clégz li', san 1ézca' yugu'té
nup ni ta'yoni neda', gacli' gdu ca naca' neda', ndquida' queé' Cristo, san clég gaga'li' du
guia ca ni niga'a neda'.

30 Cati' budx bé'é didza' ni Pablo, gyasé' bonni' blau und bé' na', ati' gulayasé' ca' bonni'
rna bé'é len Berenice len nup ré'lengac lequé'. 31 Cati' gularujé' quizi, glui' xtidza'qué',
ta'né":

—Cutu bi nuné' bénni' ni le nabagué'é zxguia' gatié' len clég tsazié' lidx guia.

32 Agripa gudxé' Festo:

—Huac usana'-né' bonni' ni la'aru' cu gnabé' tsijé' lahué' César ga cuequi xbeyné'
le'.

27

Ta's6lé'é Pablo yodz Roma

1Cati' chgluné' quequé'la's6lé'é netu' 1€'i barco tsiajtu' Roma, luyt Italia, gulaguel-1€'é
Pablo len yela'gac nup nadzungac, ati' gulud6dé' lequé' lu né'é Julio, bénni' yu'u lu né'é
tu c6' bonni' rjaqué' gdil-1 nazi' lei: “Bonni' Queé' Augusto Rjaqué' Gdil-1”. 2 Grentu!
tu 1&'i barco qui luyd Adramitio, le ral-la' tod yugu' y6dz gap ta'dxin barco ga nac luya
Asia, ati' yu'uztu' ca' 1€'i barco na', gza'tu' Cesarea. Dzagué' ca' netu' Aristarco, bonni'
Tesaldnica, le nabadb Macedonia. 3 Cati' za' ren{' yetu dza, bdxintu' y6dz Siddn, ati' ni'
Julio, bonni' na' nacu'é lu né'é bonni' rjaqué' gdil-1, lu yol-1a' dxi'i ladxi' queé', bé'é Pablo
latj tsijé' ga nacu'é bochi' 1z€'€ quié laclené' 16" bi ryadzj queé'. 4 Gdod ni', bubentu' 16"
barco, ati' gza'tu' ni'. Gdodtu' tsla'a ga dé luyt bidx Chipre ga rd' dxi bé' na' reycj, le za'
zaca' lautu' bo' reycj lu nis zx6n na'. 5 Ni'r gdédtu' lu nis zx6n ga nald' luyd Cilicia len
luyt Panfilia, ati' bdxintu' Mira, tu y6dz nabdb Licia.

6 BSnni' na', nacu'é lu né'é bonni' rjaqué' gdil-1, naché'é netu', yajxaqué'é ni' tu barco
naryj yodz Alejandria, barco na' zeaj luyd Italia. Lé'i barco na' glu'é netu'. 7 Zian dza gza'
tsahui' ladxi'dau' barco na', ati' len y6l-la' rzaca'z bdxintu' ga nald' luyu bidx nazi' lei
Gnido, ati', le ruzaga' netu' bo' na' reycj, gdodtu' tsla'a luyt bidx nazi' lei Creta ga ré' dxi
b6' na' reycj, len gdodtu' ga nald' yodz Salmén. 8 Lu yol-la' rzaca'z gdodtu' tsla'a ga dé
luyt bidx Creta na', len bdxintu' tu latj ga ta'dxin barco, nazi' lei Buenos Puertos, le dé
gal-la' ga na' dé yodz Lasea.

9 Le chgdzéytsquitu', chgul-la' zoa banadx gac ditj biti'téz barco rza' lu nis zx6n na',
le chgddd yugu' dza tuné' gubds cati' zi'a gdxin beo' ziag cati' reycjtsca bo'. Qui l€ ni na'
buzéjni'né' lequé' Pablo, 10 rné":

—Lbi'ili", bonni', raquibe'ida' ga tseaj barco ni, huazéa banddx gac ditj barco ni len
yugu' yua' dzo' 16, len lézca' soa banddx queéru' gatru'.

11 Bgnni' na', nacu'é lu né'é bonni' rjaqué' gdil-1, gyéjlé'ré' le gulané' bonni' na' dé
lu né'é barco len bonni' xancz, ca le gné' Pablo. 12 Le cundc dxi'a latj ni' ga ta'dxin
barco, nazi' lei Buenos Puertos, quié luga'né' ni' yugu' beo' ziag, qui 1é ni na' yelati'z
cuguluhudaté' bénni' nacu'é 18'i barco na' glun tuz xtidza'qué' luzé'é ni', chqui' huac
la'dxiné' ga ta'dxin barco lu yodz Fenice, 1ézca' dé luyd bidx na' nazi' lei Creta, le dé
tsla'a ga rbia gbidz, ati' ni' glé'nné' luga'né' yugu' beo' ziag.

Reycj bé' bdunu' lu nis zxén

13 Le reycj tu bo'dau' za' zaca' tsla'a ga rdod gbidz beo' ziag, tdquiné' chrac luné' ca
té'nné', ati' gululisé' guia zi'i naga' du guia le ruzda dxiz barco, ati' gdéd barco na' gal-la'
ra' luyd bidx na' naz{' lei Creta. 4 Yetu chi'z ca', gyeycj b6' bdunu' za' lautu', naz{' lei
Euroclidén. 15 Le ruzéaj tsla'l barco bd' na' reycj, ati' le cutu guc tseaj barco ga za' bé',
ni'r bé'tu' latj bé' na' buzéaj barco na' garé'ni. 16 Cati' gdod barco na' ga bdxintu' tsla'a tu
luyt bidxdau' naz{' lei Cauda, tsla'a ni' cutu reycjtsca bé', ni' lu y6l-la' rzaca'z buchistu!
barcodau' na'yj barco zx6n ga na' yu'utu'. 17 Gdéd burentu! lei lahui barco zx6n na', ni'r
béga'ratu' barco zxén na'. Zxanti barco na' buchdlitu' du, cui gguindj lu nis. Le gadxitu'
tod barco na', nidx lu yuzx lu nis zx6n na', buzétjtu' lari' qui, le rutib bd' rusa' barco
na'. Cniz bé'tu' latj buzéaj barco bo' na' reycj. 18 Cati' za' rent' yett dza, len ni' ruzeajtsca
barco na' bo' bdunu' reycj, ni'r gru'ntu' lu nis zx6n lati' yua' dz6' 1&'i barco na'. 1°Dza
bunn, len na' cuintu' gru'ntu' lu nis zx6n le tun dxin qui barco na'. 20 Cati' chguc zian dza
cutu rlé'itu' gbidz ni bélj, len le reycjtsca bé' na' ruzéaj barco na' yu'utu', cutur runtu!
16z ulatu'.

21Le chguc zian dza cutu nagutu', gzuiné' Pablo gatsj lahui'l lequé', len gudxé' lequé":

—Lbi'ili", bonni', dxi'ar guc la'naru' uzé nagli' neda', len cutu uza'ru' luyd Creta, len
cutu dutsagru' 1€ ni rzaca' rgui'ru', len yugu' 1€ ni rac ditj qui barco ni. 22 Na'a, répa'
Ibi'ili": Tsutsu gul-gtn ladxi'li', le cutu gatli' nituli' Ibi'ili' tscali' zoali' ni, zal-la' gac dit;
barco ni. 3 Cni gac le dului' lahué' neda' gdyél gbaz la'y queé' Dios. Dios ni naquida'
queé' len runa' xchiné'. 24 Gudxé' neda' gbaz la'y na', gné'": “Pablo, cutu gadxinu'. Run
baytidx gdxinu' lahué' César. Le nadxi'ing' li' Dios, uslé' ytigu'té bunach nacua'len li' 16"
barco ni.” 25Qui lé ni na', tsutsu gul-gin 14dxi'li', le ruzxoni ladxa'a-né' Dios, gac ca na'
chgudxé' neda' gbaz la'y queé'. 26 Cni gac zal-la' run bayidx gac ditj barco ni tu luyt
bidxdau', ga ni' tsajcd'n ré'u.

27 Cati' ni' chgddd chida' dza, ati' bo' na' reycj ruzéaj barco na' lu nis zx6n nazi' lei
Adriético, gdu ladxi' yél glaquiné' bonni' tuné' dxin lu barco na' chzoa gdxin barco gal-1a'
tu luyt bidx. 28 Gularu'né' du lu nis zx6n na', ati' gulan6zné' galj bos nac ga bdxinté ga
ré' lu nis. Cati' gdod yelati'dau' barco na', gularu'né' du na' leydbl, len gulanézné' chnac
chinu bés. 29 Le gladxiné' tsajdin lu guidj barco na', qui 1é ni na', zaca' tsla'a cudzi'l
barco na' gularu'né' lu nis tap guia zi'i naga'gac du guia le tu'zéa dxiz barco. Lu y6l-la'
ruubi rugui'iz ladxi'dau'qué' gulabozé' tsent'. 30 Ni'r glé'nné' bonni' tuné' dxin lu barco
luzxundjé' 1€'i barco na'. Guluzétjé' lu nis zx6n barcodau' na' dé lahui barco zxon na'.
Gluné' ca té'nné' lu'é yelati' zi'tu' guia zi'i na' naga' du guia le ruzda dxiz barco na', le
zoa zaca' tsla'a lahuil. 31 Ni'r Pablo gudxé' bonni' na' nacu'é lu né'é bonni' rjaqué' gdil-1
len bonni' na' rjaqué' gdil-1, gné':

—Chqui' culuga'né' bonni' ni 1€'i barco ni, cutu gac ulali'.

32Ni'r gulachugué' du naga' barcodau' na' bonni' na' rjaqué' gdil-1, ati' glu'é latj gbix
lu nis zxon.

33 Cati' chza' renf', gata'yué' lauqué' Pablo bi lahué' ydagu'té'. Gudxé' lequé':

—Na'a chguc chidd' dza rubij yen lauli' len runli' gubas, cutu bi ndguli'. 34 Qui 1€ ni
na', rata'yua' lauli' gdguli' quié hudac 14dxi'li', le cutu ca' gatli' nituli' Ibi'ili'.

35 Cati' budx bé'é didza' ni Pablo, gdel-1€'é y&t xtil, len gudxé' Dios: “Xclenu'.” Cni
bené' lauqué' yugu'té'. Ni'r buzxuzxjé' yot xtil na' len gzu lahué' rahué'. 3¢ Ni'r guladip
ladxi'qué' yugu'té', len glahué'. 37 Tscatu' zoatu' 1€'i barco na', guctu' gdu chop gayud'

yu tsonnlalj yu chizxoptu'. 38 Gdéd glahué', guluhudljné', ni'r gularu'né' lu nis zxoa' xtil
dé 1é'i barco na', quié lulahué' yua' dzé' 16'i barco na'.

Rac ditj barco lu nis zxon

39 Cati' chguc lahui' dza, cutu guluinbé'é luyd na' bonni' tuné' dxin lu barco na', ati'
gulalé'iné' ga rajrd' nis zx6n na' gatsj lahui'l luyt bidx na', len dé latj ni' ga nac lachi' ra'
nis zx6n. Glé'mné' luné' ga tsaz ni' barco na'. 40 Ni'r gulusedxé' yugu' du guia ndga'gac
guia zi'i tu'zda dxiz barco na', len gulusané' leygac, ati' gulabix lu nis zx6n. Gulusedxé'
ca' du naga' né'i yag ruzéycj rudxi'i barco. Ni'r guluchisé' lari' qui, le rutdb bé' le zoa
tsla'a lahuil barco na', ati' gzu lau rdéd barco zaca' ga rajrd' nis zx6n gatsj lahui'l luyt
bidx na'. 41 Cati' bdxin barco na' tu latj ga rdzag nis, ni' gnidx tsla'a lahuil barco na'
lu yuzx lu nis zx6n na', ati' bugd'nz ni' barco na'. Cutur guc bi uta lei, ati' tsla'a cudzi'l
barco na', gzu lau rguitsj lei nis zx6n na', len yol-la' rza' qui. 42Ni'r glé'nné' bénni' rjaqué'
gdil-1ludédcdé' bonni' nadzunqué', cui la'zxund;jé', la'zx6é' lu nis. 43 Gu'nné' uslé' Pablo
bonni' nacu'é lu né'é bonni' na' rjaqué' gdil-1, ati' gna bé'iné' bonni' na' rjaqué' gdil-1
cutu luné' ca na' té'nné'. Ni'r gna bé'iné' bonni' tac la'zxéé' lu nis, zi'al lequé' la'yazié'
lu nis quié la'dxiné' luyd bidx. 44 Gna bé'iné' ca' bonni' naga'nqué' la'zx6é' lu blag, len
yela'qué' ldhuigac yagdau' qui barco na'. Cni guc, gululé' ytigu'té'. Cniz guladxing' luyt
bidx na'.

28

Le bené' Pablo luyti bidx nazi' lei Malta

1Cati' chbulatu' ylgu'tétu', gndzitu' nazf' lei Malta luyt bidx ga na' zoatu'. 2 Lu yol-la'
dxi'i ladxi' quequé' gluné' netu' ba la'n bonni' xidza' nacu'é luyud bidx na'. Gulabequé'
gui', ati' gululidzé' netu' yugu'tétu' dutsé'i cuintu', le ral gui6j len runtsca ziag. 3 Ni'r
guché'é tsalén huag zxisi bidxdau' Pablo, len cati' glu'é lei lu gui', brujba' ladjl zxisi
na' tuba' bél snia', rzxundjba' bochla qui gui' na', ati' yajti'nba' yen né'é Pablo. 4 Cati'
gulalé'iné' bél na' bonni' xidza' na', ndla'ba' yen né'é Pablo, glé' tué' yetaé':

—Le nacté naqué' gdodi bunach bonni' ni. Zal-la' bulé' lu nis zx6n, cutu ru'é 1&' latj
soé' gbané' dios queéru' 1€ Tsahui'.

5 Butit né'é Pablo, busladzu'é-ba' bél snia' na'. Yajxdatéba' lu gui', ati' 1&' cutu bi guc
queé'. ¢ Tu'ytié' Pablo bonni' xidza' nacu'é ni', bat cal c6'é gui, o tso'té' gatié'. Ni'r cati'
chgdzey ta'bszé', len gulalé'ing' cutu bi rac queé', yetd le gladquiné', ati' gulané' naqué'
dioscz.

7 Latj ni'z dé xyué' Publio, bénni' blau qui luyt bidx na', ati' bené' netu' ba la'n bonni'
ni. Lu yol-la' dxi'i ladxi' queé' glu'é netu' lidxé' gdu tsonn dza. 8 Dza na' dé' ré'iné' xuzé'
Publio na', yu'é tu xla len ré'iné' guidz ron. Gyazié' Pablo zajyué' 1&', ati' gdod bulidzé'
Dios, ni'r bxoa né'é bonni' hué' na', len buné' 1€'. 9 Le bené' 1€ ni Pablo, lézca' guladxin ga
zoé' nup te'i, nacud' luyt bidx ni', ati' guluhuéaqué'. 19Gluné' netu' bala'n bonni' ni, zian
le gluné' queétu'. Cati' chzoa uza'tu' luyd ni', gulunédzjé' queétu' yugu' le naquinitu'.

Rdxiné' Pablo lu y6dz Roma

11 Cati' chguc tsonn beo' zoatu' ni', ni'r grentu' tu 1€'i barco qui y6dz Alejandria, le
bugd'n luyu bidx na' yugu' beo' ziag. Barco ni da'gac tsla'a lahuil bdau' yag 1égac Céstor
len Pélux, dios cuach quegac bunach Alejandria na'. 12 Gza' ni' barco na', ati' bdxin
y6dz Siracusa, ga ni' buga'ntu' tsonn dza. 13 Buza'tu' ni', ati' gdédtu' tsla'l luyd ni', len
bdxintu' yodz Regio. Cati' za' ren{' yetd dza, le reycj bo' za' zaca' ga rdod gbidz beo' ziag,
buza'tu' ni', ati' dza burép na' bdxintétu' yodz Puteoli. 14Lu y6dz na' yajxaca'tu' bdchi'ru’
ta'yejlé'é Cristo, ati' glata'yué' lautu' ugd'nlentu' lequé' gdu xunu' dza. Cati' bza'a dza
na' buza'tu' ni' quié tseajtu' Roma, rzé'i ni'atu'. 15 Chgulayénné' bichi'ru' nacu'é Roma
chzoa gdxintu' ni', ati' gularujé' duxi'gal-la'qué' netu'. Guladxiné' tu yédzdau' nazi' lei

Yé'y Qui Apio. Yela'qué' guladxiné' tu latj nazi' lei Tsonn Yu'u Quequé' Bénni' Yu'uqué'
No6z. Cati' blé'iné' lequé' Pablo, bdip ladxé'é len gudxé' Dios: “Xclenu'.”

16 Cati' bdxintu' Roma, bonni' na' nacu'é lu né'é bonni' rjaqué' gdil-1, bché'é bonni' na'
nadzunqué', ati' budodé' lequé' lu né'é bonni' blau nacu'é lu né'é bonni' rjaqué' gdil-l,
ati' bé'é Pablo latj soé' queézé', zéalené' 1é' tu bonni' rijé' gdil-1 ruyaé' 1€',

Runé' Pablo lban lu yodz Roma

17 Cati' chgd6d tsonn dza, bulidzé' Pablo yugu' bonni' blau quequé' bénni' judio nacu'é
Roma. Cati' chguludubé' ga na' zoé' Pablo, &' gudxé' lequé":

—Lbi'ili", bocha'a, zal-la' cutu bi bena' quegac bunéch ladzru!, len clég quegac le
nalébiru' runru' ca na' gluné' xuz xtau'ru’, guludédé' neda' bénni' judfo nacu'é Jerusalén
lu na'qué' bonni' Roma nacu'é Jerusalén quié luseyjé' neda' lidx guia. 18 Ni'r cati'
chgulanabi yudxné' neda' bonni' Roma, glé'nné' lusané' neda', le glaquibe'iné' cutu
nabaga'a zxguia' gatia'. 19 Guladd'bagué'é nup na' glé'ni lusdn neda' bonni' judio ni',
ati' ben bayidx gnaba' tsija' lahué' César ga cuequi xbeyné' neda', len clég quié uquia'
bunéch ulddz queéru'. 20 Qui l€ ni na' bulidza' Ibi'ili' quié glé'ida' Ibi'ili' len giii'lena’
Ibi'ili' didza', le ndga'a du guia ni le runa' 16z le runru' 16z ré'u, bunéch Israel, gacté 1é
na' gzxi' lu né'é Dios gata' queéru'.

Z1Ni'r lequé' glé' Pablo:

—Cutu rdxini queétu' guich le za' luyt Judea ca nac 1€ na' rac quiu', len nutu nu rdxini
nu nac bdchi'ru' judio, nu quixjéi' netu' nu bi rné quiu' le cunac. 22Na'a, ré'itu' yonitu'
xtidzu'u, le rguindj icju', le chndzitu' ylgu'té latj ta'né bunach quegac nup ta'd4' didza'
cub ni.

23 Cni guc, guludx{é' bé' tu dza, ati' dza na' guladxiné' ga na' zoé' Pablo ziané'. Gzu
lahué' Pablo zildau' ati' ni' gali'ni buzéjni'né' lequé' len busdlj la'né' le rna bé'é Dios.
Gu'nné' ului'iné' lequé' nac gduté li lban runé' queé' Jesds. Quié guné' cni buguné' dxinle
rna bé' zxba queé' Moisés lenca' le gulané' bonni' glu'é didza' uldz queé' Dios. 24 Gulazi' lu
na'qué' didza' bé'é Pablo la'qué', san yela'qué' cutu ca' gulayejlé'é. 25 Le gularujé' chopl,
gulazi lauqué' tu'zé'é ni', ati' gudxé' lequé' Pablo, rné':

—Didza' nacz bé'é Dios BS' La'y, 1€ na' gné' Isafas, bonni' bé'é didza' uldz queé' Dios,
ca na' buzéjni'né' xuz xtau'ru', gné":

26 Gyeaj laugac bundach ni', yjodx lequé":
Yoni nagli', san cutu tséjni'li'.

Uyuli' gna'li', san cutu glé'ili".

27B6nni' ni chnazid icj ladxi'dau'qué’
Len cutu ryaz icj nagqué'.

Gluné' ca tun nup nachul 1dhuigac

Cui la'lé'iné' len y6j lauqué!

Len cui la'yoni nagqué'

Len cui luzejni'i ladxi'qué'

Len cui lémné' luhudaqué' queé' Dios
Quié gac una' lequé'.

28 Na'a, ral-la' gndzili' 1€ ni. Dios rs6lé'é netu' laugac bunach gza'a quié lul4, ati' lequé'
la'yonné'.

29 Cati' budx bé'é didza' ni Pablo, gularujé' bonni' judio, ta'dil-ltsca didzé'é la' 1égaczé'.

30 Gdu chop iz buga'né' ni' Pablo, zoé' lu yu'u ga na' rguizxjé', ati' bené' ba la'n yugu'té
nup duyugac Lé'. 31 Lu yol-la' rugu ladxi' bené' Iban ca rna bé'é Dios. Busédné' bunach
ca nac queé' Xanru' Jesucristo, ati' nutu nu buzaga' xnézé'. Ca' nac.

DIDZA' BSOLE'E PABLO YODZ ROMA

Pablo rugapé' Dios bundch queé' Cristo nacu'é Roma

1 Neda!, Pablo, naca' bonni' nada'u queé' Jesucristo len gbaz queé', le bulidzé' neda'
Dios len groczé' neda' quié guna' Iban qui didza' dxi'a queé'.

2 Dza ni'té gzxi' lu né'é Dios gsolé'é queéru' didza' dxi'a na'. Gné' cni len rd'aqué'
bonni' glu'é didza' uldz queé', ati' lequé' guluzujé' lei lu guich la'y queé' Dios. 3 Guluzujé'
lu guich yugu'té le ral-la' guné' Zxi'né' Dios, Nu na' nac Xanru' Jesucristo. Lu ydl-la'
bundch queé' naqué' zxi'n xsoé' David, 4 san ca nac bé' nacczé', le nac la'y, nac bé' naqué'
Zxi'né' Dios, len naptsqué' yol-la' huac. Nac bé' naqué' cni le bubané' lu yol-la' gut.
5Ni'a qui le bené' Jesucristo ruzi'ru' xbey le ruza' ladxé'é queéru' Dios ati' bené' ga naca'
gbaz queé' quié uldz queé' L' guna' ga la'yejlé' Lé' len lun ca rna xtidzé'é bunach gduté
yodzlyu. ¢ Bitsa'li' Ibi'ili' ladjgac bunach y6dzlyt na', san na'a nulidzé' 1bi'ili' Dios quié
gaquili' queé' Jesucristo.

7Rugapa' Dios Ibi'ili', yugu'téli' zoali' Roma. Dios nadxi'iné' Ibi'ili' len bulidzé' 1bi'ili'
quié gacli' quizi queé'. Rnaba' lahué' Xuzru' Dios lenca' lahué' Xanru' Jesucristo, gunné'
queéli' le ruzd' ladxé'é queéru' len le rbequi dxi ladxi'ru'.

Ré'nné' Pablo tsajytié' bundch queé' Cristo nacu'é Roma

8 Lé ni rzu lahua' ruzuja' lu guich: Le ndquiru' queé' Jesucristo répa'-né' Dios:
“Xclenu"” ca nac queéli' yugu'téli', le ta'guixjo' bundch gduté yodzlyd ca réjlé'li'
Jesucristo. 2 Gdu ladxa'a runa' xchiné' Dios, runa' Iban qui didza' dxi'a ca nac queé'
Zxi'né'. N6zczné' Dios rulidztecza'-né', rnabda'-né' gac dxi'a queéli'. 10Rndbtecza' lahué'
Dios, chqui' nac le ré'nné' Lé', gunné' neda' latj duyda' Ibi'ili'. 11 Cni rnabda'-né' le rac
ladxa'a glé'ida' lbi'ili' quié gac guna' ga gata' queéli' tu le unddzjé' queéli' Dios BS' La'y,
le gun ga gal-li'. 12L€ na' ré'nda' nac utip lddxi'ru' turu' yeturu', le réjlé'ru' Jesucristo tu
turu'.

13 Bochi' lza'adau', ré'nda' gndzili' 16 ni. Zian lzu bé' ladxa'a guida' ga zoali!, san
ga rdxinté na'a cutu runni quia'. Ré'nda' guida' ga zoali' quié guna' ga uzi'li' xbey
lban na' runa', ca na' tu'zi' xbey yela'gac bunach yodzlya ni. 14 D€ le ral-la' guna'
quegac yugu'té bundch, quegac bunach nazédgac len quegac bunach cunazédgac, quegac
bunach ta'yejni'i len quegac bunéch cuta'yejni'i. 15 Qui 1€ ni na', tsca gac guna', zoa'
rboza' guna' ca' lban qui didza' dxi'a ga ni' zoali' Ibi'ili', zoali' Roma.

Y6l-la" huac zxon qui didza' dxi'a
16 Cutu ca' rutui'da’ runa' lban qui didza' dxi'a, le nap y6l-la' huac queé' Dios gun ga
luld yagu'té nup ta'yejlé' lei. Ga rzu lau, ré'nné' Dios la'yoénné' bonni' judio, ati' tod na'
la'y6ni ca' bunach gza'a. 17 Didza' dxi'a ni ruluf'i ré'u guné' Dios ga hudacru' tsahui',
chqui' huayéjlé'ru' Lé' len cugac chop ladxi'ru'. Ca nac 1€ ni nayyj ca' lu guich la'y, rna:
“Nu nac tsahui' le rejlé' Dios, gata' qui nu ni y6l-la' na'ban.”

Zxguia' nabdga'gac bundch

18 Dios, Nu zoa yehua' yubd, bulu'é lahui cutu rlé'iné' dxi'a yugu'té le cunéc len le
cundc tsahui' tun bundch, ati' guné' lequé' zxguia', bonni' na', lu yél-la' cunéc tsahui'
quequé' ta'da'bagué'é le nac gduté li. ° Cni gac quequé' le nald' lahui laugac yagu'té
bunach le nac bé' zoaczé' Dios, le bului'czé' lahui Dios 1€ ni ga na' nacu'é. 20 Dza ni'té
cati' zi'a guta' yodzlyu, ga rdxinté na'a dza, yugu' le nuné' Dios nacgac bé' le curlé'iru'
queé' Dios, ca nac yol-1a' huac gdu queé' len le nacczé' Dios. Qui 1€ ni na', cutu gac
la'né' cutu nabaga'qué' zxguia'. 2! Cati' ni' glunbé'é Dios, cutu gulayfj ladxi'qué' Lé'
ca ral-la' tsej ladxi'ru'-né' Dios, len cutu glé' Lé": “Xclenu'.” Qui 1€ ni na', ca'z béac le
gulaza' ladxi'qué', ati' gulachdl gulanitié' le nazid icj ladxi'dau'qué'. 22 Zal-1a' glaquiné'

ta'yéjni'né' szxoni, bonni' cunézi guluhudaqué' 23le guluca'né' yol-1a' yeni' queé' Dios Nu
zoatecz, ati' gulayfj ladxi'qué' bdau' gui6j bdau' yag, bdau' na' nacgac ca bonni' tatczé',
len ca béa'dau' zoa xilcba', len ca béa' guixi' ta'daba' Iu yu, len ca boa' bél ta'yj 1&'ba' lu
yu ni.

24 Qui 1& ni na' bubfj ladxé'é lequé' Dios quié luné' yugu' le ta'zé ladxi'qué' le cundc,
ati' cni guc, guluca'n cuinqué' lu yol-la' stu' tué' len yetdé'. 25> Guc cni le guluca'né'
xtidzé'é Dios, le nac gduté li, ati' gulazi' lu na'qué' tu le cunécz. Gluné' ba la'n len gulayfj
ladxi'qué' yugu' le bené' Dios len clég Léczé' Dios, Nu na' ral-la' gactecz queé' yol-la' ba.
Ca' gac.

26 Qui 18 ni na' bubij ladxé'é lequé' Dios quié luné' yugu' le ta'zé ladxi'qué' le cunac.
Guluca'nnu yél-la' rzoalen bonni' ngul, quié lunnu le cundc. 27 Lézca' cni gluné' bonni',
guluca'mé' yél-la' rzoalen ngul ati' gulazé ladxi'qué' le cunéc tinlené' tué' len yetdé',
len gluné' le tun ga nu rutuf'i, gulacua'len la' lza'a bonni'gaczé'. Gulazaca' gulagui'é
lu xpéla'qué' bonni' gluné' cni le bubi'é quequé' Dios ca rajldz dul-la' na' gluné' le
nuca'nqué' Dios.

28 Le cutu glé'mné' luné' Dios ba la'n, qui l€ ni na' bubij ladxé'é lequé' Dios quié 1a'za'
ladxi'qué' le cundc len luné' le cuzaca'.

29 Tunteczé' ydgu'té le cundc tsahui'.
Tuné' yugu' le nac stu'.

Tuné' le cunéc.

Tu'huidi'né'.

Cutu ta'lé'iné' dxi'a Iza'qué'.

Tu'zxé'iné' 1za'qué'.

Tu'doddé' 1za'qué'.

Ta'dil-lené' 1za'qué’.

Ta'z{' yé'iné' bunach.

Zi'té nacqué' xchui'.

Ta'mé' qui lza'qué'.

30 Ta'mé' le cundcz qui lza'qué'.

Cutu ta'lé'iné' Dios dxi'a.

Nacqué' bonni' bizxj.

Tun cuinqué' blau.

Tun ba zx6n cuinqué'.

Tu'guiljé' le cunéc luné'.

Ta'dd'bagué'é xuz xna'qué'.

31 Nacqué' cuta'yejni'i.

Tun ditjcné' xtidza'qué'.

Cutu nacqué' dxi'i ladxi' ca ral-1a' lacqué'.
Cutu tu'nit lauqué' 1za'qué'.

Cutu tu'huechi' ladxi'qué' 1za'qué'.

32 Ndzgacczné' le nuzéé' tsaz Dios ca ral-la' gac quegac nup tun yugu' le cni, lat tsaz.
Zal-la' n6zcné' 1€ ni, clégz cni tuné', san ta'dzag ladxi'qué' nup tun ca' cni.

2

Tsahui' nac gchugué' quegac bundch Dios
1Qui lé ni na', cutu gac ubij tsahui' cuinu', niti'téz nu nacu', ruldg yudxu' 1za'u. Cati'
ruldg yudxu' lza'u, ruspéga' cuinu' zxguia', le ruldg yudxu' lza'u len tuz ca runu' li".
2 Noziczru' ca rbequi xbeyné' Dios. Nac gduté li ca rbequi xbeyné' nup tun le cunac.
3Li' ruldg yudxu' nup tun le cunac, len tuz ca runu' li'. ;Naru' raquitsanu' udéd gunznu'
cati' cuequi xbeyné' Dios? 4 ;Naru' ruca'ntsu' ca'z yol-la' dxi'i ladxi' gdu queé' Dios len
y6l-1a' rb6z zxon ladxi' queé' len ca runé', rdzeyné' quié leyné' 1i'? ;Naru' cu nézcznu'

ruzd' ladxé'é quiu' Dios yol-la' dxi'i ladxi' queé' quié guné' ga ubi'i ladxu'u? > Lu ydl-la’
ladxi'dau' zid quiu' cutu rubi'i ladxu'u. Qui lé ni na' rutip rutsagu' zxguia' guné' li' Dios
cati' cuequi xbeyné' bundch ati' gac bé' nac ca ral-la' guné' Dios cati' gchugué' quegac
bunéch. ¢La' dza ni'z ubi'iczé' Dios qui queé bunéch tsca nac le gluné' tu tué'. 7 Y5l-1a'
na'ban gdu unddzjé' quegac nup tuntecz le nac dxi'a, le tui' 1adxi'qué' luzi'é xbé' Dios
len lurujé' dxi'a lahué' Lé' len la'cu'é tsalzd. & Lu yol-la' rley queé', Dios guné' zxguia'
nup ta'dd'baga' len cutu té'ni lun ca rna le nac gduté li, san tun ca rna le cunéc tsahui'.
9La'zaca' la'gui'é len hui'nitsca ladxi'qué' yugu'té bonni' tuné' le cunac. Ga rzu lau gac
cni quegac bundch judio, len gac ca' cni quegac bunéch gza'a. 1° Dios guné' ga lacqué'
bica' ba, len guné' lequé' ba la'n, len gu'é le cuequi dxi ladxi'qué' yigu'té bonni' tuné' le
nac tsahui'. Ga rzu lau guné' cni quegac bundch judio, len guné' ca' cni quegac bunach
gza'a.

11 Cni cuequi xbeyné' bunach Dios, ati' Lé' cutu rubij bé'é bunach. 12 Yagu'té bonni'
na' cugulayonné' le rna bé' zxba queé' Dios len gluné' dul-la', 1ézca' latié', zal-la' cutu
taquibe'iné' gulada'bagué'é le rna bé' zxba na', ati' yagu'té bonni' gulayonné' le rna bé'
zxba queé' Dios len gluné' dul-la', L&' cuequi xbeyné' lequé' ca nac le rna bé' zxba na'.
13 Cni gac, le cutu nacqué' tsahui' lahué' Dios bonni' ta'ydnizné' zxba queé' Dios, san
luhubaqué' tsahui' bonni' na' tuné' ca rna bé' zxba queé' na'. 14 Bénni' na' cunacqué'
judio len cutu gulay6nné' le rna bé' zxba queé' Dios, san tunczé' ca rna bé' zxba queé'
na', bonni' ni, zal-la' cutu gulayénné' le rna bé' zxba queé' Dios, zoalen lequé' tu zxba
le nuzéé' Dios icj ladxi'dau'qué'. 15> Nup ni tu'lui’ lahui le run zxba na' nayyj lu icj
ladxi'dau'qué'. Le yu'u icj lddxi'dau'qué' nac bé' nac cni. Ca ta'za' ladxi'qué', tu'quié'
lza'qué' o tu'bij tsahui' 1za'qué' tué' yetué'. 16 Cni ubi'é quequé' Dios dza ni' cuequi
xbeyné' lu na' Jesucristo yugu' le nunqué' len le gulaza' 1adxi'qué' yigu'té'. Cni rusédi
didza' dxi'a runa' Iban qui.

Yugu' bonni' judio len zxba queé' Dios

17Nul-1i' rnali' nacli' judio len ruzxoni ladxi'li' zxba queé' Dios, len run ba zx6n cuinli'
le ntinbé'li'-né' Dios, 18 ndziczli' le ré'mné' Dios gunli' len le rusédi Ibi'ili' zxba queé', len
raquibe'ili' le nactér dxi'a. 1 Raquili' gac ului'ili' néz dxi'a nup ta'da ga yubl ca nunachul
lahui len gac uzéjni'li' nup nachtl nanitgac. 2° Raquili' gac usédili' nup cuta'yejni'i len
nup ta'yejni'i 1ti'dau'z, le dé lu na'li' zxba queé' Dios le rusédi bunach ca nac ydl-la'
rejni'i gdu len le nac gduté li. 21 Na'a, Ibi'ili' rusédili' yezica' bunach. ;Naru' cu ral-la'
usédi cuinli'? Lbi'ili' rnali': “Cutu cuanu'.” ;Naru' rbantsali' Ibi'ili'? 22Rnali' ca': “Cutu
gunu' dul-la' le rguitsj zxba qui yo6l-la' nutsdg na'.” ;Naru' runtsali' bi'ili' dul-la' le
rguitsj zxba qui y6l-la' nutsag na'? Lbi'ili' cutu rlé'ili' dxi'a bdau' gui6j bdau' yag. ;Naru'
rbéntsali' le dz6' lu gdau' quegac? 23 Run ba zx6n cuinli' le dé lu na'li' zxba queé' Dios.
¢(Naru' ruca'ntsali' Dios ca'z, rguitsjli' zxba le gna bé'é L&'? 24 Nayuj lu guich la'y ca runli',
rna: “Ni'a qui le runli' Ibi'ili' ta'né zi' queé' Dios nup cunacgac judfo.” 25 Le nacté ruzi'u
xbey 1€ na' narugu lu xpélu'u le nac bé' ndquinu' queé' Dios chqui' runu' ca rna bé' zxba
queé' Dios, san chqui' rguitsju' zxba le gnabé'é Lé', nuhudacu' ca bénni' cundquiné' queé'
Dios. 26 Qui 1€ ni na', chqui' zoé' bonni' cunarugu lu xpélé'é 1€ na' nac bé' nu naqui queé'
Dios, san runé' gduté ca rna bé' zxba queé' Lé', bonni' ni naqué' lahué' Dios ca bonni'
narugucz lu xpélé'é 1é na' nac bé' zal-la' cunarugu lu xpéla'czé'. 27 Bénni' na' cunarugu
lu xpélé'é 1€ na' nac bé' nu naqui queé' Dios, san runé' gdu ca rna bé' zxba queé' Dios,
ca runé' bonni' ni ruluf' nabaga'li' 1bi'ili' zxguia', zal-1a' dé lu na'li' zxba queé' Dios len
narugu lu xpéla'li' 1¢ na' nac bé' naquili' queé' Dios, san cutu runli' ca rna bé' zxba queé’
na'. 28 Cutu naqué' gdu bonni' judio bonni' naqué' cni lu yo6l-la' bunachz queé', ati' cutu
nac gdu lé na' nac bé' le naruguz lu xpélé'é bonni'. 22 Naqué' gdu bénni' judio bénni' na'
naqué' cni lu icj 1adxi'dau'hué', len le nac gdu le narugu lu xpélé'é bonni' le nac bé' nu
naqui queé' Dios, nac tu le yu'u icj ladxi'dau'gac bunach. Nac qui bé' nacczru' len clég

qui y6l-1a' bundchz queéru'. Bonni' naqué' cni, cutu tun 1€' ba la'n bunéch, san Dioscz
guné' [é' ba la'n.

1 Chqui' cni nac, ;bizxa ruzi'tsé' xbey bonni' le naqué' judio? ;Bizxa ruzi'é xbey le
narugu lu xpélé'é bonni' judio? 2 Szxo6ni ruzi'é xbey, len zian ca ruzi'é xbey. Le nac zi'al,
Dios glu'é lu na'qué' bonni' judio didza' la'y queé'. 3 La'qué' cutu ta'yejlé'é Dios. ;Naru!
rdquitsanu' cutu guné' Dios ca rna xtidzé'é le cuta'yejlé'é Lé'? 4 Cutu ca' gac. Ral-la'
gaquibe'iru' runteczé' Dios ca rna didza' bé'€, zal-la' ta'zi' y&' yugu'té bunach. Ca nac
queé' nayyj lu guich la'y, rna:

Gac bé' nacu' tsahui' ni'a qui didza' ru'u
Len uruju' tsahui' chqui' nu cuequi xbey Li'.

5Cati' runru' le cundc, Dios rné' cutu nac tsahui' le runru'. Lé ni nac bé' tsahui' naqué'
Dios. Nacud' nup ta'né: “Le cunac runru' nac bé' tsahui' naqué' Dios ati' qui l€ nina' cutu
ral-la' guné' ré'u zxguia'.” ¢ Cutu ca' nac cni. La'naru' ruzi'é xbey Dios le cundc runru',
Jnacxcz gac cuequi xbeyné' bunach yo6dzlyd ni? 7 Cati' nu rzi' yé', Dios rné' cutu rui'
didza' nuna' ca runé' L&', Lé ni nac bé' nac gduté li didza' ru'é Dios. Nacu'é bénni' ta'né'
le ta'z{' yé'é lequé' run ga gac queé' Dios ydl-la' ba, ati' cutu ral-la' gchugué' quequé’,
cugné' nabaga'qué' dul-la'. Ca' ta'né'. 8 ;Naru' huanétsaru': “Gua'ru' d6' quié gac le nac
%};i'a”? Nup na' ta'né zi' queéru' ta'na rusédiru' cni, ati' tsahui' nac gchugué' quegac

ios.
Yigu'téru' nabdga'ru' dul-la’

9 ;Bizxa caz gnaru' na'a? Ca nac queétu' netu', bonni' judfo, ;ba nacrtu' tsahui' ca
yezica' bundch? Cutu ca' nactu!, le chbulu'a ni, nabdga'gac dul-la' bunach judio, ati'
nabdga'gac ca' dul-la' bunach gza'a. Yagu'té' nabaga'qué' dul-1a'. 10 Nayuj lu guich la'y,
rna:

Nutu nu zoa nac tsahui', nutu nucz.

1 Nutu nu rejni'i.

Nutu nu rguilj Dios.

12Y(gu'te' ta'dé' ga yubl; ytigu'té' nanitqué'.

Nutu nu run le nac dxi'a, nutu nucz.

13 Lba'qué' nacgac ca yeru ba nayaljgac.

Len yo6l-la' rnéz quequé' ta'zi' yé'iné' Iza'qué'.

Didza' r-ruj rd'aqué' nac ca le yudzu ldya'ba' bél snia'.

14 Len yugu' didza' tu'é, tu'didza' yudxné' bunéch len ta'é zi'é quegac bunach na'.
15Nacu'é sina' tu'dédcdé' bunach.

16 Gati'téz ga ta'dodé' tu'snitié' len tu'saca' zi'é lza'qué'.

17 Cutu ta'zdqui'né' la'boz€' dxi'adau'.

18 Cutu ca' tddxiné' Dios.

19 Noziru' yugu'té didza' ni bé'é Dios, ré' bonni' na' dé lu na'qué' zxba queé'. Qui lé
ni na' nutu nu gac gna cutu nabaga' dul-1a', ati' yugu'té bunach gduté yodzlyu, cuequi
xbeyné' lequé' Dios. 20 Tui' ladxi'qué' bonni' judio luné' yugu' le rna bé' zxba queé' Dios
quié luhudaqué' tsahui', san nutu nu hudac tsahui' cni, le nuzéé' Dios zxba queé' quié
gaquibe'iru' nabaga'ru' dul-la'.

Ularu' le réjlé'ru’ Jesucristo

21Na'a, chbulu{' lahui ca gac hudacru' tsahui' lahué' Dios. Cutu gac huéacru' tsahui' le
runru' ca rna bé' zxba queé' Dios, zal-la' lu zxba queé' na' len lu guich la'y ga nayujgac le
gulané' bonni' glu'é didza' ulaz queé' Dios, rui' didza' ca gac hudacru' tsahui'. 22 Dioscz
runé' ga hudacru' tsahui' le réjlé'ru' Jesucristo ati' guné' ga luhudac tsahui' yigu'té nup
la'yejlé' Lé'. Tuz ca nacgac yigu'té bunach 23 le nunqué' dul-la' yigu'té' len cutu ca'
nacqué' tsahui' ca na' naqué' gdu tsahui' Dios. 24 Dios ruzd' ladxé'é queéru', len nunzé'
ré'u tsahui' le boa'ué' ré'u Jesucristo. 25 Dios budddé' uldz queéru' Jesucristo. Lé' bulaljé'

xchoné', le rgua dul-1a', 1é na' uzi'ru' xbey chqui' huayéjlé'ru' Lé'. Cni bené' Dios quié gac
bé' naqueé' tsahui' Lé' zal-la' lu y6l-la' rboz zxon ladxi' queé' budodzé' ca'z yugu' dul-la'
benru' dza ni'té. 26 Cni bené' Dios, bului' cuiné' tsahui' dza ni zoaru' na'a, ati' ruga'né'
tsahui' zal-la' rugiié' dul-la' nabaga'gac bunach, runé' ga tu'huséc tsahui' nup ta'yejlé'
Cristo.

27 ;Naru' huactsa gun ba zx6n cuinru' ca nac queéru'? Cutu ca' gacru'. ;Bizx quié na'?

Nac le nularu', clégle runru' carnabé' zxba queé' Dios, san le réjlé'zru' Jesucristo. 26 Na'a,
rusaca'ru' queéru' nuhudaqué' tsahui' bonni' le rejlé'é Jesucristo, len clég le runé' carna
bé' zxba queé' Dios.

29 ;1naqueé' Dios Dios quegacz bunach judio? ;Naru' cu naqué' ca' Dios quegac bunach
gza'a? Ja, naqué' ca' Dios quegac bundch gza'ana' 30 le zoa tuz Nu nac Dios. Dios ni guné'
ga luhubaqué' tsahui' le ta'yejlé'é Jesucristo bénni' judio, narugu lu xpéla'qué' 16 na' nac
bé' nu naqui queé' Dios, len 1ézca' cni guné' ga luhudaqué' tsahui' le ta'yejlé'é Jesucristo
bonni' gza'a, cunarugu lu xpéla'qué’ 1é na' nac bé'. 31 Na'a, chqui' nularu' le réjlé'zru’
Jesucristo, ;ba naga'n ca'z zxba queé' Dios? Cutu ca' nac ca', san naga'nr tsutsu zxba
queé' na'.

4

Rusédi ré'u le bené' Abraham

1,Bizxa caz gnaru' na'a? ;Bizxa bdél-li'né' Abraham, xuz xtau'tu' netu', nactu' judio?
ZLa'naru' béaqué' tsahui' Abraham le zoa le benczé' 1é', gunn gun ba zx6n cuiné', san
clég lahué' Dios. 3 Ca nac 1€ ni naytj lu guich la'y, rna: “Abraham gyejlé'é Dios, ati' qui
1€ ni na' Dios bené' ga béaqué' tsahui' lahué' Lé'.” 4 Chqui' zoa nu boénni' runé' xchinru',
le rguizxjru'-né' cutu nac tu le ruza' 1adxi'ru' queé', san nac tu le ral-la'ru' queé' bonni'
na'. 5Lézca' cni chqui' rejlé'é Dios bonni', zal-1a' cutu bi dxin bené' bonni' na', Dios, Nu
run ga luhudac tsahui' bundch cunacgac tsahui', rné' naqué' tsahui' lahué' Lé' bonni'
na', le rejlé'é Lé'". ¢ Lézca' cni bé'é didza' David ca naqué' bica' ba bonni', Dios rné' naqué'
tsahui' zal-la' cutu bi dxin nuné' bénni' na'. 7 Cni gné' David:

Bica' ba bonni' na' Dios runit lahué' le cundc nuné',
Len rugiié' yugu' dul-la' nabagué'é,
8Bica' ba bonni' na', Dios cutu ruspagué'é 1€' zxguia' ni'a qui dul-1a' bené' bénni' na'.

9 ;Naru' nacqué' bica' ba cni tuzqué' bénni' na' narugu lu xpéla'qué', o ba nacqué' ca'
cni bonni' na' cunarugu lu xpéla'qué'? Chgnaczru' béaqué' tsahui' Abraham lahué' Dios
le gyejlé'é Dios. 10 ;Batx boaqué' tsahui' cni Abraham? ;Naru' guc cati' ni' chnarugu
lu xpélé'é 1€ na' nac bé', o ba guc zi'al? Cutu guc cati' chnarugu lu xpélé'é, san zi'al
guc. 11 Abraham gyejlé'é Dios cati' ni' cutu naruguni lu xpélé'é 1é na' nac bé'. Gdéd na'
grugu lu xpélé'é 1é na' nac bé', le rului'z chnuhudaqué' tsahui' lahué' Dios. Guc cni quié
gaqué' Abraham ca xuzqué' bonni' la'yejlé'é Dios zal-la' cunarugu lu xpéla'qué' 1é na'
nac bé'. Le ta'yejlé'é Dios, huac gné' Dios nacqué' tsahui' lahué' Lé'. 12Naqué' Abraham
xuz xtau'qué' bonni' judio ta'yejlé'é Dios. Clégz naqué' xuzqué' bonni' na' narugu lu
xpéla'qué' 16 na' nac bé', san 1ézca' naqué' xuzqué' bénni' na' tuné' ca bené' Abraham,
ta'yejlé'é Dios ca na' bené' Abraham cati' ni' cutu nartguni lu xpélé'é 1é na'.

Le gzxi' lu né'é Dios gata' queéru’ le réjlé'ru’ Lé'

13 Gzxi' lu né'é Dios bi unddzjé' quequé' Abraham len zxi'n xsoé', gata' quequé' la'
y6dzlyud niz. Gac cni, clég le tuné' ca rna bé' zxba queé' Dios, san le nuhusacqué' tsahui'
lahué' Lé' le ta'yejlé'é Dios. 14 La'naru' gata' quegacz nup tun ca rna bé' zxba queé' Dios
y6dzlyu ni, cutu gun bayidx nu tsejlé' Lé', ati' daduz gac le gzxi' lu né'é Dios. 15 Rului'i
ré'u zxba queé' Dios nabdga'ru' zxguia', le run ga gchugué' queéru' Dios. Ga ni' cutu
rdxini zxba queé' na', cutu gac la'dd'baga' bunach le rna bé' zxba na'.

16 Qui l€ ni na' uzi'ru' xbey le gzxi' luné'é Dios le réjlé'ru' L&', quié gac bé' nac tu le ruzd'
ladxé'é queéru'. Cninac, quié gac bé'tsca gata' quegac yigu'té zxi'n xsoé' Abraham lé na'

gzxi'luné'é Dios, clégz quequé' bonni' na' dé lu na'qué' zxba queé' Dios, san 1ézca' quegac
nup ta'yejlé' Dios ca na' gyejlé'é Dios Abraham. Abraham na' naqué' ca xuz xtau'ru'
yugu'téru' ré'u, réjlé'ru'-né' Dios. 17 Cni naqué' ca na' nayuj lu guich la'y, rna:

Nuzda' li' ca xuzgac bunach gduté yodzlya.

Cni nac, lahué' Dios, Nu na' gyejlé'é Abraham, naqué' xuz xtau'ru' yagu'téru'. Dios ni
ruspané' nup chnatgac len ru'é didza' qui nu cutu zuini tsca chzoacz nu na' cutu zuini.

18 Cni nac le gudxé' Abraham Dios: “Ziantér la'cud' zxi'n xsu'.” Gyejlé'é Dios Abraham
len bené' 16z 1€ na' gzxi' lu né'é Dios, zal-la' cutu guc glé'iné' 1€ na' runé' 16z, ati' cni guc,
bdél-li'né' naqué' xuzgac bunich gduté yodzlyu. 1° Cutu guc chop ladxé'é Abraham cana'
rejlé'é Dios, zal-1a' chyu'é ca tu gayud' iz len yajneyné' ca nac qui gdu ca naya' nabané',
chnatcz le chnagultsqué', lenca' ca nac queénu Sara queé', nacnu ngul huddx. 20 Cutu
guc chop ladxé'é, len cutu guqué' curejlé' ca nac le gzxi' lu né'é Dios guné' queé', san
bdip ladxé'é le gyejlé'é Dios, ati' glu'é Dios yol-la' ba. 21 Gdu ladxé'é bené' 16z Dios, napé'
yol-la' huac guné' gduté 1€ na' gzxi' lu né'é. 22 Qui € ni na', le gyejlé'é Dios Abraham,
Dios buzdé' queé' naqué' tsahui'.

23 NayUj lu guich la'y, rna: “Dios buzéé' queé' naqué' tsahui'.” Nayuj lu guich cni, clégz
quié uzi'é xbey Abraham 24 san quié uzi'ru' xbey ca' ré'u. Ré'u ni, Dios guné' ga hudacru'
tsahui' lahué' Lé' chqui' huayéjlé'ru' L&', buspané' Xanru' Jesus lu yol-1a' gut. 25Jesus na,
Dios budddé' Lé' gutié' ni'a qui dul-la' nabdga'ru', ati' buspané' Lé' lu yol-la' gut, quié gac
guné' ga hudacru' tsahui' lahué' L€',

5

Le rata' queéru' le rné' Dios nuhudacru' tsahui'

1Na'a, rné' Dios nuhudacru' tsahui' lahué' Lé' ni'a qui le bené' Xanru' Jesucristo, chqui'
réjlé'ru' L&', ati' qui 1€ ni na' nuhudacru' tuzlen Lé'. 2Le réjlé'ru' Jesucristo, ruzi'ru' xbey
le ruzd' ladxé'é queéru' Dios, le rutip ladxi'ru'. Rudzijiru' le runru' 16z uzi'ru' ca' xbey
y6l-1a' yen{' queé' Dios. 3 Clégz cni rudzijiru', san rudzijiru' ca' cati' rzaca' rgui'ru', le
ndziru' le rzaca' rgui'ru' rusédi ré'u cézru' zxon ladxi'. 4 Cati' rbézru' zx6n ladxi' rurujru’
dxi'a lahué' Dios, len cati' chnurujru' dxi'a runru' 16z Lé' gaclenczé' ré'u. 5 Cati' runru'
16z L&', cutu ca' rac chop ladxi'ru'. Cni nac, le nuhudlj nadzé'i icj ladxi'dau'ru’ y6l-la’
nadxi'i queé' Dios ré'u. Runé' ga rac cni Dios B6' La'y, Nu bsolé'é queéru' Dios.

6 Cati' ni' cutu ca' guc ularu' racz queéru!, cati' gul-la'r dza queé', Cristo gutié' uldz
queéru’, ni' nacru' bunach dul-la'. 7Nutu nu gué'ni gat uldz queé' bénni' tsahui'. Nazx ca'
nu urugui gat uldz queé' bénni' naqué' gdu dxi'a. 8 Dios rului'iné' ré'u ca nadx{'itsquing'
ré'u, le gutié' Cristo uldz queéru' cati' ni' nacru' bonni' dul-1a'. 2 Chnuhuéacru' tsahui'
lahué' Dios le gutié' Cristo ulaz queéru', bulaljé' xchéné'. Qui 1€ ni na' chnactsca 16z
queéru' L&' uslé' ré'u lu dza gchugué' quegac bunach dul-la' Dios. 10 Cati' ni' cutu
rlé'iru'-né' Dios dxi'a, gutié' uldz queéru' Zxi'né' Dios quié hudacru' tuz len Lé'. Na'a,
le zoé' nabané' len chnuhudacru' tuz len Dios, chnactsca 16z queéru' ularu'. 11 Lézca'
rudzijiru' lahué' Dios ni'a qui le bené' Xanru' Jesucristo, le nuhudacru' tuz len Dios ni'a
qui lé na' bené' L'

Le bené' Addn len le bené' Cristo

12 Gyu'u dul-la' yédzlyd ni ni'a qui le bené' tuzé' bonni', ati' le bené' dul-la', gyu'u
ca' yol-la' gut. Qui 1€ ni na' lat yugu'té bundch le nabaga'gac dul-la' yigu'té bunach.
137{'atél ga bdxinté zxba queé' Dios, glun dul-la' bunéch y6dzlyt ni, san cutu buspagué'é
bunéch na' zxguia' Dios ca nup ta'dd'baga' zxba queé' ni'a qui dul-la' na', le cutu rdxini
quequé' zxba queé'. 14 Ga gdel-la' zoé' Addn ga bdxinté zoé' Moisés glat yugu'té bunach
le gulabaga' dul-la', zal-l1a' cutu guladd'baga' tu le gna bé'é Dios ca bené' Adan. Nacgac
tuz len Adan ydgu'té bunéch le nacgac zxi'n xsoé'. Lé ni rului'i ré'u ca lac tuz len Cristo
yugu'té nup la'yejlé' Lé'.

15 Le runnzé' queéru' Dios cutu nac ca le guc queéru' ni'a qui dul-la' bené' Adén. Ni'a
qui dul-la' bené' tuzé' bonni', lat yigu'té bunach. Dx{'atér nac le ruza' ladxé'é queéru
Dios len le runnzé' queéru'. Ruza' ladxé'é queéru' 1€ ni ni'a qui le bené' yetuzé' Bonni',
Jesucristo. 16 Le runnzé' queéru' Dios cutu nac ca le guc queéru' ni'a qui dul-1a' na' bené'
tuzé' bonni' na'. Le bchugué' Dios queé' Adan ni'a qui dul-la' na' bené', bchugué' ca'
Dios quegac ydgu'té bundch. Le runnzé' queéru' Dios nac quié hudacru' tsahui' lahué'
Lé' zal-la' zian dul-la' nabaga'ru'. 17 Gyu'u y6l-la' gut ni'a qui dul-la' bené' tuzé' bonni'.
Nactér 16z la'del-li' yol-la' na'ban nup luhudéc tsahui' lahué' Dios le zoa le ruza' ladxé'é
queéru’' Dios ni'a qui le bené' yetuzé' Bonni', Jesucristo.

18 Dios bchugué' quegac yugu'té bunach lat ni'a qui dul-la' bené' tuzé' bonni' na'.
Lézca' cni gac luhudac tsahui' yigu'té bundch ni'a qui le nac tsahui' bené' yetuzé' Bonni'
na', gata' quequé' yol-la' na'ban gdu. 12 Guluhuéac huen dul-la' bunéch zian le cutu bené'
ca rna xtidzé'é Dios tuzé' bonni'. Lézca' cni luhudac tsahui' bunach zian le bené' ca rna
xtidzé'é Dios yetuzé' Bonni'.

20 Gyu'u y6dzly ni zxba queé' Dios quié gac bé'tsca nabaga'gac dul-la' bunéch. Le guc
bé'r nabdga'gac dul-la', guc bé'r ca' zxontér nac le buzd' ladxé'é quegac bunach Dios.
21 Guta' qui dul-la' yol-la' huac und bé' gdodi ré'u. Lézca' cni nap y6l-la' huac le ruza'
ladxé'é queéru' Dios, gun ga hudacru' tsahui' lahué' Lé' ati' gata' queéru' yol-la' na'ban
gdu ni'a qui le bené' Xanru' Jesucristo.

6

Tsaz chnatczru' quié cutur gunru' dul-la' le nabdniru'-né' Jesucristo

1;Bizxa caz gnaru' na'a? ;Naru' gintsaru' dul-la' quié gata'r queéru' le ruza' ladxé'é
queéru' Dios? 2 Cutu gunczru' ca'. Nac queéru' ca tsaz chnatczru' quié cutur gunru!
dul-la'. ;Naru' giinteczru' dul-la'? 3 ;Naru' cu nézili' ca na' nac queéru'? Chqui' bdilru'
nis quié hudacru' tuz len Cristo, 1€ na' bdilru' nis ruluf'i ré'u chgdédru' lu yél-la' gut
tsazxon len L&', 4 Ca na' guc, gltlenru'-né' tsazxdn, lézca' cni tsazxdn bgachi'lenru'-né'
lu yeru ba cati' ni' bdilru' nis. Ca na' bené' Dios, len ydl-la' huac zx6n queé' buspané'
Cristo lu y&l-la' gut, lézca' cni nubdnlenru'-né' tsazxdn Jests quié gacru' gdu bunach
cub queé'.

5 Chqui' nunru' tsazxdn Cristo, gutru' ca na' gutié' L&', 1ézca' cni gunru'-né' tsazxdn,
ubanru' lu y6l-la' gut ca na' bubané' Lé'. ¢ Chndziczru' Ié ni, gda'len L&' tsazxdn 16'i yag
cruz y6l-la' bundch queéru' le gzoa zi'al, quié nit yol-la' bunach queéru' na' bénlenru'
lei dul-la', quié cutur gna be'i ré'u le nac dul-la'. 7 Chqui' nacru' tuz len Nu na' gut
ni'a qui dul-la', nuhudacru' tsahui' lahué' Dios le cutur nabdga'ru' dul-la' na', ati' cutur
yu'uru' luna' dul-la'. 8Na'a, chqui' nétlenru'-né' tsazxdn Cristo, réjlé'ru' ubanlenru'-né'
ca' tsazxdn °le ndziru' chbubané' Cristo lu y6l-la' gut len cutur gatié'. Qui 1é ni na' cutur
bi gac gun queé' yol-la' gut na'. 10 Ca na' guc, gutié' L&', tu lzuz gutié' ni'a qui dul-la’
quegac yugu'té bundch, san ca na' nac, zoé' nabané', nabanlené' Dios. 11 Lézca' cni ral-la'
usdca'li' queéli' nac queéli' ca chnatczli' quié cutur gunli' dul-1a', san zoali' nabanli' quié
gunli' ca rna xtidzé'é Dios le nacli' tuz len Xanru' Jesucristo.

12 Qui 1€ ni na', cutu giii'li' latj le nac dul-la', cui gun ga gunli' dul-la' lu gdu ca nay4'
nabinli' le gatcz. Cutu gunli' ca nac le rzé 1adxi'li' le cunéc, lu gdu ca naya' nabinli'.
13Cutuuddd cuinli' lu dul-la’, cugunli'le cunéc, san gul—déd cuinli'luné'é Dios le nubanli'
lu yél-la' gut, len gul-ddd lu né'é gdu ca naya' nabinli' quié ugtnlené' lei le nac dxi'a.
14 Cutu gtii'li' latj le nac dul-1a', cui gun ga gunli' dul-la', le nuzé' 1bi'ili' Dios, clég quié
gna be'i Ibi'ili' zxba queé', san quié gna be'i Ibi'ili' le ruza' ladxé'é queéru'.

Le run Isaqui' ca nac qui bénni' nada'u
15 ;Bizxa caz gnaru' na'a? ;Naru' guntsaru' dul-la' le cutur rna be'i ré'u zxba queé'

Dios, san rna be'i ré'u le ruzd' ladxé'é queéru' Dios? Cutu ca' gac cni. 16 Chnoziczli'

dxi'a chqui' uddd cuinli' lu né'é bonni' quié gacli' bonni' nad4d'ugac queé' len gunli' ca
rna xtidzé'é, tsaz nacli' bonni' nadd'ugac queé' bonni' na' runli' ca rna xtidzé'é. Lézca'
cni gac chqui' uddd cuinli' quié gunli' dul-la' le gun ga gatli', o chqui' uddd cuinli' quié
gunli' ca rna xtidzé'é Dios, Nu gun ga hudacli' tsahui'. 17 Na'a, xclené' Dios. Zal-la' zi'al
gucli' bonni' nada'ugac lu na' dul-la', na'a gdu ladxi'li' runli' ca rna bé' zxba na' budéd
cuinli' lu né'i. 18 Le chnulali' lu na' dul-la', nuhugacli' ca bénni' nadd'ugac lu na' le nac
dxi'a. 19Rui'lena’ Ibi'ili' didza' ca tui' didza' bundch, le cutu réjni'li' gdu, lu yol-la' bunach
queéli'. Zi'al buddd cuinli' gdu ca nay4' nabinli' luna' le cunac len lu na' le cunéc tsahui',
gucli' ca bénni' nada'ugac qui, len benli' xchini le cunac na'. Na'a, gul-déd gdu ca nay4'
nabinli' lu na' le nac tsahui', gacli' ca bonni' nadd'ugac lu né'i, gunli' xchini 1€ na' nac
tsahui' quié gacli' bundch narujgac quizi queé' Dios.

20 Cati' ni' nacli' ca bénni' nadd'ugac lu na' dul-la', cutu benli' xchini le nac tsahui'.
21Na'a, jnaru' buzi'tsali' xbey 1€ na' benli' zi'al? Na'a run ga rutui'li' 1€ na' benli', le run
ga nu gat tsaz. 22Na'a chnulali' lu na' dul-1a', len nacli' ca bénni' nadd'ugac queé' Dios,
le ruzi'li' xbey le run ga nacli' bunéch narujgac quizi queé' Dios len le run ga dé queéli'
y6l-la' na'bdn gdu. 23 Lazxj nu run dul-la' nac y6l-la' gut, san le runnzé' queéru' Dios nac
yol-la' na'ban gdu, le rata' queéru' le nacru' tuz len Xanru' Jesucristo.

7

Le run Isaqui' y6l-la' nutsdg na'

1BScha'adau’, nul-li' ninbé'li' zxba queé' Dios. Ndziczli' rna be'i bonni' zxba na' tsal ni
z0é' nabané'. 2Lézca' cni yu'unu lu né'é bonni' queénu ngul nutsag na'lennu-né' bonni'
tsal ni zoé' nabané' bonni' queénu na' ca rna bé' zxba qui y6l-1a' nutsdg na', san chqui'
chnatié', nurujnu lu na' zxba na'. 3 Cni nac, tsal ni zoé' nabané' bénni' queénu, chqui'
utsag na'lennu-né' yetdé' bonni', gunnu dul-1a' le rguitsj zxba qui y6l-la' nutsag na',
san chqui' chnatié' bonni' queénu na', nurujnu lu na' zxba na', ati' na'a, chqui' utsag
né'lennu-né' bonni' yubl, cutu gunnu dul-la' le rguitsj zxba qui y6l-la' nutsdg na'.

4Lézca' cni rac queéli', bécha'a. Le dzagli' Cristo chnatczli' Ibi'ili' quié cutur gna be'i
Ibi'ili' le rna bé' zxba, quié gaquili' qui Nu yubl. Na'a chnaquili' queé' Cristo, Nu na'
buban lu yol-la' gut. Cni nac, quié gac gunru' le rdzag ladxé'é Dios. > Tsal ni' gyu'ru' lu
na' y6l-la' bunachz queéru', le rna bé' zxba na' ben ga glac bé' le gzé ladxi'ru' le cunac,
le glun dxin lu gdu ca naya' nabinru' quié lun ga gatru'. ®Na'a nularu' lu na' zxba na' le
natczru' tsca nac le rna bé' zxba na' gna be'i ré'u zi'al. Cni nac quié gac gunru' xchiné'
Dios lu y6l-la' na'ban cub le runné' queéru' Dios BS' La'y, len clég gunru' xchiné' lu 1€ na'
chnac gul, le nac zxba queé'.

Le dzag neda' le nac dul-la’

7 ;Bizxa caz gnaru' na'a? ;Naru' runtsa ga runa' dul-la' zxba queé' Dios? Cutu ca' run
cni, san la'naru' cu buzejni'i neda' le rna bé' zxba na' cutu gnézda' nac dul-la' le runa'.
La'naru' cuzéa lu zxba le rna: “Cutu sé ladxu'u le dé qui lza'u”, cutu gnézda' nac dul-la'
y6l-la' rzé ladxi' le dé qui Iza'a. 8 Cati' bdxin quia' zxba na', guc bé' le nac dul-la' na' run
dxin lu gdu ca nayd' nabana!, ati' ben ga guquibe'ida' rzé ladxa'a yugu'té le cundc. Ga
cutu rdxini zxba na', cutu nac bé' le nac dul-la'. ° Dza ni'té, zi'atél ga bdxin quia' zxba
queé' Dios, ni' raquida' zoa' nabana', san cati' bdxin quia' zxba na', giquibe'ida' nabaga'a
dul-la' len chnatcza'. 19 Dios gna bé'é zxba na' quié gun ga gata' queéru' yol-la' na'bén,
san ben ga guquibe'ida' chnatcza'. 11 Guc bé' nazi' yé'ida' ca nac dul-la', le ben zxba na'
ga guquibe'ida' nabaga'a dul-la' len ral-la' gatia'.

12Qui 1€ ni na', la'y nac zxba queé' Dios, ati' la'y len tsahui' len dxi'a nac le gna bé'é.
13 ;Naru' bentsa ga bdxin quia' y6l-la' gut 1€ na' nac dxi'a? Cutu ca' nac ca', san le nac
dul-la' bugtin dxin 1€ na' nac dxi'a len ben ga giquibe'ida' chnatcza' quié gac bé' nac
dul-1a'le runa'. Cni guc, quié gac bé' ni'a qui zxba na' nactér xchui' yagu'té le nac dul-la'.

14 Nbziru' benné' queéru' zxba na' Dios BS' La'y, san neda' naca' bunachz len yu'a lu
na' dul-la' ca bénni' nada'u qui. 15 Na'a, le runa' cutu réjni'da'. Ré'nda' guna' ca rna bé'
zxba na', san cutu runa' 1€ na' ré'nda' guna'. Le nac dul-1a' le curlé'ida' dxi'a, 1é na' runa'.
16 Runa' dul-la' zal-la' cutu ré'nda' guna' dul-la' na', le rusédi neda' zxba na' nac le cunac
dxi'a. Qui 1€ ni na' nac bé'tsca nac dxi'a le rna bé' zxba na'. 17 Cni nac, clég neda'z runa'
dul-la'na', san dul-1a' na' dzag neda' run ga runa' dul-la' na'. 18 N6zda' cutu zoalen neda'
le nac dxi'a, o huac gnia', 1é na' nac dxi'a cutu zoalen le nac y6l-la' bundchz quia'. Ré'nda’
guna' le nac dxi'a, san la' neda'z cutu gac guna' 1€ na' nac dxi'a. 1 Cutu runa' le nac dxi'a
le ré'nda' guna', san runtecza' le cunac le cutu ré'nda' guna'. 20 Qui 1€ ni na', chqui' runa'
dul-la' na' cutu ré'nda' guna', clég néda'cza' runa' lei, san dul-la' na' dzag neda' run ga
runa' dul-la' na'.

21Cninacle rac queéru' ytgu'téru', Cati' ré'niru’ gunru' le nac dxi'a, dzag ré'ule run ga
runru' le cundc. 22 Lu icj ladxi'dau'hua' rdzag ladxa'a zxba queé' Dios 23 san raquibe'ida’
dzag gdu ca nayd' nabana' le rna be'i neda!, ati' 1€ ni rdd'baga' zxba queé' Dios yu'u icj
ladxi'dau'hua'. Lé na' dzag gdu ca naya' nabana' run ga runa' dul-la'.

24 Bica' bayechi' neda'. ;Nuzxa caz gac usla neda' lu y6l-la' bunachz quia' le run ga
runa' dul-la'? 25 Xclené' Dios, chnularu' na'a ni'a qui le bené' Xanru' Jesucristo. Qui lé
ni na', tsca nac le yu'u icj lddxi'dau'hua' runa' ca rna bé' zxba queé' Dios, zal-la' yol-1a'
bunachz quia' run ga ré'nda' guna' dul-la'.

8

Le runru', le zéalené' ré'u Dios B6' La'y

1Qui l€ ni na', cutur bi zxguia' nabaga'qué' bonni' ndquicné' queé' Jesucristo, bénni'
na' cutur tuné' ca ré'ni yol-la' bundchz quequé', san ca ré'nné' Dios B6' La'y tuné'. 2Le
naca' tuz len Jesucristo, raclené' neda' Dios B6' La'y, Nu na' nabaniru'. Qui l€ ni na', nula'
lu 1€ na' ben ga bena' dul-la' lenca' lu y6l-la' gut. 3 Chnuné' Dios le cutu guc gun zxba
na', le cutu bi gzxaqui' gun le nacru' bundchz. Dios bs6lé'é Zxi'nczé', guqué' bunachez ca
nacru' ré'u, nacru' bundch dul-la', san cutu bi dul-la' bené' Lé'. Buspaga' cuiné' dul-la'
nabéga'ru' ré'y, ati' cni guc, bchugué' qui dul-la' runru' lu yél-la' bunachz queéru'. 4Cni
bené' quié gac gunru' gdu le nac tsahui' le rna bé' zxba queé', nulru' na' cutur runru' ca
ré'ni yol-la' bunachz queéru', san ca ré'nné' Dios B6' La'y runru'.

5Bonni' tuné' caré'ni yol-la' bunachz quequé', tui' ladxi'qué' le nac qui yol-la' bunachz
quequé', san bonni' tuné' ca ré'nné' Dios Bo' La'y, tui' ladxi'qué' le nac queé' Dios B&'
La'y. ¢ Chqui' rui' ladxi'zru' le nac qui y6l-1a' bunachz queéru!, tsaz gatru', san chqui' rui'
ladxi'ru' le nac queé' Dios B&' La'y, chdé queéru' yol-la' na'ban gdu len rbézru' dxi ladxi'.
7Nuti'téz nu rui' ladxi'z le nac qui y6l-la' bunachz qui, cutu rdzag Dios dxi'a, le cutu run
nu na' ca rna bé' zxba queé' Dios, len cutu ca' gac gun cni. & Qui 1€ ni na', cutu gac luné'
le rdzag ladxé'é€ Dios bonni' na' tuné' ca ré'ni y6l-la' bunachz quequé'.

9Na'a, cutur runli' ca ré'ni yol-la' bundchz queéli', san runli' ca ré'nné' Dios Bo' La'y
le zéalenczé' 1bi'ili' LE'. Cutu naqué' queé' Cristo bénni' cuzdalené' 1&' Dios B' La'y, Nu
rsolé'é queéru' Cristo. 10 Chqui' zéalené' Ibi'ili' Cristo, chnatcz gdu ca nayd' nabinli' ni'a
qui dul-la', san na'a nabénili'-né' Dios BS' La'y le nuné' bi'ili' tsahui' Dios. 1! Zoalen
Ibi'ili' B&' La'y queé' Dios, Nu na' buspan Jesus lu yol-la' gut. Léczé' Dios, Nu buspan
Jesucristo lu y6l-la' gut, guné' ga ubanli' lu gdu ca naya' nabinli' le ratcz. Cni guné' le
zbalené' 1bi'ili' Dios B&' La'y.

12 Qui 1€ ni na', bocha'a, dé tu le ral-la'ru', san clég qui yol-la' bundchz queéru', cui
gunru' ca ré'ni y6l-la' bundchz queéru' na'. 13 Chqui' runli' ca ré'i yél-la' bunachz
queéli', tsaz gatli', san chqui', len y6l-la' huac queé' Dios B6' La'y, runli' ga la'nit le runli'
lu y6l-la' bunachz queéli', gata' queéli' yol-la' na'ban gdu.

14 Nacgac zxi'né' Dios yugu'té nup tun ca ré'nné' Dios BG' La'y. 15 Cutu nuzéé' Ibi'ili'
leytibl ca bénni' nada'ugac quié gadxi gdzObili' Dios BS' La'y na' zéalené' Ibi'ili', san
chnuné' ga nacli' zxi'né' Dioscz Dios B6' La'y, len runé' ca' ga rulidzru'-né' Dios, rnaru":



Romanos 8:16 224 Romanos 8:38-39

“Xtiztu'dau'.” 16 Ruzéjnié' bé' nacczru' Léczé' Dios BS' La'y, runé' ga ndziru' nacru'
zxi'né' Dios. 17 Chqui' chnacru' zxi'né' Dios, tsazxdn len Cristo gata' ca' queéru' le naqui
queé' Xuzru' Dios. Cni gac queéru' chqui' rzaca' rguf'lenru'-né' tsazxdn Cristo quié
tsazxon len L&' uzi'ru' xbey yél-la' yenf' qued'.

18 Runi neda', cutu nac le sdqui'ru' lahui yugu' 1€ ni rzaca' rgui'ru' na'a tsca nac yél-1a'
yen{' na' gata' queéru' dza zi'a za'. 19 Ta'bdz ylgu'té le nuné' Dios, szx6ni ta'zé ladxi'gac
gdxinté dza na' ulu'é lahui Dios bénni' nacqué' zxi'nczé'. 20 Guladdd lu na' le run ga la'nit
ylgu'té 1€ na' nuné' Dios, clég le glé'nicz gac cni, san le bené' ga nac cni Dios. Bené' ca' ga
nac 16z qui 1é na' nuné' 21 ati' luld ydgu'té le nuné' Dios lulé na' run ga la'nit. Cni gac, luzi'
ca' xbey y6l-la' rusla le zaqui'tsqui na' luzi'é xbey zxi'né' Dios. 22 Nbziru' ta'zaca' ta'guf'i
ga rdxinté na'a dza yigu'té le nuné' Dios, ca na' rzaca' rgui'nu ngul chzoa soabi' bi'idau'
queénu. 23 Rzaca' rgui'i, clégz yodzlyd ni, san rzaca' rgui'ru' ca' ré'u, zal-la' zéalené'
ré'u Dios B6' La'y, Nu nac queéru' le rului'i ré'u ca ral-la' gacczru'. Rzaca' rgui'ru' tsal ni
rbozru' dza ni' ulu'é lahui Dios nacru' gdu zxi'né', dza ni' uné' ca' gdu ca naya' nabinru'.
24Le runru' 16z 1€ ni, nularu' ré'u, san chqui' gac glé'iru' 1€ na' runru' 16z, cutu nac tu le
rbozru'. Cutu rbozru' le chrlé'iru'. 25 Na'a, chqui' runru' 16z le curlé'iru', lu yél-la' rboz
zx6n ladxi' rbozru' lei.

26 Lézca' cni raclend' ré'u Dios B6' La'y cati' rudu ladxi'ru', le cutu ndziru' bi ral-la'
gnabiru'-né' Dios, san rudédé' xtidza'ru' lahué' Dios Léczé' Dios BG' La'y, ati' lu yol-1a'
rnab yudxi queé' rnétsca ladxé'é, tsca le cutu gac nu gna. 27 Dios ruyué' le yu'u icj
ladxi'dau'gac bunach, len n6zné' le ré'nné' gné' Dios Bo' La'y na', ati' L€', ca ré'nczné'
Dios, rudédé' lahué' Dios xtidza'gac nup ndquigac quizi queé' Cristo.

Nadél-li'tér-ru' le zéalené' ré'u Cristo

28 Noziru' tu'zi'é xbey yugu'té le rac quequé', bonni' na' nadxi'icné' Dios, bonni' na'
bulidzé' lequé' Dios ca nuzoaczé' guné'. 29 Nup na' groczé' queé' zi'atél Dios, buzdé' ca'
quequé' z{'atél lacqué' tuz ca nacczé' Zxi'né', quié gactéré' blau Zxi'né' ladj zian boché'é.
30 Nup na' buzéé' quequé' zi'atél Dios ca ral-la' lacqué', bulidzé' ca' lequé', ati' yugu!
bonni' na' bulidzé', bené' lequé' tsahui', ati' yugu' bonni' na' bené' lequé' tsahui', bené!
ga tu'zi'é ca' xbey yol-la' yeni' queé'.

31;Bizxa caz gnaru' na'a ca nacgac 1é ni? Chqui' raclené' ré'u Dios, cutu ral-la' gddxiru'
zal-la' bi lun queéru' bunach. 32 Dios, gdu ladxé'é benné' queéru' Zxi'nczé', budodé' 1€',
gutié' ulaz queéru'. Chqui' cni bené' Dios, jnaru' cu gunntsqué' queéru' tsazxdn len
Zxi'né' yugu'té le dé? 33 ;Nuzxa caz gac bi uspaga' nup na' gréczé' queé' Dios? Nutu nu
gac, le runczé' Dios ga nuhudacru' tsahui'. 34 ;Nuzxa caz gac gchugu queéru'? Nutu nu
gac, le gutczé' uldz queéru' Cristo, len le nacr blau, bubané' lu y6l-la' gut, ati' na'a zoé'
cuit 1&'€ yubél Dios ga nactéré' zxon, rné' dxi'a uldz queéru' lahué' Dios. 35 Zal-la' bi rac
queéru', ndziczru' nadxi'ing' ré'u Cristo. Noziru' nadxi'iné' ré'u
zal-la' rzaca' rgui'ru',
o zal-la' rsébi ladxi'ru’,
o zal-1a' ta'bia ladxi'gac ré'u bunéch,
o zal-la' rdunru',
o zal-1a' ryadzj le gacuru',
o zal-1a' zoa banadx queéru',
o zal-la' lud6ddé' ré'u bonni'.
36 Ca nacgac 1€ ni naytj lu guich la'y, rna:
Le naquitu' quiu' Li',
Tuntecz bunach ga gattu'.

Nactu' ca bd'cu! zxila',
Nadddcba' lu na' nu gdédi lecba'.

37Na'a, le zoalen ré'u Nu na' nadxi'i ré'u, nactér 16z uxicjru' lu le rac queéru'. 38-39Qui 1é
ni na' runi neda':

Cutu bi saqui' gun ga cutur gdxi'iné' ré'u Dios.
Nadxi'iné' ré'u le naquiru' queé' Xanru' Jesucristo.
Cutu saqui' gun cni y6l-la' gut o y6l-la' na'bén,

o yugu' gbaz la'y o nup ta'na bé',

o yugu' yol-la' huac qui tu' x6hui',

o biti'téz bi zoa o biti'téz le zi'a za',

o tule dé xtsa'l o tu le dé cadxi'l,

o biti'téz bi nuné' Dios.

9

Dios groczé' queé' bundch Israel

1Ru'a didza' gduté li le nadquida' queé' Cristo ati' rajléz didza' ni le nac queé' Dios
B6' La'y le yu'u icj ladxi'dau'hua'. Cutu rzi' yé'a. 2 Ruhui'ntsquida' len rsébitecz ladxa'a
3 le rac ladxa'a guna' ga lulé' bochi' 1za'a, bonni' ulddz quia'. La'aru' huaclen lequé',
gué'iczda' ubfj ladxé'é neda' Dios len uld'alena' Cristo. 4 Nacqué' zxi'n xsoé' Israel
bonni' ulddz quia' na', ati' Dios bé'é lequé' latj lacqué' zxi'nczé'. Gzoalen lequé' yol-la'
yeni' queé' Dios, ati' Dios budédé' lu na'qué' didza' rucd'n tsahui' lenca' zxba queé'.
Bulidzé' lequé' quié la'yij ladxi'qué' L&', len bé'lené' lequé' didza' yugu' le gzxi' lu né'é
Dios guné' le gaclen bundach. 5Nacqué' zxi'n xsoaqué' xuz xtau'tu' Abraham len Isaac len
Jacob, ati' ladj di'a dza quequé', ca nac yol-la' bundch queé', guljé' Cristo, Nu naccz Dios
len rna bé'iné' yugu'té. Ractecz queé' yol-la' ba. Ca' gac.

6 Zal-la' cutu naz{' lu na'qué' Cristo yugu'té bonni' ulddz quia', cutu ral-la' gnaru":
“Daduz boac xtidzé'é Dios.” Clég yugu'té zxi'n xsoé' Israel nacqué' gdu bundch Israel,
nup nacquigac queé' Dios. 7 Zal-la' guljqué' zian zxi'n xsoé' Abraham, cutu glaqué'
gdu zxi'n xsoé' Abraham yugu'té', san guc ca na' naytj lu guich la'y, rna: “Yugu' zxi'n
xs0é' [saac lac gdu zxi'n xsu'.” 8 Cni nac, nup nacgac zxi'né' bénni' ndquiné' queé' Dios,
clég yugu'té' nacqué' zxi'né' Dios. Lézca' cni, nacgac gdu zxi'n xsoé' Abraham nupz na'
naljgac ni'a qui 1é na' gzxi' lu né'é Dios. 9Lé na' gzxi' lu né'é Dios unddzjé' queé' Abraham
rna cni: “Yetu iz na'a dza hudda', ati' Sara quiu' uzoanu-bi' tubi' bi'i bdnni'dau'.”

10 Clégz 1é ni guc cni, san lézca' cati' Rebeca ni' nua'u-bi' yugu' bi'i bonni'dau’ ques'
[saac, xuz xtau'tu', 11-13 cati' ni' zi'a laljbi' len cutu bi ninicbi' le nac dxi'a o le cunac, Dios
gudxé'-nu Rebeca na', gné': “Bi'i bonni' zi'al quiu' gunbi' xchinbi' bi'i burép.” Didza' ni
rajldz 1é na' naytj lu guich ca gné' Dios, rna: “Bdxi'ida'-né' Jacob, len clég Esat.” Cni guc,
bugd'n tsutsu le buzdé' tsaz Dios ca nac 1€ na' chgroczé'. Qui 1€ ni na' cutu rac cni ni'a
qui tu le gac lun bunéch, san nac cni le rboczé' Dios nu rulidzé'.

14 ;Bizxa caz gnaru' na'a? ;Naru' runtsé' Dios le cundc? Cutu ca' runé' cni. 15 Dios
gudxé' Moisés, gné": “Huechi' ladxa'a nu ré'nda' huechi' ladxa'a, len uddl-li'da' nu
ré'nda' uddl-li'da'.” 16 Qui lé ni na', cutu rac cni ni'a qui le té'nicz bunéch, o le runé'
baytdx bonni', san nac le ré'nczné' Dios, ruhuechi' ladxé'é bunach. 17 Ca nac 1€ ni naydj
lu guich la'y ca na' Dios gudxé' Faradn, gné': “Qui lé ni na' buzéa' li' ga rna bé'u quié
ulu'a lahui y6l-1a' huac quia' ga zu', len guna' ga lunbé' le naca' bunach gduté yodzlya.”
18 Cni nac, Dios ruhuechi' ladxé'é nu ré'nczné', len 1€zca' cni runé' zid icj ladxi'dau'hué'
nu bonni' ré'mné' guné' zid icj ladxi'dau'hué' bonni' na', ca na' bené' queé' Faraén na'.

19 Na'a guiéli' neda": “Chqui' cni nac, ;bizx quié ruspagué'é bunach zxguia' Dios?
;Nuzxa caz gac ta'baga' le ré'nczné' Dios guné'?” 20 Cutu ca' nac cni. ;Nuzxa caz li'
rutsadg yudxnu' Dios? ;Naru' huactsa guié bonni' huen ré'6 tu yusu' ndquini yu, gna:
“;Bizx quié benu' neda' cni”? 21 ;Naru' cu dé lu né'é bonni' huen ré'6 guné' qui guna'
na' tu yusu' nu ugun lei dxin ga Ina', len qui la' guna' na'z guné' yetd yusu' nu ugin lei
dxin ga cundc Ina'?

22Ré'nczné' Dios ulu'é lahui ca guné' zxguia' le cundc len guné' ga gac bé' yol-la' huac
queé', san lu yol-la' rboz zxon ladxi' queé' bia' blené' bonni' ni' ral-la' gchugué' quequé’,

nup na' nabaga'gac zxguia', le run bayddx usnitié' lequé'. 23 Cni runé' Dios quié gac bé'
nactér lsaca' yol-la' ruza' ladxi' queé', 1€ na' rulu'é lahui laugac nup na' ruhuechi' ladxé'é,
nup na' buzéé' quequé' zi'atél luzi'é xbey yol-la' yeni' queé'. 24 Bunach cni bulidzé' Dios.
Clégz bulidzé' netu', bunach judio, san lécza' bulidzé' bunéch gza'a. 25 Ca nac lé ni nayuj
lu guich la'y ca na' bé'é didza' Oseas uldz queé' Dios, gné':
Nup cunacgac bundch quia',
Gu'a lagac: bundch quia'.
Ati' nup na' cutu bdxi'ida',
Gu'a lagac: nup nadxi'ida’'.
26La' na'z ga gnia' quequé":
“Cutu nacli' bunach quia"
Ni'si' laqué': “Yugu' zxi'né' Dios ban.”
27Na'a, ca nac quegac zxi'n xsoé' Israel, Isafas gné":
Zal-la' la'yan zxi'n xsoé' Israel,
Lacqué' tsca ro' yuzx ra' yegu,
Lulé' nababzg'.
28 Xanru' la' gunté' ga utsdg déra
Le bchugué' quegac bunach yodzlyd ni.
29 ézca' cni bé'é didza' zi'atél Isafas, gné":
Dios, Xanru' una bé' gdu,
La'naru' cu buca'né' queéru' yugu' zxi'n xsoaru',
Uga'nru' ca yodz Sodoma len Gomorra,
Yugu' y6dz na' busnitié' Dios.
Bundch Israel len didza' dxi'a

30 ;Bizxa caz gnaru' na'a? Chguladél-li'né' nuhudacqué' tsahui' lahué' Dios bonni' cun-
ababqué'Israel len cutu gulaza gulabé'é luhudaqué' tsahui' lahué' Dios, san nuhudacqué'
tsahui' le ta'yejlé'é Dios. 31 Na'a, zal-la' gulazi gulabg'é bonni' Israel luné' ca rna bé' zxba
queé' Dios, le ral-la' gun ga lacqué' tsahui', cutu bdél-li'cné' le ral-la' gata' quequé' le
tuné' ca rna bé' zxba na'. 32 ;Bizx quié na' guc cni? Cni guc, le cutu gluné' cni lu yél-la'
rejlé' quequé' Dios, san racz quequé' glé'nné' luné' ca rna bé' zxba na', ati' qui 1€ ni na'
gulachixiné', o huac gnaru'": Yajchégu'qué'lu 1é na' naz{' lei: Guiéj Ga Nu Rajchegu'. 33 Ca
nac 1é ni naytj lu guich la'y, rna:
Gul-yd. Uzéba'-né' yodz Sién bonni'
Gaqué' ca guidj ga nu tsajchegu’,
Guidj na' gun ga nu gchixi gnigui.
Nu tsejlé' Lé', cutu ca' utui'i nu na'.

10

1BScha'adau, le rzé ladxa'a len le rnaba' lahué' Dios guné' quegac bunéch Israel nac
guné' ga lulé'. 2Runa' Ina' lau quequé', gdu ladxi'qué' tui' ladxi'qué' Dios, san clég len
y6l-1a' rejni'i gdu. 3 Cutu n6zcné' ca runé' Dios, runzé' ga nacru' tsahui', san té'nné'
lun cuinqué' tsahui' racz quequé', len cutu ta'cu'é n6xj ladxi' lahué' Dios quié gac guné'
lequé' tsahui'. 4 Budx bené' Cristo le ré'ni gun zxba queé' Moisés, bené' ga gac luhudac
tsahui' yugu'té nup la'yejlé' Le'.

5Canac qui nu hudac tsahui' le run ca rna bé' zxba queé' Dios, buzujé' lu guich Moisés
le rna cni: “Bonni' na' guné' gduté ca rna bé' zxba na', soé' gbané' le guné' cni.” ¢ Na'a,
ca nac qui nu hudac tsahui' le rejlé' Dios, rna cni: “Cutu gnau' lu icj ladxi'da'u, cugnau':
(nuzxa caz cuen ni' yehua' yuba?”, 1€ na' nac, quié nu gun ga huétjé' Cristo, 7 len cutu
gnau'": “;Nuzxa caz huétj ga dé latj qui nup chnatgac?”, 16 na' nac, quié nu gun ga cuené'
Cristo, urujé' lu yol-la' gut. 8Na'a, ;bizxa caz rna? Cni rna: “Gal-la' ga zu' zoacz xtidzé'é
Dios. Lu ru'u len lu icj ladxi'da'u zoa xtidzé'é na'.” Lé ni nac didza' qui le réjlé'ru' Dios
runtu' Iban qui, rnatu': 2 “Chqui' didza' gu'u gac bé' Jestis naqué' Xanu', len huayéjlé'u

gdu ladxu'u Dios buspané' Lé' lu y6l-la' gut, uldu'li'.” 10Luicj ladxi'dau'ru' réjlé'ru' Jests
quié gacru' tsahui' ati' len didza' rui'ru', rului'ru' lahui le naqué' queéru' Jesucristo quié
ularu'.

11 Nayyj lu guich la'y le rna: “Cutu ca' lutui'i yugu'té nup ta'yejlé' L€'.” 12 Dios, la'
tuz ca rui' ladxé'é yugu' bonni' judio lenca' bonni' gduté yodzlyd, le naqué' Xanqué'
yugu'té' 1éczé' Xanru', len naptsqué' bi unddzjé' quegac yugu'té nup tu'lidz Lé'. 13 Ca
nac 1é ni naydj lu guich la'y, rna: “Lula yugu'té nup lulidz L&' Xanru'.” 14 ;Nacx gac
lulidzé' Lé' chqui' cutu ta'yejlé'é Lé'? ;Nacx gac la'yejlé'é Lé' chqui' gatga gulayonné' ca
nac queé'? ;Nacx gac la'yonné' chqui' nutu nu zoa nu gun lban lauqué'? 15 ;Nacxcz gac
luné' Iban chqui' nutu nu gséla' lequé'? Ca nac 1€ ni naytj lu guich, rna: “Bica' bagac nup
na' la'dxiné' ga nacud' bonni' rjenqué' Iban qui le rbequi dxi ladxi'ru', len tuné' Iban qui
didza' dxi'a.”

16 Na'a, clég yugu'té' gulazi' lu na'qué' didza' dxi'a. Ca nac lé ni, Isafas gné'": “Xan,
(nuzxa caz gyejlé' le bentu' lban qui?” 17 Cni nac, la'yejlé' Lé' nup la'yoni, ati' 1é na'
ral-la' la'yoni nac xtidzé'é Cristo.

18 Na'a rnia": “;Naru' cu gulayonné'?” Le nacté gulayonné', ca na' nayuj lu guich la'y,
rna:

Gduté yodzlyt gulaydn chi'iqué';

Yugu'té latj guladxin xtidza'qué'.

1918zca' rnia": “;Naru' cu glaquibe'iné' 1€ ni bonni' Israel?” Le nacté glaquibe'iné' lei.
Garzu lau, bé'é didza' uldz queé' Dios Moisés, gné':

Guncza' ga uzxé'ili',

Le gdxi'ida' bunach cunababgac Ibi'ili'.

Ni'a quegac bundch cuta'yejni'i guna' ga leyli'.

20 Gdod ni' guctsqué' rugu ladxi' Isafas na', bé'é didza' uldz queé' Dios, gné":

Guladzoli neda' nup cutu gulaguilj neda'.

Bului' lahua' lauqué' bénni' cutu gulanabé' neda'.

21Na'a, ca nac quequé' bonni' Israel, bé'é didza' ulaz queé' Dios Isafas na', gné': “Gdu dza
buli na'a, bulidza' bunéch cutin ca rna xtidza'a len ta'dd'baga' neda'.”

11

Nup nulagac ladj bundch Israel

1Na'arnia" ;Naru' nubij ladxé'é bunach Israel Dios? Cutu ca' nac cni. Néda'cza' naca'
bonni' Israel. Naca' zxi'n xsoé' Abraham, len nababa' di'a dza queé' Benjamin, zxi'nczé'
Israel na'. 2Dios cutu nubfij ladxé'é bunach queé', nup na' gréczé' queé' dza ni'té. ;Naru'
cu ndzili' 1é na' naytj lu guich la'y ca na' bené' Elfas? Bulidzé' Dios len buquié' bunich
Israel, gné": 3 “Xan, chguludédcdé' bonni' glu'é didza' uldz quiu', len guluquindjé' yugu'
bcugu la'y quiu' ga buzégui'gactu'-ba' lau' Li' boa' bédxdau'. Tuza' neda' naga'na' quiu',
ati' té'nné' ludoddé' ca' neda'.” 4 Na'a, ;bizxa didza' bubi'é Dios? Cni gné': “Nun
chi'igaccza'-né' quia' tsonnlalj yu chi gayu'é bonni' cutu tu'zechu zxibqué' lau bdau'
guidj na' nazi' lei Baal.” 5Lézca' cni nac dza ni zoaru' na'a, naga'ngac la'gac bundach Israel,
nup na' groczé' queé' Dios le ruzd' ladxé'é cni quequé'. ¢ Chqui' nac le ruza' ladxé'é cni
quequé', cutu nac ni'a qui tu le gac luné'. La'naru' guc ni'a qui tu le gac gunru', 1€ na'
ruza' ladxé'é queéru' Dios cutur gac tu le ruzd' ladxé'é queéru'.

7 ;Bizxa caz gnaru' na'a? Lé na' gulaguiljé' bonni' Israel, cutu guladél-li'né', san
chguladél-li'né' lei nup ni' groczé' queé' Dios, ati' yezica'ré' na', Dios bené' zid icj
ladxi'dau'qué'. 8 Ca nac lé ni nayyj lu guich la'y, rna: “Dios bené' ga nacqué' chul nit.”
Cni bené', len zal-la' gac 1a'lé'iné' le runé' len la'yonné' xtidzé'é, cutu ca' nayéjni'cné'.
Cni nac quequé' ga rdxinté dza ni zoaru' na'a. ° Ca nac 1€ ni bé'é didza' ca' David, gné":
Luhu&éc le la'z6n lequé' Ini quequé’

Len ca tu yal-lj ga la'rdling'.
Lac ca' le lun ga la'chixiné',

Len ca tu le uzi' la lequé'.
10 La'chul yo6j lauqué!, cui la'lé'ing',
Len tsaz la'yechu cidzu'qué' lu'é yua'.

Ca gac luld bundch cunacgac judio

11 Na'arnia': ;Naru' gulachixiné' bonni' judio ga bdxinté gulanitié' tsaz? Cutu ca' guc
ca', san guladd'bagué'é xtidzé'é Dios, ati' na'a Dios ru'é latj luld nup cunacgac judio quié
guné' ga luzxé'iné' lequé' bonni' judio. 12 Le gluné' bonni' judio, gulachixiné', ben ga
bdxin quegac bunach y6dzlyt ni le nac ca tu yol-la' tsahui'. Chqui' cni guc, guta' yol-1a'
tsahui' quegac nup cunacgac judio le gulanitié' bonni' judio, szxdnitér gata' quegac
bunéch y6dzlyu ni cati' luhuéaqué' queé' Dios bonni' judio na'.

13 Na'a répa' Ibi'ili' cunacli' judio, rnia': Le naca' gbaz nas6lé'é Dios laugac nup
cunacgac judio, runa' zxén lé na' dé lu na'a 14 quié nazx ca' huac guna' ga luzxé'iné'
Ibi'ili' bénni' uladz quia', len cni guna' ga lulé' la'qué'. 15 Chqui' guluhudac queé' Dios
bunéch nacud' gdu y6dzlyt le gulunitié' xlatjqué' bonni' judio, szxdnitér gata' quegac
bunéch yodzlyd na' cati' luhudazié' xlatjqué' na'. Gac ca rac cati' tu'bdn nup chnatgac.
16 Chqui' rgu'ru' quizi queé' Dios cua nildau' rubijru' zi'al, 1ézca' cua na' nagd'n nac quizi
queé', len chqui' uzoaru' quizi queé' Dios luf yag, 1ézca' lac quizi queé' zxuza' né'i yag
na'.

17 Nacqué' la'qué' bonni' judio ca zxuza' né'i tu yag olivo nardgugac, ati' lbi'ili',
ca zxuza' né'i tu yag olivo gui'a, yajta'li' yag olivo dxi'a na', buazli' xlatjgac nup na'
grugugac, len ruzi'li' xbey luf len xchoni yag olivo dxi'a na'. 18 Qui lé ni na', cutu gun
ba zx6n cuinli', cu uzoali' tsla'l nup nacgac ca zxuza' né'i na' nardgugac. Chqui' run ba
zx6n cuinli', ral-la’ gndzili' clég Ibi'ili' rugaguli' luf yag na', san luf yag na' rugagu Ibi'ili'.

19 Nazx ca' gnau": “Gularugu zxuza' né'i yag na' quié gac tsazia' neda' xlatjgac.”
20Nacté didza' ru'u, san gularugué' le cutu gulayejlé'é ati' yajta'u li' yag na' le réjlé'u Dios.
Qui lé ni na', cutu ral-la' gun ba zx6n cuinu', san ral-la' gddxinu' Dios. 2! Chqui' bené'
leygac zxguia' Dios, nup na' nacgac gdu zxuza' né'i yag dxi'a na', guné' zxguia' ca' li".
22Byutsca' na'a canaqué' dxi'i ladxi' Dios, len ca runtsqué' ca' zxguia'. Le nacté runtsqué'
zxguia' nup na' gulachixi, san naqué' dxi'i ladxi' len li'. Qui 1€ ni na', ral-la' giinteczu' le
rajldz yol-la' dxi'i ladxi' queé' na', cui gchugué' ca' li' lu yag queé' na'. 23 Lézca' cni gac
quequé' chqui' cutu luga'né' lu yol-1a' curejlé' quequé', tsajta'qué' leyubl lu yag na', le
napé' Dios yol-la' huac guné' ga tsajta'qué' lei leyubl. 24 Nacu' li' ca zxuza' né'i grugu lu
yag olivo gui'a len yajta'u yag olivo dxi'a ga nutu nu udé' zxuza' né'i yag gui'a. Szxdnitér
huac quequé', nup nacgac ca zxuza' né'i gdu qui yag dxi'a na', huac tsajta'qué' leyubl lu
yag quégacczé' na'.

Ca gac luld bundch Israel

25 Bdcha'adau', ré'nda' gndzili' 16 ni bgachi', cui gun ba zx6n cuinli' ca nac yol-la'
rejni'i queéli'. Guluhudéc zid ladxi' la'gac bundch Israel, ati' cni lacqué' ga gdxinr dza
chnayazgac ga rna bé'é Dios yugu'té bunach cunacgac judio, nup na' ral-la' lula. 26 Téd
na' gata' latj lulé' ca' ytigu'té bonni' Israel, ca na' naytj lu guich la'y, rna:

Gruj Sién Nu rusla,

Len ugua le cunac nungac zxi'n xsoé' Jacob.
27 1€ ni nac didza' dzag gunlena' lequé'
Cati' ugua' dul-la' nabaga'qué'.

28 Cni nac, guladd'bagué'é didza' dxi'a ati' Dios nubij ladxé'é lequé' quié gac ulali'
Ibi'ili", san nadxi'iné' ca' lequé' Dios, le groczé' queé' xuz xtau'qué'. 29 Tsaz runddzjé'
Dios le runddzjé', len tsaz rulidzé' bundch. 30 Ca na' nac queéli', zi'atél cutu benli' ca rna
xtidzé'é Dios, ati' na'a ruhuechi' ladxé'é Ibi'ili' Dios le cutu gluné' ca rné' bonni' judio,
31]ézca' cni nac quequé' na'a, cutu tuné' ca rné' Dios, san cni gacz ga gdxinr dza huechi'

ladxé'é lequé' Dios, le ruhuechi' ladxé'é 1bi'ili' na'a. 32 Dios bubij ladxé'é yigu'té bunach
quié la'déd'bagué'é xtidze'é, quié gac huechi' ladxé'é yugu'té'.

33 ZxOntér nac yol-la' tsahui' queé' Dios, 1€ na' nac y6l-la' rac zxon len ydl-la' rejni'i
queé'. Nutu nu gac tsejni'i le nuzéé' Dios guné', len cutu gac nu gnozi yugu' le runé' Dios.
34 ;Nuzxa caz gyejni'i le gza' ladxé'é Xanru'? ;Nuzxa caz buzejni'i Lé'? 35 ;Nuzxa caz bi
bunddzj queé' Dios quié gun baytidx bi ubi'é Dios qui? 36 Ytigu'té le dé narujgac lu né'é
Dios, len tac lu né'é, len nacgac quié uzi'é xbeygac. Gactecz queé' Dios yol-la' ba. Ca' gac.

12
Ral-la' udéd cuinru’ quizi queé' Dios

1B6chi' Iza'adau'. Ruhuechi' ladxé'é ré'u Dios. Qui 1é ni na' rata'yua' lauli' uddd cuinli'
lu né'é Dios, gacli' ca tu le nac ban rgu'ru' lu né'é Dios, quié gacli' quizi queé', le gac
tu le gdzag ladxé'é Dios. Lé ni ral-la' gunli', le rajloz le rej ladxi'ru'-né' Dios. 2 Cutur
gunli' la' tuz ca tun bundach dza ni zoaru' na'a, san gul-gac bunach cub le nucubé' Dios
icj ladxi'dau'li'. Gul-gtn cni quié gac gndzili' le nac dxi'a ré'nné' Dios gunli', 1é na' rdzag
ladxé'é, len le nac gdu.

3Na'a, le zoa le buza' ladxé'é quia' Dios, répa' yugu'téli': Cutu gun ba zx6n cuinli', le
cural-la' gunli', san ral-la' gacli' n6xj ladxi' ca rbequi icjli', tsca nac yol-la' rejlé' queéli'
Dios le benné' qui queéli'. 4 Ca na' nac tuz gdu ca naya' nabinru', zal-la' zian le nagudi'
dzéglenru', len clég tuz dxin tun ydgu'té le zian na' nagudi' dzaglenru', 5 lézca' cni nac
queéru'. Zal-la' zianru' zoaru', nacru' ca tuz le naya' nabinru' le nacru' tuz len Cristo,
ati' qui 1€ ni na' ydgu'téru' nacru' tuz turu' len yeturu'.

6 Tu turu' dé lu na'ru' tu le benné' queéru' Dios, ati' nadza'gac tu tu tsca nac le
buzd' ladxé'é qui queéru'. Bonni' na' Dios bunddzjé' queé' gu'é didza' uldz queé',
tsca rejlé'é Lé', ral-la' gu'é didza' bonni' na'. 7 Bénni' na' Dios bunddzjé' queé' guné'
xching', dxi'adau' ral-la' guné' dxin na'. Bénni' na' Dios bunédzjé' queé' usédné' bundch,
dxi'adau' ral-1a' usédné' bunach. 8 Bonni' na' Dios bunédzjé' queé' uzéjni'né' bunach,
dxi'adau' ral-la' uzéjni'né' lequé'. Bonni' bi unddzjé' qui nu yubl, gdu ladxé'é ral-la'
unddzjé'. Bonni' rna bé'iné' bundch, gdu ladxé'é ral-la' guné' cni. Bonni' raclené' 1zé'€,
len y6l-la' rudziji ral-la' guné' cni.

Yugu' le ral-la’ gun nu naqui queé’ Cristo
9Ral-la' gdxi'ili' Iza'li' gdu ladxi'li".
Gul-cuasi le cunéc.
Gul-giif' 14dxi'li' gunli' le nac dxi'a.
10 Gul-dx{'i-cné' 1za'li' ca nadx{'igacli'-né' bochi'czli'.
Ca runli'-né' ba la'n lza'li' ral-la' gunli' ga gacré' blau 1za'li' ca nacli' la' cuinzli'.
1 Gul-tiptecz ladxi'li' len cutu gacli' zxhuéd.
Gul-gtin xchiné' Xanru' gdu ladxi'li".
12 Gul-dziji le zoa le runli' 16z.
Gul-c6z zx6n ladxi' cati' bi rzaca' rgui'li'.
Gul-lidzteczé' Dios.
13 Gul-nodzj quegac bunéch queé' Cristo tsca nayadzjcné'.
Gul-giif' 1atj ga la'cud' nup ta'dxin queéli'.
14 Gul-ndb-né' Dios guné' dxi'a quegac nup ta'bia ladxi'gac Ibi'ili'.
Gul-néb gac dxi'a quequé', len cutu udxiali' lequé' do'.
15 Gul-dzijilen nup tu'dziji.
Gul-c6dxlen nup ta'bddx.
16 Gul-gac tuz len lza'li".
Cutu gun ba zx6n cuinli', san gul-gtin-qué' tsazxdn bénni' nox;j ladxi'.
Cutu gaquili' chnadél-1i'li"' y6l-la' rejni'i gdu.

17 Nutu nu ubi'ili' qui, cu gua'li' dé' qui nu rua' dé' queéli'.
Gul-gin dxi'a quegac yugu'té bunéch.
18 Chqui' huac, tsca saqui'li', gul-c6z dxi'a len ytigu'té bunach.

19B5chi' 1za'adau!, cutu uzi' lali' bunéch la' Ibi'izli', san gul-giif' latj ubi'é Dios quegac
bunéch na', le nayuj lu guich la'y le rna: “Néda'cza' uzi' la'. Neda' ubi'a quegac bunach.”
Cni gné' Xanru' Dios. 20Lézca' cni rna: “Chqui' zoé' bonni' curdzagué' li' dxi'a len rduné',
bé'é le gahué'. Chqui' rbidxé' nis, bé'é le gui'jé'.” Cati' gunu' cni, gunu' ga utui'né' bénni'
na'. 21 Cutu gu'u latj uxicj li' le cundc, san buxicj le cunéc na', ugunu' dxin le nac dxi'a.

13

Lytigu'téli' ral-la' gunli' ca ta'né' bénni' ytlahui'. Dioscz budédé' lu na'qué' yél-la'
una bé' napqué', len nucu'é xlatjqué' bonni' ni dé lu na'qué' yol-la' und bé'. 2Qui 1€ ni
na', nurdd'baga' yalahui' rdd'baga' le nuz4é' Dios, ati' nup ta'dd'baga’ cni, grugu quegac.
3Nacu'é bonni' yalahui', clég quié luzeyné' ba nadx nu run le nac dxi'a, san quié luzeyné'
banadxnurua'dé'. Chqui' ré'nnu' gunu' ga cutu luzeyné' li' ba nadx, ben le nac dxi'a, ati'
uruju' dxi'a lauqué'. 4 Naqué' bonni' yulahui' ni'a né'é Dios quié gaclené' li', san chqui'
runu' le cundc, ral-la' gddxinu', le cutu nu'é daduz xuyag yulahui'. Naqué' ni'a né'é Dios
quié uzi' 1&', guné' zxguia' nu rua' do'. 5 Qui 1€ ni na' run bayudx gunli' ca rné' bénni'
na' dé lu né'é, clégz le budodé' Dios lu né'é guné' Ibi'ili' zxguia', san 1ézca' quié soa dxiz
ladxi'dau'li' lahué' Dios. ¢ Qui 1€ ni na' ca' rguizxj lazli' qui yalahui', le nacqué' bénni'
yulahui' ni'a né'é Dios len tuné' le nudédé' lu na'qué'.

7 Gul-quizxj yagu'té bunach le ral-1a'li' quequé'. Gul-quizxj lazli' lu na' nu ral-la’'
uquizxj lazli'. Gul-quizxj dumi nu ral-la' quizxjli'. Gul-gadxi nu ral-la' gadxili', len
gul-gtin ba la'n nu ral-1a' gunli' ba la'n. & Nutu nu bi ral-la' gal-1a'li' qui, san tuz ral-la'
gdxi'ili' 1za'li', le chben gdu ca rna bé' zxba queé' Dios nu nadx{'i 1z&'i. 2 Cni ta'nd bé' zxba
na":

Cutu gunu' dul-1a' le rguitsj zxba qui y6l-1a' nutsag na'.
Cutu gdéddu' bunach.

Cutu cuanu'.
Cutu gneu' qui 1za'u le cunécz.

Cutu sé ladxu'u le dé qui 1za'u.

Yugu' zxba ni len ytigu'té zxba yezica', udx gun nu run ca rna didza' rna cni: “Bdxi'ilza'u
ca nadx{'i cuinu'.” 19 Nu na' nadxi'i 1z€'i cutu bi run qui 1zé'i le cunéc. Cni nac, nu na'
nadxi'i 1zé'i run gdu ca rna bé' zxba queé' Dios.

11 Gul-gtin cni le ndzili' ca rac dza ni zoaru' na'a, len ndzili' ca' chbdxin dza uspan
ladxi'li' ca rubdn nu chgux, le chzoar gal-la' dza ularu' lu le cunéc ca guc cati' ni' gzu
lauru' réjlé'ru’ Cristo. 12 Ga zoaru' na'a nac ca chdzg'l, ati' chzoa téd rél na', san ga na'
zoé' Cristo nac ca lahui' dza ati' chzoa tsajsoaru' ni'. Qui I€ ni na' ral-1a' uca'nru' le tun
bunich ga chul x6hui'. Ca na' rugacu cuiné' le run chi'i [&' lu gdil-1 bonni' rijé' gdil-1,
ral-la' taru' lu yen{' queé' Dios, le gun chi'i ré'u lu na' tu' x6hui'. 13 Quié gunru' cni ral-la'
gunru' dxi'a ca ral-la' gun nu rda lahui' dza. Cutu ral-la' sadxiru' len cutu gagulé'ru'.
Cutu ral-la' gunru' le cundc len clég le gun ditj ré'u. Cutu ral-la' til-lenru' lza'ru' len cutu
uzxé'iru' Iza'ru'. 14 Na'a, ral-la' un cuinli' lu icj ladxi'dau'li' ca naqué' Xanru' Jesucristo,
len cutu giii' 1adxi'li' gunli' le rzé ladxi'li' lu y6l-la' bunachz queéli'.

14
Cutu si' quidza'ru' bochi' lza'ru'

1 Gul-giif' latj gun tsazxdn Ibi'ili' nu rejlé' Cristo zal-la' cutu nac gdu ca rejlé' L&' nu
na'. Cutu til-lenli' nu na' ca nacgac le runi nu na' huac nu gun. 2 Ca nac lé ni, nacu'é
bonni' runi lequé' huac lahué' yigu'té le tagu bundch, san yela'qué' bonni', cunac gdu
cata'yejlé'é Cristo, tahué' tuzle raz ruzoaru'. 3Na'a, bonni' na' rahué' ytigu'té cutu ral-la'
uz6é' tsla'l bonni' cutu rahué' yagu'té, len lézca' cni, bonni' na' cutu rahué' yugu'té

cutu ral-la' si' quidzé'é bonni' na' rahué' ylagu'té, le nazi' lu né'é Dios gropé' bonni' na'
ta'yejlé'é Cristo. 4 jNuzxa caz li', rzi' quidzu'u bonni' huen dxin qui nu yubl? Bénni' na'
naqué' huen dxin queé' Dios, lahué' Xanczé' urujé' tsahui' o cutu urujé' tsahui'. Urujé'
tsahui' lahué' Dios, le gunczé' Xanru' Dios ga urujé' tsahui'.

5Nazx ca' zoé' bonni' runré' zx6n tu dza ca runé' zxon yezica' dza, ati' bonni' yubl, tuz
caruné' zxon ytigu'té dza. Tu turu' ral-la' usédtscaru' chqui' nac dxi'a le runru'. ¢ Bénni'
na' runé' zxon tu dza, runé' lei zxdn quié tsej ladxé'é Xanru', ati' bonni' na' cutu runé'
zx0n dza na', quié tsej ladxé'é Xanru' cutu runé' zxén dza na'. Lézca' cni, bonni' na'
rahué' yagu'té, rahué' cni quié tsej ladxé'é Xanru!, le ré'é Dios: “Xclenu'”, ati' bonni' na'
cutu rahué' yugu'té, cutu rahué' lei quié tsej ladxé'é Xanru', len ré'é ca' Dios: “Xclenu'.”

7 Cutu zoé' nabané' queézé' nitGé' bonni' ladjru' ré'y, len cutu ratié' queézé' nitué'
bonni'. 8Chqui' zoaru' nabanru', quié tsij ladxi'ru'-né' Xanru' zoaru' nabanru', len chqui'
gatru', quié gac yol-la' ba queé' Xanru' gatru'. Cni nac, chqui' zoaru' nabanru' o chqui'
gatru', ndquiczru' queé' Xanru'. 2 Qui 1€ ni na' ca' gutié' Cristo len bubané', quié¢ gaqué'
Xangac nup chnatgac len nup nabangac.

10Na'a li', ;bizx quié rulag yudxu' bochi' Iza'u? ;Bizx quié ruzi' tsla'l bochi' 1za'u?
Yugu'téru' gdxinru' lahué' Cristo ga cuequi xbeyné' ré'u. 11 Ca nac 1€ ni naytj lu guich
la'y, rna:
Rné' Xanru": “Ni'a quia' néda'cza',
Luzechu zxibgac lahua' neda' yugu'té bunach.
La'guixjo' yalj lulu naca' Dios.”
12 Cni nac, cuequi xbeyné' ydgu'téru' Dios.

Cutu gunru' ga gchixi gnigné' bochi' lza'ru'

13 Qui lé ni na', cutur ral-la' uldg yudxru' 1za'ru', san ral-la' gun yudxru' cui gunru' ga
gchixi gnigné' bochi' Iza'ru', len cui gunru' ga guné' dul-la' 1za'ru' na'. 14 Nozczda' cutu
bi dé le rdguru' le gac gun ga cutur nacru' dxi'a lahué' Dios, ati' rajléz Ié ni didza' bé'é
Xanru' Jests. Chqui' rdquiné' boénni', zoa bi gac gun ga cutur naqué' dxi'a lahué' Dios,
queé' bonni' ni, cni nac. 15 Chqui' rushui'nnu' bochi' 1za'u, le ragu' le runi 1é' cural-la'
gaguru!, cutu runu' ca ral-la' gun nu nadxi'i bochi' 1z&'i. Cutu bi ral-1a' gagu' le gun ga
gac chop ladxé'é bonni' na', gutié' Cristo ulaz queé'. 16 Qui lé ni na', cutu bi gunli' le gun
ga la'né xShui' bunéch qui le runi Ibi'ili' nac dxi'a. 17 Cati' rna bé'iné' ré'u Dios, cutu
rui' ladxi'ru' le gui'j gdguru', san rui' ladxi'ru' gacru' tsahui' len soaru' dxi ladxi', len
udzijiru!, yugu' le gac gunru' le zéalené' ré'u Dios B6' La'y. 18 Nuti'téz nu run xchiné'
Cristo ca nacgac l€ ni, run le rdzag ladxé'é Dios, ati' urdj dxi'a laugac bunach.

19 Qui 1é ni na' ral-1a' gunru' le lun ga gata' quegac bunéch le rbequi dxi ladxi'ru', len
le lun tsutsu turu' yeturu' ca réjlé'ru' Cristo. 20 Cutu bi ral-la' gagu' le gun ga gac chop
ladxi' nu na' nuzéé' Dios. Nacté le ta'nd bunach: “Yugu'té dé latj gdguru'”, san gunru'
le cunéc chqui' gunru' ga gchixi gnigné' 1za'ru' ni'a qui 1€ na' raguru'. 21 Dxi'ar gac cutu
gagu'béla' len cutu gui'ju' xisi uva, len cutu bi gunu' le gun ga gchixi gnigné' bochi' Iza'u,
o le gun ga gac chop ladxé'€, o le gun ga huéta' ggul ladxé'é ca rejlé'é Cristo. 22 Chqui'
réjlé'u dé latj bi gunu', ral-la' gunu' cni lahué' Dios ga zu' tuzu'. Bica' ba bonni' na' cutu
ruxds 18" 1adxi'dau'hué' ni'a qui 1& na' runi 1&' dé latj guné', 23 san bonni' na' rac chop
ladxé'é ni'a qui le rahué', nabagué'é zxguia!, le runé' le cutu runi l&' dé latj guné'. Nac
dul-la' yagu'té le runru!, le cutu runi ré'u dé latj gunru'.

15

Gunru' le rdzag ladxé'é bochi' lza'ru'
1Qui lé ni na', chqui' nacru' tsutsu ca réjlé'ru' Cristo, ral-la' gua' glenru' nup na' néta'
nagul ladxi'gac ca ta'yejlé' Cristo. Cutu ral-la' gunru' le rdzag ladxi'ru' la' cuinzru'.
ZYtgu'téru' ral-la' gunru' le rdzag ladxé'é bochi' 1za'ru' quié gac dxi'a queé', len gdip
ladxé'é ca rejlé'é Cristo. 3 Cni ral-la' gunru!, le cutu bené' Cristo le bdzag ladxé'é la'

cuinzé', san guc queé' ca na' nayuj lu guich la'y, rna: “Dubaga'gac neda' didza' xchui'
glui' nup gulané xéhui' quiu' Li', Dios.” 4 Yugu'té le guluzujé' lu guich la'y dza ni'té,
guluzujé' lu guich quié usédi ré'u. Lé na' nayj lu guich la'y run ga rbézru' zxon ladxi'
len ruhui' zx6n ré'u. Qui 1€ ni na' zoa le runru' 16z. 5 Rnabda'-né' Dios, Nu run ga
rbozru' zxon ladxi' len Nu ruhui' zx6n ré'u, guné' ga gacli' tuz ca runi Ibi'ili', gacli' ca
na' ré'"mné' Jesucristo. 6 Cni ral-la' gunli' quié gacli' tuz, tsazxdn cu'li'-né' ysl-la' ba Dios,
Xuzé' Xanru' Jesucristo. 7 Qui 1€ ni na', quié gac y6l-1a' ba queé' Dios, gul-si' lu na'li'
tuli' yetuli' ca na' Cristo gzxi' lu né'é ca' ré'u. & Cni ral-la' gunli', le répa' lbi'ili": Bidé'
Jesucristo, guclené' bundch judio ati' cni bulu'é lahui nac gduté li didza' ru'é Dios, ati'
bené' ga guludxin le gzxi' lu né'é Dios unddzjé' quequé' xuz xtau'tu'.

La'yoni didza' dxi'a bundch gza'a

9Bidé' ca' Cristo quié bené' ga la'gd'u Dios ydl-la' ba nup cunacgac judio le ruhuechi'
ladxé'é lequé' Dios. Ca nac lé ni nayyj lu guich la'y, rna:
Qui 1€ ni na', laugac bundch gduté yodzlyq,

Ulu'a lahui le nacu' Li',

Len gul-la' quiu' y6l-la' ba.

10 Ga yubl nayj lu guich la'y, rna:

Lbi'ili', bundch gduté yodzlyd,
Gul-dzijilen bundch queé' Dios.

11 Ga yubl naytj ca' lu guich la'y, rna:
Gul-cu'é Xanru' yol-la' ba,

Yugu'téli' cunacli' judio.

Gul-tsij 1adxi'li' Lé',

Yugu'téli' zoali' gduté yodzlya.

12 ézca' cni buzujé' lu guich Isafas le rna:
Gla' lahui Nu nabab di'a dza queé' Isai.
Gac blau Nu na' quié gna be'i nup cunacgac judio.
Nup ni lun 16z Lé'.

13Rnaba' lahué' Dios, Nu run ga runru' 16z, guné' ga udzijitsquili' len ga soali' dxi ladxi'
le réjlé'li' Lé', len guné' ga gac gdu ca runli' 16z, le zoalen Ibi'ili' y6l-la' huac queé' Dios
Bo' La'y.

14Bgchi' 1za'adau'. Chnoézczda' runteczli' le nac dxi'a len détsca queéli' yol-1a' rejni'i
quié gac uzéjni'li' 1za'li'. 15 Na'a naca' rugu ladxi', ruzuja' queéli' lu guich ni, bécha'a,
rusd'a ladxi'li' le zoa le buza' ladxé'é quia' Dios. 16 Qui 1€ ni na' runa' xchiné' Jesucristo
laugac bunach cunacgac judio, len runa' Iban qui didza' dxi'a queé' Dios, quié gac ugu'a
lu né'é Dios bunéch cunacgac judio, nup na' groczé' queé' Lé' Dios Bo' La'y. Lacqué' ca tu
le rgu'ru' lu né'é Dios, le rdzag ladxé'é Lé'.

17 Na'a, le rdnlena’ tsazxdn Jesucristo dxin, dé lu na'a gdzag ladxa'a ca nac le nuna'
lu xchiné' Dios. 18 Lézca' rurdguida' gnia' ca nac 1€ na' bené' Cristo lu na'a neda', bené'
ga tun ca rna xtidzé'é Dios bundch cunacgac judio. Lé ni bené' L&', buguné' dxin didza'
bé'a neda' len yugu' dxin bena' neda'. 1° Lu na'a neda' buguné' dxin ca' le nacgac bé'
bulu'é lahui Lé' len yugu' yol-la' huac zx6n bené', len y6l-la' huac queé' Dios B&' La'y
gzoalen neda'. Cni guc, gzu lahua' runa' Iban lu y6dz Jerusalén, ati' gdu zbi'il ga rdxinté
luyt irico, chnuna' lban qui didza' dxi'a ca nac queé' Cristo. 20 B&' ladxa'a bena' lban
qui didza' dxi'a ga cutu gulayoni bunach ca nac queé' Cristo. La'naru' guna' lban ga
chgulayoni bunach, guna' neda' ca runé' bénni' ruguel-1€'é lahui dxin zxén chnuné'
bonni' yubl. 21 Ca bena' neda' nac ca na' nayu;j lu guich la'y, rna:

La'le'i nup nacud' ga nutu nu ben lban queé' L&',
Len la'yejni'i nup gatga gulayoni ca nac queé'.

Ré'nné' Pablo tsijé' Roma

22Qui 1€ ni na', zal-1a' zian lzu gu'nda' guida' ga zoali', cutu guc guida'. 23Na'a, chbudx
bena' dxin quia' yugu' latj ni, len chré'nda' zian iz guida' ga zoali'. 24 Qui lé ni na',
cati' tsija' luyu Espafia, téda' ga zoali' Ibi'ili', le runa' 16z duyua' Ibi'ili', len udzijlenda'
Ibi'ili". T6d ni' huac ugu'li' neda' noz. 25 Na'a ral-la' tsija' Jerusalén, tsju'a ni' tu le gaclen
nup ni' ndquigac queé' Cristo. 26 Cni guna', le guladzag ladxi'qué' bonni' nacu'é luyt
Macedonia len luyt Acaya, gulutubé' bi tu'nédzjé' quegac bunéch yechi' dzaggac bunach
queé' Cristo, nacu'é Jerusalén. 27 Guladzag ladxi'qué' bonni' cunacqué' judio gluné' 1€ ni.
Le nacté nac tu le tal-1€'é quegac bunéch judio ni'. Chqui' bénni' cunacqué' judio tu'zi'é
xbey le nacgac queé' Dios ni'a qui le nungac bundch judio, lézca' ral-la' 1aclené' bunach
judio na', luguné' dxin le dé quequé'. 28 Qui l€ ni na', cati' udx udéda' lu na'gac bunach
judio 1é na' gulunédzjé' bonni' ni, ni'r téda' ga zoali' Ibi'ili' cati' tsija' luyt Espafia. 29 Cati'
%uj@[a' ga zoali', runa' 16z gdxinlena' ydgu'té le ruzi'ru' xbey ni'a qui didza' dxi'a queé'

risto.

30 Ni'a queé' Xanru' Jesucristo len ni'a qui yol-la' nadxi'i ruchizié' icj ladxi'dau'ru’
Dios BG' La'y, rata'yua' lauli', bdcha'adau', ulidzli'-né' tsazxén len neda' Dios, gnabili'-né'
gaclené' neda'. 31 Gul-ndb lahué' Dios guné' ga uld' neda' lu na'qué' bonni' cuta'yejlé'é
nacu'é luyu Judea, len guné' ca' ga la'dzag ladxi'qué' la'zi'é 1€ na' tsju'a bonni' nacqué'
queé' Cristo, nacu'é Jerusalén. 32 Gul-nab ca' lahué', chqui' nac ca ré'nné' Dios, gunné'
neda' latj gdxina' queéli' len ydl-la' rudziji quia', quié uz{' ladxi'lena' lbi'ili'. 33 Na'a
rnabda'-né' Dios, Nu run ga zoaru' dxi ladxi', séalené' yugu'téli'. Ca' gac.

16

Tu'gdp Dios lza'gac bundch queé’ Cristo
1Rgu'a-nu lu na'li' Febe, ngul zanru' da'nu Xanru'. Nacnu ngul huen dxin queé' Dios
dzagnu bundch queé' Cristo lu yodz Cencrea. 2 Uldz queé' Xanru' gul-si' lu na'li'-nu
ngul na', ca ral-la' lun bunach queé' Cristo. Gul-gaclen lénu, unddzjli' queénu biti'téz
bi rquinnu. Lécznu ghclennu bundch zian, len giclennu ca' neda’'.

3 Gul-gép Dios Priscila len Aquilo, nup na' glunlen neda' tsazxdn dxin queé' Jesucristo.
4 Chopé' ni guladodé' ga gzoa banddx latié' qui€ gluné' ga cugatia' neda', ati' répa' lequé":
xclenli', len clég neda'z, san lézca' té'é lequé': xclenli', yagu'té bochi' 1za'ru' nababqué!
gap nacud' bunach queé' Cristo cunacgac judio. 5 Gul-gap ca' Dios bunach queé' Cristo
tu'dubé' lu yu'u lidxqué' Priscila len Aquilo na'. Gul-gap ca' Dios Epeneto, bonni' na'
nadxi'ida'. Bonni' ni gyejlé'é Cristo zi'atél ca yigu'té bundch luyd Acaya. ¢ Gul-gdp
Dios Maria, ngul na' bennu dxin zx6n queé' Cristo ga ni' rudubli' Ibi'ili". 7 Gul-gap Dios
Andrénico len Junias, yugu' bénni' ulddz quia'. Bénni' ni guladziinlené' neda' tsazxdn
lidx guia, len nadél-la'qué' latj blau ladj bonni' gbaz nas6lé'é Cristo. Lézca' gulayejlé'é
Cristo zi'al ca neda'.

8 Gul-gdp Dios Amplias, bonni' na' nadxi'ida' le ndquiné' queé' Xanru'. 9 Gul-gap
Dios Urbano, bénni' na' bénlené' netu' tsazxdn dxin queé' Jesucristo. Gul-gap ca' Dios
Estaquis, bonni' na' nadxi'ida'. 10 Gul-gdp Dios Apeles, bonni' na' nac bé' rejlé'é Cristo.
Gul-gdp ca' Dios nup nacud' lidxé' Aristébulo. ! Gul-gap Dios Herodién, bonni' ulddz
quia'. Gul-gdp ca' Dios nup nacud' lidxé' Narciso, ta'yejlé'é Xanru'. 12 Gul-gdp Dios
Trifena len Trifosa, ngul na' tunnu dxin queé' Xanru'. Gul-gép ca' Dios Pérsida, ngul
na' bennu dxin zx6n queé' Xanru', ati' nadxi'iru'-nu. 13 Gul-gdp Dios Rufo, bénni' ré
queé' Xanru'. Gul-gdp ca' Dios xné'é Rufo na', nacnu ca' ca xna'cza'. 14 Gul-gap ca'
Dios Asincrito, len Flegonte, len Hermas, len Patrobas, len Hermes, lenca' yugu' bochi'
lza'ru' da'qué' Xanru', nacud'lené' lequé'. 15> Gul-gdp ca' Dios Fildlogo len Julia, len
Nereo, len ngul zané' Nereo na', lenca' Olimpas len ytgu'té bochi' 1za'ru' ta'yejlé'é Cristo,
nacud'lené' lequé'.

16 Gul-gap Dios lza'li', unida'li' Iza'li' lu y6l-la' nadxi'i queéli'. Tu'gapé' Dios lbi'ili'
yugu'té bochi' 1za'ru' nababqué' gap nacud' bunach queé' Cristo ni.

17 Na'a, rata'yua' lauli', bécha'adau', gul-gin ga lac bé' nup tun ga grujli' chopl len
tun ga gchixi gniguili', le tu'sédi le cutu rajldz le nazédli'. Gul-cuft ga nacud' bunach
cni 18]e cutu tun xchiné' Jesucristo. Tuné' dxin quié bi gata' quégaczé', len ta'z{' yé'iné'
yugu' bonni' noxj ladxi', tu'guné' dxin didza' n6xj ladxi' len didza' tséjlé'ru' le cunacz.
19 Rzé didza' ca na' runli' ca rna xtidzé'é Xanru', ati' ta'yoni yugu'té bunach. Qui lé ni
na' rudzijda' ni'a qui le runli' Ibi'ili'. Na'a, ré'nda' gacli' sina' gunli' le nac dxi'a, len clég
gunli' le cundc. 20 Dios, Nu run ga zoaru' dxi ladxi', zi'a guné' ga uxicjli' Satands, tu'
x6hui'. Rnaba' lahué' Xanru' Jesucristo uza' ladxé'é queéli' le gaclen Ibi'ili.

21 Rugapbi' Ibi'ili' Dios bi'i Timoteo, bi'i na' riinlenbi' neda' tsazxdn dxin. Tu'gapé' ca'
Ibi'ili' Dios Lucio len Jasén len Sosipater, yugu' bonni' uladz quia'.

22 Neda', Tercio, ruzuja' lu guich didza' ni ru'é Pablo, rugapa' ca' Ibi'ili' Dios, dzagué'
neda' Xanru'.

23 Rugapé' ca' Ibi'ili' Dios Gayo, bonni' ni ru'é neda' latj zoa' lidxé', len ru'é ca' lat;
tu'ddb ni yugu'té bunach queé' Cristo. Rugapé' lbi'ili' Dios Erasto, bonni' yu'u lu né'é
dumf qui y6dz ni. Rugapé' ca' Ibi'ili' Dios Cuarto, bdchi'ru'dau’,

24Rnabda'-né' Xanru' Jesucristo uza' ladxé'é queéli' yugu'téli' le gaclen Ibi'ili'. Ca' gac.

Y6l-la' ba Dios

25 Na'a, rgu'tu'-né' yol-la' ba Dios, Nu gac gun tsutsu lbi'ili' ca nac didza' dxi'a runa'
lban qui, len ca nac Iban runa' ca nac queé' Jesucristo, len ca nac le bulu'é lahui Dios qui
le bgachi' queé', Ié na' bucaché'é Lé' dza ni'té ga bdxinté na'a dza. 26 Na'a chbulu'é lahui
1€ ni yugu' lu guich guluzujé' bonni' glu'é didza' ulaz queé' Dios ca na' gnaczé' Dios, Nu
zoatecz. Na'a rac lban qui laugac ydgu'té bunach quié gac la'yejlé' Cristo len lun ca rna
xtidzé'e.

27 Ni'a qui le bené' Jesucristo, gactecz yol-1a' ba queé' la'z dui Dios, Nu ractércz. Ca'
gac.



1 Corintios 1:1 235 1 Corintios 1:24

DIDZA' ZI'AL BSOLE'E PABLO YODZ CORINTO

Pablo rugapé' Dios bundch queé' Cristo nacu'é Corinto
1Caré'nczné' Dios bulidzé' neda', Pablo, quié gaca' gbaz queé' Jesucristo. Runé' neda'
tsazxon bdchi'ru' Séstenes. 2Rugapa' Dios Ibi'ili', bochi' 1za'adau', rudubli' queé' Dios lu
y6dz Corinto, len nacli' quizi queé' Dios le nacli' tuz len Jesucristo. Dioscz bulidzé' 1bi'ili'
quié gaquili' quizi queé' tsazxdn len ytigu'té nup nacua' ytgu'té latj len tu'lidzé' Dios,
tu'guné' dxin 1é' Xanru' Jesucristo, Xanqué' lenca' Xanru'. 3Rata'yua' lahué' Xuzru' Dios
len lahué' Xanru' Jesucristo uza' ladxé'é queéli' len guné' ga soa dxi icj ladxi'dau'li'.

Yugu' le ruzi'ru' xbey le ndquiru' queé' Cristo

4 Réptecza'-né' Dios: “Xclenu" ca nac queéli', le zoa le buza' ladxé'é queéli' Dios le
nacli' tuzlenJesucristo. >Le nacli' tuz len Cristo, Dios chnagu'tsqué' xnézi queéli' yugu'té
le naqui queé'. Raclené' lbi'ili' ca nac yugu'té didza' rui'li' len runé' ga réjni'li' yagu'té.
6 Cni nac, le gzxi' lu na'li' gdu 14dxi'li' le runtu' Ina' lau ca nac queé' Cristo. 7 Qui 1€ ni
na', cutu bi ryadzj queéli' qui le runné' queéru' Dios BS' La'y, tsal ni rbozli' dza na' gla'
lahué' Xanru' Jesucristo. 8 Léczé' utipé' ladxi'li' quié gac gua' glenli' yagu'té ga gdxinté
dza udx, cui gac nu bi gné queéli' dza ni' huédé' Xanru' Jesucristo. ° Dios runé' ca rné',
len Léczé' bulidzé' 1bi'ili' quié gacli' tuz len Zxi'né', Xanru' Jesucristo.

Narujgac chopl bundch queé' Cristo nacu'é Corinto

10 Ni'a queé' Xanru' Jesucristo rata'yua' lauli', béchi' 1za'adau', gul-gun tuz xtidza'li'
yagu'téli'. Cutu grujli' chopl, san gul-gac tuz ca rza' 1adxi'li', len ca runi Ibi'ili'. 11 Cni
répa' Ibi'ili', bochi' 1za'adau', le gulaguixj6i'né' neda' ca runli' bonni' nacu'é lidxnu Cloé,
ta'né' rdil-1 didza'li'. 12 Lé ni rnia" “Nadz'l didza' rui'li' tu tuli'.” La'li' rnali' da'li
Pablo. Yela'li' rnali' da'li' Apolos. Yela'li' rnali' da'li' Cefas, ati' yela'li' rnali' da'li' Cristo.
13 ;Naru' brujtsé' chopl Cristo? ;Naru' gda'tsa' neda', Pablo, 1€'i yag cruz ulaz queéli'?
¢Naru'bdiltsali' nis quié gacli' tuzlen neda'? 14Répa'-né' Dios: “Xclenu'”, le cutu buquila'
nis nitdr Ibi'ili', san chopzé' Crispo len Gayo. 15 Qui 1€ ni na' cutu gac gnali' bdil-li' nis
quié gacli' tuz len neda'. 16 Lézca' buquila' nis Estéfanas, len nup nacud' lidxé'. Cutu
rajneyda' chqui' buquila' nis nu yubl. 17Bsclé'é neda' Cristo, clég quié uquila' bunach nis,
san quié guna' Iban qui didza' dxi'a. Ru'a didza', san clég lu y6l-1a' rac szx6ni queécza',
cui ucacha'a y6l-la' huac qui le bené' Cristo 1€'i yag cruz.

Cristo napczé' yol-la' huac len yél-la' rejni'i queé’ Dios

18 Nup nacgac chul nit taqui ca'z nac lban runru' queé' Jesus, ca na' gutié' 16 yag cruz,
san ré'u na' nularu', rdquibe'iru' dzag lei yol-la' huac queé' Dios usld ré'u. 19 Cni nac, le
nayj lu guich la'y, rna:

Guna' ga hudac daduz yol-la' rac szxoni
Quegac nup tac szxoni.

Tsla'l uca'na' yol-la' rejni'i

Quegac nup ta'yejni'i szxoni.

20 ;Bizxa caz uzi'tsé' xbey bonni' réjni'né' szxoni? ;Bizxa caz uzi'tsé' xbey bonni'
nazédtsqué'? ;Bizxa caz uzi'tsé' xbey bonni' nabé'itsquiné' ru'é didza'? Dios chbené'
ga boac ca'z yol-1a' rejni'i quegac bunéch yodzlyu ni. 21 Dios, lu y6l-la' rejni'i queé', cutu
bé'é latj lunbé' Lé' bunach yodzlyu ni ni'a qui yol-la' rac szx6ni quequé'. Dios bdzag
ladxé'é buslé' nup ta'yejlé' L&' ni'a qui lban na' runru', zal-la' taqui bunéch ca'z nac.

22 Té'mné' bonni' judio 1a'lé'iné' y6l-la' huac nacgac bé', ati' bonni' gza'a ta'guiljé'
y6l-1a' rejni'i. 23 Ré'u ni runru' lban queé' Cristo, ca na' gutié' 1é'i yag cruz. Le nacté,
lban runru' ca gutié' Cristo, run ga ta'chixi ta'nigui bunéch judio, ati' yezica' bunach
taqui ca'z nac. 24 Nup na' bulidzé' lequé' Dios, zal-l1a' nacqué' bonni' judio o bonni' gza'a,

taquibe'iné' napczé' Cristo yol-la' huac queé' Dios len y6l-1a' rejni'i queé' Dios. 25 Taqui
bunéch y6dzlyt ni le bené' Dios nac bé' cundzi naqué', san lé na' bené' napr yol-la' rejni'i
ca y6l-la' rejni'i quegac bundch. Taqui le bené' Dios nac bé' nacuidi'né', san 1é na' bené'
napr y6l-1a' huac ca y6l-1a' huac quegac bunéch. 26 Na'a, bochi' 1za'adau', gul-tsajnéy ca
gucli' cati' bulidzé' Ibi'ili' Dios. Cutu bitsa'qué' ladjli' zian bonni' ta'yéjni'né' lu yol-1a'
bunichz quequé', len cutu bitsa'qué' ladjli' zian bonni' una bé', len clég zian bonni'
nacqué' blau. 27 Yugu' bonni' na' gréé' Dios, taqui bundch y6dzlyt ni cunézi nacqué'.
Cni bené' Dios quié guné' ga lutui'i nup ta'yejni'i. Lézca' cni groé' Dios nup nacuidi'gac
y6dzlyd ni quié guné' ga lutui'i nup nalgac. 28 Lézca' cni, nup na' gréé' Dios, taqui bundch
y6dzlyd ni nacqué' ca'z len cutu bi nacqué', len nacuidi'qué'. Cni bené' Dios quié guné'
galugd'n ca'z 1€ na' tun zx6n bundch y6dzlyt ni. 2 Qui 1€ ni na', nutu nu gac gun ba zxén
cuini lahué' Dios. 30 Dioscz bené' ga nacru' tuz len Jesucristo, len bené' ga napru' yél-la'
rejni'i queé' Cristo. Le naqué' tuz len ré'u Cristo, nuhudacru' tsahui', len ndquiru' quizi
queé' Dios, len nularu'. 31 Nac ca na' naydj lu guich la'y, rna: “Chqui' zoa nu bi ré'ni gun
zx0n, ral-la' gun zx6n Xanru'.”

2

Lban runru' queé' Cristo, ca gdé'é 1é'i yag cruz

1Cni guc, bochi' 1za'adau', cati' bdxina' queéli'. Bena' Iban lauli' qui xtidzé'é Dios, clég
len y6l-1a' rejni'i quia', len cutu bé'a didza' lu y6l-la' rac szxoni quia'. 2 Cati' ni' gzdalena'
Ibi'ili', bé' ladxa'a cugu'a didza' qui le yubl, san tuz ca nac queé' Jesucristo bé'a didza', ca
na' gdé'é 1&'i yag cruz. 3 Gzdalena' Ibi'ili' lu yol-la' rcuidi' quia', ati' lu y6l-la' radxi quia'
gzxiztsca'. 4 Bé'lena' Ibi'ili' didza' len bena' Iban qui xtidzé'é Dios, clég ca tui' didza'
bunach lu y6l-la' rac szx6ni quegacz, san gzdalené' neda' Dios B6' La'y, ati' gzoalen neda'
yo6l-la' huac queé' Dios, le guc bé' nac gduté li didza' bé'a. 5 Cni bena' quié gac tséjlé'li!
Bjos, clég le bydnili' yol-la' rac szx6ni quegac bunach, san le blé'ili' yél-la' huac queéczé'

ios.
Dios Bo' La'y runé' ga niinbé'ru'-né' Dios

6Rui'tu' didza' lu y6l-la' rac szxoni laugac nup chnacr gdu ca ta'yejlé' Dios. Y6l-1a' rac
szx0ni ni cutu nac ca le napgac bunach yédzlyt ni, len cutu nac ca le napqué' bonni' ta'na
bé'é dza ni zoaru' na'a, nup na' ta'nitcz. 7 Rui'tu' didza' qui y6l-la' rac szx6ni nagachi',
1€ na' runédzjé' Dios, le bgachi' yol-la' rac szx6ni na' buzéé' Dios dza ni'té quié uzi'ru'
xbey. 8 Cutu glunbé'é yol-la' rac szxoni na' bonni' ta'nd bé'é dza ni zoaru' na'a. La'naru
glunbé'é lei, cutu ludé'é 16" yag cruz Xanru' nactéré' blau. ° Nac ca na' naydj lu guich
la'y, rna:

Chnupé'é Dios le luzf' xbey nup nadxi'igac L&',

Yugu' le nutu nu ble'i, len cutu byoni,

Len cutu gulaza' ladxi'gac bunach ca nac qui.

10 Na'a, Dios nuzéjni'né' ré'u yugu' 1€ ni lu né'é Dios B6' La'y, le ruyuczé' yigu'té Dios Bo'
La'y, lenca' le yu'u icj ladxi'dau'hué' Dioscz.

11 ;Naru' gac gnézné' bonni' le yu'u icj ladxi'dau'hué' yetdé' bonni'? Tuz bé' nacczé!
bonni' na' nozi 1€ na'. Lézca' cni, nutu nu nozi le yu'u icj ladxi'dau'hué' Dios. Tuzé' Dios
B&' La'y nozné' 1€ ni. 12Ré'u ni, cutu nazi' luna'ru' bé' rdaz yodzlyd ni, san nazi' lu na'ru'
Dios B6' La'y, Nu na' ruchizié' ré'u Dios quié gac gunbé'ru' yugu' le buza' ladxé'é queéru'
Dios. 13 Yugu' 1é na' buzd' ladxé'é queéru' Dios rui'ru' didza' qui, clég len didza' tu'sédi
ré'ubunach len y6l-la' rac szx6ni quegac, san len yugu' didza' rusédné' ré'u Dios B6' La'y.
Cni nac, rzéjni'ru' bundch zdalené' lequé' Dios B&' La'y ca nac le rusédné' ré'u Dios B!
Laly.

14 Cutu rzi' lu né'é le rusédné' ré'u Dios B&' La'y bonni' cuzdalené' 16" Dios Bo' La'y,
le rdquiné' ca'z nac. Cutu gac tséjni'né' 1€ ni bonni' na', le gac gdquibe'iné' le zaca' 1€ ni
tuzé' bonni' zéalené' 1é' Dios B6' La'y. 15 Gac gaquibe'iné' le zaca' yugu'té, bonni' zéalené!

16" Dios B&' La'y, san nutu nu gac gaquibe'i le zaca'czé' bonni' na'. 16 Nayuj lu guich la'y,
rna:
;Nuzxa caz nozi le rza' ladxé'é Xanru'?

(Nuzxa caz gac uzejni'i L&"?
San yu'u icj ladxi'dau'ru' ré'u le rza' ladxé'é Cristo.

3

Nacru' huen dxin tsazxon len Dios

1Qui 1€ ni na', bochi' 1za'adau', cutu guc giii'lena' Ibi'ili' didza' ca rui'lena'-né' didza'
bonni' zéalené' 1€' Dios B6' La'y, san bé'lena’ 1bi'ili' didza' ca rui'lena' nu nac bundchz
didza', cuzdalené' nu na' Dios BS' La'y. Nacli' ca bi'i hué'n, cunacli' tsutsu ca réjlé'li’
Cristo. 2Busédda' Ibi'ili' le cundc banig, 1€ na' guc ca nidxi' giii'li". Cutu busédda' Ibi'ili'
le nac banig ca béla' gaguli'. Cutu guc tséjni'li' le nac ca béla' gaguli', len cutu racli' na'a.
3 Cni nac, le nacli' ca nu nac bunachz ga rdxinté na'a dza. Tsal ni ruzxé'ili' 1za'li' len rdil-1
didza'li' len r-rujli' chopl, nacli' ca nu nac bunéchz, len runli' tuz ca tun bunach yodzlyt
ni. 4 Cati' zoalen Ibi'ili' nu rna da' Pablo nu na', len yett nu rna da' Apolos, nacli' ca nu

nac bunachz.
5 ;Nuzxa caz naca' neda', Pablo? ;Nuzxa caz na' Apolos? Nactu' huen dxin queé' Dios,

ati' ni'a qui le bentu' gyéjlé'li' Cristo. Tu tutu' runtu' dxin na' benné' qui queétu' Xanru'.
6 Dxin bentu' lu icj ladxi'dau'li' nac ca dxin run nu raz ruzdéa. Neda' guza' xseydau', ati'
Apolos glu'é nis, san Dios bené' ga blen len gzxdn xseydau' na' naduz icj ladxi'dau'li'.
7 Cni nac, lati'z zaqué' bonni' guz, len lati'z ca' bonni' rgu'é nis, san zaqui'tsquiné' Dios
Nu run ga rlen len rzxén xseydau' na'. 8 Tuz ca nacqué' bénni' razé' len bénni' rgu'é
nis. Dios ubi'é qui queéqué' tsca nac dxin tuné'. o Nactu' huen dxin tsazxon len Dios, ati'
Ibi'ili' nacli' ca la' yél queé' Dios ga runtu' dxin.

Lézca' cni nacli' ca tu yu'u runé' Dios. 10 Ca nac le buza' ladxé'é quia' Dios, naca' ca
huen z6'6 blau. Neda' glu'a xlibi z6'6, ati' nu yubl rchis z6'6 na'. Tu turu' ral-la' uyuru!
ca rchisru' z6'6 lahui xlibi z6'6 na'. 11 Dios chglu'é xlibi z6'6 le nac Léczé' Jesucristo, ati'
nutu nu gac cu'u yetu xlibi z6'6. 12 Dxin runru' queé' Cristo nac ca rchisru' z6'6 lahui
xlibi z6'6 na'. Lahui xlibi z6'6 na' gac nu gun dxin rchis z6'6 le nac ca le naquini oro,
o plata, o guidj zaqui'tsquigac, o gac nu gun dxin le nac ca rchis z6'6 le ndquini yag, o
guizx, o guixi' ca'z. 13 Gac bé' ca nac dxin nungac tu tu bunéch. Cati' gdxin dza gchugué'
quegac bundach Dios, gla' lahui dxin nunru!, le téd lu gui' dxin na', ati' gui' na' si' bé' dxin
nungac tu tu bunach. 4 Chqui' urtj dxi'a lu gui' na' dxin nuné' bonni' le nac ca tu z6'6
bchisé!, Dios ubi'é queé' ca rajloz dxin nuné'. 15 Chqui' tsegui dxin nuné' bonni' le nac ca
tu z6'6 behisé!, unitié' le ré'nné' ubi'é queé' Dios, san ulaczé' 16!, gac queé' ca rac qui nu
ruld tu lu gui'.

16 ;Naru' cu nozili' nacczli' gdau' queé' Dios, ati' zoé' icj 1adxi'dau'li' Dios B&' La'y?
17 Chqui' nu usnit gdau' queé' Dios, Dios usnitié' nu na', le nac la'y gdau' queé' Dios, ati'
Ibi'iczli' nacli' gdau' na'.

18 Cutu si' ye'i cuinli'. Chqui' raqui nu nutsa' ladjli' rac szxdni ca tac szxdni bunach

ddzlyl ni, ral-1a' hudac nu na' ca bonni' cunozi, quié gata' qui yol-la' rac szxoni le nac
yodzly y
gdu. 19 Bonni' napzé' y6l-1a' rac szxoni qui yédzlyd ni naqué' cunozi lahué' Dios. Nayuj
lu guich la'y, rna: “Dios runé' ga la'chixi la'nigui nup tac szxoni, ruguné' dxin yol-la' rac
Y y
szx0ni quegac.” 20Lézca' cni rna: “Xanru' nézné' daduz nac le ta'bequi icjgac bunach tac
szx6ni.” 21Qui lé nina', cutural-la' gunli' zx6n le gac guné' bonni'. Naqui queéli' yugu'té.
22 Naquigac queéli' Pablo, len Apolos, len Cefas, len yodzlyd ni, len y6l-la' na'bén, len
dl-la' gut, len dza ni zoaru' na'a, len dza zi'a za'. Yugu'té naqui queéli', 23 ati' 1bi'ili'
y
naquili' queé' Cristo, ati' Cristo ndquiné' queé' Dios.

4

Dxin tuné' bonni' gbaz nasolé’é Cristo

1 Qui 1€ ni na', ral-la' gdquili' nactu' netu' huen dxin queé' Cristo, len dé lu na'tu' le
nagachi' queé' Dios. 2 Yugu' bonni', Dios nudédé' lu na'qué' luguné' dxin le naqui queé',
run bayudx luné' gdu dxi'a le tuné'. 3 Cutu bi rui' ladxa'a chqui' cuequi xbeyli' neda', o
chqui' la'bequi xbey neda' bunéch yédzlyd ni. Cutu ca' rbequi xbey cuina'. 4 Cutu ruxds
neda' ladxi'dau'hua'. Lé ni cutu nac bé' cunabaga'a zxguia'. Xanru' naqué' Nu rbequi
xbey neda'. 5Qui Ié ni na', nutu nu ral-la' cuequi xbeyli' zi'al ca gdxin dza qui. Gul-c6z
dza ni' hu6dé' Xanru', ati' Lé' ubijé' ga Ina' le nagachi' ga chul, len ulu'é lahui le yu'u icj
ladxi'dau'gac bunéch. Ni'r Dios ubi'é qui queégac bunach le gun ba la'n lequé' ca ral-la'
guné',

¢ Na'a, bochi' Iza'adau', ca nac 1€ ni, bé'a didza' qui le runtu' netu', Apolos len neda'.
Huac usédli' ca runtu' netu' quié gunli' le nayujz lu guich la'y, cutu gunli' zx6n tu bonni'
len cutu uzoali' tsla'l yettié'. 7 ;Nuzxa caz ben ga nacu' li' blau? ;Bizxa caz bdél-li'nu' Ii'
le cutu benné' quiu' Dios? Chqui' L€' bennzé' quiu' 1é na' dé lu na'u, ;bizx quié run ba
zx0n cuinu', raquinu' racz quiu' bdél-li'nu' 1€ na'?

8 ;Naru' raquitsali' nadél-li'térli'? ;Naru' rdquitsali' rlé'ili"' yol-la' tsahui' queéli'?
¢(Naru' raquitsali' rna bé'li', zal-la' cutu rna bé'tu' netu'? Ni'a queé' Xanru' Dios ré'nda'
gna bé'li' quié gac gna bé'lentu’ Ibi'ili' tsazxdn. o Runi neda' nac queétu’, bénni' gbaz
queé' Dios, ca nuzdé' netu' zeajtu' xbanti ca na' rac quequé' bénni' chnarugu quequé'
latié' lahui' laugac bundch. Nactu' ca tu le tu'yutsca bunach yodzlyd ni, lenca' ca tu le
tu'yutsqué' gbaz la'y queé' Dios. 10 Le ré'itu' guntu' xchiné' Cristo, rui'tu' bunéch latj
taqui nactu' cundzi, san lbi'ili' raquili' racli' szxoni le nacli' queé' Cristo. Lbi'ili' raquili'
chnal-li', san taqui bunach nacuidi'tu' netu'. Tu'zéa netu' tsla'l bundch, san tun Ibi'ili'
ba la'n. 11 Ga rdxinté na'a dza, rduntu' len rbidxtu' nis. Cutu dé lari' gdcutu'. Tun netu'
zi' bundch len cutu zoa lidxtu'. 12Rusaca’' zi' cuintu', la' netu'z runtu' dxin. Tu'lidz netu'
zi' bundch, san netu' rnabtu' le gaclen lequé'. Ta'bia ladxi'gac netu' bunéch, san rua'
rlentu’ lei. 13 Ta'é' queétu’, san lu yél-la' noxj ladxi' ruf'lentu’ lequé' didza'. Ga rdxinté
na'a dza nactu' ca béb qui y6dzly ni len ca tu le ta'rd'n ni'l ydgu'té bunach.

14 Ruzuja' queéli' cni lu guich, clég le ré'nda' guna' ga utui'li', san ré'nda' uzéjni'da'
Ibi'ili', runa' ca runé' bénni' ruzéjni'né' yugu' zxi'nczé' nadxi'iné' lecbi'. 15 Zal-la' gac
la'cua'len Ibi'ili' zian gayu'é bonni' lusédné' 1bi'ili' ca nac queé' Cristo, tuz nu zoa nac ca
xuzli', nu na' ben ga ndquili' queé' Cristo. Lu y6l-la' na'ban cub napli' le dzagli' Cristo,
néda'cza' naca' ca xuzli' le busyonda' Ibi'ili' didza' dxi'a. 16 Qui lé ni na', rata'yua' lauli'
glii' 1adxi'li' gunli' ca runa' neda'.

17Qui 1€ nina' ca' rséla'a-bi' queéli' bi'i Timoteo. Le réjlé'bi' Xanru' nacbi' ca zxi'ncza',
nacbi' gdu ladxi', ati' nadxi'ida'-bi'. Gunbi' Timoteo ga tsajneyli' yugu' zxba rusédda’
le ndquida' queé' Cristo, yugu' le rusédda' yugu'té latj laugac yugu'té c6' bunach queé'
Cristo. 8 La'li' run ba zx6n cuinli' le raquili' cutur udxina' ga zoali'. 19 Na'a, la' udxintea'
ga zoali' chqui' gunné' neda' latj Xanru'. Ni'r gdquibe'ida, clég didza'z tu'é bonni' tun
ba zx6n cuinqué', san gaquibe'ida' chqui' zoalen lequé' yol-la' huac queé' Dios. 20 Chqui'
naz{' lu na'li' rna bé'iné' 1bi'ili' Dios, cutu nac bé' nac cni le rnazli' ca'. Nac bé' nac cni
chqui' zoalen Ibi'ili' y6l-la' huac queé' Dios. 21 ;Bizxal ré'ili'? ;Naru' ré'ili' udxina' ga
zoali' len gba'y, gut quina' Ibi'ili', o len y6l-1a' nadxi'i len lu y6l-la' néxj ladxi'?

5

Pablo rbequi xbeyné' bonni' runé' le cundc
1Rzé didza' zbalené' Ibi'ili' bonni' runé' le cunac, zéalené' ngul queé' xuzé'. Le cunac
cni cutu ca' tun bunach cuninbé'gac Dios. 2Lbi'ili' run ba zxon cuinli', san ral-la' hui'nili'
len ubiajli' ga zoali' nu na' run dul-la' na'. 3 Zal-la' cutu zéalena' Ibi'ili' lu gdu ca naya'
nabana', le nacté zdalena' Ibi'ili' lu bé' naccza'. Ca chzdalencza' Ibi'ili' chglequi xbeyda!
nu na' run dul-la' na'. 4 Cati' udubli' queé' Xanru' Jesucristo guna' Ibi'ili' tsazxdn lu bg'

naccza'. Ni'r, len yol-la' huac queé' Xanru' Jesus > gul-d6dé' bonni' na' lu na' Satands tu'
x6hui' quié nit gdu ca naya' nabané', san uld bo' nacczé' dza ni' huédé' Xanru'.

6 Cutu nac dxi'a gun ba zx6n cuinli' ca nac le runli'. ;Naru' cu ndzili' didza' na' rna:
“Xné'idau'z yot xtil gun ga gyazx gduté cua nazi' lei.”? 7 Na'a, gul-ctia ga zoali' dul-la'
na' le nac ca tu xné'i gul, quié gacli' dxi'a. Ni'r gacli' ca tu cua cub cunazi' xné'i, cana' le
nacté chnacli'. Nac queéru' ca chzoaru' Lni Pascua cati' tahué' yot xtil cunazi' xné'i, len
chguludéddé'-ba' uldz queéru' bé'cu' zxila' qui Lni Pascua na', bo'cu' zxila' na' naqué'
Léczé' Cristo. & Qui 1€ ni na' ral-la' gunru' Ini na', clég zoalen ré'u xné'i gul na' ruluf' le
cundc len le cuzaca', san ral-la' ugunru' dxin y6t xtil na' cunazi' xné'i, y6t xtil na' rulu’
le nac gdu dxi'a len le nac gduté li.

9 Cati' buzuja' queéli' lu guich zi'al, gudxcza' Ibi'ili' cutu gunli' tsazxdn bonni' tuné'
le cundc. 10 Gudxa' Ibi'ili' cni, clég quié ucuitli' tsaz ga nacud' bunach yédzlyd ni, tun
le cunéc, len ga nacud' bunéch ta'zé ladxi'gac le dé qui lza'gac, len ga nacud' gban, len
bunéch ta'yij 1adxi'gac bdau' gui6j bdau' yag. Quié gunli' cni gun bayddx grujli' yodzlya
ni. 11 Le ré'ni gna didza' na' buzuja' queéli' lu guich, nac cui gunli' tsazxdn bonni' rné'
naquiné' queé' Cristo, san runé' le cundc, o rzé ladxé'é le dé qui 1zé'€, o rej ladxé'é
bdau' guisj bdau' yag, o rné x6hué'é, o rzidxiné', o rbané'. Cutu ca' gagulenli' tsazxdn
bonni' cni. 1213 Cutu naqui quia' neda' cuequi xbeyda' nup cunababgac ré'u. Dios cuequi
xbeyné' lequeé'. Lbi'iczli' ral-la' cuequi xbeyli' nup nababgac lbi'ili'. Qui 1é ni na', gul-cté'
ga zoali' bonni' x6hui' na'.

6

Cutu ral-la" gché'ru' bochi' [za'ru' laugac bundch yulahui'

1Cati' rdil-1 didza'li' tuli' len yetuli', ;nacxcz rurtiguili' tseajli' ytlahui' ga la'bequi xbey
Ibi'ili' nup cuta'yejlé' Cristo? Dxi'ar tseajli' laugac bundch queé' Cristo qui€ la'bequi xbey
Ibi'ili'. 2 ;Naru' cu ndzili' ral-la' la'bequi xbey ytigu'té bunach yédzlyt nup naquigac
queé' Cristo? Chqui' lbi'iczli' cuequi xbeyli' bunach yodzlyd, ;naru' cu napli' yél-la'
rejni'i cuequi xbeyli' didza' bizxj cni? 3 ;Naru' cu ndzili' ral-la' cuequi xbeyru' yugu' gbaz
la'y? Runtér bayudx cuequi xbeyru' le tac yédzlyd ga ni zoaru' na'a. 4 Na'a, chqui' rac
tu le run bayddx nu cuequi xbey, 1€ na' rac y6dzlyt ni, ;bizx quié rucua'li' nup la'bequi
xbey lei, nup na' cutu bi dé lu na'gac ladjgac bunach queé' Cristo? 5Rnia' cni quié guna'
ga utui'li'. ;Naru' cu zoalen Ibi'ili' nu rac lati' nu gac cuequi xbey le rac quequé' bochi'
1za'li'? ¢ ;Nacxcz gac bonni' rejlé'é Cristo gché'é bochi' 1zé'é yulahui' ga la'bequi xbey
lequé' bunéch cuta'yejlé'?

7 Le nacté rchixi rniguili' le rdil-1 didza'li'. ;Bizx quié cutu gua' glenli' nu rua' d¢'
queéli'? ;Bizx quié cutu gua' glenli' nu rucdchi'lan le dé queéli'? 8 Lbi'ili' rua'li' do' len
rucachi' lanli', ati' runli' cni quequé' bochi' 1za'li' ta'yejlé'é Cristo.

9-10 ;Naru' cu ndzili' cutu la'y4z ga rna bé'é Dios bunéch cunacgac tsahui'? Cutussi' ye'i
cuinli'.

Cutu ca' tsaz ga rna bé'é Dios nitd nu run le cundc.
Nitd nu rej ladxi' bdau' guiéj bdau' yag,

Len nitt nu rguitsj zxba qui y6l-la' nutsig na',

Len nutu nu bénni' run cuiné' ca ngul,

Len nutu nu bénni' zéalené' la' 126" bénni'zé',

Len nitu gban,

Len nitt nu ruhuidi',

Len nitt nu rzudxi,

Len nitd nu rné xohui',

Len nitt nu rucdchi'lan.

Cutu ca' tsaz ga rna bé'é Dios nu run cni.

1 Cni gucli' la'li' Ibi'ili', san na'a chnuhudacli' dxi'a ca nac dul-la' gbdga'li', len chnaquili'
quizi queé' Dios, len chnuhudacli' tsahui' ni'a qui le bené' Xanru' Jesus. B6' La'y queé!
Dios runé' ga rac cni.

Naqui quizi queé' Dios gdu ca nayd' nabinru'

12 Ta'nd bundch: “Yagu'té dé latj gunru'.” Zal-1a' nacté didza' ni, cutu ral-la' gunru'
yagu'té. Zal-la' dé latj guna' yagu'té, cutu gu'a latj bi gna be'i neda'. 13 Ta'nd ca' bunach:
“La' huagu nacz le tsaz 1é'ru', ati' 1é'ru' nacz ga tsudzu la' huagu.” Nacté didza' ni, san
gdxin dza usnitié' Dios la' huagu lenca' 1€'ru'. Dios bené' gdu ca naya' nabinru', clég quié
ugunru' lei dxin gunru' le cunéc. Nac quié uzi'é xbey Xanru', ati' Xanru' naqué' quié uzi'
xbé' gdu ca nayd' nabinru'. 14 Dios buspané' Xanru' lu y6l-la' gut. Lézca' cni, len y6l-1a'
huac queé' uspané' ré'u.

15,;Naru' cu nézili', lu gdu ca nay4' nabinli' nacli' tuz len le nacczé' Cristo? ;Nacxcz gac
cuali' tu le da' Cristo len gunli' ga ta' ngul uda dzag? Cutu ca' ral-la' gunli' cni. 16 ;Naru'
cu ndzili' chqui' zéalené' ngul ud4 dzag bénni', naqué' tuz len 1énu? Ca nac Ié ni naytj lu
guich la'y, rna: “Lacqué' ca tuz bundch gropé'.” 17 Na'a, nu bonni' naqué' tuz len Xanru',
naqué' tuz len L&' lu bo' nacczé'.

18 Qui 1€ ni na', cutu ca' gunli' le cunéc. Biti'téz dul-la' yubl runé' bonni', ni'l lu le
nacczé' runé' dul-la' na'. Nu bonni' runé' le cundc, runé' dul-la' le dzag 1éczé'. 19 ;Naru'
cu ndzili' nac gdau' queé' Dios BS' La'y gdu ca naya' nabinli'? Dioscz nuchizé' Ibi'ili' Dios
Bo' La'y na!, ati' Lé' zoé' icj ladxi'dau'li". Qui 1€ ni na' cutu naqui queézli' gdu ca naya'
nabinli'. Na'a, naqui queé' Dios. 20Dios gu'ué' Ibi'ili' len tu le zx6n gdizxjé'. Gul-gin dxin
gdu ca nayd' nabinli' lenca' bo' nacczli' quié gac queé' Dios ydl-la' ba, le ndquigac queé!
Dios gdu ca naya' nabinli' lenca' bo' nacczli'.

7

Rusédné' Pablo ca nac qui yél-la' nutsdg na'

1 Na'a, ubi'a didza' yugu' le gndbili' neda', le buzujli' quia' lu guich. Gac dxi'a
queé' bonni' chqui' cutu séalené'-nu ngul. 2 Le tuntsca le cundc bunéch ga ni' zoali',
ral-la' la'cud'lené'-nu ngul qui queéqué' yugu'té bonni' nababqué' lbi'ili', ati' ral-la'
la'cud'lennu-né' bonni' qui queécnu yugu'té ngul. 3 Bonni' na' zoanu ngul queé' ral-la'
guné' queénu ngul queé' ca nac y6l-1a' run qui yol-la' nutsag na', len la' tuz ca ral-la'
gunnu ngul len bénni' queénu. 4 Cutu dé lu na'znu ngul gdu ca naya' nabannu, san bénni'
queénu dé lu né'é ca' lei. Lézca' cni, cutu dé lu na'zé' bonni' gdu ca nayd' nabané', san
ngul queé' dé lu na'nu ca' lei. > Cutu ral-la' la'dd'bagué'é 1za'qué' bénni' len ngul na'
nutsag na'qué'. Huac tuz chqui' luné' tuz didza' cutu la'dzagué' tu chi'z quié gac lulidzé'
Dios gdu ladxi'qué'. Tod na', leyubl ral-la' séalené'-nu ngul queé' bonni' na', cui saqui'
Satanas tu' x6hui' gun ga tsazqué' noz dul-la' le cutu gac la'nd be'i cuinqué'.

6Lé nirépa' Ibi'ili' nac tu le runné' Ibi'ili' latj Xanru'. Cutu nac le gna bé'é. 7Runi neda'
gacr dxi'a luga'né' tuz yugu'té bonni', ca na' zoa' tuza' neda'. Tu tué' bonni' rzi'é tsca le
runddzjé' queé' Dios guné'. Tué' rzi'é tu le runddzjé!, ati' yetdé' rzi'é yetd le runddzjé'.

8 Na'a, répa' nup nacud' tuz lenca' yugu' ngul uzéb, rnia': Gac dxi'a quequé' luga'né'
tuz ca na' zoa' tuza' neda'. 2 Chqui' cutu gac la'nd be'i cuinqué', huac lutsag na'qué', le
gacr dxi'a lutsdg na'qué' len cu la'zé ladxi'qué' le cunéc.

10 Rna bé'ida' nup chnutsag na'gac, len clég neda'z runa' zxba ni, san Léczé' Xanru'
runé' lei, ati' rna: “Cutu uld'alennu-né' bonni' queénu ngul.” 11 Chqui' uld'alennu-né'
bonni' queénu ngul, ral-la' uga'nnu tuznu, o hudacnu tuz len bénni' queénu na'. Lézca'
cni cutu uca'né'-nu ngul queé' bonni'.

12Na'a, neda'z répa' yezica' bunach len clég rné' cni Xanru', rnia": Chqui' zoé' bochi'
Iza'ru' rejlé'é Cristo, ati' cutu réjlé'nu Xanru' ngul queé', len chqui' ré'ninu ugé'nlennu
18", cutu uld'alené'-nu. 13 Lézca' cni rnia": Chqui' zoanu ngul zanru' réjlé'nu Cristo, ati'
bonni' queénu cutu rejlé'é Xanru!, len chqui' ré'nné' ugd'nlené'-nu, cutu uld'alennu €',

14 Cni ral-la' luné'. Bonni' curejlé' na', Dios rlé'iné' 1€' ca bonni' ndquiné' quizi queé' le
naqué' tuz len ngul queé' réjlé'nu Cristo, ati' ngul cni, curéjlé'nu, Dios rlé'iné'-nu ca ngul
naquinu quizi queé' le nacnu tuz len bénni' queénu naqué' bochi' 1za'ru' rejlé'é Cristo.
La'naru' cu nac cni, lacbi' zxi'nli' ca yugu' bi'i lagu' lahué' Dios. Na'a, naccbi' quizi queé'
Dios. 1> Nu bonni' o ngul curejlé' Cristo, chqui' ré'ni ula'alen nu na' nutsag na'len, huac
ca'. Cutu run bayidx uga'nlen nu na' bochi' 1za'ru' o zanru' rejlé'é Cristo, le bulidzé' ré'u
Dios quié cozru' dxi'adau’. 16 Cni ral-la' gac. Nazx ca' li', ngul, huac gunu' ga ulé' bonni'
quiu', ati' nazx ca' li', bénni', huac gunu' ga ulanu ngul quiu'.

17Ral-1a' gunru' tu turu' tsca le bunddzjé' queéru' Xanru!, lenca' tsca guc queéru' cati'
bulidzé' ré'u Dios quié gaquiru' queé'. Zxba ni rusédda' yugu'té cé' bunach queé' Cristo.
18 Chqui' Dios bulidzé' bonni' narugu lu xpélé'é le nac bé' naquiné' queé' Dios, ral-la'
uga'né' cni, zoa lu xpélé'é 1€ na' nac bé'. Lézca' cni, chqui' Dios bulidzé' bonni' cunarugu
lu xpélé'é 1é na' nac bé', cutu ral-la' gchugué' lu xpélé'é 1€ na'. 1° Cutu bi zaca' 1€ na'
narugu lu xpélé'é bonni', len chqui' cunarugu lu xpélé'é bonni' 1€ na' nac bé', cutu bi
zaca'. Le nactsca Isaca' nac gunru' ca rna bé' zxba queé' Dios. 20 Ral-la' uga'né' bonni'
cana' guqué' cati' ni' bulidzé' 1€' Dios. 21 Chqui' bulidzé' li' cati' ni' nacu' bonni' nada'u,
cutu c6'u bagui'i le nacu' cni, san chqui' gata' quiu' latj gruju' lu na' xanu', buzi' xbey lat;j
na' gata' quiu' gruju'. 22 Chqui' bulidzé' nu bonni' Xanru' cati' ni' nada'ué', lahué' Xanru!
naqué' ca bonni' narujé' lu né'é xané' na', quié guné' xchiné' Xanru'. Lézca' cni, chqui'
bulidzé' nu bonni' Xanru' cati' ni' narujé' lu né'é xané' na', bonni' ni naqué' ca bénni'
nada'u queé' Cristo. 23 Zxontér le gdizxjé' Dios, gu'ué' lbi'ili'. Qui 1€ ni na' cutu ral-la'
guti' cuinli' lu na'gac bunach. 24 Qui 1€ ni na' ca', bochi' 1za'adau', ral-la' soali' lahué'
Dios tsca guc queéli' tu tuli' cati' ni' bulidzé' 1bi'ili' Dios.

25 Ca nac quegac nup cunutsdg na'gac, cutu bi gna bé'iné' neda' Xanru'. Cni runi
neda', ati' huac uzxoni 14dxi'li' neda' le ruhuechi' ladxé'é neda' Xanru'. 26 Le tac zian
le rac queéru' dza ni zoaru' na'a, runi neda' gac dxi'a chqui' luga'né' yigu'té bonni' ca
nacqué' na'a. 27 Chqui' nutsag na'lenu'-nu ngul, cutu uld'alenu'-nu. Lézca' cni, chqui' zu'
tuzu', cutu quilju'-nungul, cutu utsdg nd'lenu'-nu. 28 Na'a, chqui' utsdg né'lenu'-nu ngul,
cutu gunu' dul-la', len chqui' utsag né'lenbi'-né' bonni' bi'i ngul, cutu gunbi' dul-1a', san
la'zaca' la'gui'i y6dzlyd ni nup nutsag na'gac, ati' ré'nda' guna' ga ulali' lu y6l-la' rzaca'
rgui'i na'.

29 Na'a, 1é ni répa' Ibi'ili', bochi' 1za'adau'. Chzoa gdxin dza udx. Qui 1€ ni na', ral-la'
lui' 1adxi'qué' Dios bonni' nutsdg na'lenqué'-nu ngul ca run nu cunutsdg na'len ngul.
30 Lézca' cni, ral-la' ludziji lahué' Dios nup ta'bddx yechi' ca run nu curbddsx, ati' ral-la’
la'cud' noxj lahué' Dios nup tu'dziji ca run nu curudziji, ati' ral-la' lac nup ta'u ca nu cutu
bi dé qui. 31 Ral-1a' lac nup tu'gin dxin le dé y6dzlyti ni ca nu cutu rui' ladxi' le dé yodzlyt
ni, le huaddd quegac le rlé'iru' yodzly ni.

32 Ré'nda' cutu ubi ugui'ili'. Rui' ladxé'é le naqui queé' Xanru', nac guné' le rdzag
ladxé'é Xanru', bonni' cuzoanu ngul queé'. 33 Rui' ladxé'é le rac yodzlyd, nac guné' le
rdzag ladxi'nu ngul queé', bonni' nutsig na'lené'-nu ngul. 3¢ Lézca' cni rac queénu ngul
nutsdg na'lennu-né' bonni' len queénu ngul zoanu tuznu. Ngul na' zoanu tuznu rui'
ladxi'nu le naqui queé' Xanru', nac soanu quizi queé' Dios lu gdu ca nay4' nabannu len
lu bd' naccznu. Ngul na' nutsag né'lennu-né' bonni' rui' ladxi'nu le rac y6dzlyd ni, nac
gunnu le rdzag ladxé'é bonni' queénu.

35 Yugu' 1€ ni répa' Ibi'ili' quié uzi'li' xbey 1€ ni len clég quié uzaga'a xndzli'. Ré'nda'
gunli' le ral-la' gunli', gunli' xchiné' Xanru' gdu ladxi'li".

36 Chqui' zoé' bonni' raquiné' cundc dxi'a uga'nbi' tuzbi' bi'i ngul ra'bandau' queé', len
chzoa iz queébi', len baytidx ré'ibi' utsdg na'lenbi'-né' bonni', huac utsag na'lenbi'-né',
Cutu gunbi' dul-la'. 37 Chqui' chnun tsutsu xtidzé'é bénni' na', len cutu run bayddx guné'
cni, len dé lu né'é nac guné', len chnun tsutsu xtidzé'é uga'nbi' tuzbi', guné' le nac dxi'a

bonni' na'. 38 Cni nac, nu rui' latj bi'i qui utsdg na'lenbi'-né' bonni', run le nac dxi'a, san
nu run ga uga'nbi' tuzbi' run le nacr dxi'a.

39 Ngul nutsdg néd'lennu-né' bénni', rna be'i lénu zxba qui y6l-la' nutsdg na' tsal ni zoé'
nabané' bonni' queénu. Chqui' gatié' bonni' queénu, gata' lu na'nu utsag né'lennu-né'
nu bonni' ré'ninu, chqui' rejlé'é Xanru' bénni' na'. 40 Runi neda' gacrnu bica' ba chqui'
uga'nnu tuznu, len raquida’ runé' neda' tzazxén B' La'y queé' Dios.

3

Le ta'gui'u bundch laugac bdau' guidj bdau' yag

1Na'a, gu'a didza' ca nac qui le ri'j rdguru', 1€ na' gulagti'u bunach laugac bdau' guidj
bdau' yag. Ta'nd bunach: “Yugu'téru' napru' yol-la' rejni'i.” Nacté 18 ni. Yol-la' rejni'i
cni run ga run ba zxon cuinru!, san yol-la' nadxi'i queéru' 1za'ru' run ga raclenru' 1za'ru'.
2 Chqui' zoé' bonni' raquiné' chréjni'né', cutu bi réjni'nidé' ca ral-1a' tséjni'né', 3 san nu
bonni' nadxi'iné' Dios, Dioscz zdalené' bonni' na'.

4Na'a, ca nac qui le ri'j rdguru', 1 na' gulagi'u bunach laugac bdau' guisj bdau' yag,
ndziru' cutu bi zaca'gac yédzlyt ni bdau' guisj bdau' yag na', len nutur nu zoa nac Dios.
5Zal-la' nacud' le taqui bundch nacgac dios, le nacud' luzxb4, len le nacud' luyd, ati' zian
le tu'lidz bundach, tui' lagac dios lenca' xan, ¢ san queéru' ré'u:

Tuzé' Naqué' Dios, Lé' Xuz.

Lé' bené' yagu'té le rlé'iru,

Ati' zoaru' nabanru' quié tsej ladxi'ru' Lé'.
Tuzé' Naqué' Xanru', Lé' Jesucristo.

Lu né'é Lé', Dios bené' yugu'té le dé,

Ati' nabaniru' L&',

7 Clég yugu'té bochi' 1za'ru' ta'yéjni'né' 1€ ni. La'qué', nup ni' zi'al gulayij ladxi'gac
bdau' guitj bdau' yag, ga rdxinté na'a dza ti'j tahué' le gulagi'u bunach laugac bdau'
guidj bdau' yag, ati' tdquiné' nap y6l-la' huac qui bdau' na'. Le cutu nac gdu ladxi'qué',
qui lé ni na' taquiné' nabaga'qué' zxguia' le tahué' 1€ na'. & Cutu gun ga guné' ré'ubala'n
Dios le gui'j gdguru', le chqui' gdguru!, cutu gacr-ru' dxi'a, len chqui' cutu gaguru', cutu
gacr-ru' ca'z. 2 Dé lu na'li' gui'j gdguli' biti'téz. Gul-gin chi'i cuinli' cui gunli' ga la'chixi
la'nigui nup cunac gdu ca ta'yejlé' Cristo. 10 Nazx ca' li' rdquinu' napu' y6l-la' rejni'i ca
nac 1€ ni len huac gagu' biti'téz. Chqui' c6'u xlatj bdau' guiéj bdau' yag len gui'j gagu' le
gulagii'u bunach lau bdau' gui6j bdau' yag na', ati' chqui' glé'iné' li' r6'u ragu' ni' bochi'
lza'u cunac gdu ladxé'é, nazx ca' gunu' ga gahué' 1€ na' gulagi'u bunéch lau bdau' guisj
bdau' yag na'. 1 Cni gac, le raquinu' napu' yél-la' rejni'i, gunu' ga gchixi gnigné' bochi'
1za'u cutu nac gdu ladxé'é. ;Naru' guntsau' cni queé' bochi' 1za'u, ni'a qui nu na' gutié'
Cristo? 12 Chqui' cni gunu!, gunu' dul-la' le uspagu'u bochi' 1za'u zxguia' len gunu' ga
gchixi gnigné' le cutu nac gdu ladxé'é, len gunu' ca' dul-1a' le ruzda Cristo tsla'l. 13 Qui
1€ ni na', chqui' le gui'j gahua' gun ga gchixi gnigné' bochi' 1za'a, cutur gahua' béla' na',
cui guna' ga guné' dul-la' bochi' 1za'a.

9

Le dé lu né'é bonni' gbaz nasélé'é Cristo

1;Naru' cu naca' gbaz nasélé'é Cristo? ;Naru' cu nadél-li'da' yél-la' rusla? ;Naru' cu
blé'ida'-né' Xanru' Jestis? ;Naru' cu nacli' queé' Cristo ni'a qui dxin bena' ulaz queé'
Xanru'? 2 Nazx ca' taqui yezica' bundch cutu naca' gbaz nasolé'é Cristo. Lbi'ili' run
bayudx gaquili' naca' gbaz queé' Cristo. Le nacli' queé' Xanru', le nacczli' nac bé' naca'
gbaz nasdlé'é Xanru'.

3-4 Nacud' nup ta'z{' quidza' neda'. Cni rubi'a didza', répa' lequé'": Dé lu na'a gnaba'
le gui'j gahua' le runa' dxin ni. 5Lézca' cni dé lu na'a utsdg na'lena'-bi' bi'i ngul zanru'
réjlé'bi' Cristo quié gunbi' neda' tsazxdn ga rda', ca na' tuné' yezica'ré' gbaz nasclé's

Cristo len yugu'bonni' boché'é Xanru'len Pedro. ¢ ;Naru' raquili' tuza' neda' len Bernabé
ral-la' guntu' dxin lahui' dza, quié gdzdlitu' le gdgutu'? 7 ;Nuzxa caz bonni' rijé' gdil-1 ati'
rguizxjé' la' cuinzé'? ;Nuzxa caz bonni' rudé'é tula' yél qui lba uva len cutu gahué' le rbia
lba na'? ;Nuzxa caz bonni' ruydé'-ba' bé'cu' zxila' len cutu gui'jé' nidxi' quecba'? 8 Cutu
gaquili' la' neda'z ru'a cni didza'. Lézca' cni rna le naydj lu guich lu zxba queé' Moisés.
9Lu zxba queé' Moisés naytj lu guich, rna: “Cutu cu'u du ri'aba' bédx cati' rulibba' zxoa'
xtil.” Bé'é didza' ni Dios, clégz le rui' ladxé'é-ba' bédx, 10 san quié uzi'ru' ca' xbey ré'u.
Qui 1€ ni na' naydj lu guich didza' na', ati' bonni' ruga'né'-ba' bédx lenca' bonni' runé'
ga tu'libba' zxoa' xtil bédx, gropé' na' ral-1a' luné' 16z 1a'zi'é qui le ruld' luyti na'. 11 Na'a,
chqui' bentu' dxin ga zoali', le nac ca dxin guz gu'n, 16 na' nac queé' Dios B6' La'y, ;naru'
raquitsali' cutu ral-la' uzi'tu' xbey tu le dau' dé queéli' ca na' ruzi'é xbey le rlapé' bénni'
guz gu'n? 12Tu'z{' xbey le dé queéli' yezica' bunach tu'zejni'i Ibi'ili'. ;Naru' cu ral-la'tér
uzi'tu' xbey netu' le dé queéli'?

Gatga buzi'tu' xbey 1€ ni dé lu na'tu', san bia' blentu' yagu'té quié gac guntu' lban
qui didza' dxi'a ca nac queé' Cristo. 13 Ndziczli' ca rac quegac nup tun dxin qui gdau',
tu'zi' xbey gun qui gdau'. Lézca' cni nup ta'gi'u lu bcugu la'y queé' Dios rén quecba'
boa' bédx, tahué' béla' quecba' boa' bédx na'. 14 Lézca' cni nuzdé' Xanru' ca ral-la' gac
quequé' bonni' tuné' Iban qui didza' dxi'a. Ral-la' lugagu lequé' nup tu'zi' xbey lban na'
tuné'. 1> Neda' gatga buzi'a xbey 1€ ni dé lu na'a, ati' 1€ ni ruzuja' lu guich ni cutu nac le
rnabi nu bi gunn quia'. Run ba zx6n cuina' le cunazxja' cati' runa' lban qui didza' dxi'a.
Gué'ntérda' gatia' ca gu'a latj nu gna runa' Iban qui didza' dxi'a le nazxja'.

16 Cutu dé lu na'a gun ba zx6n cuina' le runa' lban qui didza' dxi'a, le run bayudx guna'
lban qui. Bica' bayechi' neda' chqui' cutu guna' Ilban qui didza' dxi'a. 17 La'naru' runa'
lban le ré'nczda', huac gnaba' lazxja', san run bayddx guna' Iban, le nac tu le buspagué'é
neda' Dios guna'. 18 ;Bizxa lazxja' uzi'tsa' xbey chqui'nu'? Ruzi'a xbey le rdzag ladxa'a le
cunazxja' cati' runa' lban qui didza' dxi'a. Cutu ca' ruzi'a xbey 1€ na' dé lu na'a le runa'
lban qui didza' dxi'a.

19 Na'a, zal-1a' nutu nu yu'a lu né'i, chben cuina' ca bonni' nada'u quegac yugu'té
bunéch quié gac guna' ga luld ziantér ca' bunéch. 20 Cati' runa' Iban laugac bunéch judio,
run cuina' ca bonni' judio quié gac guna' ga luld bundch judio na'. Bunach judio na' tun
ca rna bé' zxba queé' Moisés. Qui 1€ ni na' run cuina' ca bonni' runé' ca rna bé' zxba na'
zal-la' cutu yu'a lu na' zxba na'. Cni runa' quié gac guna' ga luld nup tun ca rna bé' zxba
na'. 21 Cati' runa' Iban laugac bunach gza'a, nup curnd be'i leygac zxba queé' Moisés, run
cuina' ca tu bénni' gza'a na', quié gac guna' ga lulé'. Cutu ruca'na’ ca'z zxba queé' Dios.
Neda' runa' ca rna bé' zxba queé' Cristo. 22 Run cuina' ca bonni' cunac gdu ca rejlé'é
Cristo quié gac guna' ga luld nup na' cundc gdu ca ta'yejlé' Lé'. Run cuina' ca nacgac
ytgu'té bundch quié gac guna' ga luld la'gac bunach na'. 23 Lu yugu'té 1€ ni runa', runa'
ga ta'yoni bunéch didza' dxi'a, quié gac uzi'a xbey tsazxdn len Ibi'ili' didza' dxi'a na'.

24 Chndziczli' ca tuné' bonni' nitsa'qué' lu huitj. Ta'xiti'é ytgu'té', san gdél-li'né' tuze'
bonni' uzi'é xbey latj blau. Lézca' cniral-la' gunli' xchiné' Dios, gacli' cabonni' natsa'qué!
lu huitj, quié gdél-1i'li' uzi'li' xbey le ubi'é queéli' Dios. 25 Ydgu'té bonni', cati' tu'pa’
cuinqué' quié gac la'yazié' lu huitj, ta'na be'i cuinqué' lu yigu'té le tuné'. Tuné' cni quié
la'dél-li'né' tu bregui' zin le nitté, san gdél-li'ru' ré'u tu le uzi'teczru' xbey. 26 Qui 1€ ni
na', naca' neda' ca bonni' gdu ladxé'é rxiti'é. Naca' ca' ca bonni', gdu ladxé'é rdil-1€',
cutu rdi'a lu b6'z. 27 Ca runé' bonni' rulidzé' bunach tsajtsazgac lu huitj, runa' ca' neda',
runa' lban quié luld bundch. Bonni' na' nutsé'é lu huitj runé' ga gal gdu ca naya' nabané'
len rna bé'iné' lei. Lézca' cni runa' neda', cui unitia' xlatja' lu dxin queé' Dios.

10
Cutu tsej lddxi'ru' bdau' guidj bdau' yag

1Ré'nda' uzéjni'da' Ibi'ili', béchi' 1za'adau', ca guc quequé' xuz xtau'tu'. Dios bené' ga
glu'u zxul boaj yugu'té'. Lézca' cni, guladodé' yagu'té' gatsj lahui'l nis zxén. 2Lu bdaj ni'
len lu nis zx6n ni', guc quequé' ca rac qui nu rdil nis. Lé na' guc quequé' guc bé' glaqué'
tuz len Moisés. 3 Lézca' cni, glahué' yagu'té' yot xtildau' na' bunddzjé' quequé' Dios B6!
La'y. 4Gli'jé' yagu'té' nis na' bunddzjé' quequé' Dios BS' La'y, le gli'jé' nis bruj 1€'i guitj
na' bulu'é lahui Dios B&' La'y, guidj na' gulabdniné' lequé'. Ca guc guidj na' nacczé' Cristo,
nabdniru' Lé'. 5 Zal-la' guc cni, cutu bdzag ladxé'é yugu'té' Dios. Qui 1€ ni na' glatié' lu
latj ca'z.

6 Yligu'té 1é ni nac tu le ruzejni'i ré'u, cui sé ladxi'ru' le cunac, ca na' gulazé ladxi'qué'
lequé'. 7Cutural-la' tsej ladxi'ru' bdau' guiéj bdau' yag, cana' gluné' la'qué' lequé'. Nayu;j
lu guich la'y, rna: “Gulabg'é bonni' ni', gli'j glahué!, ati' gulayasé', gluné' Ini qui bdau'
na'.” 8 Cutural-la' gunru'le cundc, ca na' gluné' le cunac la'qué'lequé', ati' tu dzaz glatié'
gdu ca tsonnérua' milé'. ° Cutu ral-la' si' bé'ru' Xanru', ca na' gulazi' bé'é L&' la'qué'
lequé!, ati' glatié' le glaguya'aba' lequé' bél snia'. 10 Lézca' cni, cutu ral-la' gnéru' queé'
Dios ca na' gulané' queé' la'qué' lequé', ati' busnitié' lequé' tué' gbaz la'y queé' Dios.

1yugu'té 1€ ni guc quequé' xuz xtau'tu', tu'zejni'i ré'u, len nayyj lu guich la'y quié
gun gadxi ré'u, le chzoaru' dza chzoa udx qui y6dzlyd ni. 12Qui 1€ ni na', nu raqui chnal,
ral-la' gun chi'i cuini, cui gchixi gnigui. 13 Ca nac le ta'z{' bé' Ibi'ili' rac ca' quegac yugu'té
bundach. Dios runé' ca rné' len cutu gu'é latj bi si' bé' Ibi'ili' le cugac gua' glenli', san cati'
bi si' bé' Ibi'ili', ului'iné' 1bi'ili' nac gac grujli' lu na' tu' x6hui', quié gac gua' glenli'.

14 Qui 1€ ni na', bochi' 1za'adau', cutu tsej ladxi'li' bdau' guitj bdau' yag. 15> Rui'lena’
Ibi'ili' didza' ca rui'lena' didza' nup ta'yejni'i. Gul-bequi xbey didza' ni gu'a. 16 Cati'
gnabiru'-né' Dios gun la'yé' le ri'jru' cati' ruspanru' ca gutié' Cristo, 1€ na' ri'jru' ruluf'
nacru' tuz len Cristo le ruzi'ru' xbey le bené' Cristo cati' bulaljé' xchoné', gutié' 1é'i yag
cruz. Lézca' cni, yot xtil na' ruzxuzxjru', raguru', rului' dzagru'-né' Cristo le ruzi'ru' xbey
le bené' Cristo cati' budodé' uldz queéru' gdu ca naya' nabané'. 17 Zal-1a' zianru' nacru',
yagu'téru' raguru' tuz yot xtil na' len qui 1€ ni na' nacru' ca tuz bundach.

18 Gul-yutsca' ca tuné' bonni' Israel. Bonni' ni' tahué' lahué' Dios le ta'gu'é lu bcugu
la'y queé', 1€ na' tahué' rului' dzagqué' Dios. 1° ;Bizxa rna didza' ni ru'a? Cutu rnia' nap
yol-la' huac bdau' gui6j bdau' yag, len cutu nap y6l-la' huac le ta'gi'u bunach laugac
bdau' guitj bdau' yag na'. 20 Cni rnia': Lé na' ta'gti'u laugac bdau' guisj bdau' yag bunach
cuntnbé'gac Dios, ta'gt'u laugac bo' x6hui', len clég lahué' Dios. Ré'nda' cutu gdzagli'
yugu' bo' x6hui'. 21 Cutu gac gui'jli' le ruluf' nacru' tuz len Xanru' lenca' 1€ na' uluf'
nacli' tuz len yugu' bo' x6hui'. Cutu gac gaguli' le ruluf' dzagru'-né' Xanru', lenca' le
uluf' dzagli' yugu' b6' x6hui'. 22 ;Naru' guintsaru' ga uzxé'iné' Xanru'? ;Naru' raquitsali’
naptérli' yol-la' huac ca napé' Lé'?

Le dé lu na'ru' gunru' len ca ral-la' gdxi'icru'-né' bochi' lza'ru'

23 Nac gduté li didza' na' rna: “Ydgu'té dé lu na'ru' gunru'.” Na'a, neda' rnia': Clég
yagu'té ral-la' gunru'. Yagu'té dé lu na'ru' gunru', san clég yigu'té gun ga gacr gdu ca
réjlé'ru' Cristo. 24 Ral-la' giii' 1adxi'ru' gunru' le gun ga gac dxi'a quequé' bochi' Iza'ru',
len clégz le gun ga gac dxi'a qui la' cuinzru'.

25 Biti'téz bi tuti' bunach lu yé'y, huac gaguli', len cutu bi ral-la' gnabli' qui, cui cuequi
bagui'i ladxi'dau'li". 26 Naydj lu guich le rna: “Queé' Xanru' naqui yédzlyu ni, lenca'
yugu'té le dé yodzlyu ni.”

27 Chqui' ulidzé' Ibi'ili' bénni' curejlé'é Dios guidli' lidxé", ati' gué'nili' tseajli', gul-gagu
yugu'té le gdxié' lauli', len cutu bi gnabli' qui, cui cuequi bagui'i ladxi'dau'li'. 28 Chqui'
nuti'téz nu guié lbi'ili': “Lé ni gulagu'é lau bdau' guitj bdau' yag”, cutu gaguli' [é na' quié
gac dxi'a qui nu na' gdix;joi' cni lbi'ili', len cui cuequi bagui'i ladxi'dau'hué'. 2°Rnia': “Cui
cuequi bagui'i ladxi'dau'hué' bonni' na' gdixj6i'né' cni Ibi'ili'”, len clég cui cuequi bagui'i
ladxi'dau'li' Ibi'iczli'.

Nazx ca' nu gnabineda', gna: “;Bizx quié ral-la' uzda' tsla'l le dé lu na'a guna' le rbequi
bagui'i ladxi'dau'hué' bonni' yubl?” 30 Huac gna ca' nu na': “Chqui' gyépa'-né' Dios:
Xclenu!, ni'a qui lé na' rahua', ;bizx quié nu uqui neda' ni'a qui 1é na' rahua'?” 31 Chqui'
bi gaguli' o bi gui'jli', o biti'téz bi gunli', gul-giin yigu'té quié gac queé' Dios yol-la' ba.
32 Cutu bi gunli' le gun ga la'chixi la'nigui bunéch judio, len cutu gunli' le gun ga la'chixi
la'nigui bunach cunacgac judio, len cutu gunli' le gun ga la'chixi la'nigui bunach queé'
Dios. 33 Gul-gtin ca runa' neda', rui' ladxa'a guna' le la'dzag ladxi'gac yugu'té bunach,
len cutu rui' ladxa'a guna' le uzi'a xbey la' neda'z, san le luz{' xbey yezica' bunach quié
lula.

1Gul-gin ca runa' neda', ca na' neda' ca' runa' ca bené' Cristo.

Le tunnu ngul laugac bundch queé' Cristo

2 Runa' Ibi'ili' zx6n, bochi' 1za'adau', le rajnéyteczli' neda', len nazi' lu na'li' zxba
budéda' lu na'li'. 3 Na'a, ré'nda’' tséjni'li' rna bé'iné' ytigu'té bonni' Cristo, ati' bénni'
rna bé'iné'-nu ngul, ati' Dios rna bé'iné' Cristo. 4 Chqui' rulidzé' Dios bonni' o ru'é didza'
uldz queé' Dios, len dxia icjé' xlu'é, ruca'né' ca'z Cristo. >Na'a, chqui' rulidznu Dios ngul
o rui'nu didza' uldz queé' Dios len cutu bi zxoa icjnu, ruca'nnu ca'z bonni' queénu, len
nac queénu ca nac queénu ngul narugu guitsa' icjnu. ¢ Chqui' cutu bi zxoa icjnu ngul,
ral-la' grugu ca' guitsa' icjnu. Chqui' gun ga utui'nu ngul na' chqui' nu gchugu guitsa'
icjnu, ral-la' bi gxoa icjnu. 7 Cutu bi ral-la' udxia icjé' bonni' cati' rdxiné' lahué' Dios, le
naqué' ca nacczé' Dios ati' 1€ na' naqué' bonni' rului' lahui y6l-la' zx6n queé' Dios, san le
nacnu ngul na' ruluf' lahui y6l-la' zx6n queé' bonni' queénu. 8 Cati' bené' bunach Dios,
cutu bubijé' bonni' na' lu ngul. Ngul na', lu bénni' na' bubijé'-nu. 2 Lézca' cni, cutu bené'
bonni' Dios quié uzi'nu xbé' ngul, san ngul quié uzi'é xbanu bénni' bené'-nu. 1°Qui lé ni
na', ral-la' gxoa icjnu ngul na' le rului' zoa nu rna be'i 1énu le tu'yté' ré'u gbaz la'y queé'
Dios. 1! Na'a, lahué' Xanru', rquininé'-nu ngul queé' bonni', ati' rquininu-né' bénni'
queénu ngul. 12 Ca na' bené' Dios, bubijé'-nu ngul lu bonni', 1ézca' cni na'a, néljlené'-nu
ngul bonni', ati' yagu'té r-ruj lu né'é Dios.

13 Gul-bequi xbey la' Ibi'izli'. ;Naru' ral-la' ulidznu-né' Dios ngul cutu bi zxoa icjnu?
14 ;Naru' cu rusédi Ibi'ili' yol-la' nacz quegac bunach, ral-1a' utui'né' bonni' na' ru'é lat;
gtunn guitsa' icjé'? 15 Na'a, chqui' natinn guitsa' icjnu ngul, nac yél-la' lach queénu, le
bé'é queénu Dios guitsa' icjnu quié uspin icjnu. 16 Chqui' zoa nu gué'ni td'baga' didza' ni,
cniz nazi' lu na'tu' runtu', len la' tuz ca tun yugu' c6' bundch queé' Dios.

Tu'cd'n ca'z le ri'j rdguru’ ruspanru’ ca gutié¢' Xanru' bundch Corinto

17 Cutu ba la'n runa' Ibi'ili' ca nac le uzéjni'da' Ibi'ili' na'a. Cutu run ga rac dxi'a
queéli' le runli' cati' rudubli' queé' Cristo, san run ga rac queéli' le cundc dxi'a. 18 Rzu
lahua' ruzéjni'da' Ibi'ili' 1€ ni ta'guixjoi' neda' bundch, ta'nd: “Cati' rudubli' queé' Cristo,
narujli' chopl”, ati' réjlé'a nazx ca' nac cni. 1° Run bayudx la'cua'len Ibi'ili' nup tu'sédi
le cunécz quié lac bé' nup nacgac gdu bundch queé' Cristo. 20 Qui lé ni na', cati' rudubli',
1é na' raguli' tsazxdn cutu nac le ri'j raguru’ ruspanru' ca gutié' Xanru'. 2! Cni nac, le
runli' bayddx tu tuli' raguli' le nua'li' qui queéli' cati' raguli' tsazxdn, ati' qui 1é ni na'
rdunli' la'li" ati' yela'li' ri'j raguli' ga rdxinté rzdadxili'. 22 ;Naru' cu zoa lidxli' ga huac
gui'j gdguli'? Cana' runli', ruca'nli' ca'z bunach queé' Dios, len runli' ga tu'tuf'i nup cutu
bi dé quegac. ;Bizxa caz gyépa' 1bi'ili'? ;Naru' guntsa' Ibi'ili' ba la'n? Cutu ca' runa'
Ibi'ili' ba la'n ca nac lé ni runli'.

Leri'j rdguru' ruspanru’ ca gutié' Xanru'

23 Xanru'czbudodé' luna'alé na' busédda' Ibi'ili', ca na' bené' Xanru! Jests yél ni' cati'
nu buddd Lé' lu na'qué' bonni' guludodde' Le'. Gdel-16'é y&t xtil, 24 len cati' budx gudxeé'
Dios: “Xclenu'”, buzxuzxjé' lei len gné': “Gul-gagu. L€ ni nac xpéla'a le nuzxj uldz queéli'.
Gul-gun cni, uspanli' ca gac quia' neda'.” 25 Lézca' cni, gdod glahué', gdel-1é'é zxiga'dau'

len gné": “Le yudzu zxiga'dau' ni nac xchona', le run tsutsu didza' cub ruca'n tsahui'.
Gul-gun cni yagu'té 1zu gui'jli' lei, uspanli' ca gac quia' neda'.” 26 Cni gac ga gdxinté dza
huodé' Xanru', yagu'té 1zu gaguli' yot xtil cni len guf'ijili' zxiga'dau' cni, ului'li' lahui ca
gutié' Xanru'.

Caral-la' gunru’ cati' gui'j gdguru', uspanru' ca gutié' Xanru'

27 Qui 1€ ni na', nuti'téz nu gagu yot xtil ni o gui'iji zxiga'dau' ni queé' Xanru', len cutu
run lei ba la'n, nabaga' zxguia' nu na', le run dul-la', rucd'n ca'z xpélé'é Xanru' lenca'
xchoné'. 28 Qui 1€ ni na', ral-1a' cuequi xbeyru' la' cuinzru' tu turu', ati' ni'r huac gdguru'
y6t xtil ni, len gui'ijiru' zxiga'dau' ni. 29 Nuti'téz nu ri'j ragu 1€ ni len cutu run lei ba
la'n le cutu raquibe'i ruluf' le guc queé' Xanru!, ruspaga' cuini dul-la' ni'a qui 1€ na' ré'j
ragu. 30Qui lé ni na' te'i zian nup dzaggac Ibi'ili', len ta'cuidi'né', ati' zianqué' chnatqué'.
31 La'naru' cuequi xbeyru' la' cuinzru', cutu cuequi xbeyné' ré'u Xanru'. 32 Chqui' gun
bayudx cuequi xbeyné' ré'u Xanru', usaca' zi'é ré'u, cui grugu queéru' cati' gchugué'
quegac bunach yodzlyt.

33Quilé nina', bochi' 1za'adau!, cati' udubli' quié gui'j gaguli', uspanli' ca gutié' Xanru',
gul-c6z tuli' yetuli'. 3¢ Chqui' zoa nu rdun, ral-la' gagu nu na' ga nac lu yu'u lidx, cui gun
bayudx cuequi xbeyné' Ibi'ili' Dios cati' udubli'. Nacud' yela'gac le runli', san uca'na'
tsahui' yugu' 1€ na' cati' duyua' Ibi'ili'.

12

Y6l-la" huac runné' queéru’ Dios B6' La'y

1 Na'a, bochi' 1za'adau', ré'nda' tséjni'li' ca nac yol-la' huac runné' queéru' Dios B&'
La'y.

2Ndziczli' ca guc cati' ni' curéjlémili' Cristo, bé'li' latj gulaché' Ibi'ili' ga yubl bunéch.
Gyij ladxi'li' bdau' guisj bdau' yag cuta'né. 3 Qui Ié ni na', ruzéjni'da’ Ibi'ili' cni, rnia":
Ladj yugu'té nup tui' didza' uldz queé' B6' La'y queé' Dios, nutu nu gac gné xdhui' queé'
Jesus, len nutu nu gac gna: “Jests naqué' Xanru'”, chqui' cuzéalené' nu na' Dios Bo' La'y.

4Na'a, nadza'gac tu tu le runné' queéru' Dios BG' La'y, san tuzé' naqué' Bé' La'y na'.
5Lézca' cni, nadza'gac tu tu dxin rgu'é lu na'ru' Xanru', san tuzé' naqué' Xanru' na'.
6 Nadza'gac ca' tu tu yo6l-la' huac napru' le raniru' xchiné' Dios, san tuzé' naqué' Dios,
runné' queéru' yol-la' huac na'. 7 Dios runné' qui queéru' tu le nac bé' napru' yol-la'
huac queé' Dios B' La'y, lé na' ruzi'ru' xbey yugu'téru'. & Dios B6' La'y runddzjé' queé'
tu bonni' y6l-la' huac ru'é didza' len yél-la' rac szxoni, ati' yetué' bonni', Léczé' Bo'
La'y runddzjé' queé' yol-la' huac ru'é didza' lu y6l-la' rejni'i. ° Lézca' cni, Léczé' Dios
Bo' La'y na' runddzjé' queé' yetié! bonni' yol-la' rejlé' Cristo bi guné!, ati' yetdé' bonni'
runddzjé' queé' yol-la' huac rutiné' nup te'i. 10 Yeté' bonni' runddzjé' queé' yosl-la' huac
runé' yugu' yol-la' huac qui yehua' yub4, ati' yetié' bonni' ru'é 1€' latj ru'é didza' ulaz
queé' Dios, ati' yetdé' bonni' runddzjé' queé' yol-la' huac rdquibe'ing' chqui' bs' dzag
bundch naqui queé' Dios 0 naqui qui tu' x6hui'. Runddzjé' queé' yetté' bonni' yol-la'
huac ru'é didza' yubl cunazédé', ati' queé' yettié' bonni' y6l-la' huac rudédé' didza' yubl
na' cunazédé'. 11 Yugu'té 1€ ni runé' Léczé' Dios BS' La'y, le runddzjé' qui tu tu bunach
tsca ré'nczné'.

Yigu'téru' nacru' ca tuz bundch
12 Cana' nac tuz gdu ca naya' nabinru', zal-la' zian le nagudi' dzaglenru!, ati' le zian na'
nagudi' dzaglenru' nacgac tuzle nayd' nabinru', 1ézca' cni nac queé' Cristo. 13 Le zbalené'
ré'u Léczé' Dios BS' La'y, 1€ ni nac queéru' ca tu le nadilru' nis, le nac bé' nacru' ca tuz
buniéch, zal-1a' nacru' yugu' bonni' judio, len yugu' bonni' gza'a, lenca' bonni' nadd'ugac,
len bénni' cunadd'ugac. Yugu'téru', Dios bé'é ré'u latj si'ru' le runddzjé' Lécze' Bo' La'y.
14Na'a, lu gdu ca naya' nabinru', zian le nagudi' dzdglenru' len clég tuz. 1> La'naru'
huac giii' didza' ni'aru', huana: “Le cutu naca' né'é bonni', cutu naquida' queé"”, didza'
ni cutu gun ga cutu naqui queé' bonni' na'. 16 La'naru' huac giii' didza' nagru', huana:

“Le cutu naca' y6j lahué', cutu naquida' queé' bonni' ni”, didza' ni cutu gun ga cutu naqui
queé' bonni' na'. 17 La'naru' nac y6j lauru' gduté le naya' nabinru', jnacx gac yoniru'?
La'naru' nac nagru' gduté, ;nacx gac gle'i zxina'ru'? 18 Na'a, Dios nucu'é yugu'té le
nagudi' dzaglenru' ca gu'nczné' Lé'. 19 La'naru' nac tuz le nagudi' dzaglenru', cutur soa
gdu ca naya' nabinru'. 2°Na'a, ca nacru', zian le nagudi' dzaglenru', san tuz le nacru'.

21Qui 1€ ni na', cutu gac guié na'ru' y6j lauru', gna: “Cutu rquinda' li'.” Lézca' cni, cutu
gac guié ni'aru' icjru', gna: “Cutu rquinda' Ibi'ili'.” 22Na'a, yugu' le nagudi' dzaglenru', 1€
na' raquiru' nacgacr cuidi'z, 1€ ni naquinir-ru'. 23 Lézca' cni, yugu' le nagudi' dzaglenru'
le rdquiru' nacgacr ca'z, 1€ ni rugdcur-ru' dxi'a, len yugu' le rdquiru' cutu ral-la' gla' lahui,
rugacur-ru' ca' dxi'a. 24 Cutu run bayddx gunru' cni qui le nacr lach qui le ndquiniru'.
Dios bené' gdu ca naya' nabinru', len bené' ga nacr Isaca' lé na' raquiru' ré'u nacr ca'z
25 Cni bené', ati' cutu narujgac chopl le nagudi' dzaglenru!, le tun chi'i 1za'gac tu yetu.
26 Chqui' gac zi' tu le ndquiniru', lac zi' tsazxdn len lei ytigu'té le naquiniru' na', len chqui'
tu le naquiniru', zoa bi ruzi' xbey, ylgu'té le ndquiniru' tu'z" xbey tsazxdn len lei.

27 Na'a, lbi'iczli' dzagli' gdu ca nayd' nabané' Cristo, ati' tu tuli' nacli' ca yugu' le
nagudi' dzaglené'. 28 Lézca' cni, ladj bunach queé' Cristo, Dios nucu'é nup tun xchiné'.
Ga nac zi'a nucu'é bonni' gbaz queé' Cristo. Ga nac burép nucu'é bonni' tu'é didza'
uldz queé', len ga bunnté nucu'é bonni' tu'sédi, ati' ni'r nucu'é nup tun yugu' yol-la'
huac qui yehua' yuba. Ni'r nucu'é nup tu'an nup te'i. Ni'r nucu'é nup taclen bochi'
lza'ru'. Ni'r nucu'é bonni' tu'lui'ing' ré'u dxin gunru'. Ni'r nucu'é bonni' tu'é didza'
yubl cunazédqué'. 29 Clég yugu'té' nacqué' gbaz queé' Cristo. Clég yugu'té' tu'é didza'
uldz queé' Dios. Clég yugu'té' tu'sédné'. Clég yugu'té' tuné' yugu' yol-la' huac qui
yehua' yubd. 30 Clég yugu'té' dé lu na'qué' lutiné' nup te'i. Clég yugu'té' tu'é didza' yubl
cunazédqué'. Clég yugu'té' tu'dédé' didza' yubl cunazédqué'. 31 Gul-gii' 1adxi'li' cu'é lu
na'li' Dios yugu' y6l-la' huac na' nacgacr Isaca'. Na'a, ului'ida' Ibi'ili' tu le nacr Isaca' ca
yugu'té lé ni.

13

Y6l-la' nadxi{'i

1Zal-la' gac gu'a xtidza'gac bundch le cunazéda', lenca' xtidza'qué' gbaz la'y queé'
Dios, san chqui' cunadxi'ida' 1za'a, didza' gu'a cutu gacr Isaca' ca bo run gui rucédxru’' o
guia rutil-lru' 1z&"i. 2 Zal-la' dé lu na'a gu'a didza' uldz queé' Dios len tséjni'da’ ytugu'té
le nagachi', len yugu'té didza' rejni'i, len zal-1a' nac gdu ca réjlé'a Dios ga rdxinté huac
cda' yugu' gui'a, san chqui' cunadxi'ida' Iza'a, cutu bi Isaca' naca'. 3 Zal-la' quisia' gduté
le dé quia' ugahua' bunéch yechi', len zal-la' udéda' gdu ca nay4' nabana' ga luzegui' lei
bundéch le réjlé'a Cristo, san chqui' cunadxi'ida' 1za'a, cutu ca' uzi'a xbey 1é na' runa'.

4Nu bonni' nadxi'iné' 1zé'é, rb6z€' zxon ladxi'. Naqué' dxi'i ladxi' len cutu ruzxé'iné'

1z8'¢. Bonni' na' nadxi'iné' 1zé'é cutu run ba zxon cuiné', len cutu run cuiné' blau.
5 Bonni' na' nadxi'ing' 1z€'€ cutu runé' le cundc, len cutu rudul-li'né' le dé queé', len

cutu rléytené', len cutu rajneyné' dé' glui' queé' bunach. ¢ Bonni' na' nadxi'iné' 1zé'é
cutu ca' rudzijné' cati' nu run le cundc. Rudzijné' cati' nu run le nac gduté li. 7Bonni' na'
nadxi'iné' 1z€'é€ rua' rlené' biti'téz bi gun queé' 1z€'¢, len réjlé'teczé' 12é'€, len runteczé'
16z gun le nac dxi'a 1z&'¢, len rbdzteczé' zxon ladxi'.

8 Cutur t6d qui y6l-la' nadx{'i. Huaddd qui le dé lu na'gac bunéch lui' didza' ulaz queé'
Dios. Huadxin dza cati' cutur gata' lu na'gac bunach lui' didza' yubl cunazédgac, ati'
huaddd qui yél-la' rejni'i quegac bunach. 9 Lati'z réjni'ru' na'a, len lati'z ca' rui'ru' didza'
uldz queé' Dios. 19 Cati' gdxin le nac gdu, ni'r udx qui 1€ na' nac lati'z.

1 Cati' ni' naca' bi'idau', bé'a didza' ca bi'idau', len glequi icja' ca bi'idau', len gza'
ladxa'a ca bi'idau'. Cati' gzxona' buca'na' le naqui qui bi'idau'hua'. 12 Na'a le rlé'iru'
nacz ca le rlé'iru' cati' ruyt cuinru' tu lu guia dxildau'. Cutu rlé'iru' gdu ca nac. Dza ni'r
glé'iru' gdu ca nac ydgu'té. Na'a nunbé'a lati'z. Dza ni'r ginbé'a yigu'té ca na' Dioscz

nunbé'é neda'. 13 Na'a, nacua'tecz y6l-la' rejlé' queéru' Dios, len yol-la' run 16z queéru!
Dios, len y6l-la' nadx{'i queéru' lza'ru'. Nacud' yonn ni, san le nac blau nac y6l-la' nadxi'i.

14

Y6l-la" huac runné' queéru' Dios B6' La'y

1 Gul-gin bayudx gdxi'ili' 1za'li' len gul-giif' ladxi'li' si'li' ca' yugu' y6l-la' huac runné'
queéru’' Dios B&' La'y, len le nac blau, y6l-la' huac giii'li' didza' uldz queé' Dios. 2 Nu rui'
didza' yubl cunazéd, clég bunéch rui'len didza' nu na'. Dios rui'len didza' nu na', le nutu
nu zoa rejni'i didza' rui' nu na'. Dios B6' La'y ru'é nu na' latj rui' didza' ca nacgac le
nagachi' queé' Dios. 3Nu na' rui' didza' uldz queé' Dios, rui'len bunédch didza' quié gacr
gdu ca ta'yejlé' Cristo. Rutip ladxi'qué' len ruhui' zx6n lequé'. 4 Nu na' rui' didza' yubl
cunazéd run tsutsu la' cuinz, san nu rui' didza' uldz queé' Dios run tsutsu ytgu'té bunach
queé' Cristo.

5 Rac ladxa'a giii'li' didza' yubl cunazédli' yugu'téli', san le nac blau, ré'nda' giii'li'
didza' uldz queé' Dios. Ruzi'r-ru' xbey nu rui' didza' uldz queé' Dios ca ruzi'ru' xbey nu
rui' didza' yubl cunazéd, chqui' cuzéa nu uddd didza' yubl na' cunazéd, quié lac tsutsu
bundch queé' Cristo. ¢Qui 1€ ni na', bochi' Iza'adau', cati' guida' ga zoali', chqui' giii'lena’
Ibi'ili' didza' yubl cunazéda', cutu bi uzi'li' xbey. Uzi'li' xbey tuz didza' na' giii'lena' Ibi'ili'
le nului'iné' neda' Dios, o didza' uzejni'i ré'u, o didza' gu'a uldz queé' Dios, o le nac zxba
queé'.

7Lézca' cni rac qui le ta'gi'u bo, yugu' le cunabangac, ca nac gui rucédxru', o ca nac
guitarra, chqui' cutu tul-1 ca ral-la' lun, ;jnacxcz ginbé'ru' bizxal le tul-1 na', 16 na' rul-1
gui na' o guitarra na'? 8 Chqui' cutu cédx ca ral-la' gun trompeta na' ulidz ré'u lu gdil-],
;nuzxa caz upd' cuini tseaj lu gdil-l na'? 2 Lézca' cni rac queéli'. Chqui' len ladxi'li' giii'li'
didza' le cutdc bundch, cutu ca' la'yejni'i didza' giii'li'. Cni gac, daduz giii'li' didza'. 10Le
nacté y6dzlyu ni nacud' zian didza' yubl tui' zian c6' bunach gza'a, ati' nacud' bunach
ta'yejni'i tu tu didza' na'. 11 Na'a, chqui' cutu réjni'da' didza' ru'é bonni', gaca' ca bonni'
gza'a lahué' bonni' na' ru'é didza', ati' bonni' na' ru'é didza' gaqué' ca' lahua' neda' ca
bonni' gza'a. 12 Lézca' cni nac queéli'. Rui'tsca ladxi'li' si'li' yugu' le runné' queéru' Dios
Bo'La'y. Quilénina', gul-gii' ladxi'li' si'li' yugu' le lun ga lacr tsutsu bunédch queé' Cristo.

13 Qui 16 ni na' ca', nu rui' didza' yubl cunazéd ral-la' ulidz Dios gnabi L&' gunné' qui
yol-la" huac quixjo' le ré'ni gna didza' na' rui' nuna'. 14 Cati' rulidza'-né' Dios, chqui' ru'a
didza' yubl cunazéda', lu bé' naccza' rulidza'-né' Dios, san le cutu réjni'da' didza' ru'a,
lu yol-la' rejni'i quia' cutu ruzi'a xbey didza' na' ru'a. 15 jNacxcz ral-la' guna' chqui'nu'?
Ulidza'-né' Dios lu bd' naccza', lenca' lu y6l-1a' rejni'i quia' ulidza'-né' Dios. Gul-la' yél-la'
balubd' naccza'lenca' lu yol-la' rejni'i quia' gul-la' y6l-la' ba. 16 Chqui' tuz lu bé' nacczu'
rulidzla'yu'-né' Dios, ati' zoa ni' nu ry6niz, san chqui' cutu rejni'i didza' ru'u, ;nacxcz gac
gna: “Ca' gac”, ni'a qui didza' ru'u, ré'u-né' Dios: “Xclenu'”? 17 Nazx ca' dxi'adau' ru'u
didza', ré'u-né' Dios: “Xclenu'.” Chqui' cutu rejni'i didza' ru'u, cutu bi uzi' xbey nu na'
ryoni. 18 Répa'-né' Dios: Xclenu', le rui'ra' didza' yubl cunazéda' ca ydagu'téli'. 1° Laugac
bunéch queé' Dios gué'ntérda' gu'a gayu'z didza' le gac la'yejni'i bunéch ca zian gayud'
didza' yubl cunazéda' ati' nutu nu gac tsejni'i. Gac usédda' yezica' bundach tuz chqui'
la'yejni'i didza' gu'a.

20 Bochi' 1za'adau', cutu gacli' ca bi'idau' ca nac le rza' ladxi'li'. Gul-gac ca bi'idau'
cui gunli' le cundc, san gul-gac bonni' chnacgac ca nac le rza' ladxi'li'. 21 Nayj lu guich
la'y, rna: “Len didza' yubl len lu rd'agac bunéch gza'a giii'lena' bunéch ni didza'. Zal-la'
guna' cni, cutu luzé naggac xtidza'a.” Cni rné' Xanru'. 22Cni nac, Dios ru'é ré'u latj rui'ru’
didza' yubl cunazédru' quié gac tu le nac bé' laugac bunach cuta'yejlé' len clég laugac nup
ta'yejlé' Cristo. Ru'é ré'u latj rui'ru' didza' uldz queé' Lé' le luzi' xbey nup ta'yejlé' Cristo
len clég bunéch na' cuta'yejlé'. 23Qui lé ni na', cati' udubli' tsazxdn, yligu'téli' na' naquili'
queé' Cristo, chqui' giii'li' didza' yubl cunazédli' yugu'téli', ati' tsazgac nup nazédgac

lati'z o nup cuta'yejlé' Cristo, jnaru' cu la'nd: “Nachixi icjli'""? 24 Na'a, chqui' yagu'téli'
giii'li' didza' uldz queé' Dios, ati' tsaz nu curejlé' Cristo o nu nazéd lati'z, gaquibe'i nu na'
nabaga' zxguia' ati' Dios cuequi xbeyné' 1&'. Cni gdquibe'i nu na', le yoni didza' giii'li'
yagu'téli'. 25 Gaquibe'i ca nac le rza' ladxi' nu na', 1é na' bgachi', ati' uzechu zxib nu na'
len tsej ladxi' Dios, gna: “Le nacté Dios zdalené' lbi'ili'.”

Caral-la' gunru' ga rudubru’ queé' Cristo

26 Qui 1€ ni na', bochi' 1za'adau', cati' rudubli' queé' Cristo, rul-1é' tu salmo tué' bonni'
dzagué' 1bi'ili', ati' rusédné' tu zxba yetdé', ati' rguixjoi'né' Ibi'ili' tu le bului'iné' 1&'
Dios yetté', ati' ru'é didza' yubl cunazédé' yetié', ati' rudédé' didza' yubl na' cunazédé'
yetdé'. Yugu'té le gunli' ral-la' gac le luzi' xbey nup tu'ddb queé' Cristo. 27 Cati' nacud'
ni' nup tui' didza' yubl cunazédgac, cutu ral-la' giii'li' didza' cni zianr ca chop tsonnzli'.
Huac gu'é didza' tuzé' bonni' na', ati' tdd na' huac gu'é didza' yetdé', san run bayddx
soa nu uddd didza' yubl na' cunazédli'. 28 Chqui' nutu nu zoa nu gac udéd didza' yubl
na' cunazédli', ral-la' soa dxiz ga na' nudubli' nu na' rui' didza' yubl cunazéd, ati' huac
giif'lené' Dios didza' na' lu icj ladxi'dau'hué'. 29 Lézca' cni, bonni' tu'é didza' uldz queé!
Dios ral-la' lu'é didza' chop tsonnzé', ati' yezica'ré' bonni' na' tu'é didza' uldz queé' Dios
ral-la' la'bequi xbeyné' didza' ru'é bonni' na'. 30 Chqui' Dios ului'iné' tu bonni' r6'é ni' le
ré'ni gna xtidzé'é, ral-la' soa dxiz nu na' rui' didza'. 31 Yagu'téli' huac giii'li' didza' ulaz
queé' Dios tu tuli' quié gzédli' yagu'téli' len gdip ladxi'li' ca' yugu'téli'. 32 Bonni' tu'é
didza' uldz queé' Dios huac la'na be'i cuinqué', la'cu'é dxiz. 33 Clég Dios nu run ga runru'
Eusbé, le ré'nné' L&' gacru' ba'a ladxi', ca na' runé' ga nacud' yugu'té c6' bunach queé'

risto.

34Ral-la'la'cua'nu dxiz ngul queéli' ga na' rudubli'. Cutu dé lu na'cnu lui'nu didza' ni'.
Ral-la' la'cua'nu néxj ca na' rna bé' zxba qued' Dios. 35 Chqui' té'ninu la'yéjni'nu lati',
ral-la' la'ndbinu bonni' qui queécnu cati' ni' nacu'é lidxqué'. Cutu ral-la' lui'nu didza'
ngul ga na' tu'dubé' queé' Dios.

36 ;Naru' raquitsali' bunddzjé' xtidzé'é Dios lu ri'ali' 1bi'izli'? ;Naru' raquitsali' bdxin
queézli' xtidzé'é Dios? 37 Chqui' nutsé'é ladjli' bonni' raquiné' ru'é didza' uldz queé' Dios,
o raquiné' zéalené' 1&' Dios B' La'y, bonni' ni ral-l1a' si' lu né'é nac zxba queé' Xanru' le
ruzuja' queéli' lu guich ni. 38 Na'a, chqui' cutu rui' ladxé'é didza' ni, cutu giii' ladxi'li'-né'
bonni' na'.

39 Qui lé ni na', bochi' 1za'adau', gul-giif' 1adxi'li' giii'li' didza' uldz queé' Dios, len cutu
gna bé'ili' nu rui' didza' yubl cunazéd. 40 Ytgu'té ral-la' gunru' ca sa'yéaj, len ca rajléz
yol-la' ba'a ladxi'.

15

Bubané' Cristo lu yél-la' gut
1 Na'a, bochi' Iza'adau', rguixjoi'da’ Ibi'ili' ca nac didza' dxi'a na' bena' Iban qui ga
zoali', 1é na' gzxi' lu na'li' len run ga nacr gdu ca réjlé'li' Cristo. 2Ni'a qui didza' ni
ulali', chqui' gunli' carna didza' dxi'a na' bena' Iban qui ga zoali', chqui' le nacté gyéjlé'li'
Cristo.
3 Ga gzu lau buddda' lu na'li' le budédé' Dios lu na'aneda'. Cni rna: “Gutié' Cristo uldz

queéru' le nabdga'ru' dul-la'.” Ca nac 1€ ni naydj lu guich la'y, ben baytdx bené'. 4Rna
ca': “Bgaché'é yeru ba, len cati' bza'a tsonn dza, bubané' lu y6l-la' gut”, ca na' nayuj ca'
lu guich la'y, ben baytdx guc queé'. 5Gddd ni' bului' lahué' Cristo, blé'iné' L&' Pedro, len
gdod ni', gulalé'ing' Lé' idxinnuté' gbaz queé'. ¢ Ni'r bului' lahué' lauqué' zianr ca gayu'
gayu'é bochi' lza'ru' ta'yejlé'é Cristo, cati' ni' nudubqué' tsazxdn. Yelati'z cuguluhudaté'
bdchi'ru' ni nacu'é nabanqué' na'a, zal-la' la'qué' chnatqué'. 7 Ni'r blé'iné' L&' Jacobo,
len gdod ni' bului' lahué' lauqué' yigu'té bonni' gbaz queé'.

8 Ga yajseyté bului' lahué' ca' lahua' neda'. Ca guc lé ni, naca' ca bi'idau' guljbi' cati'
chgddd dza ral-la' galjbi'. © Cni nac, le nacra' neda' cuidi'z ca ydgu'té bonni' gbaz queé',

len cutu naca' neda' Isaca' si' la' gbaz queé', le gdxia ladxa'a bunach queé' Dios. 1°Na'a,
le buzd' ladxé'é quia' Dios naca' le naca' na'a, len clég daduz buza' ladxé'é quia'. Béntéra'
xchiné' ca yezica'ré' gbaz queé', zal-la' clég racz quia' bena' dxin na'. Dioscz, lu y6l-la'
ruzd' ladxi' queé', buguné' neda' dxin. 11 Na'a, chqui' bena' Iban neda' o chqui' gluné'
lban yela'qué' bonni', 1€ ni le runtu' lban qui len le gyéjlé'li' lbi'ili".

Ubanru' lu yél-la' gut

12 Runtu' lban queé' Cristo ca na' bubané' lu yél-la' gut. Chqui' cni nac, jnacxcz nac,
rnali' la'li"; “Cutu lubdn nup chnatgac”? 13 La'naru' cu luban nup chnatgac, cutu bubané'
Cristo, 1 len la'naru' cu bubané' Cristo, daduz nac le bentu' Iban qui, len daduz nac
y6l-la' rejlé' queéli' LE'". 15 Yetd ca', la'naru' cu bubané' Cristo, rzi' yé'tu' cati' runtu' Ina'
lau queé' Dios, rnatu' buspané' Cristo, ati' la'naru' cu uspané' nup chnatgac, Dios cutu
buspané' Cristo. 16 La'naru' cu lubdn nup chnatgac, cutu bubané' Cristo, 17 len la'naru'
cu bubané' Cristo, daduz nac yol-la' rejlé' queéli' L€', ati' naga'ngac dul-la' nabéga'li".
18 [ gzca' cni, nup na' chnatgac len gulayejlé' Cristo, tsaz glat chqui' cutu bubané' Lé'.
19 Chqui' tuz tsal ni zoaru' nabanru' huac uzi'ru' xbé' Cristo, nacr-ru' bayechi' ca yagu'té
bunéch.

20 Na'a, le nacté bubané' Cristo lu y6l-la' gut, len naqué' nu gzu lau bubédn tsaz
ladj yagu'té nup lubdn tsaz lu yol-la' gut. 21 Ca na' gyu'u yol-la' gut ni'a qui le bené'
tué' bonni', 1ézca' cni, ni'a qui le bené' yetté' bonni' gyu'u yoél-la' rubdn quegac nup
chnatgac. 22 Ca na' tat yugu'té bundch le naljlengac Adéan, l1ézca' cni lubdn ydgu'té nup
na' néljlengac Cristo. 23 Tu tué' ubané' caral-la' gac. Zi'al bubané' Cristo, ati' téd ni luban
nup naquigac queé' Cristo cati' husdé'. 24 Ni'r gdxin dza udx cati' ugiié' Cristo gduté le
dé luné'ilen gduté yol-la' und bé' len gduté y6l-1a' huac qui tu' x6hui', ati' udédé' luné'é
Dios Xuz le rna bé'iné' Lé'. 25 Run baytidx gna bé'é Cristo ga gdxinté dza chbené' Dios ga
luzechu zxibgac lahué' Lé' ylgu'té nup ta'dd'baga' Lé'. 26 Le rdd'baga' Lé' le usnitié' ga
udx nac yol-la' gut. 27 Dios chnudddé' ydgu'té lu né'é Zxi'né' quié gna bé'iné' lei. Nayuj
lu guich la'y, rna: “Bud6dé' ytigu'té lu né'é quié gna bé'iné' lei.” Na'a, nac bé' cutu budd
cuiné' lu né'é zximé', le nacczé' L&' Nu ruddd lu né'é zxi'né' yigu'té. 28 Cati' gdxin dza
ni' chnudédé' Dios lu né'é Cristo ytigu'té quié gna bé'iné' lei, ni'r Léczé' Zxi'né' uddd
cuiné' lu né'é Dios, Nu na' buddd lu né'é Zxi'né' yigu'ts, ati' ga udx, Dios gna bé'iné' tsaz
yugu'té.

29 La'li' rdil-li' nis uldz quegac nup chnatgac. Chqui' raquili' cutu luban nup na'
chnatgac, ;bizx quié rdil-li' nis ulaz quegac nup chnatgac?

30 Zoa banadx queétu' gattu' yugu'té dza. ;Bizx quié rui'tu' latj gac cni chqui' cutu
ubanru' lu yol-la' gut? 3! Yagu'té dza zoa banddx gatia'. Rguixjoi'da' Ibi'ili' 1€ ni, bochi'
lza'adau', le rdzag ladxa'a le bena'. Bena' ga réjlé'li' Xanru' Jesucristo. 32 Chqui' le
gu'nzda' gdil-lena' béa' guixi' snia' lu yddz Efeso, ;bizxa caz uzi'a xbey? Chqui' cutu
lubdn nup chnatgac, ral-la' gunru' ca ta'nd bunach: “Gui'j gdguru' le huatru' cx6 huidzj.”

3 Cutu giii'li' latj nussi' ye'i Ibi'ili'. Chqui'si'luna'li' lati'z le cutu nacz, gdatéli' hudacli'
chul nit. 34Gul-bi'i ladxi'li' len cutu gunli' dul-1a' le cuntinbé'li'-né' Dios la'li' Ibi'ili'. Rnia'
cni quié guna' ga utui'li".

Ca lac nup lubdn lu yol-la' gut

35Nazx ca' zoa nu gna: “;Nacx luban nup chnatgac? ;Nacx gac gdu ca nayd' nabinqué'
cati' ludxiné'?” 36 Li', bonni' cundzi. Lé na' razu' luyt cutu glen chqui' cutu nit. 37 Lé
na' razu' luyt nac tu xseydau'z, nazx ca' qui zxoa' xtil o qui yett guixi' cuandau'. Lé na'
razu' cutu nac guixi' cuandau' na' ral-la' glen. 38 Dios runé' ga gac guixi' cuandau' ca
nunczé' qui. Ca nac tu tu xseydau' na' runé' ga gac guixi' cuandau' qui. 39 Lézca' cni,
cutu nac tuz ca nac béla' qui queécba' yugu'téba' boa' guixi'. Zoa tu béla' quegac bunach
len yetd ca nac béla' quecba' boa' guixi'. Yetu ca nac béla' quecba' bguinn len yett ca
nac béla' quecba' bol. 40 Lézca' cni nadza' gdu ca naya' nabingac nup nacud' yehua' yubd

ca nac gdu ca naya' nabingac nup nacud' luyt ni. Zoa tu y6l-la' lach quegac nup nacud'
yehua' yubd, len yett ca nac y6l-la' lach quegac nup nacud' luyd ni. 41 Zoa tu y6l-la' lach
qui gbidz, len yett qui beo', len yett quegac bélj luzxba. Yél-la' lach qui tu bélj luzxba
nadza' ca nac yol-la' lach qui yetd bolj luzxba. 42Lézca' cni gac cati' luban nup chnatgac.
Cati' rgachi' yeru ba nac tu béla' nit. Cati' ubdn, ni'r gac tu le soa tsaz. 43 Cati' rgachi'
yeru ba nac tu béla' ca'z len le nacuidi'. Cati' ubdn, ni'r gac tu le lach len le nal. 44 Cati'
rgachi' yeru ba nac tu béla' qui yodzlyd ni. Cati' ubdn, ni'r gac tu le soa tsaz yehua' yuba.
Zoa tu béla' qui yodzlyd ni, len yetu ca gac le gdzag bo' nacczru'.

45 Nayuj lu guich la'y le rna: “Bonni' na' gzu lahué' zoé' luyd ni, 1é' Adan, Dios bené'
1€' bonni' ban”, san Bonni' gyazié' xlatjé' Addn, Lé' Cristo, Dios bené' ga naqué' Bo'
nabdniru'. 46 Cutu bdxin zi'al 1€ na' nac B&'. Bdxin zi'al 1é na' nac qui yél-la' bunachz
queéru', ati' ni'r bdxin 1€ na' nac B4'. 47 Bonni' ni' gzoé' zi'al, guquiné' yu. Bénni' na' zoé'
burdpl, Nu na' nac Xanru!, brujé' yehua' yuba. 48 Nup nacud' luyd ni nacgac ca guqué'
bonni' na' giquiné' yu, ati' nup ral-1a' tsajcud' yehua' yubad lac ca nac Nu na' bruj yehua'
yubd. 49 Ca na' na'a dé queéru' tu béla' le nac ca guc béla' queé' bonni' na' giquiné' yu,
1ézca' ral-1a' huéaquiru' ca ndquiné' Nu na' bruj yehua' yuba.

50Cniré'ni gnalé nirépa' Ibi'ili', bochi' 1za'adau', rnia": Le naquini béla'len rén cutu ca'
tsaz gani' rna bé'é Dios, len 1ézca' cni, 1€ na' nit cutu gdel-1i' 1é na' zoa tsaz. 5! Gul-yutsca',
répa' Ibi'ili' tu le bgachi': Cutu gatru' ytgu'téru', san Dios utsé'é ca nacru' ytgu'téru',
52 Tu tsalz gac, tsca nac tu le rutdz yoj lauru', cati' cédx trompeta le rajseyté. Codx
trompeta na', ati' luban nup chnatgac, laquini tu le soa tsaz, ati' Dios utsé'é le naquiniru’
yugu'téru'. 53Lé na' nacru' le rnit ral-1a' hudac le soa tsaz, ati' le ndquiniru', 1€ na' ral-la'
gat, hudac tu le gatga gat. 54 Cati' 1€ na' rnit chnuhudac le soa tsaz, lenca' 1€ na' ral-la'
gat chnuhuddc le gatga gat, ni'r utsag 1€ na' nayuj lu guich la'y, rna:

Nadua tsaz y6l-la' gut.

Chbdél-li'né' Cristo.

55 Cutur gna be'i ré'u yol-la' gut.

Cutur bi gac gun queéru' yol-la' gut.

56 Huac bi gun queéru' yol-la' gut le nabdga'ru' dul-la', ati' nabdga'ru' dul-la' le
rdd'baga'ru' zxba queé' Dios. 57 Xclené' Dios. Léczé' runé' ga nularu' lu yél-la' gut ni'a
qui le bené' Xanru' Jesucristo.

58 Qui 1€ ni na', bochi' 1za'adau', gul-zda tsutsu. Gul-gac gdu ladxi'li', ginteczli' xching'
Xanru' le ndziczli' cutu runli' daduz xchiné' Xanru'.

16
Tu'nddzj quequé’ bochi'gac ta'yadziné' bundch Corinto

1 Na'a, ca nac qui dumi na' unédzjli' le gaclen bdchi'ru' ta'yejlé'é Cristo nacu'é
Jerusalén, gul-gin na'a ca na' gna bé'ida' yugu' c6' bundch queé' Cristo, nacud' luyt
Galacia. 2 Yugu' dza domingo, tu tuli' ral-la' cu'li' quizi lati' dumf, tsca na' Dios runné'
queéli'. Gul-gun chi'i lei, cui gun bayddx bi utubli' cati' gdxina' ga zoali'. 3 Cati' ni'
gdxina' ga zoali', gsola'a Jerusalén nup na' ucua'li' Ibi'ili'. Uzuja' lu guich le gun ga lac
bé'qué', ati' lu'é dumi na' unédzjli'. 4 Chqui' ral-la' tsija' ca' neda', tsjaclené' neda'.

Le ré'nné' guné' Pablo

5Guida' ga zoali' cati' udx téda' yugu' yodz luyt Macedonia, le run bayudx toda' yugu!
y6dz na'. ®Raquida' ugd'nlena’ Ibi'ili' tu chi'i o nazx ca' uga'na' ni' yugu' beo' ziag. Ni'r
huac géiclenli' neda', ugu'li' neda' néz gati'téz ga ral-la' tsija'. 7 Cati' guida' duyua' Ibi'ili'
cutu ré'nda' tédza' ni'. Runa' 16z séalena’ Ibi'ili' xtsey, chqui' gunné' neda' latj Xanru'.
8 Uga'na' ni lu yddz Efeso ga gdxinr dza Pentecostés 9 le dé latj ni guna' tu dxin zx6n
queé' Xanru', zal-la' zian nup ta'dd'baga' neda'.

10 Chqui' gdxinbi' ga zoali' bi'i Timoteo, gul-giif' 14dxi'li'-bi', cui ubi ugui'ibi' tsal ni'
sdalenbi' Ibi'ili', le runbi' xchiné' Xanru' ca na' runa' xchiné' neda'. 11 Qui lé ni na', nutu

nu ral-la' uzéa 1ébi' tsla'l. Gul-gaclen-bi', ugu'li'-bi' n6z gdu tsdhui'dau', quié udxinbi' ga
ni zoa' neda', le rbéza'-bi' 1ébi' lenca' bdchi'ru' tiinlené'-bi' tsazxdn dxin.

12 Ca nac queé' bochi'ru' Apolos, szxoni guta'yua' lahué' tsijé' tsajyae' 1bi'ili' tsazxdn
len yugu' bdchi'ru'. Cutu ré'nné' tsijé' na'a. Guidé' cati' sdqui'né'.

Didza' ru'é Pablo ga ruuidx

13 Gul-span ladxi'li' len gul-géc tsutsu ca réjlé'li'-né' Cristo. Gul-gac rugu ladxi' len
gul-tip ladxi'li'. 14 Len yo6l-la' nadx{'i gul-gun biti'téz bi gunli'.

15 Na'a, bochi' Iza'adau', chndziczli' ca nac queé' Estéfanas lenca' quegac di'a dza
queé'. Nacgac nup gulazi laugac ta'yejlé' Cristo ladj bundch nacud' luyt Acaya. Guluddd
cuinqué' bonni' ni quié luné' xchingac bunach queé' Dios. 16 Rata'yua' lauli', bochi'
Iza'adau’, gunli' ba la'n nup nacgac ca bdchi'ru' na', lenca' ca nacgac nup tunlen lequé'
tsazxdn dxin len taclen lequé'. 17 Rudzijda' le guladxiné' ga zoa' Estéfanas, len Fortunato,
len Acaico, le glaclené' neda' uldz queéli'. 18 Guluhui' zx6né' neda' ca na' guluhui' zx6né'
ca' Ibi'ili". Gul-gun ba la'n bunéch cni.

19 Tu'gdp Dios Ibi'ili' yugu' c6' bunach queé' Dios luyt Asia ni. Tu'gapé' Dios Ibi'ili'
Aquilo len Priscila lenca' nup tu'dib queé' Dios ga nac lu yu'u lidxqué'. 20 Tu'gapé' Dios
Ibi'ili' ylgu'té bdchi'ru' ni. Gul-gap Dios tuli' yetuli', unfda'li' Iza'li".

21Neda!, Pablo, na' cuincza' ruzuja' lu guich 1é ni, rnia": Rugapa' Dios Ibi'ili".

22 Nu cunadxi'i Xanru' Jesucristo, chnabia d6' nu na'.

Gda Xanru'.
23 Rnabda'-né' Xanru' Jesucristo uza' ladxé'é queéli'. 24 Nadxi'ida' yugu'téli' le nacru'

tuz len Xanru' Jesucristo. Ca' gac.

DIDZA' BUROP BSOLE'E PABLO YODZ CORINTO

Pablo rugapé' Dios bundch queé' Cristo nacu'é Corinto
1Neda', Pablo, naca' gbaz queé' Jesucristo le ré'mné' cni Dios. Runbi' neda' tsazxdn bi'i
bdchi'ru' Timoteo. Rugapa' Dios Ibi'ili', rudubli' queé' Dios lu yédz Corinto, len ytgu'téli'
naquili' quizi queé' Dios luyd Acaya. 2Rnabda'-né' Xuzru' Dios len Xanru' Jesucristo uza'
ladxé'é queéli' len guné' ga soa dxi icj ladxi'dau'li'.

Yugu' le gzxaca' gdi'é Pablo

3Y6l-la' ba Dios, Xuzé' Xanru' Jesucristo, le naqué' Xuzru', ruhuechi' ladxé'é ré'u, len
naqué' ca' Dios, ruhuf' zxdnteczé' ré'u. 4 Ruhuf' zxéné' ré'u Dios cati' rac biti'téz bi rac
queéru’, quié gac hui' zxonru' ca' nup bi rac quegac. Ruhui' zxénru' lequé' ca na' ruhui’
zx0né' ré'u Dios.

5 Tsca ta'yan le rzaca' rgui'ru', ca na' gzxaca' gdi'é Cristo, 1ézca' cni ta'yan le tu'huf’
zxon ré'u, le nacru' tuz len Cristo. ¢ Qui 1€ ni na', chqui' bi rzaca' rgui'tu', rac cni queétu’
quié gac hui' zxdntu' Ibi'ili' len guntu' ga ulali'. Chqui' Dios ruhui' zx6né' netu', rac cni
quié gac hui' zxontu' Ibi'ili', ati' lu y6l-la' rboz zxon ladxi' queéli’, gac gua' glenli' yugu!'
le saca' qui'li', ca na' rac ca' queétu'. 7 Ruzxoni ladxi'tu'-né' Dios giinteczé' ga gac dxi'a
queéli', le ndzitu' ca na' rzaca' rgui'li' tsazxdn len netu', 1ézca' cni ruzi'li' xbey tsazxdon
len netu' le ruhui' zx6né' ré'u Dios.

8 Ré'nitu' gndzili', bochi' 1za'adau', ca nac le zian le glac queétu' luyt Asia. Gdodti
bé'i 1é na' guc queétu’, guc zi'tér ca le guc gua' glentu'. Ca' guc, cutur bentu' 16z soatu!
gbantu'. 9 Guquitu' guc queétu' ca rac quequé' bonni' chnarugu quequé' latié'. Guc
cni queétu' cui uzxoni ladxi'tu' la' cuinztu!, san uzxo6ni ladxi'tu'-né' Dios, Nu ruspan
nup chnatgac. 10 Dios buslé' netu' lu 1é na' ben ga gzoa banadx gattu', ati' ruslé' netu'
yugu' dza. Runtu' 16z uslé' netu' L&' cni leytibl 11 chqui' gaclenli' netu', ulidzli'-né' Dios
gnabili'-né' giclené' netu'. Dios guné' ca na' gnabili'-né' tsazxdn len bunéach zian, uza'
ladxé'é queétu', ati' la'nd xclené' Dios uldz queétu’'.

Rguixj6'é Pablo bizx quié rdzeyné' gdxiné' Corinto

12 ¢ ni le run ga rudzijitu'. B6' naccztu' rului'i netu', len yol-la' ba'a ladxi' queétu' len
gdu ladxi'tu' runtu' bi runtu' yodzlyd ni, len cni bentu' ca' ga ni' zoali'. Cni bentu', le
guclen netu' le buza' ladxé'é queétu' Dios, len clég len yol-la' rejni'i queéztu' bentu' cni.
13 Ruzujtu’ queéli' lu guich tuz le gac ulabli' len le gac tséjni'li'. Rac ladxa'a tséjni'li' gdu
141¢ na' réjni'li' lati'. Ni'r cati' gdxin dza huédé' Xanru' Jesucristo, gac gunli' netu' zxo6n
ca na' netu' guntu' Ibi'ili' zxon.

15-16 Le bena' 16z 1€ ni, gza' ladxa'a guida' ga zoali' zi'al cati' gdéda' luyd Macedonia,
ati' guida' ga zoali' leyudbl cati' uza'a ni quié uzi'li' xba' chop lzu. Téd ni' huac gaclenli'
neda' ugu'li' neda' noz tsija' luyd Judea. Cni gu'nda' guna'. 17 ;Naru' raquitsali' gzxi'
yé'a le butsd'a ca guna'? ;Naru' raquitsali' lu y6l-la' bundchz quia' runa' le rdxinz icja',
len bé'za' ca' didza' cati' gnia': Cni guna'? 18 Ni'a queé' Xanru' Dios, Nu run gduté ca
rna xtidzé'é, cutu bé'za' ca' didza' cati' bé'lena’ Ibi'ili' xtidz&'é Dios. 19 Jesucristo, Zxi'né'
Dios, Nu na' bentu' Iban qui ga zoali', neda' len Silvano len Timoteo, cutu rui'zé' ca'
didza'. Lé' ru'é didza' gduté li. 20 Cristocz runé' ga nac gduté 16z yagu'té le gzxi' lu né'é
Dios, ati' ni'a queé' L&' gac gnaru': “Ca' gac”, quié gac queé' Dios y6l-la' ba. 2! Dioscz
runé' ga runtu' 16z tsazxon len Ibi'ili' ndquiru' queé' Cristo, len budédé' lu na'tu' dxin
queé' runtu'. 22 Benné' queéru' le nac bé' naquiru' queé', bchizié' icj ladxi'dau'ru' Dios
Bo' La'y, Nu nac queéru' le run ga nac 16z yugu'té le gunné' queéru' Dios.

23Ni'a queé' Xanru' Dios, Nu nézi le rza' ladxa'a, ru'a didza' gduté li. N6zczné' Lé' cutu
bida' ga zoali' lu y6dz Corinto, cui gun bayidx guna' ga huf'nili'. 24 Cutu ré'nitu' gna

bé'itu' Ibi'ili' ca réjlé'li' Cristo, le chnacli' tsutsu ca réjlé'li' L&', Ré'nitu' guntu' le gun ga
udziji ladxi'li".

1Qui lé ni na' bé' ladxa'a cu guidtea' queéli' leyubl, cui guna' ga hui'nili'. 2Chqui' guna'
neda' ga hui'nili', ;nuzxa caz gun ga udzijda' neda'? ;Naru' guntsa' ga hui'ni nu ral-la'
gun ga udzijda' neda'? 3 Qui lé ni na' buzuja' queéli' lu guich zi'al. Cutu gu'nda' guida' ga
zoali', cui gunli' ga hui'nda', le ral-la' gunli' Ibi'iczli' ga udzijda' neda'. Le ruzxoni ladxa'a
Ibi'ili', n6zda' udzijili' yagu'téli' chqui' udzijda' neda'. 4 Cati' ni' buzuja' queéli' lu guich
1é na', gsébitsqui ladxa'a, len bui'itsqui ladxa'a ga bdxinté grédxa'. Buzuja' cni lu guich,
clég quié guna' ga huf'nili' san quié gndzili' ca nadx{'itsquida’ Ibi'ili'.

Ral-la’' unit lauru' nu rua' dé'

5 Chqui' zoé' ni' bonni' na' bushui'nné' ré'u, clég neda'z bushui'nné', san yugu'téli'
Ibi'ili' bushui'nné' lati'. Rnia": Lati', cui t6d bé'i gchugu bé'a queé' bonni' na'. ¢ Tscati'
gaz zxguia' chbenli' queé' bonni' na' yelati'z cunuhudatéli'. 7 Na'a, ral-la' unit lauli'
bonni' na' len utipli' ladxé'é, cui tod bé'i hui'nné' len cui gac tsaz chop ladxé'é. 8 Qui
1€ ni na' rata'yua' lauli' gunli' le gac bé' nadxi'ili'-né' gdu ladxi'li'. ° Qui 1€ ni na' ca'
buzuja' queéli' lu guich 1€ na'. Gu'nda' si' bé'a Ibi'ili' quié gnézda' chqui' runteczli' ca
rna xtidza'a. 10 Cati' nu runit lauli' 1bi'ili', neda' ca' runit lahua' nu na'. Cati' nu runit
lahua', chqui' bi ben nu na' runit lahua!, runa' cni uldz queé' Cristo quié gac bi uzi'li'
xbey. 11 Cni runa', cui saqui' Satands tu' x6hui' uxicj ré'u, le chndziru' yugu' le ré'ni gun
queéru’.

Gro'é bagut'i Pablo lu yodz Troas
12 Cati' bdxina' lu y6dz Troas quié guna' Iban qui didza' dxi'a queé' Cristo, benntsqué'
neda' latj Xanru' guna' lban ni'. 13 Zal-la' guc cni, gré'a bagui'i le cutu yajxaca'a-bi' ni'
bi'i bchi'ru' Tito. Qui 1é ni na' buza'lena' bunéch ni', gyija' luyti Macedonia.

Gdél-li'ru' le zéalené' ré'u Cristo

14 Xclené' Dios, rché'teczé' ré'u ca tu le nac bé' bdél-lié' Cristo yél-la' rusld queéru'.
Dios ruguné' dxin ré'u quié rulu'é lahui ca gac lunbé' Cristo bunéch. Le nacru' nac ca tu
le rla' zxix, le rguis gati'téz. 15 Nacru' ca tu nor rla' zxix, le ruzégui'é Cristo lahué' Dios,
len le rguisié' laugac nup nulagac len nup nanitgac. 16 Laugac nup na' nanitgac nacru' ca
tu le rla' zgut le nac bé' latié', san laugac nup na' nulagac nacru' ca tu le rla' zxix le nac
bé' gbanteczru'. ;Nuzxa caz nac Isaca' gun cni? 17 Cutu runtu' ca tun zian bunach tu'gin
dxin xtidzé'é Dios ca tu le tuti' len ta'u bunéch, san le nas6lé'é netu' Dios, gdu ladxi'tu'
rui'tu' didza' lahué' Lé' le nactu' tuz len Cristo.

3

Ca nac didza' rutin ré'u tuz len Dios
1;Naru' raquitsali' run ba zx6n cuintu' cati' rui'tu' cni didza'? ;Naru' runtsa bayddx

ului'itu' 1bi'ili' guich le ruluf' le nactu'? ;Naru' ral-la' gnabitu' Ibi'ili' gunnli' queétu' tu
guich cni, ca na' tun la'gac bunach? 2 Lbi'iczli' nacli' ca tu guich le rului' le nactu!, le
nayyj lu icj ladxi'dau'tu', ati' yagu'té bunach gac luléb lei len lutinbé' lei. 3 Le nacli' nala'
lahui ca tu guich nuzujé' Cristo, le bs6lé'é lu na'tu'. Cutu naydj tu lu guich, san B6' La'y
queé' Dios ban nuzujé' lei, clég tu lu guidj blag, san lu icj ladxi'dau'li' nuzujé'.

4Rui'tu’ cni didza' le ruzxoni ladxi'tu'-né' Dios le zdalené' netu' Cristo. 5 Cutu raquitu’
bi gac guntu' racz queétu', san Dios runné' queétu' yol-la' huac bi guntu'. ¢ Dioscz benné'
queétu' yol-la' huac guntu' xchiné' lu didza' cub na' rutn ré'u tuz len Dios. Didza' ni cutu
nac tu zxba naytj lu guich, san nac tu le rusédné' ré'u Dios B&' La'y. Zxba na' nayuj lu
guichz rchugu queéru' gatru', san Dios B6' La'y nabaniru'.

7Yugu' zxba queé' nayujgac lu guich, Dios buzujé' yugu' lu guigj blag, ati' bulu'é lahui
y6l-1a' yeni' queé' cati' budodé' lei lu né'é Moisés. Zal-la' gdéd qui, gyéptér yos yent'

lahué' Moisés. Cni guc, cutu guc luyd lahué' Moisés bunach Israel. Chqui' yajtsag zxba
na' y6l-la' yeni' cni, ati' zxba na' rchugu quegac bunach lat, 8 szxdnitér ca' ral-la' gac
y6l-la' yen{' dzag yugu' le runé' Dios BS' La'y. © Gzoa tu yol-la' yeni' yajtsag 1€ na' ben ga
narugu quegac bunach lat. Szxdnitér nac y6l-la' yenf' qui 1é na' run ga rné' Dios nacgac
tsahui' bunach. 10Le nactérIsaca' yol-la' yeni' nald' lahuina'a, cuidi'znagé'n yél-la' yent'
na' bla' lahui cati' Dios bunddzjé' quegac bunach zxba queé'. 11 Chqui' gzoa y6l-la' yen{'
qui 1é na' gzoa tu chi'idau'z, zxéntér nac y6l-la' yeni' qui 1€ ni soa tsalzt.

12 Le zoa queéru' 1€ ni runru' 16z, rui'tu' didza' lu y6l-1a' rugu ladxi' queétu'. 13 Cutu
runtu' cabené' Moisés, bucachi' lahué' len tu lari'dau’, cui luyti bundch Israel yél-la' yent'
na' zeaj rnit. 14 Gulachdl gulanitié' bonni' ni'. Ga rdxinté na'a dza cati' tu'labé' guich
qui didza' gul na' ruin bundch tuz len Dios, nac quequé' tsca naga'n la' leyz lari'dau’
na' lauqué', 1é na' gac ug(ié' tuzé' Cristo. 15 Ga rdxinté na'a dza, cati' tu'labé' guich ga
na' nayuj didza' queé' Moisés, zxoa ca tu lari'dau' y&j lauqué' le run ga nachil nanitqué'.
16 Cati' nu ruhudac queé' Xanru', rdua 1€ na' run ga nachtl nanit nuna'. 17 Cati' ni rnatu":
“Xanru'”, rui'tu' didza' queé' Dios B&' La'y. Ga zoé' Bo' La'y queé' Xanru!, ni' zoacz yél-la'
nadzan. 18 Yagu'téru' ré'u cutu bi nuséyj lauru', san nacru' ca tu guia dxili ga nala' yél-la'
yeni' qui lahué' Xanru!, ati' y6l-la' yeni' na' queé' Xanru', Nu nac Bé' La'y, rutsd' ré'u, len
run ga zeaj racr-ru' ca naqué' Cristocz, len rata'r queéru' yol-la' yeni' queé'.

4

1 Dios buechi' ladxé'é netu' len bud6dé' lu na'tu' dxin ni runtu', len qui 1€ ni na' cutu
rac chop ladxi'tu'. 2 Chbuca'ntu' yugu' le tun bagachi'z bundach len le tun ga rutui'ru'.
Nutu nu rzi' yé'itu', len cutu rutsa'tu' xtidzé'é Dios. Le rui'tu' didza' qui le nac gduté li,
rui' ladxi'tu' guntu' le laquibe'i ydgu'té bunach nac dxi'a lahué' Dios. 3 Chqui' zoa nu
curejni'i didza' dxi'a runtu' Ina' lau qui, nacgacz nup nachdl nanitgac cutu ta'yejni'i lei.
4 Cutu ta'yejlé' bunach na', le ben ga nac cni tu' x6hui', nu nun cuini ca dios, len rna be'i
bunéch dza ni zoaru' na'a, le ben ga nachul nanitgac, cui la'le'i yen{' qui didza' dxi'a ca
nac yol-la' yeni' queé' Cristo, Nu na' rna' gdu ca naqué' Dioscz. > Cutu runtu' Iban qui la'
cuinztu', san runtu' lban queé' Jesucristo, rguixjé'tu' naqué' Xanru', ati' netu' ni nactu'
huen dxin queéli' le nadxi'itu'-né' Jesus. ¢ Dios, Nu ben ga buzen{' yeni' ga ni' guc chul,
naqué' Nu rgu'u yeni' icj ladxi'dau'ru', le ruzejni'i ré'u quié gunbé'ru' yol-la' yeni' queé'
Dios, 1é na' ruzeni' lahué' Jesucristo.

Le réjlé'ru' Dios runru' ca ré'mné' Lé'

7Y6l-la' tsahui' ni yu'u icj ladxi'dau'ru' ré'u, nacru' ca yusu' ndquicni yu, quié gac bé'

naqui queé' Dios y6l-1a' huac zx6n na' len clég queézru'.

8 Tu'saca' zi' netu' bunéch san cutu rudi ladxi'tu'.

R&'tu' bagui'i san cutu rac chop ladxi'tu'.

9 Ta'bia ladxi' netu' bundch san cutu rubij ladxé'é netu' Dios.

Ta'zé'itsqui netu' yu, san cutu tu'snit lau netu'.

10 Lu gdu ca nayd' nabintu' rattecztu' tsazxon len Jests, san rac bé' lu gdu ca nay4'
nabintu' nabanitu' Lé'. 11 Tsal ni zoatu' nabantu', zoatecz banddx gattu' le naquitu' queé'
Jesus quié gac bé' nabanitu' Lé' lu gdu ca naya' nabintu! le rnit. 12 Cni nac, zoa banddx
queétu' gattu', san ni'a qui 1€ ni rata' queéli' y6l-la' na'ban.

13 Nayj lu guich la'y, rna: “Gyéjlé'a Dios, ati' qui 1€ ni na' bé'a didza'.” Lézca' cni rac
queétu’, réjlé'tu’ Dios, len qui 1é ni na' rui'tu' didza'. 14 Nézitu' ca guné' Dios, Nu buspan
Xanru' Jests, uspané' ca' netu' tsazxdn len Jests len uschiné' netu' tsazxdn len Ibi'ili'
lahué' Lé'. 15 Rac cni yugu'té 1€ ni quié gac bi uzi'li' xbey, ati' chqui' 1a'del-li' zianr ca'
bunach le ruzd' ladxé'é queéru' Dios, la'né": “Xclené' Dios”, ati' gac queé' Dios y&l-la' ba.

16 Qui 1€ ni na', cutu rac chop ladxi'tu'. Zal-1a' rnit gdu ca naya' nabintu', ytgu'té dza
rucubé' Dios le nactu' lu icj 1adxi'dau'tu'. 17 Le cuidi'z rzaca' rgui'ru' ni tu chi'idau'z run
ga gata' queéru' le uzi'tscaru' xbey le soa tsalzd len le nactér Isaca' ca gac gunbé'ru'.

18 Cutu rui' ladxi'ru' le rlé'iru' luyt ni, san le curlé'iru' rui' lddxi'ru'. Lé na' rlé'iru', tu
chi'idau'z zoa, san le curlé'iru' soa tsalzu.

1 Noziru' cati' nit gdu ca naya' nabinru', le nac ca tu yu'u lari'dau' yédzlyu ni, Dios
chnupé'é queéru' tu le cub, le nac ca tu yu'u zoa tsaz ni' yehua' yub4, 1é na' nunczé'
Lé'. 2Qui lé ni na' rné ladxi'ru' le ré'miru' tsazru' le cub ni', 1€ na' nac ca tu lidxru' ni'

ehua' yuba. 3 Tsazru' le cub ni' ca na' racuru' tu lari', cui soaru' ga cuzda gdu ca nayd'
y . y . /7 . 7/ . 3 /7 . y
nabinru'. 4Tsal ni zoaru' lu gdu ca nayd' nabinru!, le nac ca tu yu'u lari'dau', rné ladxi'ru'
lu yol-la' rsébi ladxi' queéru'. Cutu runru' cni le ré'niru' uca'nru' gdu ca naya' nabinru',

y y
san ré'niru' tsazru' tsaz le cub ni'. Cni gac, uca'nru' gdu ca naya' nabinru' le rnit, ati'
tsazru' lu yol-la' na'ban gdu. 5 Dios chnupé'é queéru' yagu'té 1€ ni, ati' bchizié' ré'u Dios
B&' La'y, Nu nac queéru' le nac bé' nac 16z si'ru' 1€ na' nupé'é queéru'.

6 Qui lé ni na' nadip ladxi'ru'. Tsal ni yu'uru' lu gdu ca naya' nabinru', noziru' zoaru'
zi'tu' ga zoa lidxé' Xanru'. 7Runru' carunru' le réjlé'ru'-né' Dios, len clég le zoa bi rlé'iru'.
8 Le runru' 16z 1€ ni, ré'niru' uca'nru' gdu ca naya' nabinru' ni quié tsajséalenru'-né'
Xanru'. 2Qui 1€ ni na' rui' ladxi'ru' gunru' le rdzag ladxé'é Xanru', chqui' uga'nru' lu gdu
ca nayd' nabinru' ni, o chqui' tsajséalenru'-né' Xanru' ni'. 10 Cni runru' le run baydadx
gdxinru' yigu'téru' lahué' Cristo ga ni' r6'é rbequi xbeyné'. Ni'r ubi'é qui queéru’ tsca
nac le benru' tsal ni yu'uru' lu gdu ca nayd' nabinru', chqui' benru' le nac dxi'a o le cunéc
dxi'a.

Le rutin ré'u tuz len Dios

11 Qui 1€ ni na', le radxitu'-né' Dios, rui' ladxi'tu' uzéjni'tu' bunach. N6zczné' Dios
ca nac le yu'u icj ladxi'dau'tu', ati' ruzxéni ladxa'a ndzili' dxi'a ca' Ibi'ili' 1é na' yu'u
icj ladxi'dau'tu'. 12 Cutu rubij cuintu' dxi'a lauli', san ré'nitu' gata' queéli' latj gunli'
netu' ba la'n, quié gac ubi'ili' didza', bi guiéli' bonni' tun ba zxén cuinqué' ca na' tu'lui'z
lahui cuinqué' len clég ca nacqué' lu icj ladxi'dau'qué'. 13 Chqui' nachixi icjtu', nac quié
gac yol-1a' ba queé' Dios, len chqui' cutu nachixi icjtu', nac quié gac bi uzi'li' xbey.
14 Run bayddx bi guntu' le nadxi'iné' ré'u Cristo, le ndziru' tuz Nu gut uldz quegac
yligu'té bunéch, len qui 1& ni na' nac quegac ytdgu'té bunéch tsca natlengac L&' tsazxdn.
15 18" gutié' uldz quegac yugu'té bunach quié cutur bi luné' bonni' nabanqué' le naqui
quégaczé', san le naqui qui Nu na' gut uldz quequé' len buban lu yél-la' gut. 16 Qui 1é
ni na', cutur gunbé'tu' bunach tsca nac le tu'lui'z lahui, len zal-la' cniz bénbé'tu'-né'
Cristo, cutu nunbé'tu'-né' cni na'a. 17 Chqui' nuhudac tuz len Cristo nuti'téz bundch,
chnac bunéch cub nu na'. Chgdéd qui le glac zi'al, ati' chnucubgac ytugu'té.

18 YGgu'té 1é ni nuné' Dios, Nu bun ré'u tuz len Lé' lu né'é Cristo, ati' budédé' lu na'tu'
guntu' Iban ca gac luhudéc tuz len L&' yugu'té bunach. 19 Lban runtu' rna cni: “Dios
gzbalené' Cristo, bené' ga gac luhudéc tuz len Lé' bunach y6dzly ni, len cutu rajneyné'
dul-la' gulabaga'.” Bud6dé' lu na'tu' didza' dxi'a ni, ca gac luhu6ac tuz len Dios bunéch.
20 Na'a, nactu' gbaz queé' Cristo, len rac na'a ca Dioscz rata'yué' lauli' lu rd'atu' netu'.
Qui 1€ ni na' rata'yutu' lauli' uldz queé' Cristo, gul-hudac tuz len Dios. 2! Cristo cutu bi
dul-la' bené', san Dios budédé' Lé' ca bonni' dul-la' uldz queéru' quié gata' latj queéru!
gacru! tsahui' ca naqué' Dioscz le nacru' tuz len Cristo.

6

1Le runtu' dxin tsazxén len Dios, rata'yutu' lauli', rnatu': Cutu udédli' ca'z le ruza'
ladxé'é queéli' Dios. 2 Nayuj lu guich la'y ca gné' Dios, rna:
Tu dza buzd' ladxa'a quiu', byonda' 1i'
Ati' dza bena' ga gac ulau', guclena' li'.
Gul-yutsca'. Na'a nac dza ruzd' ladxé'é queéru'. Na'a nac dza gac ularu'.

3 Cutu ré'nitu’ bi guntu' le gun ga nu gchixi gnigui, cui soa nu uca'n ca'z dxin ni runtu',
4Ni'a qui biti'téz bi runtu', rui' ladxi'tu' gac bé' nactu' huen dxin queé' Dios. Qui lé ni na',
len yol-la' rboz zxon ladxi' rua' rlentu' yugu' le rzaca' rgui'tu', len yugu' le ryadzj queétu!
len le tun ga r6'tu' bagui'i. 5 Cni bentu!' zal-la' gulazé'itsqui netu' yu bundch len gulagu'é
netu' lidx guia, len gulabia nidié' netu'. Gdéd bé'i bentu' dxin, cutu guta' queétu' latj
gastu' o bi gdgutu'. ¢Bé' ladxi'tu' gac bé' nactu' huen dxin queé' Dios. Guc bé' € ni
Le nactu' ba'a ladxi',

Len le naptu' yol-1a' rejni'i,

Len le rboztu' zxon ladxi',

Len le nactu' dxi'i ladxi',

Len le zéalené' netu' Dios Bo' La'y,

Len le nac gdu ca nadxi'itu' 1za'tu'.

7Rui'tu' didza' gduté li ati' zoalen netu!' yol-la' huac queé' Dios. Le nac tsahui' nac ca tu
le rneytu' lu gdil-1, lenca' le run chi'i netu' lu gdil-1 na'.
8 Nacud' nup tun netu' ba la'n,

Lenca' nup tu'zéa netu' tsla'l.

Nacud' nup tu'lidz ditj netu',

Lenca' nup tu'lidz tsahui' netu'.

Zal-la' ta'nd bunéch rzi' yé'tu',

Rui'tu' didza' gduté li.

9 Zal-1a' nacud' bunéch cuniinbé'gac netu',

Nacud' ca' nup ninbé'gac netu'.

Rdatu' ga zoa banadx gattu',

San ni zoatu' nabantu'.

Tuné' netu' zxguia',

San cutu tu'déddé' netu'.

10 Tu'shui'ni netu',

San rudzijitecztu!.

Nactu' bonni' yechi',

San runtu' ga rata' quegac bundach zian yol-la' tsahui' gdu.
Zal-1a' cutu bi dé queétu',

Naqui queétu' yugu'té le dé.

11 Gdu lddxi'tu' ruf'lentu' 1bi'ili' didza', bochi' 1za'adau’, zoali' Corinto. Bului'itu' 1bi'ili'
gdu ca rui' ladxi'tu' Ibi'ili". 12Chqui' cutu nacru' tuz cutu nac le curui' ladxi'tu' Ibi'ili', san
Ibi'iczli' cutu rui' lddxi'li' netu'. 13Na'a, rui'lena’' Ibi'ili' didza' ca runé' bénni' rui'lené'-bi'
didza' zxi'né', rnia": Gul-bi'i queétu' ca runlentu' Ibi'ili'. Gul-giii' ladxi' netu'.

Nacru' ca tu gdau' ga yu'é Dios ban

14 Cutu gacli' tuz len bunéch cuta'yejlé'.
¢Nacxcz gac lac tuz le nac tsahui' len le cunac tsahui'?
¢Nacxcz gac lac tuz le nac chul len le nac yeni'?

15 ;Nacxcz gac lacqué' tuz Cristo len Satands, tu' x6hui'?
(Nacxcz gac lacqué' tuz bonni' rejlé'é Cristo len bonni' curejlé'e?
16 ;Nacxcz gac lac tuz gdau' queé' Dios len bdau' gui6j bdau' yag?
Lbi'iczli' nacli' ca tu gdau' ga yu'é Dios ban. Ca nac lé ni, Dioscz gné':
Séalena' lequé' len talena' lequé'.

Gaca' Dios quequé',

Ati' lequé' lacqué' bunach quia'.

17Qui lé ni na', gné' ca' cni:

Gul-ruj ladjqué', len gul-la'alen lequé'.

Rné' Xanru": “Cutu gutsa'li' le cunéc,

Ati' si' lu na'a Ibi'ili.

18 Neda' gaca' xuzczli',

Ati' Ibi'ili' gacli' zxi'na', bénni' len ngul.”

Cni rné' Xanru', napczé' gduté yol-la' huac.

1yugu' 1€ ni gzxi' lu né'é Dios naquigac queéru', bochi' 1za'adau'. Qui 1€ ni na' ral-la'
un cuinru' dxi'a, ubiajru' yagu'té le rucd'n ca'z gdu ca nay4' nabinru' len bé' nacczru'.
Lu yol-la' radxi queéru' Dios ral-la' gdquiru' quizi queé' Lé'.

Ca gulubt'i lddxi'gac nup ta'yejlé' Cristo

2Gul-si' luna'li' netu'. Nutu nu bia'tu' d6' qui, nu dzag 1bi'ili'. Nutu nu bentu' ga gchixi
gnigui. Nutu nu gzxi' yé'itu'. 3 Ru'a cni didza', clég quié uspaga'a lbi'ili' zxguia', san
nac ca na' chgnia' zi'al, rnia": Zoa' sina' gbanlena' 1bi'ili' o gatlena' Ibi'ili' le rui' ladxa'a
Ibi'ili'". 4Ruzxdnitsca ladxa'a Ibi'ili' len runtsca' Ibi'ili' zx6n. Zal-la' zian le rzaca' rgui'tu',
nadiptsca ladxa'a len rudzijitsqui ladxa'a.

5 Cati' bdxintu' luyd Macedonia, ga rdxinté na'a dza, cutu rata' queétu' latj uz'
ladxi'tu', san le zian le rac queétu'. Ta'dil-len netu' bundch, ati' lu icj ladxi'dau'tu’
yu'ugac le tun ga rddxitu'. ¢ Ni'r Dios, Nu rutip ladxi' nu chzoa gac chop ladxi', butipé'
ladxi'tu' cati' budxinbi' queétu' bi'i Tito. 7 Cutu gucz le budxinbi' queétu', san le
gdixjéi'bi' ca' netu' ca na' butipli' 1adxi'bi' Ibi'ili'. Gdixji'bi' netu' ca na' réMitsquili’
ulé'ili' neda', len ca na' ruhui'nili' ni'a qui 1€ na' guc ni', lenca' ca rui' ladxi'li' neda'.
Yugu'té 1€ ni ben ga rudziji ladxa'a.

8 Zal-la' ben ga bui'nili' le buzuja' queéli' lu guich zi'al, cutu ruhui'nda' na'a. Zi'al
bui'nda' cati' guquibe'ida' ben ga bui'nili' Ibi'ili' tu chi'idau', © san na'a rudzijda', clég le
bui'nili', san le ben ga bubi'i ladxi'li' yol-la' ruhui'ni queéli' na'. Dios buguné' dxin y6l-1a'
ruhui'ni queéli', cui gchixi gniguili' ni'a qui le bentu' netu'. 10Y6l-la' ruhui'ni na' ruguné'
dxin Dios run ga nu ubi'i ladxi' quié uld nu na', ati' qui 1€ ni na' cutu ral-la" hui'niru' qui,
san y6l-la' ruhui'ni le nac qui y6dzlyd ni run ga lat bunach. 11 Gul-yutsca' ca buguné'
dxin Dios y6l-la' ruhui'ni queéli' na'.

Ben ga rui' 14dxi'li'-né' Dios.

Ben ga gu'nili' urujli' dxi'a.

Ben ga gleyli' nu na' ben dul-la'.

Ben ga radxili'-né' Dios.

Ben ga bé' ladxi'li' gunli' ca rna xtidzé'é Dios.

Ben ga nadxi'ili'-né' Dios gdu ladxi'li".

Ben ga gd'nili' gunli' zxguia' nu na' ben dul-la'.

Benli' le nac bé' cutu bi dul-la' nabaga'li' ni'a qui 1€ na' guc.

12 Qui 1€ ni na', zal-1a' buzuja' cni lu guich na', cutu guc ni'a qui nu na' ben dul-1a', len
clég ni'a qui nu na' gzxaca' gdi'i, san quié gac bé' lahué' Dios le nacté rui' 1adxi'li' netu'.
13 ni butip ladxi'tu'. Clégz bdip ladxi'tu' san rudzijitsqui ladxi'tu' le rudzijibi' bi'i Tito
ni'a qui le benli' Ibi'ili', butipli' ladxi'bi'.

14 Bena' Ibi'ili' zx6n laubi' Tito, ati' cutu benli' ga utui'da'. Bé'lentecztu' lbi'ili' didza'
gduté li, ati' lézca' cni nac gduté li didza' bé'lentu'-bi' Tito cati' bentu' Ibi'ili' ba la'.
15 Zeaj racr gdu ca nadxi'ibi' 1bi'ili' bi'i Tito cati' rajneybi' ca na' benli' ca rna xtidza'tu',
len ca na' benli'-bi' ba la'n lu y6l-la' radxi Dios queéli' len lu y6l-la' noxj ladxi' queéli'.
16 Rudzijitsquida' le gac uzxoni ladxa'a Ibi'ili' gdu ladxa'a.

8

Ca ral-la' unddzj le dé qui, nu rejlé' Cristo
1Na'a, bochi' 1za'adau', ré'nitu' quixjoi'tu' Ibi'ili' ca nac le buz4' ladxé'é Dios quegac
yugu' c6' bundch queé' Cristo luyd Macedonia. 2 Zal-la' szx6ni gulazaca' gulagui'é lu
yugu' le gzxi' bé' lequé', szxonitér guludzijng' len gdu ladxi'qué' gulunddzjé' szxoni
zal-la' nacqué' bunach yechi'. 3Neda' runa' Ina' lau quequé', gdu ladxi'qué' gulunsdz;jé'
yugu'té tsca gulazdqui'né', len gulunddzjré' tsca gulazdqui'né'. 4 Bayddx gulanabné'

netu' len szxdni glata'yué' lautu' giii'tu' lequé' latj tsazxdn len netu' laclené' bdchi'ru’
ta'yejlé'é Cristo. 5 Glunré' ca guqui icjtu' luné', le guluddd cuinqué' zi'al lu né'é Xanru'
lenca' lu na'tu' netu', le nac le rdzag ladxé'é Dios. ¢ Qui & ni na' gndbitu'-bi' bi'i Tito
udx gunbi' xchinbi' ga ni' zoali', utubbi' dumf{ runédzjli' lu yol-la' dxi'i ladxi' queéli', ca
na' gzu laubi' benbi' zi'al. 7 Nacli' blau ca nac ydagu'té le runli', ca réjlé'li' Cristo, len
ca réjni'li', len ca ruzéjni'li' bundch, len ca rui' ladxi'li' 1za'li', lenca' ca nadxi'ili' netu'.
Lézca' cni ral-la' gacli' blau ca géclenli' 1za'li', lu yol-la' dxi'i ladxi' queéli' bi unddz;jli'
quequé'.

8 Cutu rna bé'ida' Ibi'ili' gunli' cni. Ru'a didza' ca tun yela'gac bunach, tu'nddzj gdu
ladxi'gac, quié guna' ga gunli' le gac bé' nac gdu ca nadxi'ili' Iza'li'. © Noziczli' le buza'
ladxé'é queéru' Xanru' Jesucristo. Blé'iné' y6l-1a' tsahui' san quié gaclené' Ibi'ili' béaqué'
yechi' quié gata' queéli' yol-la' tsahui', le guqué' Lé' yechi'.

10 Cni runi neda: Dxi'ar gac queéli' udx gunli' lé na' gzu lauli' runli' chguc tu iz.
Gucli' blau, clégz ca bunddzjli', san lézca' ca gu'nili' unddzjli'. 11 Na'a, gdu ladxi'li'
gul-sytidx gunli' 16 na' gzu lauli' runli', gdu ladxi'li' bunddzjli'. Gul-nddzj na'a tsca
saqui'li'. 12 Chqui' ré'ili' bi unédzjli', Dios runé' ba la'n le runsdzjli' tsca nac le déz
queéli'. Cutu rnabé' unddzjrli' tsca le déz queéli'.

13 Cutu ré'nda' guna' ga unddzjli' le gaclen yezica' bunach ga gdxinté yadzj queéli'.
14Ré'nda’' gac tuz ca dé queéli', len quequé'. Na'a szx6ni dé queéli' le gac unddzjli' quié
bi gata' quegac nup ni' ryadzj quequé'. Ni'r cati' bi yadzj queéli', lequé' huac bi lunédzjé'
queéli' quié cni gac tuz ca dé queéli' len quequé' yugu'téli'. 15 Lézca' cni naydj lu guich
la'y, rna: “Nu na' butib szx6ni, cutu buga'n qui, ati' nu na' buttb lati'z, cutu byadzj qui.”

Ca runbi' Tito lenca' nup dzaggac 1ébi'

16 Xclené' Dios, Lé' bené' ga rui' ladxi'bi' Ibi'ili' bi'i Tito ca na' rui' ladxa'a lbi'ili' neda'.
17 Clégz runbi' ca rna xtidza'a bi gnabda'-bi', san le rui' ladxi'czbi' 1bi'ili', racz queébi'
gu'nibi' tsajyubi' Ibi'ili".

18 RsSla'tu'-né' tsazxdn len 16bi' bochi'ru' na' tun 18" ba la'n ytigu'té ¢6' bunach qued’
Cristo, le runé' dxi'a dxin qui didza' dxi'a. 19 Yett ca', gulabd bonni' ni yugu' ¢6' bunach
queé' Cristo quié tséajlené' tsazxdn netu' gua'tu' 16 na' runddzjli' quié gac yol-la' ba queé'
Xanru', len gacbé' ca' rui' ladxi'ru' lza'ru' ta'yejlé'é Cristo. 20Cni gac, guné' netu' tsazxdn
quié nutu nu bi gac gné queétu' ca runlentu' dumi na' runddzjli' szxoni, le gaclen bunach
yechi'. 21 Rui' ladxi'tu' guntu' le nac dxi'a, clégz lahué' Xanru', san lézca' laugac bunach.

22Rs6la'tu'-né' ca' tsazxdn len lequé' yetié! bdchi'ru!, zian lzu gzxi' bé'tu' 16, ati' nac
bé' ré'nné' gaclené' ré'u gdu ladxé'é. Yett ca', le ruzxoni ladxeé'é Ibi'ili', ré'mtérné' ca'
gaclené' ré'u lu dxin ni. 23 Chqui' nu bi gnab ca nacbi' bi'i Tito, nacbi' 1za'a, rinlenbi'
neda' tsazxén dxin quié gaclentu' Ibi'ili'. Chqui' nu bi gnab ca nacqué' yezica'ré'
bdchi'ru' na', nasdla'gac lequé' yugu' ¢6' bundch queé' Cristo, ati' tuné' ga gac queé'
Cristo yol-1a' ba. 24 Gul-gin ga gac bé' nadxi'ili' lequé' quié laquibe'i runli' cni yugu' cé'
bunach queé' Cristo, len la'nézi nac gduté li didza' dxi'a rui'tu' ca nac queéli'.

9

Ca nac dumi rutubru' le gaclen béchi'ru’

1Canac le runédzjli' quequé' bdchi'ru' ta'yejlé'é Cristo, cutu run baytidx uzuja' queéli’
lu guich ni. 2Chnézda' ca ré'nili' gunli' 1é ni, ati' ru'a didza' laugac bunéch ta'yejlé' Cristo
luyt Macedonia ni ca nac le dxi'a runli'. Rguixjoi'da' lequé' ca nac queéli', zoali' luyt
Acaya, chguc tu iz chzoa gunli' I€ ni, ati' le rui' [adxi'li' gunli' 1€ ni, bdip ladxi'gac yelati'z
cuguluhudaté bunéch ni ta'yejlé' Cristo. 3Na'a, rsola'a queéli' yugu' bdchi'ru' ni quié gac
bé' nac gduté li didza' rui'tu' ca nac queéli', ati' nac ca na' chgnia' queéli', chzoa gunli'
1é na' gaclen lza'ru'. 4 Chqui' la'za'clen tsazxdn neda' la'gac bunich Macedonia ta'yejlé'

Cristo, ati' gac bé' cutu zuini gunli' 1€ na', ni'r utui'tu' le buzxoni 1adxi'tu' 1bi'ili', ati'
Ibi'iczli' ca' ral-la' utui'li'. 5Qui 1é ni na' giquida' ral-la' gséla'a yugu' bchi'ru' ni la'dxin
ga zoali' zi'al ca neda', ati' laclen Ibi'ili' quié udx utubli' 1€ na' gzxi' lu na'li' unédzjli'. Cni
gac, udx utubli' dumf na' zi'al ca gdxina', ati' gac bé' runédzjli' le ré'niczli' len clég le
rqui'itu’ Ibi'ili' bi unodz;jli'.

6 Gul-tsajnéy 1€ na' rna:
Nu raz ruzda lati'z, lati'z ca' uzi'.
Nu raz ruzda szxoni, szxoni ca' uzi'.

7Tu tuli' ral-la' unédzjli' tsca na' chnuzoali' icj ladxi'dau'li', len clég lu y6l-la' ruhui'ni
queéli' o le run baytidx, le nadxi'iné' Dios nu runddzj gdu ladxi'. 8 Dios gac gunné' queéli'
szxOnitér ca rquinili' quié gata' queéli' ytgu'té 16 na' rquinili', ati' uga'n queéli' quié gac
gaclenli' nu bi ryadzj qui. 2 Lézca' cni nayuj lu guich la'y, rna:
Gdu ladxé'é bunddzjé' quegac bunach yechi'.
Nac bé'tecz yol-la' dxi'i ladxi' queé'.
10 Dios, Nu runn queéru' bi gaz uzoaru', lenca' bi gui'j gdguru', gunné' ca' queéli' bi
unddzjli', le nac ca 1€ na' nu raz ruzda, len guné' ca' ga la'yan le lapli' le nacgac le dxi'a
runli'. 11 Dios guné' ga gata'tér queéli' yol-la' tsahui' quié gac undédzjli' szxoni. Cni gac,
yugu' le unddzjli', 1€ na' quistu' uldz queéli', gun ga la'na bunach zian: “Xclené' Dios.”
126 na' runddzjli' le gaclen bochi'ru!, clégz giii' quequé’ le ta'yadzjné', san gun ga la'né'
xclené' Dios. 13 Cati' gunli' cni, la'gu'é Dios yol-la' ba le gac bé' runli' ca rna didza' dxi'a
queé' Cristo ca na' rnali' runli'. La'gu'é Lé' yol-la' ba ca!, le nacli' dxi'i ladxi', runédz;jli'
quequé' lenca' quegac yezica' bundch. 14 Lulidzé' Dios la'nabné' Lé' giclené' 1bi'ili' le
nadxi'icné' Ibi'ili' ni'a qui le buza'tsca ladxé'é queéli' Dios. 15 Xclené' Dios, benné' queéru!
tu le nactér Isaca'.

10

Y6l-la' und bé' dé lu né'é Pablo

1 Ta'nad bundch naca' noxj ladxi' cati' zéalena' 1bi'ili', san cati' zoa' zi'tu' ga zoali'
rsidxtsquida’ Ibi'ili' ca ruzuja' lu guich. Le naqué' n6xj ladxi' len dxi'i ladxi' Cristo, neda',
Pablo, rata'yua' lauli' 2 cui gunli' ga gun bayddx gsidxda' Ibi'ili' cati' gdxina' ga zoali'.
Chzoa gsidxda' nup ni' ta'na runtu' dxin ni lu y6l-la' bunachz queétu'. 3 Le nacté nactu'
bunéch, san clég racz queétu' runtu' xchiné' Dios. 4 Yugu' le rneytu' lu gdil-1, cutu nacgac
cale ta'néy lu gdil-1 bundch y6dzlyd ni, san yugu' le rneytu' lu gdil-1 napgac y6l-la' huac
queé' Dios, le ruguntu' dxin rusnittu' le nalgac qui tu' x6hui'.

5 Rusnittu' yugu' didza' cundcz tu'zxoni ladxi'gac bundch len ytgu'té le tun ga tun
ba zx6n cuinqué' len le tun ga cutu lunbé'é Dios. Runtu' ga gac la'nd bé'iné' yugu'té le
ta'za' 1adxi'qué', 1é na' tun ga ta'dd'bagué'é Dios, ati' runtu' ca' ga tuné' ca rné' Cristo.
6T6d gunli' le gac bé' nac gdu ca runli' ca rna xtidzé'é Cristo, soatu' sina' guntu' zxguia'
ylgu'té nup ni' ta'dd'baga' xtidzé'é.

7Ruyuli' le nald' lahuiz. Chqui' rdquiné' ndquiné' queé' Cristo nubonni' dzagué' Ibi'ili',
ral-la' gdquibe'iné' ca' 1é ni: Ca na' €' ndquiné' queé' Cristo, 1ézca' cni netu' naquitu'
queé' Cristo. 8 Cutu ca' rutui'da' zal-la' gdod bé'i ben ba zx6n cuina' ca nac yél-la' und
bé' budodé' lu na'tu' Xanru'. Lé na' dé lu na'tu' nac quié guntu' ga gacr gdu ca réjlé'li’
Cristo, len clég quié usnittu' Ibi'ili'. o Cutu ré'nda' gdquili' ré'nda' gun gadxida' bi'ili' ni'a
quile ruzuja' queéli' lu guich ni. 1°Nacud' ni' nup la'na: “Yugu'le ruzujé' queéru' lu guich
Pablo, rsidxné' len rdinlené' ré'u, san cati' zéalené' ré'u runé' noxj ladxi', len didza' gul-1
ru'é.” 11 Nuna' rui' cni didza' ral-la' gadquibe'i 1€ ni: Ca na' nactu' cati' bi ruzujtu' queéli'
lu guich tsal ni zoatu' zi'tu' ga zoali', gactu' ca' lu le guntu' cati' ni' séalentu' lbi'ili".

12 Le nacté cutu nactu' rugu ladxi' quié gnatu' nactu' tuz ca nacgac nup ni' tun ba
zx06n cuingac. Bunach cundézi nacgac nup ni'. Lu le ta'zd'z 1adxi'qué' tu'zéé' ca ral-la' lac
bunéch, len ta'bequi xbeyné' 1a' 1égaczé' tsca nac 1é na' ta'za'z 1adxi'qué'. 13 Netu' cutu
gunr ba zx6n cuintu' ca ral-la' guntu', san ca nacz dxin budédé' lu na'tu' Dios, ati' lu

dxin ni, ral-la' guntu' lei ga ni' zoali' Ibi'ili". 14 Chqui' bud6dé' lu na'tu' Dios dxin guntu'
ga zoali', cutu ca' gdod bé'itu' ca bentu' cati' bdxintu' ga zoali', bentu' Iban ga zoali' qui
didza' dxi'a. 1> Cutu run ba zxon cuintu' ca nac dxin nungac yezica' bundch, san ca nacz
dxin na' budédé' Dios lu na'tu'. Runtu' 16z gacr gdu ca réjlé'li' Cristo quié gac guntu'
dxin ga zoali' le nacr lsaca', tsca nac le budédé' lu na'tu' Dios guntu'. 16 Ni'r gac guntu'
lban qui didza' dxi'a ga nacud' y6dz dzo' zi'tu'r ga zoali'. Cni gac, cutu gun baytudx gun
ba zx6n cuintu' ni'a qui dxin nungac yezica' bundach, & na' budédé' Dios lu na'gac.

17 Nayj lu guich la'y le rna:
Nu ré'ni bi gun zxon,
Le benczé' Xanru' ral-la' gun zxon.
18 Nurujé' dxi'a bonni' cati' rné' Xanru' nurujé' dxi'a len clég cati' ru'é cni didza' qui la'
cuinzé' bénni' na'.

11

Ca naqué' Pablo, len ca nacqué' bénni' tun cuinqué' gbaz queé’ Cristo

1Ré'nda' gua' glenli' neda' tsal ni gu'a didza' lu ydl-la' cunézi quia'. Gul-za' ladxi'li'
quia'. 2 Rui' ladxa'a Ibi'ili' ca na' Dioscz rui' ladxé'é Ibi'ili', le nacli' ca nacbi' tubi' bi'i
ngul ra'bandau', nac gdu ladxi'bi', buschina'-bi' lahué' Cristo quié utsag na'lenbi' Léczé'.
3 Radxida' gdxin queéli' nu si' ye'i Ibi'ili', gun ga usanli' ca nadxi'ili'-né' Cristo gdu
ladxi'li', ca na' guc queénu Eva cati' lu yol-la' sina' qui gzxi' ye'i 1énu Satands tu' x6hui'.
4Cni rnia' le rui'li' latj gdu l1adxi'li' nu za' queéli', run Iban qui zxba queé' Jesus, le nadza'
ca nac zxba bentu' Iban qui netu', ati' rzi' lu na'li' tu bé' len tu didza' dxi'a nadza'gac ca
nac Bo' La'y na' len didza' dxi'a na' gzxi' lu na'li' lu na'tu' netu'. 5 Rdquida' cutu nacra'
cuidi'z ca nacqué' bonni' ni' nactérqué' blau, raquili' nacqué' gbaz queé' Cristo. ¢ Nazx
ca' naca' cuidi'z caru'a didza', san cutu naca' cuidi'z ca nac y6l-la' rejni'i napa'. Zian lzu,
len zian ca bului'itu' Ibi'ili' ca nac y6l-1a' rejni'i naptu'.

7Nazx ca' cutu nac dxi'a tu le bena', cutu bi buquizxja' Ibi'ili' cati' bena' Iban ga zoali'
qui didza' dxi'a. Ben cuina' ca'z, san bena' ga gucli' Ibi'ili' zx6n. 8 Buguna' dxin le naqui
quegac yezica' c6' bunach queé' Cristo, le gzxi'a dumi gulunédzjé' quia' lequé' quié guc
bena' dxin ga zoali' Ibi'ili'. ®Cati' gzdalena' Ibi'ili' len byadzj quia', cutu busaca' zi'a nituli'
Ibi'ili', san 1é na' byadzj quia’, gulunddzjé' quia' bchi'ru' guladxiné' quia', gularujé' luyt
Macedonia. Gatga busaca' zi'a lbi'ili', ati' la' tuz ca guna'. 10 Ni'a qui le nac gduté li
queé' Cristo zoalen neda', cutu soa' dxiz, gun ba zxon cuina' ca nac 1€ ni gdu luyud Acaya.
11 ;Naru' raquitsali' rnia' cni le cunadxi'ida' 1bi'ili'? N6zczné' Dios nadxi'ida' Ibi'ili".

12 Glintecza' ca runa' na'a, cui gata' latj quequé' lun ba zxén cuinqué' bonni' ni' ta'né'
nacqué' gbaz queé' Cristo len ta'né' tuné' xchiné' Lé' ca runtu' netu'. 13 Cutu ca' nacqué'
gbaz nas6lé'é Cristo. Ta'z{' yé'é ca nac dxin tuné' len tun cuingaczé' gbaz queé' Cristo.
14 Cutu ral-la' ubdniru' ca tuné' bonni' na'. Lézca' Satanascz, tu' xohui', ruluf' cuini ca
gbaz la'y queé' Dios, rdé' lu yeni'. 15 Qui lé ni na' cutu ral-la' ubdniru' chqui' yugu' huen
dxin qui tu' x6hui' na' tu'luf' cuinqué' ca nup tun xchini Nu na' nac tsahui'. Udx quequé'
carajloz le tuné',

Yugu' le gzxaca' gdi'é Pablo

16 Leyubl répa' lbi'ili": Nutu nu ral-la' gaqui nachixi icja'. San chqui' raquili' nachixi
icja', gul-giif' neda' latj gu'a didza' ca bonni' nachixi icjé', gun ba zx6n cuina' tu chi'idau'.
17Didza' ni ru'a cutu nac le rna bé'é Xanru!, san ru'a didza' ca bonni' nachixi icjé', run
ba zx6n cuina'. 18 Nacu'é zian bonni' tun ba zxén cuinqué' ca nacgac le tuné' lu y6l-la'
bundchz quequé'. Qui 1€ ni na', neda' ca' gun ba zx6n cuina'. 1° Le raquili' racli' szxoni,
gdu ladxi'li' rui'li' latj lu'é didza' bonni' nachixi icjqué'. 20 Rui'li' ca' latj nu gun Ibi'ili’
bonni' nadd'ugac, o nu cua le dé queéli', o nu gna be'i Ibi'ili', o nu uca'n Ibi'ili' ca'z, o nu
capa' ri'ali'. 21 Rutui'da’ rnia' 1€ ni: Cutubentu' cni queéli' le gdod bé'i guctu' noxj ladxi'.

Chqui' zoa nu nac rugu ladxi' gun ba zx6n cuini, neda' ca' gaca' rugu ladxi', gu'a didza'

ca bonni' nachixi icjé'.

22 ;Naru' nacqué' bonni' hebreo? Ca' naca' neda'.

¢(Naru' nacqué' bonni' Israel? Ca' naca' neda'.

¢(Naru' nacqué' zxi'n xsoé' Abraham? Ca' naca' neda'.

23 ;Naru' nacqué' huen dxin queé' Cristo? Ca' nactéra' neda' zal-la' ru'a didza' ca bonni'
nachixi icjé' cati' rnia' cni.

Béntéra' dxin ca gluné' lequé'.

Gyu'a lidx guia zianr lzu ca gulayu'é lequé'.

Gulazé'itsqui neda' yu bunéch zianr lzu ca guc quequé'.

Gzoa banddx gatia' zianr lzu ca gzoa quequé'.

24 Gayu' 1zu gulaguiné' neda' guid bénni' judio.

Tu tu lzu na' gulaguiné' neda' chénna urud' lzu.

25 Tsonn lzu gulaguiné' neda' gba'y.

Tu lzu gululadxé' neda' guié;.

Tsonn lzu gzoa' tu 1&'i barco guc ditj, botj lu nis zxon.

Tu lzu gzoa' gdu tu yél len tu dza lu nis qui nis zxon.

26 Zian lzu cati' ni' yu'a noz,

gdoda' gap gzoa' banadx yugu' lu yegu,

len gap gzoa' banddx lu na'qué' gban,

len gap gzoa' banddx lu na'qué' bonni' ulddz quia',

len gap gzoa' banddx lu na'qué' bonni' gza'a,

len gap gzoa' banddx lu yo6dz,

len gap gzoa' banddx lu latj ca'z,

len gap gzoa' banadx lu nis zxon,

len gapcg_zc,za' banadx lu na'qué' bonni' ta'zi' y&'é, ta'né' nacqué' bochi'ru' ta'yejlé's

risto.

27 Dxin zx6n bena' len budu ladxa'a.

Zian lzu cutu guta' quia' latj gasia'.

Gduna' len gbidxa'.

Zian lzu cutu guta' quia' bi gahua', o ga utsé'i cuina', o lari' gacua'.

28 Yetu ca', yugu'té dza rudbi rugui'ida' le rui'tsca ladxa'a yugu'té c6' bunich queé'
Cristo. 2° Cati' nu rcuidi', neda' ca' rcuidi'da'. Cati' nu run ga gchixi gnigné' tu bdchi'ru',
rleyda' nu run cni. 30 Chqui' run bayddx gun ba zxon cuina', gun ba zx6n cuina' ca nac
le nacgac bé' rcuidi'da'. 31 Dios, Xuzé' Xanru' Jesucristo, gactecz queé' yol-la' ba. L&'
n6zczné' ru'a didza' gduté li. 32 Cati' ni' gzoa' lu yédz Damasco, bonni' ni' guta' lu né'é
uldz queé' bénni' rna bé'é, 16 Aretas, bucu'é bonni' gulabd' nisié' quié la'zéné' neda'
33san bdchi'ru' ni' guludodé’ neda' tu gara'a yenf' qui yu'u, yu'a tu bdé'a zxén, guluzstjé'
neda' ni'l lu z6'6 run chi'i yédz na'. Cni guc, buld' lu na'qué' bénni' ni' gulabd' nisié'
neda'.

12

Yugu' le bului'iné' Pablo Dios

1 Le nacté cutu ral-la' gun ba zx6n cuina'. Zal-la' cni nac, na'a gu'a didza' ca nacgac
le bului'iné' neda' Xanru' len le buzéjni'né' neda'. 2 Nunbé'a-né' bonni' rejlé'é Cristo,
chguc chidd' iz zoa nu bché' 1€' yehua' yuba. Cutu nézda' chqui' gyijé' ni' lu gdu ca nay?d'
nabané' o lu bd' nacczé'. Tuzé' Dios n6zné'. 3Nozda' gyazié' latj lach queé' Dios, nazi' lei
paraiso. Cutu nézda' chqui' gyijé' ni' lu gdu ca naya' nabané' o cutu. Tuzé' Dios nézné'.
4Tsal ni' zo#', byénné' le tun ga nu rubani, yugu' le cudé latj nu giii' didza' qui. > Bénni'
ni huac guna' 1é' zx6n, san cutu gun ba zxon cuina'. Tuz gun ba zx6n cuina' le rcuidi'da’.
¢ La'naru' gué'nda' gun ba zx6n cuina', cutu gaca' cundézi, le gnia' le nac gduté li. Na'a,

cutu gun ba zxon cuina' le cutu ré'nda' nu gunr neda' ba la'n tsca le ble'i bena' neda', o
tsca nac didza' byoni bé'a neda'.

7Ni'r, cui tod bé'i gun ba zx6n cuina' le blé'ida' 1€ na' tun ga nu rubani, Dios buzdé'
lu xpéla'a tu hué' rlatsca ca rla ga rné' yétsi'. Hué' na' guc ca tu le bugin dxin tu'
x6hui', busaca' zi' neda'. Cni guc quia' cui téd bé'i gun ba zx6n cuina'. 8 Tsonn lzu
gita'yua' lahué' Xanru', gnabda' L&' ugiié' xhué'a na'. ° Xanru' gudxé' neda": “Nacté
quiu' le ruzd' ladxa'a quiu'. Uzi'téru' xbey le ruzd' ladxa'a quiu' cati' rcuidi'nu'.” Qui
1€ ni na', rudzijtsquida' le rcuidi'da'. Le rac cni quia', raclentér neda' yol-la' huac queé'
Cristo. 19Qui l€ nina', le nadxi'ida'-né' Cristo, rudzijda' cati' rcuidi'da', len cati' nu rulidz
neda' zi', len cati' bi ryadzj quia', len cati' nu rbia ladxi' neda', len cati' bi rac quia'. Cati'
nacuidi'da', ndptércza' yol-la' huac queé' Lé'.

Pablo rui' ladxé'é bundch queé' Cristo nacud' Corinto

11 Naca' cunézi le bé'a didza' ca nac le dxi'a bena' neda'. Lbi'iczli' benli' bayidx bena'
cni. Lbi'ili' ral-la' gunli' neda' ba la'n, ati' zal-1a' cutu bi naca' neda', cutu ca' nacra' cuidi'
canacqué' bénni' ni' ndcgactéré' blau, ta'né' nacqué' gbaz queé' Cristo. 12 Yugu' le bena'
lu yol-la' rboz zx6n ladxi' quia' ga ni' zoali' nacgac bé' naca' gbaz queé' Cristo. Blé'ili'
yugu' le bena', le nacgac bé' len le tun ga nu rubani, len yugu' y6l-la' huac zx6n qui
yehua' yuba. 13 Tuz le cutu bena' ga zoali' le bena' ga nacud' yezica' c6' bunach queé'
Cristo. Cutu busaca' zi'a Ibi'ili' bi gunnli' le gui'j gahua'. Gul-nit lau neda' le cutu bena'
cni queéli.

14 Chzoa guida' ga zoali' le bunn lzu. Cutu bi gnaba' gunnli' quia'. Ré'nda' gunn
cuinczli' quia' len clég bi dé queéli'. Yugu'bi'i hué'ndau', cutu run bayidx lugagubi' xuz
xna'cbi'. Xuz xna'chi' na' ral-la’ lugahué' zxi'nqué'. 15 Gdu ladxa'a utda' ytugu'té le dé
quia' len uddd cuina' ni'a queéli' quié gac bi uzi'li' xbey, zal-la' raquida’ cati' nadxi'irda’
lbi'ili', zeaj rhuechi' y6l-1a' nadxi'i queéli' neda'.

16 N§ziczli' cutu busaca' zi'a Ibi'ili'. Na'a, la'li' gnali' guca' sina', ati' len didza' cunacz
buzi'axbali'. 17 ;Naru' raquitsali' gzxi' yé'ida' Ibi'ili' cati' bs6la'a queéli' yugu' gbaz quia'?
18 Glta'yua' laubi' bi'i Tito guidbi' ga zoali', ati' bs6la'a-né' tsazxdn len 1ébi' bdchi'ru' na'.
¢Naru' raquitsali' buzi'bi' xbali' bi'i Tito? ;Naru' cu bentu' la' tuz ca runtu' bi'i Tito len
neda', lenca' la' tuz didza' bé'tu'?

19 ;Naru' raquitsali' rubfj cuintu' dxi'a lauli' 1bi'ili'? Lahué' Dios rui'tu' didza' ulaz
queé' Cristo, ati' yugu'té le runtu' nac quié gacr gdu yél-la' rejlé' queéli' Cristo, bochi'
lza'adau'. 20 Radxida' cutu gacli' ca ré'nda' gacli' cati' guida' ga zoali', ati' neda' cutu
gaca' ca rémili' Ibi'ili' gaca'. Radxida' rdil-li' didza' len ruzxé'ili' 1za'li', len rleyli' 1za'li',
len rulidz ditjli' 1za'li", len rnéli' qui lza'li', len runli' ba zx6n len runli' rusbd. 21 Cati'
guida' ga zoali', chqui' cni rac queéli', rddxida' guné' Dios ga utui'da' ca nac queéli', ati'
gun bayidx cddxa' ni'a quegac zian nup ni' glun dul-1a' len cutu gulubi'i ladxi'gac ca
nacgac le cunéc dxi'a gluné', len yugu' le gulazé ladxi'qué' le cundc.

13

Pablo ruzéjni'né' bundch Corinto len rugapé' Dios lequé'

1 Le bunn lzu ni guida' ga zoali'. Nayyj lu guich la'y, rna: “Run bayudx la'cud' chop
tsonn nup lun Ina' lau chqui' nu bi uquf 1zé'i.” 2 Chbuzéjni'da’ nup glun dul-la' cati' ni'
gzbalena' 1bi'ili' le burdp lzu, ati' na'a ruzéjni'da' lequé' leytbl lenca' yigu'té nup tun
dul-la', zal-la' ni zoa' zi'tu', rnia": Chqui' guida' ga zoali' leyubl cutu gaca' n6xj ladxi'
huadil-1a' lequé'. 3 Rnabli' tu le gac bé' ru'a didza' uldz queé' Cristo. Lé na' guna' gac bé'
ru'a cni didza'. Cutu ca' rcuidi'né' Cristo cati' bi runé' queéli', san lu yél-la' huac zx6n
queé' runé' bi runé' queéli'. 4 Le nacté gdé'é 1é'i yag cruz ca nu rcuidi', san zoé' nabané'
le zoalen Lé' y6l-la' huac queé' Dios. Netu' ca' rcuidi'tu' tsazxdn len Lé' san le nactu' tuz
len L&' nabantu!, zoalen netu' yél-la' huac queé' Dios bi guntu' ga ni' zoali'.

5 Gul-yt cuinli' chqui' réjlé'li' Cristo o cutu. Gul-si' bé' la' cuinzli'. ;Naru' cu ndzili'
z6alend' Ibi'ili' Jesucristo chqui' le nacté réjlé'li' Lé'? ¢ Runtu' 16z ndziczli' le nacté netu!
réjlé'tu’ Cristo. 7 Rulidztu'-né' Dios rndbitu'-né' gaclené' Ibi'ili', cui gua'li' d6', clég quié
urujtu' dxi'a netu!, san quié gunli' Ibi'ili' le nac dxi'a zal-1a' gdquili' rchixi rniguitu' netu'.
8 Cutu ca' gac ta'baga'tu’' le nac gduté li san gacz guntu' le rajldz le nac gduté li. ©Qui 1é ni
na' rudzijitu' cati' rcuidi'tu’ ati' Ibi'ili' rdip ladxi'li". Rulidztecztu'-né' Dios, rnabitu'-né'
guné' ga gac gdu ca réjlé'li' Cristo. 1°Qui l€ ni na' ruzuja' queéli' lu guich 1é ni tsal ni zoa'
zi'tu' ga zoali'. Ni'r cati' guida' ga zoali' cutu gun bayidx usaca' zi'a Ibi'ili', uguna' dxin
yol-la' und bé' nudédé' lu na'a Xanru', le nac quié utipa' 1adxi'li' len clég quié usnitia'
Ibi'ili'.

11 Na'a, bochi' Iza'adau', dip 1adxi'li'. Gul-giif' 1adxi'li' gac gdu ca réjlé'li' Cristo.
Gul-giif' 1adxi'li' ca' 1& ni répa' Ibi'ili'. Gul-gic tuz len lza'li' len gul-céz dxi'adau'.
Rnabda'-né' Dios séalené' Ibi'ili'. L&' nadxi'iné' ré'u len runé' ga rbozru' dxi'adau'.
12 Gul-gap Dios lza'li', tuli' yetuli', unida'li' 1za'li'. 13 Yagu'té bochi' 1za'ru' ni tu'gapé!
Dios Ibi'ili'.

14 Rnabda'-né' Dios guné' ga gata' queéli' yagu'téli' le ruzd' ladxé'é queéru' Xanru'
Jesucristo, len gdxi'iné' ca' 1bi'ili', len guné' ga gacli' tuz len Dios BG' La'y. Ca' gac.

DIDZA' BSOLE'E PABLO LUYU GALACIA

Pablo rugapé' Dios bundch queé' Cristo nacu'é luyu Galacia

1 Neda', Pablo, naca' gbaz queé' Cristo. Cutu gulaséla' neda' bunach. Jesucristocz
bs6lé'é neda' ati' nuné' tsazxén Lé' Xuzru' Dios, Nu na' buspan Jesus lu yol-la' gut.
2 Rugapa' Dios Ibi'ili', nababli' yugu' ¢6' bundch queé' Cristo luyu Galacia, ati' nunqué'
neda' tsazxén bchi'ru' ni. 3Rnabda'-né' Xuzru' Dios lenca' Xanru' Jesucristo uza' ladxé'é
queéli' len guné' ga soa dxi icj ladxi'dau'li'. 4Jesucristocz buddd cuiné' lu yél-la' gut ni'a
qui dul-la' nabaga'ru', buslé' ré'u lu le cunac rac dza ni zoaru' na'a. Bené' cni le nac le
ré'nczné' Xuzru' Dios. 5 Gactecz queé' Dios yol-la' ba. Ca' gac.

Tuz nac didza' dxi'a queé' Jesucristo

¢ Rubadntsquida' ca runli', rucd'ntéli'-né' Dios. L&' bulidzé' lbi'ili' quié gaquili' queé'
ni'a qui le ruzd' ladxé'é queéru' Jesucristo, san na'a ré'nili' si' lu na'li' tu didza' dxi'a
nadza'. 7 Le nacté cutu ca' zoa yetd didza' dxi'a san ru'a cni didza' le nacu'é bénni' tu'tsé's
Ibi'ili' len té'nné' lutsé'é didza' dxi'a queé' Cristo. 8 Chqui' zoa nu gun Ina' lau qui tu didza'
dxi'a le cutu nac tuz ca nac lé na' bentu' Ina' lau qui lauli' Ibi'ili', rnabda'-né' Dios guné'
zxguia' nu na' run cni. Ral-la' guné' néda'cza' zxguia' chqui' cni guna', ati' chqui' guné'
cni tué' gbazla'y queé' Dios len zé'€ yehua' yub4, Dioscz guné' €' ca' zxguia'. ® Chgnacza'
cni zi'al, ati' na'a rnia' cni leytbl: Chqui' zoa nu gun Ina' lau qui tu didza' dxi'a le cutu
nac tuz ca nac lé na' chgzxi' lu na'li', rnabda'-né' Dios guné' zxguia' nu na'.

10, Naru' raquitsali' ré'nda' gunli' neda' ba la'n cati' ru'a cni didza'? Cutu ca'. Ré'nda’
uruja' dxi'a lahué' Dios. ;Naru' rdquitsali' ré'nda' la'dzag ladxi'gac neda' bunach?
La'naru' ré'nda' la'dz4g ladxi'gac neda' bunéch, cutu gaca' huen dxin queé' Cristo.

Ca guc, béaqué' Pablo gbaz queé' Cristo

11 Na'a, ral-la’ gné'izili' 1€ ni, bochi' Iza'adau'. Didza' dxi'a na' runa' Iban qui cutu
blen lu icj ladxi'dau'gac bundch. 12 Clég bonni' budédé' lu na'a didza' dxi'a na', len
clég bonni' busédné' neda' lei. Jesucristocz buzéjni'né' neda' ca nac didza' dxi'a queé'.
13 Chbydniczli' ca na' bencza' neda' zi'atél cati' ni' nazi' lu na'a ca ta'yfj ladxi'qué' Dios
bonni' judfo. Néziczli' ca bena', szxoni gdxia ladxa'a bundch queé' Dios ta'yejlé' Cristo,
len gu'nda' usnitia' leygac. 14 Ca nac le ta'yij ladxi'qué' Dios bonni' judio, guctéra' neda'
blau ca yelati'z cuguluhugaté' 1za'a bonni' judio yu'uqué' iz ca yu'a neda', le gzxi'r lu
na'a neda' ca lequé' le gulud6dé' lautu' ca glunczé' xuz xtau'tu'. 1> Cni guca' neda', san
le naqué' dxi'i ladxi' Dios, groczé' neda' zi'atél ca gulja' len bulidzé' neda' quié guna'
xchingé'. 16 Ni'r, cati' gu'nczné' Dios, bené' ga bénbé'a-né' Zxi'né' quié bsolé'é neda’
tsjena' lban qui didza' dxi'a ca nac queé' L&' laugac bunéch gza'a. Cati' bené' cni, cutu
yajtilja' nu nac bunach nu usédi neda', 17 len cutu gyija' Jerusalén tsajyta' nup ni' nacgac
gbaz queé' Cristo zi'al ca neda', san gyija' luyt Arabia, ati' gddd ni' béja' yédz Damasco.

18 Cni guc, chgddd tsonn iz cati' ni' gyija' Jerusalén, yajyta'-né' Pedro, ati' bugd'nlena’
18" gdu ca chidd' gbidz. 1° Tsal ni' zoa' cutu ca' blé'ida' yeturé' gbaz queé' Cristo. Tuzé'
Jacobo, boché'é Xanru' blé'ida'-né'. 20 Didza' ni ruzuja' queéli' lu guich nac gduté li.
N&zczné' Dios cutu ca' rzi' yé'a.

21Gdod ni' gyija', gdoda' yugu' lu yodz luy Siria len luy Cilicia. 22 Yugu' dza ni' cutu
ntinbé'icné' neda' bochi'ru' ndquicné' queé' Cristo luyd Judea. 23 Gulandzné' tuz 16 na'
gulaguixjo' quia' yezica' bunach, guland: “Boénni' na' gdxia ladxé'é ré'u zi'al, runé' lban
na'a qui le réjlé'ru’, 1é na' gu'nné' usnitié'.” 24 Cni guc, gulagu'é Dios y6l-la' ba ni'a qui le
runa' neda'.

Ta'z{" lu na'qué' Pablo yezica'ré' gbaz queé' Cristo

1 Cati' chgddd chidd' iz, gyéajlena' Bernabé, budxina' Jerusalén, ati' bché'a-bi' bi'i
Tito, dzagbi' neda'. 2 Gyija' ni' le bului'iné' neda' Dios ral-la' tsija'. Cati' bdxina' ni'
bé'lengaca'-né' didza' tsla'l bonni' ni' dé lu na'qué' dxin queé' Cristo, ati' gdixjsi'da’
lequé' ca nac lban runa' qui didza' dxi'a laugac bunach gza'a. Cni bena' le gu'nda' cutu
ugd'n daduz dxin na' chbena', lenca' dxin ni runa' na'a. 3 Zal-la' cunacbi' judio bi'i Tito,
bi'i 1za'a, cutu gluné' ga grugu lu xpéla'bi' 1é na' nac bé' nu nac queé' Dios ca tunczé'
bonni' judio. 4 Le nacté gulacud' ni' la'gac bundch, lu yél-la' rguilj ladxi' quequé' ta'né'
nacqué' bdchi'ru', ati' glé'nné' luné' ga grugu lu xpéla'bi' bi'i Tito 1é na' nac bé'. Yugu'
bonni' ni nunqué' tsazxdn ré'y, len tu'ydlanzé' ca runru' quié laquibe'ing' ca nularu' lu
na' le rna bé' zxba queé' Moisés le nacru' tuz len Jesucristo. Glé'nné' luné' ga hudacru'
leyuibl ca bonni' nadd'ugac lu na' zxba na'. 5Nitd chi'z, cutu ca' bé'tu' lequé' latj. Cni
bentu' quié gac gun chi'itu' le nac gduté li qui didza' dxi'a quié gac uzi'li' xbey didza'
dxi'a na'.

6Yugu' bonni' ni' rdquiru' dé lu na'qué' dxin queé' Cristo cutu bi guland bé'iné' neda'
le cub. Cutu bi rui' ladxa'a ca nacqué', le cutu rbequi xbeyné' ré'u Dios ca ta'bequi xbey
ré'u bundch. 7 Cutu guland bé'iné' neda' le cub, le glaquibe'iné' nudédé' Dios lu na'a
dxin queé', rjena' Iban qui didza' dxi'a laugac bunach gza'a, la' tuz ca na' nudédé' Dios lu
né'é Pedro dxin queé', runé' Iban qui didza' dxi'a laugac bunach judio. & Len y6l-la' huac
queé', Dios bené' neda' gbaz queé' qui€ usédda' bunach gza'a, 1a' tuz ca bené' Pedro gbaz
queé' quié usédné' bundach judio.

9 Jacobo len Pedro len Juan, bonni' ni' rdquiru' dé lu na'qué' dxin queé' Cristo,
glaquibe'iné' nudodé' Dios lu na'a dxin ni. Qui 1€ ni na' gulazi' lu na'qué' neda' len
Bernabé, ati' bentu' tuz didza' tsjentu' xchiné' Dios laugac bunach gza'a neda' len
Bernabé, ati' lequé' luné' xchiné' Dios laugac bundch judio. 10 Glata'yué' lautu' tuz
tsajneytu' gaclentu' bunach yechi', ati' 1€ ni rui'tecz ladxa'a runa'.

Pablo rdil-1¢' Pedro lu yddz Antioquia

1 Ni'r cati' bdxiné' Pedro Antioquia, gdil-la' 1&', le bchixing' ca bené'. 12 Cni guc,
le gd4gulené' zi'al tsazxdn bunich gza'a ni', bené' cni cati' guladxinré' la'qué' bénni'
da'qué' Jacobo. Ni'r gzu lahué' rubigué'é, len cutur gdagulené' tsazxdn bunach gza'a na'
le gidxiné' bi luné' bonni' na' nazi' lu na'qué' tuné' ga grugu lu xpéla'qué' bénni' gza'a
ca rna bé' zxba queé' Moisés. 13 Ni'r yela'qué' bonni' judio ni' ta'yejlé'é Cristo gluné'
tsazxdn Pedro ca runé' lu y6l-la' radxi queé', ati' cni guc ga bdxinté gluné' ga ghdxiné'
ca' Bernabé ati' 1&' bené' tsazxdn lequé'. 14Ni'r cati' blé'ida' cutu tuné' carna le nac gduté
li le rusédi ré'u didza' dxi'a, gudxa'-né' Pedro lauqué' ydgu'té bonni' queé' Cristo nacu'é
ni', gnia": “Li' nacu' bonni' judio, san runu'li' ca tun bundch gza'a len clég ca tuné' bonni'
judfo. ;Bizx quié ré'nnu' gunu' ga lun bundch gza'a ca tuné' bénni' judio?”

Nulagac bundch judio le ta'yejlé' Cristo ca nulagac ca' bundch gza'a

15 Gudxa'-né' ca' Pedro: “Ré'u ni nacru' bonni' judio le nacqué' judio xuz xna'ru', len
clég nacru' bunéch gza'a, cuntinbé'gac Dios. 16 Noziczru' nutu nu hudac tsahui' lahueé'
Dios le run nu na' ca rna bé' zxba queé' Moisés. Tuz hudac tsahui' nuna' rejlé' Jesucristo.
Lézca' cni ré'u réjlé'ru' Jesucristo quié hudacru' tsahui' lahué' Dios, len clég le runru' ca
rna bé' zxba queé' Moisés. Nutu nu hudac tsahui' lahué' Dios le runé' ca rna bé' zxba
queé' Moisés.”

17Na'a, raquiru' nuhudacru' tsahui' le réjlé'ru' Cristo, san chqui' nac bé' nacru' bénni'
dul-la' ca nacgac bunach gza'a, jnaru' gnatsaru' runé' Cristo ga runru' dul-la'? Cutu
ca'. 18 Chqui' rui' ladxa'a uchisa' zxba le chbuquindja', 1€ ni nac bé' rguitsja' zxba queé'
Dios. 19Le cutu guc guna' ca rna bé' zxba queé' Moisés, chnac quia' tsca chnatia'. Le nac

cni, nuld' na'a lu na' zxba na' quié soa' gbana' len guna' ca ré'nné' Dios. 20 Nac quia' ca
chgtitlena' tsazxdn Cristo 18'i yag cruz ga na' gutié' L&', Qui 1é ni na' clég neda' ni zoa'
nabana', san zoé' nabané' Cristo lu icj 1adxi'dau'hua'. Tsca nac, zoa' nabana' na'a, nac le
réjlé'a zxi'mé' Dios, Bénni' na' bdxi'iné' neda' len buddd cuiné' lu y6l-la' gut uldz quia’
neda'. 21 Cutu ré'nda' uzéa' tsla'l le ruza' ladxé'é queéru' Dios. La'naru' huac huéaqué'
tsahui' lahué' Dios bonni', le runé' le rna bé' zxba queé' Moisés, ni'r daduz gutié' Cristo.

3

Le rna bé' zxba queé' Moisés, len le réjlé'ru’ Cristo

11bi'ili', bonni' cundzi. Lbi'ili', bonni' Galacia. ;Nuzxa caz bentsa queéli' y6l-la' udza'
quié cutur gunli' ca rna le nac gduté 1i? Gazxj ga ré' bului'itu' lbi'ili' le rata' queéru'
le gutié' Jesucristo 1é'i yag cruz. 2 Gul-quixjoi' neda' 1é ni. ;Naru' duséalené' lbi'ili'
Dios B&' La'y le benli' ca rna bé' zxba queé' Moisés o le gyéjlé'li' didza' dxi'a bydnili'?
3 ;Nacxcz guc nacli' cundézi cni? Gzu lauli' nacli' queé' Dios le zdalené' Ibi'ili' Dios B&'
La'y. ;Naru' raquitsali' udx gunli' ga gaquili' queé' Dios racz queéli'? 4 ;Naru' daduz guc
queéli' yugu'té 1€ na' gzxaca' gdi'li'? Cutu ca' gac cni. > Cati' Dios rs6lé'é queéli' Dios Bo!
La'y len runné' lbi'ili' latj gunli' yugu' y6l-la' huac qui yehua' yuba, ;i runé' cni le runli'
carna bé' zxba queé' Moisés o le réjlé'li' didza' dxi'a na' bydnili'?

¢ Lu guich la'y rna: “Gyejlé'é Dios Abraham, ati' Dios gné' naqué' tsahui' le gyejlé'é
L&'.” 7Qui 1é ni na' ral-la' gndzili', nacgac gdu zxi'n xsoé&' Abraham nup na' ta'ye;jlé' Dios.
8 Naydj lu guich la'y, rui' didza' zi'atél ca guné' Dios, gné' nacqué' tsahui' bonni' gza'a
la'yejlé'é Lé'. Qui lé ni na' Dios gdixj6i'né' Abraham z{'atél ca nac didza' dxi'a, gné": “Lu
né'é Zxi'n Xsu' guna' ga gac dxi'a quegac bundch gduté yodzlyt.” © Cni nac, gyejlé'é Dios
Abraham, ati' Dios bené' ga guc dxi'a queé'. Lézca' cnina'a, runé' Dios ga rac dxi'a quegac
yugu'té nup ta'yejlé' Lé'.

10 Nabdga'qué' zxguia' bonni' na' tu'zxoni ladxi'qué' luhudaqué' tsahui' le tuné' carna
bé' zxba queé' Moisés. Cni nac, le naytj lu guich la'y, rna: “Nabdga'qué' zxguia' yagu'té
bonni' cutu tuné' gduté le rna bé' zxbana'.” 11 Na'a, nac bé' nutu nu hudac tsahui' lahué'
Dios le run nu na' le rna bé' zxba na', le naytj lu guich la'y, rna: “Soa gban le rejlé' Lé' nu
na' nuhuddac tsahui' lahué' Dios.” 1% Ca na' nuhudac tsahui' lahué' Dios nu rejlé' Cristo
nadz4' ca nac qui bonni' ruzxoni ladxé'é nuhudaqué' tsahui' le runé' ca gna bé'é Moisés.
Naytj lu guich la'y, rna: “Soa gban nu run gduté le rna bé' zxba na'.”

13 Cristo buslé' ré'u lu na' le rchugu queéru' le naytj lu zxba na', le bé'é latj nu bchugu
queé' uldz queéru'. Cni nac, le naytj lu guich la'y, rna: “Narugu quegac yigu'té nup
da'gac 1é'i yag.” 14 Cni guc queé' Cristo quié gac guné' Dios ca na' gzxi' lu né'é queé'
Abraham, gné' guné' ga gac dxi'a quegac bundch gza'a lu né'é Jesucristo quié gac guné'
ga dusdalené' ré'u Dios B&' La'y chqui' huayéjlé'ru' Lé', ca na' gzxi' lu né'é Dios guné'.

Zxba queé' Moisés len le gzxi' lu né'é Dios guné'

15 Na'a, bochi' 1za'adau', répa' Ibi'ili' tu le run Isaqui', tu le rac queéru', rnia': Cati'
chgluné' tuz xtidza'qué' chopé' bonni' len chgluné' tsutsu didza' na', nutu nu gac utsa'
didza' na', len cutu gac nu gzan didza' na'. 16 Dios gzxi' lu né'é bi guné' queé' Abraham
len qui zxi'n xso0é'. Ga naydj lu guich 1€ ni, cutu rna: “Quegac zxi'n xsoé'”, le rui' didza'
quegac bundch zian, san rna: “Qui zxi'n xsu'.” Lé ni rui' didza' queé' tuzé' bonni', Lé'
Cristo. 17 Lé ni ré'nda' gnia': Dios bené' tuz didza' len Abraham len gzxi' lu né'é guné' ca
rna didza' bé'é. Na'a, le nayuj lu zxba queé' Dios, le bené' Dios tap gayud' yu chi urud' iz
gdod ni' cati' gudxé' cni Abraham, cutu gac ugtia 1€ na' gzxi' lu né'é Dios guné', len cutu
gac usul lei. 18 Na'a, chqui' ral-la' gunru' ca rna bé' zxba na' quié si'ru' le gzxi' lu né'é
Dios gunzé', cutur nac tu le gzxi' lu né'é gunzé'. Dios runzé' cni le gzxi' lu né'é guné' cni
queé' Abraham.

19 Chqui' cni nac, jbizx quié gna bé'iné' bunach Dios le nayujgac lu zxba queé'? Dios
gna bé'iné' cni bunach quié gac bé' zxguia' nabdga'gac, san guc cni tuz ga bdxinté dza na'
bla' lahué' zxi'n xsoé' Abraham na', Nu na' gzxi' lu né'é Dios guné' qui 1é na'. Le nayujgac
lu zxba queé' Dios, bsolé'é Lé' yodzlyd ni lu na'qué' gbaz la'y queé', ati' Moisés budédé!
didza' ca nacgac zxba na'. 20 Cati' tuzé' bonni' bi rzi' lu né'é guné' cutu naquin nu uddd
didza', ati' Dios, tuzé' naqué'.

Bizx quié gna bé'iné' bundch Dios le nayujgac lu zxba queé'

21 Na'a, le nayujgac lu zxba queé' Dios, ;naru' ta'dd'baga' 1€ na' gzxi' lu né'é Dios
guné'? Cutu ca'. La'naru' gna bé'iné' ré'u Dios le gac gun ga soaru' gbanru' tsaz, ni'r
huac hudacru' tsahui' lahué' Dios chqui' gunru' ca rna bé' zxba na'. 22 San tsca nac 1€ na'
naydj lu guich la'y, rna nabédga'ru' dul-la' yagu'téru'. Cni nac quié gac si'ru' 1é na' gzxi'
lu né'é Dios gata' queéru' cati' tséjlé'ru' Jesucristo.

237{'atél ga bdxin dza gac tséjlé'ru' Cristo, gna be'i ré'u le rna bé' zxba na', cana' zoa le
rna be'i bonni' yu'é lidx guia. Cni guc ga bdxinté dza guc bé' gac hudacru' tsahui' chqui'
huayéjlé'ru' L€', 24Cninac, gna be'i ré'ule rnabé' zxba queé' Dios ati' lei guc queéru' catu
nu rusédi ré'u ga bdxinté dza bla' lahué' Jesucristo, quié gac hudacru' tsahui' lahué' Dios
chqui' huayéjlé'ru' Lé'. 25 Na'a, le chbdxin dza gac hudacru' tsahui' chqui' huayéjlé'ru'
Cristo, cutur rna be'i ré'u 1€ na' busédi ré'u.

26 Yugu'téli' nacli' zxi'nczé' Dios le réjlé'li' Jesucristo, len chnacli' tuz len L&'
27 Y(gu'té nup nadilgac nis quié luhudac tuz len Jesucristo, nuhudacgac ca nacczé' Lé'.
28 Cutur narujgac chopl bonni' judio len bénni' gza'a, len cutur narujgac chopl bonni'
nada'u len bonni' cunada'u, len cutur narujgac chopl bonni' len ngul. Cati' boacli' tuz
len Jesucristo, yugu'téli' bacli' ca' tuz len 1za'li' tuli' len yetuli'. 22 Na'a, chqui' naquili'
queé' Cristo, nacli' ca' zxi'n xsoé' Abraham, len nazi'li' 1é na' gzxi' lu né'é Dios gunné'
queé' Abraham.

11L& nileré'nda' gnia': Tsal ni rbozbi' tubi' bi'i bdnni'dau' dza ulu'é xuzbi' si'bi' bi ral-la'
gunné' queébi' xuzbi', ni' nacbi' bi'idau' len cutu néctérbi' blau ca tu bonni' nada'y,
zal-la' le nacté gaqui queébi' ydgu'té. 2 Tsal ni nacbi' bi'idau', nacua' nup ta'na be'i lébi'
len tu'gtn dxin le gaqui queébi' ga gdxinté dza chnuné' queébi' xuzbi'. 3 Lézca' cni rac
queéru'. Tsal ni' gucru' ca bi'idau', gna be'i ré'u zxba ca rac yodzlyt ni. 4 Ni'r cati' bza'a
dza, Dios bs6lé'é ni Zxi'nczé'. Guqué' zxi'nnu tunu ngul ca nacru' ré'u, ati' gna be'i Lé' le
rna bé' zxba quequé' bénni' judio. 5 Cni guc queé' quié guc buslé' nup na' rna be'i lequé'
le rna bé' zxba na', quié hudacru' zxi'né' Dios.

6 Quié gac bé' chnacli' zxi'nczé', Dios buchizié' icj ladxi'dau'li' Dios B&' La'y, ati' Léczé'
rulidzé' Dios uldz queéli', rné": “Dad.” 7 Cni nac, chnacli' zxi'né' Dios, len cutur nacli'
ca bonni' nadd'ugac. Na'a, le nacli' zxi'nczé', Dioscz nazi' lu né'é gaqui queéli' le naqui
queé' le nacli' tuz len Cristo.

Pablo rui' ladxé'é bonni' Galacia ta'yejlé'é Cristo

8 Cati' ni' cuninbe'ili'-né' Dios, gucli' ca bonni' nadd'ugac, benli' dxin quegac bdau'
guidj bdau' yag. Cutu ca' nacgac Dios bdau' na'. 2 Na'a, le niinbé'li'-né' Dios, o huac
gnaru": Le nunbé'é Ibi'ili' Dios, ;jbizx quié ré'nili' ubi'ili' lu na' zxba na' nutu nu uzf'
xbey? ;Naru' ré'nitsali' gacli' leytibl bonni' nad4'ugac, gunli' dxin qui le rna bé' zxba
na'? 10Runli' zxon tu tu dza, len tu tu beo', len tu tu le rac, len tu tu iz. 1! Radxida' bi
gac queéli'. ;Naru' nuhudac daduz dxin bena' quié giinbé'li' le nac gduté li? 12R4ta'yua'
lauli', bochi' 1za'adau', gacli' ca naca' neda', nuld' lu na' le gna bé'é Moisés. Cni ral-la'
gunli' le béaca' neda' ca gucli' 1bi'ili". Cutu bi benli' quia' neda' le cunac dxi'a.

13 Chndziczli' bizx quié na' gzu lahua' runa' Iban lauli' qui didza' dxi'a. Bena' Iban ni'
le giif'tsquida'. 14 Cutu buca'nli' neda' ca'z, len cutu buzoali' neda' tsla'l zal-la' bgutili'
ni'a qui guidzhué' quia' na'. Benli' neda' ba la'n, tuz ca gunli'-né' ba la'n gbaz la'y queé'

Dios, o ca gunli'-né' ba la'n Jesucristocz. 1> Budzijitsquili' dza ni'. ;Bizxa caz guc queéli'
le cutur rac cni queéli'? Lé ni gac gnia' ca guc queéli": “La'naru' guc le saqui'li' gunli',
huabijli' y6j lauczli', gunnli' quia'.” 1 Na'a, ;ba raquili' nuhudaca' nu curle'i 1bi'ili' dxi'a
le gudxa' Ibi'ili' catéz nac?

17Tui' ladxi'qué' 1bi'ili' bonni' ni' tu'tsé'é 1bi'ili', san clég quié gac dxi'a queéli'. Té'nné'
luné' ga ubij ladxi'li' netu' ati' giii' ladxi'li' lequé'. 18 Na'a, nac dxi'a zoa nu rui' ladxi'
Ibi'ili', san tuz chqui' nac quié gac dxi'a queéli'. Cni rui'tecz ladxa'a Ibi'ili', len clégz cati'
ni' zéalena' Ibi'ili'. 19 Lbi'ili', zxi'na'dau'. Ca na' rac queénu ngul chzoa soabi' bi'idau'
queénu, rzaca' rgui'nu, rzaca' rgui'a neda' leyubl ni'a queéli' ga gdxinr dza gacli' gdu ca
naqué' Cristo. 20 La'naru' séalena' Ibi'ili' na'a quié gac giif'lena' 1bi'ili' didza' nadzd', le
ruubi rugui'da’ ni'a queéli'.

Le run Isaqui' le guc quecnu Agar len Sara

21Na'a, nul-li' ré'nili' uddéd cuinli' lu na' zxba queé' Moisés, gul-na'tsca' didza' ni gu'a.
;Naru' gatga buzé nagli' le rna bé' zxba na'? 22 Lu zxba na' rna cni: “Gulacua'bi' chopbi'
bi'i bénni'dau' queé' Abraham. Tubi' gucbi' zxi'nnu ngul nad4'unu, ati' yetubi' gucbi'
zxi'nnu ngul cunadéd'unu. 23 Zxi'nnu ngul nadd'unu na' guljbi' lu ni'a lu na' bunach tsca
taljbi' ydagu'tébi' bi'idau', san zxi'nnu ngul cunadd'unu na' guljbi' le gzxi' lu né'é Dios
guné' ga galjbi'.” 24 Lé ni nac tu le run Isaqui'. Ca guc quecnu chopnu ngul ni ruluf' ca
nac chop didza' dzag bénlené' bunach Dios. Tu didza' dzag na' nac le bené' Dios lu gui'a
Sinaf, le ruluf' 1é na' guc queénu Agar. Bénni' na' rnabe'i lequé' didza' dzag ni, nacqué' ca
zxi'nnu Agar len nacqué' ca bonni' nadd'ugac lu na' didza' dzag na'. 25Le gucnu Agar na'
ruluf' ca' ca nac gui'a Sinaf zoa luyt Arabia, len ruluf' ca' ca nac y6dz Jerusalén na'a dza,
le nac ca tu bénni' nada'u tsazx6n len nup nacua' lu yédz na'. 26 San nadzan Jerusalén
na' zoa yehua' yubd, ati' ré'u ni nacru' bunéch ulddz qui y6dz ni'. 27 Naytj lu guich la'y
le rna:

Budziji, ngul huédx, cunacud' zxi'nu'.

Lu yol-la' rudziji quiu' grodxya'a,

Zal-1a' gatga guc quiu' le rzaca' rgui'nu ngul
Chzoa soabi' bi'idau' queénu.

Budziji. Zal-la' nubij ladxi'gac li' bunach,
Dios guné' ga la'yantér zxi'nu'

Ca bi'i queénu ngul zéalennu bonni' queénu.

28 Bochi' 1za'adau', ré'uni nacru' ca gucbi' Isaac, zxi'né' Abraham. Nacru' ca zxi'n xsoé'
Abraham, gzxi' lu né'é Dios la'cua'bi' queé'. 29 Dza ni', bi'i na' guljbi' ca taljbi' yagu'tébi'
bi'idau', gdxia ladxi'bi' bi'i na' guljbi' ni'a qui y6l-la' huac queé' Dios B&' La'y. Lézca' cni
rac queéru' na'a, ta'bfa ladxi'gac ré'u bunach y6dzlyt ni. 30Na'a, ;bizxa caz rna le nayj
lu guich la'y? Cni rna: “Gru'n-nu ni'l ngul nadd'unu na' tsazxdn len zxi'nnu, le cutu gac
si'bi' zxi'nnu ngul na' tsazxon len zxi'nnu ngul cunada'unu le gzxi' lu né'é Dios gaqui
queébi' zxi'nnu ngul cunadad'unu na'.” 31 Cni nac, bochi' Iza'adau'. Cutu nacru' ca nacbi'
zxi'nnu ngul nadd'unu na'. Ré'u nacru' ca zxi'nnu ngul cunadd'unu.

5

Gul-gun chi'i cuinli', uga'nli' lu yél-la' nadzdn

1 Chnadzanru' le busané' ré'u Cristo. Gul-zéa tsutsu chqui'nu', uga'nli' lu yél-la'
nadzén na'. Cutu gzoa cuinli' leyubl lu na' zxba queé' Moisés, cui gacli' ca bonni'
nada'ugac.

2 Gul-z& nagli' didza' ru'a. Neda', Pablo, répa' Ibi'ili' chqui' giii'li' latj nu gchugu lu
xpéla'li' ca rna bé' zxba na', cutu ca' uzi'li' xbey le bené' Cristo. 3 Leytibl ré'nda' gyépa'
nati'téz bonni' ru'é latj nu gchugu lu xpélé'é cni, run bayidx guné' gduté le rna bé'
zxba queé' Moisés. 4 Nul-li' raquili' hudacli' tsahui' lahué' Dios le runli' ca rna bé' zxba

na', chnuld'alenli'-né' Cristo. Chbusanli' le ruzd' ladxé'é queéru' Dios. 5 Ré'u ni ruzxoni
ladxi'ru" hudacru' tsahui' lahué' Dios ni'a qui y6l-la' huac queé' Dios B6' La'y le réjlé'ru’
Cristo. 6 Chqui' nacru' tuz len Jesucristo, cutu bi zaca' chqui' narugu lu xpéla'ru' ca rna
bé' zxba na' o chqui' cunarugu cni lu xpéla'ru'. Le nactér lsaca' nac tséjlé'ru’ Cristo, le
gun ga gdxi'iru' Iza'ru'.

7Dxi'adau' guc ca gzu lauli' runli' dza ni'. ;Nuzxa caz ben ga buca'nli' le nac gduté 1i?
8 Cutu bené' ga benli' cni Dios, Nu rulidz Ibi'ili'. © Cutu gal 1adxi'li' l€ ni rna: “Lati'z xné'i
yot xtil run ga ruhudzx gduté cua nazi' xné'ina'.” 19Le nacru' tuz len Xanru', runa'16z ca
nac queéli', sa' ladxi'li' tuz ca rza' ladxa'a neda', ati' Dios guné' zxguia' bonni' ni' rutsé's
Ibi'ili', nti'téz nu naqué' bonni' na'.

11 Na'a, ca nac quia' neda', bochi' 1za'adau', nacud' nup ta'nd rusédda' bunach ral-1a'
grugu lu xpéla'qué’ bonni' ca rna bé' zxba queé' Moisés. Chqui' runa' cni, ;bizx quié
ta'bialadxi'qué' neda' bonni' judio? La'naru' rusédda’ cni, nutu nu ley neda' le runa' lban
ca gutié' Cristo 181 yag cruz. 12 Ca nac qui nup ni' tu'tsa' Ibi'ili', té'ni grugu lu xpéla'li' 1é
na', la'naru' la'chugu tsaz cuingac.

13 Ca nac queéli', bochi' 1za'adau', Dios bulidzé' 1bi'ili' quié gacli' bundch nadzangac.
Cutu ugunli' dxin y6l-la' nadzan na' quié gunli' ca rzéz ladxi'li', san quié gunli' dxin qui
1za'li' tuli' yetuli', le nadxi'ili' 1za'li". 14 Yagu'té le rna bé' zxba queé' Dios run nu na'
run ca rna bé' zxba na' rna: “Ral-la' gdxi'inu' Iza'u ca nadx{'i cuinu'.” 15 Na'a, chqui' rzi'
quidza'li'1za'li' tuli' yetuli', runli' ca tunba' béa' guixi' snia', tdguya'aba' len tagu lza'cba',
gul-yt qui nadxi usnitli' 1za'li' tuli' yetuli'.

Le runru' racz queéru' len le runru' len yol-la" huac queé' Dios Bé' La'y

16 ¢ ni répa' Ibi'ili": Gul-giif' latj gna bé'iné' Ibi'ili' Dios BS' La'y, ati' ni'r cutur gunli' ca
rzéz ladxi'li' lu yol-la' bunachz queéli'. 17 Yugu' le rzé ladxi'ru' gunru' lu y6l-la' bunachz
queéru' cutu rajlozgac le ré'nné' gunru' Dios B6' La'y, ati' lé na' ré'nné' Dios B6' La'y cutu
rajléz yugu' le ré'iru' gunru' lu yél-la' bunachz queéru'. Chop ni, cutu rajlézgac, len qui
1é ni na' cutu gac gunli' ca ré'niczli'. 18 Na'a, chqui' rui'li' latj gna bé'iné' Ibi'ili' Dios B&'
La'y, cutur gna be'i Ibi'ili' le rna bé' zxba queé' Moisés.

19 Nacgac bé' le tun bunéch, nup tun ca ré'ni yol-la' bunachz quegac:
Ta'guitsjé' zxba qui yol-la' nutsag na'.
Tuné' le cunéc.
Tuné' le nacgac x6hui' len le cunacgac tsahui'.
20 Ta'yij ladxi'qué' bdau' guicj bdau' yag.
Tuné' yol-la' udza'.
Cutu ta'lé'iné' 1za'qué' dxi'a.
Ta'dil-lené' 1za'qué'.
Tu'zxé'iné' 1za'qué'.
Ta'leyné'.
Tu'huidi'né'.
Ta'rujé' chopl.
Tu'bijé' tsla'l nup da'gac lequé'.
21Ta'zé l4dxi'qué' le dé qui lza'qué'.
Tu'dédcdé' bunéch.
Ta'zadxiné' len tagulé'é.
Ta'déd bé'iné' ca tuné',
Le zian le cni tuné'. Neda' ruzeyda' Ibi'ili' bach na'a cui gunli' cni ca na' buzeyda' lbi'ili'
bach zi'al, rnia"; Nup tun cni cutu ca' la'del-li' la'yaz ga na' rna bé'é Dios.

22Na'a, nac bé' runé' dxin lu icj ladxi'dau'ru' Dios B6' La'y le runru' cni:
Nadxi'iru' lza'ru'.
Rudziji ladxi'ru'.
Zoa dxi icj ladxi'dau'ru'.

Rbozru' zx6n ladxi',
Rui' ladxi'ru' 1za'ru'.
Nacru' dxi'i ladxi'.
Runru' ca rnaru'.
23 Nacru' noxj ladxi'.
Rna be'i cuinru'.
Cutu ca' gna bé'iné' ré'u Moisés cui gunru' yugu' le cni. 24 Bonni' ndquicné' queé' Cristo
cutur tuné' ca té'nczné', len cutu tuné' le ta'zez ladxi'qué' lu yol-la' bundchz quequé'.
25Dios BG' La'y nabdniru'. Léczé' ral-la' gna bé'iné' ré'u ca nac yagu'té le runru'.
26 Cutu ral-la' gun ba zx6n cuinru', len cutu utsa'ru' Iza'ru' turu' yeturu', len cutu
uzxé'iru' Iza'ru' turu' yeturu!.

6
Ral-la’ gdclenru' lza'ru'

1 Na'a, bochi' 1za'adau', chqui' glé'ili' runé' dul-la' béchi' 1za'li', ni'r nul-li' zéalené'
Ibi'ili' Dios B&' La'y, ral-la' gunli' ga ubi'i ladxé'é bonni' na', san run bayudx gunli' cni
lu y6l-la' noxj ladxi' queéli' len uyt cuinli' qui nadxi cu'u Ibi'ili' n6z dul-la' tu' x6hui'.
2 Gul-gaclen 1za'li' tuli' yetuli' tsca nac yua' nabaga'li'. Chqui' gunli' cni, gunli' ca rna le
gna bé'iné' ré'u Cristo.

3 Chqui' zoa nu bonni' raquiné' chnadél-li'né' yol-la' zxon, san cutu bi nadél-li'né',
bonni' ni rzi' yé'iné' la' cuinzé'. 4 Tu tué' bonni' ral-la' cuequi xbeyné' le runé'. Ni'r
chqui' urujé' dxi'a, huac gun ba zxn cuiné' ca nac le chnuné' len cutu gun bayidx uydé'
ca nungac yezica' bundch chqui' bené' le nacr dxi'a o cutu. > Tu tué' bonni' ral-la' gu'é le
nuspagué'é 1é' Dios.

6 Chqui' zoa nu rusédi Ibi'ili' ca nac didza' dxi'a, ral-la' unédzjli' qui nu na' rusédi Ibi'ili'
lati' le dé queéli'.

7Cutu si' ye'i cuinli', le cutu gac si' yé'ili'-né' Dios. Lapli' tsca le razli'. 8 Chqui' le razli'
nacgac le runli' ca rzéz 1adxi'li' lu y6l-l1a' bundchz queéli', le lapli' gac yol-1a' gut. Chqui'
le razli' nacgac le runli' ca rdzag ladxé'é Dios BG' La'y, lapli' le gunné' queéli' Dios B&'
La'y, le nac yol-la' na'bdn gdu. ° Cni nac, cutu ral-la' gsanru' gunru' le nac dxi'a, ati'
chqui' cutu gcuidi' ladxi'ru', huadxin dza lapru'. 10 Qui 1€ ni na', batti'téz gata' queéru'
latj, ral-la' gunru' le nac dxi'a quegac yugu'té bundch, len le nac blau, ral-la' gunru' cni
quegac bochi' 1za'ru' ta'yejlé'é Cristo.

Le buzujé' lu guich Pablo ga rutidx

11 Gul-y cati' zx6n didza' ni ruzuja' queéli' lu guich na' cuina'. 12 Nup ni' té'ni lun ga
grugu lu xpéla'li' ca rna bé' zxba queé' Moisés, tuné' cni quié lurujé' dxi'a laugac bunach
len cui la'bia ladxi'gac lequé' bunach le tuné' Iban ca gutié' Cristo 1€'i yag cruz. 13 Na'a,
bonni' ni' narugu lu xpéla'qué' ca rna bé' zxba queé' Moisés, cutu tuné' gduté ca rna
le naytj lu zxba na'. Té'nné' luné' ga grugu lu xpéla'li' quié gac lunz ba zxén cuinqué'
le la'dél-li'né' la'nd bé'iné' lbi'ili". 14 Ca nac quia' neda', guna' zx6n tuz le bené' Xanru'
Jesucristo cati' gutié' 1€'i yag cruz. Ni'a qui le bené' Cristo 1€'i yag cruz, le dé yodzlyu
ni nac quia' ca tu le chnat, cutu rui' ladxa'a lei, ati' neda' naca' quegac bunach yodzlya
ni ca bonni' nat, cutu tui' lddxi'qué' neda'. 1> Chqui' nacru' tuz len Jesucristo, cutu bi
zaca' chqui' narugu lu xpéla'ru' ca rna bé' zxba na' o chqui' cunarugu cni lu xpéla'ru’.
Le nactér lsaca' nac gacru' bunach cub lu icj 1adxi'dau'ru'. 16 Yagu'té bonni' na' tuné' ca
rna bé' zxba runa' ni, len yligu'té bonni' na' ndquicné' queé' Dios, rnabda'-né' Dios guné'
ga soa dxi icj ladxi'dau'qué' len huechi' ladxé'é lequé'.

17Na'a su lau, cutur ral-la' nu utsa' neda', le nacud' lu xpéla'a btsoj nacgac bé' naca'
huen dxin queé' Xanru' Jesus.

18 Na'a, bochi' 1za'adau', rnabda'-né' Xanru' Jesucristo uza' ladxé'é queéli' yugu'téli'.
Ca' gac.

DIDZA' BSOLE'E PABLO YODZ EFESO

Pablo rugapé' Dios bundch queé' Cristo nacu'é Efeso
1Neda', Pablo, naca' gbaz nasolé'é Jesucristo le gu'nczné' Dios gaca' cni. Rugapa' Dios
Ibi'ili', ndquili' quizi queé' Dios len réjlé'li' Jesucristo, zoali' Efeso. 2 Rnabda'-né' Xuzru'
Dios lenca' Xanru' Jesucristo uza' ladxé'é queéli' len guné' ga soa dxi icj ladxi'dau'li".

Rata' queéru' le nac queé' Dios B' La'y

3Ral-la' cu'ru'-né' y6l-la' ba Dios, Xuzé' Xanru' Jesucristo. Le nacru' tuz len Cristo, Dios
chbuzd' ladxé'é queéru' yligu'té le nac dxi'a qui yehua' yub4, le runé' ga rata' queéru'
Dios Bo' La'y. 4 Zi'atél ca bené' yodzlyu ni, Dios groczé' ré'u quié gaquiru' quizi queé'
tsazxon len Cristo, gacru' bunach la'y queé' len gacru' gdu dxi'a lahué' L&', 5 Dios bucézé'
zf'atél si' luné'é ré'u ca zxi'nczé' tsazxdn len Jesucristo, le bdzag ladxé'é gac cni len le nac
le gu'nczné' guné'. ¢Ral-la' ci'teczru'-né' Dios y6l-la' ba ni'a qui le buza' ladxé'é queéru,
yugu' le bennzé' queéru' le nacru' tuz len Zxi'né', Nu na' nadxi'iné'. 7 Cristo bda'ué'
ré'u cati' ni' gutié' uldz queéru' quié gac unit lahué' ré'u Dios ca nac dul-la' nabaga'ru'.
Zxontér nac le buzd' ladxé'é queéru' Dios, 8 1€ na' runntsqué' queéru' Lé'. Lu y6l-la' rac
szxOni queé' len lu yol-1a' rejni'i queé' 2 bené' Dios le bucozé' queéru', bului'ing' ré'u 1é
na' bgachi', le buzoaczé' zi'atél uschiné' lu né'é Cristo. 10 Lé na' buzoaczé' Dios usching'
cati' gza'a dza, nac guné' ga lac tuz, la'cud' lu né'é Cristo ytgu'té le dé, le nacud' yehua'
yuba len le nacud' y6dzlyd ni.

1 1e nacru' tuz len Cristo, Dios groczé' ré'u zi'atél quié gaqui queéru' le naqui queé!
Xuzru' Dios, € na' buc6zé' queéru' ca nac le gu'nczné' Dios, Nu run yigu'té ca ré'nczné!
Lé'". 12Cni bené' Dios quié cu'ru'-né' yél-la' ba ca nac yél-la' yeni' queé', ré'u ni ruzxdni
ladxi'ru'-né' Cristo zf'atél ca yezica' bundch. 13 Lézca' cni guc queéli'. Cati' bydnili' didza'
gduté li, didza' dxi'a ca gac ularu!, gyéjlé'li' Cristo, ati' Dios buzéé' queéli' le nac bé' nacli'
queé', buchizié' icj ladxi'dau'li' Dios BS' La'y, Nu na' gzxi' lu né'é Dios gsolé'é queéru'.
14 Le zbalené' ré'u Dios Bo' La'y, nac 16z gaqui queéru' le naqui queé' Xuzru' Dios cati'
udx hu6a'ué' ré'u, ré'u na' chndquiru' queé'. Cni nac quié gac yél-la' ba qui yol-1a' yent'
queé'.

Pablo rnabné' Dios unddzjé' quegac bundch ta'yejlé' Cristo yol-la' rejni'i

15 Qui 1€ ni na', cati' byonda' ca réjlé'li'-né' Xanru' Jesus, len ca nadxi'ili' yugu'té
bundch queé' Dios, ga rdxinté na'a dza 1¢ cutu ca' rusana' répa'-né' Dios: Xclenu!, ca
nac queéli'. Rajneyda' Ibi'ili' cati' rulidza'-né' Dios. 17 Rnabda'-né' Dios queé' Xanru'
Jesucristo, naqué' Xuzru' nactéré' blau, rnabda'-né' gsolé'é queéli' Dios BS' La'y, Nu
runn queéru' yol-la' rejni'i len ruluf'i ré'u ca nacczé' Dios, quié gac gdu ca niinbé'ru'-né'.
18 Rnabda'-né' Dios uzéjni'né' Ibi'ili' lu icj ladxi'dau'li' quié gac gndzili' ca nac le runru!
16z, 16 na' bulidzé' Ibi'ili' quié uzi'li' xbey, len quié gndzili' ca nac ysl-la' tsahui' qui yehua'
yubd le gaqui quegac nup naquigac queé' Dios, 1 lenca’ quié gnozﬂl cati' zx6n nac yol la'
huac queé', le raclen ré'u ni réjlé'ru' Lé'. Y6l-la' huac zx6n ni nac la' leyz na' bulu'é lahui
Dios 20 cati' ni' buspané' Cristo lu yol-la' gut len bené' ga gré'é cuit 1é'é Dios ga nactéré!
blau ni' yehua' yuba. 21 Ni' rna bé'iné' nup ni' ta'nd bé' len nup ni' dé lu na'gac, len nup
ni' nadél-li'gac yol-la' huac, len nup ni' nacgac xan. Cristo nactéré' blau ca yagu'té nup
nadél-li'gac yol-la' und bé' yodzlytnilen lu yodzlyt zi'a za'. 22Dios budodé' lu né'é Cristo
yagu'té le dé quié gna bé'iné' lei, len buzdé' Lé' quegac bunédch queé' quié gaqué' Xanru'
lu yagu'té le naqui queéru'. 23 Nacgac ca gdu ca nayd' nabané' Cristo bunach queé', ati'
raqué' gdu lu le nayd' nabané' na'. Runczé' Lé' ga rac gdu yagu'té le dé.

2

Nularu' le nadxi'iné' ré'u Dios

1Dios chbenné' queéli' yol-la' na'ban gdu, zal-la' zi'atél gucli' ca bonni' natgac ni'a qui
dul-la' nabaga'li' len ni'a qui d6' bia'li". 2Dza ni' benli' tuz ca tun bunach cunacgac tsahui'
nacud' yodzlyu ni, len benli' ca gu'ni tu' x6hui', nu rna bé' lu bé'z len rugtin dxin nup
cutin ca rna xtidzé'é Dios. 3 Lézca' cni gucru' ydgu'téru' ré'y, le benru' ca gzéz ladxi'ru'
len ca bdzag ladxi'ru' lu y6l-la' bundchz queéru'. Qui lé ni na' gbaga'ru' dul-la' lahué'
Dios le ben ga guné' ré'u zxguia' ca guné' quegac yezica' bunéch. 4> Ni'r cati' ni' nacru'
ca bonni' natgac ni'a qui dul-la' gbaga'ru', Dios buspané' ré'u lu yél-la' gut tsazxdn len
Cristo le buechi' ladxé'é ré'u len bdx{'itsquiné' ré'u. Nulali' le zoa le buza' ladxé'é queéli'
Dios. ¢ Dios buspané' ré'u tsazxon len Cristo quié guné' ga c6'ru' tsazxdn len Lé' ga ni'
rna bé'é yehua' yubd. 7 Cni bené' Dios, bului'iné' bunéch zi'a za'c ca nac yél-la' tsahui'
qui le buzd' ladxé'é queéru', bsolé'é queéru' Jesucristo, le nac bé' ca nadxi'itsquiné' ré'u.
8 Nulali' le zoa le buz4' ladxé'é queéli' Dios le réjlé'li' Cristo. Buslé' Ibi'ili!, clég le nacud' le
nac dxi'a benli' 1bi'ili', san le nac le runzé' Dios. 9 Nutu nu gac gun ba zx6n cuini le nulg,

le cutu nuld le nacud' le nac dxi'a nun nu na'. 10Le nacru' nac le nunczé' Dios. Le nacru!
tuz len Jesucristo, buzdé' ré'u quié gunru' le nacgac dxi'a, le bucozé' zi'atél gunru'.

R6' dxi icj lddxi'dau'ru’ lahué' Dios ni'a qui le bené' Cristo

11 Gul-tsajnéy ca gucli' z{'atél. Gucli' bunich gza'a, len qui 1€ ni na' yugu' bonni'
judfo, bénni' na' ta'chugué' lu xpéla'qué' le nac bé' ndquicné' queé' Dios, len nazi' laqué'
bonni' narugu lu xpéla'qué’, ta'né' queéli' nacli' bénni' cunarugu lu xpéla'qué'. 12 Dza
ni' nubiga'li' ga zoé' Cristo. Gucli' bénni' gza'a laugac bunach Israel, len cutu buzi'li'
xbey didza' bené' tsutsu Dios le gzxi' lu né'é gata' quegac bunach queé'. Gzoali' yodzlyt
ni, cuzda le runli' 16z, len cuntinbé'nili'-né' Dios. 13 Na'a, nacli' tuz len Jesucristo. Zi'atél
nubiga'li' Ibi'ili' zi'tu' ga zoé' Dios, san na'a nudxigué'é 1bi'ili' gal-la'z Dios le gutié' Cristo
uldz queéru'. 14 Léczé' Cristo runé' ga rd' dxi icj ladxi'dau'ru' lahué' Dios. Lé' bené' ga
guluhudaqué' tuz bunach yugu' bonni' judio len yugu' bonni' gza'a, busulé' yol-1a' rley le
bubij lequé' chopl ca tu z6'6. 15 Lé ni bené' Cristo cati' gutié' uldz queéru', busulé' yugu'
zxba len yugu' le rna bé' nayujgac lu zxba quegac bunach judio, ati' chop ¢6' bunach na',
buné' tuz bunach cub, nup nacgac tuz len Léczé'. Cni bené', glequi dxié' yol-la' rley na'.
16 Le gutié' Cristo 1€'i yag cruz, busulé' yol-1a' rley na', ati' chop c6' bunéch na', buné'
lequé' ca tuz bunach len glequi dxié' icj ladxi'dau'qué' lahué' Dios.

17 Cni guc, bului' lahué' Cristo len bené' Iban qui didza' dxi'a ca rbequi dxié' yugu'té
bundch, Ibi'ili' na' nacli' bunéch gza'a len zoali' zi'tu' ga zoé' Dios, lenca' bunach judio
nacud' gal-la'z. 18 Na'a, ni'a qui le bené' Cristo, gac gbiga'ru' lahué' Xuzru' Dios, le
zbalené' ré'u la' Lézczé' Dios Bo' La'y, zal-1a' nacru' bunach judio o bunéch gza'a. 19 Qui
1€ ni na', Ibi'ili', bundch gza'a, cutur nacli' ca bunach zi'tu' zoali' tu luyti cunaqui queéli',
san nabablenli' bunach queé' Dios. Chnacli' di'a dza queé' Dios. 20 Lbi'ili' nacli' ca tu yu'u
zoa tsaz. Nacli' ca guitj zxoagac lahui xlibi z6'6, le gulucu'é bonni' gbaz queé' Cristo len
bonni' glu'é didza' uldz queé' Dios, ati' Léczé' Jesucristo naqué' ca guidj blau qui xlibi
z6'6 na'. 21 Gduté yu'u na' le nacli' Ibi'iczli' ryas lahui xlibi z6'6 na' nacczé' Cristo, nacud'
tu'lap guidj qui, quié gac tu gdau' la'y le nac tuz len Xanru'. 22 Lbi'iczli' nacli' tuz len
Cristo Nu buzda lbi'ili' quié gacli' ca tu yu'u ga na' yu'é Dios, le zéalené' Ibi'ili' Dios B&'
Laly.

3

Nagqué' Pablo huen lban qui didza' dxi'a laugac bundch gza'a
1Qui lé nina', neda', Pablo, yu'a lidx guia le runa' Iban queé' Jesucristo quié uzi'li' xbé',
Ibi'ili', bunach gza'a. 2Raquida’ chndziczli' ca bené' Dios, bud6dé' lu na'a dxin runa' quié
uzi'li' xbey le ruza' ladxé'é queéru'. 3 Dios bulu'é lahui le bgachi' queé', len buzéjni'né'
neda' ca nac. Ca nac 1é ni chbuzuja' queéli' lu guich lati'dau'. 4 Cati' ulabli' 1€ ni, gtinbé'li'

le réjni'da' ca nac le bgachi' ca nac queé' Cristo. 5Dza ni'té nutu nu buzéjni'né' Dios ca
nac le bgachi' na', san na'a, lu né'é Dios B&' La'y, chbulu'é lahui Dios ca nac, bului'ing'
yugu' bonni' gbaz la'y queé' len bonni' tu'é didza' uldz queé'. ¢ Cni rna 1€ na' bgachi":
“Ni'a qui didza' dxi'a la'del-li' bunach gza'a tsazxdn len bunach judio le naqui queé' Dios,
luhubaqué' ca tuz bundch, len luzi'é xbey tsazxdn len lequé' le gzxi' lu né'é Dios unddzjé'
quequé' le dzagqué' Jesucristo.” 7 Dios buza' ladxé'é quia' le benné' quia'. Lu ydl-la'
huac zx6n queé' bené' neda' huen lban qui didza' dxi'a queé'. #Nacra' cuidi'z ca ydgu'té
bunach queé' Dios, san L&' buza' ladxé'é quia' gaca' huen lban laugac bunach gza'a qui
didza' dxi'a ca nac y6l-la' tsahui' queé' Cristo, le zdqui'tsqui. ° Dios budédé' lu na'a guna'
ga laquibe'i ytigu'té bundch ca nac le buzoaczé' Dios dza ni'té, 1€ na' nac tu le bgachi'
queé' Dios, Nu ben ydgu'té le rlé'iru'. 10 Cni guc, quié laquibe'i na'a gdu ca nac yél-la'
rejni'i queé' Dios ylgu'té nup ta'nd bé' len nup dé lu na'gac ni' yehua' yub4, cati' la'le'i
ca nacgac bunach queé' Cristo. 11 Dios bené' € ni, buschiné' Ié na' buzoaczé' dza ni'té, le
bené' lu né'é Xanru' Jesucristo. 12 Le nacru' tuz len Cristo, nazi'ru' latj gbiga'ru' lahué'
Dios, nacru' rugu ladxi' le réjlé'ru' Lé'. 13 Qui 1€ ni na' rata'yua' lauli' cugac chop ladxi'li'
ni'a qui le rzaca' rgui'a neda' quié gaclena' Ibi'ili', le nac tu le uzi'li' xbey.

Ca nac y6l-la' nadxi('i queé' Cristo

14 Qui 1€ ni na' ruzechu zxiba' lahué' Xuzé' Xanru' Jesucristo. 15 Ca lé' naz{' ca' lagac
yugu'té bunach queé', nup nacud' yehua' yuba len nup nacud' yédzlyd ni. 16 Rnabda'-né'
Xuzru' Dios, lu y6l-1a' yen{' zaqui'tsqui queé' gunné' queéli' yol-la' huac queé' Dios B&!
La'y len guné' ga gal-li' lu icj ladxi'dau'li'. 17 Rnabda'-né' Cristo soé' icj ladxi'dau'li'
le réjlé'li' Lé'. Rnabda'-né' guné' ga soali' tsaz lu yol-la' nadxi'i queé', cutséaj bo' icj
ladxi'dau'li' ca nadxi'ili'-né', 18 quié gac tséjni'li' tsazxdn len ytigu'té bunach queé' Cristo
ca nac yol-la' nadx{'i queé', tsca ga rdxin ni'l len na'l, len dxi'l len xtsa'l. 1 Rnabda'-né'
Dios guné' ga ginbé'li' yol-la' nadxi'i na', le cugac giinbé'ru' gdu ca nac, quié gdu soalen
Ibi'ili' gdu le nacczé' Dios.

20Na'a, y6l-la' ba Dios, Nu gac guntér ca gac gnabru' o ca gac sa' ladxi'ru', uguné' dxin
yol-la' huac queé' luicjladxi'dau'ru'. 21 Gactecz queé' Dios y6l-la' ba laugac bunach queé'
Cristo len lahué' Léczé' Jesucristo, na'a dza len yigu'té dza zi'a za'c. Ca' gac.

4

Nuné' ré'u tuz Dios B6' La'y

1Na'a, rata'yua' lauli' neda', yu'a lidx guia ni le runa' lban queé' Cristo, rnabda' Ibi'ili'
gunli' gdu ca ral-la' lun nup bulidzé' Dios quié laquigac queé', ca na' bulidzé' ca' Ibi'ili".
2 Gul-g4c noxj ladxi' len dxi'i ladxi'. Gul-c6z zx6n ladxi' len gul-giif' 1adxi'li' 1za'li' tuli'
yetuli' lu yol-1a' nadxi'i queéli'. 3 Gul-giif' 1adxi'li' gicteczli' tuz ca na' chnuné' Ibi'ili' Dios
Bo' La'y, gunli' cni lu yol-1a' rboz dxi'adau' queéli' le rutsdg Ibi'ili'.
4Tuz nac gdu ca naya' nabané' Cristo le dzagru' ré'u.
Tuzé' naqué' Dios Bo' La'y zdalené' ré'u.
Tuz nac le runru' 16z, 1€ na' bulidzé' ré'u Dios quié uzi'ru' xbey.
> Tuzé' naqué' Xanru'.
Tuz le réjlé'ru’.
Tuz le bdilru' nis.
6Tuzé' naqué' Dios Nu nac Xuzru' yugu'téru'.
Lé' rna bé'iné' yugu'téru' len ruguné' dxin ytgu'téru' len rbozczé' Lé' lu icj ladxi'dau'ru’
yugu'téru'.

7Tu turu' nazi'ru' tu yol-la' huac queé' Dios tsca nac le benné' queéru' Cristo. 8 Nac
cni ca na' nayyj lu guich la'y, rna:
Buépé' yehua' yub4, rché'é zian bunach guladzungac.
Gdisié' quegac bundch le runnzé' quequé'.

9 ;Bizxaré'ni gna lé na' rna: “Buépé'”? Rusédi ré'u botjé' zi'al, bdxiné' dxi'l yodzlyu ni.
10 Nu na' bétj nac la' leyz Nu na' buép xtsa'tér ni' yehua' yubé quié gdu budzé'é yugu'té
len le nacczé' Lé'. 11 Cristocz benné' qui queéru' yugu' yol-la' huac queé":
Bé' latj la'qué' bonni' lacqué' gbaz queé'.
Bené' ga tu'é didza' uldz queé' Dios yela'qué' bonni'.
Bsolé'é yela'qué' bonni' tsjenqué' Iban qui didza' dxi'a.
Bucu'é yela'qué' bonni' quié lun chi'é bunach queé'.
Bucu'é yela'qué' quié lusédné' bunich queé'.
12 Cristocz bupé'é cni bunéch queé' quié gac lun xching', quié lun ga lac gdu nup nacgac
ca gdu ca nayd' nabané' Lé'. 13 Cni gac ga gdxinté dza hudacru' tuz yagu'téru' ca réjlé'ru'
Cristo len ca ninbé'ru'-né' Zxi'né' Dios. Gacru' nal len hudacru' gdu ca naqué' Léczé'
Cristo. 1 Cutur gacru' ca bi'idau', ca nacgac nup na' tu'tsa'té ca tun, len nacgac ca tu le
naché' lu yegu, o ca tu le rché' biti'téz bo' reycj, ta'zi' lu na'gac biti'téz didza' nu rusédi
lequé', nu na' rzi' ye'i lequé' len y6l-la' sina' qui len run ga ta'chixi ta'nigné'. 15> Na'a,
ré'u ni, le nadxi'iru' Iza'ru', ral-la' giii'ru' didza' le nac gduté li quié gac hudacru' gdu
ca naqué' Cristo, len gacru' tuz len L&', Nu nac Xani gdu ca nayd' nabané' le nacru' ré'u.
16 Cristocz runé' ga rdzag dxi'a gdu ca nayd' nabané' le nacru' ré'u, ati' gduté ca nayd'
nabané' na' naguel-la' tsazxdn ni'a qui 1é na' run tuz gdu ca nay4' nabané'. Cati' runru'
xchinru' tu turu' ré'u na' dzagru' gdu ca naya' nabané', gduté rzxon len rac gdu, ca na'
zeaj racr gdu ca nadxi'iru' lza'ru'.

Y6l-la' na'bdn cub napru' le nacru' tuz len Cristo

17Ulaz queé' Xanru' répa' Ibi'ili' 1€ nilen rgu'alei luna'li', rnia": Cutur gunli' ca tun nup
cununbé'gac Dios, nup na' ca ta'za'z1adxi'gac tun 18len nachil nanitgac icj ladxi'dau'gac.
Le nacqué' cundzi len nazidqué', cutu nazi'qué' yol-la' na'ban na' runné' queéru' Dios.
19 Cutu ca' tu'tuimé'. Nuddd cuinqué' lu le cunéc. Gdu ladxi'qué' tuné' ylgu'té le cunac.
20Nup ni' gulusédi Ibi'ili' ca nac queé' Cristo, cutu ca' gulusédi Ibi'ili' gunli' ca tun bunach
cni. 21 Le nac gduté li bydnili' ca nac queé' Cristo, len le nacli' queé' tu'sédi Ibi'ili' le nac
gduté li na' zoalen Jesus. 22 Gul-na be'i yol-la' bundchz queéli' le gucli' zi'al, 1€ na' rnit
ni'a qui y6l-1a' rzé ladxi' queéli' le cunéc le gzxi' ye'i lbi'ili'. 23 Ral-la' hudacli' cub lu icj
ladxi'dau'li' len lu bo' nacczli'. 24Ral-1a' si'li' y6l-la' bunach cub le nuné' Dios ca nacczé'
Lé' le ruluf' cuini le run ga runli' le nac dxi'a len le nac tsahui'.

25 Qui 1€ ni na', cutur si' yé'li'. Yagu'téru' ral-1a' giif'lenru' 1za'ru' didza' le nacz, le
dzagru' yugu'téru' gdu ca naya' nabané' Cristo.

26 Chqui' hualeyli', cutu ral-la' gunli' dul-la'. Cutu leyli' xtsey. 27 Cutu bi gunli' le giii'
latj tu' x6hui' uxicj lbi'ili".

28 Nu bonni' rbané' ral-la' usané' yol-la' gban queé' len tsazié' huen dxin quié gata'
queé' bi unddzjé' quegac nup ta'yadzji.

29 Cutu gii'li' didza' x6hui', san giii'li' didza' dxi'a, yugu' le laclen nu yoni len lun ga
gac dxi'a qui nu na'. 30 Cutu ushui'nili' Dios B&' La'y, le nac bé' naquili' queé' Dios le
z6alené' bi'ili' Dios B&' La'y, ati' gdxin dza udx uslé' Ibi'ili' lu dul-la".

31 Gul-cta ladj lbi'ili' yol-la' ruzxé'i len y6l-1a' rdza'a len yol-la' rley, len y6l-la' rdil-1
didza'len y6l-la' rutsdg yudxi, len yagu'té yol-la' curle'i 1za'li' dxi'a. 32 Ral-la' gacli' dxi'i
ladxi' len huechi' 1adxi'li' 1za'li' tuli' yetuli' len unit lauli' 1za'li' tuli' yetuli', ca na' bené'
Dios, bunit lahué' 1bi'ili' le nacli' tuz len Cristo.

5

Ca ral-la' lac nup nacgac zxi'né' Dios
1Le nacli' zxi'nczé' Dios ati' nadxi'iné' 1bi'ili', gul-giif' ladxi'li' gacli' ca naqué' L€', 2Ca
nac ylgu'té le runli', ral-la' gdxi'ili' Iza'li', ca na' bené' Cristo, bdxi'iné' ré'u len buddd
cuiné' lu y6l-la' gut uldz queéru’, ben cuiné' ca boa' bédxdau' rudddiru'-ba' lahué' Dios

ni'a qui dul-la' nabaga'ru'. Guqué' ca' ca tu le rla' zxix rdzag ladxé'é Dios le rgu'ru' lu
bcugu la'y queé'.

3 Le nacli' queé' Dios, cutu ca' gunli' le cundc, len cutu gunli' le cural-la' gunli', len
cutu uhuidi'li'. Ni'r nutu nu gac bi gné queéli'. 4 Cutu giii'li' didza' x6hui' o didza'
cundc o didza' ca'z, yugu' le cural-la' gunli', san nacr dxi'a guiéli'-né' Dios: “Xclenu'.”
5 Chndziczli' cutu ca' tsazié' ga rna bé'é Cristo tsazxdn len Dios nittié' bonni' runé' le
cundc, o nu bonni' runé' le cural-la' guné', o bonni' ruhuidi'né'. Nu na' ruhuidi' nac ca
nu rij ladxi' bdau' gui6j bdau' yag. ¢ Cutu giii'li' latj nu si' ye'i lbi'ili' len didza' cunécz.
Ni'a qui dul-la' cni Dios guné' zxguia' nup cutin ca rna xtidzé'é. 7 Cutu ca' gunli' tuz
bunéch cni.

8 Zi'atél gzoali' ga chul x6hui', san na'a zoali' lu yent', le nacli' tuz len Xanru'. Gul-gac
ca bundch qui yent', °le run yeni' na' ga gacru' dxi'i ladxi' len ga gtii'ru' didza' le nac
gduté li, len ga gacru' tsahui'. 10 Gul-giif' ladxi'li' gndzili' le rdzag ladxé'é Xanru'. 11 Cutu
gutsa'li' nup tun le cundc, 1é na' tuné' ga chul xchui', san gul-bij ga Ina' yugu' lé na' tuné'.
12 Utui'ru' giii'ru' didza' ca nac le tun bagachi'z bunach. 13 Cati' bi ubijru' ga Ina', gac bé'
ylgu'té tsca nacgac, le gun le nac yeni' ga gac bé' ylgu'té. 14 Qui 1€ ni na' nayuj lu guich
1é na' rna:

Bubdn, li' na' rasiu'.
Gyas ladj nup natgac.
Cristo uzéni'é quiu'.

15 Gul-y1 cuinli' ca runli'. Cutu gacli' curejni'i, san gul-gac bunach ta'yejni'i. 16 Gul-s{'
xbey latj dé queéli' le chzoaru' dza curéc dxi'a queéru'. 17 Cutu gacli' cunézi. Gul-gif'
ladxi'li' tséjni'li' le ré'mné' Xanru' gunli'. 18 Cutu sudxili', le gun y6l-la' rzudxi ga nitli'
tsaz. Gul-giii'tsca latj gna bé'iné' lbi'ili' Dios B&' La'y. 19 Gul-gtii'len 1za'li' didza' tuli'
yetuli' ugunli' dxin yugu' le rul-1 légac salmo, len yugu' le rul-1 y6l-1a' ba Dios, len yugu!
le rul-I nagu'é icj ladxi'dau'ru' Dios B6' La'y. Gdu ladxi'ru' ral-1a' gul-Iru' queé', cu'ru'-né'
Dios y6l-la' ba. 20 Gul-gtin dxin 1&' Xanru' Jesucristo, len gul-guiéteczé' Xuzru' Dios:
Xclenu', ca nac ydagu'te.

Caral-la' gunru' quegac di'a dza queéru’

21 Gul-guin ca rna xtidza' za'li' tuli' yetuli' quié cni gunli'-né' Dios zxdn.

22 Lbi'ili', ngul, gul-gin ca rna xtidza'qué' bonni' qui queéli', ca na' ral-la' gunli' ca
rna xtidzé'é Xanru'. 23 Cni ral-la' gunli', le rna bé'iné' ngul bonni' ca na' runé' Cristo,
rna bé'iné' bunach queé'. Cristo naqué' ca' Nu rusld bunach queé', nup na' dzaggac gdu
ca naya' nabané' L€', 24 Ca na' tun ca rna xtidzé'é Cristo bundch queé', 1ézca' cni ral-la'
lunnu ngul ca rna xtidza'qué' bénni' qui queécnu ca nac ydagu'té le rac.

25 Lbi'ili', bonni', ral-la' gdxi'ili'-nu ngul qui queéli' ca na' Cristo nadxi'iné' bunach
queé' len buddd cuiné', gutié' uldz quequé'. 26 Cni gutié' Cristo quié bubijé' quizi queé'
Dios bunach queé' na', ati' nayargac tu lu nis le nac xtidzé'é. 27 Gutié' uldz quequé' quié
gac uschiné' lequé' lahué' Dios, nacqué' ca tu lari' lach, cutu nua' bésj le ni'aj, len cutu
naxd'n, len cutu zoa nitd le run ditj lei, san runé' ga lacqué' gdu dxi'a, nutu nu gac
bi gné quequé'. 28 Ral-la' gdxi'ili'-nu ngul qui queéli' ca na' nadxi'i cuinli'. Nu bénni'
nadxi'iné'-nu ngul queé', nadx{'i cuiné'. 2 Nutu nu bénni' runi zi' cuiné', san rugagu len
run chi'i cuiné', ca runé' ca' Cristo le rdnlené' bunach queé', 30 nup dzaggac gdu ca naya'
nabané', ati' ré'u ni dzagru' gdu ca naya' nabané' Lé'. Naquiniru' xpélé'é len dxit queé'.
311€zca' cni naydj lu guich la'y, rna: “Qui 1€ ni na' bonni' ral-la' uca'né' xuz xné'é quié
tsajséalené'-nu ngul queé', ati' gropté' luhudaqueé' tuz.” 32 Lé na' nayuj lu guich ni ruluf’
lahui tu le nac gduté li, ati' neda' rdquida' rui' didza' ca' ca nac queé' Cristo len bunach
queé' na'. 3 Lézca' rui' didza' ca nac queéli'. Yagu'téli' 1bi'ili', bonni', ral-la' gdxi'ili'-nu
ngul qui queéli' ca na' nadxi'i cuinli', ati' ral-la' lunnu ba la'n bénni' qui queécnu ngul.

6

11bi'ili', bi'idau', ral-la' gunli' ca rna xtidza'qué' xuz xna'li' quié cni gunli' ca rna
xtidzé'é Xanru'. Le nac tsahui' ral-la' gunli'. 2 Zxba na' bené' zi'al Dios le naché' tu le
gzxi' lu né'é Dios guné', nac 1é na' rna: “Ben ba la'n xuz xna'u, 3 ati' gac dxi'a quiu' len
xtsey su' gbanu' yodzlya ni.”

4Lbi'ili", xuz, cutu gun leyli' zxi'nli', san gul-sctl-cbi', gut quincli'-bi' len usédicli'-bi'
ca rdzag ladxé'é Xanru'.

5Lbi'ili', nul-li' nacli' bénni' nadd'ugac, gul-gun ca rna xtidza'qué' xanli' luyt ni gdu
ladxi'li', gunli' lequé' ba la'n lu yél-la' radxi queéli', gunli' xchinqué' ca ral-la' gunli'
xchiné' Cristo. ¢ Gul-giin xchinqué', clégz cati' ni' tu'ydé' Ibi'ili' quié urujli' dxi'a lauqué',
san gdu ladxi'li' gul-giin xchinqué' ca rdzag ladxé'é Dios, ca na' ral-la' gunli' xching'
Cristo. 7 Gdu ladxi'li' gul-gun xchinqué', ati' cni gac, gunli' xchiné' Xanru' len clégz
xchingac bunach. 8NJziczli' ca guné' Xanru'. Gunné' qui queéru' tsca nac le dxi'a runru’
zal-la' nadzanru' o zal-la' nacru' bénni' nadd'ugac.

9 Lbi'ili', nacud' queéli' bonni' nadd'ugac, gul-gin dxi'a cni quegac huen dxin queéli'
na', cutu uzeyli' ba nadx lequé'. Gul-tsajnéy ca nac queéli', yu'uli' lu né'é Xanru' zoé'
yehua' yubd la' tuz ca nac quequé', ati' Lé' cutu rutsé'é ca runé' qui queé bunéch.

Runné' queéru' Dios le tun chi'i ré'u
10 Na'a, bochi' 1za'adau', gul-gac tsutsu le nacli' tuz len Xanru', zoalen lbi'ili' y6l-1a'

huac zx6n queé'. 11 Gul-gin chi'i cuinli', ugunli' dxin yugu' le runné' queéru' Dios, le

tun chi'i ré'u, quié gac soali' tsutsu cati' gué'ni si' bé' Ibi'ili' tu' x6hui'. 12 Cutu rdil-lenru'

bundch naquicni béla' len dxit, san rdil-lenru' y6l-la' und bé' quegac bd' x6hui' ta'dé lu

bo'z, dzaggac nup ta'na bé', len nup nadél-li'gac yol-la' una bé', len nup dé lu na'gac,

nacud' yodzlyd ni ga nac chul x6hui'. 13 Qui 1€ ni na',

Gul-si' yagu'té le runné' queéru' Dios, le tun chi'i ré'u, quié cati' gdxin queéru' dza ni'
lac le nacgac x6hui', gac gua' glenli', len cati' udx gunli' cni, uga'nli' tsutsu.

14 Gul-z6a tsutsu.

Gul-si' le nac gduté li, le gac queéli' ca tu guid guga' 1€'li".

Gul-gac tsahui', le gun chi'i Ibi'ili' le nac tsahui' ca run tu lari' y6dx run chi'i Ichu'é bénni'
rijé' gdil-1.

15 Gul-zba sina' quié gunli' Iban qui didza' dxi'a le rbequi dxi icj ladxi'dau'ru' lahué' Dios,
ca na' ruzda cuiné' sina' rdé'é 161é' bonni' rijé' gdil-1.

16 Le nac blau, yol-la' rejlé' queéli' Cristo gac queéli' ca tu le nac tsutsu uzéli' lauli', cui
gal-la'-li' yugu' le usan tu' x6hui', le nacgac ca yag uxiti' zoa gui' lahuigac.

17Y8l-la' rusld gac queéli' ca tu lu'u guia le gun chi'i icjli'.

Xtidzé'é Dios gac queéli' ca tu guia tuchi' le runné' queéru' Dios B6' La'y, util-lenru' le
nac x6hui'.

18 Gul-gtin ytgu'té 1€ ni len gul-lidzé' Dios, gnabili'-né' gaclené' 1bi'ili'.

Gul-lidzteczé' Dios, zbalené' Ibi'ili' Dios BS' La'y.

Quié gunli' cni, ral-la' uspan ladxi'li' len cuhuda l4dxi'li', gnabili'-né' Dios gaclené' nup

naquigac queé'. 12 Gul-lidzé' Dios, gnabili'-né' gaclené' ca' neda', gunné' quia' didza' cati'

ral-la' gu'a didza', len guné' ga gaca' rugu ladxi' cati' guna' lban quié uzéjni'da' bunach

ca nac le bgachi' qui didza' dxi'a. 20 Dios buddé' lu na'a didza' dxi'a na' quié guna' lban

qui, ati' le bena' cni yu'a lidx guia ni. Gul-lidzé' Dios chqui'nu', gnabili'-né' guné' ga gaca'

rugu ladxi' quié guna' Iban qui didza' dxi'a, ca ral-la' guna'.

Ruudx didza' bé'é Pablo
21 Tiquico, bochi'ru' na' nadx{'iru'-né', len runé' xchiné' Xanru' gdu ladxé',
quixjoi'né' Ibi'ili' gdu carac quia' len caruna' neda' ni. 22Qui 1€ ni na', gséla'a-né' queéli'
ati' ului'iné' 1bi'ili' ca rac queétu', ati' cni utipé' 1ladxi'li".
23Rnabda'-né' Xuzru' Dios lenca' Xanru' Jesucristo guné' ga soa dxi icj ladxi'dau'li', len
gata' queéli' yol-la' nadx{'i le dzag yol-la' rejlé' queéli' Cristo, yugu'téli' na' nacli' queé'.

24Le ruzd' ladxé'é queéru' Dios gac queéli', yugu'téli' na' nadxi'ili'-né' Xanru' Jesucristo,
nac gdu yol-la' nadxi'i queéli' Lé'. Ca' gac.

DIDZA' BSOLE'E PABLO YODZ FILIPOS

Pablo rugapé' Dios bundch queé' Cristo nacu'é Filipos
1 Neda', Pablo, lenca' bi'i Timoteo, nactu' huen dxin queé' Jesucristo. Rugapa' Dios
Ibi'ili', réjlé'li' Cristo, len Ibi'ili', dé lu na'li' xchiné' Cristo, len Ibi'ili', run chi'li' bunach
queé' Cristo, zoali' Filipos, naquili' queé' Dios len nacli' tuz len Jesucristo. 2 Rnabda'-né'
Xuzru' Dios lenca' Xanru' Jesucristo gunné' queéli' le ruza' ladxé'é queéru' len guné' ga
soa dxi icj 1adxi'dau'li".

Pablo rnabné' Dios bi guné' quegac bundch ta'yejlé' Cristo

3 Répa'-né' Dios: Xclenu', cati' rza' ladxa'a queéli'. 4 Cati' rulidza'-né' Dios len
rnabda'-né' gaclené' lbi'ili', rudziji ladxa'a 5 le rajneyda' ca bénlenli' neda' tsazxdn dxin
qui didza' dxi'a, gzu lauli' runli' dxin na' dza ni' zi'a bydnili', len runli' lei ga rdxinté
na'a dza. ¢Dios gzu lahué' runé' tu le nac dxi'a lu icj ladxi'dau'li'. Ruzxoni ladxa'a Lé'
gunteczé' cni ga gdxinté dza huédé' Jesucristo. 7 Ca na' rza' ladxa'a queéli' nac ca ral-1a'
guna' le nadxi'itsquida’ Ibi'ili'. Yagu'téli' ruzi'li' xbey tsazxdon len neda' le ruz4' ladxé'é
queéru' Dios, tsal ni yu'a lidx guia, len 1ézca' cni benli' cati' ni' bé'a didza', bena' Iban qui
didza' dxi'a len bena' ga bdxin queéli' tsaz. 8 N6zczné' Dios ca nadx{'itsquida' Ibi'ili', nac
ca na' nadx{'itsquiné' ré'u Léczé' Jesucristo. * Rnabda'-né' Dios guné' ga gdxi'irli' 1za'li',
len géta'tsca queéli' yol-la' rac szx6ni len yol-la' rejni'i gdu 10 quié gac cdli' le nactér
dxi'a. Chqui' gac cni queéli', gacli' gdu dxi'a ati' nutu nu gac bi gné queéli' dza ni' huédé'
Cristo. 11 Le nacli' nac bé' le nac dxi'a runé' Cristo lu icj ladxi'dau'li' quié gla' lahui y&l-la'
yeni' queé' Dios len gac queé' yol-la' ba.

Zoaru' nabanru' quié gacru' ca naqué' Cristo

12 Bochi' Iza'adau', ré'nda' gndzili' 1é ni: Ytgu'té le guc quia' guclen neda' quié
gzxaqui'rda' bena' Iban qui didza' dxi'a. 13 Cni guc, ylagu'té ni'a na'qué' bonni' yalahui'
len yezica'ré' bonni' ni nézcné' yu'a lidx guia ni le runa' xchiné' Cristo. 14 Le yu'a neda'
lidx guia ni ben ga nicgacré' rugu ladxi' yelati'z cunuhudagacté' bdchi'ru', tu'zxoni
ladxi'qué' Xanru' len cutur tddxiné' tuné' Iban qui xtidzé'é Dios.

15Le nacté tuné' Iban queé' Cristo la'qué' le tu'zxé'iné' neda' len ta'dil-1€', san yela'qué'
tuné' Iban queé' gdu ladxi'qué'. 16 Bonni' tu'zxé'iné' na' tuné' Iban queé' Cristo lu yol-1a'
run ba zx6n cuinqué' len clég gdu ladxi'qué'. Té'nné' lusaca' zi'é neda' tsal ni yu'a lidx
guia. 17 Bonni' gdu 1adxi'qué' na, lu yol-1a' nadxi'i quequé' tuné' Ilban queé', le nézcné'
Diosczbudddé' luna'a dxin runa', runa' lban qui didza' dxi'a. 18 Cutu run garé'abagui'ilé
na'. Rudzijda'le rac Iban queé' Cristo nacti'téz, zal-la' tuné' lban gdu ladxi'qué' o cutuné'
lei cni.

Na'a, rudzijrda' 1°le ngzda' uld'lu le rac quia', yu'a lidx guia ni, le rulidzli'-né' Dios len
le raclené' neda' Dios B6' La'y, Nu rs6lé'é queéru' Jesucristo. 20 Cni ré'nda', len ruzxoni
ladxa'a-né' Dios, guné' ga cutu utui'da', len guné' ga gac gu'a didza' lu y6l-la' rugu ladxi',
ati' lu na'a neda' gactecz y6l-la' ba queé' Cristo na'a dza len yugu' dza zi'a za'c, zal-la'
gun bayudx gattea' o soa' gbana'. 21 Ca runi neda', chqui' zoa' nabana', nac quié gaca' ca
naqué' Cristo, len chqui' gatia', nac tu le uzi'ra' xbey. 22 Chqui' huac guna' dxin le gaclen
didza' dxi'a queé' Cristo chqui' soaza' gbana', cutu nézda' bizxal ral-la' céa'. 23 Nac banig
c6a'. Ré'nda' gattea' quié tsajsdalentea’-né' Cristo, le gactér dxi'a quia' 1é na', 2% san
runr bayidx soaza' gbana' quié saqui'da' giclena' Ibi'ili'. 25 Le n6zda' nac cni, ndzda'
ca' ugd'nlena' Ibi'ili' quié gaclena' 1bi'ili' qui€ gacr gdu ca réjlé'li' Cristo, ati' udzijirli' le
réjlé'li' Lé'. 26 Cni nac, dusdalena' 1bi'ili' leytbl, le gun ga gdzag ladxi'li'né' Jesucristo
ni'a qui le guné', gaclené' neda'.

27 Gul-giif' 14dxi'zli' gacli' ca rajldz didza' dxi'a queé' Cristo. Cni gac, chqui' duyua'
Ibi'ili' o chqui' soa' zi'tu', huayénda' nacli' tsutsu len nacli' tuz, runli' tsazxdn dxin qui le
réjlé'ru' le za' queéru' ni'a qui didza' dxi'a. 28 Cutu giii'li' latj lun gadxi Ibi'ili' nup cuta'le'i
Ibi'ili' dxi'a. Lé ni ulu{'i lequé' la'nitié', san ulali' Ibi'ili', le gac bé' raclené' Ibi'ili' Dioscz.
29 Dios ru'é Ibi'ili' latj gunli' xchiné' Cristo, clégz ca réjlé'li' L&', san lézca' ca rzaca' rgui'li'
runli' xching'. 3°Na'a, gac gunli' neda' tsazx6n giii' ladxi'ru' gunru' Iban qui didza' dxi'a.
Blé'iczli' ca gzxaca' gdi'a cati' bena' cni zi'al, ati' rydnili' ca rzaca' rgui'a ca' na'a.

2

Guqué' noxj ladxi' Cristo, ati' bdél-li'né' yél-la' zxon

1 Chqui' rutipé' 14dxi'li' Cristo, len chqui' lu y6l-la' nadx{'i queé' ruhuechi' ladxé'é
Ibi'ili", len chqui' nacli' tuz len Dios B&' La'y, len chqui' nadxi'ili' 1za'li' len ruhuechi'
ladxi'li' 1za'li" tuli' yetuli', 2 gul-giin ga udziji ladxa'a. Quié gunli' cni, ral-la' gacli' tuz len
1za'li" len gac tuz ca nadxi'ili' Iza'li' tuli' yetuli'. Lézca' cni ral-la' gacli' tuz lu bé' nacczli'
len carza'ladxi'li". 3 Canac le runli', cutu bi ral-la' gunli' lu y6l-la' rudul-li' queéli' o quié
gun ba zx06n cuinli', san dxi'adau' ral-la' gunli' ytugu'té, cutu gaquili' nadél-li'rli' Ibi'ili’
calza'li'. 4 Gul-giif' ladxi'li' gac dxi'a ca' qui lza'li' len clég queézli'.

5Ral-la' gacli' noxj ladxi' ca na' guqué' nox;j ladxi' Jesucristo. L&' nacczé' tuz ca naqué'
Dioscz, san cutu guquiné' ral-la' guné' bayudx uga'né' tuz ca na' naqué' Dios. 7Buca'nczé'
yagu'té le napé', len ben cuiné' ca tu bonni' nada'u. Guljé' ca talj bunéch len guqué' gdu
bunéch. 8 Cati' ni' naqué' bénni', guqué' noxj ladxi' len bené' ca rna xtidzé'é Dios, gutié'.
Gdé'é 1é'i yag cruz ca na' rac queé' bonni' gdodi bunach. ° Qui 1€ ni na' Dios buchisé'
Lé', bené' ga naqué' blau ni' yehua' yubd, len bené' ga 1é' le nactér blau ca ydagu'té lagac
bundach. 19 Cni bené' Dios quié cati' la'yoni ca na' 1€ Jesus, luzechu zxibgac yugu'té nup
nacud' yehua' yuba, len y6dzlyd, len lu latj chul. 11 Yagu'té' la'guixjé'é yalj lulu naqué'
Xanru!' Jesucristo quié gac y6l-la' ba queé' Xuzru' Dios.

Ral-la' gacru’ ca le ta'gu'u yent' yodzlyi ni

12 Qui 18 ni na', bochi' 1za'adau’, ca na' benli' ca rna xtidza'a cati' ni' zéalena' 1bi'ili',
runr bayudx gunli' ca rna xtidza'a na'a, tsal ni zoa' zi'tu' ga zoali'. Gul-giin xchiné' Xanru'
ga gdxinté dza udx uslé' Ibi'ili'. Gul-gtn cni lu yél-la' radxi queéli' Lé' len lu y6l-la' rzxiz.
13 Léczé' Dios runé' dxin lu icj ladxi'dau'li', runé' ga rémili' gunli' le rdzag ladxé'é L&' len
runé' ca' ga saqui'li' gunli' 1é na'.

14 Gul-gtin ytugu'té le ral-l1a' gunli', cutu bi gnéli' qui, len cutu til-1 didza'li". 15 Cni ral-1a'
gunli', cui gac nu bi gné queéli', san quié gacli' zxi'né' Dios, nacli' gdu dxi'a yodzlyd ga
ni zoali' ladj bunéch cunacgac tsahui' len nuca'ngac Dios. Lbi'ili' rgu'li' yeni' ladjqué' ca
na' ta'gd'u yeni' bolj luzxb4 cati' ni nac chul, 26 rui'li' lauqué' didza' gbdnicné'. Chqui' cni
gunli', huac udzijitsquida' dza huédé' Cristo ni'a qui le nacczli', le gnézda' cutu guc daduz
gzoa' banddx gatia'len clég daduzbena' dxin. 17 Y6l-1a' rejlé' queéli' Cristo nac tu le rdzag
ladxé'é Dios. Zal-la' gun bayudx gatia' quié gac gdu y6l-la' rejlé' queéli' L&', udzijda' len
uzi'lena' xbey tsazxdn ytgu'téli'. 18 Lézca' cni ral-la' udzijili' Ibi'ili' len uzf'lenli' tsazxdn
neda' xbey.

Ca tunbi' bi'i Timoteo len bi'i Epafrodito

19 Chqui' cni ré'mné' Xanru' Jests, runa' 16z gsola'tea'-bi' queéli' bi'i Timoteo, ati' ni'r
udzijda' cati' huodbi' dudixjoi'bi' neda' catéz rac queéli'. 20 Tuzbi' 1€bi' rza' ladxi'bi' ca
na' rza' ladxa'a neda', len szxoni rui' ladxi'bi' Ibi'ili'. 21 Yugu'té bonni' yezica', le nac
quégaczé' tui' ladxi'qué'. Cutu tui' 1adxi'qué' xchiné' Cristo. 22 Ndziczli' ca benbi' bi'i
Timoteo, burujbi' dxi'a. Tsazx6n bénlenbi' neda' dxin qui didza' dxi'a, nacbi' quia' ca
tubi' bi'i bonni', tsazxdn rinlenbi'-né' xuzbi' dxin. 23 Gsola'a-bi' ga zoali' bi'i Timoteo
cati' gndzda' nacx gac quia' ni 24 zal-la' ruzxoni ladxa'a-né' Xanru' guné' ga duyutea'

Ibi'ili'.

25 Lézca' raquida’ run baytdx gséla'a-bi' ga zoali' bi'i bdchi'ru' Epafrodito. Bi'i ni
bénlenbi' neda' tsazxdn dxin queé' Cristo, gdil-lentu' tu' xshui'. Lbi'iczli' bsdla'li'-bi'
ga zoa' quié gaclenbi' neda'. 26 Léczbi' ré'nibi' duyubi' Ibi'ili' len szxéni rui' 14dxi'bi'
Ibi'ili' le ndzili' ben bayd' queébi'. 27 Le nacté giii'bi', guqui gatbi', san buechi' ladxé'é-bi'
Dios, len clégz 1ébi', san buechi' ladxé'é ca' neda', cui gsébir ladxa'a ca na' rsébi ladxa'a
na'a. 28 Qui 1€ ni na', gu'nrda' gséla'a-bi' queéli' quié gac udzijili' leyubl cati' ulé'ili'-bi',
len cutur gsébi ladxa'a neda'. 2° Gul-si' lu na'li'-bi' lu yol-la' rudziji queéli', nacbi' bi'i
bSchi'ru' réjlé'bi' Cristo. Gul-giin ba la'n ytigu'té bunach nacgac ca nacbi' 1ébi', 30 le gzoa
banddx queébi' gatbi' le benbi' xchiné' Cristo len le gliclenbi' neda' ulaz queéli'.

3

Le nac gdu tsahui'

1 Na'a, bochi' 1za'adau', gul-dziji le nacli' tuz len Xanru'. Cutu rupizxj neda' uzuja'
queéli' leydbl 1é na' buzuja' queéli' zi'al, le gaclen Ibi'ili' 1€ ni. 2Gul-gin chi'i cuinli' laugac
nup ni' tun le cundc, nacgac ca bé'cu' snia', nup na' tun baytidx ga grugu lu xpéla'qué'
bonni' le nac bé' nacqué' queé' Dios. 3 Ré'u nadél-li'ru' 1€ na' nac gduté li, le nac bé'
naquiru' queé' Dios. Le réjlé'ru' Dios, zéalené' ré'u Dios B6' La'y, ati' rudzijiru' le nacru!
tuz len Jesucristo. Cutu ca' ruzxoni ladxi'ru' tu le runru' racz queéru'. 4 La'naru' ruzxoni
ladxi'ru' 1€ ni, 1ézca' neda' chnadél-li'da' bi uzxoni ladxa'a. Chqui' zoé' bonni' raquiné'
ulé' le nacud' le nuné', neda' nadél-li'rda' ca bénni' na':
5Grugu lu xpéla'a € na' nac bé' cati' ni' guquida' xunu' dza.

Gulja' ladj di'a dza guegac bundch Israel.
Naca' zxi'n xsoé' Benjamin.
Xuz xna'a nacqué' gdu bunach hebreo.
Guca' bonni' gdau' fariseo ca na' bena' ca rna bé' zxba queé' Dios.
6 Szxoni bé' ladxa'a zxba na' ga bdxinté gdxia ladxi'gaca' bunich queé' Cristo.
Tsca gac gaqué' tsahui' bonni' le runé' ca rna bé' zxba na', nutu nu bi guc gné quia'.
7Na'a, yugu'té l1é na' bena' zxon zi'al, nuzda' tsla'l le ndquida' queé' Cristo. 8 Clégz yugu!
1€ na', san nuzda' ca' tsla'l yugu'té le dé, quié gac ginbé'a-né' Xanru' Jesucristo, le nactér
Isaca' ca yagu'té 1€ na'. Quié ginbé'a Lé' gru'na' ni'l yagu'té, raquida' nac ca béb, quié
uzi'a xbé' Cristo, ° len quié gaca' tuz len Lé'. Nuhudaca' tsahui', clég le runa' ca rna bé'
zxba na', san buné' neda' tsahui' Dioscz le réjlé'a Cristo, ca na' ruiné' tsahui' ydagu'té
nup ta'yejlé' Lé'. 10Ré'nzda' gunbé'a-né' Cristo len soalen neda' y6l-1a' huac queé' Dios
le buspan Cristo lu y6l-la' gut, len quié guna' L&' tsazxdn, saca' qui'a ca na' gzxaca' gdi'é
Lé't, len quié soa' sina' gatia' ca gutié' L€', 11 le runa' 16z Dios, uspané' ca' neda' lu y6l-la'
gut.

Le runru' quié gdxinru' xlatjru’

12 Cutu rnia' chnadél-li'da' yugu'té 1€ ni gunné' quia' Dios, len cutu rdquida' chnaca'
gdu tsahui'. Na'a, runa' bayddx gdél-li'da' ylgu'té 1é na', le chbdél-li'né' neda' Jesucristo.
13B6chi' [za'adau', cutu ca' nadél-li'da’ yugu' 1€ ni, san tuz le runa' baytidx. Ruzal ladxa'a
le chbdél-li'da', ati' runa' bayiddx gdél-li'da' le zi'a za'. 14 Runa' ca runé' bonni' jarélu'é
rxiti'é quié gdxiné' xlatjé' gdél-li'né' tu le uzi'é xbey. Cni runa' quié gdél-li'da' 1é na'
bulidzé' ré'u Dios quié gata' queéru' ni' yehua' yubd le nacru' tuz len Jesucristo.

15 Cni ral-la' gunru' ydgu'téru' ré'u, nac gdu ca réjlé'ru' Cristo. Chqui' raquili' la'li'
ral-la' gunli' tu le yubl, Dios uzéjni'né' lbi'ili'. 16 Na'a, ca nac 1é na' bdél-li'ru', ral-la'
gunteczru' cni.

17Bochi' 1za'adau', gul-gin ca na' runa' neda'. Chbului'itu' Ibi'ili' ca ral-la' gunli'.
Gul-yu ca tun nup na' tun ca na' bentu' netu'. 18 Chgudxcza' Ibi'ili' zian lzu, ati' répa’
Ibi'ili' leydbl len y6l-la' rbodx quia', rnia": Le tuné' zian bénni' run ga nacqué' ca nup
cuta'le'i Cristo dxi'a, le tu'zéé' tsla'l le benczé' Lé' 1€'i yag cruz. 19 Bonni' tuné' cni, lu
gui' gabil tsjaqué’, le nac dios quequé' le ta'zéz ladxi'qué, ati' tun ba zx6n cuinqué' ni'a



Filipenses 3:20 282 Filipenses 4:20

qui le tuné' le ral-la' gun ga lutui'iné'. Tui' ladxi'zé' le dé yodzlyt ni, 20 san ré'u ni rui'
ladxi'ru' le dé yehua' yuba ga nababru', len rbézru' dza huédé' Xanru' Jesucristo, Nu
rusla ré'u, urujé' yehua' yubé na'. 21 L&' utsé'é gdu ca naya' nabinru', le rnitcz, guné' ga
hudac ca nac gdu ca naya' nabané' Lé', le soa tsalzii. Cni guné'len y6l-la' huac zxon queé'
le uguné' dxin quié gna bé'iné' yugu'té.

4

Ral-la' udzijilenteczru'-né' Xanru'

1Qui lé ni na', béchi' 1za'adau!, gul-gac tsutsu ca réjlé'li' Xanru'. Nadx{'itsquida' Ibi'ili'
len ré'nda' duyta' Ibi'ili'. Runli' ga rudzijda' len nacli' ca tu le ruzi'a xbey.

2 Lbi'ili', Evodia len Sintique, rata'yua' lauli' gacli' tuz ca ral-la' lac nup naquigac
queé' Xanru'. 3Na'a, bocha'a gdu, ré'nda' gaclenu' gropnu ni, le glinlennu neda' dxin,
bentu' Iban qui didza' dxi'a, ati' guladzagué' ca' netu' Clemente len yezica'ré' 1za'a na'.
Chnayujgac laqué' yehua' yubd ga na' nayujgac lagac nup chnadél-li'gac yol-la' na'ban
gdu.

4 Gul-dzijilentecz-né' Xanru'. Leyubl, rnia": Gul-dziji. 5 Gul-géc dxi'i ladxi' len ydgu'té
bunéch. Chzoa husdé' Xanru'. )

6 Cutu ubi ugui'ili', san gul-nab lahué' Dios le rquinili' len gul-guié": “Xclenu'”, ca nac
yugu'té 1€ na' rnabli'. 7 Dios guné' ga gac queéli' le cuequi dxi icj ladxi'dau'li', 1é na'
nadddr bé'i ca le gac la'yejni'i bunach. Lé na' rbequi dxi icj ladxi'dau'ru' gun chi'i icj
ladxi'dau'li' len le rza' 14dxi'li' le nacli' tuz len Jesucristo.

Ral-la' sa' lddxi'ru' le nacgac dxi'a

8 Ga ruudxté, bochi' 1za'adau', gul-sa' 1adxi'li":
ylgu'té le nac dxi'a,
len le nac bica' ba,
len le nac gduté li,
len le nac gdu,
len le nac tsahui',
len le nac ba'a,
len le nac lach,
len le ral-la' gunru' ba la'n.

9 Gul-gtin ca na' busédda' Ibi'ili', 1é na' gzxi' lu na'li' tsca na' bé'lena’ lbi'ili' didza' len
tsca na' bena' ga ni' zoali'. Dios, Nu runn queéru' le rbequi dxi icj ladxi'dau'ru' séalené'
Ibi'ili'.

Le dxi'a gluné' queé' Pablo bonni' Filipos

10 Rudzijlenda'-né' Xanru' le rui' 14dxi'li' neda' leydbl. Cutu rnia' gul ladxi'li' neda',
san cutu guta' queéli' latj gaclenli' neda' zi'al. 11 Lézca' cni, cutu rnia' cni le zoa bi ryadz;
quia', le nazéda' gdzag ladxa'a le déz quia'. 12 Chgddda' lu yol-la' yechi' len lu yél-la’
tsahui'. Nazéda' soa' nacti'téz, zal-1a' nsljda' o nabi | rduna', len zal-la' dé quia' szx6ni o
zoa bi ryadzj quia'. 13 Yagu'té huazdqui'da' le rutipé' ladxa'a Cristo. 14 Benli' dxi'a cati'
ni' gtclenli' neda', butipli' ladxa'a cati' gzxaca' gdi'a.

15 Lbi'ili', bénni' Filipos, ndziczli' ca guc quia' dza ni' cati' buzd'a luyti Macedonia,
yjena' Iban qui didza' dxi'a. Tsca nacud' bunach queé' Cristo, nutur nu guclen neda,
san Ibi'izli' gliclenli' neda'. Bsdla'li' quia' bi bunddzjli', le gzxi' lu na'li' Iban bena' neda'.
16 Tsal ni' gzoa' Tesalénica, tu chop lzu bsdla'li' quia' le bunédzjli' cati' ni' byadzj quia'.
17 Cutu rui' ladxa'a bi si'a, san ré'nda' gata'r queéli' le uzi'li' xbey yehua' yub4. 18 Répa'
Ibi'ili": Chgzxi'a yigu'té 16 na' bsdla'li' quia', ati' gdodti bé'i tsca le byadzjda'. Ben ga nac
cni 1é na' bsdla'li' lu na'bi' bi'i Epafrodito. Lé na' bunddzjli' nac ca tu le rla' zxix rdxinté
lahué' Dios, len ca tu le rgu'ru' lahué' Dios le rdzag ladxé'€. 19 Dios gunné' queéli' yugu'té
le ryadzj queéli', tsca nac yol-la' tsahui' ré' yehua' yuba, le nacli' tuz len Jesucristo.
20 Gactecz queé' Xuzru' Dios y6l-la' ba. Ca' gac.

Tu'gdp Dios lza'gac bundch queé’ Cristo
21 Uldz quia' neda', gul-gdp Dios nup ni' naquigac queé' Dios le nacgac tuz len
Jesucristo. Tu'gapé' Ibi'ili' Dios béchi' 1za'ru' ni nunqué' neda' tsazxdn. 22 Lézca' tu'gap
Ibi'ili' Dios yugu'té nup ni ndquigac queé' Dios, len 1ézca' cni, tu'gapé' Ibi'ili' Dios yugu!'
huen dxin nacu'é lidxé' bonni' rna bé'é gdu luyt Roma.
23 Rnabda'-né' Xanru' Jesucristo uza' ladxé'é queéli' yugu'téli'. Ca' gac.

DIDZA' BSOLE'E PABLO YODZ COLOSAS

Pablo rugapé' Dios bundch queé' Cristo nacu'é Colosas
1 Neda', Pablo, naca' gbaz queé' Jesucristo le ré'nné' cni Dios, dzagbi' neda' bi'i
bdchi'ru' Timoteo. 2 Rugapa' Dios Ibi'ili, nacli' quizi queé' Dios, len nacli' bdchi'tu’
réjlé'li' Cristo zoali' Colosas. Rnabda'-né' Xuzru' Dios uza' ladxé'é queéli', len guné' ga
soa dxi icj 1adxi'dau'li".

177

Pablo rulidzé' Dios, ré' Lé": “Xclenu

3 Rétecztu'-né' Dios, Xuzé' Xanru' Jesucristo: Xclenu', cati' rulidztu'-né' Dios,
rnabitu'-né' bi guné' queéli' 4 le bydnitu' didza' ca réjlé'li' Jesucristo, len ca nadxi'ili'
ylgu'té nup naquigac quizi queé' Dios. > Cni runli' le runli' 16z le nuzéé' queéli' Xanru'
ni' yehua' yubd, 16 na' bydnili' qui cati' bé'lentu' 1bi'ili' didza' le nac gduté li qui didza'
dxi'a. ¢Didza' dxi'a na' bdxin queéli' ca rdxin ca' gduté yédzlyd. Run dxin len rac lban
qui, gduté yédzlyd, la' tuz ca rac ga zoali!, dza ni'té ga rdxinté na'a dza, cati' ni' bynili'
len le nacté bénbé'li' le ruza' ladxé'é queéru' Dios. 7 Busédné' Ibi'ili' Ié ni Epafras, bonni'
nadxi'iru'-né', rinlené' netu' tsazxén dxin len naqué' ca' huen dxin gdu queé' Cristo,
raclené' Ibi'ili'. 8 Bonni' ni gdixjoi'né' netu' ca nadxi'ili' 1za'li', le runé' Dios Bo' La'y ga
gac gunli' cni.

9 Qui 1€ ni na' netu' ca', dza ni'té ga rdxinté na'a dza cati' guquibe'itu' 1€ ni, cutu ca'
rzoa dxitu' rulidztu'-né' Dios, rnabitu'-né' gaclené' Ibi'ili', len rnabtu' lahué' guné' ga
gunbé'li' gdu le ré'nczné' Lé', len gunné' queéli' ydgu'té yol-la' rac szxoni len yol-1a'
rejni'i le rgu'é ré'u Dios B6' La'y. 10 Cni rnabitu'-né' quié gac gunli' ca ral-la' lun nup
naquigac queé' Xanru!, gunli' yigu'té le rdzag ladxé'é L€', len saqui'li' gunli' ydgu'té
le nac dxi'a, len gacr gdu ca ntnbé'li'-né' Dios. 1! Rndbitu'-né' utipé' ladxi'li', gunné'
queéli' yol-la' huac gdu queé', quié gac gua' glenli' yigu'té, len cozli' zxon ladxi' len
udziji 1adxi'li'. 12 Lu y6l-la' rudziji queéli' gul-guié' Dios Xuz: “Xclenu', le budsdé' lu
na'ru' gata' queéru' latj lu yenf' queé', gunru' tsazxn nup ndquigac quizi queé'. 13 Dios
Xuz na' buslé' ré'u lu na' nu rna bé' latj chul, len budodé' ré'u ga na' rna bé'é Zxi'nczé',
Nu nadxi'ing'. 14 Zxi'né' na' béa'ué' ré'u, gutié' ulaz queéru', len bunit lahué' ré'u ca nac
dul-la' gbaga'ru'.

Nuhudacru' tuz len Dios le gutié¢' uldz queéru’ Cristo

15 Cristo naqué' tuz ca naqué' Dioscz, Nu curlé'iru'. Zoaczé' Lé' zi'atél ca yugu'té le
bené' Dios. 16 Lu né'é Cristo bené' Dios ytigu'té le dé, le nacud' luzxba, len le nacud' luyd,
yugu' le rlé'iru' len yugu' le curlé'iru', 1€ na' nacgac latj blau, len yugu' y6l-la' una bé',
len le nadél-li'gac y6l-la' zxdn, len yugu' yol-la' huac qui yehua' yubd len qui luyt ni.
Yugu'té bené' Dios lu né'é Cristo quié uzi'é xbey Lé'. 17 Cristo zoaczé' zi'al ca yugu'té
le dé, ati' ylgu'té nacua'tecz ni'a queé' L€', 18 Cristo naqué' Xangac bunach queé', len
runddzjé' quequé' yol-la' na'ban. Naqué' ca' Nu gzu lau bubén tsaz lu yél-la' gut. Zi'al
L&' bubané' tsaz lu yol-la' gut quié gactéré' blau ca yugu'té le dé. 1° Cni guc, le bdzag
ladxé'é Dios Xuz soalen Cristo gdu le nacczé' Lé'. 20Ni'a qui le bené' Cristo, Dios bené' ga
gac luhudac tuz len Lé' yugu'té le dé, le nacud' luyd, len le nacud' luzxba. Buné' leygac
tuz len Lé' le bulaljé' xchoné' Cristo, gutié' 1é'i yag cruz.

21 1bi'ili', zi'atél nuld'alenli'-né' Dios len gucli' ca bonni' cuta'le'i Dios dxi'a lu icj
ladxi'dau'li' ni'a qui d6' bia'li', san na'a chbuné' lbi'ili' tuz len Lé'. 22 Cni guc, le buddd
cuiné' Cristo, gutié' uldz queéli' quié gac uschiné' Ibi'ili' lahué' Dios, nacli' quizi queé'
len gacli' gdu dxi'a, nutu nu bi gac gné queéli'. 23 Cni gac chqui' uga'nli' tsutsu ca réjlé'li’
Cristo, gacli' ca tu yu'u zxoa ga ré' xlibi z6'6 qui, len cutu tseaj bo' ladxi'dau'li' ca runli'

16z didza' dxi'a bydnili', 1& na' rac Iban qui gduté yodzlyt le bené' Dios zxan luzxba. Dios
buzéé' neda', Pablo, quié gaca' huen dxin qui didza' dxi'a na'.

Dxin budddé' Dios lu né'é Pablo

24 Rudzijda' na'a ca nac le rzaca' rgui'a quié gaclena' lbi'ili', len rutidx rza'a lu gdu
ca naya' nabana' le rzaca' rguf'lena' tsazxdn Cristo uldz qui gdu ca naya' nabané' L&' le
nac bunach queé'. 25 Dios bené' ga naca' huen dxin quegac bunach queé' Cristo, runa'
xchiné' Dios, le buddé' lu na'a guna' quié géclena' Ibi'ili', quixjé'a gdu ca nac xtidzé'é
Dios. 26 Ruzéjni'da' bunach le nagachi', 1é na' bgachi' dza ni'té, nutu nu benbé' lei, san
na'a Dios chbului'iné' bundch ndquigac quizi queé' ca nac qui. 27 Dios gu'nczné' guné' ga
lunbé' yugu' yol-la' tsahui' gdu qui le nagachi' ni, 1é na' ta'yoni bunéch gza'a. Cni rna lé
na' bgachi": “Cristo naqué' tuz len Ibi'ili', len naqué' le nac 16z gdél-li'li' tsazli' lu yenf'
queé'.”

28 Runtu' lban queé' Cristo, rusa'tu' ladxi'gac ytigu'té bundch, len gazxj ga ré' ruséditu’
lequé' yol-1a' rejni'i, quié gac uschintu' lahué' Dios ytugu'té bunach, nacqué' gdu ladxi'
le nacqué' tuz len Jesucristo. 2° Quié gac cni runa' dxin, len rui' ladxa'a udx guna' Ié ni,
ruguna' dxin y6l-la' huac gdu na' runné' quia' Cristo.

2
1Ré'nda' gndzili' rui'tsca ladxa'a runa' le gaclen Ibi'ili' lenca' le gaclen bunéach yédz
Laodicea, len le gaclen ca' ydgu'té nup gatga gulale'i neda'. 2 Runa' cni quié la'dip
ladxi'qué', len lacqué' tuz lu yol-1a' nadxi'i, len luzi'é xbey yugu'té yol-la' tsahui' qui
y6l-1a' run 16z gdu le runn queéru' yol-1a' rejni'i. Cni rac quié lunbé'é le bgachi' queé'
Dios Xuz, lé na' nacczé' Cristo. 3 Lu né'é Cristo ruzi'ru' xbey yugu'té yol-la' tsahui' qui
y6l-1a' rac szxoni len y6l-la' rejni'i. 4 L€ ni répa’ Ibi'ili', cui gac nu si' ye'i lbi'ili', nu giii'
didza' tséjlé'ru' le cunacz. 5 Zal-la' zoa' zi'tu' ga zoali' lu gdu ca naya' nabana!, lu bo'
rclaccza' zbalena' 1bi'ili' len rudzijda' le rlé'ida' r6' zxba queéli' len nac tsutsu ca réjlé'li’
risto.
6Qui 1€ ni na', ca na' gzxi' lu na'li' Xanru' Jesucristo, lézca' cni ral-la' gunli' yagu'té le
gunli', dzagué' Ibi'ili' Lé'. 7 Ca na' nun luf yag ga ré', lenca' ca na' nayds z6'6 lu xlibi z6',
gul-zoalen Cristo. Gul-zéa tsutsu ca réjlé'li' L&', ca na' chnazédli'. Gul-guiéteczé' Dios:

| »

“Xclenu'.

Le cub nacru' le dzagru'-né' Cristo

8 Gul-gtn chi'i cuinli' cuigiii'li' latj nu si' ye'i Ibi'ili', nu ugiin dxin yol-la' rejni'i quegac
bunéch len yugu' didza' ta'nazé' nac gduté li, ca nac le ta'lébi bunéch tun, len ca nac le
tu'sédi bunach le nac qui y6dzlyd ni len clég le nac xtidzé'é Cristo.

9 Zoalen Cristo gduté le nacczé' Dios zal-1a' bdaqué' bunach, 10 ati' 1bi'ili' napli' gduté
le naqué' Dios le dzagli'-né' Cristo, Nu rna be'i yigu'té nup ta'nd bé' len bonni' bi dé lu
na'qué'. 11 Narugu lu xpéla'qué' bonni' judfo le ruluf' ndquicné' queé' Dios, san Ibi'ili',
le dzagli' Cristo, zoalen lbi'ili' le rului' naquili' queé' Dios, le cundquini lu ni'a lu na'gac
bunach. Tu'giié' tu guiddau' bénni' judio, san Ibi'ili', nadta gduté ysl-la' bunach queéli'
bénlenli' dul-la'. Cni nac queéli' le benli' tsazxdn Cristo cati' gutié' 16" yag cruz. 12 Cati'
bdil-li" nis bgachi'lenli'-né' Cristo tsazxdn yeru ba len bubénlenli'-né' tsazxdn le gyéjle'li!
Dios, len y6l-la' huac queé' buspané' Cristo lu y6l-la' gut. 13 Zi'atél gucli' ca nup chnatgac
ni'a qui dul-la' gbaga'li' len cutu gzoalen Ibi'ili' le ruluf' naquili' queé' Dios, san na'a Dios
nuné' ga nabanlenli'-né' tsazxdn Cristo, len bunit lahué' Ibi'ili' ca nac ytgu'té dul-la’
gbaga'li'. 14 Dios busulé' yugu' le nabaga'ru' le nayujgac lu zxba queé', 1€ na' tu'qui ré'u.
Bugiié' 1é na' nabaga'ru' len bdé'é lei 18'i yag cruz ca tu le nabagué'é Cristo. 15 Cati' gutié'
Cristo 16'i yag cruz, bugiié' yol-la' huac uné bé' quegac bs' xshui' und bé' len quegac nup
dé lu na'gac y6l-la' huac xshui', le bulu'é lahui le nacgac bs' x6hui' len bugiié' ysl-la’
huac una bé' quegac, le gutié' 18'i yag cruz na'.

Ral-la' giii' lddxi'ru' le nac qui yehua' yubd

16 Qui 1€ ni na', cutu gti'li' latj nu uqui 1bi'ili' ca nac le ri'j raguli' o le curunli' zx6n
yugu' dza Ini, o le curunli' zx6n beo' zi'a ruzé, o le curunli' zx6n yugu' dza la'y quegac
bundach. 17 Ytgu'té 1€ ni nac ca tu bxin qui le ral-la' gac, ati' le ruluf' yigu'té 1€ ni naqué'
Cristocz. 18 Cutu giii'li' latj nu gun ga unitli' le ral-la' si'li', nu runtsca baytddx ga lac nox;j
ladxi'gac bundch len lun zx6n yugu' gbaz la'y. Tu'gutsa' cuinqué' le cutu gulalé'iné', len
tun ba zx6n cuinqué' ca nac le dz6'z icjqué' lu yol-1a' bunachz quequé'. 19Nu run cni cutu
da' Cristo, Nu nac Xanru' len ruzéé' tsutsu gdu ca naya' nabané', le nacru' ré'u. Rugahué'
lei, len runé' ga nac tuz ni'a qui le zeaj lu dxit lu bin, ati' rzx6n gdu ca naya' nabané' ca
ré'nné' Dios uxoné' lei.

20 Lbi'ili' chnétlenli'-né' Cristo quié cutur la'na be'i Ibi'ili' zxba qui y6dzlyd. ;Bizx quié
runli' tsca ni nacli' qui yédzlyd, len runli' ca ta'nd bé' zxba qui? 21 Cni ta'nd yugu' zxba
qui yédzlyd ni:

Cutu quitjnu' 1€ ni;

Cutu gagu' 1€ na';

Cutu canu' yetd le dé.

22 ytgu'té 1€ ni la'nit cati' chbugunru' leygac dxin. Cni nacgac le ta'na bé' bunach len
yugu' zxba nazi' lu na'qué'. 23 Le nacté, yugu' zxba ni, rdquiru' napgac yél-la' rejni'i.
Tun ga ruluf' cuinru' ca bunach gdau', len ga ruluf' cuinru' n6xj ladxi', len ga rusaca'
zi'ru' gdu ca nayd' nabinru', san zxba ni cutu ca' taclen ré'u quié gac gna bé'iru' yugu' le
rzé ladxi'ru' lu yo6l-1a' bunachz queéru'.

1Na'a, chqui' nubanlenli'-né' Cristo, gul-giif' ladxi'li' le nacgac qui yehua' yuba ga ni'
ré'é Cristo cuit 1é'é yubél Dios, ga naqué' blau. 2Gul-sa' 1adxi'li' le tac xtsa', len clég le tac
luyt ni. 3Nac queéli' tsca chnatli', ati' y6l-1a' na'ban queéli' run chi'é Cristo ga ni' zoaczé'
Dios. 4 Cristo nabdnili' Ibi'ili'. Cati' ulu{' lahué' L&', ni'r uluf' lauli' ca' Ibi'ili' tsazxdn len
Lé' lu yeni' queé'.

Y6l-la' na'bdn gul len yél-la' na'bdn cub
5Qui lé ni na', gul-gin ga la'nit le nacua'len Ibi'ili' qui y6dzlyd ni:
yugu' le cundc,
len le nacgac x6hui',
len yugu' le rzé ladxi'li" le cunac,
len yugu' le rzé 1adxi'li' le nac x6hui',
len y&l-la' ruhuidi',
le nac tuz ca nu rij ladxi' bdau' guij bdau' yag, le cutu rij ladxi' Dios nu ruhuidi'. ¢Le
tun yugu' le cni, Dios guné' zxguia' ytigu'té nup cutun ca rna xtidzé'é. 7 Yugu' dul-la' cni
benli' ca' Ibi'ili' cati' ni' nadédli' lu na'gac. 8 Na'a, cutur gunli' yugu' € ni:
cutur gdza'ali';
cutur leyli';
cutur nu gunli' zi";
cutur gné xohui'li';
cutur gnali' le cunéc.
9 Cutu si' yé'ili' lza'li' tuli' yetuli' le chnuca'nli' le gucli' zi'al, len yugu' le benli' zi'al.
10 Chnacli' bunéch cub, len tu tu dza rcubli', ruhuéacrli' ca nac Nu na' bun Ibi'ili', quié
gunbé'li' Lé' gdu ca naqué' Lé'. 11 Le chdzagru'-né' Cristo:
cutur nacru' bonni' gza'a len bonni' judio;
cutur nacru' bénni' narugu lu xpéla'qué' le nac bé' nu naqui queé' Dios len bénni'
cunarugu lu xpéla'qué' Ié na' nac bé";
cutur nacru' bonni' ta'yejni'i len bonni' cuta'yejni'i;
cutur nacru' bonni' nada'ugac len bonni' cunada'ugac.

Na'a, Cristo naqué' yugu'té le nac Isaca' len dzagué' yugu'téru'.

12Djos nadxi'iné' lbi'ili' len groé' 1bi'ili' quié gaquili' quizi queé'. Qui 1€ ni na', ral-la":
gtii' ladxi'li' 1za'li',
len gacli' dxi'i ladxi',
len noxj ladxi',
len cuidi' ladxi',
len c6zli' zx6n ladxi'.

13 Chqui' rac didza' bizxj tuli' len yetuli', gul-gud' glen lza'li' tuli' yetuli', len gul-nit
lau 1za'li' tuli' yetuli' ca na' bené' Cristo, bunit lahué' Ibi'ili'. 14 Le nactér blau ca ydgu'té
1€ ni, ral-la' gdxi'ili' yugu'té bunach, le nac y6l-1a' nadxi'i le run ga nacru' tuz len ga
nacru' gdu. 15 Gul-giif' latj gna be'iicj ladxi'dau'li' le rbequi dxi icj ladxi'dau'ru’, le runné'
queéru' Dios. Qui l€ ni na' bulidzé' 1bi'ili', quié gacli' tuz lu gdu ca nay4' nabané' Cristo.
Gul-guié' Dios: “Xclenu'.”

16 Gul-si' lu na'li' xtidzé'é Cristo le gac queéli' ca tu yol-la' tsahui' zxon. Le zoalen lbi'ili'
y6l-1a' rejni'i queé' Dios, gul-sédi len gul-zejni'i 1za'li' tuli' yetuli'. Gdu ladxi'li' gul-gal-1
queé' Dios yugu' salmo, len yugu' le rul-1 y6l-la' ba len yugu' le rul-11a'y, guiéli'-né' Dios:
“Xclenu'.” 17 Ytgu'té le runli', le nac didza' rui'li' o le nac dxin runli', gul-gin ytgu'té lu
18" Xanru' Jesus, len guiéli'-né' Dios Xuz: “Xclenu'”, dzagué' Ibi'ili' Cristo.

Le ral-la' gunru' qui lza'ru' le ndquiru’ queé' Cristo

18 Lbi'ili', ngul nutsag nd'lenli' bonni', gul-gin ca rna xtidza'qué' bonni' qui queéli' ca
ral-la' gunli', le ndquili' queé' Xanru'.

19 Lbi'ili', bonni' nutsdg na'lenli' ngul, gul-dxi'i ngul qui queéli', len cutu uzeyli' ba
nadx lecnu.

20Lbi'ili', bi'i ra'ban, gul-gln ca rna yugu'té xtidza'qué' xuz xna'li'. Lé ni rdzag ladxé'é
Xanru'.

21 Lbi'li', nul-li' nacli' xuzgac bi'idau', cutu téd bé'i gut quinli' zxi'nli', cui huda
ladxi'cbi'.

221bi'ili', nul-li' nacli' bénni' nadd'ugac, gul-gun ca rna yagu'té xtidza'qué' xanli' luyt
ni. Clégz gunli' cni cati' tu'ydé' 1bi'ili' ca na' tun nup té'ni lun ga la'dzag 1adxi'gac bunach,
san gdu ladxi'li' gul-gin xchinqué' ca ral-1a' lun nup tadxi Dios. 23 Ca nac yugu'té le runli',
gul-gin gdu 14dxi'li', gac ca runli' xchiné' Xanru' len clégz ca runli' xchingac bunéch.
24 Chndziczli' ubi'é queéli' Xanru', gunné' queéli' le chnupé'é Dios quegac nup nacgac
zxi'ncz€'. Cni gac, le runli' xchiné' Xanru' Jesucristo. 25 Nu rua' dé', ubi'é qui nu na'
Xanru' ca nac dé' rua' nu na', le cutu utsé'é Dios ca ral-la' ubi'é qui queégac bunach.

11bi'ili", nul-1i' nacli' xangac bundach, gul-gin le nac tsahui' len le nac dxi'a ca rugunli'
dxin yugu' huen dxin queéli'. Gul-tsajnéy zoa ca' queéli' Xanli' ni' yehua' yuba.

21bi'ili', yagu'téli', gul-lidzteczé' Dios. Gul-span ladxi'li' ulidzli'-né' Dios, len gul-guié":
“Xclenu'.” 3 La' na'z cati' rulidzli'-né' Dios, gul-ndb-né' ca' gaclené' netu', gunné' netu'
latj quixjo'tu' xtidzé'é Xanru', quié gac uzéjni'tu' bunach le bgachi' ca nac queé' Cristo.
Le runa' cni nadzuna' lidx guia ni. 4 Gul-ndb-né' ca' Dios, gunné' neda' latj usalj la'ana'
le bgachi' na' ca ral-la' guna'.

5Lu yol-1a' rejni'i queéli', gul-gun le runli' laugac nup cuta'yejlé' Cristo. Gul-guntsca
dxin yugu' dza uzd' ladxé'é queéli' Dios, gunli' xchiné'. ¢ Ral-la' gtii'li' didza' ca rdzag
ladxé'é Dios len ca ral-la' gun nup naquigac queé'. Ral-la' gndzili' ca' nac ral-la' ubi'ili'
didza', bi guiéli' tu tu bunach.

Tu'gdp Dios lza'gac bundch queé’ Cristo

7 Le rac quia' ni quixj6i'né' Ibi'ili' Tiquico, naqué' bchi'ru' nadxi'iru'-né'. Naqué' ca'
huen dxin gdu queé' Xanru', riinlené' neda' tsazxdn dxin queé' Xanru'. 8 Qui 1é ni na'
rsola'a-né' ga zoali', quié uzéjni'né' Ibi'ili' le rac quia', len utipé' 1adxi'li'. ° Zéajlené' 1€’

tsazxdn Onésimo, bdchi'ru' na' nabablené' Ibi'ili'. Naqué' ca' bdchi'ru' nadxi'iru'-né', len
rejlé'é Xanru'. Chopé' ni la'guixjoi'né' Ibi'ili' ytigu'té le rac ni.

10 Rugapé' Dios Ibi'ili' Aristarco, yt'ulené' neda' tsazxdn lidx guia. Rugapbi' Dios ca'
Ibi'ili' bi'i Marcos, bi'i bénni' queénu ngul zané' Bernabé. Chgudxa' lbi'ili' bi gunli'
queébi' bi'i Marcos na'. Chqui' huidbi' ga zoali', gul-giin-bi' ba la'n. 11 Rugapé' Dios ca'
Ibi'ili' bonni' ni 1€' Jesus, zoa yetu 1&' Justo. Nacud' zian bundach judio ta'yejlé' Cristo,
san tsonnzé' ni ladj bunach judfo tuné' tsazxdn len neda' dxin qui le rna bé'é Dios, len
szxOni tu'hui' zx6né' neda'. 12 Rugapé' Dios Ibi'ili' Epafras, bonni' na' nababé' ca' Ibi'ili',
naqué' huen dxin queé' Cristo. Gdu ladxé'é rulidzé' Dios, rata'yuteczé' lahué' gaclené'
Ibi'ili' quié soali' gdu ladxi', len soali' ca' sina' gunli' yiigu'té le ré'nczné' Dios. 13 Runa'
Ina' lau queé' Epafras na', rui'tsca ladxé'é lbi'ili' lenca' nup nacud' Laodicea, len nup
nacud' Hierapolis. 14 Rugapé' Dios lbi'ili' Demas, lenca' Lucas, bonni' na' rutin bunéch,
ati' nadxi'iru'-né'.

15 Gul-gap Dios bochi'ru' nacu'é Laodicea, lenca' Ninfas len bunach queé' Cristo nacud'
lidxnu Ninfas na'. 1¢ Cati' udx ulabli' guich ni ga ni' zoali', gul-gin ga lulab lei bunach
queé' Cristo nacud' Laodicea. Gul-1ab ca' Ibi'ili' guich na' la's6la' queéli' bunach Laodicea
na'. 17 Gul-guié'é Arquipo: “Bé' ladxu'u gunu' dxin na' budédé' lu na'u Xanru'.”

18 Neda', Pablo, ruzujcza' lu guich didza'dau' ni, rnia": Rugapa' Dios Ibi'ili'. Gul-tsajnéy
ca rac quia' ni nadzuna' lidx guia. Rnabda'-né' Dios uzd' ladxé'é queéli' le nac dxi'a. Ca'
gac.

DIDZA' ZI'AL BSOLE'E PABLO YODZ TESALONICA

Pablo rugapé' Dios bundch queé' Cristo nacu'é Tesal6nica

1 Neda', Pablo, dzagqué' neda' Silvano len bi'i Timoteo, rugapa' Dios lbi'ili', ndquili'
queé' Cristo, len zoali' Tesaldnica, nacli' tuz len Dios lenca' len Xanru' Jesucristo. Rnaba'
lahué' Xuzru' Dios lenca' lahué' Xanru' Jesucristo uza' ladxé'é queéli' len guné' ga soa
dxi icj ladxi'dau'li'.

Le rac bé' ta'yejlé' Dios bundch Tesalénica

2 Rétecztu'-né' Dios: Xclenu', cati' rajneytu' ca nac queéli' ytgu'téli'. Rajnéytecztu'
Ibi'ili', bi rnabtu' queéli' lahué' Dios cati' rulidztu'-né'. 3 Lahué' Xuzru' Dios rajnéytecztu
canac le runli'le réjlé'li' Cristo, len ca nac dxin runli' le nadxi'ili'-né', len ca na' nacteczli'
tsutsu le runli' 16z Xanru' Jesucristo. 4 B3chi' 1za'tu!, Dios nadxi'iné' Ibi'ili', ati' ndzitu'
groczé' 1bi'ili' Lé'. 5 Cni nac, le bdxin queéli' didza' dxi'a runtu' Iban qui, clég len didza'z,
san lézca' len y6l-la' huac bdxin queéli', ati' bené' tsutsu lei Dios B6' La'y, ati' gdu ladxi'li'
benli' 16z lei. Noziczli' ca guctu' ga zoali' le nadxi'itu’ Ibi'ili".

6 Lbi'ili" butsa' cuinli', runli' ca runtu' netu', lenca' ca bené' Xanru', le gzxi' lu na'li'
xtidzé'é, ati' zal-1a' szx6ni gzxaca' gdi'li', budzijili' le zéalené' 1bi'ili' Dios B' La'y. 7 Cni
nac, chnacli' tu le nac bé' laugac yugu'té bundach ta'yejlé' Cristo nacu'é luyd Macedonia
len luyd Acaya. 8 Cni nac, le gzé xtidzé'é Xanru' ni'a queéli'. Clégz luyd Macedonia len
luyt Acaya, san 1ézca' yagu'té latj gzé didza' ca réjlé'li' Dios. Cni nac, cutu bi run bayddx
gnatu', %le ta'guixjo' queéru' la' leygaczbundch ni' cabenli' netu' bala'n, len cana' butsd'
cuinli', buca'nli' yugu' bdau' gui6j bdau' yag len béacli' queé' Dios quié gunli' xchiné' Dios
ban, Nu nac gdu Dios. 1°Na'a, rbozli' dza huédé' Zxi'né' Dios, grujé' yehua' yuba. Dios
buspané' Lé' lu yol-la' gut. Nu ni nac Jests, Nu rusld ré'u lu dul-1a', cui soa le gun ga
gchugué' queéru' Dios dza zi'a za'.

2

Xchiné' Dios bené' Pablo yodz Tesaldnica

1B6chi' lza'tu', ndziczli' cutu guc daduz dxin queé' Dios bentu' cati' ni' bdxintu' ga
zoali'. 2N&zili' ca guc queétu' lu y6dz Filipos, ca na' gzxaca' gdi'tu', ati' glua' dé' queétu’
bunach ni'. Ni'r cati' bdxintu' ga zoali' guctu' rugu ladxi' le gzéalené' netu' Dios queéru',
ati' bentu' Iban lauli' qui didza' dxi'a le budédé' lu na'tu' Dios. Cni bentu' zal-la' szx6ni
gulada'baga' netu' bunach ladzli'. 3 Cati' ni' buchiztu' icj nagli' xtidzé'é Dios, bé'tu
didza!, clég le nazi' ye'i netu', len clég bi gzé ladxi'tu' le dé queéli', len cutu gzxi' yé'itu'
Ibi'ili'. 4 Le nuzxoni ladxé'é netu' Dios, budddé' lu na'tu' guntu' lban qui didza' dxi'a
queé', ati' cniz rui'tu' didza'. 5 N&ziczli' gatga bé'lentu’ 1bi'ili' didza' le gun zx6n Ibi'ili',
len cutu bubij tsahui' cuintu' ca run nu bi rzé ladxi' le dé queéli'. N6zczné' Dios nac
cni. ¢ Cutu gdiljtu' yol-la' ba le nac qui yédzlyd ni, 1€ na' cu'li' netu' Ibi'ili', len clég
le la'gli'u netu' bunach. Zzal-la' dé lu na'tu' gna bé'itu' Ibi'ili' le nactu' gbaz nasolé'é
Cristo 7 gzdalentu' Ibi'ili' dxi'i 1ddxi'dau', bentu' ca runnu xna'cbi' bi'i hué'ndau', run
chi'inu lecbi' dxi'i ladxi'dau’. 8 Cni guc, bdxi'itsquitu' Ibi'ili', ga bdxinté gi'nitu' udodtu'
luna'li', clégz didza' dxi'a queé' Dios, san yelati'z cugtic udédcztu' yol-la' na'ban queétu’,
le nadx{'itsquitu' 1bi'ili". ° Rajneyli', bochi' Iza'tu!, ca na' guc cati' ni' bentu' lban lauli'
qui didza' dxi'a queé' Dios, ca béntecztu' dxin banig, ati' rél len té dza bentu' dxin cui
usaca' zi'tu' nituli' 1bi'ili".

10 Lbi'ili' na' réjlé'li' Cristo, huac gunli' Ina' lau, ati' nézczné' Dios ca na' gdalentu'
Ibi'ili' gdu ca rdzag ladxé'é Dios len gdu dxi'adau', len ca na' nutu nu gac bi gné qui.
11 Lgzca' cni ndzili' ca bentu' ca runé' bénni' quechi' zxi'né', buchiztu' icj nagli' len

butiptu' ladxi'li' tu tuli'. 12 Busa'tu' ladxi'li' gunli' ca ral-la' gun nu naqui queé' Dios.
Léczé' bulidzé' Ibi'ili' quié gac tsazli' ga na' rna bé'é Lé' lu yeni' queé'.

13 Qui 18 ni na' ca', rétecztu'-né' Dios: Xclenu'. Cni runtu' le gzxi' lu na'li' xtidzé'é
Dios le byénili' bé'tu' didza', clég ca xtidza' bundchz, san ca le nacté nac, xtidzé'é Dios
nac. Xtidzé'é na' run dxin lu icj ladxi'dau'li' Ibi'ili', réjlé'li' Cristo. 14 Béchi' 1za'tu', rac
queéli' ca rac quegac bundch queé' Dios, nup ndquigac queé' Jesucristo, nacu'é luyt
Judea. Cni nac le chgzxaca' gdi'li' szx6ni lu na'gac bunach uladz queéli', la' tuz ca na'
gulazaca' gulagui'é lequé' lu na'gac bunach ulddz quequé', nup ni' nacgac bénni' judio.
15Yugu' bonni' judio na' guludéddé' Xanru' Jesus len guludédcdé' ca' bonni' glu'é didza'
uldz queé' Dios. Gulabia ladxi'qué' len gululagué' ca' netu'. Cutu tuné' le rdzag ladxé'é
Dios, le cuta'lé'iné' dxi'a ydgu'té bunich gza'a. 16 Tu'zagué'é ca' netu', cui guntu' lban
laugac bunach gza'a na' cunababgac lequé', le rui'lentu' leygac didza' quié lulé. Cni rac,
th'zénteczé' dul-la' nabaga'qué', len chnabaga'qué' zxguia' le run ga gchugué' quequé'

ios.

Pablo ré'nné' tsajytié’ bochi'ru’ nacu'é Tesaldnica

17 Na'a, béchi' lza'tu', ruhui'nitu' ca rund' bonni' uzéb le nuld'alentu' Ibi'ili' tu
chi'idau', san zal-la' cutu rlé'itu' lbi'ili', cutu nal ladxi'tu' Ibi'ili". Qui lé ni na', rui'
ladxi'rtu' ulé'itu' lauli', le rzétsca ladxi'tu' cni guntu'. 1 Qui 1€ ni na' ca' gi'nitu' guidtu'
ga zoali', ati' neda', Pablo, le nacté bé' ladxa'a guida' chop tsonn lzu, san buzaga' xnéztu'
Satanas tu' x6hui'. 19 ;Bizxa caz nac le run ga runtu' 16z, o le run ga rudzijitu', o le ral-la'
gdél-li'tu', le uzi'tu' xbey lahué' Xanru' Jesucristo cati' huodé'? ;Naru' clég Ibi'iczli' na'?
20 Lbi'iczli' nacli' le run ga nactu' bica' ba, len le run ga rudzijitu'.

3

1 Qui 1€ ni na', cati' cutur guc gua' glentu', ben xtidza'tu' uga'ntu' choptu' lu yodz
Atenas 2 ati' bsSla'tu'-bi' ga zoali' bi'i bochi'ru', Timoteo. Nacbi' bi'i huen dxin queé'
Dios, rtinlenbi' neda' tsazxdn lban qui didza' dxi'a queé' Cristo. Bsdla'tu'-bi' ga zoali'
quié cuéquibi' Ibi'ili' tsutsu, len uchizbi' icj nagli' ca ral-1a' tséjlé'li' Cristo, 3 cui soa nu gac
chop ladxi' ni'a qui le tu'saca’ zi' netu' bunach ni, le ndziczli' zoaru' ydzlyt ni quié gua'
glenru!' le cni. 4Lézca' cati' ni' gzdalentu' Ibi'ili', gdixj6i'tu' 1bi'ili' ca chzoa gac queéru'
le lusaca' zi' ré'u, gac ca na' chguc queétu' ati' ndziczli' 16 ni. 5 Qui 1é ni na', cati' cutur
guc gua' glena', bsdla'a-bi' ga zoali' bi'i Timoteo quié dudixj6i'bi' neda' ca nac queéli' ca
réjlé'li' Cristo, len chqui' cutu glu'u Ibi'ili' n6z dul-la' tu' x6hui', nu na' rgu'u bunich néz
dul-la', len chqui' cubéac daduz dxin na' bentu' ga zoali'.

6 Cati' buza'bi' ga zoali' bi'i Timoteo, len budxinbi' ga zoatu', gdixj6i'bi' netu' le nac
dxi'a, bé'bi' didza' ca na' réjlé'li' Cristo, len ca na' nadxi'igacli'-né' béchi' 1za'ru!, len ca
na', luyol-la' dxi'i ladxi' queéli' rajnéyteczli' netu', lenca' ca na' rzé 1adxi'li' ulé'ili' netu',
ca na' netu' rzé ladxi'tu' ca' ulé'itu' 1bi'ili'. 7 Qui 1€ ni na', béchi' Iza'tu!, cati' ni' gzxaca'
gdi'tu' yagu'té 1€ ni len zian le guc queétu', bdxin queétu' didza' bui' zx6n netu' cati'
bydnitu' ca réjlé'li' Cristo. 8 Na'a, nuhudac ladxi'tu' le rydnitu' ré'li' tsutsu ca réjle'li'
Xanru'. 9 jNacxcz gac guiétu'-né' Dios: Xclenu', ca ral-la' guntu' ni'a qui yagu'té le run
ga rudziji ladxi'tu' lahué' Dios queéru' ni'a qui le nacli' Ibi'ili'? 10 Bayudx rulidztu'-né'
Dios, rnabtu' lahué' rél len té dza quié gac ulé'itu' Ibi'ili' len usa'tu' le ryadzj queéli' ca
nac le réjlé'li' Cristo.

11Na'a rnabtu' lahué' Xuzru' Dios lenca' Xanru' Jesucristo, cu'é netu' néz ga gdxintu'
ga zoali'. 12Lézca' rnabtu' lahué' Xanru' guné' ga x6n len gac gdu ca nadxi'ili' 1za'li' tuli'
yetuli', len ca nadxi'ili' ytgu'té bundch, ca na' netu' nadxi'itu' ca' Ibi'ili". 13 Rnabtu' ca'
lahué' guné' ga gac tsutsu len gdu dxi'a icj 1adxi'dau'li' lahué' Xuzru' Dios ca rajléz le nac
la'y, guné' cni ga gdxinr dza huédé' Xanru' Jesucristo, dzaggac Lé' bunach la'y queé'.

4

Le runru' le rdzag ladxé'é Dios

1Yetu ca', bochi' 1za'tu', ni'a queé' Xanru' Jesus rata'yutu' lauli' len ruchiztu' icj nagli'
quié gunli' ca nac le chnazédli' lu na'tu' ca ral-1a' gunli' le rdzag ladxé'é Dios. Ca na'
chrunli', ca'tecz gunli'.

2 Chndziczli' yugu' le gna bé'itu' 1bi'ili' uliz queé' Xanru' Jests. 3 Le ré'nné' Dios nac
gacli' gdu dxi'a, len cutur gunli' le cunac, 4len gndzili' tu tuli' nacx ral-la' séalenli'-nu
ngul qui queéli' gdu ca rajléz le nac la'y, len gunli' lecnu ba la'. 5 Cutu ral-la’
séalenli'-nu ngul queéli' lu y6l-la' rzé ladxi' le cunéc, ca na' tun bunach cunababgac
Dios len cuntiinbé'gac Dios. ¢ Ca nacgac 1€ ni, nutu nu ral-la' téd bé'i len cusi' ye'i bochi'
1z€'i bagachi'z, le gchugué' quegac yugu'té nup tun le cni Léczé' Xanru', guné' ca na'
chgudxtu' Ibi'ili' len bentu' Ina' lau qui lauli'. 7 Dios bulidzé' ré'u, clég quié gunru' le
cundc, san quié gacru' gdu dxi'a. & Cni nac, nu ruzda tsla'l 1€ ni, clég bunachz ruzda tsla'l,
san Dioscz ruzda tsla'l, le bsolé'é queéru' Dios B6' La'y Nu rui' cni didza'.

9 Cutu run bayddx uzuja' queéli' lu guich ca ral-la' gdxi'icli'-né' bochi' 1za'li', le
chnazédli' la' Ibi'izli' lu né'é Dios gdxi'ili' 1za'li' tuli' yetuli'. 10 Le nacté nadxi'icli'-né'
yagu'té bochi' 1za'ru' nacu'é luyd Macedonia. Na'a, rata'yutu' lauli', bochi' 1za'tu', quié
gdxi'igacrli'-né' ca' bochi' 1za'li'. 11 Rata'yutu' lauli' ca', giii' [adxi'li' cozli' dxi'adau', len
gunli' yugu' le dé lu na'zli', len gunli' dxin len na'czli' ca na' chgna bé'itu' 1bi'ili'. 12 Gna
bé'itu' Ibi'ili' cni quié gac gunli' le nac dx{'adau' laugac nup cunababgac lbi'ili', len cni
gac, cutu bi yadzj queéli'.

Ca gac cati' hu6dé' Xanru' Jesucristo

13 Lgzca', bochi' 1za'tu!, ré'nitu' gndzili' ca rac quegac nup chnatgac, cui hui'nili' ca
tun yezica' bunach cuzda le tun 16z. 14 Chqui' réjlé'ru' gutié' Jesus len bubané', 1€zca'
cni ral-la' uzx6ni ladxi'ru'-né' Dios guné' ga huddlengac tsazxdn Jests nup ni' chglat len
gulayejlé' Lé'.

15Qui 1€ ni na' rguixjoi'tu’ Ibi'ili' xtidzé'é Xanru' le rna cni: “Ré'u ni zoaru' nabanru'len
uga'nru' ga gdxinr dza huddé' Xanru' Jesucristo, cutu tsajtsagru'-né' Cristo zi'al ca nup
chglat.” 16 Cni gac, le hudtjé' Léczé' Xanru' grujé' yehua' yuba, ati' yon chi'é, len yél-la’
und bé' ulidzé', ati' yon ca' chi'é gbazla'y blau, ati' yon ca' trompeta queé' Dios, ati' lubdn
nup na' chglat len gulayejlé' Cristo. 17 Ni'r ré'u ni zoaru' nabanru' len naga'nru' luyt ni,
uchisé' ré'u tsazxdn len lequé' lu bbaj luzxba quié tsajtsagru'-né' Xanru' lu bé'z. Cni gac,
séalenteczru'-né' Xanru'. 18 Qui I€ ni na', gul-hui' zx6n Iza'li' tuli' yetuli' ca nacgac didza'
ni.

5

1Na'a, ca nac dza na' o rél na' cati' lac 1€ ni, cutu run baytidx uzuja' queéli' lu guich,
béchi' lza'tu'. 2 Lbi'ili' chndziczli' dxi'a ca gac dza cati' huédé' Xanru'. Gdxiné' tu tsalz ca
rdxiné' gban chdzo'l. 3 Cati'la'nd bunach: “Rac dxi'a queéru' len cutu bi gac queéru'”, ni'r
la' gdxinté le usnit lequé', 1€ na' gdxin quequé' ca na' rdxin le rzaca' rgui'nu ngul chzoa
soabi' bi'idau' queénu, ati' nutu nu nutsa' ladj bunéch y6dzlyd ni nu uld cati' gac 1€ na'
ral-la' gac. 4Na'a, bochi' 1za'tu', cutu zoali' chul nit, len qui 1€ ni na' cutu gdxin queéli'
bagachi'z dza ni' ca rdxiné' gban. 5 Yagu'téli' nacli' bunach qui yeni' len qui lahui' dza.
Cutu nacru' bunach qui chdzg'l len clég qui le nac chul. ¢ Qui 1€ ni na', cutu ral-la' tod
yél lauru' ca rac quegac nup cunababgac ré'u, san ral-la' uspan ladxi'ru' len cézru' ba'a
ladxi'dau'. 7 Nup tas, chdzd'l tas, len nup ta'zudxi, chdzo'l ca' ta'zudxi. & Na'a, ré'u ni,
nacru' qui lahui' dza len ral-la' cézru' ba'alddxi'dau’, le chndcuru' zxaru' le run chi'i ré'u,
le nac yol-1a' rejlé' queéru' Dios len y6l-la' nadx{'i, ati' le runru' 16z ularu' nac ca lu'u guia
le run chi'i icjru'. 9 Cni nac, le nuzéé' ré'u ni Dios, clég quié gdxinru' ga gchugué' queéru',
san quié ularu' le runru' 16z Xanru' Jesucristo, 1°le gutié' ulaz queéru' Jests quié soaru'



1 Tesalonicenses 5:11 292 1 Tesalonicenses 5:28

gbanru' tsazxdn len Lé' cati' huédé', zal-la' chnatru' o soaru' gbanru' dza ni'. 11 Qui 1é ni
na' ral-la' utipli' 1adxi'li' tuli' yetuli' len gunli' tsutsu tuli' yetuli' ca na' chrunli'.

Pablo ruchizié¢' icj nagqué' bochi' 1zé'é ta'yejlé'é Cristo

12 Rata'yutu' lauli', bochi' 1za'tu', ginbé'li' nup tun xchiné' Xanru' ga zoali', nup na'
ta'nd be'i Ibi'ili' ulaz queé' Xanru', len tu'sa' ladxi'li'. 13 Rata'yutu' lauli' ca', gunli' lequé'
ba la'n lu y6l-la' nadx{'i queéli', le tuné' dxin na'. Gul-céz dxi'adau' tuli' len yetuli'.

141 gzca' cni ruchiztu' icj nagli', bochi' 1za'tu', quié usa'li' ladxi'gac nup cutin dxin, len
utipli' ladxi'gac nup tu'huda ladxi'gac, len gaclenli' nup cunéc tsutsu ca ta'yejlé' Cristo,
len gacli' n6xj ladxi' laugac yugu'té bunéch.

15Gul-gtn chi'i cuinli' cui uzi'lalza'li', cui gua'li' d6' qui nu rua' dé' queéli', san gul-giif'
ladxi'li' ginteczli' le nac dxi'a qui 1za'li' tuli' yetuli' len quegac ytgu'té bunach.

16 Gul-dzijitecz 17 len gul-lidzteczé' Dios 18len gul-guié' L&': “Xclenu'.” Cniral-la’ gunli'
canac yugu'té le rac queéli', le nacgac lé ni le ré'nné' Dios gunli' le nacli' queé' Jesucristo.

19 Cutu guzda dxili' le rulidzé' Ibi'ili' Dios BS' La'y 20 len cutu guzoali' tsla'l xtidzé'é
bonni' ru'é didza' uldz queé' Dios 21 san gul-si' bé' yugu'té. Gul-si' lu na'li' le nac dxi'a
22]en cutu bi gutsa'li' le cunac.

23 Léczé' Dios, Nu run ga zoa dxi icj lddxi'dau'ru', guné' ga gacli' gdu dxi'a, ati' gun
chi'é bo' nacczli', len icj ladxi'dau'li' len gdu ca naya' nabinli', ati' nutu nu gac bi gné
queéli' dza ni' huodé' Xanru' Jesucristo. 24 Runé' ca rné' Dios, Nu bulidz Ibi'ili'. Léczé'
guné' yugu' 1€ ni.

Pablo rgu'é lu né'é Dios yugu' bochi' lzé'é
25Bochi' 1za'tu', gul-lidzé' Dios gnébili'-né' giclené' netu'.
26 Gul-gdp Dios yugu'té bochi' Iza'ru', unida'li' lequé' lu yol-la' nadx{'i queéli'.
27Ni'a queé' Xanru' Dios rna bé'ida' Ibi'ili' ulabli' guich ni laugac yugu'té bochi' Iza'ru!
nababqué' Cristo.
28 Rnaba' lahué' Xanru' Jesucristo uza' ladxé'é queéli' le nacgac dxi'a queé'. Ca' gac.

DIDZA' BUROP BSOLE'E PABLO YODZ TESALONICA

Pablo rugapé' Dios bundch queé' Cristo nacu'é Tesaldnica
1Neda', Pablo, dzagqué' neda' Silvano len bi'i Timoteo, rugapa' Dios Ibi'ili', nacli' queé'
Xuzru' Dios len queé' Xanru' Jesucristo, zoali' Tesaldnica. 2 Rnabtu' lahué' Xuzru' Dios
len lahué' Xanru' Jesucristo, uza' ladxé'é queéli' len guné' ga soa dxi icj ladxi'dau'li".

Dios gchugué' quegac bundch dul-la’ cati' hu6dé’ Cristo

3Ral-1a’ guiétecztu'—né' Dios: Xclenu', canac queéli', bochi' Iza'tu', ati' nac dxi'a guntu!'
cni, le zeaj ractér gdu ca réjlé'li' Dios. Lézca' cni, ca nadxi'ili' Iza'li' tuli' yetuli' zeaj racr
gdu. 4Qui lé ni na', len yo6l-la' rudziji rguixjé'tu' ca nac queéli' laugac bunach queé' Dios
ni, le rbozli' zx6n ladxi', len réjlé'li' Dios zal-la' szxoni ta'bia ladxi'gac lbi'ili' bunéch len
szx0Oni rzaca' rgui'li', san rua' rlenli'. 5> Yugu' 1€ ni tac bé' nac tsahui' ca rbequi xbeyné'
bundch Dios. Ru'é€ latj rzaca' rgui'li' na'a, quié gacli' Isaca' tsazli' ga ni' rna bé'é Lé'.

6Nac tsahui' ca guné' Dios, ubi'é quegac nup tu'saca' zi' Ibi'ili', guné' ga la'zaca' la'gui'i
nup na'. 7 Yetd ca', Ibi'ili' rzaca' rgui'li' na'a, ati' ubi'é queéli' Dios, guné' ga uzi' ladxi'li'
tsazxdn len netu', dza ni' gla' lahué' Xanru' Jesucristo, grujé' yehua' yuba. Luné' L&'
tsazxdn gbaz la'y ni'a né'é, len lulu'é lahui y6l-la' huac zx6n queé'. 8 Gla' lahué' Cristo
dza ni' ca tu gui' zx6n cati' ni' uzi' [&' nup cuntinbé'gac Dios len cuttn ca rna didza' dxi'a
queé' Xanru' Jesucristo. 2 Bundch cni, uz{' [&' lequé', ati' tsaz tsajtsu'uqué' lu gui' gabil.
Tsaz la'cuité' lahué' Xanru' len ga nala'gac yol-1a' yen{' queé' len yo6l-la' huac zxdn queé'.
10 Cni gac dza ni' cati' huédé' quié gac queé' yol-la' ba ni'a qui le nacgac bundach la'y
queé', ati' lubani queé' ca nacgac yagu'té nup ta'yejlé' LE'. Cni gac ca' queéli' le gyéjlé'li’
le bentu' Ina' lau qui lauli' ca nac queé' Jesus.

11Quilénina'ca', rulidztecztu'-né' Dios queéru!, rnabitu'-né' gaclené' Ibi'ili', len guné'
ga gacli' Isaca' gdél-li'li"' 1€ na' bulidz&' Ibi'ili' quié uzi'li' xbey. Lézca' rnabtu' lahué' guné'
ga gac gdu yugu'té le rui' ladxi'li' gunli' le nac dxi'a len yagu'té dxin runli' lu yol-la' rejlé'
queéli' Lé'. Len y6l-la' huac queé' Dios gunli' 1€ ni. 12Cni gac, gac y6l-la' ba qui 1é' Xanru!
Jesucristo ni'a qui le runli', ati' gacli' Ibi'ili' bica' ba ni'a qui le guné' L&', gac ca nac le
buzd' ladxé'é queéli' Dios queéru' lenca' Xanru' Jesucristo.

2

Ului' lahué' Bonni' Xéhui'
1 Na'a, ca nac qui dza huddé' Xanru' Jesucristo, len ca gac, dutubé' ré'u queé' Lé',

rata'yutu' lauli', bochi' 1za'tu', 2 cui giii'li' latj nu gun chixi 1bi'ili' ca nacgac le gzxi' lu
na'li'. Cutu cuequi baguf'i icj ladxi'dau'li' ni'a qui bi ta'guixj6'é bonni' ta'zi' y&'é, ta'né'
zbalené' lequé' Dios BS' La'y, o ni'a qui bi didza' tui' bunéch, o ni'a qui bi naydj tu lu guich
ta'né' netu' bsdla'tu', le ta'na: “Chgdéd dza husdé' Xanru'.” 3 Cutu ca' giii'li' latj nu si' ye'i
Ibi'ili', le cutu gdxin dza ni' huédé' Jests chqui' cutu la'ld' lahui zi'al zian nup la'da'baga’
Dios, ati' gla' lahué' Bonni' X6hui', bonni' na' ral-la' tsazié' lu gui' gabil. 4 Bonni' ni
gzagué'é, len lu yol-la' run ba zx6n cuiné' ta'bagué'é yagu'té le naqui queé' Dios o le
tun zx6n bunach lu y6l-1a' run Dios ba la'n quequé'. Guné' cni bénni' na' ga gdxinté co'é
ca Dioscz lu gdau' ga nac xlatjé' Dios, len gun cuiné' ca Dios.

5 ;jNaru' cu rajneyli' gdixjoi'da' Ibi'ili' yugu' 1€ ni cati' ni' zéalena' 1bi'ili'? ¢ Na'a,
ninbé'li' Nu ruzaga' xnézé' Bonni' X6hui' na', cui gla' lahué' zi'al ga gdxinr dza queé'.
7Chrun dxin le nagachi' qui le nac x6hui', san na'até zoa Nu ruzaga' xn6z¢' Bonni' Xohui'
na' ga gdxinr dza ucuit cuini Nu na' ruzaga' xn6zé'. & Ni'r gla' lahué' Bonni' X6hui' na',
ati' Xanru' Jesucristo uxicjé' 1€' len bo' gruj ru'é, len usnitié' 1€' len le tsép y6s yeni' qui
dza huodé'. 9 Cati' gdxiné' Bonni' Xchui' na', len y6l-la' huac qui Satanas tu' xshui' gla'
lahué'. Len yo6l-la' huac qui le cundcz, guné' yagu'té yol-la' huac zx6n, len ydgu'té le

lac bé', len ytgu'té le lun ga lubani bunach. 10 Len y6l-la' huac qui le cunacz, guné' cni
laugac nup la'nit le cugulaz{' lu na'qué' gdu ladxi'qué' le nac gduté li, quié lulé'. 11 Qui
1€ ni na' Dios gu'é latj gdxin quequé' tu le run y6l-la' huac le si' ye'i lequé' quié la'yejlé'é
le cunécz. 12 Cni gac quié la'baga' zxguia' yagu'té nup cutu gulayejlé' le nac gduté li, san
guladzdg ladxi'gac le cunéc tsahui'.

Nup gréczé' Dios quié luld

13 Bochi' lza'tu', Ibi'ili' na' nadxi'ing' 1lbi'ili' Xanru', ral-la' guiétecztu'—né' Dios:
“Xclenu'", ni'a qui le nac queéli', le chgroczé' 1bi'ili' Dios dza ni'té quié ulali' ni'a qui le
runé' Dios Bo' La'y, quié gacli' gdu dxi'a le réjlé'li' le nac gduté li. 4 Quié gac cni queéli',
Dioscz bulidzé' Ibi'ili', quié gdél-1i'li' gunli' tsazxdn Xanru' Jesucristo lu yeni' queé'. Cni
gac ni'a qui didza' dxi'a runtu' Iban qui.

15 Qui 1€ ni na', bochi' 1za'tu', gul-zda tsutsu len gul-gtin chi'i didza' na' nazédli', le
bé'lentu' 1bi'ili' len buzujtu' queéli' lu guich. 16-17 Rnabtu' lahué' Xanru' Jesucristo len
lahué' Xuzru' Dios, utipé' l[adxi'li' len guné' ga gacli' tsutsu ca nac yugu'té le nac dxi'a
runli' len yagu'té didza' dxi'a rui'li'. Léczé' nadxi'iné' ré'u len benné' queéru' le ruhuf’
zxontecz ré'u len le nac dxi'a runru' 16z, yugu' 1€ na' buza' ladxé'é queéru' Dios.

3
Le ral-la’ gnabiru'-né' Dios

1Yetd ca', bochi' 1za'tu', gul-lidzé' Dios gndbili'-né' gaclené' netu', runtu' Iban ni, quié
sé xtidzé'é Xanru' ati' lun lei ba la'n bunéch, gac ni ca na' guc ga ni' zoali'. 2 Gnabli' ca'
quié ulatu' lu na'qué' bonni' x6hui' tua'dd', le cutu ta'yejlé' Dios ydgu'té bundch. 3 Na'a,
le runé' ca rné' Xanru', guné' ga gacli' tsutsu len gun chi'é Ibi'ili', cui gdzunli' lu na' tu'
x6hui'. 4 Ruzxoni ladxi'tu'-né' Xanru' ca nac queéli', gunli' yugu' 1€ ni zi'a gnabtu' lauli',
ca na' chrunli'. 5 Rnabtu' lahué' Xanru' usé'é ladxi'li' quié¢ gdxi'ili'-né' Dios, len cozli'
zx0n ladxi' ca na' bené' Cristo.

Ca run bayudx gunru' dxin

6Ni'a qui l&' Xanru' Jesucristo rna bé'itu' Ibi'ili', bochi' 1za'tu', gcuitli' ga nacu'é bochi'
Iza'ru' ta'dazé' ca' len cutu tuné' ca nac zxba buséditu' Ibi'ili'. 7 N6ziczli' ral-la' gunli' ca
runtu' netu', le cutu ca' gdaztu' ca' netu' ga ni' zoali'. & Cutu gdagu daduztu' le bennli'
queétu', san lu yol-la' rudbi rugui'i len lu y6l-la' rcuidi' bentu' dxin rél len té dza cui
usaca' zi'tu' nituli' Ibi'ili'. ° Cni bentu' quié gactu' lauli' ca tu le rului'i lbi'ili' ca ral-la'
gunli', zal-la' dé lu na'tu' gnabtu' bi gunli' queétu'. 10 Lézca' cati' ni' gzdalentu' Ibi'ili',
gna bé'itu' lbi'ili' cni, le rna: “Chqui' cutu ré'nné' guné' dxin nu bénni', cutu giii'li' le
gahué' bonni' na'.” 11 Cniz rnatu' le rydnitu' ndtsa'qué' ladjli' bonni' ta'dazé' ca', cutu
bi dxin tuné', san ta'dazé' ca' bi tun bi ta'né'. 12Ni'a queé' Xanru' Jesucristo rna bé'itu'
bonni' tuné' cni, len ruchiztu' icj nagqué' luné' dxin lu yél-la' rbéz dxi'adau', quié gac
lahué' le naqui quégaczé'.

13 Na'a, bochi' 1za'tu', cutu soa dxili', gunteczli' le nac dxi'a. 14 Chqui' niti'téz bonni'
cutu guné' ca rna xtidza'tu' ruzujtu' lu guich ni, gul-gtiin ga gac bé'é bonni' na', len cutu
gunli' tsazxdn 18" quié utui'né'. 15 Cutu ral-la' glé'ili'-né' ca bonni' curlé'ing' Ibi'ili' dxi'a,
san gul-s4' ladxé'é ca bdchi'czli'.

Pablo rqu'é lu né'é Dios bochi'ru' nacu'é Tesaldnica
16 Rnabtu' lahué' Xanru' giinteczé' ga soa dxi icj ladxi'dau'li' ca nac yagu'té le runli'
len séalené' yugu'téli'. Léczé' runé' ga zoa dxi icj ladxi'dau'ru’'.
17Neda', Pablo, len na'cza' ruzuja' lu guich ni le rugapa' Dios Ibi'ili', ati' nac tu le nac bé'
yugu'té guich rsola'a. Cniz ruzuja' lu guich. 8 Le ruza' ladxé'é queéru' Xanru' Jesucristo
gac queéli' yagu'téli'. Ca' gac.

DIDZA' ZI'AL BSOLE'E PABLO QUEEBI' BI'l TIMOTEO

Pablo rugapé' Dios bi'i Timoteo
1 Neda', Pablo, naca' gbaz nas6lé'é Jesucristo. Cni naca' le gna bé'é cni Dios, Nu
rusla ré'u, lenca' le gna bé'é cni Xanru' Jesucristo, Nu na' runru' 16z. 2 Rugapa' Dios
li', bdcha'adau' Timoteo, nacu' ca zxi'ncza' le réjlé'ru' Dios. Rnaba' lahué' Xuzru' Dios
len lahué' Xanru' Jesucristo uza' ladxé'é quiu', len huechi' ladxé'é 1i', len guné' ga soa
dxi icj ladxi'da'u.

Pablo rusé"é ladxi'bi' Timoteo ca nac zxba cundc gdu

3 Réta'yua' lau' na'a gunu' ca na' gata'yua' lau' cati' ni' gyija' luyd Macedonia, quié
uga'nu' lu yddz Efeso len gna bé'inu' la'qué' bénni' ni' cui lusédné' zxba yubl 4 len cui
luné' zx6n yugu' didza' rdaz, len lagac ziantér c6' xuz xtau'gac bunéch, yugu' le tun ga
tui' ladxi'gac bundch le nacgac daduz. Yugu' le cni cutu tun tsutsu bundch queé' Dios ca
nac le ta'yejlé' Lé'.

5Le ré'ni gun 1€ ni répa' li', nac quié la'dx{'i Iza'gac bundch, nac gdu ladxi'dau'gac, len
gac dxi'a le ta'za' ladxi'gac, len gac gdu le ta'yejlé' Dios. ¢ Ca nacgac lé ni, cutu gulurujé'
dxi'ala'qué'bonni', san gulaguel-1€'é nz yubl, len tuné'bala'n yugu' le cunacz. 7 Té'nné'
lusédné' bunach ca nac le rna bé' zxba queé' Dios, zal-la' cutu ta'yéjni'né' Ié na' ta'né',
len cutu ta'yéjni'né' le tun tsutsu xtidza'qué'.

8 Ré'u ndziru' nac dxi'a zxba gna bé'é Dios, chqui' nu rugtin lei dxin ca ral-la' gun. 9Lé
ni ndziru": Dios gdixjé' zxba queé', clég quié gna be'i bunach tsahui', san quié gna be'i
bunéch cni:
nup ta'da'baga' le rna bé' zxba na!,
nup cutin ca rna bé' zxba na,
nup tu'cd'n ca'z Dios,
nup tun le nac x6hui',
nup cutun Dios zx0on,
nup tu'ca'n ca'z le naqui queé' Dios,
nup tu'dédi xuz xna'gac,
nup tu'dédi bundch,

10 nup tun le cunéc,

bonni' nacud'lené' la' racz lza' bénni'qué',
nup ta'ban bi'idau',

nup ta'zi' yé',

nup tun tsutsu xtidza'gac, ta'nd le cunécz,
nup ta'da'baga' zxba tsahui'.

11NGziru' nac cni le bdxin queéru' didza' dxi'a buza' ladxé'é queéru' Dios Nu nac la'y,
le budédé' lu na'a guna' Iban qui.

Pablo ré' Cristo: “Xclenu'”, le buechi' ladxé'é ¢’
12X clenu', répa'-né' Xanru' Jesucristo, Nu rutip ladxa'a, le buzxoni ladxé'é neda', len

buzdé' neda' guna' xchiné'. 13 Cni bené' zal-la' zi'al neda' gné zi'a queé', len gdxia ladxa'a
bundch queé', len zian le bi'a d6' quequé', san Cristo buechi' ladxé'é neda', le bena' cni
lu yol-la' curejni'i quia' cati' ni' cutu réjlé'da’ Lé'. 14 Na'a, zxontér nac le buza' ladxé'é
quia' Xanru', lé na' run ga réjlé'ru' L&' len run ca' ga nadxi'iru'-né' Jesucristo.

15 Didza' gduté li 1€ ni len le nac Isaca' la'zi' lu na'gac ytugu'té bunach, le rna: “Léczé'
Jesucristo bidé' yodzlyt ni quié buslé' bunach dul-la", ati' buslé' neda' zal-la' nacra'
bonni' dul-la' ca yugu'té bunach. 16 Qui 1€ ni na' buechi' ladxé'é neda', bulu'é lahui
Jesucristo ni'a quia' neda' bonni' dul-la', ca nac y6l-la' zxon ladxi' gdu queé', quié gaca'

tu le ruluf' laugac nup ral-la' la'yejlé' Lé', gata' quequé' yol-la' na'ban gdu. 17 Na'a rnia":
Y6l-1a' ba Dios, Nu rna bé'tecz, Nu gatga udx qui, len Nu curlé'iru', la'z dui Dios Nu nézicz
yagu'té. Queé' Lé' gactecz yol-la' run ba la'n len y6l-1a' ba, na'a dza len ydgu'té dza zi'a
za'c. Ca' gac.

18 Zxi'na'dau' Timoteo, ruddda' lu na'u zxba ni quié gunu' xchiné' Dios ca bonni'
gdu ladxé'é rijé' gdil-1, len quié uzi'u xbey yugu' le gulaguixjé' quiu' zi'al nup ni' glui'
didza' ulaz queé' Dios. 19 Len y6l-1a' rejlé' quiu' Cristo ral-la' gunu' cni, nac gdu dxi'a icj
ladxi'da'u, le chgulachixi gulanigui la'gac bunach, nup guluzéa tsla'l le réjlé'ru' Cristo.
20 Cni gluné' Himeneo len Alejandro, nup na' busana' lu na' Satanas tu' x6hui' quié

la'zédé' ca ral-la' luné', cui la'né zi'é qui le naqui queé' Dios.

2

Le rusédi ré'u ulidzru'-né' Dios

1Qui 1€ ni na' le nac blau ruchizia' icj naggac bundch nac ca ral-la' ulidzru'-né' Dios
len ca ral-la' gata'yuru' lahué', len ca ral-la' gnabru' lahué' bi rquiniru', len ca ral-la'
guiéru'-né": Xclenu'. Yugu' Ié ni ral-la' gunru' uldz quegac yigu'té bunach. 2 Lézca' cni
ral-la' gunru' uldz quegac nup ta'nd bé', len quegac ytgu'té nup nacgac blau. Cni ral-la'
gunru' quié gac dxi'a queéru' len gac queéru' yol-la' rboz dxi'adau'. Ral-la' gunru' cni
lu yo6l-la' rejlé' queéru' Dios len lu yol-la' ba'a ladxi' queéru'. 3 Lé ni nac dxi'a len le
rdzag ladxé'é Dios, Nu rusld ré'u. 4 Dioscz ré'nné' luld yigu'té bunéch len ré'nné' lunbé'
le nac gduté li. 5 Tuzé' naqué' Dios, len tuzé' bonni' rudné' dzag Dios len bundch. Nu
ni nac Jesucristo, Nu béac bunach. ¢ Léczé' buddd cuiné' lu yol-la' gut, le gdizxjné' qui
dul-la' nabaga'gac ytugu'té bunach. Dios bené' Ina' lau queé' cati' bdxin dza queé' gutié'.
7 Ca nac lé ni, Dios buzéé' neda' quié guna' lban qui, len gaca' gbaz nasélé'é Cristo, quié
usédgacda' bunach gza'a ca nac le réjlé'ru’ Cristo len ca nac le nac gduté li. Bliteda' len
cutu ca' rzi' yé'a.

8 Na'a, ré'nda' lulidzé' Dios bonni', lata'yué' lahué' gati'téz, nacqué' gdu dxi'a, len
cula'leyné' lza'qué', len cula'dil-] didza'qué'. ° Lézca' cni, ré'nda' lacunu ngul le nac
ba'a. Le nac lach le ral-la' lului'nu lahui nac yo6l-la' noxj ladxi' len le nac gdu ladxi',
len clég le tu'pa'znu icj laucnu len oro, len yugu' bga, len lari' zaqui'tsqui. 10 Yugu' le
dxi'a tunnu luluf' lahui le naccnu ca na' run le tacunu le nac ba'a. Cni ral-la' lunnu
ngul ninbé'cnu Dios. 11 Ral-la' la'cua'nu dxiz ngul cati' nu rusédi lecnu len la'cua'nu
noxj. 12 Cutu runna' latj ngul lusédinu len cula'nd bé'inu bénni'. Ral-la' la'cua'nu dxiz ga
nudubgac bundch queé' Cristo. 13 Cni ral-la' gac, le buzé' Dios zi'al Adén, ati' gdéd na'
buzbé'-nu Eva. 14 Addn na', cutu gzxi' ye'i 1€' tu' x6hui', san ngul queé', gzxi' ye'i lénu.
Cni guc, gditsjnu zxba queé' Dios, 15 san ulanu ngul ruzoanu-bi' bi'idau' chqui' guntecznu
ca rajldz le réjlé'ru’ Dios len yol-la' nadxi'i, len chqui' gacnu gdu dxi'a len gdu ladxi'.

3

Caral-la' lacqué' bonni' tun chi'é bundch queé’ Cristo

1Didza' gdu lé ni rna: “Chqui' rui' ladxé'é bonni' gaqué' nu gun chi'i bunach queé'
Cristo, dxin dxi'a rzé ladxé'é.” 2 Run bayudx nu run chi'i bundch queé' Cristo gac bénni'
nutu nu gac bi gné queé', len soa tuznu ngul queé'. Ral-la' gaqué' ban ladxi', len gdu
ladxi', len noxj ladxi'. Ral-la' gu'é ga la'cu'é béchi'ru' ta'dxing' lidxé', len gaqué' ca'
bonni' nazdqui'tsquiné' usédné' bunach. 3 Cutu gaqué' bonni' ri'jé', len clég bonni' snia',
len clég bonni' rzé 1adxi'zé' si'é dumi, san ral-la' gaqué' bonni' dxi'i ladxi', len zx6n
ladxi'. Cutu gaqué' bénni' ruhuidi'né'. 4Ral-1a' gaqué' ca' bonni' rna bé'iné' dxi'a bunich
nacua'lidxé', nacua'bi' zxi'né' tunbi' ca rna xtidzé'é lu ysl-la' runbala'n xuzcbi'. > ;Naru'
huactsa gun chi'é bunach queé' Dios tu bonni' chqui' cutu rac gna bé'iné' dxi'a bunach
nacud' lidxé'? ¢ Cutu ral-la' gaqué' bonni' zi'a gzu lahué' té'é Cristo, cui tod bé'i gun ba
zx0n cuiné' len cugédc queé' cana' guc qui tu' x6hui', ben ba zx6n cuini, ati' Dios bchugué'

qui. 7 Lézca' ral-la' gaqué' bonni' ta'nd dxi'a queé' nup cunababgac bunach queé' Cristo,
cui soa nu uzda lé' tsla'l, cui gdzuné' lu yal-lj qui tu' x6hui'.

Ca ral-la’ lacqué' bénni' nadod lu na'qué’ ldclené' bundch queé’ Cristo

8 Lézca' cni ral-la' lacqué' bénni' naddd lu na'qué' laclené' bunach queé' Cristo. Ral-la'
lacqué' bénni' gdu ladxi', tuné' ca ta'né'. Cutu lacqué' bénni' ti'jé', len culacqué' bénni'
ta'zé 1adxi'zé' la'zi'é dumi. °Ral-la' lacqué' bénni' tun chi'é ca nac gduté le réjlé'ru’
Cristo, nac gdu dxi'a icj ladxi'dau'qué'. 10 Yugu' bonni' ni ral-la' si' bé'li' lequé' zi'al,
ati' ni'r gata' lu na'qué' lacqué' bénni' naddd lu na'qué' laclené' bunach queé' Cristo,
chqui' cuzda nu gac bi gné quequé'. 1! Lézca' cni, ngul qui queéqué' ral-1a' la'cua'nu
gdu ladxi'cnu, len culacnu uné qui 1zé'. Ral-la' lacnu zx6n ladxi', len lacnu gdu ca nac
ylgu'té le tunnu. 12 Yugu' bonni' naddd lu na'qué' laclené' bunach queé' Cristo ral-la'
lacqué' bonni' zoa tuznu ngul qui queéqué'. Lézca' ral-la' la'nd bé'iné' dxi'a zxi'nqué'
len bunach ulidx qui queéqué'. 13 Run bayudx gac cni, le ta'dél-li'né' latj ga lun ba la'n
xtidza'qué' bunach, chqui' tuné' dxi'a dxin tuné' taclené' bunach queé' Cristo, ati' lacré'
rugu ladxi' lu'é didza' ca nac le réjlé'ru' Jesucristo.

Le bgachi' qui le rej lddxi'ru'-né' Dios

14 yugu' didza' ni ruzuja' quiu' lu guich, zal-la' runa' 16z duyutea' li'. 15 Chqui'
huadzeyda', ruzuja' quiu' didza' ni quié gnéznu' nac ral-la' gunu' laugac bunich nacud'
lidxé' Dios, nup nacgac bundch queé' Dios ban, len nacqué' tsutsu, ta'guixjé'é le nac
gduté li. Nacqué' ca yugu' yzxon len le nunida'gac z6'6, nacgac tsutsu, len ta'zdn yu'u.
16 Le nacté, zxdntér nac le bgachi' qui le rej ladxi'ru'-né' Dios, ca na' naytj lu guich, rna:
Dios bului' lahué', guqué' bunach.
Guc bé' naqué' tsahui' le gzdalené' Lé' Dios B' La'y.
Gulalé'iné' L&' gbaz la'y queé' Dios.
Guc lban queé' laugac bunach gza'a.
Gulayejlé' Lé' bunach yodzlyu.
Dios buchisé' Lé' xtsa' ga nctéré' blau.

4

Nup luhuda lddxi'gac ca nac le réjlé'ru’ Cristo

1Yalj lulu rguixjo'é Dios BS' La'y, rné': “Dza tsajséytégac, la'dd'baga' Cristo la'gac
bunach.” Luhuda ladxi'qué' ca nac le réjlé'ru’ Cristo. Luzé nagqué' xtidza'gac bunach
nacua'len lequé' bé' rzi' yé', ati' luzé nagqué' yugu' zxba quegac bs' x6hui'. 2 Luzé
nagqué' xtidza'gac bundch tu'lui'z tsahui' cuingac len tui' didza' le cunacz, chnazid
ladxi'dau'gac, cui uxds lequé'. 3 Cni nac, tu'zagué'é xnézgac nup té'i lutsag na'gac, len
ta'nd bé'iné' bunach cui lagu le nagu'é Dios quié uzi'ru' xbey, 1€ na' huac lagu nup ta'yejlé'
Dios, nup na' chniinbé'gac le nac gduté li, len té' Dios: “Xclenu'”, cati' tahué' lei. 4 Dxi'a
nac yugu'té le bené' Dios, len cutu bi ral-la' uzoaru' tsla'l chqui' raguru' lei, réru'-né'
Dios: Xclenu'. 5 Rusédi ré'u xtidzé'é Dios, Lé' uné' dxi'a yugu'té le ral-la' gdguru' chqui'
ulidzru'-né' Dios gnabiru'-né' gun la'yé' 1é na' gaguru'.

Ca rurujé' dxi'a huen dxin queé' Jesucristo

6 Chqui' usédcnu' bochi' 1za'ru' yugu' didza' ni, uruju' dxi'a, gacu' huen dxin queé'
Jesucristo, len gac bé' nazédu' dxi'a ca nac didza' qui le réjlé'ru' Cristo len ca nac zxba
dxi'a run chi'u. 7 Gru'n yugu' didza' rdaz qui y6dzlyt ca nac didza' tui'nu ndau' gul.
Bentecz le run ga gacu' tsutsu quié gunu' ca ré'nné' Dios. 8 Lati'z uzi'u xbey gunu' le gun
ga gacr nal ni'a na'u, san gdu uzi'u xbey gunu' ca ré'nné' Dios. Cati' runru' cni, 1€ ni run
ga runru' 16z soaru' gbanru' yédzlyu ni, lenca' soaru' gbanru' dza zi'a za'c, t6d uza'ru'
y6dzlyt ni. ° Didza' gduté li l€ ni, len le nac lsaca' la'z{' lu na'gac yagu'té bundch. 10 Qui

1€ ni na', szxoni rusaca' zi' cuinru' runru' dxin, le runru' 16z Dios ban. Cristo gutié' quié
uslé' ytigu'té bundch. Ruslé' nup na' ta'yejlé' L&',

11 Gna be'i len bsédi bunach lun yugu' 1€ ni. 12Nutu nu ral-1a' uzéa li' tsla'l le nacu' bi'i
ra'ban, san ral-la' gunu' le uluf'i nup ta'yejlé' Dios ral-la' lun ca runu' li". Cni ului'inu'
lequé":
len didza' ru'y,
len le runu!,
ca nadxi'inu' 1za'u,
caru'u latj zéalené' li' Dios B&' La'y,
carunu' ca rnau',
ca nacu' gdu dxi'a.
13 Tsal za'a gdxina' quiu', bé'tecz ladxu'u ulabu' guich la'y laugac bunach nacud' ga ni'
zu'. Bchiz icj nagqué' 1€ ni, len bsédi lequé'. 4 Cutu udodu' ca'z le buza' ladxé'é quiu'
Dios, 1€ na' benné' quiu' ca na' guland quiu' nup ni' glui' didza' uldz queé' Dios, cati' ni'
gulaxda na'qué' li' len gululidzé' Dios bonni' gul tun chi'é bunach queé' Cristo.

15Bentecz yugu' 1€ ni. Bé'tecz ladxu'u gunu' cni, quié la'le'i yigu'té bundch ca na' zeaj
rdél-li'nu' le naqui queé' Cristo. 16 Ben chi'i cuinu' len ben chi'i zxba rusédiru'. Bentecz
yugu' € ni, ati' chqui' runu' cni, uldu' 1i' len lula ca' nup la'yoni li'.

5

Ca ral-la' gunbi' Timoteo quegac bundch queé' Cristo

1 Cutu uzeycnu'-né' ba nadx bonni' gul, san bchiz icj nagqué' didza', tsca nacqué'
xuzczu'. Bchiz icj nagebi' bi'i bonni' ra'ban didza', tsca naccbi' bi'i béchi'czu'. 2 Bchiz icj
nagcnu ndau' gul didza!, tsca naccnu xna'czu'. Bchiz icj nagebi' bi'i ngul ra'ban didza',
tsca naccbi' bi'i zanczu', ca na' rajldz le nac gdu dxi'a.

3Ben ba la'n yugu' ngul uzéb, naccnu gdu uzéb. 4 Chqui' zoanu ngul uzéb nacua'bi'
bi'i queénu o zxi'n xsoanu, ral-la' la'zédbi' lunbi' ca ré'nné' Dios, laclenbi' zi'al bundch
nacud' lidxcbi', len lubi'ibi' quequé' xuz xna'cbi'. Lé ni nac dxi'a len le rdzag ladxé'é
Dios. 5Na'a, ngul na' nacnu gdu uzéb, len naga'nnu tuznu, runnu 16z Dios ati' rél len té
dza rndbtecznu lahué' Dios len rulidznu Lé' ni'a quegac bunéch queé', ¢ san ngul uzéb
na' runnu ca nac le rzé ladxi'nu nacnu ca ngul chnatnu cati' ni zoanu nabannu. 7 Lézca'
cni, gna be'i bundch nacua' ga ni' zu', quié lun ca rajléz yugu' 16 ni, quié lac bunach nutu
nu gac bi gné quegac. & Chqui' zoa nu bénni' curugahué' yugu' di'a dza queé', len le nacr
blau, chqui' curugahué' bunach nacua'lidxé', chgda'bagué'é le réjlé'ru' Cristo bonni' na'
len nacré' x6hui' ca nu curejlé' Dios.

9 Huac gbabnu nup gaclenli' tuznu ngul uzéb na' chyu'urnu ca tsonnlalj iz, len chqui'
cutu buca'nnu-né' bénni' queénu quié séalennu-né' yetié' bonni'. 10 Run bayddx soa
nu gun Ina' lau queénu ca nacgac le dxi'a runnu. Géclenli'-nu chqui' buscul-lnu-bi'
yugu' bi'idau', len chqui' rui'nu ga la'cua' bdchi'ru' za'qué' yédz yubl ta'dxiné' lidxnu,
len chqui' rui'nu le li'j lagu bunéch queé' Dios, len chqui' raclennu nup ta'zaca' ta'gui'i,
len chqui' rintecznu yiagu'té le nac dxi'a.

11 yugu' ngul uzéb cutu yui'icnu tsonnlalj iz, cutu gbabcnu nup géclenli', le lunnu
ca ta'zéz ladxi'cnu, la'déd'baga'nu Cristo, len 1é'ninu lutsdg na'cnu leydbl. 12 Cni gac,
la'bdga'nu dul-la' le tu'zoanu tsla'l le gulayéjlé'nu Cristo zi'al. 13 Lézca' lacnu ngul
zxhuéd len ngul ta'd4z ca', len clégz lacnu zxhuéd, san lézca' lacnu ngul uné qui 1z&'i len
tsjitsa'cnu ga yubl, len la'nanu le cunacz. 14Qui lé nina', ré'nda' lutsdg na'cnu leytibl ngul
uzéb ni yu'ucnu iz cuidi', len luscul-Inu-bi' yugu' bi'idau', len la'na bé'inu bi'i nacua'bi'
yu'u qui queécnu, cui lui'nu latj bi gné queéru' nu rda'baga' ré'u, ré'u na' réjlé'ru' Cristo.
15 Cni ral-la' gac, le chgulubiga'u la'cnu, ati' tunnu ca ré'ni Satanas tu' xchui'.

16 Chqui' ndti'téz bonni' o ngul nu rejlé' Cristo, nacua'u ngul uzéb lidxgac nup na',
ral-la' laclen lecnu, cui lusaca' zi' bunadch queé' Cristo. Cni gac, bundch queé' Cristo na'
gac laclen ngul naccnu gdu uzéb.

17Benr ba la'n bénni' gul tun chi'é bundch queé' Cristo, bonni' na' ta'nd bé'é dxi'a, len
bentér ca' ba la'n bonni' gul na' tuné' dxin, tuné' Iban len tu'sédné' bunach. 18 Nayuj lu
guich la'y le rna: “Cutu cu'u du rd'aba' bédx na' rulibba' zxoa' xtil.” Rna ca': “Naqué'
Isaca' si'é lazxjé' bonni' huen dxin.”

19 Cutu si' lu na'u didza' rui' nu ruqui bonni' gul run chi'é bundch queé' Cristo, chqui'
cutu nacud' chop tsonn nup tun lna' lau qui le bené'. 20 Nup tuntecz dul-1a', bsidx lequé'
laugac yugu'té bunach queé' Cristo quié ladxi Dios yezica' bunach ni'. 21Ni'a queé' Xanru'
Dios len ni'a queé' Xanru' Jesucristo, len ni'a quequé' gbaz la'y r6 queé', rna bé'ida' 1i'
gunu' ca ta'nd didza' ni. Tuz ca ral-la' cuequi xbeynu' yigu'té bunach, cugunu' ba la'n
tuzé' bonni'. 22 Nutu nu bonni' gxoaté na'u, cugunu' ga gaqué' huen dxin queé' Cristo,
cui gbagu'u le runé' chqui' guné' dul-la' bonni' na'.

23 Cutur gui'ju' nisz. Le ré'itecznu' ral-la' gui'ju' lati'dau’ xisi uva quié soa dxi'a l1é'u.

24 Yugu' dul-la' quegac la'gac bundch la'la' lahui zi'al cati' zi'a la'dxiné' ga cuequi
xbeyné' lequé' Dios, ati' tod ni' 1a'l4' lahui dul-la' quegac yezica' bunach. 25 Lézca' cni,
la'la" lahui dxin dxi'a nungac bundch, ati' chqui' cunala'gac lahui, nutu nu gac ucachi'
tsaz dxin na' nunqué'.

6
1Ral-la' luntsqué' ba la'n xanqué' yugu'té bonni' nadd'ugac, cui gac nu gné zi' qui 1é'
Dios len qui zxba queé'. 2 Nup ni' nacu'é xangac ta'yejlé'é Cristo, cutu ral-la' lucd'n ca'z
lequé' le nacqué' bochi'qué'. Ral-la' lunré' dxi'a xchinqué' le ta'yejlé'é Cristo bonni' ni'
tu'zi'é xbey dxin dxi'a na', le nadxi'iné' lequé' Léczé'. Ca nac 1€ ni, bsédi bunach nacud'
ni', len bchiz icj nagqué'.

Le rej lddxi'ru'-né' Dios le ruzi'ru' xbey

3 Chqui' zoa nu bonni' rusédné' zxba yubl, len cutu rusédné' yugu' didza' dxi'a queé'
Xanru' Jesucristo, ca nac zxba na' rusédi ré'u ca ral-la' gunru' ca ré'nné' Dios, 4 bonni'
ni run ba zx6n cuiné' len cutu bi nézné'. Didza' cundc dxi'a rzé ladxé'é ca nacgac didza'
baniglen didza' bizxj, le tun ga tu'zxe'ilza'gac len ta'dil-len 1za'gac didza' bunéch. Lézca'
tun didza' cni ga ta'né zi' qui lza'gac bundch, len ta'za' ladxi'gac qui 1za'gac le cunéc.
5 Lézca' cni tun ga ta'dil-ltecz didza' bundch cuta'yejni'i, nup cuta'z{' lu na'gac le nac
gduté li. Taquing' huac la'zi'é dumi zian chqui' luné' tsazxdn nup ta'yfj ladxi'gac Dios.
Bcuit ga nacud' bunach cni. © Zx6n nac le ruzi'ru' xbey cati' len y6l-la' rbéz zx6n ladxi'
rej ladxi'ru'-né' Dios. 7 Cutu bi nua'ru' cati' bdxinru' yodzlyd, len 1ézca' cni, cutu bi
ua'ru' cati' uza'ru' yodzlyd ni. & Qui 1€ ni na', chqui' dé queéru' le gaguru' len le gacuru',
ral-la' udzijiru'. Bonni' té'nné' gata' quequé' yol-la' tsahui', gac quequé' le si' bé' lequé'
le x6hui!, ati' la'yu'é lu yal-lj qui tu' xshui', ati' lu yél-la' cundzi quequé' zian le la'zé
ladxi'qué', le lun ditj lequé'. Yugu' 1é ni lusnit lequé' len lun ga la'nitié' tsaz. 10 Le ta'zé
ladxi'gac dumi bunach, run ga tun ytgu'té le cunéc. La'qué' bonni', le ta'zé ladxi'qué’
lei, guluca'né' le gulayejlé'é Cristo, len chrac quequé' zian le tu'saca' zi' lequé'.

Nu run dxin queé' Cristo nac ca bonni' rijé' gdil-1

11 Na'a, bénni' queé' Dios, beuit ga rac le cni. Bé'tecz ladxu'u gunu' le nac tsahui' len le
ré'mné' Dios. Gyéjlé'teczé' Cristo, len bdxi'i yugu' Iza'u. Bé' ladxu'u gacu' zx6n ladxi' len
noxj ladxi'. 12 Ca runé' bonni' gdu ladxé'é rijé' gdil-1, ben dxin qui le réjlé'ru' Cristo, len
beni quiu' yol-la' na'ban gdu. Quié gac cni bulidzé' li' Dios. Dxi'a guc le gnau' yalj lulu
ca réjlé'u Cristo, 1€ na' gnau' laugac zian nup tun Ina' lau qui didza' bé'u. 13-14Ni'a queé'
Xanru' Dios, Nu na' nabdnigac yugu'té le nacud', lenca' ni'a queé' Jesucristo, Nu ben Ina'
lau qui le nac dxi'a le gné' yalj lulu lahué' Poncio Pilato, rna bé'ida' li' gun chi'u yugu'

1é na' gna bé'iné' ré'u Cristo. Ral-la' gacu' gdu dxi'a len cutu bi gunu' le giii' latj nu bi
gneé quiu', ga gdxinté dza ni' uluf' lahué' Xanru' Jesucristo. 15 Cati' gdxin dza na' huédé'
Jesus, Dios ulu'é lahui Lé'. Dios naqué' la'y. Tuzé' Lé' dé lu né'é yol-la' una bé', len rna
bé'iné' yagu'té nup ta'nd bé', len naqué' ca' Xangac yugu'té nup nacgac xan. 16 Tuzé' Lé'
zbateczé', ati' zoé' lu yeni' ga cutu gac nu gdxin racz qui. Gatga nu ble'i Lé' len cutu gac
nu gle'i Lé'. Queé' Lé' gactecz le run L&' ba la'n len y6l-la' und bé'. Ca' gac.

17Gna be'i bonni' dé quequé' yol-la' tsahui' dza ni zoaru' na'a, cui lun ba zx6n cuinqué',
len cui luzxoni ladxi'qué' yo6l-la' tsahui' na' cundc 16z. Ral-la' luné' 16z Dios ban, Nu
runntsca queéru' yugu'té le ruzi'ru' xbey. 18 Gna be'i lequé' luné' le nac dxi'a, quié
la'yantsca dxin dxi'a tuné', 1€ na' nac tu yol-la' tsahui' gdu. Ral-1a' bi lunédzjé' quegac
bunéch yechi', len lui' 1adxi'qué' leygac. 1° Chqui' luné' cni, lutubé' yol-1a' tsahui' na' nac
gdu, le luzi'é xbey dza zi'a za', len la'dél-li'né' yol-la' na'ban gdu.

Le glu'é Pablo lu na'bi' bi'i Timoteo

20 Bgcha'adau' Timoteo, ben chi'i le naddd lu na'u, len beuit ga nacud' nup tui' didza'
ca'z len yugu' didza' cuzaca', len yugu' didza' bizxj, yugu' didza' na' tui' nup ta'néz tac
szx0ni, ati' nazi' yé'igac ca nac 1€ na' tun. 21 La'gac bundch gulazi' lu na'gac yugu' didza'
cni, ati' gulachixi gulanigui ca nac le réjlé'ru' Cristo.

Rnaba' lahué' Dios uza' ladxé'é quiu' le nacgac dxi'a queé'. Ca' gac.

DIDZA' BUROP BSOLE'E PABLO QUEEBI' BI'l TIMOTEQ

Pablo rugapé' Dios bi'i Timoteo
1 Neda!, Pablo, naca' gbaz nasolé'é Cristo. Cni naca' le ré'nné' gaca' cni Dios, quié
cni utsag le gzxi' lu né'é, gunné' queéru' yol-la' na'ban gdu, le ruza' ladxé'é queéru'
Jesucristo. 2 Rugapa' Dios li', bdcha'adau' Timoteo, nacu' ca zxi'ncza' le réjlé'ru' Cristo,
ati' nadxi'ida' li'. Rnaba' lahué' Xuzru' Dios lenca' lahué' Xanru' Jesucristo, uz4' ladxé'é
quiu' len huechi' ladxé'é li', len guné' ga soa dxi icj ladxi'da'u.

Timoteo ral-la' gunbi' Ina' lau queé' Jesucristo

3 Xclenu!, répa'-né' Dios ca nac quiu' cati' rulidza'-né' Dios. Cutu rzoa dxia' rnaba'
ni'a quiu' rél len té dza lahué' Dios, Nu na' runa' xchiné' gdu ladxa'a ca na' gluné' xuz
xtau'hua'. 4 Cati' rajneyda' ca na' grédxu', rzé ladxa'a ulé'ida' li', quié gac udzijda' gdu
ladxa'a. 5Répa'-né' Dios: Xclenu!, le bdxin quia' le run ga rajneyda' ca réjlé'u Cristo gdu
ladxu'u. Lézca' cni, zi'al ca li' gulayéjlé'nu Lé' xna'u gul Loida len xna'u Eunice, ati' runa'
16z, 1ézca' cni réjlé'u Lé' na'a.

6 Le nac cni, rusd'a ladxu'u uspanu' le benné' quiu' Dios, 1€ na' bdxin quiu' cati' ni'
bxoa na'ali' len bulidza'-né' Dios. 7B6' benné' queéru' Dios cutu nac bd' gun ga gadxiru',
san benné' queéru' B6' run ga naqui queéru’' yol-la' huac len run ga nadxi'iru' lza'ru' len
run ca' ga rna be'i cuinru'. 8 Qui 1€ ni na', cutu utui'nu' gunu' Ina' lau queé' Xanru', len
cutu utui'nu' ca rac quia' neda' ni, nadzuna' lidx guia le runa' xchiné', san ben tsazxdn
nup ta'zaca' ta'gui'i le tun lban qui didza' dxi'a. Dios gunné' quiu' yol-la' huac gunu' cni.
9Dioscz buslé' ré'ulen bulidzé' ré'u quié gacru' gdu dxi'a. Cutu bulidzé' ré'u le zoa le dxi'a
benru' san bulidzé' ré'u le gu'nczné' Lé', len le ruza' ladxé'é cni queéru'. Dza ni'té buzéé'
cni queéru' zi'atél ca guta' yodzlyd ni, le ndquiru' queé' Jesucristo. 1°Na'a, chbului' lahui
le ruz4' ladxé'é queéru' Dios, le buluf' lahué' Jesucristo Nu rusld ré'u. Bugiié' y6l-la' gut
len bulu'é lahui yél-la' na'ban gdu na', le cutu ca' nit. Cni nac ca rna didza' dxi'a.

11 Cristo buzéé' neda' quié guna' Iban qui didza' dxi'a na', len quié gaca' gbaz queé'
quié usédgacda' bunach gza'a. 12 Qui 1é ni na' rzaca' rgui'a ca' yugu' le rac quia' ni, san
cutu rutui'da', le ninbé'a Nu na' réjlé'a. Runa' 16z Lé', napé' y6l-la' huac gun chi'é le
budéda' lu né'é ga gdxinté dza ni' husdé'.

13Didza' dxi'a na' byonnu' bena' Iban qui ral-la' gac quiu' tu le rului' ca ral-la' usédnu'
bundach ca réjlé'ru' Jesucristo len ca nadxi'iru' L&', 14 Ben chi'i le nac dxi'a na' naddd lu
na'u, gunu' cni len yol-la' huac queé' Dios B6' La'y, Nu zoalen ré'u.

15 Chndzeznu' ca na' gulubij 14dxi'qué' neda' ydgu'té bonni' ta'yejlé'é Cristo nacu'é
luyt Asia. Nutsa'qué' ladjqué' Figelo len Hermdgenes. 1617 Rnaba' lahué' Xanru' Dios
huechi' ladxé'é bundch nacuad' lidxé' Onesiforo, le butipé' ladxa'a zian lzu bénni' ni. Cati'
bdxiné' Roma, gdu ladxé'é buguiljé' neda', ati' budzslné' neda'. Cutu butui'né' ni'a quia'
neda' le nadzuna' lidx guia ni, ndga'a du guia. 18 Rnaba' lahué' Xanru' huechi' ladxé'é 1¢'
dza ni' gdxiné' lahué' Dios. Chnozcznu' ca na' guclené' ré'u bonni' ni, cati' ni' gzoaru!
Efeso.

2

Ral-la’ gacbi' Timoteo ca bonni' gdu ladxé'é rijé' gdil-1
1Na'a, zx{'na'dau', btip ladxu'u ca nacle ruza'ladxé'é quiu' Jesucristo. 2Didza' byénnu'
bé'a laugac zian nup tun Ina' lau qui, didza' ni bdéd lu na'qué' bonni' tuné' ca ta'né',
bonni' gac lusédné' ca' yela'gac bunach.
3Ral-la' gua' glenu' le lusaca' li' zi' ca na' rua' rlen nu nac bonni' queé' Jesucristo gdu
ladxé'é rijé' gdil-1. 4 Nu bonni' rijé' gdil-1, cutu ca' gatsé'é yugu' le tun bunach yodzlya

ni, quié gdzag ladxé'é 1&' bonni' na' nuzé' 1" gaqué' bonni' queé' rijé' gdil-1. 5Lézca' cni,
nu nutsa' lu huitj, cutu bi gdel-li' chqui' cutu run ca ral-la' gun. ¢Bonni' guz gu'n runé'
dxin, zi'al [&' uzi'é xbey 1€ na' razé'. 7 Busa' ladxu'u 1€ ni répa' li', ati' Xanru'cz guné' ga
tséjni'nu' yugu'té.

8 Yajnéy ca guc queé' Jesucristo. Guljé', guqué' zxi'n xsoé' David, len gdod gutié',
bubané' lu yol-la' gut. Cni rna didza' dxi'a runa' Iban qui. 9 Le runa' Iban qui didza' dxi'a,
rzaca' rgui'a le rac quia', ga rdxinté naga'a lidx guia ni, ca rac queé' bonni' huia'dd', san
cutu ca' naga'té xtidzé'é Dios. 10 Qui l€ ni na' rua' rlena' ytigu'té 1€ ni le nadxi'ida' nup
groeé' Dios, quié lulé' ca' lequé'. Jesucristocz runé' ga luld bunach na' quié la'cud’ lu yent'
gdu queé'. 11 Catéz nac 1€ ni rna:

Chqui' natlenru' L€',

Séalenru'-né' ca' gbanru'.

12 Chqui' gua' glenru' le saca' qui'ru',
Gna bé'lenru' ca' Lé',

Chqui' rda'baga'ru' Lé',

Lé' ta'bagué'é ca' ré'u.

13 7Zal-1a' cutu runru' ca rnaru’,

Lé' runteczé' ca rné'.
Lé' cutu gac ta'bagué'é le naqué'.

Bonni' huen dxin queé’ Cristo rurujé' dxi'a

14Bsa' ladxi'gac nup nacud' ga ni' zu' ca nac 1€ ni, ati' ni'a queé' Xanru' Dios gna be'i
lequé' cui la'dil-1 didzé'é ca nacgac didza' cuzaca'gac. Yugu' didza' cni tun ga la'nit nup
ta'yoni leygac. 15 Bé'tecz ladxu'u uruju' dxi'a lahué' Dios quié gacu' ca bonni' huen dxin
cutu rutui'né' ca nac dxin nuné'. Dxi'adau' ral-la' ugunu' dxin didza' gduté li. 1¢ Na'a,
bcuit ga nacud' nup tui' didza' cuzaca' len didza' ca'z, le tun didza' cni ga lunré' le
curé'mné' Dios. 17 La'zé didza' tu'é ca rzxén hué' nudzu' le rdudu' rla. Nitsa'qué' ladj nup
tui' didza' cni Himeneo len Fileto. 18 Gropé' ni gulachixi gulanigné' ca nac le nac gduté
li, le ta'né' chgd6d dza ral-la' lub4n nup chnatgac, len gulabequé' bréli la'gac bunach ga
rdxinté cutur ta'yejlé' Cristo. 1° Le bené' tsutsu Dios zoatecz, len dé tu le rac bé', le rna:
“Nunbé'é Dios nup nadquigac queé'.” Rna ca": “Gul-cuit ga dé le cundc, yugu'téli' 1bi'ili'
naquili' queé' Cristo.”

20 Tu lu yu'u zx6n yu'ugac le naquini, clégz oro len plata, san lézca' le naquini yag len
yu. La'gac tu'gtn leygac dxin bundch ga Ina', ati' yela'gac tu'gin leygac dxin bunach ga
cundc Ina'. 21 Quié gacru' ca nac 1é na' tu'gin dxin bunach ga Ina', len quié gac gunru' le
nac dxi'a len gacru' Isaca' uguné' ré'u dxin Xanru', ral-la' gcuitru' garac le cundc. Chqui'
gunru' cni, gacru' Isaca' gunru' yugu'té dxin dxi'a.

22Gru'n le tun ga nu sé ladxi' le cundc ca rac quequé' bonni' ra'bandau'. Bé' ladxu'u
gacu' tsahui'. Ben le run ga réjlé'u Cristo len le run ga nadxi'icnu' 1za'u, len le run
ga rbozu' dxf'adau'. Ca nacgac 1é ni, ben tsazxon nup tu'lidz Xanru', nac gdu dxi'a icj
ladxi'dau'gac. 3Na'a, gru'n yugu' didza' ca'zlen didza' cuzaca', le nézcznu' tun ga ta'dil-1
didza' bunach. 24 Bénni' huen dxin queé' Xanru' cutu ral-la' til-lené' bunach didza', san
ral-la' gaqué' noxj ladxi' laugac ydgu'té bundch. Ral-1a' gac usédné' bunach, len gaqué'
ca' zx6n ladxi'. 25 Lu y6l-la' noxj ladxi' ral-la' uzéjni'né' nup ta'da'baga’ le runé' Iban qui.
Chqui' guné' cni, nazx ca' gu'é lequé' latj Dios lubi'i lddxi'qué' quié lunbé'é le nac gduté
li. 26 Cni lulé' lu yal-]j qui tu' x6hui' ga nadzunqué', ati' luhudaqué' tsahui' quié luné' ca
ré'nné' Dios.

3

Ca lac bundch dza tsajséytégac
11€zca' ral-la' gndznu' 1€ ni: Dza tsajséytégac lac dza la'zaca' la'gui'i bunach. 2 Yugu'
dza ni' la'cu'é bonni' lacqué' cni:

La'dx{'i la' cuingaczé' len luhuidi'né'.

Lun ba zx6n cuinqué' len lului' cuinqué' blau.

La'né zi'é qui le nac la'y.

La'dd'bagué'é xuz xna'qué'.

Lacqué' curdzag ladxi'.

Cutu luné' ca ré'nné' Dios.

3 Cutu la'dxi'iné' ca ral-la' luné'.

Lacqué' zidzj ladxi'.

La'né' qui Iza'qué".

Cutu la'nd be'i cuinqué'.

Lacqué' bonni' dza'a.

Cutu la'lé'iné' dxi'a le nac dxi'a.

4Lacqué' uddd 1z&'i len cutu la'dzagué' dxi'a.

Luluf' cuinqué' ca bénni' nayépsétérqué’,

La'dxi'iné' le la'dzagz ladxi'qué' len clég Dios.

5 Luluf' cuinqué' ca bonni' ninbé'qué' Dios, san la'dd'bagué'é le ruzd' ladxé'é queéru!
Dios. Bcuit ga nacud' bundch cni. ¢ Lézca' cni, lu yol-1a' banis quequé' la'yazié' gap nac
lu yu'u len la'z{" yé'iné' yugu' ngul cunézi quié la'z{' lu na'cnu le lu'sédné'. La'bdga'nu
dul-la' zian ngul na', len lui' ladxi'cnu yugu' le la'zéz 1adxi'cnu le cuzaca'. 7La'ydnitecznu
ngul ni didza' lun Iban qui bunéch, san cutu ca' la'dél-li'nu la'yéjni'nu le nac gduté li. 8 Ca
na' glaqué' Janes len Jambres, bonni' ni' guladd'bagué'é Moisés, 1€zca' cni lacqué' bonni'
ni, la'da'bagué'é le nac gduté li. Lacqué' chul nit len la'chixiné' ca nac le réjlé'ru' Cristo.
9 Cutu la'dél-li'rné', san gac bé' nacqué' cundzi laugac ylagu'té bunach, gac quequé' ca
na' guc quequé' Janes len Jambres na'.

Le rgu'é Pablo lu na'bi' bi'i Timoteo

10NGzcznu! ca nac le rusédda’ bunach len ca runa'. Néznu' ca' le rui' ladxa'a guna' len
caréjlé'a Cristo, len ca naca' noxj ladxi', len ca nadxi'ida' Iza'a, len ca rbéza' zxon ladxi'.
1 No6znu' ca' yugu' le gulabia ladxi'gac neda' bunach, len yugu' le gzxaca' gdi'a, le glac
quia' lu y6dz Antioquia len lu y6dz Iconio, len lu y6dz Listra. Yugu' le gulabia ladxi'gac
neda' bunach ni' bia' blena', ati' Xanru' Jests buslé' neda' lu ytgu'té 1é na'. 12 Ytgu'té
nup té'ni lac gdu dxi'a le ndquigac queé' Jesucristo, lézca' la'zaca' la'gui'é yugu' le 1a'bia
ladxi'gac lequé' bunéch.

13Na'a, lacré' x6hui' bonni' tua'dd' len bonni' ta'zi' yé'é. La'z{' yé'iné' bunach, ati' la'z{'
ye'i ca' lequé' bunach.

14 Na'a, ben chi'i yugu' le gzédu' len le gzxi' lu na'u, le ninbé'czu' nup gulusédi li'.
15Ga gdel-la' nacu' bi'idau' nunbé'u le nayujgac lu guich la'y, le huac luzéjni'tsqui li' quié
uldu' le réjlé'u Jesucristo. 16 Ytgu'té le nayuj lu guich la'y bchizié' Dios icj ladxi'dau'gac
bunach queé', nup na' guluzij lu guich didza' na' bé'é Dios. Lé na' naydj lu guich nactsca
Isaca' usédiré'u, len ubij galna' le runru!, len ugti'u ré'u tu néz, len usédi ré'u quié gacru'
tsahui'. 17 Cni run, quié gac sina' nu nac queé' Dios, len gactsca gun yugu'té le nac dxi'a.

4

1-2Ni'a queé' Xanru' Dios, lenca' ni'a queé' Xanru' Jesucristo, rna bé'ida' li' gunu' Iban
qui xtidzé'é Xanru'. Léczé' cuequi xbeyné' nup ni nabangac len nup chnatgac, dza ni'
hutdé' dund bé'é. Bé' ladxu'u gunu' 1€ ni chqui' rac dxi'a quiu' o curdc dxi'a. Lu ydl-la'
zx6n ladxi', bubij ga Ina' le tun bunéch, len bsa' [adxi'qué' len bchiz icj nagqué' ca nac
1é na' rusédiru'. 3 Cni ral-la' gunu' le gdxin dza cati' cutu luzé nagqué' zxba dxi'a, san
1émné' la'yonné' le ta'ddnizné'. Ca ta'zéz ladxi'qué' lutubé' quequé' nup lusédi lequé'.
4Luca'né' le nac gduté li, len la'z{' lu na'qué' yugu' didza' rdaz. >Na'a, ral-la' gacu' zx6n
ladxi' ca nac ydgu'té le runu'. Bia' blen le lusaca' li' zi'. Ben lban qui didza' dxi'a. Gdu
ladxu'u ben dxin le budédé' lu na'u Cristo gunu'.

6 Ca nac quia' neda', nuddd cuina' lu né'é Dios ati' chzoa ludéddé' neda' le runa'
xchiné', ati' dza uzd'a y6dzlyt ni chzoa gdxin. 7 Ca runé' bonni' gdu ladxé'é rijé' gdil-1,
1ézca' cni bena' neda' dxin, len chbudx bena'le budédé' lu na'a Cristo guna', le bena' gdu
ca rajloz le réjlé'ru’ Cristo. 8 Yetd ca', nac 16z quia’ gdél-li'da’ le ral-la' la'z{" nup nacgac
tsahui', le gunné' quia' Xanru' dza ni', ati' tsahui' nac ca rbequi xbeyné' ré'u. Clégz quia'
neda' gunné' lei, san lézca' gunné' lei quegac yugu'té nup ta'dxi'i Lé', len gdu ladxi'qué'
ta'bozé' dza husdé'.

Le buzujé' lu guich Pablo gunbi' Timoteo

9 Bé' ladxu'u guidteo' ga ni zoa' 10 le bubij ladxé'é neda' Demas, le nadxi'iné' le
ruzi'é xbey y6dzlyd ni, ati' gyijé' yodz Tesaldnica. Crescente gyijé' luyt Galacia, ati'
bi'i Tito gyeajbi' luyt Dalmacia, le cni ben baytddx luné'. 11 Tuzé' Lucas zdalené' neda'.
Bché'-bi' bi'i Marcos guidlenbi' li' tsazxdn, le nacbi' gtinlenbi' neda' tsazxdn xchiné'
Cristo. 12 Bséla'a-bi' bi'i Tiquico lu yédz Efeso. 13 Cati' guidu', bia' quia' lari' guitsa' na'
buca'na'lu yodz Troas lu yu'u lidxé' Carpo, len bia' ca' quia' yugu' guich, len le nacr blau,
bia' quia' guich ndquicni guid.

14 Alejandro, bonni' bédx guia, zian le bi'é d6' quia'. Léczé' Xanru' ubi'é queé' canacgac
le bené' quia' bonni' ni. 15Ben chi'i cuinu' queé' bonni' ni, le rdd'baga'tsqué' didza' runru!
lban qui.

16 Cati' zi'al 1zu bdxina' lauqué' bénni' yulahui', nutu nu guclen neda', san gulubij
ladxi'gac neda' ydgu'té bunach. Cutu ré'nda' uzi' 1€' lequé' Dios. 17 Gzdalené' neda'
Xanru', len butipé' ladxa'a qui€ udx guna' lban qui xtidzé'é quié la'yoni ydgu'té bunach
gza'a. Cni guc, buslé' neda' Xanru'. Guc quia' tsca buld' lu ri'aba' bédx guixi'. 18 Léczé'
Xanru' uslé' neda' lu ytigu'té le curac dxi'a, len gun chi'é neda' ga gdxintea' ga rna bé'é
Lé' ni' yehua' yuba. Gactecz queé' yol-la' ba yugu'té dza zi'a za'c. Ca' gac.

Pablo rugapé' Dios bundch queé' Cristo
19 Bgap Dios Priscila len Aquilo, lenca' bunédch nacud' lidxé' Onesiforo. 20 Buga'né'
Erasto lu y6dz Corinto, ati' buca'na'-né' Tréfimo luyd Mileto le ré'ing'. 21 BE' ladxu'u
guidu' ga zoa' zi'al cati' gdxin beo' ziag. Tu'gapé' Dios li' Eubulo len Pudente len Lino,
len Claudia, len yugu'té bochi' Iza'ru' ni.
22Rnaba' lahué' Xanru' Jesucristo séalené' li'. Gaclen li' le ruza' ladxé'é quiu' Dios. Ca'
gac.

DIDZA' BSOLE'E PABLO QUEEBI' BI'l TITO

Pablo rugapé' Dios bi'i Tito

1Neda', Pablo, naca' huen dxin queé' Dios len gbaz nas6lé'é Jesucristo. Bsolé'é neda'
quié guna' ga la'yejlé' Cristo bunach chgroczé' Dios, quié lutinbé' le nac gduté li ca ral-la'
gun nu nunbé' Dios. 2 Cni naca' le runa' 16z uzi'a xbey y6l-la' na'ban gdu le gzxi' lu né'é
Dios gunné' queéru' dza ni'té, cati' zi'a gzu lau rata' yagu'té le dé, ati' runczé' Lé' le rzi' lu
né'é guné'. 3 Cati' bdxin dza qui, Dios bulu'é lahui xtidzé'é, le glu'é lu na'a guna' Iban qui.
Cni gna bé'iné' neda' Dios, Nu buslé ré'u. 4Rugapa' Dios li', bdcha'adau' Tito, nacu' gdu
zxi'ncza'le nac tuz caréjlé'ru' Cristo. Rnaba' lahué' Dios Xuz len lahué' Xanru' Jesucristo
Nu busld ré'u, uza' ladxé'é quiu' len huechi' ladxé'€ li', len guné' ga soa dxi icj ladxi'da'u.

Dxin queé' Cristo runbi' bi'i Tito luyt Creta

5Qui lé ni na' buca'na' li' luyd Creta, quié gsa'u le ryadzj quegac bunach queé' Cristo
nacud' ni', quié lacqué' gdu bunach queé' Cristo, len quié uct'u-qué' yagu'té yédz bénni'
gul lun chi'é bunach queé' Cristo nacud' tu tu y6dz ni', ca na' chgna bé'ida' li' gunu'.
6Bonni' gul na' run chi'é bunach queé' Cristo ral-la' gaqué' bonni' nutu nu bi gac gné
queé', len zoa tuznu ngul queé'. Yugu' zxi'né' ral-la' la'yéjlé'bi' Cristo, len cuzda nu gac
gné quecbi' ta'dd dzagzbi' ca', o ta'da'baga'bi' xuz xna'cbi'. 7 Bonni' run chi'é bunach
queé' Cristo run baytudx gaqué' bonni' curuné' le giii' latj nu bi gné queé' ca runé' xching'
Dios. Cutu ral-la' gaqué' bonni' zid o bonni' icj dza'a o bonni' ri'jé', o bonni' rbizxjné',
o bonni' rzé 1adxi'zé' dumi. 8 Ral-la' gu'é ga la'cu'é bdchi'ru' ta'dxiné' lidxé'. Ral-la' sé
ladxé'é guné' le nac dxi'a. Ral-la' gaqué' bonni' rejni'i len bonni' tsahui'. Ral-la' gddxing'
Dios, len gna be'i cuiné'. °Ral-la' gun chi'é didza' gduté li ca chnazédé', quié gac uchizié'
icj naggac bunach ca rajldz zxba dxi'a len quié gac useyjé' rd'agac bunéch ta'né qui.

10 Cni ral-la' gaqué' le ta'da'bagué'é zian bonni' len tu'é didza' cuzaca' len ta'z{' yé'ing'
bundch. Zian bonni' tuné' cni nacqué' judio. 1! Yugu' bénni' ni, run bayddx gunu' ga
tseyj rd'aqué', le tuné' ga ta'chixi ta'nigui ydgu'té bunach nacud' yu'u gap ta'yazié', len
tu'sédné' le cural-la' lusédné'. Cni tuné' quié la'zi'zé' dumi.

12 Tué' bonni' gbabé' bunich Creta ga na' zu', bonni' na' bé'é didza' uldz qui gdau'
quequé', gné": “Ta'z{' yé'teczé' bénni' Creta, len nacqué' ca béa' guixi' snia'. Nacqué'
bonni' huagulé'é zxhuéd.” 13 Didza' ni bené' Ina' lau quequé' nac gduté li. Qui lé ni na'
gdil-1 lequé' quié gac gdu ca ta'yejlé'é Cristo, 14 len cui luzé nagqué' yugu' didza' rdaz
quequé' bonni' judio, len cutu luné' ca ta'nd bé' bunach nuca'ngac le nac gduté li.

15 Y(igu'té nac dxi'a quegac nup nacgac dxi'a, san quegac nup nacgac xchui' len
cuta'yejlé', cutu bi nac dxi'a, san nacqué' xchui' ga rdxinté le ta'bequi icjqué' len le ta'za'
ladxi'qué'. 16 Ta'né' niinbé'qué' Dios, san le tuné' cutu rajléz le ta'né', le nacqué' bénni'
cuta'dzag ladxi'qué'. Cutu tuné' ca ta'né', len cutu gac luné' nitt le nac dxi'a.

2

Zxba dxi'a ral-la’ usédiru' )

1Na'a, ral-la' gu'u didza' le rajloz zxba dxi'a.

2Bsédi bonni' gul cui 1i'jé', san lacqué' ba'a ladxi', len bonni' ta'yejni'i. Ral-la' gac gdu
ca ta'yejlé'é Cristo. Ral-1a' la'dxi'iné' 1za'qué' len la'b6zé' zxon ladxi'.

3Bsédindau' gul lunnu le rdzag ladxé'é Dios len cui la'nénu qui lza'cnu, len cui li'ajnu.
Ral-la' lusédinu le nac dxi'a, 4 quié gac lusédinu ngul ni' yu'ucnu iz cuidi' quié la'dxi'inu
bonni' qui queécnu, lenca' zxi'nenu. 5 Ral-la' lacnu ngul ta'yejni'i len ngul dxi'a ladxi'.
Ral-la' lun chi'inu le dé lidxcnu len lacnu dxi'a, len lunnu ba la'n bonni' qui queécnu, len
cutu bi lunnu le giii' latj nu gné zi' qui xtidzé'é Dios.

6 Bsédi bonni' ni' nacu'é iz cuidi' quié lacqué' bonni' ta'yejni'i. 7 Ral-la' ginteczu' le
nac dxi'a, ului'inu' lequé' cni ca ral-la' luné'. Ca rusédnu' ral-la' ului' nacu' gdu ladxi'
len ba'a ladxi'. 8 Ral-la' usédnu' didza' dxi'a le cugac nu bi gné qui, quié utui'né' bénni'
rda'bagué'é, len cugac bi gné' queéli' le cunéc.

9 Bsédi bdchi'ru' ni' ta'yejlé'é Cristo len nadd'uqué', quié la'cu'é néxj lauqué' xanqué'.
Ral-la' luné' yagu'té le la'dzag ladxi'qué' xanqué', len cutu lusdqui'né' didza'. 10 Cutu
ral-la' lucachi' lané', san ral-1a' lului' cuinqué' tsahui' ca nac yagu'té le tuné'. Ytugu'té le
tuné' ral-la' ului' nac dxi'a zxba queé' Dios, Nu busla ré'u.

1 Bonni' na' buza' ladxé'é queéru' Dios chbuluf' lahué' laugac yugu'té bunach quié
luld. 12Lé' rusédné' ré'u uca'nru' le curdzig ladxé'é Dios len cui sé 1ddxi'ru' le nac qui
y6dzlyud ni, san coézru' zxon ladxi' len gacru' tsahui' dza ni zoaru' na'a, len gunru' ca
ré'nczné' Dios. 13 Ral-1a' cozru' le runru' 16z le gun ga gacru' bica' ba, 1€ na' gac dza ni'
cati' ului' lahué' Jesucristo lu yeni' gdu queé', naqué' Dios zxdn, Nu rusld ré'u. 14 Léczé'
buddd cuiné' uldz queéru', quié boa'ué' ré'u lu ylgu'té le nac xdhui', ati' ruting' ré'u dxi'a
quié gacru' bunach queé' len giii' 1adxi'ru' gunru' le nac dxi'a.

15Yugu' 1€ ni bé' didza' len bchiz icj naggac bunach ni', ati' len y6l-la' una bé' gdil-1
lequé'. Bentecz cni, cui si' latj nu uca'n ca'z xtidzu'u.

3

Le ral-la’ lun bundch ta'yejlé' Cristo

1 Bsa' ladxi'qué' bdchi'ru' ni' luné' ca ta'né' bénni' dé lu na'qué' len yugu' bénni'
yulahui', quié luné' ca rna xtidza'qué'. Ral-la' la'cu'é sina' luné' le nac dxi'a. 2 Cutu bi le
cunéc ral-la' laé' qui lza'qué’, len cutu la'dfl-lené' lequé' didza', san ral-la' lacqué' néx;
ladxi' len gdu ladxi' laugac yugu'té bunach.

3Lézca' ré'y, zi'al gucru' bonni' cuta'yejni'i len gdd'baga'ru' Dios. Gdaru' nanitru' len
gucru' cabonni' nada'ugac, benru' le gzé 1adxi'ru' le cunac len yela'gac le bdzag ladxi'ru'.
Benru' ca' le cundac len buzxé'iru' lza'ru'. Cutu gulale'i ré'u dxi'a bunach, ati' ré'u cutu
blé'iru' dxi'alza'ru' turu' yeturu'. 4Ni'r bulu'é lahui Dios, Nu rusla ré'u, le nac bé' naqué'
gdu dxi'a len nadxi'iné' ytigu'té bunach, 5 le buslé' ré'u, clég le zoa bi le nac dxi'a benru!'
ré'u, san le buechi' ladxé'é ré'u. Buné' ré'u dxi'a len bené' ga nacru' bunach cub. Dios
Bo' La'y bucubé' ré'u. ¢ Dios bsolé'é queéru' Dios BS' La'y le ndquiru' queé' Jesucristo Nu
rusld ré'u. 7Buzd' ladxé'é queéru' len buné' ré'u tsahui' quié gata' queéru' yol-la' na'ban
gdu, le runru' 16z gunné' queéru'.

8 Didza' gduté li 1é ni nuzuja' lu guich. Ré'nda' usédtsquinu' bunach ni' yugu' 16 ni quié
lui' 1adxi'qué' lunteczé' le nac dxi'a bonni' ni' ta'yejlé'é Dios. Lé ni nac dxi'a len nactsca
Isaca' la'zi' lu na'gac ydgu'té bundch. °Na'a, cutu gu'u latj nu giii' didza' cuzaca', o nu
giii' ladxi' ca nacgac lagac ziantér c6' xuz xtau'gac bunach, o nu tsjitsa' yugu' didza' bizxj,
len yugu' le rdil-1 didza' ca nac qui zxba queé' Moisés, le cutu bi zaca'gac yugu' le cni, ati'
nutu nu uz{' xbey didza' cni.

10 Chqui' zoa ni' bonni' rubijé' chopl bunach queé' Cristo, tod usa'u ladxé'é tu yetd
lzu, bubijé' bonni' na'. 11 N6zcznu' chbéaqué' bonni' cundc tsahui' bonni' cni, len runé'
dul-1a'. Chnabagué'é zxguia' ni'a qui lé na' runé'.

Le buzujé' lu guich Pablo gunbi' bi'i Tito
12 Cati' gsola'a-né' quiu' Artemas o Tiquico, bé' ladxu'u guidu' ga ni zoa' lu y6dz
Nicépolis, le chnuna' quia' uga'na' ni yugu' beo' ziag. 13 Zenas, bonni' na' rudédé' didza'
ca rna bé' zxba qui yulahui', lenca' Apolos, la'dxiné' ga ni' zoali'. Bugd'u lequé' néz
lu yol-la' raclen, cui bi yadzj quequé'. 14 Bsédi bochi' 1za'ru' lunteczé' le nac dxi'a, bi
lunédzjé' quegac nup bi ryadzj quegac, quié gac bé' cni le nacqué' queé' Cristo.

Pablo rugapé' Dios bundch queé' Cristo

15 Tu'gap Dios li' yagu'té nup nacua'len neda'. Bgap Dios nup ni' nadxi'igac ré'u le
ta'yejlé' Dios. Le ruzd' ladxé'é queéru' Dios gaclen ytagu'téli'. Ca' gac.

DIDZA' BSOLE'E PABLO QUEE' FILEMON

Pablo rugapé' Dios Filemdn
1 Neda', Pablo, dzagbi' neda' bi'i bdchi'ru' Timoteo, ati' nadzuna' lidx guia le runa'
xchiné' Jesucristo, rugapa' Dios li', Filemén, nacu' bonni' nadxi'itu' len runu' xchiné'
Cristo ca runtu' netu'. 2 Rugapa' Dios Apia, ngul quiu', nacnu zanru' réjlé'nu Cristo.
Rugapa' Dios ca' zxi'nu', Arquipo, nacbi' queé' Jesucristo ca bonni' rijé' gdil-l, runbi'
xchiné' Lé' ca runtu' netu'. Lézca' rugapa' Dios bunach queé' Cristo tu'dubé' lu yu'u
lidxu'. 3 Rnaba' lahué' Xuzru' Dios lenca' lahué' Xanru' Jesucristo, uza' ladxé'é queéli'
len guné' ga soa dxi icj ladxi'dau'li".
Ca runé' Filemén le rejlé'é Cristo
4 Xclenu', rétecza'-né' Dios queéru', len rajnéyteczda' li' cati' rulidza'-né' Dios. 5 Cni
runa' le rdxin quia' didza' ca nadxi'inu'-né' Xanru' Jesus len réjlé'u L&', len nadxi'inu'
ca' yugu'té bunich chnubijé' quizi queé'. ¢ Rnaba' lahué' Dios guné' ga guntsca dxin
lban runu' ca nac le réjlé'u Cristo, quié luzi' xbey nup nacud' ni' yagu'té le nac dxi'a, le
ruza' ladxé'é queéru' Jesucristo. 7 Rudzijda' len ruzi' zxéna' le nadxi'icnu'-né' bdchi'ru,
len benu' li', bécha'a, ga guluhudac ladxi'gac bunach ta'yejlé' Cristo.

Ral-la' unit lahué'-bi' Filemdén Onésimo, bi'i nada'u queé’

8 Qui 1€ ni na', zal-la' dé lu na'a le naca' gbaz nasdlé'é Cristo gna bé'ida' li' ca ral-la'
gunu' 9 ni rdta'yua’' lau' len y6l-1a' nadxi'i, neda' ni chnaca' bénni' gul len yu'a lidx guia
le runa' xchiné' Jesucristo. 19Rata'yua' lau' uldz queébi' Onésimo, bi'i na' bena' ga boacbi'
queé' Cristo, len qui 1€ ni na' nacbi' ca zxi'ncza' ga ni nadzuna' lidx guia.

11 Bi'i ni, zi'al cutu gucbi' Isaca' quiu', san na'a nacbi' Isaca' quiu' li' lenca' quia'
neda'. 12Bi'i ni ruséla'a-bi' ga zu'. Na'a, ben ba la'n 1ébi' ca néda'cza' runu' ba la'n, le
nadxi'ida'-bi'. 13 Gu'nda' uga'nlenbi' neda' ni, quié ulaz quiu' gunbi' xchina' tsal ni yu'a
lidx guia le runa' Iban qui didza' dxi'a 14 san cutu bi ré'nda' guna' le cutu nac didza' quiu',
cui guna' bayudx gaclenu' neda', san huac gaclenu' neda' le ré'ncznu' ca'. 15Nazx ca' qui
1€ nina' buza'bi' ga zu' Onésimo tu chi'idau' quié udxinbi' tsaz ga zu'. 1Na'a, cutur gacbi'
quiu' ca bi'i nada'u, san gacbi' quiu' ca bi'i bdchi'czu', nacbi' bi'i béchi'ru’ réjlé'bi' Cristo,
len nadxi'iru'-bi'. Nacbi' cni quia' neda', ati' ral-la' gacrbi' ca' cni quiu', clégz ca bochi'
1za'u, san lézca' ca bi'i bochu'u réjlé'bi' Xanru' Jesucristo.

17 Qui 1é ni na', chqui' nunu' neda' tuz, ben ba la'n 1ébi' ca néda'cza' runu' ba la'n.
18 Chqui' bi zxguia' benbi' quiu' o chqui' bi rdl-la'bi' quiu', gnatéz neda' ral-la'a. 1°Neda',
Pablo, len na'cza' ruzuja' quiu' lu guich 1€ ni: Néda'cza' quizxja' bi rdl-la'bi', len clég
gyépa' li': Lézca' ral-lu'u quia' yugu'té le dé quiu' le bena' neda' ga napu' yol-1a' na'ban
gdu. 20Ca' gac, bocha'a. Chqui' dé le uzi'a xbau' le ndquiru' queé' Xanru', ben 1€ na'
chguta'yua' lau' le naca' bochu'u réjlé'a Cristo, ati' cni gunu' ga hudac ladxa'a.

21Ruzuja’ quiu' lu guich ni, le ruzxéniladxa'a li', gunu' carna xtidza'a, len nézda' gunu'
yelati' ca lé na' chgita'yua' lau'. 22 Lézca' rnaba' lau' upa'u quia' ga soa' lu yu'u lidxu', le
runa' 16z uruja' lidx guia ni, ati' guida' ga zoali' le rulidzli'-né' Dios rnabli' neda' lahué'.

Pablo ruzujé' lu guich le rugdp Dios Filemén

23 Rugapé' Dios li' Epafras, yd'ulené' neda' tsazxdn lidx guia ni le runé' xchiné'

Jesucristo. 24Lézca' tu'gapé' Dios li' Marcos len Aristarco, len Demas len Lucas, bonni' ni

tdnlené' neda' tsazxon dxin queé' Cristo.
25 Rnaba' lahué' Xanru! Jesucristo uza' ladxé'é queéli'. Ca' gac.

DIDZA' RUZEJNI'I BUNACH HEBREO

Dios bé'lené' ré'u didza' lu ru'é Zxi'nczé'

17ian lzu len zian ca bené' Dios, bé'lené' xuz xtau'ru' didza' dza ni'té lu ru'aqué' bonni'
glu'é didza' uldz queé'. 2Na'a, ga rutdx xtidzé'é, dza ni zoaru' na'a, Dios bé'lend' ré'u
didza'luru'é Zxi'nczé'. Dios buzdé' Lé' quié gaqui queé' Zxi'né' yligu'té le naqui queé' L€',
ati' lu né'é Zxi'né' na', Dios bené' yodzlyd ni. 3 Zxi'né' na' naqué' ca tu le rgu'u yeni' qui
y6l-1a' yeni' queé' Dios, len ca naqué' Zxi'né' rului' lahui gdu ca naqué' Dioscz. Runczé'
ga nacua'tecz yugu'té, ruguné' dxin didza' ru'é len y6l-la' huac queé'. Cati' budx bené'
le rutn ré'u dxi'a ca nac dul-la' nabaga'ru', yajchd'é cuit 1€'é yubél Dios, Nu ré' rna bé'
xtsa'tér.

Zxi'mé' Dios ndctéré' blau ca yugu' gbaz la'y

4 Zxi'né' Dios nactéré' blau ca yugu' gbaz la'y queé' Dios, le nactér blau le 1€', 1€ na'
Dios glu'é L&' le naqué' Zxi'nczé', ca laqué' gbaz la'y queé' na'. 5 Dios gatga gudxé' tué'
gbaz la'y queé' ca na' gudxé' Zxi'né', gné'":
Zxi'na' nacu',
Buzda' Li' na'a.
Gatga bé'é didza' queé' tué' gbaz la'y ca na' bé'é didza' queé' Zxi'né', gné":
Gaca' Xuzé',
Ati' L&' gaqué' Zxi'na'.
6 Lézca' cni, cati' Dios buzdé' Bi'i queéczé' lu yodzlyd ni, gné'":
La'yij ladxi'qué' Lé' yugu'té gbaz la'y queé' Dios.
7 Ca nacqué' gbaz la'y queé', rna:
Lé' runé' ga nacqué' ca bo' reycj gbaz la'y queé',
Ati' gbaz la'y tunqué' xchiné', runé' ga nacqué' ca gui'.
8Na'a, ca nacczé' Zxi'né', rné':
Ga ré'u rna bé'u, gna bé'teczu', Dios.

Tsahui' nac ca rna bé'u.

9 Nadxi'inu' le nac tsahui', len clég le cunac.

Qui 1€ ni na' Dios budédé' lu na'u yél-1a' und bé',

Len bené' ga ruzi'téru' Li' xbey y6l-1a' und bé'

Cale tu'z{' xbey lza'u.

101 6zca' cni rné':

Li', Xan, cati' gzu lau, benu' yodzlyq,

Len lu na'zu' buzd' luzxba.

11Huaddd quegac, san Li', tsaz gdi'u.

Yugu'té gtébgac ca rtéb lari',

12 Len ca lari' utubcu' lei, len utsa'cu' lei,

San Li', gatga utsa' cuinu'

Len gatga ggulu'.

13 Dios gatga gudxé' tué' gbaz la'y queé' ca gudxé' Zxi'né', gné":
Gro' cuit 1&'a yubél

Cati' gunra' ga luzechu zxibgac lau'

Nup cuta'le'i Li' dxi'a.

14Y{gu'té gbaz la'y queé' Dios nacqué' bo' huen dxin queé' Dios, nasolé'é lequé' laclené!
nup ni nulagac.

2

Cutu ral-la" uca'nru' ca'z y6l-la' rusld

1Qui lé ni na', szxdnitér ral-la' giii' ldxi'ru' le chbydniru', cui gac chop ladxi'ru'. 2Guc
bé' nac gduté li didza' na', dza ni'té bdxin lu na'qué' gbaz la'y queé' Dios, ati' ytigu'té nup
guladdd bé'i carna bé' didza' na' len cutu glun ca rna didza' na', Dios bené' lequé' zxguia'
ca na' rajldz le gluné'. 3 Lézca' cni cutu ca' ularu' ré'u lu zxguia' na' chqui' uca'nru' ca'z
y6l-1a' rusld ni, 1é na' bené' lban qui zi'al Léczé' Xanru', ati' nup gulayoni Lé' gulului'i
ré'u nac gduté li. 4 Lézca' cni Dioscz bené' tsazxdn lequé' Ina' lau, le bené' le nacgac bé'
len le tun ga rubaniru', len yugu' y6l-la' huac zx6n. Gdisié' ca' quequé' yugu' le runodz;jé'
Dios Bo' La'y tsca gu'nczné' Dios.

Dios bené' ga béaqué' Jestis gdu ca nacru' ré'u

5Dios cutu budédé' lu na'qué' gbaz la'y queé' yodzlyu zi'a za', 1€ na' rui'ru' didza' qui.
6Na'a, ca nac lé ni, naydj lu guich la'y didza' bé' nu run Ina' lau, rna:
Dios, rubantsquida' le rui' ladxi'cu' bunéch.

Rubéntsquida' le raclenu' lequé'.

7Yelati'z cuidi' ca yugu' gbaz la'y quiu' benu' lequé'.
Buzd' quequé' ybl-la' zx6n len yél-la' run ba la'n
Len budédu' lu na'qué' yugu'té le benu' Li'.
8Yugu'té budodu' lu na'qué' quié la'nd bé'iné' lei.

Naydj lu guich la'y 1€ na', rna: “Budddu' lu na'qué' yagu'té.” Cutu bi buca'né' le
cutu budédé' lu na'qué', san ga rdxinté na'a dza, cutu rlé'iru' yu'u lu na'qué' yugu'té.
9 Raquibe'iru' bi guc queé' Jests. Tu chi'z, Dios bené' ga boaqué' yelati'z cuidi' ca yugu'
gbaz la'y queé', boaqué' bunach quié gutié', gzxaca' gdi'é Jesus lu yol-la' gut uldz quegac
ylgu'té bundch, le buzd' ladxé'é queéru' cni Dios. Le bené' cni Jesus, Dios bené' ga rata'
queé' yol-la' yeni' len y6l-la' run ba la'n.

10Dios bené' yugu'té le rlé'iru' len runé' ga nacua'tecz. Dios bené' ca ral-la' guné' cati'
bené' ga nac bé' naqué' gdu Cristo ni'a qui le gzxaca' gdi'é. Cni bené' Dios queé' Cristo,
Nu bdel-li' y6l-la' rusla quié gac gché'é bundch zian yehua' yuba queé'. 11 Ruuné' dxi'a
bunéch quié laqui quizi queé' Dios. Nup na' ruiné' Cristo dxi'a, tuzé' naqué' Xuzqué' len
Xuzczé'. Qui lé ni na', cutu ca' rutui'né' Zxi'né' Dios, rné' nacqué' bochi' 1z€'€. 12 Ca nac
18 ni nayuj lu guich la'y, rna:

Quixjoi'da' béchi' 1za'a ca nacu' Li', Dios.
Gatsj lahui'l bundch tu'ddb quiu',
Gul-la' quiu' yol-la' ba.

131€zca' cni rné':

Uzx0ni ladxa'a-né' Dios.

Ga yubl nayuj, rné":

Gul-yutsca' neda' len yugu' zxi'né',

Nup na' Dios benné' quia'.

14 Qui l€ ni na', le ndquicné' béla' len ron yugu' zxi'né' na', 1ézca' cni Cristo ben cuiné'
ca nacqué', bddquiné' béla' len rén. Cni bené' quié guc gutié' len cni guc busnitié' yol-la'
huac und bé' qui tu' x6hui', nu na' dé lu né'i gdodi bunach. 15 Cni bené' Cristo quié guc
busané' yugu'té nup glac ca bonni' nadd'ugac tsal ni nacud' nabangac, le gladxi yol-1a'
gut. 16 Nac bé' cutu bené' cni quié gaclené' yugu' gbaz la'y queé' Dios, san quié giclené'
yugu' zxi'n xsoé' Abraham. 17 Qui I€ ni na', ben bayddx béaqué' Cristo gdu ca nacqué'
bochi' 1zé'é na', quié gaqué' lahué' Dios tu bxuz blau, runé' ca rné' len ruhuechi' ladxé'é
bunach, lenca' quié guné' le gun ga gata' lu né'é ugiie' dul-la' nabaga'gac bunach. 18Na'a,
le gzxaca' gdi'é Léczé' Cristo, ati' gzxi' bé' Lé' tu' x6hui', qui 1€ ni na' napé' ydl-la' huac
gaclené' nup ni, rzi' bé' lequé' tu' xchui'.

3

Jesuis ndcteré' blau ca Moisés

1Qui 1€ ni na', bochi' 1za'adau', Ibi'ili' na' nacli' quizi queé' Dios le bulidzé' Ibi'ili' Dios,
gul-yu dxi'a ca naqué' Jesucristo. Naqué' gbaz nas6lé'é Dios lenca' bxuz blau qui le naz{'
lu na'ru'. 2Jesus ni runé' ca rna xtidzé'é Dios, Nu na' buzda Lé' xlatjé', ca na' bené' ca'
Moisés, bené' ca rna xtidzé'é Dios laugac yugu'té bundch queé' Dios. 3 Néctéré' blau
Jesus ca Moisés, quié gac queé' yol-1a' ba, ca na' nacré' blau bonni' naqui queé' tu yu'u
ca nac huen dxin zoé' lu yu'u na'. 4 Ylgu'té yu'u, zoa nu ben lei, san Dios naqué' Nu ben
yagu'té le rlé'iru'. 5 Le nacté Moisés bené' ca rna xtidzé'é Dios laugac bunach queé' Dios,
guqué' ca bonni' huen dxin, len bené' Ina' lau qui didza' ral-la' gu'é Dios, ¢ san Cristo
runé' ca rna xtidzé'é Dios, len naqué' Zxi'nczé', nacud' lu né'é bundch queé' Dios. Ré'u
ni, nacru' bunich na' queé' Dios chqui' gacru' tsutsu ga gdxinr dza udx, gacru' tsutsu ca
rdip ladxi'ru' lenca' ca rudzi jilenru' 1€ na' runru' 16z.

Dé latj ga luzi" lddxi'gac bundch queé' Dios

7Qui lé ni na', naytj lu guich ca rné' Dios B6' La'y, rna:

Na'a, chqui' rydnili' didza' ru'é Dios,

8 Cutu gacli' zid lu icj 1adxi'dau'li’

Ca na' glac nup ni' guladd'baga' Dios

Cati' ni' gulazi' bé' L&' lu latj ca'z.

9Ni' gulazi' bé'é neda' xuz xtau'li'

Zal-la' gulalé'iné' le bena' gdu ca choa' iz.

10 Qui lé ni na' gleyda' bunach dza ni'

Len gnia": “Ta'chixiteczné' ca ta'za' ladxi'qué'.
Cutu té'nné' la'nozné' le ré'nda’ luné'.”

11 Qui 1€ ni na' gleyda' lequé' len bena' tsutsu xtidza'a, gnia":
“Cutu la'yazié' ga luzi' ladxi'qué' tsazxdn len neda'.”

12 Gul-gin chi'i cuinli', bochi' 1za'adau!, cui gacli' curejlé' x6hui' nituli' Ibi'ili', len cui
usanli'-né' Dios ban. 13 Na'a, gul-zejni'i tuli' yetuli' yigu'té dza, tsal ni nac dza ni zoaru'
na'a, cui si' ye'i lbi'ili' le nac dul-la', len cui gacli' zid lu icj 1ddxi'dau'li' nituli' lbi'ili".
14 yggu'téru' gunru' tsazxdn Cristo chqui' gacru' tsutsu ga gdxinr dza udx, cana' gzu lau
rdip ladxi'ru'.

15 Cni ral-la' gunru' tsal ni rna:

Na'a, chqui' ryénili' chi'é Dios,

Cutu gacli' zid lu icj 1adxi'dau'li',

Cana' glac nup ni' guladd'baga' Dios.

16 ;Nupx na' gulayoni xtidzé'é Dios len guladd'baga' Lé'? Glun cni ytdgu'té nup ni' bubijé'
lequé' luyt Egipto Moisés. 17 ;Nupx na' gleyné' Dios gdu ca choa' iz? Glac nup ni' glun
dul-1a', ati' glat lu latj ca'z. 18 ;Nupx ni' bené' tsutsu xtidzé'é Dios, gné' cutu la'yazié'
ga luzf' ladxi'qué' tsazxdn len Lé'? Glac nup ni' cutu glun ca rna xtidzé'é Dios. 1° Na'a,
raquibe'iru' cutu guc la'yazié' le cutu gulayejlé'é Dios.

1 Na'a, tsal ni nagd'n queéru' le gzxi' lu né'é Dios quié gac tsazru' latj queé' ga uzi'
ladxi'ru', ral-la’ gadxiru' qui nadxi unitli' latj tsazli' ni'. 2 BySniru' ré'u didza' dxi'a ca na'
gulayonné'lequé', san lequé' cutu guluzi'é xbey didza' na' gulayonné', le cutu gulayejlé'é
Dios cati' gulayonné' lei. 3Ré"u ni réjlé'ru' Dios, ati' tsazru' latj queé' ga uzi' ladxi'ru'. Rac
cana' gné' Dios:

Qui lé ni na' gleyda' lequé'

Len bena' tsutsu xtidza'a, gnia":

Cutu la'yazié' ga luzf' ladxi'qué' tsazxdn len neda'.

Dé latj tsazru' ga uzi' 1adxi'lenru'-né' Dios, zal-la' budx bené' xchiné' dza ni'té Dios cati'
ni' bené' yodzlyt ni len chruzi' ladxé'é. 4 Naytj lu guich la'y ga rui' didza' ca nac qui dza
bugddx, rna: “Buzi' ladxé'é Dios dza bugadx yugu' lu dxin bené'.” 5 Ga yubl rna: “Cutu

la'yazié' ga luzi' 1adxi'qué' tsazxdn len neda'.” 6 Nup ni', zi'al gulayoni didza' dxi'a, cutu
gulayaz ni' le cutu glun ca rna xtidzé'é Dios. Qui lé ni na', ral-la' la'ydz ni' bunach yubl.
7Qui 1€ ni na' ca', Dios bulu'é tu dza yubl, gné': “Na'a dza.” Cni nac, cati' chgdéd iz zian,
bé'é didza' Dios lu ru'é David, ca na' nayuj lu guich la'y, rna:
Na'a dza, chqui' rydnili' didza' ru'é Dios,
Cutu gacli' zid lu icj 1adxi'dau'li".
8 La'naru' bené' Josué ga guluzi' ladxi'qué', cutu bé'é didza' Dios gdéd ni' qui yettr dza
cati' nu uz{' ladxi'len Lé'. 2 Qui l€ ni na', nagd'n quegac bunach queé' Dios latj la'dél-li'né'
ga luzi' ladxi'qué'. 1°Nup la'yaz ga luzi' ladxi'gac tsazxdn len Dios, luzi' ladxi'qué' lu dxin
tuné', ca na' buzi' ladxé'é Dios yugu' lu dxin bené' Lé'. 11 Qui 1€ ni na', ral-la' giii' ladxi'ru'
tsazru' ga ni' uzi' lddxi'lenru'-né' Dios. Cutu ral-la' td'baga'ru' xtidzé'é ca na' glun nup
ni' cutu gulayejlé' Dios, len cutu gulayaz ni'.

12Bancz nac xtidzé'é Dios len napcz y6l-1a' huac. Rchugur ga ré' ca guia tuchi' natuchi'
grop rui'i. Rchugu rdxin ga ta'dzag bé' nacczru' len le zoa lu icj ladxi'dau'ru', lenca' roxj
ga rdxinté lu dxit lu bin. Run ga nac bé' le rbequi icjru' len le rza' ladxi'ru'. 13 Cutu bi gac
ucachi'ru' ga cugac glé'iné' lei Dios. Yugu'té le nunczé' Dios nald' lahui len narij ga Ina'
lahué' Dios. Lahué' L&' run baytudx quixjé'ru' le nunru'.

Jesus naqué' bxuz blau, ndctéré' zxon
147Z0a queéru' tu bxuz blau, nactéré' zxén, Nu na' gdod ni' yehua' yub4, Jests, Zxi'né'
Dios. Qui 1€ ni na' ral-la' uga'nru' tsutsu ca nac le nazi' lu na'ru'. 15 Zoa queéru' tu bxuz
blau, Nu gac huechi' ladxi' ré'u ca nacgac le rac queéru!, le gzxi' bé' Léczé' tu' xohui'
gduté ca na' rzi' bé' ré'u tu' x6hui' na', san cutu bi dul-la' bené' Lé'. 16 Qui lé ni na', gdu
ladxi'ru' ral-la' gbiga'ru' gal-la' ga ré'é rna bé'é Dios, Nu ruza' ladxi' queéru', gnabru!
lahué' huechi' ladxé'é ré'u len uzd' ladxé'é queéru', giclené' ré'u cati' bi rac queéru'.

1 Dios rboczé' niti'téz bxuz blau ladj bunach, len ruzéé' 16" guné' uldz quegac bunach
yugu' le runé' lahué' Dios, len cu'é lahué' Dios yugu' le tu'nddzj bunach len yugu' bsa'
bédx tu'dédcdé'-ba' lubcugu la'y ni'a qui dul-la' nabaga'qué'. 2Bxuzblau na', le rac queé'
tuz ca rac quegac bundch, gac gaqué' zx6n ladxi' len nup nacgac cunézi len nup ta'chixi
ta'nigui. 3 Qui 1€ ni na', le naqué' bundchz bxuz blau na', ni'a qui dul-la' nabdga'czé'
ral-la' cu'é lahué' Dios boa' bédx na' tu'dédcdé'-ba' lu bcugu la'y, ca na' runé' ca' ni'a qui
dul-la' nabaga'gac bunéach.

4 Nutu nu gac gun cuini bxuz blau, san Dios rulidzé' nu ral-la' gac bxuz blau, ca na'
bulidzé' Aarén. 5Lézca' cni guc queé' Cristo, cutu ben cuiné' bxuz blau, san Dios buzéé'
Lé' ca bxuz blau. Ca nac 1€ ni, Dios gudxé' Lé":

Li' nacu' Zxi'na'.

Buzda'Li' na'a.

6Lézca' cni gudxé' Lé' le nayuj ga yubl, gné":

Li' nacteczu' bxuz,

Ca na' guqué' bxuz Melquisedec.

7 Cristo, cati' ni' zoaczé' yodzlyd ni, bulidzé' Dios len guta'yué' lahué'. Grodxyé'é len
grodxé' lahué' Dios, Nu guc usld Lé' lu yol-1a' gut, ati' Dios byonné' Lé' le gidxiné' Lé!
gdu ladxé'é. 8 Zal-la' guqué' Zxi'né' Dios, bzédé' guné' ca rna xtidzé'é Dios le glac queé'
le gzxaca' gdi'é. 2 Cati' chguqué' Cristo gdu ca ral-la' gaqué' bxuz blau, Dios bené' L&' Nu
rusla tsaz yugu'té nup tun ca rna xtidzé'é. 10 Ni'r Dios buzdé' Lé' naqué' bxuz blau ca na'
guqué' bxuz blau Melquisedec.

Zoa banddx queéru' hueycjru' td'baga'ru'-né' Cristo
11 Ca nac lé ni, zian le ral-la' giii'lentu' 1bi'ili' didza', le nac banig quix;jéi'tu' Ibi'ili', le
curéjni'nili'. 12 Chgdod dza ral-la' gac usédili' bunach xtidzé'é Dios, le chbydnili' xtsey,
san rquinili' nu quixjoi' lbi'ili' leytbl yugu' le cunéc banig naz{' lu né'i nu zi'a rejlé'.

Naga'nli' ca bi'i hué'ndau' ta'quinibi' nidxi' len clég la' huagu tsutsu. 13 Yagu'té bonni'
naquincné' nu usédi lequé' 1é na' cundc banig, nacqué' ca bi'idau' ti'jbi' nidxi'. Cutu
nazédqué' ca rajldz le nac tsahui'. 14 La' huagu tsutsu tu'zi' xbey nup chnalgac, nup na'
gac laquibe'i le nac dxi'a len le cundc dxi'a, le nugunqué' dxin yél-la' rejni'i quequé'.

6

1Qui 1é ni na', cutu ral-la' usédteczru' yugu' zxba bzédru' cati' zi'a gzu lau rydniru’
ca nac queé' Cristo. Ral-la' nér-ru' quié gacru' gdu bunach queé' Cristo. Cutu naquin
usédru' leyubl yugu' zxba cundc banig ca ral-la' ubi'i ladxi'ru' len ca cutur gunru' le
cundc, len caral-la' tséjlé'ru'-né' Dios, 2len ca nac zxba qui le rdilru' nis, len ca rxoa na'ru!
bunéch ta'yejlé' Cristo, len ca ral-la' lubdn nup natgac, lenca' ca guné' Dios, gchugué'
quegac bundch tua'dd', chqui' chnazédru' yugu'té 1€ ni. 3 Cni gunru' chqui' gunné' ré'u
latj Dios.

4-6 ;Naru' huactsa gunru' ga lub{'i ladxi'gac leydbl nup tu'huéycj ta'dd'baga' Dios?
Chqui' bdxin quequé' yeni' queé' Dios, len guluzi'é xbey le runddzjé' Dios zoé' yehua'
yubd, len glaqué' tuz len Dios B&' La'y, len chqui' guluzi'é xbey didza' dxi'a queé' Dios
len y6l-la' huac qui dza zi'a za', len chqui' ni'r tu'huéycj ta'dd'baga' Dios, cutu ca' gac nu
gun ga lubf'i lidxi'gac leyubl, le gac tsca ludé'é leytbl 1&'i yag cruz Zxi'né' Dios len luné'
tsca lutitjé' Lé' lahui' laugac bundch. 7 Nup tun cni nacgac ca yu na' ruzi' xbey nis guidj
le rbix lahui zian lzu. Chqui' yu na' runddz;j le tu'zf' xbey nup ta'n yu na', rdzag ladxé'é
lei Dios, 8 san chqui' ruzdaz Iba y6tsi' len bésca' yu na', nac ditj len nabia dé', len nac quié
nu uzegui' lei.

Le runru'l6z le run ga nacru' tsutsu

9 Zal-la' rui'tu' cni didza', Ibi'ili' na' nadxi'itu', raquitu' ruzi'li' xbey le nacgacr dxi'a,
le tu'z{' xbey nup nulagac. 19 Dios naqué' tsahui' len cutu gal ladxé'é dxin dxi'a benli' len
yugu' le benli' le nadxi'ili' Lé', guclenli' nup ndquigac quizi queé' Dios len runli' xchingac.
11Na'a, ré'nitu’ giii' 1adxi'li' tu tuli' gunli' cni ga gdxinr dza udx, quié gata' gdu queéli' 1¢
na' runli' 16z. 12 RéMmitu' cugacli' zxhuéd, san gunli' ca tun nup ta'yejlé' Dios len ta'bdz
zx6n ladxi', ati' gdél-li'li' yugu' le gzxi' lu né'é Dios gunné' queéru'.

13 Cni gac, le bené' tsutsu xtidzé'é Dios cati' gzxi' lu né'é bi gunné' queé' Abraham. Le
cutu zoa nu nacr blau ca Dios, qui lé ni na' gney cuiné', cati' ni' bené' tsutsu xtidzé'e.
14Cni gné' Dios: “Le nacté guna' ga gac dxi'a quiu', len guna' ga la'yantscabi' zxi'n xsu'.”
15 Gl6z&' zx6n ladxi' Abraham, ati' bdél-li'né' le gzxi' lu né'é Dios gunné' queé'. 16 Cati'
runé' tsutsu xtidzé'é bonni', rneyné' nu nactér blau ca 1€, ati' 1€ ni ruzéa dxiz ydagu'té
didza' bizxj, le nuné' tsutsu xtidzé'é. 17 Qui 1€ ni na' bené' tsutsu le gzxi' lu né'é Dios
guné', gney cuiné', le gu'nné' ului'iné' nup luzi' xbey le gzxi' lu né'é unddzjé' quequé',
nactsca 16z len tsaz nac le nuzéa lahué' guné'. 18 Le gzxi' lu né'é Dios len le bené' tsutsu,
chop ni gatga gdza'gac, len ca nac quegac chop ni, cutu gac si' yé'é Dios. Cni bené' Dios
quié gactsca 16z queéru! tu le hui' zx6n ré'u. Ruzxoni ladxi'ru' Lé' gdél-li'ru' 1€ na' runru'
16z le nuzdé' queéru'. 1 Lé na' runru' 16z ruzoatecz tsutsu icj lddxi'dau'ru', len nac ca tu
du guia ruzda dxiz barco. Lé na' runru' 16z run chi'é ni'a queéru' Cristo ga ni' zoé' Dios
yehua' yubd, le nadxin lu latj la'y na' zoa cudzi'l lari' nal-la' lu gdau' zoa ni' yehua' yuba.
20 Ga ni' zoé' Dios, gyazié' Jesus ulaz queéru' ca Nu rndr lauru', ati' Dios nuzé' L€' naqué'
tsaz bxuz blau ca na' guqué' bxuz blau Melquisedec.

7

Jestis naqué' bxuz blau ca guqué' Melquisedec
1 Melquisedec guqué' bénni' rna bé'é lu yodz Salem, lenca' bxuz queé' Dios, nactéré'
blau. Cati' zuzé'é Abraham, zuhusjé' gdod guc gdil-1 cati' buxicjé' bonni' ta'na bé'é, brujé'
Melquisedec na', yajtsagué' Abraham len gnabné' Dios gun la'yé' Abraham. 2 Abraham
bé'é queé' tu cuia tsa tu chi cuia qui yugu'té le bdél-li'né' lu gdil-1 na'. Ca 1é' Melquisedec

1. ¢

na' rna lu didza' xidza": “Boénni' Und Bé' Tsahui'”, len naqué' ca' Bonni' rna bé'é lu yodz
Salem, le rna lu didza' xidza'": “Bonni' Und Bé' Rbequi Dxi€'.” 3 Cutu zoa lu guich le rna
gulacu'é xuz xné'€, o xuz xtau'hué', len cutu naydj dza guljé' o dza gutié', san naqué' ca
naqué' Zxi'né' Dios le naqué' tsaz bxuz blau.

4 Gul-yutsca' na'a, ca na' guqué' zxén Melquisedec na', le bé'é queé' 1éczé' xuzru'
Abraham tu cuia tsa tu chi cuia qui 1€ na' glijé' lu na'qué' bonni' ta'na bé'é ni' buxicjé' lu
gdil-1. 5Lu zxba queé' Moisés, Dios rna bé'iné' yugu' zxi'n xsoé' Levi, nup nacgac bxuz,
la'zi'é tu cuia tsa tu chi cuia qui le ta'z{' bundch Israel, zal-1a' nacgac di'a dza quequé', le
nacqué' yagu'té' zxi'n xsoé' Abraham. ¢ Melquisedec na' cutu naqué' di'a dza quequé',
san gzxi'é tu cuia tsa tu chi cuia lu né'é Abraham, nu na' bdel-li' yugu'le gzxi' lu né'é Dios
gunné' queé'. Lézca' Melquisedec na' gnabné' Dios gun la'yé' Abraham 7 ati' nutu nu gac
ta'baga'lé na' rna: “Nu nadel-li'r lahué' Dios rnabi Dios gun la'yé' nunacr cuidi'z.” #Na'a,
dza ni zoaru' na'a, nup ta'z{' tu cuia tsa tu chi cuia lu na'gac bunach nacgac ca' bunach
tatcz, san Melquisedec na', zoa le run Ina' lau queé', rna zoé' nabané'. Na'a, huac gnaru'
queé' Levi len quegac zxi'n xsoé', nup na' ta'z{' tu cuia tsa tu chi cuia lu na'gac bunéch,
1ézca' gulaguizxjé' tu cuia tsa tu chi cuia cati' ni' Melquisedec na' gzxi'é tu cuia tsa tu chi
cuia lu né'é Abraham, xuz gul gdéd quequé'. 10 Cni nac, le huac gnaru' Abraham ni' nu'é
168'¢ Levi len yugu' zxi'n xsoé' cati' ni' yajtsagué' 16' Melquisedec, le cunaljcdé'.

1 Ta'z{' zxba gna bé'é Moisés bundch Israel lu na'gac bxuz, nup nacgac zxi'n xsoé'
Levi ga nababé' ca' Aardn, bxuz blau. Na'a, la'naru' guc luhudac gdu tsahui' bunach
lahué' Dios le tun ca rna bé' zxba queé' Moisés, cutu ben baytdx soa yett bxuz ca guqué'
Melquisedec len clég ca guqué' Aarén. 12 Chqui' rutsé'é Dios ca ral-la' gaqué' bxuz, run
baytidx utsé'é ca' ca nac zxba queé'. 13 Xanru', Nu na' naytj lu guich ca nac queé' yugu!'
1€ ni, nababé' yetir c6' zxi'n xsoé' Israel ca le nababé' Levi na', len qui ¢6' zxi'n xsoé' ga
nababé' Xanru', nutu nu guc bxuz lahué' Dios. 14 Nac cni le nac bé' guljé' Xanru' lu c&'
di'a dza queé' Juda, ati' Moisés cutu bé'é didza' queé' Juda na' cati' bé'é didza' quegac
nup ral-1a' lac bxuz.

15 Nactér bé' 1é ni ni'a qui le rac na'a. Ca na' guqué' bxuz Melquisedec, chbului' lahué'
yeturé' bxuz, Jesds. 16 Bonni' ni, cutu guqué' bxuz le rna bé' zxba ca ral-la' lac di'a dza
queé', san naqué' bxuz le napé' yol-la' huac qui y6l-1a' na'bdn le gatga udx. 7 Naydj lu
guich la'y le run Ina' lau queé', rna:

Tsaz nacu' bxuz
Ca na' guqué' bxuz Melquisedec.

18 Na'a, nadda zxba gul ni', le cutu gdap yol-la' huac una bé', len cutu bi guc gun. 1° Zxba
queé' Moisés na' cutu guc un gdu tsahui' bunach. Na'a, chgyu'u tu le runru' 16z le nacr
dxi'a, le run ga gac gbiga'ru' gal-la' ga zoé' Dios.

20 Cati' bené' Dios ga naqué' bxuz Jesus, bené' tsutsu xtidzé'é. 2! Cutu bené' tsutsu
xtidzé'é Dios cati' bucu'é bunéch ni' ca bxuz, san cati' bené' ga naqué' bxuz Jesus, bené'
tsutsu xtidzé'é, gné':

Bena! tsutsu xtidza'a neda', Xanu', gnia':
“Cutu utsa'a ca guna'.

Tsaz nacu' bxuz
Ca na' guqué' bxuz Melquisedec.”

22Qui 1€ ni na', Cristo naqué' Nu run ga nac 16z didza' rucd'n tsahui' le nacr dxi'a ca 1€ na'
guc zi'al. 2 Yugu' bxuz ni', bonni' zian glaqué', le cutu guc luga'né' ni le glatié', 24san le
zbateczé' Jesus, tsaz naqué' bxuz len cutu gac nu huaz xlatjé' gac bxuz. 25Qui lé ni na',
tsaz gac uslé' nup ta'biga’ gal-la' ga zoé' Dios, tu'gtn dxin L&', le zéateczé' nabané' rné'
dxi'a uldz quequé' lahué' Dios.

26 Ben bayudx soa queéru' tu bxuzblau cni. Naqué' la'y, len gdu dxi'a, len cutu dzagué'
bunéch dul-la', san nactéré' blau ca ytgu'té le nacud' ni' yehua' yuba. 27Jesus ni, cutu
naqué' ca yugu' bxuz blau yodzlyd ni, le ben baytdx yugu' dza gulagu'é ron lahué' Dios,
guludddcdé'-ba' boa' bédx lahué' Lé' ni'a qui dul-la' nabdga'gacczé', ati' gdod ni' gluné'

cni ni'a qui dul-la' nabaga'gac bunach. Na'a, Jesus, tsaz glu'é ron lahué' Dios, cati' ni'
buddd cuiné' lahué' Dios, bulaljé' xchonczé! ni'a qui dul-la' nabdga'gac ytigu'té bunéch.
28 Lu zxba queé' Moisés nacgac bxuz bunach cunacgac gdu dxi'a, san gdéd bdxin ni zxba
queé' Moisés, Dios bené' tsutsu xtidzé'é, bené' ga naqué' bxuz blau Zxi'nczé', le naqué'
gdu dxi'a ca ral-la' gaqué' bxuz.

8

Jesus naqué' Bxuz Blau queéru’

1Na'a, carnalé na'zi'a gnia', nac cni: Zoa queéru' tu bxuz blau cni, Nuna' gré' cuit 1€'é
yubél Dios ga ni' r6'é, rna bé'é yehua' yubd. 2 Lé' runé' dxin ca bxuz blau lu latj nactér
la'y, le nac gdau' nac gduté, 1é na' buchisé' Xanru', len clég bunéch. 3 Dios rucu'é yugu'té
bxuz blau quié la'gu'é lahué' Dios yugu' le tu'nddzj bunéch, lenca' xchéncba' bsa' bédx.
Qui € ni na' ben bayddx soa ca' bi glu'é Cristo lahué' Dios. 4La'naru' zoé' luyu ni, cutu ca'
gaqué' bxuz, le nacua'teczé' bxuz ni, nup ta'gd'u lahué' Dios yugu' le tu'nddzj bunach ca
rna bé' zxba queé' Moisés. > Yugu' bxuz ni tuné' dxin qui tu le rului'z, len le nac ca bxin
qui 1€ na' zoa yehua' yuba. Cni nac, le gudxtsqué' Moisés Dios cati' zi'a uchisé' yu'udau'
na' naquini guid, gné': “Byutsca', ben ytgu'té gdu ca nac 1é na' bului'ida' li' lu gui'a ni'.”
6 Na'a, bxuz blau queéru' ni runé' dxin qui le nactér lsaca', ati' ni'a qui le bené' Lé' zoa
queéru' tu didza' rucd'n tsahui' le nactér Isaca' le rui' didza' qui le nactér Isaca' gzxi' lu
né'é Dios gata' queéru'.

7La'naru' gdap gduté yol-la' huac didza' na' ruca'n tsahui' gzoa zi'al, cutu ben bayudx
soa didza' burdp ni rucd'n tsahui'. 8 Na'a, Dios rulu'é cutu glac gdu dxi'a bunach ni' cati'
bé'é didza' ca na' nayuj lu guich la'y, gné":
Gul-yutsca', gné' Xanru'. Za'c dza

Cati' uzda' tu didza' cub ucd'n tsahui',
Le glnlena' bunach Israel len bunach Juda.

9 Cutu gac ca guc didza' ni' rucd'n tsahui',
Lé na' bénlena' xuz xtau'qué',

Dza ni' gdel-la'a na'qué',

Bubija' lequé' luyt Egipto.

Le guluca'né' didza' quia' rucd'n tsahui',
Neda' buca'na' lequé', rné' Xanru'.

10 Qui lé ni na', cni gac didza' uca'n tsahui'
Gunlena' bunéch Israel

T6d yugu' dza ni', rné' Xanru'.

Uchizia' icj ladxi'dau'qué' zxba quia'

Len uzuja' lei lu icj ladxi'dau'qué'.

Ni'r gaca' Dios quequé'

Ati' lequé' lacqué' bunéch quia'.

11 Cutu gun bayidx nu usédi 1z&'i, gna:
Benbé'é Xanru',

Le lunbé'é neda' yagu'té',

Ga su lau nu nac ca'z,

Ga gdxinté nu nac blau.

12Huechi' ladxa'a lequé',

Len unit lahua' le cunéc tsahui' gluné',
Len cutur tsajneyda' dul-la' nabaga'qué'.
13 Cati' ni' ru'é didza' Dios qui tu didza' cub ruca'n tsahui', nac le chbgul 1€ na' gzoa zi'al,
ati' chzoa gdua 1€ na' nagul len chnac glas.

9

Latj la'y zoa luyti len latj la'y zoa yehua' yubd

1 Na'a, didza' rucéd'n tsahui' gzoa zi'al, dzaggac lei zxba ca ral-la' la'yij ladxi'gac Dios
bundch, ati' guc qui luyd ni latj la'y bdzag lei. 2 Cni nac latj la'y na' naquini guid. Lu
latj na' dé lahuil, nazi' lei Latj La'y, gulacud' le nua' gui' len bcugu la'y ga ni' gulagu'é
lahué' Dios yugu' yot xtildau'. 3 Cudzi'l le burép lari' nal-la' lu yu'u na' zoa latj ni' nazi'
lei, Latj Nactér La'y, 4 ati' lu latj ni' gulacud' tu bcugu naquini oro ga na' guluzégui'é
nor, lenca' tu gui'n ga yu'u didza' ruca'n tsahui', len nacu gui'n na' oro, ati' lu gui'n na'
gulacud' zxiga'dau' na' ndquini oro, nadza' yot xtildau' na' naz{' lei man4, lenca' xuyag
queé' Aardn, 1é na' bubd' zxuza' né'i, lenca' yugu' guisj blag na', naytj lahuilgac didza'
rucd'n tsahui'. 5-¢ Lahui gui'n na' gulacud' chop gbaz la'y ndquicni oro, légac querubin
qui latj ga bului' lahué' Dios, ati' guluzda xilgac lahuil latj ga ni' glu'é rén bxuz blau ni'a
qui dul-1a'. Cni gulucu'é yugu' 1€ ni. Cutu gac quixjé'a na'a gdu ca nacgac € ni.

Ta'yazteczé' bxuz lu latj zoa lahuil, tuné' ca nac dxin quequé' qui le ta'yij ladxi'qué'
Dios. 7 Lu latj burdp ni', tuzé' bxuz blau gyazié' tu lzuz tu iz, len bi'é ron, le glu'é lahué'
Dios ni'a qui dul-la' nabdga'czé' lenca' ni'a qui dul-la' nabdga'gac bundch, dul-la' gluné'
le cutu glaquibe'iné'. 8 Cni ruzéjni'né' ré'u Dios BS' La'y, cutu ca' guc gdxinru' lahué'
Dioscz tsal ni' tu'guné' dxin latj la'y na' zoa lahuil lu yu'u la'y na' naquini guid, le bdzag
didza' rucd'n tsahui' gzoa zi'al.  Yugu' 1€ ni nac tu le rului'z le rac na'a dza. Yugu'le
gulagu'é lahué' Dios len ron quecba' boa' bédx na' guludédedé'-ba' lahué' Dios cutu guc
lutin gdu dxi'a icj ladxi'dau'qué' bénni' ni' gulayfij 1adxi'qué' Dios cni. 10 Yugu' 1€ ni glui'
didza' quegacz le gli'j glahué', len ca ral-la' la'gui b cuinqué', len quegac zxba ca ral-la'
gac qui gdu ca nayd' nabinqué'. Yugu' 1é ni buzéé' quequé' Dios ga bdxinté dza ral-la'
utsé'é ytgu'té.

11Na'a, chdului' lahué' Cristo, naqué' bxuz blau qui le nac gdu dxi'a, le bla' lahui ni'a
qui le bené' Lé'. Latj la'y ga na' gyazié' Lé' nacr blau len nacr gdu, len cutu ndquini luni'a
lu na'gac bunach, len cutu nac qui luyt ni. 12 Na'a, chgyazié' Cristo lu latj la'y na', clég
len xchoncba' bédxdau' len xchoncba' chivo, san len ron queéczé'. Tu lzuz gyazié' lu latj
nactér la'y, ati' cni guc, bené' ga nularu' tsaz. 13 Le nacté xchoncba' bédx len chivo, len
do queéba' bédxdau' guluzégui'é-ba', yugu' le gulagu'é lu icjgac nup nabéga'gac dul-la',
guc lugtia dul-la' na' nabdga'gac bunach quié lutin lequé' dxi'a gdu ca nayd' nabinqué'
canac qui yol-la' gdau' quequé'. 1 Na'a, guntér ca' xchdné' Cristo, le buddd cuiné' queé'
Dios, guqué' gdu tsahui', zéalené' Lé' Dios B6' La'y, Nu zoatecz. Na'a, xchoné' Cristo rutiin
gdu dxi'a icj ladxi'dau'ru' lu yugu' le gbaga'ru' le tun ga nu gat, quié gac gunru' xchiné'
Dios ban.

15Qui 1€ ni na' naqué' Jesucristo Nu ben tsutsu didza' cub ruca'n tsahui', le gutié' Lé',
bug(ié' dul-la' gulabaga' bunéch cati' ni' zoa didza' gul rucé'n tsahui'. Gutié' ca' quié
gac la'zi'é 1é na' gzxi' lu né'é Dios unddzjé' quequé' bonni' bulidzé', le zoatecz. 1¢ Cati'
ratié' nu bonni' len nuca'né' didza' ca ral-la' la'guisié' le naqui queé', run baytidx gac
bé' chnatié' bonni' na' quié gac luné' ca rna didza' na' nuca'né'. 17 Cati' chnatié' bénni'
na', gac luné' ca rna didza' na', san tsal ni zoé' nabané', cutu ca' gac luné' ca rna didza'
na'. 18Qui lé ni na', didza' na' rucd'n tsahui' gzoa zi'al guc Isaca' le bdzag lei rén, le ruluf’
zoa nu gut. 19 Cati' ni' gdixj6i'né' bunach ni' Moisés ca nacgac yugu'té zxba queé' Dios,
gdel-16'é ron quecba' bédxdau' len quecba' chivo, nutsi'i nis, ati' len tu guixi'dau' nazi'
lei hisopo len litsa'ba' bé'cu' zxila' le ni'aj xna, buchijé' ron len nis na' lahui guich ga na'
naytj zxba na', lenca' lahuigac bunach. 20 Ni'r gudxé' lequé': “Lé ni nac rén run tsutsu
didza' rucd'n tsahui' le gna bé'iné' ré'u Dios gunru' ca rna.” 21 Lézca' cni buchijé' ron na'
Moisés lu latj la'y ndquini guid len lahui yugu'té le tu'guné' dxin quié la'yij ladxi'qué'
Dios. 22Cana' rna bé' zxba na', yelati'z cuguluhudaté ytigu'té ral-la' un dxi'a leygac rén,
ati' chqui' cutu tu'laljé' rén, cutu gdua dul-la'.

Xchéné' Jesucristo rugua dul-la’'
23 Cni nac, ben baytdx gzoa le bun dxi'a gdau' luyt ni le nac tu le rului'z ca nac 1é na'
dé yehua' yubd, san ca nac 1€ na' dé ni' yehua' yubd, ben baytidx soa le un dxi'a nup la'yaz

lei, le nacr Isaca' ca xchoncba' boa' bédxdau' cni. 24 Cutu gyazié' Cristo latj la'y naquini
lu ni'a lu na'gac bundch, 1é na' nac tu le rului'z ca nac le nac gdu, san gyazié' la' yehua'
yubaz quié gac ului' lahué' na'a lahué' Dios uldz queéru'. 2> Bxuz blau zoé' luy ni ryazié'
latj nactér la'y tu tu iz len rén quecba' béa' bédx, san cutu run bayidx tsazié' Cristo zian
lzu quié uddd cuiné' lahué' Dios. 26 La'naru' guc cni, gun baytidx saca' qui'é Cristo, gatié'
zian lzu dza ni'té cati' guta' yodzlyu ga rdxinté na'a dza, san na'a cati' nac dza udx, tsaz
buluf' lahué' tu lzuz len buddd cuiné' lahué' Dios, gutié' quié bugiié' dul-la' queéru'. 27Ca
na' run bayddx lat bunéch tu lzuz ati' téd ni' cuequi xbeyné' leygac Dios, 28 1ézca' cni, tu
lzuz gutié' Cristo, buddd cuiné' lahué' Dios quié bugiié' dul-la' nabaga'gac bunach zian.
Na'a, uluf' lahué' le burdp lzu, clég quié ugiié' dul-la', san quié uslé' tsaz nup ta'bdz L.

10

1 Zxba na' gna bé'é Moisés guc tu le rului'z ca nac le dxi'a zi'a za'c, len cutu guc
gdu ca nacgac. Qui lé ni na', zxba na' queé' Moisés cutu guc un gdu tsahui' nup ni'
guladxin lahué' Dios, nua'gac ron quecba' boa' bédxdau', 1€ na' gulagi'uteczé' lahué' Dios
yugu' iz. 2La'naru' guc un lequé' gdu tsahui', cutu gulagii'uteczé' rén ni' lahué' Dios, le
cutur ldquibe'ing' bonni' guc cni quequé' nabdga'qué' dul-la' chqui' chguluhudaqué' gdu
tsahui'. 3Ro6n ni' gulagu'é lahué' Dios yugu' iz yajsa' ladxi'qué' nabaga'qué' dul-la'. 4 Cni
guc, le cutu ca' guc ugda dul-la' xchéncba' bédx len chivo.

5Qui lé ni na', cati' bdxiné' Cristo yodzlyt ni, gudxé' Dios ca na' nayyj lu guich la'y,
rna:

Cutu ré'nnu' nu cu'u lau' rén quecba' béa' bédx

San benu' ga naca' bunachz.

6 Cutu rdzag ladxu'u nu uzegui'-ba' lau' béa' bédx,

O nu cu'u lau' xchoncba' ni'a qui dul-1a".

7Ni'r gnia": “Ni zoa' guna' ca ré'nnu' Li', Dios.”

Nac ca na' nayuj lu guich la'y ca gac quia'.

8 L€ na' nayyj zi'al rna: “Cutu ré'nné' Dios nu cu'u lahué' rén quecba' boa' bédx.” Didza'
ni ruluf'i ré'u cutur rdzag ladxé'é 1€ ni Dios zal-la' lu zxba queé' Moisés rna bé'iné' Dios
nu gun cni. 2 Gdod ni' rna: “Ni zoa' guna' ca ré'nnu' Li', Dios.” Didza' ni ruluf'i ré'u
rugiié' Dios 1é na' gulagu'é lahué' zi'al len ruzéé' xlatj le glu'é lahué' Zxi'nczé'. 10 Na'a,
Dios rutiné' ré'u gdu dxi'a le bené' Cristo ca ré'nné' Dios cati' ni' buddd cuiné' lahué' Dios
uldz queéru', gutié' tu lzuz.

11 Le nacté yugu'té bxuz luyd ni, yugu' dza zuicné', tuné' xchinqué', len la' tuz ca
tuné', zian lzu ta'gu'é lahué' Dios xchoncba' boa' bédx, yugu' le cutu ca' gac lugiia dul-la'.
12Na'a, Cristo, tu lzuz, tu le glu'é tsaz lahué' Dios ni'a qui dul-la', ati' ni'r yajché'é cuit
1€'€ yubél Dios. 13 Ni' rb6zé' dza guné' Dios ga luzechu zxibgac lahué' nup cuta'le'i L&'
dxi'a. 14 Ni'a qui tuz le glu'é lahué' Dios, tsaz bené' ga nacgac gdu nup na' buné' dxi'a,
bubijé' lequé' quizi queé' Dios. 15Lézca' cni runé' Ina' lau lauru' Dios Bo' La'y, le gné' zi'al
1€ na' nayj lu guich, rna:

16 Cni gac didza' ucd'n tsahui' gunlena' lequé'

Tod yugu' dza ni', rné' Xanru'.

Uchizia' icj ladxi'dau'qué' zxba quia',

Len uzuja' lei lu icj ladxi'dau'qué’.

17Gdéd na' gné'":

Cutur tsajneyda' dul-la' nabdga'qué'

Len do' bia'qué'.

18 Qui 1€ ni na', chqui' chnadia dul-la', cutur run bayidx nu bi cu'u lahué' Dios ni'a qui

dul-la'.

Huac gbiga'ru' gal-la’ ga zoé' Dios

19 Na'a, bochi' 1za'adau', gdu 1adxi'ru' gac gdxinru' lahué' Dioscz, ni'a qui xchoné'
Jesucristo. 20 Tséajlenru' tu néz cub len gdu le nuzéé' Cristo le rdxin cudzi'l lari' na'
buséyj ga nu ryaz latj nactér la'y na', huac gnaru', n6z na' bsaljé' queéru' le budédé'
xpéla'czé'. 21Jests naqué' queéru' tu bxuz nactéré' blau, len rna bé'iné' bunach queé'
Dios. 22Qui 1€ ni na' huac gbiga'ru' gal-la' ga zoé' Dios gdu ladxi'ru', len lu y6l-la' run 16z
queéru', le réjlé'ru’ Cristo, le chbuné' dxi'a icj ladxi'dau'ru’, cui uxds ré'u ladxi'dau'ru',
ati' gdibé' gdu ca naya' nabinru' len tu nis nactér gdu. 23 Ral-la' gacru' ca' tsutsu len
cui gac chop ladxi'ru' ca nac le runru' 16z qui le nazi' lu na'ru', le gzxi' lu né'é Dios
gunné' queéru', ati' Lé' runé' ca rné'. 24 Ral-la' utip ladxi'ru' ca' turu' yeturu', gunru'
ga gdxi'iru' 1za'ru' len gunru' ca' le nac dxi'a. 25 Cutur tu'ddb len ré'u la'gac bunéch.
Cutu ral-la' gunru' ca tun bundch na', san ral-la' utip ladxi'ru' turu' yeturu', len gunr-ru'
cni le rlé'iru' chzoa gdxin dza husdé' Xanru'.

26 Chqui' zéajlenru' runru' dul-la' téd ndnbé'ru' le nac gduté li, cutu ca' naga'n bi gac
cu'ru' lahué' Dios le ugta dul-1a'. 27 Nup tun cni, lu y6l-1a' radxi rdzébi quequé' ta'bozé!
dza gchugué' quequé' Dios, la'yazié' lu gui' gabil, 1€ na' uzégui'tecz nup ta'dd'baga’ Dios.
28 Cati' buzéé' tsla'l zxba queé' Moisés bonni', guludoddé' 1&' chqui' glun Ina' lau qui
le bené' chop tsonn bunach, ati' nutu nu buechi' ladxi' bonni' na'. 2° Na'a, gbaga'ré'
ca' zxguia' bonni' uzgé' tsla'l Zxi'né' Dios, len uzdé' tsla'l ca' xchoné' run tsutsu didza'
ruca'n tsahui', le rutn ré'u dxi'a. Nu bonni' guné' cni uca'né' ca'z Dios B6' La'y, Nu ruza!
ladxi' queéru' le rquiniru'. 39 Cni gac, le ninbé'ru'-né' Dios, Nu gna: “Quia' neda' naqui
yol-la' ruzi' la. Neda' ubi'a quegac bundch, rné' Xanru'.” Lézca' cni gné': “Xanru' cuequi
xbeyné' bunach queé'.” 31 Ral-la' gadxi gdzdbi nu ral-la' si' zxguia' lu né'é Dios ban.

32 Gul-tsajnéy dza chguladdd cati' ni' zi'a bdxin queéli' yen{', ati' bia' blenli' zian le
gulusaca' zi'é 1bi'ili'. 33 Gululidz ditj Ibi'ili' bunéch, len guludxia lbi'ili' d6' lahui' laugac
bunéch, ati' benli' tsazxdn ca' nup gulazaca' gulagui'i cni. 34 Cni guc, le buechi' 1adxi'li'
nup nadzungac lidx guia, len lu y6l-la' rudziji queéli' bia' blenli' nup gulabij lidxli' yugu'
le guta' queéli'. Cni benli' le ndzili' naqui queéli' le nacr dxi'a len le zoatecz ni' yehua'
yubd. 35Na'a, cutu uca'nli' 1€ na' runli' 16z, le naché' tu le zx6n ubi'é queéli' Dios. 3¢ Run
bayudx cozli' zxon ladxi', quié cati' chbenli' ca ré'nné' Dios, si'li' le gzxi' lu né'é gunné'
queéli', ca na' naytj lu guich la'y, ca gné' Dios, rna:
37Yett chi'idau'z
Gdxiné' Bonni' na' ral-la' guidé',

Len cutu ca' tseyné'.

38 Ni'r nu nac tsahui' lahua' neda’,

Uld nuna' le rejlé' neda'.

Chqui' hueycj td'baga' neda',

Cutur gdzag ladxa'a 1&'.

39Na'a, ré'uni, cutu nacru' ca nup tu'huéycj ta'da'baga' Dios len la'nit, san réjlé'ru' Cristo
len nadél-li'ru' yol-la' rusla.

11

Ca nac yél-la' rejlé' queéru’ Dios

1 Na'a, le réjlé'ru' Dios, nac 16z queéru' si'ru' le runru' 16z ati' nac bé' le curlé'iru'.
2 Cni gulayejlé'é Dios xuz xtau'ru', ati' qui 1€ ni na' naytj lu guich la'y ca guc quequé',
rna: “Gulurujé' dxi'a lahué' Dios.”

3 Le réjlé'ru' Dios, raquibe'iru' bené' yodzlyt ni Lé' len didza' bé'zé'. Lézca' cni, cati'
bené' Dios yagu'té le rlé'iru', buguné' dxin le cutu zuini.

4 Le gyejlé'é Dios Abel, glu'é lahué' Dios ron queéba' boa' bédxdau', tu le nactér Isaca'
cale glu'é lahué' Dios Cain, len qui 1€ ni na' Dios bené' Ina' lau queé' Abel na', gné' naqué'
tsahui', len bené' bala'n € na' glu'é lahué'. Zal-la' chnatié' Abel na', ga rdxinté na'a dza,
nac tsca ru'é didza', le gyejlé'é Dios.

5Le gyejlé'é Dios Enoc, gd6dé' ni' yehua' yubd len cutu ca' gutié', ati' cutur nu budzoli
16", le buché'é 18" Dios, ati' naytj lu guich la'y ca nac queé', rna: “Zi'al ca buché'é 18! Dios,
bené' Enoc le rdzag ladxé'é Dios.” ¢ Na'a, chqui' cutu réjlé'ru' Dios, cutu gac gunru' le
rdzag ladxé'é L&', ati' quié gbiga'ru' gal-la' ga zoé' Dios, run bayudx tséjlé'ru' zoaczé' L€',
len rubi'é qui nu rui' ladxi' Lé'".

7 Cati' ni' Dios buzéjni'né' Noé ca ral-la' lac le cutu rdquini Noé na', le gyejlé'é Dios
Noé, bené' ca rna xtidzé'é Dios len bup'é"é barco zxon na' nazi' lei Arca, ati' 18'i barco na'
gululd bunéch di'a dza queé' Noé. Le gyejlé'é Dios Noé, bené' ga nac bé' narugu quegac
bunéch yodzlyd, len bdél-li'né' guqué' tsahui' lahué' Dios, le ta'del-1i' nup ta'yejlé' Lé'.

8 Cati' ni' Dios bulidzé' Abraham, le gyejlé'é L&' Abraham, bené' ca rna xtidzé'é Dios
len buzé'é ladzé' quié tsijé' latj ni' ral-la' si'é ca tu le gaqui tsaz queé', ati' brujé' ladzé'
zal-la' cutu nézné' gazx ni' ral-la' tsijé'. o Le gyejlé'é Dios Abraham, guqué' ca tu bénni'
zi'tu', gzoé' luyt na' Dios gzxi' lu né'é gunné' queé'. Gzoé' lu yu'u lari'dau’, len la' tuz ca
gluné' Isaac len Jacob, zxi'n xsoé' Abraham, nup ni' gzxi' lu né'é Dios unddzjé' quequé'
16 na' gzxi' lu né'é gunné' queé' Abraham. 10 Cni bené' Abraham, le bené' 16z gdél-li'né'
y6dz na' zoa tsaz xlibi z6'6 qui, le nuzéé' Dios xlibi z6'6 qui, len glu'é ga na' zoé' Léczé'.

11 1€zca' cni Sara, zal-la' chnacnu ngul huddx, gyéjlé'nu Dios, ati' L&' bé'é queénu
y6l-la' huac buzoanu-bi' bi'idau'. Buzoanu-bi' bi'i bonni'dau' zal-la' chgdéd iz queénu,
le gyéjlé'nu Dios guné' ca rna xtidzé'é na' gzxi' lu né'é queénu. 12 Qui 1é ni na', zal-la'
chbgultsqué' Abraham, gulacua'bi' ziantérbi' zxi'n xsoé', glacbi' tsca ré'ba’ bolj luzxba,
len tsca r6' yuzx ra' nis zx6n, nutu nu gac uldb leygac.

13Y{gu'té bonni' ni glatié' len cutu gulazi'é 1€ na' gzxi' lu né'é Dios unddzjé' quequé',
san gulayejlé'é Dios, len zi'tu' zi'tu'z gulalé'iné' 1€ na' ral-la' la'zi'é. Gulayejlé'é Dios, len
gluné' Ina' lau qui lé ni. Cni guc, gululu'é nacqué' ca bonni' zi'tu' len bonni' ta'dazé!
yodzlyt ni. 14 Bonni' tu'é cni didza', tu'lu'é ta'guiljé' tu latj gac ladzqué'. 15> La'naru!
gulaza' ladxi'qué' cni qui luyd ga ni' gularujé', le nacté ludzélné' nacx husjqué' ni', 16san
gulaza' ladxi'qué' qui luyd na' nacr dxi'a, le zoa yehua' yubd. Qui 1€ ni na' cutu rutui'né'
Dios cati' ta"é' naqué' Dios quequé', le chnupé'é quequé' tu yodz.

17 Le gyejlé'é Dios Abraham, cati' gzxi' bé'é &' Dios, budddé'-bi' lahué' Dios bi'i Isaac
queé' ca na' tu'dodé'-ba' lahué' Dios boa' bédx tu'dédcdé'-ba'. Gzoé' sina' Abraham
udodeé'’-bi' lahué' Dios bi'i bonni' zi'al queé' na' zal-1a' nacbi' bi'i na' gzxi' lu né'é Dios
gunné' queé'. 18 Cni bené' zal-la' gudxé' 1é' Dios, gné": “Lu na'bi' bi'i Isaac quiu'
gchisgaca'-bi' zxi'n xsu'.” 19 Cni bené' Abraham, le giiquibe'iné' napé' Dios y6l-la' huac
uspané'-bi' lu y6l-la' gut, ati' ca tu le run Isaqui', huac gnaru' buzi'é-bi' lu y6l-la' gut
zal-la' cutu gutbi'.

20Le gyejlé'é Dios Isaac, gnabné' Dios gun la'yé'-bi' bi'i Jacob lenca' bi'i Esati ca nacgac
le luzi'bi' xbey dza zi'a za'. 2! Le gyejlé'é Dios Jacob, cati' ni' chzoa gatié' gnabné' Dios
gun la'yé'-bi' tu tubi' zxi'né'José, ati' gyij ladxé'é Dios, ni' nayechué' lu xuyag queé'. 22Le
gyejlé'é Dios José, cati' ni' chzoa gatié', bé'é didza' qui dza na' la'rujé' luyt Egipto zxi'n
xs0é' Israel, ati' gna bé'é ca ral-la' lu'é dxit queé' luyti ga na' tsajcu'é.

23 Le gulayejlé'é Dios, cati' guljbi' bi'idau' Moisés, gulucaché'é-bi' xuz xna'bi' gdu
ca tsonn beo', le gulalé'iné' nacbi' lach bi'i bdnni'dau' na', len cutu gladdxiné' bonni'
rna bé'iné' bunach Egipto, bénni' na' gna bé'é ludédcdé'-bi' bi'i bénni'dau’ na'. 24 Le
gyéjlé'bi' Dios Moisés, cati' gzxonbi!, cutur bé'bi' latj nu uzda 1ébi' bi'i bonni' queénu
ngul zxi'né' Faradn, bénni' na' rna bé'iné' bunach Egipto. 25 Cni benbi' le giquibi' nacr
dxi'a nu usaca' zi' [ébi' tsazx6n len bunach queé' Dios ca uzi'bi' xbey tu chi'z yugu' le tu'z{'
xbey nup tun dul-la'. 26 Gaquibi' nacr Isaca' nu ulidz ditj 1ébi', ca na' guc queé' Cristo,
ca gdél-li'bi' yugu' yol-la' tsahui' quegac bunach Egipto, le gza' ladxi'bi' ca nac le ubi'é
queébi' Dios. 27 Gdod ni', le gyejlé'é Dios Moisés, brujé' luyd Egipto, len cutu gudxing'
yol-la' rley queé' bonni' rna bé'iné' bunach Egipto, ati' bia' blené' ca run nu rle'i Dios,
Nu na' curlé'iru'.

28 Le gyejlé'é Dios Moisés, bené' Lni Pascua ca gna bé'iné' 1é' Dios, len buchijé' ron gap
nu ryaz lidxqué', cui gdédi zxi'nqué' nu na' ral-1a' usnit yugu' bi'i bonni' zi'al quegac
bunéch Egipto. 2° Le gulayejlé'é Dios, guladodé' bonni' Israel luyt bidx gatsj lahui'l nis
zx6n nazi' lei Nis Xna. Cati' glé'nné' la'd6dé' ca' ni' bonni' Egipto, gulayépiné' nis.

30 Le gulayejlé'é Dios, cati' budx guladédé' bonni' Israel gdu zbi'il yodz Jericéd yugu!'
dza gdu gadx dza, gulaguindj z6'6 tun chi'i y6dz na'. 31 Le gyéjlé'nu Dios Rahab, ngul
rui'nu latj bunéch, cutu gutnu tsazxdn len bunach Jericé na' cugltin ca rna xtidzé'é Dios,
le bennu ba la'n bonni' Israel na' duytlanqué' le raclen bundach Jericé.

32 ;Bizxar ral-la' gnia'? Ryadzj latj gu'a didza' ca gluné' Gededn, len Barac, len Sansén,
lenJefté, len David, len Samuel lenca' bonni' glu'é didza' uldz queé' Dios. 33 Le gulayejlé'é
Dios, guluxicjé' zian y6dz zxon, len gluné' le nac tsahui', ati' guladél-li'né' yugu' le gzxi'
lu né'é Dios unddzjé' quequé'. Guluseyjé' ri'acba' bédx guixi'. 34 Gululé' yugu' lu gui'
zx6n. Gularujé' lu na'gac nup ludédi lequé' len guia tuchi'. Dios buné' lequé' tsutsu cati'
ni' gulacuidi'né', ati' guluhudaqué' ca' tsutsu lu gdil-1. Gululagué' bonni' rjaqué' gdil-1
guizx yu quequé' bonni' gza'a. 35 Yugu' ngul dza ni' guluzi'nu bi'i qui queécnu nubancbi'
lu yol-la' gut.

Yela'qué' bonni' ni' glatié' lu na'qué' bonni' ni' gulusaca' zi'é lequé', len le cutu
glé'nné' luca'né' Dios, cutu gulazi'é latj nu usan lequé', quié la'dél-li'né' yol-la' ruban
lu yol-la' gut, 1€ na' glaquiné' nactér dxi'a. 3¢ Yela'qué' bia' blenqué' yol-la' rutitj len
zxguia' qui gba'y, ati' guladzuné' lidx guia, ndga'qué' du guia. 37 Gululadxi' la'qué' guidj
bundch, len gulach6zé'é yela'qué'. Gulazi' bé' lequé', len guludoddé' la'qué' len guia
tuchi'. Guladdé' na'l ni'l, nacuqué' guid zxacba' bé'cu' zxila' len chivo. Glaqué' yechi'
len gulazaca' gulagui'é, ati' guludxia lequé' d6' bunach. 38 Cni glaqué' bonni' na', ati'
cutu glac Isaca' bunach y6dzlyd ni luzi' xbeyqué'. Guladazé' lu latj ca'zlen yugu' lu gui'a,
ati' gulacua'zé' yugu' bloj len yugu' yeru luyt. 3° Yligu'té gulurujé' dxi'a lahué' Dios le
gulayejle éLé', zal-la' cutu gulazi'é luyd ni gzxi' lu né'é Dios unddzjé' quequé'. 40 Cni guc,
le nupé'é queéru' Dios tu le nacr dxi'a quié cati' uné' lequé' gdu, ré'u ni gunru' tsazxdn
lequé'.

12

Ral-la' uyuru'-né' Cristo

1 Qui lé ni na', 1ézca' ré'u, le nacud' gdu zbi'il ga ni zoaru' ziantér nup tun Ina' lau
ca ta'yejlé' Dios, ral-la' uca'nru' ytigu'té le cunéac le nac ca tu le nac zi'i nua'ru', lenca'
yligu'té dul-la' ta'zon ré'u, ati' lu y6l-la' rbéz zxon ladxi' queéry!, ral-la' gunru' xching'
Dios, le nac tsca xiti'ru' lu huitj le zoa lauru'. 2Ral-la' uyuru'-né' Jesus, Nu na' run ga gac
tséjlé'ru’ Dios len Nu run ga rac gdu yol-la' rejlé' queéru' Lé'. Jesus gzxaca' gdi'é 1€'i yag
cruz, len bia' blené' yol-1a' rutui'i qui, le gu'nné' gdél-li'né' yol-la' rudziji na' uzi'é xbey,
ati' yajchd'é cuit 1€'é yubél Dios, ga ni' ro'é rna bé'é.

3Gul-yté' Jesus, cana' gzxaca' gdi'é le gulusaca' zi'é Lé' bonni' dul-1a', cui geuidi'li' len
cui gac chop ladxi'li'. 4 Ga rdxinté na'a dza, cutu ca' bia' blenli' ga gdxinté nu gun lbi'ili'
hué' le rdd'baga'li' le nac dul-la'. > Nazx ca' chgul ladxi'li' [é na' ruzéjni'né' 1bi'ili' Dios,
nacli' ca yugu' zxi'nczé', le naytj lu guich, rné":
Zxi'na', cutu uzd' tsla'l le guné' Xanu',
Usédi uzéjni'né' li',
Len cutu huda ladxu'u cati' gut quiné' li'.
6 Xanru' rut rguiné' nu nadxi'iné',
Len rusédi ruzéjni'né' ylgu'té nup nazi' lu né'é lac zxi'nczé'.
7Ral-la' gua' glenli' le gut quiné' Ibi'ili' Dios, le runé' Dios cni queéli' tsca nacli' zxi'nczé'.
Cutu ca' zoabi' tubi' bi'idau' cutu gut quiné'-bi' xuzbi'. 8 Na'a, chqui' cutu rut rguiné'
Ibi'ili' Dios ca na' runé' quegac ydgu'té zxi'nczé', ni'r nacli' ca yugu' bi'i lagu', len cutu
nacli' gdu zxi'né' Dios. 9 Yetti ca', cati' ni' nacru' bi'idau', gulacu'é xuz xna'ru' luyud ni, glut

gulaguiné' ré'u, san runru' lequé' ba la'n. Ca' nac, ral-la' gunr-ru' ca rna xtidzé'é Xuzru'
zoé' yehua' yubd quié soaru' gbanru'. 10 Yugu' xuz xna'ru', tu chi'z glut gulaguiné' ré'u
tsca le glaquizné' nac dxi'a, san cati' rut rguiné' ré'u Dios, nac quié gac tu le uzi'ru' xbey,
gacru' gdu la'y ca nacczé' Lé'. 1 Le nacté cutu nald' lahui na'a le uzi'ru' xbey qui le rut
rguiné' ré'u, san run ga ruhui'niru'. Chqui' giii'ru' latj usédi ré'u le rut rguiné' ré'u, gun
ga cozru' dxi'adau' len ga gacru' tsahui'.

Soa banddx queéru’ chqui' cutu uzé nagru’ chi'é Dios

12Qui 1€ ni na' gul-in tsutsu na'li' rajxdqui'gac, lenca' zxibli' ta'zxiz, quié gdip ladxi'li'
gunli' le nac dxi'a. 13 Gul-zéa tu n6z tsahui', cui gunli' ga ucd'n n6z na' nu rcuidi' ladxi',
san gul-gin ga hudac ladxi' nu na'.

14 Gul-giif' [adxi'li' c6zlenli' dxi'a ytigu'té bunach, len gacli' quizi queé' Dios, le chqui'
cugunli' cni, cutu gac glé'ili'-né' Xanru'. 15 Gul-gin chi'i cuinli' cui soa nu ucéd'n le ruza'
ladxé'é queéru' Dios, len cui soa nu gac ca tu guixi' sla', cui utsd' 1bi'ili', len cui gun ga
cugacli' tsahui' zianli' Ibi'ili'. 16 Gul-giin chi'i cuinli' cui gun le cunéc o le cunéc tsahui'
nu dzag Ibi'ili', ca na' bené' Esat, bonni' ni', quié si'é tu le gdguzé' béti'é le dé lu né's
le naqué' bi'i bénni' zi'al queé' xuzé'. 17 Chndziczli' ca na' guc queé' Esati gdod ni' cati'
gu'nné' gdél-li'né' le gnabné' Dios xuzé' quié gac dxi'a queé'. Buzeché' queé' xuzé' ati'
cutu guta' latj ubi'i ladxé'é Esati na' zal-la' gdilj ladxé'€ lei len y6l-1a' rbodx queé'.

18 Ca rac queéli' cutu nac ca guc quequé' bonni' Israel, gulabigué'é gal-la' ga zoa tu
gui'a le gac nu can, ati' gyegui gui'a ni', len boac chul lahui' dza le gré' bdaj gasj, len
gyeycj bs' bdunu'. 1° Gulayénné' ta'bddx trompeta, lenca' chi'é Dios Nu bé' didza'. Cati'
gulayonné' 1€ ni, glata'yué' lahué' Moisés cutur giii'lené' lequé' didza' Dios. 20 Cni gluné'
le cutu guc gua' glenqué' 1€ na' gna bé'iné' lequé' Dios, gné": “Chqui' tsajlibba' gui'a ni
tuba' béa' guixi'dau'z, ral-la' luladxé'-ba' guidj, o ludédé'-ba' yag tuchi'.” 21 Szxdnitér
ben gadxi lequé' 1€ na' gulalé'iné', ati' Moisés gné'": “Radxi rdzobda' len rzxiztsca'.”

22Na'a, lbi'ili' ral-la' gadxitérli' le rbiga'li' gal-la' tu lu gui'a nazi' lei Sidn, len ga zoa
y6dz queé' Dios ban, le naz{' lei Jerusalén qui yehua' yuba, ga na' nacu'é gbaz la'y guizx
yu queé' Dios. 23 Rbiga'li' gal-la' ga ni' nudubgac lahué' Dios zxi'nczé', nup na' nayujgac
lagac lu guich ni' yehua' yub4, lenca' ga zoé' Dios Nu rbequi xbey ytigu'té bunach, len
ga na' nacud' bd' glacczé' bonni' tsahui', Dios buné' lequé' dxi'a. 24 Rbiga'li' ca' ga zoé'
Jesus, Nu ben tsutsu didza' cub na' rucd'n tsahui', lenca' ga nagu'é rén queé' Jesus le run
ga runit lahué' ré'u Dios, ron na' run le nacr dxi'a ca le ben xchéné' Abel, le ben ga nu
gchugué' qui Dios.

25 Qui 1€ ni na', gul-gtn chi'i cuinli' cui td'baga'li' Nu na' rui' didza'. Cutu ca' gululd
nup ni' gulada'baga' nu na' bulidz lequé' luyt ni. Nazxgar ré'u, cutu ca' ularu' chqui'
téd'baga'ru' Nu na' rulidz ré'u, zoé' yehua' yuba. 26 Dza ni' gzxiz luyt ni le byon chi'é Dios,
san na'a chgzxi' lu né'é, gné': “Yetu lzuz, len clégz luyt uxizia', san luzxbd ca' uxizia'.”
27 Cati' ni' rné": “Yett lzuz”, 1€ ni ruluf'i ré'u ral-1a' gdua le gac la'zxiz, 1€ na' ro' yodzlyt
ni, ati' lugd'n le cugac la'zxiz, 1€ na' ro' yehua' yuba. 28 Qui 1€ ni na', le ral-la' gdél-li'ru'
tu latj ga gna bé'ru!, le cugzxiz, guiéru'-né' Dios: “Xclenu'”, ati' lu y6l-1a' ba'a ladxi' len
lu yol-la' radxi Lé' tsej ladxi'ru' Lé' ca na' rdzag ladxé'é Lé', 29 le naqué' Dios queéru' ca
tu gui' rusnit le cunac gdu dxi'a.

13

Le ral-la’ gunru' le rdzag ladxé'é Dios
1Ral-la' gdxi'iteczli' 1za'li" tuli' yetuli'. 2 Gul-tsajnéy ral-la' uzoali' lidxli' nu gdxin ga
zoali'. Cati' glun cni la'gac bunach, gulucu'é lidxqué' gbaz la'y queé' Dios, zal-1a' cutu
glaquibe'iné' nacqué' gbaz la'y.



Hebreos 13:3 322 Hebreos 13:25

3 Gul-tsajnéy nup nadzungac lidx guia tsca nunli' tsazxdn lequé', nadzunli' ca' lidx
guia. Gul-giif' [adxi'li' bonni' ta'bia ladxi'gac lequé' bunach, tsca lbi'ili' rzaca' rgui'lenli’
tsazxdn lequé'.

4 Ral-la' gunli' ba la'n ydl-la' nutsdg na', ati' lu yol-la' ba'a ladxi' queé' ral-la'
séalené'-nu ngul queé' bonni', le gchugué' Dios quegac nup tun le cunéc len nup ta'guits;
zxba qui yol-la' nutsdg na'.

5 Cutu bi uhuidi'li', san gul-dzag ladxi'li' tsca le dé queéli' na'a, le chgné' Dios: “Gatga
uca'na' li', len cutu ubfij ladxa'a li'.” ¢ Cni nac, huac gnaru' gdu ladxi'ru' 1€ na' rna:
Xanru' naqué' Nu raclen neda'.

Cutur gadxida' bi gun quia' bunach.
7 Gul-tsajnéy yugu' bonni' tu'ytaé' 1bi'ili', nup na' tu'sédi lbi'ili' xtidzé'é Dios. Gul-yu ca
nadél-li'qué', len gul-gin ca tuné' lu yo6l-la' rejlé' quequé' Dios.

8 Tuz ca naqué' Jesucristo, nij, len na'a, len tsalzd. ° Cutu giii'li' latj gché'gac Ibi'ili' ga
yubl yugu' zxba gza'a len zxba nadza'. Nac dxi'a gunli' tsutsu icj ladxi'dau'li' ca nac le
ruzd' ladxé'é queéli' Dios, len clég ca nacgac zxba qui le ri'j rdguru’, 1€ na' cutu luz{' xbey
nup tui' ladxi'gac leygac.

10 Zoa queéru' tu bcugu la'y, le cutu luzi' xbey nup tun dxin qui didza' rucd'n tsahui'
bla' zi'al. 11 Bxuz blau qui yu'u la'y na' glu'é xchoncba' béa' bédx lu latj nactér la'y ni'a
qui dul-la', san guluzégui'é béla' ca'z quecba' ga nac ni'l ra' yodz. 12 Lézca' cni gzxaca'
gdi'é Jesus ni'l ra' yodz quié buné' bunach dxi'a len ron queéczé'. 13 Tsajta'aru'-né' Jesus,
zal-la' la'bfj ré'u lu yodz bunéch, len si'ru' tsazxdn len Lé' 1é na' gululidz ditj L&' bunach.
14 Cutu zoa queéru' yodzlyt ni tu yodz zoa tsaz, san rguiljru' 1€ na' zi'a za'. 15> Qui 1é ni
na', ral-1a' ci'teczru'-né' Dios yol-la' ba, ugunru' dxin 1é' Jesucristo. Y6l-la' ba na' nac ca
tu le rgu'ru' lahué' Dios. Ru'a cuinru' guiéru'-né' Dios xclenu' ni'a qui le naqué'. 16 Cutu
gal ladxi'li' gunli' le nac dxi'a len gaclenli' 1za'li' tuli' yetuli', le nac 1é ni ca tu le rgu'ru'
lahué' Dios le rdzag ladxé'é Lé'.

17 Gul-gtin ca rna xtidza'qué' bdchi'ru' tu'yté' Ibi'ili', len gul-giif' latj la'nd bé'ing'
Ibi'ili', le tun chi'é icj ladxi'dau'li', ca tunqué' bonni' ral-la' la'guixjo'é lahué' Dios le
nunqué'. Gul-gin cni quié luné' dxin na' lu y6l-la' rudziji quequé' len clég lu ydl-la'
rsébi ladxi' quequé', le cutu ca' uzi'li' xbey dxin na' luné' lu y6l-la' rsébi ladxi' quequé'.

18 Gul-lidzé' Dios, gnabili'-né' gaclené' netu!, le runtu' 16z soa dxi icj ladxi'dau'tu’,
cutu uxds netu', len rui' ladxi'tu’ guntecztu' le nac dxi'a. 1° Le nacr blau, rata'yua' lauli'
gnabili'-né' Dios ugu'é neda' tu nz udxina' queéli' baydnr.

Dios uzd' ladxé'é queéru' le gaclen ré'u

20 Na'a, rndbitu'-né' Dios, Nu run ga rac dxi'a queéru' len Nu buspdn Xanru' Jesucristo
lu yol-la' gut, Nu na' nac Bénni' Blau Uyd Bé'cu' Zxila', le bulaljé' rén queé' le run
tsutsu didza' rucad'n tsahui', le zoa tsaz, 21 rnabitu'-né' guné' ga gacli' gdu, quié gac gunli'
yagu'té dxin dxi'a, len gunli' ca ré'nné' Lé', ati' guné' queéli' le rdzag ladxé'é Lé', le
naquili' queé' Jesucristo. Queé' Cristo gactecz yol-la' ba. Ca' gac.

22 Rata'yua' lauli', bochi' lza'adau!, giii' 1adxi'li' didza' ni ruzejni'i 1bi'ili', le nac
lati'dau'z 1é ni ruzuja' queéli' lu guich. 23 Ral-la' gndzili' chburujbi' lidx guia bi'i Timoteo,
bi'i bchi'ru'dau', ati' chqui' gdxintébi' quia' ni, gunbi' neda' tsazxén duyutu' lbi'ili'.

24 Gul-gap Dios bdchi'ru' tu'yté' Ibi'ili', lenca' ytigu'té bunach nubijé' quizi queé' Dios.
Tu'gap lbi'ili' Dios bunéch ta'yejlé' Cristo nacua' luyd Italia.

25 Dios uza' ladxé'é queéli' yagu'téli'. Ca' gac.

LE BUZUJE' LU GUICH SANTIAGO

Santiago rugapé' Dios bonni' judio ta'dé'é Cristo
1 Neda', Santiago, naca' huen dxin queé' Dios lenca' queé' Xanru' Jesucristo. Rugapa'
Dios lbi'ili', nacli' idxinnu c6' di'a dza quegac bunach Israel, néslasli' gdu y6dzlyt ni.

Y6l-la' rejni'i runné' queéru’ Dios

2Bochi' 1za'adau', cati' gac bi gac queéli' le si' bé' Ibi'ili', ral-la' udzijili' gdu ladxi'li'
3le ndziczli', cati' bi rac queéli' le rzi' bé' Ibi'ili' ca réjlé'li' Cristo, 1€ ni rusédi Ibi'ili' cozli'
zx0n ladxi'. 4 Gul-giif' ladxi'li' gac gdu yol-la' zx6n ladxi' queéli', quié udx gacli' bonni'
ta'yejni'i, len cutu bi yadzj queéli' ca nacgac lé ni.

5Chqui' zoa ladj Ibi'ili' nu curéjni'ni, ral-la' gnab lahué' Dios nu na', ati' Dioscz gunné'
qui yol-1a' rejni'i, le runddzjé' szxoni quegac yugu'té bundch, len cutu ca' rgacczné'
gunné' queéru'. ¢ Na'a, nu bi rnab lahué' Dios, run bayudx tsejlé' Lé', len cugac chop
ladxi'. Nu rac chop ladxi', rac qui ca rac qui bdxina' qui nis zxon cati' ruté lei bé', ruzéaj
lei bo' na'l ni'l. 7 Nu nac cni cutu ral-la' gun 16z si' bi unddzjé' Xanru'. & Bénni' na' reaj
bo' ladxi'dau'hué' cutu rdzolné' nacl guné'.

9 Chqui' zo&' bonni' bochi'ru' rejlé'é Cristo, len naqué' cuidi'z yédzlytd ni, ral-la'
udzijné' le chnadél-li'né' naqué' blau lahué' Dios. 19B6nni' bdchi'ru' na' dé yél-la' tsahui'
queé' ral-la' udzijné' cati' runé' Dios ga cutur ruzxoni ladxé'é 1é na' dé queé'. Nu ruzxoni
ladxi' yol-la' tsahui' qui, gac qui nu na' ca rac qui xyiji guixi'dau', la' rd6dté qui. 1! Cni
nac, le gac qui nu na' ca rac qui xyiji guixi'dau' na' cati' rlen gbidz rudza'atsca, la' rbidxté
guixi' na' ati' rguindj xyiji, len rnit y6l-la' lach qui. Lézca' cni gac queé' bénni' dé yol-1a'
tsahui' queé', nitié' tsal ni' runé' dxin rguiljé' yol-la' tsahui' na'.

Le ta'z(" bé' ré'u

12Bjca' ba bonni' na' rua' rlené' le rzi' bé' 1&'. Cati' chburujé' dxi'a, gdél-li'né' yol-la'
na'ban gdu, ca na' rdel-li' nu nutsa' lu huitj, nu rdel-li' tu bregui' y6j. Gdél-li'né' bonni'
na' y6l-la' na'ban gdu na' gzxi' lu né'é Dios unddzjé' quegac nup nadxi'igac Lé'. 13 Cati'
bi rac queéru' le run ga gué'niru' gunru' le cundc, cutu ral-la' gnaru': “Dios rzi' bé'é ré'u
len le nac x6hui'.” Dios, nutu nu rzi' bé'é len le nac x6hui'. 14 Na'a, chqui' nu bi rac qui
le rzi' bé' lei le nac x6hui', nac le rzé ladxi' le cundc, ati' 1€ ni ben ga gu'ni gun le cunéc.
151¢ na' rzé ladxi'ru' le cundc run ga gunru' dul-la', len cati' chbudx benru' dul-la' na',
la' dul-la' na'z ruspaga' ré'u zxguia' gatru'.

16 Bochi' 1za'adau!, cutu si' ye'i 1a' cuinzli'. 17 Yagu'té le nac dxi'a len yugu'té le nac
gdu le ruzi'ru' xbey, za' zaca' xtsa'l, r-ruj ga zoé' Xuzru' Dios, Nu ben le ta'yép y&s luzxbd,
le tu'tsa' cuingac, san L&' cutu rutsa' cuiné' len cutu rutsé'é ca runé', rinnteczé' queéru’
le nac dxi'a. 18 Ca ré'nczné' Dios, bené' ga nacru' bunach cub queé'. Buguné' dxin didza'
queé' le nac gduté li, quié gacru' ca tu glap zi'al queé' ladj ytigu'té nup na' benczé' Dios.

Le rej lddxi'ru'-né' Dios le nac gdu

19.Qui 1é ni na' répa' Ibi'ili', bochi' Iza'adau’, yigu'téli' ral-la' soali' sina' yonili', san
cutu ral-la' gnétézli' len cutu léytézli'. 20 Nu na' rleytéz cutu run le nac tsahui' lahué'
Dios. 21Qui 1€ nina', gul-cd'n yigu'té le cundc, len yigu'té le zian le cundc tsahui', ati' lu
yol-la' nox;j ladxi' gul-si' lu na'li' didza' na' chnayaz icj ladxi'dau'li', le huac gun ga ulali'
didza' ni.

22 Na'a, gul-gtin ca rna didza' ni, len clég tsajzéz nagli'. Chqui' yonizli' didza' ni, la'
cuinzli' si' yé'ili'. 23 Nu ry6niz didza' ni len cutu run ca rna, nu ni nac ca bénni' ruydé'
lahué' lu guia dxili, 24 1e ruyd cuiné' len zhugjé', ati' la' ralté ladxé'é ca rné'é. 25Na'a, nu

cutu ral ladxi' le ryoni, san rui' ladxi' zxba queé' Dios le nac gdu len le gac gun ga ularu',
ati' tsutsu uga'n, len guntecz ca rna bé' zxba na', gac bica' ba nu ni ca nac yugu'té le run.

26 Chqui' nu bonni' ladj 1bi'ili' raquiné' nac dxi'a ca rej ladxé'é Dios, san cutu run chi'é
ludxé'é cui gnézé' ca', bonni' ni rzi' yé'iné' la' cuinzé' ati' cutu rdzag ladxé'é Dios ca
rej ladxé'é L&' bonni' na'. 27 Le rej ladxi'ru'-né' Dios, le nac gdu len le nac dxi'a, nac
gaclengacru'-bi' bi'i uzébdau' lenca' gaclengacru'-nu ngul uzéb, cati' ta'zaca' ta'gui'i nup
na', len cui gutsa'ru' le cundc rac y6dzlyt ni.

2

Tuz ca ral-la’ gunru' bundch ba la'n

1B6chi' 1za'adau', chqui' réjlé'li' Xanru' Jesucristo, Nu nactér blau, cutu ral-la' utsa'li'
ca gunli' ba la'n tu tu bundch. 2 Chqui' tsazié' bonni' ga na' nudubli', nagu'é xbonni' né'é
le ndquini oro, len nacué' lari' zaqui'tsqui, ati' tsazié' ca' bonni' yéchi'dau', nacué' lari'
ca'z, 3len chqui' gunli' ba la'n bénni' na' nacué' lari' zaqui'tsqui, len guiéli'-né": “Gré'len
ré'u gani nac dxi'a”, san guiéli' bonni' yéchi'dau' na'": “Na'z gzui”, o guiéli'-né': “Grd' lyu
ni”, 4 chqui' cni runli', rutsa'li' ca runli' ba la'n tu tu 1za'li', len run cuinli' ca nu rbequi
xbey 1zé'i, ati' cutu nac dxi'a ca rza' ladxi'li'.

5Bochi' 1za'adau’, gul-z€ nagli' 16 ni. Dios gréczé' yugu' bonni', taqui bunéch yédzlyt
ni nacqué' yechi', quié la'dél-li'né' yol-la' tsahui' lahué' Lé' le ta'yejlé'é Cristo, len gata'
quequé' latj ga ni' rnabé'é Le'. Gata' quequé' 1€ na' gzxi' lu né'é Dios unodzjé' quegac nup
ta'dxi'i Lé'. 6 Lbi'ili' ruca'nli' ca'z bunach yechi' len runcli'-né' ba la'n bénni' dé y6l-la'
tsahui' quequé', ati' tu'saca' zi'é Ibi'ili' bonni' na' dé yol-la' tsahui' quequé', tu'guné'
Ibi'ili' dxin. Lézca' tu'dodé' Ibi'ili' lu na'qué' bonni' yalahui'. 7 Yugu' bonni' na' dé yol-la'
tsahui' quequé' ta'né zi'é ca' qui 1é' Jesucristo le nactér blau, len ca nac 1&' naz{' lali'
bunéch queé' Cristo.

8Dxi'arunli' chqui' runli' gdu ca rnabé' zxba blau, le naydj lu guich len rna cni: “Ral-la'
gdxi'inu' Iza'u ca nadxi'i cuinu'.” 9 Na'a, chqui' rutsa'li' ca runli' ba la'n tu tu bunéch,
runli' dul-1a', len nabaga'li' zxguia' lu zxba queé' Dios, le rguitsjli' zxba na'. 10 Chqui'
runé' bénni' gdu ca rna bé' zxba queé' Dios, san chqui' gchixiné' ca nac tuz le rna bé'
zxba na', chnabagué'é zxguia' qui gduté le rna bé' zxba na'. 11 Léczé' Dios gné': “Cutu
gunu' dul-1a' le rguitsj zxba qui y6l-1a' nutsdg na'”, len gné' ca': “Cutu gdéddu' bunach.”
Na'a, chqui' cutu runu' dul-la' le rguitsj zxba qui y6l-la' nutsdg na', san rudéddu' bunéch,
nabagu'u zxguia' qui gduté zxba queé' Dios. 12 Ca gnali' len ca gunli', ral-la' gunli' ca
ral-la' lun nup cuequi xbeyné' lequé' Dios ca rna bé' zxba na', le run ga ularu'. 13 Nup
cutu tu'huechi' 1adxi'gac 1za'gac, cuequi xbeyné' lequé' Dios ati' nutu nu huechi' ladxi'
]l)e.qu'é', san nup na' tu'huechi' ladxi'gac lza'gac lurdj dxi'a cati' cuequi xbeyné' lequé'

ios.
Le ral-la' gunru' le réjlé'ru’ Cristo

14 Bochi' 1za'adau!, cutu bi uzi'é xbey bonni' chqui' gné': “Réjlé'a Cristo”, san cutu
runé' le nac dxi'a. Cutu gac ulé' bonni' na' chqui' gnazé' rejlé'é Cristo. 15 Chqui' nacu'é
bochi' 1za'ru' ta'yejlé'é Cristo, len cutu dé le lacué', len cutu dé le lahué' ¢ ati' chqui'
tu nu dzag Ibi'ili' guiéz lequé': “Boaj lidxli' dx{'adau'; chbdlj bdz€'ili"”, san chqui' cutu
unddzj quequé' 16 na' ta'yadzjné', cutu ca' guclen lequé'. 17 Lézca' cni rac qui nu rnaz
rejlé' Cristo. Chqui' cutu run le nac bé' nac gdu ca rejlé' Lé', cutu nac Isaca' yol-1a' rejlé'
qui nu na'.

18 Nazx ca' guié' 1z€'é bonni': “Li' réjlé'zu' Cristo, ati' neda' runa' le nac dxi'a. Cutu
gac ului'inu' neda' réjlé'u Cristo chqui' cuzda le nac dxi'a runu'. Neda' ului'ida' li' réjlé'a
Cristo ni'a qui le nac dxi'a runa'.” 19 Li' réjlé'u tuzé' naqué' Dios. Nac dxi'a ca runu'.
Lézca' cni ta'yejlé' bo' xchui!, len ta'zxiztsca tadxi Lé'. 20 Li', bonni' cundzi. Ral-la’
gndzcznu' chqui' zoa nu rnazrejlé' Cristo, san cutu run le nac dxi'a, cutu nac Isaca' yol-1a'
rejlé' Lé' qui nu na'. 2! Nac bé' burujé' dxi'a xuzru' Abraham lahué' Dios ni'a qui 1€ na'

bené!, cati' ni' glu'é-bi' lahué' Dios bi'i Isaac queé'. Glu'é-bi' ca na' tun bunach ta'gd'u le
tu'zegui' lahué' Dios, zal-la' cutu buzégui'é-bi'. 22Na'a gac gndzili' ca guc queé' Abraham.
L€ na' bené' guc bé' gyejlé'é Dios. Qui 1€ ni na' nac bé' guc gdu ca gyejlé'é Dios ni'a qui
1€ na' bené'. 23 Cni guc 1é na' naytj lu guich la'y, rna: “Gyejlé'é Dios Abraham, ati' Dios
blé'ing' Ié na' bené' ca tu le ben ga béaqué' tsahui' Abraham.” Qui 1€ ni na' gzxi' 1&".
“Lzé'é Dios.”

24 Na'a, rlé'iczli' nac bé' rurujé' dxi'a bonni' ni'a qui le runé', len clégz le rejlé'é Dios.
25 ézca' cni guc queénu Rahab, ngul bé'nu latj bunach. Lézca' nac bé' burujnu dxi'ale zoa
tu le dxi'a bennu, 1é na' bennu cati' ni' bennu ba la'n yugu' bénni' uyulan, len giclennu
lequé' quié guluguel-16'é yhusjqué' néz yubl. 26 Ca na' rac qui gdu ca naya' nabinru!
chqui' cutu yu'u bé', chnat, 1ézca' cni nac qui le réjlé'ru' Cristo chqui' cutu nald' yol-la'
run qui, cutu nac Isaca'.

3
Yugu' le rna lidxi'ru’

1B6chi' lza'adau', cutu guntéz zian cuinli' nup tu'sédi bunach, le chndziczli' zi'tér
cuequi xbeyné' ré'u Dios, nulru' rusédiru’ bunach. 2 Ydgu'téru' runru' zian le rchixi
rniguiru'. Chqui' cutu rchixi rnigné' bénni' ca nac didza' ru'é, bénni' ni naqué' gdu
tsahui', len rac gna be'i cuiné' ca nac ydagu'té le runé'. 3 Cati' rgu'ru' guia ri'acba' boa'
quié gunru' ga lunba' ca ré'iru', rac gna bé'iru' lecba' gduté ca tunba'. 4 Gul-yt ca' ca rac
quegac barco. Zal-la' zx6ntér nac barco len szx6ni reycj bo' ruzéaj lei, cuidi'dau'z nac né'i
xyagui barco na' le ruzéycj rudx{'i barco quié tseaj gati'téz ga gué'nné' bonni' rusé'é lei.
5Lézca' cninac ludxi'ru'. Zal-la' cuidi'tér nac, ziantér le rna ludxi'ru' na'. Gul-yutsca' ca
run gui'. Zal-1a' gui'dau'z rbibru', gui'a sib huayegui. ¢ Lézca' nac ca tu gui' ludxi'ru' na'.
Yugu'té le cundc rac yodzlyud ni rna lddxi'ru', len le dzag gdu ca naya' nabinru' ladxi'ru'
na', qui lé ni na' run ga rac x6hui' gduté le nacru'. Rbequi gui' le rna ludxi'ru', le ruzegui'
ré'u ca nac yugu'té le runru', ati' le rna cni ludxi'ru' na', nac qui, tsca chnaguél-la'té gui'
le nabequi tu' x6hui'. 7 Yugu'téba' boa' guixi' ta'daba' luyt, len yugu' boéa' zoa xilcba', len
yugu'bda' ta'yj1é'ba' lyu, lenca' yagu'téba' béa' dzé'ba' lu nis zxdn, huac la'na be'i lecba!
bunéch luyd ni, 8 san nutu nu bonni' gac gna bé'iné' ludxé'é, le rna ladxi'ru' le cunéc len
cutu gac nu uzaga' xndzi, ati' ziantér le rna lidxi'ru' le nac ca tu le naché' ysl-la' gut.
9Len la' ludxi'ru' na'z rulidz tsdhui'ru'-né' Dios Xuz, len rulidz ditjcru'-né' ca' bonni',
bonni' na' bené' lequé' Dios ca nacczé' Lé'. 19Cni nac, len la' ri'azru' na' rulidz tsdhui'ru'
bunach len rulidz ditjru' bunach. Bochi' 1za'adau', cutu ral-1a' gac cni. 11 Cutu ca' ta'lén
nis zizid' len nis z6na' la' tuz ga ta'lén. 12 Bochi' 1za'adau', cutu gac cuia le rbia yag olivo
tu lu yag higo, len lézca' cni, cutu gac cuia le rbia yag higo na' tu lu Iba uva. Lézca' cni,
nitu ga rlen nis cutu gac 1a'lén nis zéna' len nis zizid'.

Y6l-la' rejni'i le nac gdu

13 Chqui' zoé' ladjli' bonni' raqué' szxoni len réjni'tsquiné', lu yol-la' noxj ladxi' queé!
ral-la' ulu'é naqué' cni ni'a qui le nac dxi'a runé'. 14Na'a, chqui' ruzxé'ili' 1za'li' len runli'
dxin quié la'gd'u 1bi'ili' y6l-la' ba bundch, cutu ral-la' gun ba zx6n cuinli' ca nac ydl-la'
rejni'i queéli'. Nu run cni rzi' yé', len rdd'baga' le nac gduté li. 15 Y6l-la' rejni'i cni cutu
nac le runédzjé' Dios, san qui yodzlyti ni nac, len qui bunach yédzlyd ni, len qui tu' x6hui'.
16 Bonni' tu'zxé'iné' 1za'qué' len té'mné' la'gi'u lequé' yol-la' ba bunéch, 1ézca' ta'dil-1
didzé'é len tuné' yugu'té le cunac. 17 Bonni' napqué' yol-la' rejni'i na' rundédzjé' Dios:
tuné' le nac gdu dxi'a,

len ta'bozé' dxi'adau’,
len nacqué' zxon ladxi',

len nacqué' noxj ladxi'.
Tu'huechi' ladxi'qué' bunéch,
len tuné' le nac dxi'a.

Tuz ca ta'bequi xbey lza'qué',
len cutu ta'bij bé'i 1za'qué'.
18 Nup tui' ladxi'gac la'bequi dxi le rac, ta'bdz dxi'adau', quié gac ca' dxi'a gduté le nacgac.

4

Nup tun zxén le nacud' yodzlyu

1;Bizx quié na' rdil-li' len rac didza' bizxj queéli'? Rac cni queéli' le rzé ladxi'li' zian
le rzé ladxi'li" tu tuli', len qui 1€ ni na' rdil-lenli' 1za'li'. 2 Zian le ruhuidi'li' len le cutu
rzi'li' lei, qui 1& ni na' rudddili' bunach. Ruzxé'ili' le dé qui Iza'li', len le cutu rdél-li'li' lei,
qui 1& ni na' rzu rbé'li' len rdil-li'. Cutu rata' queéli' le ré'ili', le cutu rnabli' lei lahué'
Dios. 3 Zal-la' zoa bi rnabli', cutu bi rzi'li', le cutu nac dxi'a ca rnabli', le rémili' 1é na'
rnabli' quié ugunli' lei dxin ca dzagz ladxi'li". 4 Lbi'ili', bunach nusanli'-né' Dios, ;naru'
cu ndzili' chqui' runli' zxén le nacud' yédzlyt ni, chnuhudacli' ca nu curle'i Dios dxi'a?
NGti'téz nu ré'ni gun zx6n le nacud' yodzlyd ni, nuhudac ca nu curle'i Dios dxi'a. 5 Cutu
rnaz ca' le naytj lu guich la'y, rna: “Dios rsolé'é queéru' Dios B6' La'y, Nu zoalen ré'u,
ati' L&' nadxi'iné' ré'u len rudil-li'né' ré'u chqui' rusanru'-né'.” ¢ Na'a, zx6ntér le ruza'
ladxé'é queéru' Dios, le naytj lu guich la'y, rna: “Dios ruzagué'é xndzgac nup tun ba
zx0n cuingac, san ruza' ladxé'é quegac nup nacgac noxj ladxi'.” 7 Qui 1€ ni na', gul-zéa
noxj ladxi' lahué' Dios. Gul-na be'i tu' x6hui', ati' uzxtindj ga zoali'. & Gul-giif' ladxi'li'
séalenli'-né' Dios, ati' Lé' dusdalené' Ibi'ili'. Lbi'ili', bunach dul-la', gul-gac dxi'a, len
cutur gunli' dul-la'. Lbi'ili", nul-li' reaj bo' ladxi'dau'li', len chop le nadxi'ili', gul-gin
dxi'a icj ladxi'dau'li'. © Gul-sébi ladxi'li', len gul-hui'ni, len gul-cddx. Na'a ruzxidxli' san
ral-la' codxli'. Rudzijili' san ral-la" hui'nili'. 10 Gul-gac n6xj ladxi' lahué' Xanru!, ati' Lé'
guné' ga gacli' blau.

Cutu ral-la' glag yudxru' le run lza'ru’

11 Bochi' 1za'adau', cutu gnéli' qui lza'li' tuli' yetuli'. Nu rné qui bochi' 1z€', len rlag
yudx le run nu na', nu ni rné qui zxba queé' Dios, len rbequi xbey le rna bé' zxba na'.
Na'a, chqui' rbequi xbeynu' le rna bé' zxba na', run cuinu' nu rbequi xbey lei, len cutu
runu' ca rna bé' zxba na'. 12 Na'a, tuzé' naqué' Dios, Nu ben zxba na', len naqué' ca' Nu
rbequi xbey le runru'. Léczé' gac uslé' bunach o usnitié' bunach na'. Na'a, jntizxaté run
cuinu', rlag yudxu' 1za'u?

Cutu gunru' 6z le gac cx6 huidzj

13 Na'a, gul-z& nagli', nul-li' rnali": “Cxd huidzj tseajtu' yédz ni', ati' soatu' ni' tu iz
len zian le gd'utu' len uti'tu', ati' cni gata'tsca queétu' dumi.” 14 Cutu ndzili' bizxa gac
cx0 huidzj. ;Nacxcz nac queéru', tsca zoaru' yodzlyd ni? Nacru' ca bochla le nald' tu
chi'idau'z, len la' rnitté. 15Qui 1€ ni na', cni ral-la' gnali": “Chqui' gué'nné' Xanru', soaru!
gbanru', len tu tu le gunru'.” 16 Na'a, Ibi'ili', lu yol-la' run ba zx6n queéli' rgu'li' yol-1a'
ba la' cuinzli'. Le cunic nac yigu'té le cni runli'. 17 Chqui' ndziru' le nac dxi'a le ral-la'
gunru!, len cutu gunru' 1€ na', dul-1a' runru'.

5
Santiago rusé'é lddxi'qué' bonni' dé yol-la' tsahui' quequé’

1Lbi'ili', bonni' rléili' yol-la' tsahui', gul-cddx len gul-cédxya'a, le zi'a za' dza glé'ili'
y6l-1a' yechi'. 2 Chnac ditj y6l-la' tsahui' queéli', ati' chnutécba' le naculi' béldau' qui.
3 Chnac qui dumi oro len dumi plata queéli' ca nac qui guia z6n xqué'i, ati' xqué'i na'
nac ca tu le ruqui Ibi'ili', ati' gac queéli' ca tu gui' le usnit Ibi'ili'. Cni gac queéli', le
busa' butubli' queézli' yol-la' tsahui' dza ni zoaru' chrajséytégac. 4 Gul-yutsca'. Chta'nab
yudxné' lazxjqué' bonni' huen dxin gulalapé' yol queéli', le cutu rguizxjnili' lequé!, ati'
1é na' ta'nabé' bonni' huen dxin na' chbé'u didza' na' lahué' Xanru', ati' Lé' rna bé'iné'
ni'a né'é guizx yu. >Yodzlyd ni benli' ga buné'ili' len giii' gddguteczli' le rnaz queéli'.

Buxdn cuinli', san chzoa gdxin queéli' dza udx queéli'. Gac queéli' ca rac queéba' bédx
renni', chbdxin dza gdddiru'-ba'. 6 Rechiiguli' quequé' bénni' tsahui' len rudddili' lequé',
ati' lequé' cutu ta'd4'bagué'é Ibi'ili' rudddili' lequé'.

Cdzru' zxon ladxi' len ulidzru'-né' Dios

7Na'a, bochi' 1za'adau', gul-coz zx6n ladxi' ga gdxinr dza huddé' Xanru'. Gul-yu ca
runé' bonni' guz gu'n. Lu yol-la' rboz zx6n ladxi' rbézé' guidjsiu' len guidj beo' lin, ati'
t6d ni' lapé', len szx6ni utubé' yoz. 8 Lézca' cni, Ibi'ili' na' réjlé'li' Cristo, gul-cdz zxén
ladxi'len gul-tip ladxi'li", le chza' gal-la' dza huodé' Xanru'. 9Béchi' 1za'adau', cutu gnéli'
qui lza'li' tuli' yetuli', cui gbaga'li' zxguia'. Gul-yutsca'. Chrdzag lau udxiné' Xanru', Nu
cuequi xbey le runli'. 19Bochi' 1za'adau!, gul-yt ca guc quequé' bonni' glu'é didza' uldz
queé' Xanru'. Nacqué' ca tu le rului'i ré'u ca ral-la' saca' qui'ru' len cozru' zx6n ladxi'.
11Na'a, nucua'ru' lequé' ca bonni' glaqué' bica' ba, nup ni' gulazaca' gulagui'i. Chbydnili'
ca bené' Job. Gl6z&' zx6n ladxi' zal-la' szx6ni gzxaca' gdi'é, ati' ndzili' ca' ca bené' queé'
Xanru' ga budxté. Ruhuéchi'tsca ladxé'é ré'u Xanru' len rui' ladxé'é ré'u.

12 Bochi' 1za'adau', le nactér blau nac 1€ ni répa' Ibi'ili": cutu gneyli' Nu zoa yehua'
yubd, len cutu gneyli' le nacud' luyd ni, len cutu gneyli' biti'téz bi run tsutsu xtidza'li'.
Cati' gnali": “Ja”, ral-la' gnazli": “Ja.” Cati' gnali': “Cutu”, ral-la' gnazli": “Cutu.” Cni
ral-la' gunli', cui gbaga'li' zxguia' lahué' Dios.

13 Chqui' rzaca' rgui'i nu dzag lbi'ili', ral-la' ulidz Dios nu na'. Chqui' zoa nu rudziji,
ral-la' gul-1y6l-la' banuna'. 14 Chqui' re'i nu dzag lbi'ili', ral-la' ulidz bonni' gul tun chi'é
bundch queé' Cristo, quié lulidzé' Dios, la'nabné' Lé' uné' bonni' hué' na'. Ral-la' la'gu'é
1€" e za, len luguné' dxin 1&' Xanru'. 15 Cati' lulidzé' Dios, len ta'yejlé'é guné' Cristo ga
hudaqué' bonni' hué' na', ni'r guné' Xanru' ga huas uzéé', len chqui' bené' dul-la' bénni'
hué' na', Xanru' unit lahué' 1&'. 16 Qui lé ni na', gul-xoalép dul-la' nabaga'li' tuli' yetuli',
len gul-nab qui I1za'li' tuli' yetuli' lahué' Dios quié uné' Ibi'ili', urdj guidzhué' na' ré'ili',
Le rulidzé' Dios bonni' tsahui', le runé' gdu ladxé'é, nactsca Isaca'. 17 Elias, bonni' ni'
bé'é didza' uldz queé' Dios, guqué' bonni' yodzlyd ca nacru' ré'u, san cati' bulidzé' Dios,
gnabé' lahué' cui gal guidj, gdu tsonn iz yu xop beo' cutu gul guidj luyd ni. 18 Gdod ni'
bulidzé' Dios leytibl, ati' béal guisj, ati' bunddzj le glazé' bonni' dza ni'.

19 Bochi' 1za'adau’, 1 ni ral-la' gndzili'. Chqui' nunbé' le nac gduté li nu dzag 1bi'ili'
len rchixi rnigui, ati' zoa nu gun ga ub{'i ladxi' nu na' rchixi rnigui, 2° nu na' gun ga ubf{'i
ladxé'é bonni' dul-la' na' gdé' ga yubl, uslé' lu yél-la' gut bonni' dul-la' na', len guné' ga
unit lahué' Dios dul-la' zian nabagué'é bonni' na'. Ca' gac.

DIDZA' ZI'AL BUZUJE' LU GUICH PEDRO

Pedro rugapé' Dios nup ta'dd’ Cristo

1 Neda', Pedro, naca' gbaz nasolé'é Jesucristo. Ruzuja' queéli' lu guich ni, Ibi'ili'
naslasli' zi'tu' gap dé ladzli', zoali' luyd Ponto, len luyt Galacia, len luyd Capadocia, len
luyt Asia, len luyd Bitinia. 2 Groczé' 1bi'ili' Xuzru' Dios ca na' buc6zé' dza ni'té quié
gaquili' quizi queé' lu né'é Dios BS' La'y, len gunli' ca rna xtidzé'é Cristo len gacli' gdu
dxi'a ni'a qui xchoné' Cristo. Rnabda'-né' Dios uza' ladxé'é queéli' len guné' ga soa dxi
icj ladxi'dau'li'.

Le runteczru' 6z

3YG6l-1a' ba Dios, Xuzé' Xanru'Jesucristo. Lu y6l-la' ruhuechi' ladxi' zx6n queé' bucubé'
yol-la' na'ban queéru' le buspané' Jesucristo lu yol-la' gut. Lé ni run ga runteczru' 16z,
4]en gun ga gdél-li'ru' Ié na' run chi'é queéru' Dios yehua' yubd. Lé na' run chi'é Dios, le
unddzjé' quegac bundch queé', cutu nit, len cutu gtéb, len cutu ggul. 5 Le réjlé'li' Lé', lu
yol-la" huac zx6n queé', Dios gun chi'é 1bi'ili' cati' gdxinr dza ni' uzi'li' xbey y6l-la' rusla
gdu na' chnupé'é queéru' len ulu'é lahui dza udx.

6 Qui 1€ ni na' rudzijitsquili', zal-la' na'a ral-la' saca' qui'li' tu chi'idau' le rac zian le
ta'zi' bé' Ibi'ili". 7 Le rua' rlenli' yugu' 1€ na' ta'zi' bé' lbi'ili', nac bé' nac gdu ca réjlé'li'
Cristo. Lézca' cni rzi' bé'ru' oro, le nit, runru' lei dxi'a lu gui'. Qui 1€ ni na', cati' chnaz{'
bé' yol-1a' rejlé' queéli' Cristo, le nacr Isaca' ca oro, gac queéli' yol-la' zxon len y6l-la' run
ba la'n dza ni' ului' lahué' Jesucristo.

8 Lbi'ili' nadxi'ili'-né' Cristo zal-la' gatga blé'ili' L&'. Réjlé'li' Lé' zal-la' cutu rlé'ili'-né'
na'a, ati' rudzijili'. Gdu nac yél-la' rudziji zx6n queéli' le cutu gac quixjé'ru' tsca nac.
9 Cni nac, le rdél-1i'li" y6l-la' rusld qui b nacczli' le rata' queéli' le réjlé'li' Cristo.

10 Dza ni'té gulusédé' dxi'adau' bonni' glu'é didza' uldz queé' Dios ca nac yol-la' rusla
na' dé queéru' na'a, ati' glu'é didza' ca nac le ruzd' ladxé'é queéru' Dios. 1 BG' La'y
dzagué' Cristo buzéjni'né' zi'atél bonni' na' glu'é didza' uldz queé' Dios, bului'iné' lequé'
ca ral-la' saca' qui'é Cristo, lenca' ca gac queé' yol-la' yeni' tdd na'. Qui 1€ ni na' glui'
ladxi'qué' la'n6zné' batx gac 1€ ni len nuzxa na' gac qui lé na' bului'ing' lequé' B6' dzagué'
Cristo. 12 Dios bului'iné' bonni' na' glu'é didza' uldz queé' cutu nac tu le la'lé'iné' lequé',
san ré'u ni glé'iru' 1é na' glu'é didza' qui, ati' Ibi'ili' rynili' na'a ca nac qui. Lé ni tu'é
didza' qui bonni' tuné' lban qui didza' dxi'a, zoalen lequé' y6l-la' huac queé' Dios B6' La'y,
Nu na' rs6lé'é queéru' Dios zoé' yehua' yubd, ati' té€'nné' gbaz la'y queé' Dios la'nézné'
canac lé na' glu'é didza' qui dza ni'té.

Dios rulidzé' ré'u quié gacru' la'y

13 Qui 1€ ni na', gul-zéa ban ladxi' len gul-céztecz ba'adau'. Gdu ladxi'li' gul-zxoni
ladxi'li' 1€ na' uza' ladxé'é queéli' Dios dza ni' uluf' lahué' Jesucristo. 14 Gul-gtn ca rna
xtidzé'é Dios len cutu giii'li' latj la'ché' Ibi'ili' ga yubl yugu' le rzé ladxi'li', ca na' benli'
dzani' cutu ninbé'nili'-né' Dios. 15Ral-la' gacli'la'y ca nac yugu'té le runli', ca na' naqué'
la'y Dios, Nu bulidz Ibi'ili' qui€ gaquili' queé'. 16 Lézca' cni naydj lu guich la'y, ca na' gné'
Dios, rna: “Gul-gac la'y, le naca' neda' la'y.”

17 Réli'né" “Xuztu', cati' rulidzli'-né' Dios, ati' L&', tuz ca rbequi xbeyné' yagu'té
bundch tsca nac le nungac tu tu bundch na'. Qui l€ ni na' ral-la' gadxili' Lé' tsal ni zoali'
y6dzlyt ni, le cutu nac gdu ladzli'. 18 Dios buslé' Ibi'ili' lu 1é na' gucli' dza ni' cati' benli'
canacgac le ca'z guluddé' lauli' xuz xtau'li'. Noziczli' béa'ué' Ibi'ili', clég len tu le nit ca
nac oro len plata, 19 san len xchéné' Jesucristo le nactér Isaca', le buddd cuiné', guqueé'
catuba'bo'cu' zxila' nacba' gdu dxi'a, tu'déddé'-ba' lahué' Dios quié ugtia dul-la'. 20 Dios
groczé' Cristo zi'atél ca bené' yodzlyu ni, ati' dza ni zoaru' na'a bené' ga bului' lahué'

quié uzi'li' xbé'. 21 Ni'a qui le bené' Cristo réjlé'li'-né' Dios, Nu na' buspan Lé' lu yol-la'
gut len ben ga naqué' blau. Cni nac, réjlé'li'-né' Dios len ruzxoni ladxi'li' L&',

22Na'a, chnun cuinli' dxi'a le runli' ca rna le nac gduté li len nac gdu ca nadxi'icli'-né'
bochi' 1za'li' ta'yejlé'é Cristo. Qui 1€ ni na', gdu ladxi'li' ral-la' gdxi'ili' 1za'li' tuli' yetuli'.
23 Chbaaljli' leyubl, clég le nuzoagac Ibi'ili' bunéch tatcz, san nuzda lbi'ili' Nu zoacz, le
néljlenli' xtidzé'é Dios, le nac ban len le zoa tsalzi. 24 Cni nac, le naytj lu guich la'y rna:
Yugu'té bunach nacgac ca nac guixi'.
Yol-la' lach quequé' nac ca xyiji guixi' na'.
Rbidx guixi' na' len rguindj xyiji,
25 San xtidzé'é Dios zoa tsalzu.
Didza' ni bdxin queéli' lu didza' dxi'a.

2
1Qui lé ni na', gul-cd'n ytigu'té le cundc. Cutursi' yé'li' len cutu ubij dxi'a cuinli' laugac
bunach. Cutur uzxé'ili', len cutu gnéli' qui lza'li". 2 Ral-la' sé ladxi'li' le nac queé' Dios
B6' La'y quié gal-li' ca na' tunbi' bi'i hué'ndau’, ta'zé 1adxi'bi' nidxi'. Cni ral-la' gunli' ga
gdxinr dza ulali', 3 chqui' raquibe'ili' naqué' dxi'i ladxi' Xanru'.

Cristo naqué' ca tu guioj nac ban

4 Gul-biga' ga zoé' Xanru', naqué' ca tu guidj nac ban. Naqué' ca tu guitj gulacd'n lei
ca'z bundch san nac tu le groczé' Dios le nac Isaca'. 5 Lézca' cni, Ibi'ili' nacli' ca guij
nabangac. Gul-giif' latj Dios uguné' Ibi'ili' dxin, guné' ga gacli' ca tu gdau' ga soé' Dios
Bo' La'y. Lu gdau' na' gacli' ca bxuz ndquigac quizi queé' Dios ati' lu né'é Jesucristo gac
udadli' lahué' Dios yugu' le runné' queéli' Dios Bo' La'y, 1€ na' rdzag ladxé'é Dios. ¢ Qui 1€
ni na' nayyj ca' lu guich la'y, rna:
Rgu'a lu z6'6 y6dz Sidn tu guitj blau squin z5'0,
Le grocza' neda' len nac Isaca'.
Nu rejlé' Lé', cutu gchixi gnigui.
7Lbi'ili' na' réjlé'li' Cristo, nac queéli' guidj ni tu le zaqui'tsqui, san quegac nup cuta'yejlé'
Cristo, nac ca na' naydj lu guich la'y, rna:
Guidj na' guluzdé' tsla'l bonni' tu'cu'é z6'6,
Glaquiné' ca'z nac,
Guidj ni chnac gui6j blau squin zo'6.
8 Lézca' cni nayj lu guich la'y, rna:
Guidj ni gun ga tsajchégu'gac bunach
Len gun ga tsajtso'gac.
Le nacté yajchégu'qué' bonni' cuta'yejlé'é Cristo, le gulachixiné' cati' guluzgé' tsla'l
xtidzé'é Dios. Dios bucu'é lequé' luné' cni.

Nup ndquigac queé' Dios
9 Lbi'ili' nacli' bunach gréczé' Dios. Yugu'téli' nacli' bxuz queé' Bonni' Und Bé' La'y.
Nacli' ca tu yodz naqui quizi queé' Dios. Nacli' bundch queéczé' Dios. Cni nacli' quié gac
gunli' Iban qui le zx6n bené' Dios, Nu na' bulidz Ibi'ili" quié brujli' ga nac chul x6hui',
len gyazli' lu yen{' gdu queé'. 10 Z{'atél cutu gucli' bunach queé' Dios, san na'a chnacli'
bundch queé'. Zi'atél nutu nu buechi' ladxi' 1bi'ili', san na'a Dioscz ruhuechi' ladxé'é
Ibi'ili'.

Zoaru' nabanru' quié gunru' ca ré'mné' Dios
11 Bochi' 1za'adau!, nacli' ca bundch zi'tu', rdazli' yodzlyd ni. Qui 1€ ni na', rata'yua’
lauli', cui giii'li' latj la'nd be'i 1bi'ili' le rzéz 1adxi'li', 1€ na' ta'dil-len bo' nacczli'. 12Gul-gin
le nac dxi'a laugac bunach cuniinbé'gac Dios. Cni gac, chqui' luqui 1bi'ili', la'na nacli'
gdodi bunéch, gac la'le'i bunach yugu' le dxi'a runli', ati' dza huédé' Xanru' la'gu'é Dios
y6l-la' ba ni'a qui le nacczli'.

13 Le naquili' queé' Xanru', gul-giin ba la'n yigu'té bonni' ydlahui', nucua'gac lequé'
bundch, zal-la' naqué' bonni' rna bé'iné' gduté yodzlyd, le naqué' bonni' blau una bé',
140 chqui' naqué' bonni' rna bé'iné' yédz, nu na' nuzéé' bonni' blau una bé' na' quié gut
quiné' nup tua' do' len guné' ba la'n nup tun le nac dxi'a. 15 Cni ré'nné' Dios gunli' quié
la'bd' dxié' bénni' cunézi cuntinbé'qué' Lé', cati' 1a'lé'iné' le nac dxi'a na' runli'.

16 Gul-gac ca bonni' nadzanqué', san cutu gugunli' dxin y6l-la' nadzdn queéli' quié
gunli' le cundc. Gul-gac ca bonni' nadd'uqué' queé' Dios. 17 Gul-gin ba la'n ylugu'té
bunich. Gul-dx{'i-qué' bochi' 1za'li'. Gul-gadxi-né' Dios. Gul-gun ba la'n bonni' rna
bé'iné' gduté yodzlya.

Le gzxaca' gdi'é Cristo ruzejni'i ré'u ca ral-la’ gunru’

18 Nul-1i' nacli' bonni' nadd'ugac, gul-gadxi bonni' xanli', len gul-gin-qué' ba la'n,
clégz gunli' ba la'n bonni' xanli' na' nacqué' dxi'a len tui' ladxi'qué' Ibi'ili', san gul-gin
bala'n ca' bonni' xanli' na' tu'saca' zi'é 1bi'ili' lu dxin runli' quequé'. 1° Chqui' saca' qui'li'
len cutu zoa bizx quié, ati' gua' glenli' 1é na' le raquili' nac ca ré'nné' Dios, urujli' dxi'a
lahué' Dios. 20Na'a, chqui' rua'li' dé' ati' gut quiné' Ibi'ili' bonni' yalahui', ;nacxcz uzi'li'
xbey zal-1a' len yol-la' rb6z zx6n ladxi' queéli' gua' glenli' 1€ na' gac queéli'? San chqui'
rbozli' zxon ladxi', rua' rlenli' le rzaca' rgui'li' ati' benli' le nac dxi'a, ni'r urujli' dxi'a
lahué' Dios. 21 Dios bulidzé' Ibi'ili' quié saca' qui'li' cni, le gzxaca' gdi'é Léczé' Cristo
uldz queéli', buzéé' queéli' tu le ului'i lbi'ili' ca ral-la' gunli', saca' qui'li' ca na' gzxaca'
gdi'é Lé'". 22 Cristo cutu bi dul-la' bené', len gatga gzxi' yé'é. 23 Cati' guludidza' yudxné'
Lé', cutu butsag yudxné' lequé'. Cati' gulusaca' zi'é Lé', cutu buzeyné' lequé' ba nadx,
san buddd cuiné' lu né'é Dios, Nu na' rbequi xbey le runru' ca sa'yéaj. 24 Léczé' Cristo
gzxi'é dul-la' queéru' lu gdu ca naya' nabané' cati' ni' gutié' 18'i yag cruz, quié gacru' ca
bonni' nat, cutur gunru' dul-la', san soaru' gbanru' quié gunru' le nac dxi'a. Lé' guqué'
hué' uldz queéru' quié hudacru' dxi'a ré'u. 25 Gucli' ca bé'cu' zxila' nanitcba', san na'a
budxinli' queé' Cristo, Nu ruyd Ibi'ili' len run chi'é bo' nacczli', naqué' queéli' ca bonni'
uyd bo'cu! zxila'.

3

Ca ral-la' lun nup nutsdg na'gac

1-2 Lézca' cni, 1bi'ili' ngul, ral-la' gunli' ba la'n bonni' qui queéli', len chqui' cutu
ta'yejlé'é xtidze'é Cristo, la'yejlé'é Lé' cati' 1a'lé'iné' le nac dxi'a runli', nacli' ba'a ladxi',
len runli' lequé' ba la'n, zal-la' cutu bi didza' rui'lenli' lequé' ca nac queé' Cristo. 3 Y6l-la'
lach queéli' cutu nac le zoa lahuiz, tsca rupa'li' icjli', len tsca nacgac le naccni oro nust'
cuinli', len lari' zdqui'tsqui naculi'. 4Y6l-1a' lach queéli' ral-1a' gac le yu'u icj ladxi'dau'li'.
Yol-la' lach le rdia'tecz nac y6l-la' noxj ladxi' len ydl-la' ba'a ladxi', le zaqui'tsquigac
lahué' Dios. 5 Lézca' cni guc yol-1a' lach quecnu ngul gulayij 1adxi'cnu Dios, gulacua'nu
dza ni'té. Guluzxdni ladxi'cnu Dios len glunnu ba la'n bénni' qui queécnu. ¢ Cni bennu
Sara, bennu ca rna xtidzé'é Abraham, bonni' queénu, len bulidznu 1€', gnanu: “Xan.”
Lbi'ili' ca' gunli' ca bennu Sara na' chqui' gunli' le nac dxi'a len cutu bi gadxili'.

7Lézca' cni, Ibi'ili', bonni', ral-la' gtii' 1adxi'li' ngul qui queéli'. Gul-gin lecnu ba la'n,
clégz le ndta'cnu ca yol-la' nal queéli', san lézca' le nadél-li'cnu yél-la' na'bdn na' runné'
queéru' Dios, tuz ca nadél-1i'li' Ibi'ili'. Gul-gun cni, cui uzaga' xnozli' tu' x6hui' cati'
ulidzli'-né' Dios.

Huazaca' huagui'ru' zal-la' runru' le nac dxi'a

8 Ga ruudxté, gul-gac tuz tuli' len yetuli' yugu'téli' len gul-giif' 1adxi'li' 1za'li' tuli'
yetuli'. Gul-gic dxi'i ladxi' len zx6n ladxi'. © Cutu ubi'ili', cugua'li' d6' qui nu rua' dg'
queéli', len cutu utsdg yadxili' nu utsdg yudxi lbi'ili', san cni ubi'ili', gnabili'-né' Dios
guné' ga gac bica' banuna', le bulidz&' Ibi'ili' Dios quié gacli' bica' ba. 10 Cni nac le naydj
lu guich la'y, rna:
Nu bonni' ré'nné' uzi'é xbey yol-la' na'ban queé' len c6z¢' dxi'adau',

Ral-la' uca'né' didza' x6hui' len cutur si' yé'é.

11 Ral-la' uca'né' le cunéac len guné' le nac dxi'a.
Ral-la' giii' ladxé'é c6z&' zxon ladxi' len séateczé' cni,
12Xanru' run chi'é yugu' bénni' tsahui'

Len ruzé nagué' le tu'lidzé' L&',

San ruzagué'é xndzgac nup tua' do'.

13 ;Nuzxa caz gua' dé' queéli' chqui' rui' ladxi'li' ginteczli' le nac dxi'a? 14 Zal-la'
saca' qui'li' cati' runli' le nac dxi'a, gacli' bica' ba. Nutu nu gadxili' len cutu ubi ugui'li'
15 san gul-zxoni 14dxi'li'-né' Cristo, giii'li' Lé' latj gna bé'iné' icj 1ddxi'dau'li'. Gul-zda sina'
quix;joi'li' yagu'té nup la'nabi lbi'ili' bizx quié runli' 16z Cristo, gunli' 1€ ni lu y6l-1a' nox;j
ladxi' queéli' len lu y6l-la' run ba la'n nup na'. 16 Gul-guntecz le nac dxi'a lahué' Dios,
len chqui' nacué' nup ta'né x6hui' qui le nac dxi'a runli' le réjlé'li' Cristo, ni'r lutuf'i ca
nac le taé queéli'. 17 Chqui' saca' qui'li', dxi'ar gac chqui' nac le runli' le nac dxi'a len
clég le rua'li' d6', chqui' Dios ré'nné' gac cni queéli'.

18 Léczé' Cristo gzxaca' gdi'é gutié' uldz queéru' quié bugfié' tsaz dul-la' nabaga'ru'.
Lé' naqué' dxi'a, san gutié' uldz queéru' ré'u, nacru' bénni' dul-la'. Cni bené', buné' ré'u
tuz len Dios. Lu xpélé'é gutié' san lu bo' nacczé!, ni zoé' nabané' tu lu xpélé'é cub. 1°Lu
b6 nacczé' gyijé' yjené' lban laugac bo' nadzungac. 20 B6' ni glacczé' bonni', dza ni'té
guladd'bagué'é xtidzé'é Dios, dza ni' zoé' Noé, cati' ni' glézé' Dios lu yol-la' rboz zxdn
ladxi' queé', cutu busyudxé' lequé', tsal ni' bené' Noé barco zxén na'. Lé'i barco na' gululd
nababz bundch lu nis, glac xunu' bunéch, bonni' len ngul. 21 Nis ni' nac tu le rului' ca nac
nis ga na' rdilru' nis, le nac bé' nularu' lu yél-la' gut le bubané' Jesucristo lu y6l-1a' gut.
Lé na' rdilru' nis cutu nac tu le run dxi'a le nacru' lahuiz, san ruluf' rui' ladxi'ru' gac dxi'a
icj ladxi'dau'ru' lahué' Dios. 22 Jesucristo bubené' yehua' yubd, yajchg'é cuit 1€'é yubél
Dios, rna bé'iné' yugu' gbaz la'y, len nup ni' ta'na bé', len nup nadél-li'gac y6l-1a' zxon.

4

Gunru' xchiné' Cristo, ugunru' dxin yél-la' huac queé' Dios

1Qui lé ni na', ca na' gzxaca' gdi'é Cristo lu gdu ca nayd' nabané', 1ézca' Ibi'ili' ral-1a'
soa cOzli' saca' qui'li". Nu na' rzaca' rgui'i le da' le nac dxi'a chbuca'n dul-la'. 2Na'a su
lau, ral-la' ginteczli' ca ré'nné' Dios len clég ca rzéz ladxi'li' lu y6l-1a' bunach queéli'.
3Tsca'ti' gaz le chbenli' chbenli', cutur gunli' ca na' tun nup cuninbé'gac Dios. Dza ni'té
benli' yugu' le cural-la' gunli'. Gzé ladxi'li' le cunédc. Gzadxili'. Gdod bé'i gtii' gdaguli'
len gyij ladxi'li' bdau' guidj bdau' yag le rgutné' Dios. 4 Na'a, tu'banné' bénni' tuné' cni
le cutur runli' tsazxdn lequé' cati' tuné' le cundc cni, len qui 1é ni na' tu'tsdg yudxné'
Ibi'ili". 5 Lequé' run bayudx lului' cuinqué' lahué' Dios, Nu na' chzoa cuequi xbeyné' nup
nabangac len nup chnatgac. ¢Qui 1€ ni na' guc Iban qui didza' dxi'a laugac nup chnatgac,
nup na' Dios glequi xbeyné' lequé' cati' ni' gulacu'é yodzlyd ni, ca na' rbequi xbeyné'
yagu'té bunach. Guc lIban lauqué' quié la'cu'é lu y6l-1a' na'béan lu bé' ndcgacczé!, ca na'
zoaczé' lu y6l-la' na'bdn Dios.

7 Chzoa gdxin dza udx qui ydgu'té le dé. Qui 1€ ni na', gul-gac ba'a ladxi' len gul-span
ladxi'li' quié gac ulidzli'-né' Dios. 8 Le runté bayddx, gul-dxi'i Iza'li' tuli' yetuli', le chqui'
dzagli' lu y6l-la' nadxi'i, gacli' sina' unit lauli' 1za'li' tua' d6' queéli'. ° Gul-giif' latj la'cuad'
lidxli' bochi' Iza'li", len cutu gnéli' quequé'. 19Dx{'adau' ral-la' ugunli' dxin yugu' le buza'
ladxé'é queéli' Dios, gaclenli' 1za'li' tuli' yetuli'. 12 Nu bonni' runé' Ina' lau, ral-la' guné'
Ina' lau qui xtidzé'é Dios, ati' nu bonni' runé' xchiné' Cristo, ral-la' uguné' dxin yél-la'
huac na' runné' queé' Dios, ati' ca nac yugu'té le runli', gac y6l-1a' ba queé' Dios ni'a qui
le nuné' Jesucristo. Gactecz queé' Dios yol-1a' ba len yol-la' und bé'. Ca' gac.

Le la'zaca' la'gui'i bundch ta'yejlé' Cristo

12B6chi' 1za'adau', cutu ubanili' ca nac le ta'z{' bé'tsca Ibi'ili'. Cutu nac le cuntiinbé'gac
bunéch. 13 Gul-dzijitsqui le dé latj queéli' gunli'-né' tsazxdn Cristo lu le rzaca' rgui'é
L&' quié gac udzijili' ca' dza na' huddé' Cristo, cati' glé'ili' y6l-1a' yeni' queé'. 4 Chqui'
tu'dzdg yudxi lbi'ili' bundch le da'li' Cristo, bica' ba Ibi'ili', le nac bé' zéalené' Ibi'ili' Dios
Bo' La'y, Nu za' yehua' yuba. Bundach ni tu'dzag yudxi Lé', san Ibi'ili' runli'-né' ba la'n.
15 Chqui' zoa nu dzag Ibi'ili' rzaca' rgui'i, ral-la' gac cni le dé'é Cristo len clég le naqué'
gdodi bundch o gban, o bonni' huia'dé', o le yjitsé'é ga yubl. 16 Na'a, chqui' nul-li' rzaca'
rgui'li' le da'li' Cristo, cutu ral-la' utui'li', san gul-cu'é Dios y6l-1a' ba le nazi' lali' bunach
queé' Cristo.

17 Chbdxin dza su lahué' Dios cuequi xbeyné' bunach naquigac quizi queé'. Chqui'
zi'al cuequi xbeyné' ré'u, ;nacxtér gac quegac nup cutin ca rna didza' dxi'a queé' Dios?
18 Chqui' nac banig luld nup tun le nac dxi'a, ;nacxtér gac quegac nup ta'dd'baga' Dios
len tun dul-la'? 19 Cni nac, nup ni ta'zaca' ta'gui'i le ré'nné' gac cni Dios, ral-la' lunteczé'
le nac dxi'a len lud6dé' lu né'é Dios bo' ndcgacczé', le benczé' lequé' Lé' len runé' ca rna
xtidze'é.

5
Pedro ruzéjni'né' nup ta'yejlé' Cristo

1 Na'a, ruzéjni'da' bonni' gul tun chi'é 1bi'ili' ndquili' queé' Cristo, le naca' neda' ca'
bonni' gul ca nacqué', len blé'ida' le gzxaca' gdi'é Cristo, ati' guna' ca' tsazxdn lequé',
uzi'tu' xbey yol-la' yeni' na' gla' lahui. 2 Gul-géac ca bonni' tu'yt bé'cu' zxila', gun chi'ili’
bunéch na' Dios glu'é lu na'li'. Gul-gtn cni gdu ladxi'li' ca ré'nné' Dios, len clég le run
baytidx queéli', o le rzé 1adxi'li' dumi. Gul-gtin xchinli' le ré'izli' 3len clég le ré'nili' gna
bé'izli' nup na' nagu'é lu na'li'. Gul-gif' ladxi'li' gacli' tu le rului' ca ral-la' lac nup na'
run chi'ili'. 4 Cni nac, cati' ului' lahué' Cristo, Nu na' nac blau uyd bé'cu' zxila', gdél-li'li'
tu le uzi'li' xbey le gatga nit.

5 Lézca' cni, bi'i cuidi', gul-giin ca ta'né' bonni' gul. Ydgu'téli' ral-la' gunli' ba la'n
1za'li', tuli' yetuli', lu y6l-la' néxj ladxi' queéli', le nayuj lu guich la'y, rna:

Dios ruzagué'é xndzgac nup tun ba zxon cuingac

San raclené' nup nacgac noxj ladxi'.

6 Gul-zda noxj ladxi' lu né'é Dios, ati' Lé' uchisé' 1bi'ili' cati' gza'a dza. 7 Gul-ci'u lu né'é
Dios yugu'té le run ga rutibi rugui'li', le rui' ladxé'é Ibi'ili'.

8 Gul-gac ba'a ladxi' len gul-span ladxi'li', le zoa tu' x6hui', nu curle'i Ibi'ili' dxi'a, rda
gdu zbi'il, nac ca tuba' bédx guixi' rbédxya'aba’, rguiljba' nu gdguba'. o Gul-gac tsutsu ca
réjlé'li' Cristo, len gul-zaga' xnéz tu' xohui', le ndzili' ta'zaca' ta'gui'é bochi' 1za'li' gduté
y6dzlyt ni ca na' rzaca' rgui'li' Ibi'ili'. 1°Ni'r cati' chgzxaca' gdi'li' tu chi'z, Dios guné' ga
gacli' gdu, len ga gacli' tsutsu, len ga gal-li', len ga soali' tsaz. Léczé' Dios ruzad' ladxé'é
queéru’' yugu'té le ruzi'ru' xbey, len bulidzé' ré'u quié uzi'ru' xbey yél-1a' yeni' queé' zoa
tsalzd le nacru' tuz len Jesucristo. 11 Gactecz queé' yol-1a' ba len yol-la' und bé'. Ca' gac.

Pedro ruzeyné' didza' nup ta'dd' Cristo

12 Didza'dau' ni ruzuja' queéli' lu guich lu né'é Silvano, len rdquida' naqué' gdu
béchi'ru'. Ré'nda’ utipa' ladxi'li" ati' runa' Ina' lau lauli', le nacté & ni nac le ruza' ladxé'é
queéru' Dios. Gul-géc tsutsu le ruzi'li' xbey 1€ ni.

13 Tu'gédp Ibi'ili' Dios bunach queé' Cristo nacud' Babilonia. Dios groczé' lequé' ca na'
groé' 1bi'ili'. Lézca' rugapbi' 1bi'ili' Dios bi'i Marcos, nacbi' ca zxi'ncza'. 14 Gul-gap Dios
1za'li" tuli' yetuli', len lu y6l-la' nadx{'i queéli' 1za'li' unida'li' 1za'li' tuli' yetuli'.

Rnabda'-né' Dios guné' ga soa dxi icj ladxi'dau'li', yugu'téli' na' naquili' queé'
Jesucristo. Ca' gac.

DIDZA' BUROP BUZUJE' LU GUICH PEDRO

Pedro rugapé' Dios nup ta'dd’ Cristo
1Neda', Simén Pedro, naca' huen dxin queé' Jesucristo, len gbaz nasolé'é Lé'. Rugapa'
Dios Ibi'ili!, réjlé'li' Jesus. Tuz ca zaca'gac yol-la' rejlé' queéli' Lé' len y6l-la' rejlé' queétu!
Lé'. Dios bené' ga réjlé'li' Lé' le nacczé' tsahui', len le naqué' tsahui' ca' Xanru' Jesucristo,
Nu na' ruslé ré'u. 2Rnabda'-né' Dios guné' ga gata' gdu queéli' le ruzd' ladxé'é queéru’',
len guné' ga soa dxi icj ladxi'dau'li' le ninbé'li'-né' Dios lenca' Xanru' Jesus.

Le nacgac nup ta'yejlé' Cristo

3 Lu yol-la' huac zx6n queé', Dios chbenné' queéru' yugu'té le rquiniru' quié gata'
queéru’' yol-la' na'ban gdu, len quié gacru' ba'aladxi', le nunbé'ru' Nu na' bulidz ré'u quié
gata' queéru' yol-la' yeni' queé' len le nac dxi'a queé'. 4 Le runé' cni, bené' ga gac uzi'ru'
xbey yugu' le zxon len le nac dxi'a gzxi' lu né'é gunné' queéru!, ati' le nac cni nularu' lu
le cunéc dz6' yédzlyd ni le ta'zé 1adxi'gac le cunac bunéch, quié gacru' ca naqué' Léczé'
Dios. > Qui 1€ ni na', chqui' réjlé'li' Cristo, gul-giif' 1adxi'li' gacli' dxi'i ladxi'. Chqui'
chnacli' dxi'i ladxi', gul-giif' 1adxi'li' gata' ca' queéli' yol-la' rac szx6ni. © Chqui' napli'
yol-la' rac szxoni, gul-giif' 1adxi'li' gna be'i cuinli', len chqui' rna be'i cuinli', gul-cz
zx0n ladxi', len chqui' rbozli' zx6n ladxi', gul-zéa ba'a ladxi'. 7 Chqui' zoali' ba'a ladxi',
gul-dxi'i 1za'li', len chqui' nadxi'ili' 1za'li', gul-dxi'i ca' yugu'té bunach.

8 Chqui' cni runli', len zeaj racr gdu ca runli' cni, 1& ni gun ga cugdc daduz yél-la'
rejlé' queéli' Lé', ati' tseaj gacr gdu ca ninbé'li'-né' Xanru' Jesucristo.  Nu bonni' cutu
rui' ladxé'é guné' cni, naqué' ca bonni' nachul nanitié', le chgul ladxé'é buné' 1&' dxi'a
Cristo, bugiié' yugu' dul-la' gbagué'é zi'atél. 10Qui lé nina', béchi' Iza'adau’, ral-la’ giii'tér
ladxi'li' gaquibe'ili' bulidzé' 1bi'ili' Dios len groczé' Ibi'ili'. Chqui' gunli' cni, cutu ca'
gchixi gniguili'. 11 Cni gac, gdu ladxé'é Dios gunnzé' Ibi'ili' latj tsazli' ga rna bé'teczé'
Xanru' Jesucristo, Nu rusla ré'u.

12Qui 1é ni na' glintecza' ga tsajneyli' yugu' 16 ni zal-la' chndziczli' lei len rugunli' dxin
le nac gduté li na' chgzxi' lu na'li'. 13 Runi neda' ral-la' uspana' ladxi'li' ca nacgac 1€ ni
tsal ni zoa' nabana'. 14Ral-la' guna' cnile nézda' zi'a gatia'. Xanru' Jesucristo chgudxczé'
neda' gac cni quia'. 15 Qui lé ni na' giii'tsca ladxa'a guna' ga tsajnéyteczli' yugu' 1€ ni tod
gatia'.

Nup gulale'i yél-la' zx6n queé' Cristo

16 Cutu bé'lentu’ Ibi'ili' didza' rdaz lu yol-la' sina' queétu’, cati' buzéjni'tu' Ibi'ili' ca
ral-la' gdxin dza huddé' Xanru' Jesucristo, napé' yol-la' una bé' zxén. Netu' blé'icztu'
yol-la' zxon queé'. 17 Blé'itu' Lé' cati' bené' Lé' ba la'n Xuzru' Dios len glu'é Lé' yol-la'
zx0n, ati' byon chi'é Dios, bruj latj yen{' queé', gné': “Nu ni nac Zxi'na'. Nadxi'ida' Lé' len
rdzag ladxa'a Lé'.” 18 Netu' bySnicztu' chi'é na' bruj yehua' yubd cati' ni' gzéalentu'-né'
Xanru' lu gui'a la'y.

19 Lé na' guc, nac bé'tsca nacté didza' glu'é bonni' ulaz queé' Dios, ati' ral-la' giii'
ladxi'li' didza' na', le nac ca tu gui' ruzeni' tu ga nac chul ga gdxinté dza uzenf' lu icj
ladxi'dau'li' Nu na' nac ca bdlj usil queéru'. 20 Lé ni runtsca bayudx tséjni'li": “Nutu nu
bonni', racz queé' cutu gac usedxé' didza' bé'é bonni' uldz queé' Dios.” 21 Yugu' didza'
glu'é bonni' uldz queé' Dios cutu ca' glu'é le glé'nczné', san glu'é didza' uldz queé' Dios
le buchizié' lei icj ladxi'dau'qué' Dios B&' La'y.

2

Ca nacgac nup tu'sédi le cundcz

1Gulacua'lené' ca' bunéch Israel bonni' ta'zi' y&'é, gulané' nacqué' bonni' tu'é didza'
uldz queé' Dios. Lézca' cni la'cud'lené' 1bi'ili' bonni' la'z{' yé'é, lusédné' Ibi'ili' le cunécz.
Lu yol-la' sina' quequé' lusédné' 1bi'ili' zxba quégaczé' le gun ga soa banddx queéli’
uca'nli' le nac gduté li. La'dd'bagué'é ca' Xanru', Nu buslé ré'u. Le luné' gun ga usnitté'
lequé' Dios. 2 Gunli' lequé' tsazxdn zianli' ca nac le cunéc luné', ati' le gunli' la'li' cni
la'né xhui' bunach qui didza' dxi'a le nac gduté li. 3 Lu y6l-la' ruhuidi' quequé' lusédné'
Ibi'ili' le cundcz, quié gata' quequé' dumi queéli'. Chnarugu quequé' bénni' ni, ati' nac
16z la'nitié' tsaz.

4 Dios cutu bunit lahué' yugu' gbaz la'y queé' na' gluné' dul-la', san gru'né' lequé' lat;j
chul. Néga'qué' du guia ga nac chul na', ta'bozé' dza usyudxé' lequé' Dios. 5 Lézca'
cni, cutu bunit lahué' bunédch gulacud' dza ni'té cati' bsolé'é nis guidj usnit yodzlyd,
len busnitié' bundch nacgac x6hui', san buslé' lu nis na' Noé, bénni' ni' bené' Iban qui
le nac tsahui'. Dios buslé' ca' lu nis yegadx di'a dza queé' Noé na'. 6 Lézca' cni, Dios
bchugué' quegac bunich gulacud' y6dz Sodoma len Gomorra, busnitié' lequé' lu gui',
ati' guluhudaqué' d6. Le guc quequé' nac tu le ruluf' le run gadxi nup tua' dé'. 7 Cati'
busnitié' yugu' yédz na', Dios buslé' lu gui' na' Lot, bonni' tsahui'. Bui'nitsca ladxé'é Lot
ni'a qui le x6hui' glun bunéch tua'dé' na'. 8 Cni guc, le gzdalené' lequé' bonni' tsahui'
na', ati' blé'iné' len byonné' le cunac na' tuné', ati' le guqué' ba'a ladxi', yugu'té dza
gsébitsqui ladxé'é ca nac le cunéc gluné'. 9 Cni nac, Xanru' nézné' uslé' lu na' nu run ga
tsazgac néz dul-la' nup na' tadxi Lé', san nucézé' zxguia' guné' nup cunacgac tsahui' ga
gdxinr dza gchugué' quequé'.

10Gchiigutérs' quegac nup ni tun yugu' le ta'zé 1adxi'gac le cunéc len ta'dé'baga' y6l-la'
und bé' queé' Xanru'. Nacqué' rugu ladxi' len zid ladxi'. Cutu tddxiné' tu'lidz ditjé' gbaz
la'y ta'dé' lu yeni'. 11 Gbaz la'y na' napgactéré' ysl-la' una bé' len yél-la' huac ca yugu'
bonni' na', san gbaz la'y na' cutu tu'huazxjné' nu luquié' lahué' Xanru'.

12B6nni' ni nacqué' ca boa' guixi', cutu bi ta'yéjni'ba’, san naljcba' quié nu sén lecba'
len gdodi lecba'. Ta'né x6hué'é qui le cuta'yéjni'né', ati' la'nitié' tsaz ca rac quecba' boa'
guixi' na'. 13 Dios ubi'é quequé' le la'zaca' la'gui'é, le gulusaca' zi'é bunach. Taquiné' nac
xbaqué' tu'zi'é xbey le rac na'a dza. Nacqué' ca tu hué' nudzu' len tu le run ditji cati' ni'
tahué' tsazx6n Ibi'ili', ati' tu'dzijné' le ta'zi' yé'iné' Ibi'ili',

14 Lu yol-la' rzé ladxi' quequé' le cundc tu'ytié'-nu yugu' ngul. Cutu nacu'é dxiz tuné'
dul-la'. Tuné' ga ta'chixi ta'nigui nup cunacgac tsutsu ca ta'yejlé' Cristo. Ta'guiljteczé'
yugu' le tu'huidi'né'. Dios chnuchugué' quequé'. 15 Guluca'né' le nac gduté li, ati' nachul
nanitqué'. Tuné' ca bené' Balaam, zxi'né' Beor, bonni' ni' bdxi'iné' dumi, ati' bené' le
cunéc le nazxjé'. 16 Dios buzeyné' ba nadx Balaam na' le bené' le cunac na'. Bé'lenba’ 1¢'
didza' tuba' burrodau' ca na' tui' didza' bunach ati' buzdga'ba' xn6zé' Balaam ga na' zijé'
lu yol-la' rda'baga' queé'.

17 Nacqué' bonni' ni ca tu bdua' chbui' nis qui, lenca' ca tu bdaj rché' lei bs' bdunu'.
Chnabad'a xlatjqué' latj chul. 18 Cni nacqué' le tu'é didza' yugu' le zx6n lu yél-la' cunézi
quequé', len tu'guné' dxin yugu' le ta'zé ladxi'gac bunach le cundc, tuné' ga ta'chixi
ta'nigui nup zi'a gululd ladj nup nacgac chul nit. 1° Té' yezica' bundach la'del-li' yol-la'
rusld, san légacczé' nadzunqué', tuné' bayudx le cunac. Nadzunqué' yagu'té bonni' lu
na' bi rna be'i icj ladxi'dau'qué'. 20 Chqui' gululé' lu le cunéc tsahui' nacud' yodzlyt ni le
glunbé'é Xanru' Jesucristo, Nurusla ré'u, ati' ni'r ta'réli lequé' leyubl le cunéc tsahui' na',
len ta'nd be'i lequé', le nacté nabaga'gactéré' zxguia' ga rajseyté ca le gulabagué'é zi'al.
21 Dxi'ar gac quequé' la'naru' gatga lunbé'é Nu ruzda ré'u noz tsahui' ca le gac quequé'
chqui' glunbé'é L&', ati' ni'r guluca'né' zxba la'y bé'é quequé' Dios. 22 Chbudxin quequé'
didza' na' rna:

Ruhueycjba' bé'cu', ruhuaguba’ le zi'a gubba'.
Ruyazba' lu guna' cuch na' zi'a gdibru'-ba'.

3

Nac 6z huddé' Xanru'

1Didza' ni nac le burdp ruzuja' queéli' lu guich, bochi' 1za'adau'. Lu gropté guich na'
rui' ladxa'a uspana' ladxi'li' ca nacgac 1€ ni. 2 Gul-tsajnéy yugu' didza' glu'é zi'atél bonni'
queé' Dios, glu'é didza' ulaz queé'. Gul-tsajnéy ca' zxba na' gna bé'iné' ré'u Xanru', Nu
rusla ré'u, 1€ na' gulusédné' 1bi'ili' bonni' gbaz nasolé'e Le'.

3 Le nac blau ral-1a' tsajneyli', dza tsajséytégac lului' lauqué' bonni' luné' yugu' le
ta'zéz ladxi'qué' le cundc. 4 Lutitjé!, lamé": “;Gazxcz 1é na' gzxi' lu né'é Cristo, gné":
Hudda' leydbl? Dza ni'té cati' glatié' xuz xtau'ru', ylgu'té rac tuz ca guc cati' gzu lau
rata' y6dzlyu ga rdxinté na'a dza.” 5 Tu'z6é' tsla'l le guc dza ni'té, bé'é didza' Dios, ati'
glata' luzxba len luyd. Bruj lu nis luyti na' ati' zoa gatsj lahui'l nis. ¢ Len nis ca' busnitié'
y6dzlyd Dios dza ni'té cati' ni' bsolé'é nis guidj usnit bundch dul-la'. 7 Luzxba len yédzlyd
ni nacud' na'a dza, Dios nucu'é leygac ga gdxinr dza usnitié' leygac lu gui'. Cni gac le gné'
cni Dioscz. Uzégui'é leygac dza ni' gchugué' quegac bunach cunacgac tsahui'. Usnitié'
leygac.

8 Cutu gal 14dxi'li' 1€ ni, béchi' 1za'adau'. Tu dza nac queé' Xanru' ca zian gayud' iz, ati'
zian gayud' iz nac queé' ca tu dzaz. ° Cutu rdzeyné' Xanru' guné' le gzxi' lu né'é guné'.
Taqui la'gac bunéch rdzeyné', san rb6zé' zxon ladxi', rua' rlené' ré'u le cutu ré'nné' nit
nitd bundch, san ré'mné' lubi'i ladxi'gac yugu'té bunach.

10Ty tsalz gdxin dza huédé' Xanru' ca rdxiné' chdzs'l gban. Dza na' huaddd qui luzxba
len tu bo zx6n. La'nit lu gui' zx6n yugu'té le nacud'. La'yegui y6dzlyu ni len le nacud'
y6dzlyt ni.

11 Chqui' cni gac, la'nit ydgu'té 1€ ni, ;bizxa caz ral-la' gunli'? Ral-la' gacli' ba'a ladxi'
len uddd cuinli' lu né'é Dios. 12 Ral-la' cézli' dza husdé' Xanru' len giii' 1adxi'li' gunli'
ga gdxinr bayon dza ni' cati' nit luzxb4, ati' la'nit lu gui' le nacud'. 13 Cni gac, san ré'u
rbozru' le gzxi' lu né'é Dios, guné' tu luzxba cub len tu luyt cub ga ni' soa le nac tsahui'.

14 Qui 1€ ni na', bochi' 1za'adau', tsal ni rbozli' yugu' 1€ ni, gul-gtiif' ladxi'li' gacli' gdu
dxi'a lahué' Dios, nutu nu bi gac gné queéli', ati' cozli' dxi'adau' cati' gdxinr dza ni'.
15 Ral-la' gndzili' rbézé' zxon ladxi' Dios quié gata' quegac bunéch latj lul4, ca na' gné'
ca' bdchi'ru' Pablo, buzujé' queéli' lu guich, zoalen 16" yél-la' rejni'i na' bé'é queé' Xanru',
16Yugu'té lu guich ga ruzujé', ru'é didza' canacgac 1€ ni, zal-la' nitsa'gac ca' leygac yugu'
didza' nacgac banig tséjni'ru'. Yugu' didza' cni tu'chixiné' bénni' cunézcné' len bonni'
cunéc gdu ladxi'qué'. Lézca' cni tuné' quegac yela'gac didza' nayujgac lu guich la'y, le
gun ga usnitié' lequé' Dios.

17 Chndziczli' 16 ni, bochi' 1za'adau'. Qui 1é ni na' gul-gtin chi'i cuinli', cui la'z{' ye'i
Ibi'ili' bunach cunacgac tsahui', len cui lun ga tseaj bé' icj ladxi'dau'li' ca réjlé'li' Cristo.
18 Gul-giif' 14dxi'li' gacr gdu ca ntinbé'li'-né' Xanru' Jesucristo, Nu rusla ré'u, ati' ruzi'li'
xbé'. Yol-1a' ba Lé' na'a len yugu'té dza zi'a za'c. Ca' gac.

DIDZA'DAU' ZI'AL BUZUJE' LU GUICH SAN JUAN

Didza' nabdniru' )

1 Rguixjoi'tu’ Ibi'ili' ca nac queé' Bonni' na' zoaczé' dza ni'té, le byonitu' bé'é didza',
len le blé'itu' ca nac queé', len le buyutu' bené' Bonni' na'. Gdantu' Lé'. Bénni' ni naqué'
Jesus, 1&' ca' Didza' Nabdnigac Bundch. 2 Bonni' na' nabanigac bundch bului' lahué', ati'
blé'itu' Lé". Runtu' Ina'lau queé', len rguix;jdi'tu’ Ibi'ili' ca nac queé' Bonni' na' nabaniru'.
Bonni' ni gzbalené' Dios Xuz, len chduluf' lahué' ga zoaru'. 3 Le blé'itu' len le bydnitu'
rguixjoi'tu' Ibi'ili' quié gacli' ca' Ibi'ili' tuz len netu'. Le nacté y6l-la' tuz queéru' len
Dios Xuz lenca' len Jesucristo Zxi'né' Dios nac. 4 Ruzujtu' queéli' lu guich 1€ ni quié gac
udzijiru' gdu ladxi'ru'.

Dios naqué' yeni'

5Lé ni nac didza' bydnitu' bé'lené' netu' didza' Jesus, ati' le rgufxjoi'tu’ Ibi'ili'. Cni rna:
“Dios naqué' yenf', ati' nitd le nac chul x6hui' cutu runé' Lé".” ¢ Chqui' gnaru': “Nacru'
tuz len Dios”, san chqui' runru' le nac chul x6hui', 1€ ni nac bé' rzi' yé'ru' len cutu runru'
le nac gduté li. 7Na'a, chqui' runru' dxi'a, rdaru' lu yeni' ca na' L&' naqué' dxi'a, zoé' lu
yeni', nacru' tuz turu' len yeturu!, ati' xchoné' Jesucristo, Zxi'né' Dios ruin ré'u dxi'a,
rugua yugu'té dul-la' nabaga'ru'.

8 Chqui' rnaru": “Cutu bi dul-la' runru"”, rzi' yé'iru' la' cuinzru', len cunaz{' lu na'ru' le
nac gduté li. 2 Chqui' gxualépru' lahué' dul-1a' nabdga'ru', Dios runé' ca rné', len naqué'
tsahui'. Unft lahué' dul-la' nabaga'ru' len uné' ré'u dxi'a, ugfié' ytgu'té le cunic dzag
ré'u. 10 Chqui' gnaru": “Cutu bi dul-la' nabdga'ru'”, nac ca gnaru': “Dios rzi' yé'é”, ati'
didza' queé' cutu runru' ca rna.

2

Cristo naqué' Nu ruddd xtidza'ru' lahué' Dios

11bi'ili", zxi'na'dau', ruzuja' queéli' lu guich 1€ ni, cui gunli' dul-la'. Na'a, chqui'
nati'téz nu gun dul-la', zoa nu ruddd xtidza'ru' lahué' Dios Xuz, L&' Jesucristo, Nu nac
tsahui'. 2Nacczé' Nu buddd cuini, gutié' quié bugiié' dul-la' nabaga'ru' lahué' Dios. Clégz
gutié' quié bugiié' dul-la' nabaga'ru' ré'u, san gutié' ca' quié bugiié' dul-la' nabaga'gac
bunéch gduté yodzlyt.

3 Chqui' runru' ca nac le gna bé'iné' ré'u, ndziru' chninbé'ru' L&', 4 Nu rna: “Neda'
ndinbé'a-né' Dios”, san cutu run ca rna bé' zxba queé', nu ni rzi' yé', len cutu run le
nac gduté li. 5Nu run ca rna xtidzé'é Dios, le nacté nadxi'i Dios nu ni ca ral-la' gun.
Chqui' runru' cni, ndziru' ndquiru' queé' Dios. Lézca' cni, nu rna: “Neda' ndquida’ queé'
Cristo”, ral-la' gac nu na' ca na' guqué' Cristo cati' gdé' yodzlyd ni.

Tu zxba cub

7Bochi' 1za'adau', ruzuja' queéli' lu guich zxba ni. Cutu nac tu zxba cub, san zxba gul
na', le zoalen Ibi'ili' dza ni'té. Zxba gul na' nac didza' bydnili' dza ni'té. 8 Lézca' nac ca
ruzuja' queéli' lu guich tu zxba cub, 1é na' le nacté bené' Jesus ca rna, ati' runli' ca' Ibi'ili'
carna, le chrdod qui le nac chul x6hui', ati' yeni' gdu chrzenf'.

9Nu rna: “Zoa' lu yeni'”, san curle'i dxi'a bochi' 1z&'i, nu ni ni run le nac chul xéhui'.
10Zoa lu yeni' nu nadxi'i bochi' 1z€'i, len cutu zoalen lei le run ga nu gchixi gnigui. 1 Run
le nac chul x6hui' nu curle'i dxi'a bochi' 1z&', len rda ga chul. Cutu n6zi ga zeaj, le run
ga nachdl nanit nu na' le nac chul na'.

12Ruzuja’ queéli' lu guich, zxi'na'dau', le chbunit lahué' Dios dul-la' nabdga'li', le runé'
le gzxi' luné'é guné'. 13Ruzuja' queéli' lu guich, Ibi'ili' nacli' xuz, le ninbé'li' Nuna' zoacz
dza ni'té. Ruzuja' queéli' lu guich, bi'i ra'ban, le chbuxicjli' tu' x6hui'.

14 Chbuzuja' queéli' lu guich, zxi'na'dau', le ninbé'li'né' Dios Xuz. Chbuzuja' queéli'
lu guich, Ibi'ili' nacli' xuz, le ninbé'li' Nu na' zoacz dza ni'té. Chbuzuja' queéli' lu guich,
bi'i ra'ban, le nacli' bi'i nal, ati' xtidzé'é Dios nazi' lu na'li', len chbuxicjli' tu' xchui'.

15 Cutu gdxi'izli' yodzlyu ni, len clég le dé yodzlyt ni. Chqui' zoa nu nadxi'i yédzlyu,
cutu nadx{'i Dios Xuz. 1¢Cni nac, le cutu nac le ré'nné' Dios Xuz le tun bunach y6dzlyd ni,
san nac le té'ni bundch yo6dzlyd ni. Tuné' le rdzag ladxi' yol-1a' bundchz quequé'. Tuné'
le rdani y6j lauqué' le cundc. Tun ba zx6n cuinqué' ni'a qui le dé quequé'. Cni nacgac le
cunéc tuné'. 17 Huaddd qui y6dzlyt ni lenca' qui le ta'zé ladxi'gac bunach, san nu run ca
ré'nné' Dios soa tsalzu.

Nu rui' didza' gduté li len nu rzi' yé'

18 7x{'na'dau', chzoaru' dza udx, len ca na' chbydnili' huidé' bonni' rd4'bagué'é Cristo,
lézca' na'a chgzu lau nacu'é zian bonni' ta'da'bagué'é Cristo. Qui 1é ni na' ndziru'
chzoaru' dza udx. 19 Gularujé' ladjru’ bonni' cni, san cutu glaqué' tuz len ré'u. La'naru'
glaqué' tuz len ré'u, la'cud'lenteczé' ré'u. Na'a, gularujé' quié gac bé' cutu nacqué' tuz
len ré'u yugu'té'.

20Na'a, chzoalen Ibi'ili' B6' La'y nagu'é ré'u Nu nac la'y, ati' ndziczli' yigu'té. 21 Buzuja'
queéli' lu guich, le chndzili' le nac gduté li, len clég le cundzili' lei. N&zili' ca' cutu ca' rzi'
yé' nu nozi le nac gduté li.

22 ;Nuzxa caz na' nu rzi' yé'? ;Naru' cu nac nu na' rda'baga' naqué' Jestis Nu bsolé'é
Dios? Nac nu ni bénni' rdd'bagué'é Cristo, le rdd'bagué'é naqué' Dios Xuzé' Jesus, len
rda'bagué'é ca' naqué' Jesds Zxi'né' Dios. 23 Nati'téz nu rdd'baga' Dios Zxi'n, cutu ca'
zbalené' nu na' Dios Xuz. Nuti'téz nu rné yalj lulu naqué' Zxi'né' Dios Jesus, 1ézca'
zbalené' nu na' Dios Xuz.

24Na'a, gul-giif' latj uga'nlentecz Ibi'ili' le bydnili' dza ni'té. Chqui' uga'nlentecz lbi'ili'
le bydnili' dza ni'té, 1ézca' Ibi'ili' uga'lenteczli'-né' Dios Zxi'n lenca' len Dios Xuz. 25 Nac
1€ ni le gzxi' lu né'é Dios, gunné' queéru' yol-la' na'ban gdu.

26 Chbuzuja' queéli' lu guich 1€ ni ca nac quegac nup ta'z{' ye'i Ibi'ili'. 27 Na'a, zéalené'
Ibi'ili' Dios B&' La'y. Bsolé'é Lé' queéli' Cristo, ati' Léczé' zéalenteczé' 1bi'ili'. Qui 1€ ni na'
cutu rquinili' nu usédi 1bi'ili', le chzoalen Ibi'ili' Nu na' rusédi lbi'ili', ati' didza' gduté li
ru'é Lé' len cutu rzi' yé'é. Ca na' chnazédli', gul-zéalenteczé' Cristo.

28 Na'a, zxi'na'dau', gul-zbalenteczé' Cristo quié cati' uluf' lahué' L&', gacru' rugu
ladxi', len cutu utui'ru' soaru' lahug' L&' cati' huédé'. 2° Chqui' ndzili' naqué' tsahui'
Dios, ral-la’ gndzili' ca' nacgac zxi'né' Dios ytigu'té nup tun le nac tsahui',

3
Nup nacgac zxi'né' Dios

1 Gul-yd ca nadx{'itsquiné' ré'u Dios Xuz, bené' ga nazi' laru' zxi'né' Dioscz. Qui lé
ni na' cutu ca' nunbé'gac le nacru' bunach y6dzlyu ni, le cutu glunbé'é Jests. 2 Bochi'
lza'adau', na'a chnacru' zxi'né' Dios, len cutu nac bé'ini le ral-la' gacru'. Ndziru' cati'
uluf' lahué' Jests, gacru' ca naqué' Lé', le glé'iru'-né' catéz naqué' Lé'. 3 Nuti'téz nu run
16z gac ca naqué' Jesus, rui' ladxi' gac dxi'a nu na' ca na' naqué' dxi'a Jesus.

4NGti'téz nu run dul-la' rguitsj zxba queé' Dios, le nac le rguitsj zxba le nac dul-la'.
5 N6zili' buluf' lahué' Jesds quié bugfie' dul-la' nabaga'ru', len cutu bi dul-la' runé' L&',
6 Nuti'téz nu dzag Lé' cutu run dul-la'. Nuti'téz nu run dul-la' gatga ble'i Lé' len cutu
nunbé' Lé' Jesus. 7 Zxi'na'dau', qui nadxi nu si' ye'i Ibi'ili'. Nu run le nac tsahui', nac
tsahui' nu na' ca na' naqué' tsahui' Jesus. 8 Nu runtecz dul-la' naqui qui tu' xéhui', le run
dul-la' tu' x6hui' dza ni'té. Qui lé ni na' dului' lahué' Zxi'né' Dios, quié usnitié' yugu' le
nun tu' xchui'.

9 Nuti'téz nu nac zxi'né' Dios cutu runtecz dul-1a', le zdalentecz nu na' le nazi' nu na'
lu né'é Dios Xuz. 10 Cni nac bé' nup nacgac zxi'né' Dios len nup nacgac zxi'n tu' xchui'.

NGti'téz nu curtn le nac tsahui' len cunadxi'i bochi' 1z€'i cutu naqui queé' Dios.

Ral-la’ gdxi'icru'-né' béchi'ru' ta'yejlé'é Cristo

111¢ ni nac didza' chbydnili' dza ni'té, le rna: “Ral-la' gdxi'iru' lza'ru' turu' yeturu'.”
12 Cutu ral-la' gunru' ca na' bené' Cain. Guqué' Cain qui tu' x6hui' ati' budéddé'-bi' bi'i
boché'é. ;Bizx quié buddddé'-bi' bi'i boché'é? Budoddé'-bi' le glac le cundc le bené' Cain
na', san le benbi' bi'i boché'é, tsahui' glac.

13BScha'adau’, cutu ubanili' chqui' cuta'le'i Ibi'ili' dxi'a bunach yodzlyd ni. 14 Néziru'
chgdédru' lu ysl-la' gut len chdé queéru' ysl-la' na'ban gdu le nadx{'igacru'-né' bchi'ru'.
Nu cutu nadxi'i béchi' 1zé'i, chnatcz nu na'. 15 Nuti'téz nu curle'i dxi'a bochi' 1zé'i, nac
gdédi bunéch nu na', ati' nézili' cutu dé ysl-la' na'ban gdu qui nitt nu rudédi bunach.
16 Cni nunbé'ru' yol-la' nadx{'i le nac gdu, le budédé' y6l-1a' na'ban queé' Jesus, gutié' ulaz
queéru'. Lézca' cni ré'u ral-la' udédru' ysl-la' na'ban queéru', gaclencru'-né' bochi'ru',
17 Na'a, nuti'téz nu dé yol-la' tsahui' qui, 1€ na' dé yodzlyu ni, ati' rle'i bochi' 1z€', bi
ryadzj queé', len cutu ruhuechi' ladxi' 1&', bi unddzj queé', ;naru' nadxi'itsa Dios nu na'?
18 Zxi'na'dau', ral-la' gdxi'iru' 1za'ru!, clég len didza'z o lu y6l-la' rnéz queéru', san gdu
ladxi'ru' lenca' len gduté yél-la' run queéru' ral-la' gdxi'iru' 1za'ru'.

Le runru' 6z lahué' Dios )

19-20 Chqui' cni nadxi'icru'-né' béchi' 1za'aru', noziru' naquiru' qui Nu na' nac gduté li,
ati' lahué' Dios huac c&' dxi icj ladxi'dau'ru' chqui' ruxds ré'u ladxi'dau'ru’, le rdctscaré'
Dios ca ladxi'dau'ru', ati' L&' ndzczné' ylgu'té. 21 Bochi' 1za'adau’, chqui' cutu ruxds ré'u
ladxi'dau'ru', dé le runru' 16z lahué' Dios 22 le ndziru' gunné' queéru' biti'téz bi gnabru'
lahué'. Cni nac, le runru' ca rna bé' zxba queé' len le rdzag ladxé'é Lé'. 23 Lé ni nac zxba
queé', quié tséjlé'ru'-né' Jesucristo, Zxi'né' Dios, len gdxi'iru' 1za'ru' ca na' chgna bé'iné'
ré'u. 24 Zoalen Dios nu run ca rna bé' zxba queé', ati' Dioscz zéalené' nu na'. Cni ndziru'
dzagteczé' ré'u Lé', le chbsolé'é queéru' Dios Bo' La'y.

4

Le nac bé' zéalené' ré'u Dios Bo' La'y

1BGchi' 1za'adau', cutu tséjlé'li' nuti'téz nu rna zdalené' lei Dios B&' La'y, san gul-st'
bé' nu na', chqui' zéalené' lei Dios BS' La'y, le ta'dé' yodzlyu ni zian bonni' ta'zi' yé's,
ta'né' tu'é didza' ulaz queé' Dios. 2 Cni gtinbé'li'né' bénni' zéalené' 1é' Dios BS' La'y.
Naqui queé' Dios bonni' rné' yalj lulu ca bidé' Jesucristo, Nu bs6lé'é Dios, rné' guqué' gdu
bunéch. 3 Lézca' cni, cutu naqui queé' Dios bonni' cutu rné' yalj lulu ca bidé' Jesucristo,
rné' cutu guqué' gdu bunich. Bonni' ni ndquiné' qui nu na' rda'baga' Cristo, nu na'
chbydnili' ral-la' guid, ati' na'a chzoa rda yédzlyd ni.

47xi'na'dau', naquili' queé' Dios, len chbuxicjli' nup na' ta'z{' yé', le napr yél-la' huac
una bé' Nu na' zoalen Ibi'ili' ca nu na' rda yédzlyt ni. 5 Lequé' nacqué' bunéch yodzlya.
Qui lé ni na' tu'é didza' qui le nac qui yodzlyd, ati' bunéch y6dzlyt ni tu'zé naggac leque'
6 Naqulru ré'u queé' Dios. Nu nunbé' Dios ruzé nag ré'u. Nu cunaqui queé' Dios cutu ruzé
nag ré'u. Cni nunbé'ru' nu na' yu'u lei B6' rui' didza' le nac gduté li lenca' nuna' yu'u lei
bo' rzi' yé'.

Naljlen Dios yél-la' nadxi"i

7Bochi' Iza'adau!, ral-la' gdxi'iru' 1za'ru', le naljlen Dios y6l-1a' nadx{'i, ati' ntti'téz nu
nadxi'i 1z€'i naljlen ca' Dios, len nunbé' Dios. 8 Nu cunadxi'i 1z€"i, cutu nunbé' Dios, le
naljlen Dios y6l-1a' nadx{'i. © Cni bulu'é lahui ca nadxi'iné' ré'u Dios, bs6lé'é y6dzlyt ni
la'z dui Zxi'nczé', quié gata' queéru' yol-la' na'ban gdu ni'a queé' Lé'. 10Cni nac bé' yol-la'
nadx{'i gdu, clég ca nadxi'iru'-né' Dios, san ca na' Lé' bdxi'iné' ré'u, len bsolé'é Zxi'nczé'
quié gutié', bugfie' dul-la' nabaga'ru'.

11 Bochi' 1za'adau', chqui' cni bdx{'itsquiné' ré'u Dios, lézca' ré'u ral-la' gdxi'iru'
lza'ru'. 12 Gatga nu ble'i Dios, san chqui' nadxi'iru' 1za'ru', Dios zdalené' ré'u ati' nac



1Juan 4:13 339 1Juan 5:18

bé' nadxi'iru'-né' Dios gdu ladxi'ru'. 13 Ndziru' zéalenru'-nd' Dios, ati' L&' zéalené' ré'u,
le bsolé'é queéru' Dios BG' La'y. 14 Netu!' blé'itu' le bené' Dios Xuz, len runtu' Ina' lau qui.
Lé' bsolé'é Zxi'nczé' Nu rusld bunach yodzlyd. 15 Nu rné yalj lulu naqué' Jesds Zxi'né'
Dios, Dios zdalenczé' nu na', ati' lei zoalen Dios.

16 Ré'u ni ndziru' len réjlé'ru' nadxi'ing' ré'u Dios. Naljlen Dios y6l-la' nadxi'i, ati' nu
nadxi'i 1z&", zoalen Dios nu na!, ati' Dios zbalené' lei. 17 Cni run dxin lu icj ladxi'dau'ru'
yo6l-la' nadxi'i, run ga cutur radxiru' dza gchugué' Dios quegac bunich. Ca naqué'
Jesus, nacru' ca' ré'u yodzlyd ni. 18 Chqui' gdxi'iru'-né' Dios, cutu bi gadxiru'. Cati'
nadxi'iru'-né' Dios gdu ladxi'ru', runé' ga cutu radxiru'. Nu radxi, rzaca' rgui'i. Nu na'
radxi, cutu nadxi'i Dios gdu ladxi'.

19 Ré'u ni nadxi'iru'-né' Dios, le bdxi'iczné' ré'u zi'al Lé'. 20 Chqui' nu gna: “Neda'
nadxi'ida'-né' Dios”, san cutu rle'i dxi'a bochi' 1z€'i, nu ni rzi' yé'. Nu cutu nadxi'i bochi'
1z€'i nu rlé'ité, ;nacxcz gac gdxi'i Dios len gatga ble'i L&'? 21 Cni gna bé'iné' ré'u Jesus,
gné': “Nu nadx{'i Dios, ral-la' gdxi'i ca' bochi' 1z€'.”

5

Ca gac uxicjru' lu le rac queéru' yodzlyu ni
1 Nuti'téz nu rejlé' Jesds naqué' Cristo, nac zxi'né' Dios nu na', ati' nuti'téz nu
nadxi'i Dios Nu buzda lei, ral-la' gdxi'i ca' 1zé'i nu nac zxi'né' Dios. 2 Cni raquibe'iru’
nadxi'igacru'-bi' zxi'né' Dios. Nac cni chqui' nadxi'iru'-né' Dios len runru' ca rna bé'ing'
ré'u. 3 Cni nac bé' nadxi'iru'-né' Dios. Nac cni chqui' runru' ca rna bé'iné' ré'u, len cutu
nac banig lé na' rna bé'iné' ré'u. 4 Nuti'téz nu nac zxi'né' Dios ruxicj lu le rac y6dzlyt ni.
Chbuxicjru' lu le rac yodzlyt le réjlé'ru'-né' Dios. 5 ;Nuzxa na' ruxicj lu le rac yodzlya?

Run cni nu rejlé' naqué' Jesds Zxi'né' Dios.

Dios Bo' La'y runé' Ina' lau queé’ Cristo

6Cniblé'é Jesucristo, bidé' bdilé' nis, len bulaljé' xchoné', len clégz bdilé' nis, san lézca'
bulaljé' xchoné'. Dios B&' La'y naqué' Nu run Ina' lau queé', le nac gduté li didza' ru'é
Dios B&' La'y. 7 Tsonn nup tun Ina' lau queé' Jesus ni' yehua' yubd, Dios Xuz, len Dios
Zxi'n, 1&' ca' Didza', len Dios BS' La'y. Yonné' ni, tuz nacqué'. 8 Lézca' cni, tsonn le tun
Ina' lau queé' luyd ni, Dios BS' La'y, len le bdilé' nis Jesus, len ron ni' bulaljé' 1€'i yag cruz,
ati' yonn ni, tuz ca ta'na. ° Chqui' si' lu na'ru' le tun Ina' lau bunach, le runé' Ina' lau
Dios nactér Isaca'. Lé na' bené' Ina' lau Dios nac le bené' Ina' lau queé' Jesus, gné' naqué'
Zxi'nczé'. 10 Nu rejlé' Zxi'né' Dios, nazi' lu né'i le nuné' Ina' lau Dios. Nu curejlé' Dios,
nac ca rna nu na': “Dios rzi' yé'é.” Cni nac, le cutu gyejlé' le bené' Ina' lau Dios queé'
Zxi'né'. 11 Lé ni nac le bené' Ina' lau Dios. Gné' chbenné' queéru' yol-la' na'ban gdu, ati'
Zxi'né' na' naqué' Nu nabdniru' cni. 12 Nu zéalené' lei Zxi'né' Dios, dé y6l-1a' na'ban gdu
qui. Nu cuzdalené' lei Zxi'né' Dios, cutu dé y6l-la' na'ban gdu qui.

Ca gnoziru' dé queéru’' ysl-la' na'bdn gdu

13 Lbi'ili' na' réjlé'li'né' Zxi'né' Dios, ruzuja' queéli' lu guich 1& ni quié gndzili' chdé
yol-la' na'ban gdu queéli', len quié gac gdu ca réjlé'li'-né' Zxi'né' Dios.

141 ¢ ni nac le ruzxoni ladxi'ru' L€', Chqui' bi gnabru' lahué' ca ré'nné' L€', Lé' ry6nné'
ré'u. 15 Chqui' ndziru' ryénné' ré'u ca nac bi rnabiru' Lé', ndziru' ca' gdél-li'czru' 1é na'
rnabru' lahué'.

16 Chqui' nu gle'i bochi' 1zé' run dul-la' cunaché' yél-la' gut, ral-la' gnab qui nu na'
lahué' Dios, ati' L&' gunné' yol-la' na'ban qui. Cni rnia': Ral-la' gnabli' quegac nup tun
dul-la' cunaché' y6l-la' gut. Dé dul-la' naché' y6l-la' gut. Cutu rnia' gnabli' qui nu run
dul-la' cni. 17 Ydgu'té le cunéc tsahui' nac dul-la', san dé dul-la' cunaché' yél-la' gut.

18 Noziru' cutu runtecz dul-la' nu nac zxi'né' Dios, le run chi'é nu na' Zxi'nczé' Dios, ati'
tu' x6hui' cutu saqui' bi gun qui.

19 Nbziru' yu'uru' lu né'é Dios, ati' yu'ugac lu na' tu' x6hui' yigu'té bunach tui'
ladxi'gac le dé y6dzlyd ni.

20Na'a, ndziru' chbidé' ni Zxi'né' Dios, len benné' queéru' ysl-la' rejni'i, quié ginbé'ru!
Nu na' nac gduté li. Zéalenru' Nuna' nac gduté li le zéalenru'-né' Jesucristo, Zxi'né' Dios.
Nu ni nac Dios gdu, len Nu runn queéru' y6l-la' na'bdn gdu. 21 Zxi'na'dau', gul-gtin chi'i
cuinli' cui tsej 1adxi'cli' bdau' guij bdau' yag. Ca' gac.

DIDZA'DAU' BUROP BUZUJE' LU GUICH SAN JUAN

Ntinbé'ru' le nac gduté li len yél-la’ nadxi'i

1Neda', bonni' gul run chi'a bunédch queé' Cristo, rugapa' li' Dios, ngul ré queé' Dios,
tsazxon len ytigu'té zxi'nu'. Nadxi'ida' Ibi'ili' le ntinbé'ru’ le nac gduté i, len clég neda'z,
san lézca' ta'dxi'i Ibi'ili' yagu'té nup chninbé'gac le nac gduté li. 2 Nadxi'itu' 1bi'ili'
le ninbé'ru' le nac gduté li, le zdalentecz ré'u. 3 Rnaba' lahué' Dios Xuz len Xanru!
Jesucristo, Zxi'nczé' Dios, uzd' ladxé'é queéli', len huechi' ladxé'é 1bi'ili', len guné' ga
soa dxi icj ladxi'dau'li' le ninbé'li' le nac gduté li len nadxi'ili' 1za'li".

4Budzijitsquida' cati' byonda' tunbi' zxi'nu' ca nac le nac gduté li, le tunbi' ca na' gna
bé'iné' ré'u Dios Xuz. 5Na'a, rata'yua' lau', nguldau', gunu' ca rna bé' zxba queé'. Cutu
ruzuja' quiu' lu guich tu zxba cub. Ruzuja' la' leyz 1€ na' gna bé'iné' ré'u dza ni'té, gné'
ral-la' gdxi'iru' 1za'ru'. © Cni nac bé' nadxi'iru'-né' Dios. Nac cni chqui' runru' ca rna le
gna bé'iné' ré'u. Lé na' gna bé'iné' ré'u nac quié gdxi'iru' Iza'ru' ca na' chbydnili' dza
ni'té.

Nup té'ni la'zi" ye'i ré'u

7 Lé ni rguixjoi'da’ 1bi'ili', le chta'dd y6dzlyd ni zian nup ta'z{' yé', nup na' cuta'z{' lu
na'gac ca bidé' Jesucristo, guqué' gdu bundch. Nu na' run cni, nac nu rzi' yé' len nu
rda'baga' Cristo. 8 Gul-gin chi'i cuinli' cui unitli' le nadél-li'li' le benli' xchiné' Cristo,
san gul-giif' ladxi'li' gdél-1i'li' gduté le ral-la' si'li" lu né'é Dios.

9 Nuti'téz nu rguel-la' n6z yubl len rucd'n xtidzé'é Cristo, cutu zéalené' nu na' Dios.
Nu da'tecz xtidzé'€ Cristo, zéalené' nu na' Dios Xuz lenca' Zxi'né'. 10 Chqui' niti'téz nu
za' ga zoali', len rusédi zxba yubl, cutu ulébili' lidxli' nu na', len cutu guiéli' lei: “Gyu'u
len netu'.” 11 Nu ré lei: “Gyu'u len netu', run tsazxdn lei ca nac le cunac run nu na'.

Runé' 16z Juan gdxiné' ga nacu'é bochi' 1zé'¢
12 7Zal-la' le zian ral-la' uzuja' queéli' lu guich, cutu ré'nda' uzuja' yagu'té lu guich.
Runa' 16z guida' ga zoali', ati' giii'ru' didza' yalj lulu, quié gac udzijiru' gdu ladxi'ru'.
13 Tu'gapbi' Dios li' zxi'nnu ngul zxilu', ngul r6 queé' Dios. Ca' gac.

DIDZA'DAU' BUNN BUZUJE' LU GUICH SAN JUAN

Le dxi'a runé' bonni' [é' Gayo

1 Neda', bonni' gul run chi'a bunach queé' Cristo, rugapa' Dios li', Gayo dxi'i ladxi'.
Nadxi'ida' li' le ndnbé'ru' le nac gduté li.

2Bocha'adau', rnabda'-né' Dios guné' ga gac dxi'a quiu' ca nac yugu'té le runu', len su'
ca' dxi'a, ca na' rac dxi'a qui bé' nacczu'. 3 Rudzijda' le ta'dxiné' ga zoa' bochi'ru', tuné'
Ina' lau quiu', ta'né' nacu' li ladxi', len runu' ca nac le nac gduté li. 4 Cutu bi dé le runr
garudzijda' ca € ni, cati' rydnda' tun ca rna le nac gduté li nup nacgac ca bi'i queécza'.

5Bocha'adau', runu' le nac gdu cati' raclenu' bochi'ru', len runu' ca' le nacr lsaca',
raclenu' bochi'ru' cuntinbe'inu' lequé'. ¢ Tuné' Ina' lau quiu' bochi'ru' ni laugac bunach
queé' Cristo ni, ta'guixjé'é ca na' nadxi'inu' lequé'. Runu' le nac dxi'a cati' rugi'u lequé'
noz, raclenu' lequé' ca na' ral-la' gunu' quegac nup tun xchiné' Dios, quié lud'é noz.
7 Lequé' gularujé' ni le nadxi'icné' Jesus, len cutu bi ta'zi'é lu na'gac bunach cuta'da’
Cristo. #Qui lé ni na' ral-la' gunru' ba la'n bunéch tun cni, quié gunlenru' lequé' dxin qui
le nac gduté li.

Le cundc dxi'a runé' Diétrefes

9 Chbuzuja' lu guich le uzejni'i bundch queé' Cristo ni', san Didtrefes, bonni' ni' rdzag
ladxé'é gaqué' blau ladjqué', cutu runé' netu' ba la'. 10 Qui 1€ ni na', chqui' huida' ga
zoali', usd'a 1adxi'li' cati' udubli' ca nacgac le runé'. Rzi' quidzé'é netu', len rné' queétu'
le cunécz. Cutu rzxdn ladxé'é tsa 18 niz, san 18zca' cutu runé' ba la'n bdchi'ru' ta'dxiné'
ni', ati' ruzagué'é xndzgac nup ni' té'ni lun lequé' ba la'n, len rubijé' nup na' ladj bunach
queé' Cristo.

11Bdcha'adau’, cutu gunu' ca tun nup tua' dé', san ca tun nup tun le nac dxi'a gunu'.
Nu run le nac dxi'a naqui queé' Dios, san nu rua' dé' gatga benbé' Dios.

Le nac dxi'a runé' Demetrio
12YGgu'té bochi'ru' tuné' Ina' lau queé' Demetrio, ati' nac bé' runé' le nac gduté li.

Lézca' netu' runtu' Ina' lau queé', ati' nozili' nacz le runtu' Ina' lau queé'.

Le rnabé' Juan lahué' Dios
13 Zianr ca' le gu'nda' uzuja' quiu' lu guich, san cutu ré'nda' uzuja' lei lu guichz. 4Na'a,
runa' 16z glé'iteda' li', ati' glii'ru' didza' yalj lulu.
15Rnaba' lahué' Dios guné' ga soa dxi icj 1adxi'da'u. Tu'gdp Dios li' nup ni ta'dx{'i ré'u.
Lézca' li', bgap Dios tu tu nup ni' ta'dx{'i ré'u. Ca' gac.

DIDZA' BUZUJE' LU GUICH SAN JUDAS

Judas rugapé' Dios nup nulidzé' Dios

1 Neda!, Judas, tsaz naca' huen dxin queé' Jesucristo, len naca' ca' boché'é Jacobo.
Rugapa' Dios Ibi'ili', nulidzé' 1bi'ili' Dios Xuz, len nadxi'iné' Ibi'ili', len run chi'é Ibi'ili'
le nacli' tuz len Jesucristo. 2 Ré'mda' gndzili' ca ruhuéchi'tsca ladxé'é bi'ili' Dios, len
nadxi'itsquiné' Ibi'ili', lenca' quié soatsca dxi icj ladxi'dau'li".

Nup tu'sédi le cundcz

3 Bochi' 1za'adau', guctsca ladxa'a uzuja' queéli' lu guich ca nac ydl-la' rusld
nadél-li'ru', san run baytidx uchizia' icj nagli' quié gdu ladxi'li" til-lenli' nup ta'da'baga’
le réjlé'ru'-né' Dios, 1€ na' budédé' Dios tsaz lu na'gac nup naquigac quizi queé' quié
luzé didza' qui laugac ytgu'té bundch. 4Cni run bayddx guna' le chgulayézlené' ré'u
bagachi'z la'qué' bonni', Dios buzéé' quequé' dza ni'té gchugué' quequé' tsaz. Bonni' ni
cutu ta'yij ladxi'qué' Dios. Le zoa le ruzd' ladxé'é queéru' Dios, tdquiné' huac luné' le
cundc. Ta'dd'bagué'é Xanru' Jesucristo. Tuzé' Lé' rna bé'iné' ré'u.

5 Chndziczli' 1€ ni, san ré'nda’ usd'a lddxi'li' ca bend' Xanru' Dios. Zal-la' buslé' bunéch
Israel cati' bubijé' lequé' luyt Egipto, gdod ni' busnitié' nup bitsa'gac ladjqué' san cutu
gulayejlé' Lé'. ¢ Lézca' cni, Dios buseyjé' tu latj chul yugu' gbaz la'y queé', nup ni' cutu
glun xchinqué', san guluca'né' xlatjqué'. Tsaz naga'qué' ni' ga gdxinr dza usyudxeé'
yodzlyd ni Dios. 7 Lézca' cni guc quegac yoédz Sodoma len Gomorra len y6dz dzaggac
leygac. Cana' gh}né' gbaz la'y na', guladd'bagué'é Dios, 1ézca' cni gluné' bénni' yugu' lu
y6dz na'. Guludod cuinqué' quié gluné' le cunac len le gulazez ladxi'qué' le tun ga nu
rutui'i. Na'a, le busaca' zi'é lequé' Dios lu gui' le cutu ul, 1€ na' guc quequé' nac tu le run
gadxi yugu'téru', cui gunru' la' leyz.

8 Zal-la' glac 1€ ni, la' cniz tuné' bonni' ni, bonni' rjaclené' yél yudxi. Tun ditjné' gdu
canaya' nabinqué'. Ta'd4'bagué'é le rna bé'iné' ré'u Dios, len ta'né zi'é quegac nup ta'na
bé' yehua' yubd. o Miguelcz, gbaz la'y blau, cati' gdil-lené' tu' x6hui' quié gac u'é gdu ca
gyé'é Moisés, cutu burtiguiné' udxié' dé' tu' x6hui' na', san gudxé' lei: “Xanru' uzeyné'
ba nadx li'.” 10 San ta'né zi'é bénni' ni quegac le runé' Dios, yugu' le cuta'yéjni'né', ati'
yugu' le ta'yéjni'né' racz quequé' ca na' tunba' béa' guixi' cuta'yéjni'iba', 1€ ni tu'guné'
dxin len cni tu'dxia do' cuinqué'.

11 Bica' bayechi' lequé' le chgluné' dul-la' ca na' bené' Cain, ati' lu y6l-la' ruhuidi'
quequé' chgulachixi gulanigné' ca na' bchixi bnigné' Balaam quié si'é dumi, ati'
chnarugu quequé' latié' ca na' gutié' Coré cati' gdd'bagué'é Moisés. 12 Yugu' bonni' ni
tagulené' tsazxdn Ibi'ili' cati' raguli' yugu' giii'i huagu lu y6l-la' nadxi'i queéli'. Tuné' ga
ta'chixi ta'nigui nup dzaggac Ibi'ili', le ti'j tauzé'. Nacqué' ca bonni' ral-la' lugdguqué'-ba'
bo'cu' zxila', san la' cuinczé' tu'gahué'. Nacqué' ca bdaj luzxba cunaché'gac nis, ati' rua'
leygac bd' na'l ni'l. Nacqué' ca' ca yag chbdxin dza bila'bia san cutu bi ta'bfa, ati' nacqué'
ca' ca yag chgulabidx gdu luf len chnalddzu'gac. 13 Nacqué' ca' ca nis zx6n cati' ryas
rdxia len rbé' bdxina' qui, 1€ na' ruluf' ca nac y6l-la' stu' tuné'. Nacqué' ca bolj luzxba
nuca'ncba' xnézcba'. Dios chnuné' quequé' la'yazié' tsaz latj chul.

14 Ca nac quequé' bé'é ca' didza' uldz queé' Dios Enoc, bonni' ni' gbablené' bugddx
cd' zxi'n xsoé' Adan, gné': “Gul-yutsca', zé'é Xanru', dzaggac Lé' zian gayud' bunach
naquigac quizi queé'. 15 Zé'é guné' zxguia' yagu'té bunach len gchugué' quegac ydagu'té
nup tua' d6'.” Cni guné' ni'a qui ydgu'té didza' zi' gulané' queé' L&' bonni' dul-la’ na'.
16 Bgnni' ni ta'né' qued', len ta'z' quidzé'é, len tuné' ca nac le ta'zéz ladxi'qué'. Tu'é
didza' lu y6l-la' run ba zx6n cuinqué', len quié luzi'é xbeygac, tu'é didza' ta'gi''u bunach
y6l-la' zxon.

Judas rusé'é lddxi'gac nup ta'yejlé' Cristo

17 Na'a, bochi' 1za'adau!, gul-tsajnéy yugu' didza' glu'é dza ni'té bonni' gbaz queé'
Xanru!' Jesucristo. 18Bonni' na' glé' Ibi'ili': “Dza tsajséytégac lului' lauqué' bonni' lutitjé'
le nac la'y, len luné' ca nac le ta'zéz ladxi'qué' le cunac.” 19 Bonni' ni tuné' ga grujli'
chopl. Tu'é didza' lu y6l-la' bundchz quequé' len cutu zbalené' lequé' Dios Bo' La'y.

20 Na'a, bochi' 1za'adau', gul-zda tsutsu ca nac yol-la' rejlé' queéli' Dios le nac gdu la'y.
Gul-lidzé' Dios, ugunli' dxin y6l-la' huac queé' Dios B6' La'y. 2! Gul-gd'nlené' Dios, Nu
nadx{'i ré'u, len gul-cz dza ni' uluf' lahué' Xanru' Jesucristo, Nu huechi' ladxé'é ré'u
quié gata' queéru' yol-la' na'ban gdu.

22 Gul-glin ga la'dip ladxi'gac nup rac chop ladxi'gac. 23 Gul-gtin ga lulé', gac tsca ubijli'
lequé' lu gui'. Lu yol-la' radxi queéli' gul-huechi' 1adxi'li' yezica' bunach. Gul-gin chi'i
cuinli', cui gunli' tsazxdn lequé', cugttsa'li' le cunac tuné'.

Le rgu'u Dios ydl-la' zx6n
24-25 Dios la'z dui, Nu ndzicz yagu'té, len Nu busld ré'u ni'a qui le bené' Xanru'
Jesucristo, napé' yol-la' huac gun chi'é lbi'ili', cui gchixi gniguili', len uschiné' Ibi'ili'
lahué' Lé' ga zoé' lu yeni' gdu. Guné' ga gacli' gdu dxi'a len ga udzijitsquili'. Gaccz queé'
Dios yol-la' ba, len y6l-la' zx6n, len yol-1a' blau, len y6l-la' und bé', na'a dza len ytgu'té
dza zi'a za'c. Ca' gac.

LE BULU'E LAHUI DIOS ATI' NUZUJE' LU GUICH SAN JUAN

Le bulu'é lahui Dios ca nac queé' Jesucristo

1Lé ni nac tu le bulu'é lahui Jesucristo, le bé'é Lé' latj Dios ului'iné' yugu' huen dxin
queé' ca nac le run bayudx lacté. Jesucristo bsolé'é tué' gbaz la'y queé', nu na' buzejni'i
neda', Juan, huen dxin queé' Cristo. Gbaz la'y na' bului'iné' neda' ca nac € ni. 2Neda',
Juan, ruzuja' lu guich ni le nac gduté li ca nac yugu'té le blé'ida', len runa' Ina' lau qui
xtidzé'é Dios len qui le bené' Ina' lau Jesucristo.

3Bica' ba nu uldb didza' ni, len bica' bagac nup luzé naggac nu na' ulab xtidzé&'é Dios
ni, len lun ca rna 1€ ni naytj lu guich, le chzoa lac.

Juan ruzujé' lu guich le uzejni'i gadx c6' bundch queé’ Cristo

4Neda', Juan, ruzuja' lu guich didza' uzejni'i gadx c6' bunach queé' Cristo, nacud' luyd
Asia. Dios, Nu zoacz, len gzoatecz, len ral-la' guid, rnabda'-né' uza' ladxé'é queéli', len
guné' ga soa dxi icj ladxi'dau'li', dzaggac L€' gadx bd' nacud' lahué' Lé' ga ni' r6'é rna
bé'é. 5> Dzagué' ca' Lé' Jesucristo, runé' ca rné' len runé' Ina' lau queé' Dios. Zi'al Lé'
bubané' tsaz lu yol-la' gut, len rna bé'iné' bonni' ta'na bé'é yodzlyt ni. Lé' nadxi'iné'
ré'u len gdibé' ré'u, bugiié' dul-la' nabaga'ru' len xchoné' bulaljé' 16" yag cruz, le gutié'
uldz queéru'. ¢Jesucristo bené' ga rna bé'ru' len ga nacru' bxuz, quié cu'ru'-né' yol-la'
ba Dios, Xuzé' Jests. Yol-la' ba Lé' len gactecz queé' y6l-la' und bé'. Ca' gac.

7 Gul-yutsca'. Zé'é Cristo lu boaj luzxbd. La'le'i Lé' yagu'té bunach lenca' nup ni'
glun L&' hué', guludodde' Lé'. La'bddx yechi' ytigu'té bunach y6dzlyt ni cati' la'le'i L&'
La'naru' gacté cni. Ca' gac.

8 Cni rné' Lé": “Neda' naca' Nu zoa zi'al lenca' Nu rajseyté ca nac le rzu lau len le
ruddxté.” Cni rné' Xanru', napczé' yol-la' huac. Zoaczé' Lé', len gzdateczé', len zi'a
guidé'.

RI€'iné' Juan y6l-la’ yeni' queé' Jesucristo

9 Neda', Juan, naca' bochi' 1za'li' len tsazxdn rzaca' rgui'lena’ 1bi'ili', len tsazxon len
lbi'ili' ruzi'a xbey le rna bé'é Dios, len nadél-li'da' y6l-la' rbéz zxoén ladxi' na' runné'
queéru' Jesucristo. Gatsj lahui'l nis zx6n nadzuna' tu luyt bidx ni, nazi' lei Patmos.
Nadzuna' le bena' Iban qui xtidzé'é Dios len le bena' Ina' lau queé' Jesucristo. 10Lu dza
la'y queé' Xanru', gdu gzdalené' neda' Dios Bo' La'y, ati' byonda' cidzu'la' chi'é bonni'
rulidzé' zidzj. Byon chi'é ca rbodx trompeta. 11 Bonni' ni gudxé' neda': “Neda' naca' Nu
zoa zi'al len Nu rajseyté ca nac le rzu lau len le rutidxté. Bzuj lu guich le rlé'inu' len bsola'
lei quegac gadx c6' bunéch quia', nacud' luyd Asia, nup nacud'
lu yédz Efeso,
len lu y6dz Esmirna,
len lu y6dz Pérgamo,
len lu y6dz Tiatira,
len lu y6dz Sardis,
len lu y6dz Filadelfia,
len lu y6dz Laodicea.”

12Bueycja' quié glé'ida' nuzxa na' rulidz neda'. Cati' bueycja', blé'ida' gadx le nua'gac
gui' ndquicni oro. 13 Ladj gadx le nua'gac gui' na' blé'ida' tu Nu nala' ca rné'é bonni'.
Nacué' tu lari' tunn le rdxin xni'€, len Ichu'é nasié' tu pan naquini oro. 14 Chguichdau'z
nac guitsa' icjé' ca nac zxila' o carna' bogui', ati' ryép yos yent' y6j lahué' ca gui'. 15Ryép
y0s yeni' ni'é ca guia bronce dxildau', le nudzé'itsca lu gui' ca bau' yal. Zidzj byon chi'é
ca ryon tu yegu zxon. ¢ Lu né'é yubél zxoacba' gadx bolj yent', ati' ru'é r-ruj didza' le
nac ca tu guia tuchi' natuchi' grop rui'i. Ryép yos yeni' lahué' ca gbidz cati' rudza'a.

17 Cati' blé'ida' L&' gdzd'a xni'é ca bonni' nat. Ni'r L€' bxoa né'é neda' len né'é yubél
len gudxé' neda': “Cutu gadxinu'. Neda' naca' Nu zoa zi'al len Nu rajseyté. 18 Naca' Nu
nabdncz. Gutia', ati' na'a zéatecza' nabana'. Dé lu na'a gna bé'ida' yol-la' gut len latj
quegac nup natgac. 1°Bzuj lu guich 1é na' chblé'inu!, len le rac na'a, lenca' le ral-la' gac
tod na'a. 20Lé ni nac le nagachi' ca nac quecba' gadx bdlj yeni' na' blé'inu' zxoacba' lu
na'a yubél, len ca nac gadx le nua'gac gui' ndquicni oro. Gadx bdlj yeni' na' naccba'le run
Isaqui' qui gadx gbaz quegac gadx c6' bunach quia', ati' gadx le nua'gac gui' na' nacgac
le run Isaqui' quegac gadx c6' bunich quia' na'.”

2

Didza' bs6lé'é yodz Efeso

1Gné' ca' Bonni' na': “Bzuj lu guich didza' ni gsélu'u queé' gbaz quia' zéalené' bunach
quia' lu yddz Efeso. Cni uzuju' lu guich: Rui' didza' Nu na' zxoacba' lu né'i yubél gadx bélj
yeni', len rda gatsj lahui'l gadx le nua'gac gui' na' naquicni oro. 2 Cni rna: Neda' nézda'
yugu' le runli' len ca runtscali' dxin. N6zda' rbozli' zx6n ladxi' len cutu gac gua' glenli'
nup tua' dé'. N6zda' chgzxi' bé'li' nup ta'na nacgac gbaz quia' san cutu ca' nacqué', ati'
na'a ndzili' ta'zf' yé'é. 3 Rbozli' zxon ladxi' len chgzxaca' gdi'li' le da'li' neda', san cutu
beuidi' l[adxi'li". 4Na'a, dé tu le ruqui Ibi'ili": Cutur nadxi'ili' neda' ca na' bdxi'ili' neda'
zi'al. >Qui 1€ ni na', gul-tsajnéy cana'benli' zi'al, 1€ na' busanli', ati' na'a, gul-bi'i 1adxi'li'
len gul-gtin cana' benli' zi'al. Chqui' cutu ubi'i ladxi'li', guidtea' queéli', ati' ugaa' xlatjle
nua' gui' queéli'. ®Na'a, zoa tu le raclen lbi'ili'. Cutu rlé'ili' dxi'a le tuné' bénni' nicolaita,
nup na' ta'yij ladxi'gac bdau' guitj bdau' yag len tun le cunac, 1€ na' curlé'ida' dxi'a ca'
neda'. 7 Nu ry6ni ral-la' uzé nag 1é ni rné' Dios B&' La'y, ruf'lené' didza' yugu' c6' bunach
quia' neda', Cristo, rné': Nup luxicj lu le rac yodzlyu, guna' ga lagu le rbia yag zoa gats;j
lahui'l la' yél lach queé' Dios, le gun ga la'cud' tsalzd.”

Didza' bsolé'é yodz Esmirna

8Gné' ca': “Lézca’ cni, bzuj lu guich didza' ni gsélu'u queé' gbaz quia' zéalené' bunach
quia' lu yodz Esmirna. Cni uzuju' lu guich: Rui' didza' Nu na' zoa zi'al len nac ca' Nu
rajseyté, Nu na' gut len buban tsaz. Cni rna: Neda' nézda' le runli' len ca rzaca' rgui'li".
No6zda' nacli' yechi' san le nacté rlé'ili' yél-la' tsahui' le nac gdu. Nozda' ca' ca ta'né
x6hui' queéli' nup ni' ta'nd nacgac bundach judio, san cutu ca' nacgac cni. Nup ni ta'dd'
Satanas, tu' x6hui'. 10Cutu ca' gddxili' le ral-la' saca' qui'li'. Tu' x6hui' na' gun ga gdzunli'
lidx guia la'li' Ibi'ili'. Cni si' bé' Ibi'ili', ati' gdu ca chi dza saca' qui'li'. Gul-tsejlé' neda'
ga gdxinté dza gatli', ati' neda' gunna' queéli' y6l-la' na'ban gdu. 1! Nu ryéni ral-la' uzé
nag 1€ ni rné' Dios BS' La'y, rui'lené' didza' yugu' c6' bundch quia' neda', Cristo, rné':
Nup luxicj lu le rac yodzlyd, cutu bi gun quegac yol-la' gut le gac burdpl quegac nup
la'cua'tecz lu gui' gabil.”

Didza' bsolé'é yodz Pérgamo

12Gné' ca": “Lézca' cni bzuj lu guich didza' ni gsélu'u queé' gbaz quia' zéalené' bunach
quia'lu y6dz Pérgamo. Cni uzuju' lu guich: Rui' didza' Nuna' nua' guia tuchi' na' natuchi'
grop rui'i. 13 Neda' nézda' le runli'. N6zda' ca' zoali' ga ni' rna bé' Satands, tu' xchui',
san ni ruzxoni ladxi'li' neda'. Cutu ca' nusanli' ca réjlé'li' neda', cutu busanli' lei yugu'
dza ni' cati' guludoddé' ga zoali' Antipas, bonni' ni' bénteczé' Ina' lau quia', ati' gutié'
ga ni' zoa Satands, tu' x6hui'. 14 Na'a, dé tu chop le tu'qui Ibi'ili": Nacua'len Ibi'ili' lu
y6dz Pérgamo la'gac bundch nazi' lu na'gac zxba queé' Balaam, bonni' ni' busédné' Balac
guné' ga la'chixi la'nigui bunéch Israel, glahué'-ba' yugu' boa' bédxdau' guludédcdé'-ba'
laugac bdau' guitj bdau' yag len gluné' le cunéc. 15 Lézca' cni nacua'len lbi'ili' nup ni'
naz{' lu na'gac zxba quegac bunach nicolaita, 1€ na' curlé'ida' dxi'a neda'. 16 Qui l€ ni na',
gul-bi'i ladxi'li' na'a. Chqui' cutu ubi'i ladxi'li', guidtea' ga zoali' len til-lena' lequé' len
didza' r-ruj ru'a, le nac ca tu guia tuchi'. 17 Nu ry6ni ral-la' uzé nag 1é ni rné' Dios B6' La'y,

rui'lené' didza' yugu' c6' bunach quia' neda', Cristo, rné': Nup luxicj lu le rac y6dzlyd,
guna' ga lagu y6t mana na' nagachi'. Unddzja' ca' quequé' tu guidj chguichdau', ati' lu
guidj na' nayyj tu la cub, nutu nu nunbé' lei, san nupz na' la'z{' lei, lunbé' la na'.”
Didza' bsolé'é yodz Tiatira

18 Gné' ca": “Lézca’ cni, bzuj lu guich didza' ni gsélu'u queé' gbaz quia' zéalené' bunach
quia' lu yédz Tiatira. Cni uzuju' lu guich: Ru'é didza' Zxi'né' Dios, Nu na' dxia yo6j lahué'
nacgac ca gui', ati' ni'é nacgac ca guia bronce dxildau'. 1 Cni rné'": Neda' nézda' le runli'.
No6zda' ca nadxi'ili' neda' len ca réjlé'li' neda'. N6zda' ca' ca runli' xchina' lu y6l-la' rboz
zx0n ladxi' queéli'. Nozda' nacr gdu ca runli' yugu' 1€ ni ca benli' z{'atél. 20 Nacud' tu
chop le tu'qui Ibi'ili": Rui'li'-nu latj ngul na' [énu Jezabel, rnanu rui'nu didza' uldz queé'
Dios, ati' ni'a qui le rusédinu rzi' yé'inu nup tun xchina'. Rusédinu lequé' le run ga tuné'
le cundc len tahué'-ba' boa' bédxdau' ta'gu'é-ba' laugac bdau' guicj bdau' yag. 2! Neda!
bé'a-nu latj ubi'i ladxi'nu, san cutu ré'ninu uca'nnu le cundc na' runnu. 22 Qui 18 ni na'
chu'a'-nu tu le gitinu ga na' saca' qui'nu lu xhué'nu tsazxdn len nup glun tsazxdn
len 1énu le cundc. Cni guna' na'a chqui' cutu lubi'i lddxi'gac quié cutur lun dul-la' na'.
23 Guna' ga latbi' zxi'nnu. Cni gac, laquibe'i yagu'té c6' bunach quia' ruyda' le ta'bequi
icjgac len le ta'z4' ladxi'gac bundch, ati' ubi'a queéli' tsca nac le runli'. 24 Yezica'li' zoali'
y6dz Tiatira, nul-li' cunazi' lu na'li' 1€ na' rusédinu, len cutu nazédli' 18 na' ta'nd bunéch
ni' nac le nayéjni'tsqui, san le nacté naqui qui Satands, tu' x6hui', répa' Ibi'ili": Cutu
uspaga'a lbi'ili' yett le ral-la' gunli'. 2> Na'a, 1€ na' chnazi' lu na'li', gul-gin chi'i ga
gdxinté dza hudda'. 26 Bénni' ni' luxicjé' lu le rac yodzlyt len luné' ca ré'nda' neda' ga
udxté, neda' guna' ga la'nd bé'iné' bunach gduté yédzlyd. 27 Ca na' buddé' lu na'a Xuza'
Dios y6l-la' und bé', neda' ca' guna' ga la'na bé'iné' yugu' yodz, gata' lu na'qué' xuyag
guia, ati' luzxuzxjé' bundch na' ca nu ruzxizxj tu yusu' naquini yu. 28 Gu'a ca' quequé'
bolj usil. 29 Nu ry6ni ral-la' uzé nag 1é ni rné' Dios B6' La'y, rui'lené' didza' yugu' c&'
bunéch quia' neda', Cristo.”

3
Didza' bsolé'é yodz Sardis

1Gné' ca": “Lézca' cni bzuj lu guich didza' ni gs6lu'u queé' gbaz quia' zéalené' bunach
quia' lu y6dz Sardis. Cni uzuju' lu guich: Rui' didza' Nu na' nacua'len Lei gadx b6' na' len
zxoacba' lu né'i yubél gadx bolj yeni', rna cni: Neda' nézda' le cunac runli', len nézda'
chnatczli' zal-1a' taqui bundch nabanli'. 2 Gul-span ladxi'li'. Gul-gun tsutsu le nacua'len
Ibi'ili", le chzoa lat, le raquibe'ida’ cutu nac gdu lahué' Dios le runli'. 3 Gul-tsajnéy na'a
zxba na' bydnili' le gzxi' lu na'li'. Gul-gtn ca rna xtidzé'é Dios len gul-bi'i 1adxi'li'. Chqui'
cutu uspan l14dxi'li', guida' ga zoali' tu tsalz ca na' rdxiné' tu tsalz gban, ati' cutu gndzili'
bizxa dza na' guida' ga zoali'. #Nacua'len Ibi'ili' lu y6dz Sardis la'gac bunach cutu nacgac
x6hui'. La'dalen neda' nup ni, ndcugac lari' chguichdau'z le ruluf' nuhudacqué' gdu
dxi'a, le nacqué' Isaca' gac cni quequé'. > Nup luxicj lu le rac yodzlya ugacua' lequé'
lari' chguichdau'z, len cutu usula' laqué' chnayujgac lu guich ga nayujgac lagac nup
nadél-li'gac y6l-la' na'ban gdu. Si' lu na'a nup ni lahué' Xuza' Dios lenca' lauqué' gbaz
la'y queé'. 6 Nu ry6ni ral-la' uzé nag 1é ni rné' Dios B6' La'y, ruf'lené' didza' yugu' c&'
bunéch quia' neda', Cristo.”

Didza' bsolé'é yodz Filadelfia
7Gneé' ca': “Lézca' cni bzuj lu guich didza' ni gsélu'u queé' gbaz quia' zéalené' bunach
quia' lu yodz Filadelfia. Cni uzuju' lu guich: Rui' didza' Nu na' nac la'y len rui' didza'
gduté li, len dé lu né'i zxi'n guia queé' David, bonni' gna bé'é, Nu rsalj ga nu ryaz ati' nutu
nu gac uséyj lei, len ruséyj ga nu ryaz ati' nutu nu gac gsalj lei. 8Nu nirna: Neda' nézda'le
runli'. N6zda' napli' lati'z y6l-1a' huac, san runli' ca rna xtidza'a len cutu rutui'li' rnali’
naquili' quia'. Qui 1é ni na' nuzda' lauli' tu ga nu tsaz le nayalj ati' nutu nu gac uséyj

lei. 9 Gul-yutsca', nup ni' ta'dd' Satands, tu' x6hui', len ta'z{' yé', ta'nd nacgac bunach
judio ta'yij ladxi'gac Dios, san cutu nacgac cni, neda' guna' ga la'dxiné' lauli' len luzechu
zxibqué' xni'ali'. Ni'r laquibe'iné' nadxi'ida' Ibi'ili". 10 Le benli' ca rna xtidza'a, glozli'
zx06n ladxi', neda' gun chi'a lbi'ili' dza na' la'zaca' la'gui'i ydgu'té bunach yodzlyu ni, 1é
na' gac quié si' bé' nup nacud' yodzlya ni. 11 Zi'a guida'. Qui 1€ ni na' gul-gin chi'i le
napli', cui gac nu gun ga cusi'li' 1€ na' ral-la' gunna' queéli'. 12 Nul-li' ni' uxigjli' lu le
rac yodzlyd, neda' guna' ga gacli' tsutsu ca nacgac yzxon, soali' gdau' ga na' zoé' Dios,
len gatga grujli' ni'. Udd'a Ibi'ili' ca 1&' Dios quia', lenca' ca 1é y6dz queé' Dios le nac
Jerusalén cub, le ruhudtj r-ruj yehua' yuba lu né'é Dios. Lézca' ud4'a Ibi'ili' la' cub. 13 Nu
ry6ni ral-la' uzé nag 1é ni rné' Dios B&' La'y, rui'lené' didza' yugu' ¢6' bunach quia' neda,
Cristo.”
Didza' bsolé'é yodz Laodicea

14Gneé' ca": “Lézca' cni bzuj lu guich didza' ni gsélu'u queé' gbaz quia' zéalené' bunach
quia' lu yodz Laodicea. Cni uzuju' lu guich: Rui' didza' Nu na' zoa tsaz, Nu run ca rna,
len rui' didza' gduté li ca na' run Ina' lau, len nac ca' Nu na' blen lu né'i yigu'té le bené'
Dios. 15Cni rna: Neda' nézda' le runli'. Ca runli' nac ca nis cundc ziag, cutu ruca'nli' tsaz
neda', len cutu nac ca nis zogui', cutu runli' xchina' gdu ladxi'li"'. Dxi'ar gac la' gacli' ca
nis ziag o ca nis zgui'. 16 Na'a, le nacli' ca nis nagilz, len cunacli' ca nis ziag, len cutu
nacli' ca nis zogui', chu'na' 1bi'ili' ca run nu huéb nis nagalz na'. 17 Lbi'ili' rnali' rlé'ili'
yol-la' tsahui' queéli' len rac dxi'a queéli', len cutu bi ryadzj queéli', san cutu raquibe'ili'
le nacli'. Bayechi' nacli'. Nacli' xzi'. Nacli' yechi', len nacli' lau chul len rdali' xguidz.
18 Qui 1€ ni na', neda' ruzéjni'da' 1bi'ili' ga'uli' lu na'a neda' le nac ca oro le nuna' dxi'a
lu gui', quié gata' queéli' yol-la' tsahui' gdu. Ral-la' ga'uli' ca' quia' lari' chguich géculi',
quié ggachi' yol-la' xguidz queéli' le run ga nu rutui'i. Ral-la' gd'uli' ca' quia' le gun ga
luhudéc y6j lauli' quié gac glé'ili'. 1° Neda' ruzeyda' bach len rut rguina' yagu'té nup
nadxi'ida' chqui' cutu tun le nac dxi'a. Qui lé ni na!, gul-bi'i 1adxi'li', gunli' xchina' gdu
ladxi'li'. 20 Gul-yutsca', néda'cza' zoa' ga nu ryaz, rulidza'. Chqui' niti'téz nu yoni chi'a
len gsalj quia', tsazia' len gadgulena' nu na', ati' gdgulen neda' nu na'. 2! Nul-li' ni' uxicjli'
lu le rac y6dzlyd, neda' guna' ga c6'lenli' neda' tsazx6n ga na' ré'a rna bé'a, ca na' bené'
ca' quia' neda' Xuza', buxicja' neda' lu le guc quia', ati' gré'lena'-né' tsazxdn Xuza' ga na'
r3'é rna bé'é L&', 22 Nu ry6ni, ral-la' uzé nag 16 ni rné' Dios B&' La'y, ruf'lené' didza' yugu!
c6' bunach quia' neda', Cristo.”

4

Y6l-la' ba ta'gu'é Dios yehua' yubd

1Gdod glac 1€ ni, buytia' len blé'ida' tu ga nu ryaz nayalj yehua' yuba. Byonda' ca' chi'é
bonni' na' byonda' zi'al, bulidz zidzj ca rbédx trompeta. Chi'i ni bulidz neda', gna: “Gda
xtsa'l ni ati' neda' ului'ida' li' le run bayudx lac t6d ni.”

2La' ni'z gzbalené' neda' Dios BG' La'y, ati' blé'ida' ni' yehua' yuba tu latj ga Nu rd' rna
bé', len blé'ida' ca' Nu na' r¢' latj na'. 3 Ryép y0s yeni' Nu na' ro' latj na', ca na' ryép
yos yeni' guidj jaspe len guidj cornalina, yugu' guiéj zaqui'tsqui. Gatsj lahui'l latj na' zoa
bquita' nac lach ca nac guiéj esmeralda, le ryéptsca yos yeni'. 4 Gdu zbi'il latj na' nacud'
ca' yetap urud' latj gap ta'bd' nup ta'nd bé', ati' yugu' latj na' ré'qué' tap uru'é bonni'
gul, ndcuqué' lari' chguichdau'z, len dxiagac icjqué' bregui' ndquicni oro. 5 Latj blau ga
ni' r6' Nuna', ta'rtj yos len gziu' rné, ati' bo zxén ryu'u. Lahui' lau latj na' tu'zen{' gadx
le ta'gti'u yent', le nacgac gadx bé' dzaggac Dios. ¢ Ca dodl lahui latj ni dé tu ca nac tu nis
zx0n ryép yos yeni' ca guidj jar.

Gdu zbi'il latj na', tsla'a hueaj nacud' tap nup nabangac, ati' zian yoj laugac dxiagac
zaca' cudzi'lgac len ldhuilgac. 7 Tu nu nutsa' ladj tap ni nald' ca nacba' bédx guixi'. Nu na'
burdp nald' ca nacba' bédx, ati' nu na' bunn nald' lahui ca nac lau bonni', ati' nu budép
nald' ca nacba' bsia' rzuba'. 81dapté nup ni, qui queégac dxia xop xilgac, ati' lahuilgac len

1é'ilgac, y6j lau zian dxiagac. Rél len té dza cutu ca' tu'san, ta'na: “La'y, la'y, la'y naqué'
Xanru' Dios, napczé' yol-la' huac. Gzoaczé' Lé', len zoaczé', len chzoa guidczé'.”

9Nup na' nabangac ta'gd'u yol-la' ba Nuna' ro' rna bé', len zoatecz naban. Tun ba la'n
Nu na'len té Nuna': “Xclenu'.” Batti'téz tun cni iddp na', 10 tu'tsdg lauqué' lyu lahui' lau
Nu na' tap uru'é bonni' gul na', ta'yij ladxi'qué' Nu na' zoatecz, len tu'cu'é bregui' oro
quequé' lahui' lau latj ga ni' r6' rna bé' Nu na', tamé":
11 Xantu' Dios, nacu' Isaca'
Cu'tu' Li' yol-la' ba,
Len guntu' Li' ba la'n,
Len gata' quiu' yo6l-la' und bé'
Le benu' yugu'té le dé.
Caré'ncznu' nacud' len gulazi lau nacud'.

5

Tu guich len Bonni' naqué' Bé'cu' Zxila'dau’

INi'r blé'ida' tu guich lu na' yubél Nu na' ré' latj blau. Guich na' nac tu guich nudub,
len da' didza' 1€'il len lahuil. Naguel-la' guich na' gadx le nuseyjgac lei. 2 Blé'ida'-né'
tué' gbaz la'y blau, ati' bé'é zidzj didza', gné': “;Nuzxa nac Isaca' uladzu'le naguél-la'gac
guich ni len gsalj lei?”

3 Nutu nu guc gsalj guich na' len cutu guc nu uyd lei, nitd nu zoa yehua' yuba, len nitt
nu zoa luyd, len nitt nu zoa zxanil luyt. 4 Ni'r grodxa' le cutu bdzoli nu nac Isaca' gsalj
guich na', len cutu bdzdli nu naclsaca' ulab lei, len nutu nunacIsaca' uydlei. 5Ni'r gudxé'
neda' tué' bonni' gul ni', gné": “Cutu cédxu'. Nu na' nac ca bédx guixi', Nunabablen zxi'n
xs0é' Jud4, len nac ca' zxi'n xsoé' David, chbuxicj lu yagu'té le rac, len saqui' uladzu' le
naguél-la'gac guich ni len gsalj lei.”

6 Ni'r blé'ida'-né' Bonni' naqué' Bé'cu' Zxila'dau', zuiné' lahui' lau latj blau na' zoa
gatsj lahui'l nup na' nabangac len gatsj lahui'lé' ca' bonni' gul na'. Naqué' hué' ca nac
qui bo'cu' zxila' zoa nu budédi 1éba', nacud' gadx luzba' len gadx y6j lauba', le tu'luf’
ca nacgac gadx bo' na' dzaggac Dios, nasolé'é leygac gduté yodzlyd. 7 Gdodé' Bonni'
naqué' Bé'cu' Zxila'dau' len gdel-1€'é guich na' lu na' yubél Nu na' ré' latj blau na'. 8 Cati'
chgdel-1é'é guich na', guluzechu zxibqué' lahué' Bénni' na' naqué' Bé'cu' Zxila'dau' idap
nup na' nabangac len iddp uru'é bonni' gul na'. Zénqué' le rul-1 nazi' lei arpa tu tué'
bonni' gul na', len nua'qué' ca' yugu' bdxi' ndquicni oro, yidzugac yal, 1é na' rului' yol-1a'
rulidz Dios quegac bunach queé'. 9 Tul-1€' tu le rul-1 y6l-1a' ba, le nac cub, le rna cni:
Nacu' Isaca' quel-lu'u guich
Len uladzu'u le naguél-la'gac lei
Le bé'u latj bonni' guludéddé' Li',

Ati' len xchonu' béa'uu' bunach quié laqui queé' Dios,

Nacgac bundch gza'a nacud' gduté yodzlyd,

Bundch tui' yagu'té didza' yubl,

Len nababgac yligu'té yodz len ydgu'té luyt nacud' gduté yodzlyu.
10Benu' ga nacqué' bonni' una bé'

Len ga nacqué' bxuz queé' Dios queéru'.

Benu' ga ta'na bé'é yodzlyu.

1Ni'r buyua'len byonda' chi'iqué' zian gbazla'y. Gayud' len gayud' nacu'é. Nacu'é gdu
zbi'il latj blau na' tsazxdn len nup na' nabangac lenca' len yugu' bénni' gul na'. 12 Tu'é
zidzj didza' ytigu'te', ta'né":

Bonni' na' naqué' Bé'cu' Zxila'dau!, guludéddé'-ba',
Naqué' Isaca' gata' lu né'é yol-la' una bé'

Len y6l-la' tsahui'

Len yol-la' rejni'i

Len y6l-la' huac.
Naqué' Isaca' gunru'-né' ba la'n
Len tsej ladxi'ru' Lé'
Len cu'ru'-né' yol-la' ba.
13Ni'r byonda' tul-1 yigu'té bi bené' Dios yehua' yubd len yédzlyd, len zxanil luyt len
lu nis zx6n. Tul-1 ytgu'té bi nacua' yugu' latj na', ta'na:
Y6l-1a' ba Nu na' ré' latj blau,
Lenca' Bonni' na' naqué' Bé'cu' Zxila'dau'.
Gunteczru'-né' ba la'n
Len cu'teczru'-né' yol-la' ba,
Ati' gna bé'teczé' L.
141dapté nup na' nabangac ta'nd: “Ca' gac.”
Ni'r iddp uru'é bonni' gul na' gulutsig lauqué' lyu len gulayij ladxi'qué' Nuna' zoatecz.

6
Le naguél-la'gac guich

INi'r blé'ida'-né' Bonni' naqué' Bé'cu' Zxila'dau', buladzu'é tu le naguel-la' guich na',
ati' byonda' tu nu nutsa' ladj idap na' nabangac, ryon chi'i ca gziu' rné, gna: “Gda uyd'.”

2Buyua', len blé'ida'-ba' tuba' boa' chguich, ati' z6n tu uxiti' yag nu na' dxia 1éba'.
Glu'é 1é' tu bregui' udxié' icjé', ati' brujé' ca tu nu nactér blau quié uxicjé' lu gdil-1.

3 Cati' bulddzu'é le burdp le naguel-la' guich na', byénda' burép nu na' naban, gna:
“Gda uyd'.”

4 Ni'r brujba' yetuba' béa', nacba' xna. Guludédé' lu né'i nu na' dxia léba' yol-la'
huac una bé' tsajtué' yol-la' rboz dxi'a tsdhui'dau' quegac bunéch len guné' ga ludéddé!
lza'qué'. Gulunddzjé' queé' tu guia tuchi' zxon.

5Cati' buladzu'é le bunn le naguel-la' guich na', byénda' bunn nu na' naban gna: “Gda
uyu'.”

Buyua' len blé'ida'-ba' tuba' béa' gasj, ati' zon tu zxgonz nu na' dxia léba'. ¢ Byonda'
rui' didza' tu chi'i gatsj lahui'l tap na' nabangac, rna: “Chop guia zxoa' xtil lazxj qui tu
dza huen dxin le gac gbin, len xop guia zxoa' cebada lazxj qui tu dza huen dxin, san cutu
gunu' ga yadzj le nac za len cutu bi gunu' qui xisi uva nal.”

7 Cati' bulddzu'é le buddp le naguel-la' guich na', byénda' rui' didza' buddp nu na'
naban, gna: “Gda uyd'.”

8 Buyda' len blé'ida'-ba' tuba' boa' gulj, ati' nazi' lei Y6l-la' Gut nu na' dxia léba!, ati'
zeajlen lei nu nazi' lei Latj Chul. Guludédé' lu né'i nu na' gna be'i gatsj tu gatsj bunach
nacud' yodzlyd quié gdodi lequé' len guia tuchi', len ni'a qui yél-la' rdun, len ni'a qui
guidzhué', len lu ri'acba’ boa' guixi' snia' dzé'ba' yodzly.

9 Cati' bulddzu'é le bugayu' le naguel-la' guich na', blé'ida' zxan bcugu yehua' yuba ni'
bo' glacczé' bonni' ni' guludédcdé' lequé' le gluné' Iban qui xtidzé'é Dios len le gluné' Ina'
lau queé'. 19 Glui' zidzj didza' yugu' bé' ni, guland: “Xantu' La'y, runu' ca rnau', ;batxcz
cuequi xbeynu' netu' len uzi' lau' bonni' ni' nacu'é yodzlyu le guludoddé' netu'?”

11 Gulunodzjé' quequé' lari' chguichdau'z lacué', len glé' lequé': “Ral-la' uzi' ladxi'li'
yetu chi'idau'z, ga gdxinr dza la'dxin ni yugu'té l1za'li' huen dxin queé' Cristo, bonni' na'
ral-la' ludédi ca' lequé' bunach ca na' guludédi Ibi'ili'.”

12 Cati' bulddzu'é le buzxdp le naguel-la' guich na', buyta' len blé'ida' gtittsca luyu.
Boac gasj gbidz, guc ca tu lari' guitsa' gasj, ati' béac xna beo' ca nac rén. 13 Gulaguindj
luyt bélj luzxba, guc ca rac qui yag higo, ta'guindj le rbia cati' ruta lei b6' bdunu'. 1#Gdod
qui luzxbad, guc qui ca rac qui guich cati' nu rutdb lei. Guladza' xlatjgac yugu'té gui'adau'
len ytgu'té gap zoa luyd bidx lu nis zx6n. 15 Ni'r gulucachi' lauqué' gap nac zxan bloj
len gap nac 1€'i guitj gui'adau' bonni' ta'nd bé'é luy, len yugu' bonni' blau, len bonni'
ta'lé'iné' yol-la' tsahui', len bonni' nacu'é lu na'qué' bonni' rjaqué' gdil-1, len bonni' dé
lu na'qué', len ytugu'té bonni' nadd'ugac, len yugu'té bonni' cunadéd'ugac. 16 Gl€' yugu!

gui'adau' na' len yugu' 1&'i guij na': “Gul-dubaga' netu', len gul-cachi' netu', cui gle'i
netu' Nu na' ro' latj blau ni' len cui gdel-li' netu' yol-la' rley queé' Bonni' na' naqué'
Bo'cu' Zxila'dau'. 17 Chbdxin dza uluf' lahui y6l-la' rley quequé', ati' ;nuzxa caz saqui'
gua' glen lei?”

7

Tu gayud' yu taptn milé' bonni' da' tu le nac bé' ra' xgaqué'

1Gdod glac 1€ ni blé'ida' tap gbaz la'y zuicné' idap la'a yodzlyd, tu'zagué'é xnézgac
idap bo' reycj tsla'a hueaj luyd, cui tseycj bé' yodzlyd, len cui tseycj lu nis zxon, len cui
utd yag. 2Blé'ida'-né' ca' yetdé' gbaz la'y z&'é r-rujé' ga rlen gbidz, nu'é tu le udé'é le
gac bé' nup nacgac queé' Dios ban. Bé'é zidzj didza', bulidzé' idapé' gbaz la'y ni' naddd
lu na'qué' yol-la' huac und bé' lun ditjné' luyt len nis zx6n. 3 Gudxé' lequé': “Cutu gun
ditjli" luyu len nis zx6n len yugu' yag cati' uda'rtu' tu le gac bé' ra' xgaqué' bonni' huen
dxin queé' Dios queéru'.”

4Bydnda' tsca nacqué' bonni' da' lequé' 1€ na' nac bé', nacqué' gdu tu gayud' yu tapin
milé' ladj ydgu'té c6' di'a dza quegac zxi'n xsoé' Israel. >Bonni' na' da' lequé' 16 na' nac
bé":
Zxi'n xs0é' Judd nacqué' chinnu milé'.
Zxi'n xs0é' Rubén nacqué' chinnu milé'.
Zxi'n xs0é' Gad nacqué' chinnu milé'.
6 Zxi'n xsoé' Aser nacqué' chinnu milé'.
Zxi'n xsoé' Neftali nacqué' chinnu milé'.
Zxi'n xsoé' Manasés nacqué' chinnu milé'.
7Zxi'n xsoé' Simedn nacqué' chinnu milé'.
Zxi'n xsoé' Levi nacqué' chinnu milé'.
Zxi'n xso0é' Isacar nacqué' chinnu milé'.
8 7xi'n xsoé' Zabulén nacqué' chinnu milé'.
Zxi'n xs0é' José nacqué' chinnu milé'.
Zxi'n xsoé' Benjamin nacqué' chinnu milé'.

Bundch guizx yu ndcugac lari' chguichdau'z

9Gdod guc 1€ nibuyda' len blé'igacda' bunéch zian, nutu nu gac uldb lequé'. Nababqué'
yugu'té yodz tui' didza' yubl gdu y6dzlyd. Zuicné' ca dodl lahui latj blau na' ga ni' zoé' ca'
Bonni' na' naqué' Bo'cu' Zxila'dau', ndcuqué' lari' chguichdau'z, len zénqué' zin. 10 Tu'é
zidzj didza' ytigu'té', ta'né":
Yol-1a' rusla za' lu né'é Dios queéru,
RG'é latj blau ni,
Len za' ca' lu né'é Bonni' na' naqué' Bo'cu' Zxila'dau'.
11 Zuicné' gdu zbi'il latj blau na', lenca' gdu zbi'il ga nacu'é bonni' gul, lenca' gdu zbi'il
ga nacud' iddp na' nabangac ydgu'té gbaz la'y, ati' tu'tsdg lauqué' lyu ca dédl lahui latj
blau na', ta'yfj ladxi'qué' Dios, 12 tamé":
Ca' gac. Yol-la' ba Li', Dios queétu’,
Napu' y6l-la' zxon len y6l-la' rejni'i.
Rétu' Li": “Xclenu'” len runtu' Li' ba la'n.
Napu' yol-la' una bé' len y6l-la' huac.
Gactecz cni quiu', Dios queétu'. Ca' gac.

13Ni'r gnabné' neda' tué' bonni' gul na', gné": “;Nupx na' nacugac lari' chguichdau'z,
len gapx bonni' lequé'?”

14 Neda' gudxa' [é": “Xan, li' nézcznu'.”

L&' gudxé' neda": “Nup ni gulazaca' gulagui'tsca. Gulaguibé' lari' ndcuqué' len guluin
leygac chguichdau'z len xchoné' Boénni' na' naqué' Bé'cu' Zxila'dau'. 1> Qui 1€ ni na'
nacu'é ca dodl lahui latj blau ga r6'é rna bé'é Dios, len tuné' dxin lahué' Lé' rél len té

dza lu gdau' queé'. Nu na' ré' latj blau ni gun chi'i lequé' le zéalentecz lequé'. ¢ Cutur
la'duné' len cutur la'bidxé' nis, len cutur la'yéguiné' gbidz, len cutur laquiné' xla 17 le
uyté' lequé' ca nu uyd bé'cu' zxila' Bonni' na' naqué' Bé'cu' Zxila'dau' zoé' gatsj lahui'l
latj blau na'. Gché'é lequé' gap ralj nis rui' yol-la' na'ban, ati' Dios uzxié' lauqué' nis
ta'bodxe'.”

8

Le bugddx le naguel-la' guich

1Cati' bulddzu'é le bugddx le naguel-la' guich na', gré' dxi yehua' yubd gdu gatsj hora.
ZNi'r blé'igacda'-né' gadx gbaz la'y na' zuicné' lahué' Dios, ati' guludédé' lu na'qué' gadx
trompeta. 3 Ni'r bidé' yetté' gbaz la'y, nu'é tu bdxi' oro, gzuiné' ra' bcugu yehua' yuba
ni'. Gulunodzjé' queé' szxoni yal quié guné' lei tuz len yol-la' rulidz Dios glun ydgu'té
bundch queé' Cristo, uzégui'é lei lu bcugu na' ndquini oro, zoa lahui' lau latj blau na'.
4Gren dzon qui yal na' zoa lu né'é gbaz la'y na', guc tuz len y6l-1a' rulidz Dios glun bunach
queé' Cristo, ati' bdxin ga na' r6'é Dios. 5 Ni'r budzé'é bdxi' na' bau' yal zoa lu bcugu na'
gbaz la'y na', ati' gru'né' lei luyu. Gné gziu' ati' bo zidzj byon. Gyép yos len gtit luyu.

Tu'c6dxé' trompeta

6 Ni'r gulacu'é sina' lucodxé' leygac igadxté' gbaz la'y na' z6nqué' gadx trompeta na'.

7Bucddxé' trompeta gbaz la'y zi'al, ati' gré' guiéj bégui' yol sunn len gui' nutsi'i ron,
guluhudxj luyt. Gyegui tu cuia tsa tu tsonn cuia luyd ni, ati' gyegui ca' tu cuia tsa tu
tsonn cuia yag. Gyegui ca' yugu'té guixi' ya'a.

8 Bucodxé' trompeta gbaz la'y burdp na', ati' gbix lu nis zx6n tu le nac ca tu gui'a zx6n
regui, ati' béac ron yelati'dau'z ca gatsj tu gatsj nis zxén na'. 2 Gut tu cuia tsa tu tsonn
cuia le nabangac dzd' lu nis zx6n na', ati' guc ditj tu cuia tsa tu tsonn cuia yugu' barco.

10 Bucodxé' trompeta gbaz la'y bunn, ati' boxj gap dé nis yegu lenca' gap ralj nis, tu
bolj luzxba, regui ca gui' yor, guc cni qui yelati'dau'z ca gatsj tu gatsj nis na' ro' luyt.
11B6lj ni 1éba' Ajenjo, le nac tu le sla', ati' boac sla' yelati'dau'z ca gatsj tu gatsj nis gap
na' dé nis, guc ca nac ajenjo na', ati' glat bundch zian ni'a qui nis na' béac sla'.

12Bucodxé' trompeta gbaz la'y buddp, ati' boac chul yelati'dau'z ca gatsj tu gatsj gbidz,
len lézca' cni guc qui beo!, ati' bdac chul tu cuia tsa tu tsonn cuia bélj. Cni guc, cutu
buzen{' gbidz yelati'dau'z ca gatsj tu gatsj dza, len cutu guluzeni' bolj len beo' yelati'dau'z
ca gatsj tu gatsj rél.

13 Ni'r buyta' len byonda' ru'é zidzj didza' tué' gbaz la'y rdodé' gatsj lahui'l luzxba,
rné'": “Bica' bayechi' Ibi'ili'. Bica' bayechi' Ibi'ili'. Bica' bayechi' Ibi'ili' zoali' luyt ni cati'
lucédxé' trompeta yetsonné' gbaz la'y na'.”

1Bucodxé' trompeta gbaz la'y bugayu', ati' blé'ida' nu nac ca tu bélj luzxba boxj luy,
ati' gulunddzjé' qui nu na' zxi'n guia qui latj chul. 2Bsaljé' latj chul na', ati' gren dz6n
qui latj chul, guc ca dz6n r-ruj ga tu'zégui'é bla'dau’, ati' gulachdl gbidz len luzxbd ni'a
qui dzon na'. 3 Lu dzon na' gularujba' bochi'zii gulazxoazba' luyd, ati' Dios bé'é lecba!
latj ladu'ba' bunéch ca tunba' xajnd' dzé'ba' luyti. 4 Gna bé'iné' lecba' cutu lun ditjba’
guixi' ré' luyy, len cutu lun ditjba' nitd le nac ya'a, len clég nitu yag, san tuz gac ladu'ba’
bundch na' cudd' ra' xgaqué' 1€ na' nac bé' nu naqui queé' Dios. 5 Cutu bé'é lecba' latj
ludddiba' lequé', san lusaca' zi'zba' lequé' gdu ca gayu' beo'. Rlatsca ga radu'cba’ ca na'
rla ga radu'ba’ xajnd'. ¢ Yugu' dza na' 1é'ni ludédi cuingac bunach san cutu la'zaqui'né'.
Lé'mné' latié' san ucuit cuini yol-la' gut.

7Nala'cba' bochi'zti na' ca naccba' boa' nacucba' le ndquicni guia, quié tsjacba' gdil-1.
Dxiagac icjcba' le nacgac ca bregui' naquicni oro. Nac laucba' ca nac laugac bunéch.
8 Nac guitsa' icjcba' ca nac guitsa' icjnu ngul. Nacgac ldya'cba' ca nacgac laya'ba' bédx
guixi'. 9 Nédcugac Ichu'cba' le ndquini guia. Ta'gl'u bo xilcba' ca na' ta'gi'u bo carreta

né'yjcba' boa' ta'xiti'ba’ lu gdil-1. 10 Nacgac xbancba' ca nac xbancba' xajnd', zoa li'cba'.
Lu xbancba' na' zoa le ta'neyba', quié lunba' zi' bunich gdu ca gayu' beo'. 11 Zoa nu rna
be'ilecba', nuna' nac gbaz x6hui' qui latj chul. Gbaz ni nazi' lei lu didza' hebreo: Abadén,
le rna lu didza' griego: Apolidn, len lu didza' xidza': “Nu Rusnit”.

12 Chgddd tu le rusnit bunéch, le za' zi'al, san za'c yechdp le lusnit bunéch.

13 Bucddxé' trompeta gbaz la'y buzxdp, ati' byonda' tu chi'i rui' didza' gatsj lahui'l tap
le nacgac ca luzba' bédx, dxiagac yugu' lu squin bcugu na' ndquini oro, zoa lahué' Dios.
14 Chi'i ni rui'len didza' gbaz la'y buzxdp na' zi'a bucdxé' trompeta, rna: “Bsedx idapté'
gbaz x6hui' na' ndga'qué' ra' yegu Eufrates.”

15Ni'r busedxé' tapé' gbaz x6hui' na', chnucézé' lequé' Dios quié la' na'z, le nac dzana',
len beo' na', len iz na', quié ludéddé' tu cuia tsa tu tsonn cuia bunach nacud' yédzlyda.
16 Byonda' tsca nacqué' bonni' rjaqué' gdil-1 dxiaqué'-ba' boa' len dzagqué' tapé' gbaz
x6hui' na', nacqué' gdu chop gayua' mil milé'.

17 Ca tu lu bxin blé'igacda'-ba' béa' na', ati' nup ta'bia lecba' nacu Ichu'gac le nac
gui'dau'z len ya'a ca luzxba len gulj. Nacgac icjcba' boa' na' ca icjba' bédx guixi, ati' lu
ri'acba' ta'rdj gui' len dzon len tu le ruzégui'tsca, nazi' lei azufre. 8 Lé na' ta'rij ri'acba’
guludddi tu cuia tsa tu tsonn cuia bundch nacud' luyt, 1€ na' nacgac gui' len dzon len 1€
na' ruzégui'tsca. 1° Ta'rdj ri'acba' le ta'neyba' boa' na' len dzo' lu xbancba', le nacgac
xbancba' ca bél zoa icjcba' le ta'neyba'.

20 Yezica' bundch, nup cutu glat lu chop ni tu'snit, cutu gulubi'i [adxi'qué' quié cutur
luné' ca na' tuné', len cutu gulusané' ta'yij ladxi'qué' yugu' bo' x6hui' len yugu' bdau'
guidj bdau' yag, yugu' bdau' na' cuta'le'i, len cuta'yéni, len cuta'zd'. 2! Cutu gulubi'i
ladxi'qué' quié cutur ludédcdé' bunéch len clég quié cutur luné' yol-la' udza' quequé'
len le cundc tuné', len yél-la' rban quequé'.

10

Gbaz la'y, zoa lu né'é tu guichdau'

INi'r blé'ida'-né' yeté' gbaz la'y nal, bétjé' brujé' yehua' yubd, nacué' bsaj luzxbd, len
zoa bquita' icjé'. Ryép yos yeni' lahué' ca run gbidz, ati' nacgac ni'é ca yzxon ta'yegui.
270a lu né'é tu guichdau' nayalj, ati' tu ni'é yubél nulibé' lu nis zxon, len yetu ni'é yogl
nulibé' luyt bidx. 3 Ni'r bé'é zidzj didza', byén ca ryon cati' rbddxya'aba’ bédx guixi', len
cati' budx bé'é zidzj didza' na', gulaydn chi'igac gadx gziu'. 4 Cati' budx gulaydn chi'igac
gziu' na', neda' zi'a uzuja' lu guich, san byénda' nu rui' didza' yehua' yubd, ré neda':
“Bcachi'z didza' ni glui' gadx gziu' na'. Cutu uzuju' lu guich didza' na'.”

5 Ni'r bchis né'é yubél zaca' luzxbal gbaz la'y na' blé'ida'-né' zuiné' lu nis zxon len
luyt bidx, ¢ ati' ben tsutsu xtidzé'é gneyné' Nu na' zoacz, Nu na' ben yehua' yubd len le
nacud' ni', lenca' yodzlyu len le nacud' ni', lenca' nis zx6n len le nacud' ni', gné": “Cutur
tsey, 7 san cati' ucodxé' trompeta gbaz la'y bugddx, uschiné' Dios le nagachi' queé', 1€ na'
bului'ing' yugu' huen dxin queé', bonni' ni' glu'é didza' uldz queé'.”

8Ni'r bé'len neda' didza' leyubl chi'i na' byonda' r-ruj yehua' yub4, gna: “Gyeaj, yajx{'
guichdau' nayalj na' zoa lu né'é gbaz la'y na' nulibé' lu nis zxon len luyd bidx.”

9Gyija' ga na' zoé' gbaz la'y na', gnabda'-né' gunné' quia' guichdau' na'. Gudxé' neda'
gbaz la'y na', gné": “Gzxi', gdagu. Lu ru'u gac zxix ca nac bdxindu' queéba' b6z, san 1é'u
hudac sla'.”

10 Gzxi'a guichdau' na' zoa lu né'é len gdahua' lei. Lu ru'a guc zxix ca nac bdxindu' na',
san cati' budx gdahua' lei, boac sla' 1é'a. 11 Ni'r gudxé' neda': “Ral-la' gu'u didza' leydbl
uldz queé' Dios laugac zian c6' bunach gza'a, len gap nacud' yugu'té yodz, len gap tui'

zian didza' yubl, len laugac zian bonni' ta'na bé'.

11

Chopé' bonni' tuné' Ina' lau

INi'r bdxin nu benn quia' tu gui le nac ca tu yag rbixi, len gudx neda': “Gyas len brix
gdau' queé' Dios. Brix ca' bcugu la'y qui, len blab ca' nup nacud' ni' ta'yij ladxi'gac Dios.
216'a qui gdau' na' dé ni'l bca'n ca' len cutu urixu' lei, le naddd lu na'gac bunach gza'a,
ati' lulib lulij yodz la'y na' gdu ca choptin beo'.”

3 Gudxé' ca' neda': “Gsdla'a chopé' bonni' luné' Ina' lau quia', lu'é didza' ulaz quia'
gdu ca chinnu gayud' yu tsonnlalj dza, lacué' lari' nac bdzadzdau'. 4 Chopé' bénni' ni
tuné' Ina' lau, nacqué' chop yag olivo na' naydj lu guich la'y le rui' didza' quequé', len
nacqué' ca' chop le nua'gac gui' na' nacua' lahué' Dios, Xani yédzlyt. > Chqui' gué'ni nu
gua' do' quequé', gruj gui' ri'aqué' le usnit nu na' ré'ni gua' d6' quequé', gdédi nu na',
lenca' nup ta'dd'baga' lequé'. ¢ Dé lu na'qué' chopé' ni luzagué'é xnoz nis guidj luzxba,
cui gal guidj tsca dza na' ral-la' lu'é didza' uldz queé' Dios, ati' dé lu na'qué' ca' luné' ga
hudac rén nis, len luné' ga gatsj guidzhué' yodzlyd, luné' cni balti'téz lzu 1é'nné'. 7 Cati'
udx luné' Ina' lau, grujba' boa' snia' latj chul, til-lenba' lequé' len uxicjba' lequé', len
gdddiba' lequé'. 8 La'tilz ca' la' n6z lu y6dz zx6n gdu ca gulaya' gulabiné', ga ni' gdé's
ca' [&"i yag cruz Xanru', len ca runru' Isaqui', nazi' lei ca' Sodoma lenca' Egipto. ° Gdu
ca tsonn dza yu gatsj la'le'i gdu ca gulaya' gulabiné' bunach yugu'té y6dz len ydagu'té
bunéch gza'a, len bundach tui' zian didza' yubl, len bunéch yugu'té luyd, ati' cutu lui' latj
nu ucachi' lequé' yeru ba. 10 La'dzagtsca ladxi'gac nup nacud' yodzlyu le glatié', ati' lu
yol-la' rudziji quequé' 1a's61€'é le lunddzjé' quequé' 1za'qué' tué' yetué', le gulusaca' zi'é
bundch nacud' yodzlyi chopé' ni glu'é didza' uldz queé' Dios.”

1 Ni'r cati' chbza'a tsonn dza yu gatsj na', Dios buspané' lequé', ati' gulayasé'
gulazuiné', ati' gladxi guladzdbi yugu'té nup gulale'i lequé'. 12 Ni'r bé' zidzj didza' tu
chi'i yehua' yubd, gudx lequé": “Gul-cuén ni.”

Gulabené' lu boaj luzxba zaca' yehua' yubdl, ati' gulale'i lequé' nup na' guladd'baga'
lequé'. 13 La' ni'z gtittsca luyd, ati' bguindj tu cuia tsa tu chi cuia yugu' yu'u dzo' lu
yodz na', ati' lu le gtit na', glat tsonnlalj yu chi gayud' bunach. Gladxi guladz6bi nup ni'
naga'ngac, ati' gulagu'é y6l-1a' ba Dios zoé' yehua' yuba.

14 Chgddd le burédp le rusnit bundch, ati' chzoa gdxin le bunn le usnit lequé'.

Rucddxé' trompeta gbaz la'y bugddx

15 Bucddxé' trompeta gbaz la'y bugddx, ati' glui' zidzj didza' chi'i yehua' yub4, ta'na:
Gap ta'na bé' bunach yédzlyu
Nadddgac lu né'é Xanru' Dios
Len lu né'é Cristo.
L&' gna bé'teczé',
16 Ni'r iddp uru'é bonni' gul na' ré'qué' gap na' ta'nd bé'é lahué' Dios, gulutsdg lauqué'
lyu ta'yfj ladxi'qué' Dios. 17 Ta'né":
Xantu!' Dios, napczu' y6l-la' huac.
Gzoaczu' len zoaczu' len ral-1a' guidczu',
Xclenu', le chbugunu' dxin y6l-la' huac zx6n quiu'
Len rzu lau' rna bé'u.
18 Gulaléy bunach yugu' yodz
San chbdxin dza gunu' lequé' zxguia'.
Nac dza cuequi xbeynu' nup chnatgac.
Ubi'u quegac huen dxin quiu',
Bonni' glu'é didza' uldz quiu',
Nup naquigac quizi quiu' len glun ba la'n Lau',
Nup nacgac cuidi'z len nup nacgac blau.
Chbdxin dza usnitiu' nup gulusnit yodzlyd.

19 Ni'r gyalj gdau' queé' Dios rd' yehua' yubd, ati' bla' lahui gui'n la'y ga yu'u didza'
ruca'n tsahui' nuné' Dios. Luyu gyép y0s len glu'u bé zidzj, gné gziu'. Gtit luyu len gré'
guidj bogui' yol sunn.



Apocalipsis 12:1 355 Apocalipsis 13:4
12

Tunu ngul len tuba' bél zxon xtsni'

INi'r bla' lahui yehua' yuba tu le nac bé'tsca, buluf' launu ngul ndcunu le nac ca gbidz,
len zoa zxan ni'anu beo'. Dxia icjnu tu bregui' ga dxiacba' chinnu bélj yeni'. 2 Ngul ni
chzoa soabi' bi'idau' queénu, rbédxya'anu le rdia' 1é'nu, rzaca' rgui'nu le ruzoanu-bi'
bi'idau' queénu. 3 Ni'r bla' lahui yehua' yuba yett le nac bé', bului' lauba' tuba' bél zxén
xtsni', nacba' xna gui'z len dxia gadx icjba' len chi luzba' len dxia tu bregui' tu tu icjba'
na'. 4Len xbanba' gu'yjba' tu cuia tsa tu tsonn cuia bdlj luzxba len gru'nba' leycba'
luytd. Gzuiba' bél zx6n xtsni' na' launu ngul na' chzoa soabi' bi'idau' queénu, zoaba'
sina' gaguba'-bi' bi'idau' queénu na' ca galjbi' na'. 5 Buzoanu-bi' tubi' bi'i bénni'dau’
ral-la' gna bé'ibi' yagu'té yodz len tu xuydg guia. La' bucuitté'-bi' Dios bi'idau' queénu
na', buchisé'-bi' ga ni' zoaczé' L&', ro'é latj blau ga na' rna bé'é. ¢ Buzxundjnu ngul na',
zeajnu lu latj ca'z, ga ni' chnupé'é queénu latj Dios. Ni' lugahué'-nu gdu ca chinnu gayud'
yu tsonnlalj dza.

7Gdod glac 1€ ni, guctsca gdil-1 yehua' yuba. Guladil-lené'-ba' bél zx6n xtsni' na' gbaz
la'y blau 1é' Miguel len yugu' gbaz la'y da'qué' 1€'. Guladil-1 bél zx6n na' len gbaz x6hui'
da'gac 1éba' & san cutu guluxicj lu gdil-1 na'. Qui lé ni na' cutur bdzgli xlatjgac yehua!
yubd. 2 Cni guc, gularu'né'-ba' ni'l bél zx6n xtsni' na', nacba' bél na' zoaba' dza ni'té,
1éba' tu' x6hui' len Satands, nu na' rzi' ye'i yigu'té bundch yédzlyd. Gularu'né' tu' xchui'
yodzlyu, dzaggac lei gbaz x6hui' na' da'gac lei.

10Ni'r byonda' tu chi'i rui' zidzj didza' yehua' yub4, rna: “Na'a chbdxin dza nulu'é lahui
yol-la' rusld nuné', len yél-la' huac queé', len le rna bé'é Dios, lenca' le rna bé'é Cristo,
le chgularu'né' ni'l nu na' buqui yugu' bochi' Iza'ru'. Rél len té dza buqui lequé' lahué'
Dios queéru'. 11 Guluxicjé' nu na' béchi' 1za'ru' ni, le guluguné' dxin xchéné' Bénni' na'
naqué' Bé'cu' Zxila'dau' queé' Dios, len le guluguné' dxin didza' na' gluné' Ina' lau queé'.
Cutu glui' ladxi'qué' yol-la' na'ban quequé' san glatié'. 12 Qui lé ni na' gac y6l-la' rudziji
yehua' yuba. Gul-dziji Ibi'ili', zoali' ni'. Bica' bayechi' Ibi'ili' zoali' yddzlyt len lu nis zxon,
le chbotj tu' x6hui' bdxin ga zoali'. Rleytsqui tu' x6hui' na' le chraquibe'i yett chi'z dé
latj qui.”

13 Cati' giquibe'iba' bél zxon xtsni' na' chgularu'né'-ba' luy, ni'r yajséa régu'ba'-nu
ngul na' buzoanu-bi' bi'i bénni'dau' na' queénu. 14 Ni'r Dios bé'é-nu ngul na' chop xilba'
bsia' nacgac zx6n quié gac sunu, gcuitnu ga na' zoaba' bél zx6n xtsni' na', gdxinnu
xlatjnu lu latj ca'z. Ni' lugahué'-nu gdu tsonn iz yu gatsj. 15> Zaca' cidzu'lnu gubba' nis
zil bél zx6n xtsni' na', guc ca tu nis yegu, gi'niba' gua'té ngul na'. 16 Ni'r guclen ngul na'
luyd, gyalj luytna' len giii'i nis yegu na' gubba' bél zx6n xtsni' na'. 17Ni'r gléytsquiba'-nu
ngul na' bél zxon xtsni' na', gyeajba' yajtil-lenba' nup naga'ngac queénu zxi'n xsoanu,
nup na' tun ca rna le gna bé'é Dios, len nazi' lu na'gac le nuné' Ina' lau Jesucristo.

13

Chopba' béa' snia’

1Gzuida' lu yuzx ra' nis zxon len blé'ida' rbenba' r-rujba' lu nis zx6n tuba' béa' snia'
dxia gadx icjba' len chi luzba'. Dxiagac léba' chi bregui'. Dxia tu bregui' tu tu luzba' na'
ati' ldhuigac icjba' da' tu la nac x6hui' le curle'i Dios dxi'a. 2Boa' snia' na' blé'ida'-ba'
rna'ba’' ca nacba' bédxtau', zoa ni'aba' ca nac ni'aba’' o0so, ati' rid'aba’ nac ca nac ri'aba’
bédx guixi'. Bl zxon xtsni' na' budédba' luna'ba' boa' snia' ni yol-la' huac queéba'lenca’
xlatjba' ga rnabé'ba', len y6l-la' und bé' zxon queéba'. 3 Dxia hué' tu icjba' bsa' snia' na',
nac le gdddi léba', san bunit hué' na', ati' gulubani yigu'té bunéch y6dzlyt len yajta'gac
boa' snia' na'. 4 Gulayij ladxi'qué'-ba' bél zx6n xtsni' na', le budodba' lu na'ba' boa' snia'
yol-la' uné bé' queéba'. Gulayfj ladxi'qué'-ba' ca' boa' snia' na', gulané': “;Nuzxa caz nac
zx0n ca nacba' zxon boa' snia' ni, len nuzxa caz saqui' til-len 1éba'?”

5Guta' lu na'ba' béa' snia' na' bé'ba' didza' ba zx6n len didza' x6hui' rnéba' queé' Dios.
Gdu ca chopén beo' guta' lu na'ba' y6l-la' una bé'. ¢ Gzu lauba' rnéba' queé' Dios len gné
x6hui'ba' qui L&' Dios, len qui latj la'y queé', len quegac nup nacud' yehua' yub4. 7 Guta'
lu na'ba' gdil-lenba' nup naquigac quizi queé' Dios, buxicjba' lequé'. Guta' ca' lu na'ba'
gna bé'iba' yugu'té bunich gza'a, bunich yugu'té yodz, len ydgu'té bunach tui' didza'
yubl, len bundch gduté y6dzlyd. 8 Gulayfj ladxi'gac béa' snia' na' ytigu'té bunach nacud'
yodzlyd, nup na' cutu nayujgac lagac lu guich qui y6l-1a' na'bédn, guich na' buzujé' cati'
zi'a guta' yodzlyd Bonni' na' naqué' Bo'cu' Zxila'dau' queé' Dios, buzdé' Dios gutié' ni'a
quegac bunach queé'.

9 Chqui' nu ry6ni, ral-la' uzé nag. 1©Nup nucu'é Dios gdzungac, ral-la' gdzungac, ati'
nup nucu'é Dios quié nu gdédi leygac len guia tuchi', len guia tuchi' lat. Qui 1€ ni na',
ral-la' la'bdz zx6n ladxi' nup naquigac queé' Dios, len la'yejlé' L&',

11 Gdod na' blé'ida'-ba' yetuba' boa' snia' grenba' brujba' lu yu. Dxiagac chop luzba'
ca nac luzba' bo'cu' zxila', len rui'ba' didza' ca na' rui'ba' didza' bél zxon xtsni' na'. 12Dé
lu na'ba' boa' snia' ni ydgu'té yol-la' und bé' queéba' boa' snia' bdxinba' zi'al, cati' dzag
léba'. Runba' bsa' snia' burdp ni ga ta'yij lddxi'gac bsa' snia' zi'al na' ydgu'té bunach
nacud' yédzlyu, béa' na' bunit hué' gdodi léba'. 13 Runba' ca' le nacgac bé' boa' burdp na'
ga rdxinté runba' ga ruhudxj gui' za' luzxb4, ruhudxj luyt laugac ytgu'té bunich. 14Rzi'
yé'iba' bundch nacud' yodzlyu len le nacgac bé' dé lu na'ba' runba' lauba' béa' snia' zi'al
na'. Rna bé'iba' bunadch nacud' yodzlyt luné' tu bdau' ca nacba' béa' snia' na' gucba' hué'
qui guia tuchi' ati' nabanba'. 15DE lu na'ba' runba' ga soa gban bdau' na' nac ca nacba'
boa' snia' zi'al na', len giii' didza' bdau' ni len gun ga nu gdédi yagu'té nup cutu la'yfj
ladxi'gac lei. 16 Benba' ga gda' yligu'té bundch tu le nac bé' da'gac 1éba', nup nacgac ca'z
len nup nacgac blau, nup ta'le'i y6l-la' tsahui' len nup nacgac yechi', nup cunadd'ugac
len nup nadd'ugac, buda'ba' lei lu na'gac yubél o ra' xgagac bunach na'. 17 Nutu nu gac bi
ga'u o bi guti' chqui' cudd' nu na' 1€ na' nac bé', o chqui' cuda' nu na' laba' béa' snia' na',
o le nababba' nua'ba'. 18 Na'a rquinnu' y6l-la' rejni'i. Nu nap yél-la' rejni'i ral-la' ulabtéz
tsca le nababba' nua'ba' boa' snia' na', nac ca le nababé' bonni', ati' le nababba' na' nac
xop gayud' yu tsonnlalj yu xop.

14

Le tul-l¢' tu gayud' yu taptn milé' bonni'

1Gdod ni' buyda' len blé'ida'-né' Bénni' na' naqué' Bé'cu' Zxila'dau' zuiné' lu gui'adau’
nazi{' lei Sién. Nacud'lené' L&' tu gayud' yu taptin milé' bonni', da' ra' xgaqué' [&' Bonni'
na' naqué' Bo'cu' Zxila'dau', lenca' 1&' Xuzé'. 2 Ni'r byonda' tu le rgu'u bo yehua' yuba,
rné zidzj ca rné tu yegu zxon len ca rné gziu'. Byonda' le ryon cati' ta'guinnié' 1&'i tu le
rul-1 z€ zian du qui. 3 Tul-1é' tu le rul-1 cub, nacu'é ca dodl lahui latj blau ni' lenca' ca
dodl lahui ga na' nacud' iddp nup na' nabangac len yugu' bonni' gul na'. Nutur nu gac
gul-1le rul-1 ni, san légaczé' tu gayud' yu tapén milé' bonni' ni, bénni' na' boa'ué' lequé'
Cristo ladj bundch yodzlyd. 4 Nacqué' gdu ladxi' bonni' ni, cutu gulacud'lené' ngul, le
nacqué' gdu bonni' ra'ban. Zjaclené' Bonni' na' naqué' Bo'cu' Zxila'dau' gti'téz ga zijé'.
Cristocz bda'ué' lequé' ladj bunach, nacqué' bonni' zi'al guluddd cuinqué' lu né'é Dios
lenca' lu né'é Bonni' na' naqué' Bo'cu' Zxila'dau'. > Gatga gulazi' yé'é ati' nutu nu gac bi
gné quequé' ga na' nacu'é ca dédl lahui latj blau ga r6'é Dios.

Didza' rjua'qué’ tsonn gbaz la'y
6Ni'r blé'ida' yeté' gbaz la'y, rdodé' lu bo'z luzxbd, rju'é didza' dxi'a zoa tsalzd quié
guné' lban qui laugac nup nacud' y6dzlyt, bunach gduté luyd, yugu'té bunach gza'a,
len bunach tui' yagu'té didza' gza'a, len bunéch yigu'té yodz. 7 Ru'é zidzj didza', rné":
“Gul-gadxi Dios, len gul-cu'é y6l-1a' ba le chzoa cuequi xbeyné' bunach. Gul-tséj ladxé'é
Dios, nuné' luzxba len luyt len nis zxén len gap ralj nis.”

8 Zajnaué' gbaz la'y ni yetté' gbaz la'y, rné': “Chbudx qui y6dz Babilonia. Chbudx qui
y6dz zx6n na'. Cni guc qui, le glun nup nacud' ni' ga gulazi' lu na'qué' bénni' yugu'té
y6dz luné' ca nacgac le ta'zé ladxi'qué' le cunac.”

9 Zajnaué' gbaz la'y burdp ni yetté' gbaz la'y, ru'é zidzj didza', rné": “Chqui' nu tsej
ladxi'-ba'bda' snia' na'lenca' bdau' queéba', len giii' latj ta' ra' xguf o lu né'i le nac bé' da'
1éba', 19nu ni guné' zxguia' Dios lu ydl-la' rley queé'. Saca' qui'i nuna'lu gui'len lu 1€ na'
ruzégui'tsca, laugac gbaz la'y len lahué' Bénni' na' naqué' Bé'cu' Zxila'dau'. 11 Cuentecz
dzon qui gui' ga ni' saca' qui'i nu na'. Rél len té dza saca' qui'i, ati' gatga gata' latj luz{'
ladxi'gac nup la'yij ladxi'gac-ba' boa' snia' na' len bdau' queéba', ati' cutu luzi' 1adxi'gac
nup lui' latj ta' leygac laba'. 12 Qui 1é ni na' ral-la' la'bdz zxén ladxi' nup naquigac queé'
Dios len lun ca rna le gna bé'é, nup na' ta'yejlé' Jests.”

13 Ni'r byénda' chi'i nu rui' didza' yehua' yub4, ré neda": “Bzuj lu guich 1é ni: Bica'

bagac nup lat na'a su lau, nup na' ta'yejlé' Xanru'.
Dios B6' La'y rné": “Ca' gac. Luz{' ldxi'qué' lu dxin gluné', len luzi'é xbey ca rajléz le
gluné'.”

Tu'zi'é le ruld' luyu

14Ni'r buyda' len blé'ida' tu boaj luzxba chguichdau'z, len lu béaj na' ré' tu Nu nac ca
naqué' Bonni' Nuhudaqué' Gdu Bundch, dxia icjé' tu bregui' oro, ati' lu né'é€ z6né' tu guia
tuchi'. 15 Brujé' lu gdau' yetaé' gbaz la'y, ati' bé'é zidzj didza', gudxé' Nu na' ré' lu boaj
na', gné": “Bgun dxin guia tuchi' quiu' len bchugu zxoa' xtil, le chbdxin dza nu uz{' lei.
Chnabidx deu qui dé y6dzlyu.”

16 Ni'r Nu na' ré' lu béaj na' bugtin dxin guia tuchi' gduté yodzlyd, ati' buzi'é le buld'
luyt.

17Ni'r brujé' yetué' gbaz la'y lu gdau' zoa yehua' yubd. Nu'é ca' tu guia tuchi'. 18 Brujé'
ra' bcugu ni' yetié' gbazla'y, dé lu né'é gna bé'iné' gui', ati' bé'é zidzj didza', bulidzé' gbaz
la'y zi'al na' nu'é guia tuchi', gné": “Bgun dxin guia tuchi' quiu' len btub tu'xda hueaj le
ta'bia lba uva ré'gac yodzlyd, le chna le ta'bia Iba uva.”

19Ni'r buguné' dxin guia tuchi' gdu y6dzlya gbaz la'y ni, butubé' le ta'bia lba uva ré'gac
luyd, ati' yajchu'né' le ta'bia Iba uva na' lu yeru zxén ga gzi xisi. Yugu' 1€ ni rului' ca guné'
Dios, guné' zxguia' bunach nacud' yodzlyd. 20 Gululibé' le ta'bia lba uva na' lu lerui zoa
ni'l ra' y6dz, ati' lu lerui na' bruj ron, gren ga bdxinté ri'acba' boa', len gdéd rén na' gdu
tsca gac sa'ru' gdu gadx dza.

15

Gbaz la'y nua'qué' gadx guidzhué’

1Blé'ida' yett le nac bé'tsca yehua' yubd, le run ga nu rubani. Gularujé' gadx gbaz
la'y, nua'qué' gadx guidzhué' rajséytégac, le uguné' dxin Dios, udx guné' zxguia' bunach
yodzlyt.

2Blé'ida' ca' tu le nac ca nis zx6n ryép y0s yeni' ca guidj jar le nutsi'i gui'. Zuigac lu
1€ na' nac ca nis zx6n nup na' guluxicj lu bsa' snia' na' len lu bdau' queéba' len lu laba',
nua'qué' le tul-l, yugu' le bé'é quequé' Dios. 3 Tul-1é' le rul-1 na' bil-1é' Moisés, bonni'
huen dxin queé' Dios. Nac tu le rul-1 queé' Bénni' na' naqué' Bé'cu' Zxila'dau', ta'né":
Li', Xantu' Dios, nactéru' blau.
Zxontér nac yugu'té le benu!',
Le tun ga rubanitu'.
Li', rna bé'inu' yugu' yodz,
Gdu dxi'adau' len gdu nac ca bi runu'.
4 ;Nuzxa caz cugadxi Li', Xantu'?
¢Nuzxa caz cuct'u Li' yol-la' ba?
Tuzu' Li' nacu' la'y.
La'dxin bunach yugu'té yodz,

La'yij ladxi'qué' Li'
Le ta'lé'iné' nac tsahui' yigu'té le runu'.

5Gdod guc 1€ ni, buyua' len blé'ida' gyalj gdau' yehua' yuba ga ni' dé latj la'y le nac
bé' zéalené' bunach queé' Dios. ¢ Gularujé' lu latj la'y na' gadx gbaz la'y, nua'qué' gadx
guidzhué' na'. Nacuqué' lari' zaqui'tsqui le ryép yos yeni', len niga'gac Ichi'qué' pan
naquicni oro. 7 Ni'r tu nu nutsa' ladj iddp nup na' nabangac, bé' qui queéqué' gadx gbaz
la'y na' gadx zxiga'dau' ndquicni oro, len yudzgac le rului' y6l-la' rley queé' Dios zoaczé'.
8Lu latj la'y na' bdza' dz6n, le zoa ni' y6l-la' yen{' len y&l-la' huac zxén queé' Dios. Nutu
nu saqui' tsaz lu latj la'y na' cati' gatsjr gadx guidzhué' na' nua'qué' gadx gbaz la'y na'.

16

Yugu' zxiga'dau' yudzgac le rului' yél-la' rley queé’ Dios

INi'r byonda' chi'inu rui' zidzj didza' latj la'y na!, ré gadx gbaz la'y na', rna: “Gul-tséaj,
gul-tsajldlj luyu gadx zxiga'dau' na' yudzgac 1é na' ruluf' yol-la' rley queé' Dios.”

2 Gyijé' gbaz la'y zi'al, yajlaljé' yodzlyd le yudz zxiga'dau' na' z6né'. Lé na' yudz
zxiga'dau' na' ben ga gutsj yudzu' ya'a le rlatsca gdu ca naya' nabingac nup na' da' leygac
le nac bé' da'gac boa' snia' na', lenca' nup na' ta'yij lddxi'gac bdau' queéba’.

3Ni'r gyijé' gbaz la'y burdp, yajlaljé' lu nis zx6n le yudz zxiga'dau' na' zéné', ati' béac
rén nis na' ca nac ron queé' bonni' nat, ati' glat ytigu'té nup nabangac nacud' lu nis zx6n
na'.

4Gyijé' gbaz la'y bunn, yajlaljé' gap dé yegu len gap ralj nis le yudz zxiga'dau' na' zéné',
ati' guluhu6ac ron gap dé nis na'. >Ni'r bydnda' ru'é didza' gbaz la'y na' dé lu né'é rna
bé'iné' nis na', rné'": “Xantu' Dios La'y. Zoaczu' len gzoaczu'. Tsahui' nacu' le rchugu' cni
quegac bundch ¢le gululaljé' ron quegac nup nadquigac quizi quiu' len quegac nup glui'
didza' ulaz quiu'. Na'a, Li' runu' ga li'jé' ron, le cni ral-la' gac quequé'.”

7Ni'r byonda' rui' didza' tu nu zoa ra' bcugu yehua' yubd ni', rna: “Ca' gac, Xantu'
Dios, napczu' yol-la' una bé'. Gduté li len tsahui' nac ca rchugu' quegac bunéach.”

8 Gyijé' gbaz la'y buddp na', yajlaljé' lu gbidz le yudz zxiga'dau' na' z6né', ati' gbidz
na', bé'é lei latj Dios gugui'tsca bunach len gui' qui. 2 Glguitscaqué' ydgu'té bunach le
rigui'tsca gbidz, san cutu gulubi'i 1adxi'qué', len cutu gulagu'é Dios y6l-la' ba. Gulané
zi'é queé' Dios, dé lu né'é gna bé'iné' yugu' € ni tu'saca' zi' bunach.

10 Gyijé' gbaz la'y bugayu' na', yajlaljé' xlatj ba' snia' ga na' rna bé'ba' le yudz
zxiga'dau' zoné', ati' gré' chul gap rna bé'ba'. Ni'r, le gulazaca' gulagui'i bunach,
glaguya'aludxi'qué', 11 san cutu gulubi'i ladxi'qué' qui€ cutur luné' le cunac tsahui' tuné'.
Gulané zi'é queé' Dios zoé' yehua' yubi le ta'zaca' ta'gui'é len le dxiaqué' yudzu' ya'a na'.

12Gyijé' gbaz la'y buzxdp na', yajlaljé' lu yegu zx6n naz{' lei Eufrates le yudz zxiga'dau'
na' z6né', ati' gbidx nis yegu na' quié gba'a néz ga la'déd nup ta'é bé', la'rujé' zaca' ga
rlen gbidz.

13Ni'r blé'ida' bél zx6n xtsni' na', len béa' snia' na', len bonni' ru'é didza' uldz quecba',
gulardj ri'agac nup na' tsonn bd' x6hui' tun ditj bunach, nala'gac ca nala'cba' bludz.
14 Nacgac bo' qui tu' x6hui' yonn bé' ni, bé' tun le nacgac bé' lun ga lubani bunach. Yjac
bo' x6hui' na' gdu yodzlyu yajtubgac nup ta'nd bé', quié tsjaqué' lu gdil-1 na' gac dza
zxon queé' Dios, napczé' yol-la' und bé'. 15 Cni rné' Dios: “Gul-yutsca'. Guida' tu tsalz ca
rdxiné' gban. Bica' ba nu zoa ban ladxi' len run chi'i le nacu nu na', len runtecz dxi'a, cui
gun bayudx ta xguidz len cui utuf'i nu na' lahui' laugac bunach.” 16 Gulutdb bonni' ta'na
bé'é bo' x6hui' na', guludubé' tu latj nazi' lei lu didza' hebreo: Armagedén.

17 Gyijé' gbaz la'y bugddx na', yajlaljé' lu bo'z le yudz zxiga'dau' na' z6né', ati' bé' zidzj
didza' tu nu zoa lu latj la'y zoa yehua' yuba ga dé latj blau na', rna: “Chnac.”

18 Ni'r gyép yOs len gro'tsca bo len gné gziu'. Gtittsca luyd, le gtittér ca gtit tsal ni
nacud' bundch yodzlytd. 1° Bruj tsonn c6'l yodz zxdn na' ati' gulaguindj yodz nacud'
yodzlyd. Yajneyné' Dios le nac x6hui' glun bundch y6dz zx6n na' naz{' lei Babilonia,

ati' lu yol-la' rley queé' bené' zxguia' nup nacua' ni'. 20 Gulagachi' luyt bidx dz6' lu nis
zx0n ati' cutur gulald' gui'adau'. 21 Boxj ca' guidj bogui' yol sunn, le za' luzxbd, yajséa
icjgac bunach, ati' nali'i gui6j bogui' na' ca tu gayud' guia hueaj. Gulané zi'é queé' Dios
ylgu'té bonni' ni'a qui guiéj bogui' na' grd', le busaca' zi'tsca lequé'.

17

Dios rchugué' queénu ngul udd dzag

INi'r bdxiné' ga zoa' tué' gbazla'y nababé' gadx gbazla'y na' gulazéné' gadx zxiga'dau'
na' ndquicni oro. Bé'lend' neda' didza', gné': “Gda ni, ati' ului'ida' li' ca guné' Dios,
guné'-nu zxguia' ngul uda dzag na', ré'nu lu nis zian. 2 Gulacua'len lénu, glun le cunéc
nup ta'nd bé' yodzlyu, ati' gulazudxi nup nacud' yodzlyt ni, glunlen lénu le cunéc.”

3 Gzbalené' neda' Dios BG' La'y, ati' bché'é neda' gbaz la'y na' tu lu latj ca'z, ati' ni'
blé'ida'-nu ngul dxianu cidzu'ba' tuba' boa' snia', nacba' xna gui'z. Dxiagac gadx icjba’
len chi luzba', len da'gac ca' Iéba' le tané xohui' queé' Dios. 4 Nacunu lari' xna len lari'
xna gui'z ngul na' dxianu léba'. Naz{' lquitj queénu le ndquicni oro len yugu' guidj zaca'
len yugu'bga. Luna'nu zoa tu zxiga'dau' ndquini oro, yudzu le nacgac x6hui' len le cunéc
runnu. °>Ra' xganu da'gac ca lénu, le tu'luf' tu le nagachi', ta'né cni: “Y6dz Babilonia Nac
Blau” len “Xna'cnu Ngul Udéd Dzag” len “Xna'gac Le X6hui' Dz6' Yodzlyd.” ¢ Guquibe'ida’
nazddxinu ngul na' le bennu ga blalj rén quegac nup ndquigac queé' Dios len quegac nup
na' zoa nu budddi leygac le glun Ina' lau queé' Jesus. Cati' blé'ida'-nu, bubantsquida'.
7Gudxé' neda' gbaz la'y na', gné": “;Bizx quié rubaninu'? Uzéjni'da' li' lé na' nagachi', le
rului' ngul ni lenca' le rului' béa' snia' na' dxianu-ba', dxiagac gadx icjba' len chi luzba'.
8Bda' snia' na' blé'inu' gzoaba' zi'al san cutu zoaba' na'a, boa' ni chzoa grujba' latj chul,
ati' tseajba' ga nitba' tsaz. Lubdnitsqui nup nacud' luyd cunayujgac lagac lu guich qui
yol-la' na'ban dza ni'té cati' zi'a gata' yodzlyd. Cati' la'le'i boa' snia' na' gzoaba' zi'atél
san cutu zoaba' na'a, lubani le ubanba'.

9’Lé ni nac tu le uzejni'i nu gac tsejni'i: Gadx icjba' na' tu'lui' gadx gui'adau' gap
ré'nu ngul na'. 10 Lézca' cni gadx icjba' na' tu'lui' gadxé' bonni' ta'nd bé'é. Gayué'
bonni' ni chgddd quequé'. Tué' bonni' ni rna bé'é na'a ati' yetdé' cutu rdxindé', san
cati' guidé', gna bé'é tu chi'idau'z. 11 Boa' snia' na' gzoaba' san cutu zoaba' na'a, ruluf'
bonni' buzxunu', gna bé'é. Nuné' tsazxdn bénni' gadx na', ati' tod ni nitié' tsaz.

12°Chi luzba' na' blé'inu' tu'lui' chié' bonni' la'nd bé'é. Cutu ta'zi'iné' yol-la' una bé',
san la'zi'é y6l-1a' und bé' tu chi'idau'z, la'na bé'é tsazxdn len béa' snia' na'. 13 Chié' bénni'
ni, tuz nacqué', ati' ludédé' lu na'ba' bsa' snia' na' yol-la' una bé' quequé' len le dé lu
na'qué'. 4La'dil-lené' Bonni' na' naqué' Bé'cu' Zxila'dau' san Lé' uxicjé' lequé', le naqué'
Xangac yugu'té nup nacgac xan len rna bé'iné' ca' yigu'té nup ta'nd bé'. Nup nacua'len
Lé', bulidzé' leygac Dios len groé' leygac, ati' tsaz da'gac Lé".”

15 Gudxé' ca' neda' gbaz la'y na', gné": “Yugu' nis zx6n na' blé'inu' gap ni' ré'nu ngul
uda dzag na', tu'lui' bunach y6dz len bunach gza'a len bunéch tui' didza' yubl len bunach
yugu' luyt. 16 Chi luzba' béa' snia' na' blé'inu' len tu'luf' chié' bonni', cutu la'lé'iné'-nu
dxi'angul ud4 dzag na', ati' ca'z len xguidz luca'né'-nu. Lahué' xpéla'u len luzégui'é-nu
len gui'. 17 Dios uchizié' icj ladxi'dau'qué' chié' bénni' na'le gun ga luné' ca ré'nczné' L€',
lacqué' tuz len ludodé' lu na'ba' boa' snia' na' yol-la' und bé' quequé' quié utsag ca rna
xtidzé'é. 18 Ngul na' blé'inu'-nu rului' y6dz zxén na' rna be'i nup ta'nd bé' yédzlyt ni.”

18

Rguindj yodz Babilonia
1Gdod na' blé'ida'-né' yeté' gbaz la'y ruhuétjé' r-rujé' yehua' yubd, dé lu né'é yol-1a'
una bé' zxon, ati' gyép yos yeni' luyd ni'a qui yol-la' yeni' queé' gbaz la'y na'. 2Bé'é zidzj
didza' gbaz la'y na', gné': “Chbguindj. Chbguindj Babilonia, y6dz zxén na'. Chboac xlat;
tu' x6hui' len xlatjgac bé' x6hui' tun ditj bundch. Tu'zoaba' ni' lidxcba' bguinn xtsni' len

bguinn nacgac x6hui'. 3 Cni guc qui yddz na' ni'a qui le glun bunach nacud' ni', gluné' ga
glun bunéch ydgu'té yodz ca nacgac le ta'zéz ladxi'qué' le cunac. Glunlen lequé' le cunac
nup ta'nd bé' yodzlyd, ati' guta' yol-la' tsahui' quequé' bonni' ta'u tuti' nacu'é yodzlyd,
le gyantsca le zaqui'tsqui gulazéz ladxi'gac nup nacué' ni'.”

4 Ni'r byonda' rui' didza' yett nu zoa yehua' yubd, rna: “Gul-rdj lu yédz na', Ibi'ili'
naquili' quia' neda', cui gunli' tsazxdn len lequé' dul-la' len cui gac queéli' tsazxdn
len lequé' zxguia'. > Nayantsca dul-la' nabaga'qué', chnayas nadxincz luzxba, san Dios
rajneyné' le cunac nunqué'. ¢ Gul-bi'i quequé' ca na' gluné' queéli'. Gul-bi'i quequé' chop
c6' tsca le gluné'. Gul-bi'i quequé' chop cd' tsca le nac x6hui' gluné' queéli'. 7 Gul-gtin ga
la'zaca' la'gui'é len la'bddx yeché'é tsca yol-la' ba len yol-la' zxon glui' cuinqué'. Ta'za'
ladxi'qué', ta'né': ‘R6'tu’ ni, rna bé'tu'. Cutu nactu' uzéb len gatga codx yéchi'tu'.” & Qui
1€ ni na', tu dzatéz la'dxin quequé' le la'zaca' la'gui'é, yol-la' gut, len yo6l-la' rbédx yechi'
len y6l-1a' rdun. Leguié' lu gui', le napczé' yol-la' huac zx6n Xanru' Dios, Nu rusyddx
quequé'.

9’La'bddx nup ta'na bé' yodzlyt len glun tsazxdn len lequé' le cundc, len guluzi' xbey
le naqui quequé', ati' la'bddx yeché'é cati' 1a'1é'iné' dzon qui yodz na' regui. 10 Zi'tu'
zi'tu'z la'cu'é le 14dxiné' ca gac zxguia' gac qui y6dz na', la'né': Bica' bayechi' Babilonia,
y6dz zx6n ni, guctér blau. Tu dzatéz guc zxguia' qui.

11’La'bsdxé' ca' bonni' ta'u tuti' nacu'é yodzlyd len la'bddx yeché'é qui yodz na' le
cutur soa ni' nu ga'u bi lati'é. 12 Nutur nu ga'u ni' le ndquicni oro len plata, len yugu'
guidj zaca', len yugu' bga, len yugu' lari' zaqui'tsqui, len lari' xna, len lari' dxi'adau', len
lari' xna gui'z, len yugu' yag rla' zxix, len le ndquicni dxit zaqui'tsqui, len le ndquicni yag
zaqui'tsqui, len le naquicni cobre, len le ndquicni guia, len le ndquicni guidj jar. 13 Nutur
nu ga'u ni' canel, len yugu' le rla' zxix, len yal, len le rla' zxix qui mirra len qui yj olibano,
len xisi uva nal, len le nac za, len y6zj dxi'adau’, len zxoa' xtil, len yugu' barrodau', len
yugu' bé'cu' zxila', len yugu' boa', len yugu' carreta, len yugu' bonni' huen dxin, len
yela'gac bunéch. 14 Lé lequé' nup na' ta'u tuti', la'nd: Naduagac le gzé 1adxi'li'. Chgdod
quegac ybl-la' tsahui' len le nacgac lach queéli!, ati' cutur gdz4lili' leygac.

15’La'bodxé' bonni' ta'u tuti' na', guta' quequé' yol-la' tsahui' le gluti'é lu yodz na',
ati' la'cu'é zi'tu' zi'tu'z le ladxiné' ca gac zxguia' gac qui y6dz na', len la'bddx yeché's,
16 Ja'né": Bica' bayechi' y6dz ni guc zx6n. Guc ca ngul nacunu lari' zaqui'tsqui len lari'
xna, len lari' xna gui'z, len naz{' Iguitj queénu le naquicni oro len le naquicni guicj zaca'
len yugu' bga. 17 Tu dzatéz gnit yol-la' tsahui' qui y6dz ni.

"La'cu'é zi'tu' zi'tu'z ytigu'té bonni' xan barco len nup nacué' 1é'igac barco na', len nup
tu'sd' yugu' barco na', len nup tun dxin lu nis zx6n, 18 len cati' la'lé'iné' dzén qui yédz
na' regui, la'bodxé', la'né": ;Bizxal y6dz guc zx6n ca nac y6dz ni?

19’Ludx{é' béchts icjqué', len la'bsdxé' len la'bddx yeché's, la'né'": Bica' bayechi' yodz
ni guc zx6n. Yol-la' tsahui' qui yodz ni ben ga guta' yol-1a' tsahui' quegac yugu'té nup
nacgac xan barco lu nis zxén. Tu dzatéz gnit yodz ni.

20°Gul-dziji ca gac qui yodz ni, 1bi'ili' zoali' yehua' yuba, lenca' lbi'ili' naquili' queé'
Dios, Ibi'ili', bonni' gbaz queé' len Ibi'ili', bonni' rui'li' didza' ulaz queé'. Gul-dziji, le
chbchugué' Dios qui y6dz ni ni'a qui bi glun queéli' nup nacud' lu y6dz ni.”

21Ni'r buchisé' tu guidj zxon le nac ca guich ryétu, tué' gbaz la'y nal, ati' gru'né' lei lu
nis zxon, gné": “La' cniz gac, gguindj Babilonia, yddz na' guc blau, ati' cutur nu udzdli lei.
22 Cutur nu y6ni lu yédz na' nup ta'guinn 18'i le rul-1, len clég nup tu'cddx gui len clég
nup tu'cddx trompeta, len cutur udzdl ni' bénni' huen dxin, len cutur yon ni' b6 rgu'u
le rutu. 23 Cutur uzeni' lu y6dz na' nitd gui', len cutu yon ni' chi'é bonni' utsadg né'é, len
clég chi'ibi' bi'i ngul utsdg na'bi'. Cni gac zal-la' nacli' blau, lbi'ili' ra'uli' len rati'li' lu
y6dz ni, len gzxi' yé'ili' bundch gduté y6dzlyd len yo6l-la' udza' queéli'.

247Lu y6dz ni blalj xchénqué' bonni' glu'é didza' uldz queé' Dios len xchéngac nup
naquigac queé' Dios lenca' xchdngac yugu'té bunach yodzlyd, guludédi lequé' nup
nacud' y6dz ni.”

1Gdod 1€ ni byonda' tui' zidzj didza' bunach zian nacud' yehua' yuba, ta'na:

Y6l-1a' ba Dios. Yol-la' ruslé runé',

Ati' y6l-la' zx6n len yol-la' und bé!

Napé' Dios queéru’'.

2Nac gduté li len tsahui' ca rusyudxé'.
Bchugué' qui y6dz na' nac ca tu ngul udd dzag,
Len quegac bunach lu y6dz na'

Glun ditj bundch yodzlyt len le cunéc gluné'.
Dios buzi' 1€' lequé'

Le guludédcdé' huen dxin queé'.

3 Leytibl gulané": “Y&l-la' ba Dios. Cuentecz dzén ga regui yédz na'.”

4 Gulutsag lauqué' lyu idap uru'é bonni' gul ni' len iddp nup ni' nabangac, ta'yij
ladxi'qué' Dios, r6'é latj blau queé'. Gulané": “Ca' gac. Y6l-la' ba Dios.”

5Ni'r byonda' rui' didza' tu nu zoa latj blau na', rna:

Gul-cu'é Dios queéru' yol-la' ba
Yuagu'téli' runli' xchiné',
Lbi'ili' na' radxili' L&',
Nacli' bunéch ca'z len bunach blau.
Lni qui yél-la' rutsdg na' queé' Bonni' naqué' Bé'cu' Zxila'dau’

¢ Byonda' ca' nu rui' zidzj didza', byon ca ryon cati' tui' didza' bunéch zian, len byon
ca' caryon ga rdéd yegu zxdn, o ca rydn cati' rné gziu', rna:
Y6l-la' ba Dios le rzu lahué' rna bé'é,

Napczé' yol-1a' huac.

7Ral-la' udziji ladxi'ru' len uzi'ru' xbé'
Len cu'ru'-né' yol-la' ba

Le chbdxin dza Ini qui y6l-la' rutsidg na'
Queé' Bonni' na' naqué' Bo'cu' Zxila'dau',
Si' lu né'é Cristo nup naquigac queé'.
Chzoa rbozbi' bi'i utsag na'lenbi' Lé',
Nacbi' le rului' nup na' ndquigac queé'.

8 Dios ru'é-bi' latj gacubi' lari' zaqui'tsqui
Le nac gdu len ryép y6s yent'.

Lari' zdqui'tsqui na' ruluf' le nac tsahui' nungac nup naquigac queé' Dios.

9 Ni'r gudxé' neda' gbaz la'y na', gné": “Bzuj lu guich didza' ni: Bica' bagac nup na'
nulidzé' lequé' Dios quié la'cu'é Ini qui yo6l-la' rutsdg na' queé' Bonni' naqué' Bo'cu!
Zxila'dau'.”

Gudxé' ca' neda': “Yugu' didza' gduté li ni ru'é didza' Dioscz.”

10 Buzechu zxiba' xni'é gbaz la'y na' quié tsej ladxa'a €', san gudxé' neda': “Cutu gunu'
cni. Neda' ca' naca' huen dxin queé' Dios ca nacu' li' len ca nacqué' bochi' Iza'u nazi' lu
na'qué' le nac gduté li ca nac queé' Jesus. Gyij ladxé'é Dios.”

Nup tui' didza' uldz queé' Dios, tui' didza' le nac gduté li ca nac queé' Jesus.

Bonni' dxié'-ba' boa' chguich
11 Ni'r blé'ida' nayalj luzxba, ati' bului' lauba' tuba' boa' chguich, ati' 1&' Bénni'
dxié'-ba', Nu Run Ca Rna, lenca' Nu Nac Le Nacz. Cni lé' le rbequi xbeyné' ca nac le nac
gduté li lenca' cni tsijé' lu gdil-1. 12Ryép yos yeni' y&j lahué', nacgac ca gui', len dxiagac
icjé' bregui' zian. Nayuj lahué' tu le 1é', le nutt nu n6zi, san tuzé' Lé' nzné'. 13 Nacué' tu
lari' ni'aj ron, len 1é' ca' Nu Nac Xtidzé'é Dios. 14 Rajnauqué' Lé' ni'a né'é guizx yu nacu'é

yehua' yubd, dxiacqué'-ba' boa' chguich len ndcuqué' lari' zdqui'tsqui, nac chguichdau'z
len cutu nac bsj. 15 R-ruj ru'é le nac ca tu guia tuchi' gundé' zi' bundch yugu' y6dz. Gna
bé'iné' lequé' len xuyag guia len guné' lequé' zxguia', gac quequé' ca rac qui le rbia Iba
uva, zoa nu rulib leygac, le rléytsquiné' Dios, napczé' yol-la' und bé'. 16 Nayyj lu lari'
nacué' lenca' lu xgatsjé' ca 1€', Nu Rna Be'i Nup Ta'nd Bé', lenca' Nu Nac Xangac Nup
Nacgac Xan.

17Ni'r blé'ida'-né' zuiné' lu gbidz tué' gbaz la'y, ati' bé'é zidzj didza', gudxé'-ba' bsa'
ta'zuba' luzxbd, rné": “Gul-d4, gul-dub ga ni gaguli' Ini zxdn queé' Dios. 18 Gaguli'
xpéla'gac nup ta'na bé', len xpéla'gac nup nacu'é lu na'gac bonni' rjaqué' gdil-1, len
xpéla'gac nup nalgac, len xpéla'cba’ boa', len xpéla'gac nup ta'bia lecba', len xpéla'gac
yagu'té bunach, nup cunadd'ugac len nup nada'ugac, nup nacgac ca'z len nup nacgac
blau.”

19 Ni'r blé'ida'-ba' boa' snia' na' lenca' bonni' ta'nd bé'é yodzlyd, len bonni' rjaqueé!
gdil-1 guizx yu quequé', nudubqué' quié linlené' gdil-1 Bonni' dxié'-ba' bsa' chguich,
dzaggac Lé' ni'a né'é guizx yu. 20 Bdzunba' boa' snia' na' lenca' bonni' na' bé'é didza'
uldz queéba', bonni' na' bené' yugu' le nac bé'tsca lauba', gzxi' yé'iné' nup ni' glui' latj
nu uzyj ldhuigac 1€ na' nac bé' da'gac 1éba' len gulayij ladxi'gac bdau' queéba'. Boa' snia'
na' lenca' bonni' na' bé'é didza' uldz queéba', nabangacz ca' gularu'né' leygac ga ro' gui'
zx0n le réguilen 1€ na' ruzégui'tsca. 21 Yagu'té nup na' gda'gac lequé' budédcdé' leygac
len guia tuchi' na' r-ruj ru'é Bonni' na' dxié'-ba' boa', ati' guluhudljba' yagu'téba' boa'
na' ta'zuba' luzxbd, glaguba' xpéla'qué.

20
Chi gayud'iz

1Gdod 1€ ni blé'ida' ruhuétjé' gbaz la'y, zé'€ yehua' yubd, z6né' zxi'n guia qui latj chul,
ati' nu'é tu du guia yodx. 2 Gzxoné'-ba' bél zxén xtsni' na', nacba' bél gzoaba' dza ni'té,
bél na' 1éba' tu' xchui' lenca' Satanas, ati' bégué'é-ba', len buca'né'-ba' cni chi gayud'
iz. 3 Yajchu'né'-ba' latj chul len buseyjé' latj na', bdé'é le quel-la' le ruséyj latj na' quié
cutur si' yé'iba' bunach yugu' yodz ga gza'ar chi gayud' iz, ati' tod ni' ral-la' yedxba' tu
chi'idau.

4Ni'r blé'ida' latj gap ta'bd' nup ta'na bé', ati' ta'bd' yugu' latj na' nup guladel-li'
la'bequi xbey le rac. Blé'ida' ca' yugu' bd' glaccz bunich gulurixé' yengac bonni'
cunacqué' tsahui' le glun Ina' lau queé' Jesus len le glun lban qui xtidzé'é Dios. Yugu'
bundch ni cutu gulayij ladxi'gac bda' snia' na' len bdau' queéba', len cutu glui' latj nu
uzyj ra' xgagac o lu na'gac 1é na' nac bé' nu da' 1éba'. Guluban nup ni lu yél-la' gut len
guland bé'len Cristo chi gayud' iz, 5 san yezica' bunach natgac cutu guluban. Cati' gza'ar
chi gayud' iz luban. Y6l-1a' rubédn lu y6l-la' gut guc ni nac le rac zi'al. ¢ Bica' ba len bica'
la'y nup ta'del-li' y6l-la' ruban na' rac zi'al. Y6l-la' gut le rac burépl 1zu cutur bi gac gun
quequé', san lacqué' bxuz queé' Dios lenca' queé' Cristo, ati' la'na bé'lené' L&' chi gayud'
iz.

7 Cati' gza'a chi gayud' iz na', lusané' Satanas ga na' nadzdn. 8 Urdj Satands, tsajx{’
ye'i bunach yugu' yédz nacud' iddp la'a yodzlya. Si' ye'i ca' bunach yédz Gog len Magog,
utub lequé' lu gdil-l. Tsca nacgac nup ni, nacgac ca nac yuzx ré' ra' nis zxén. ° Guizx
yuz guladédé' gduté luyd, ati' gulacu'é li'ajl latj ga na' nacud' bunach nidquigac queé'
Cristo, le nac y6dz na' nadxi'iné' Dios. Ni'r bené' Dios ga boxj gui' bruj yehua' yuba, le
buzegui' lequé'. 10 Tu' x6hui' na' naz{' ye'i lequé', yajchu'nqué' lei ga ré' gui' zx6n qui 1€
na' ruzégui'tsca, ga na' chzoaba' béa' snia' na' lenca' bénni' na' bé'é didza' ulaz queéba'.
Ni'la'zaca' la'gui'i rél len té dza yugu'té iz zi'a za'c.

Ta'dxin bundch lahué' Dios ga r6'é rbequi xbeyné'
1 Ni'r blé'ida' tu latj blau chguich, len blé'ida' ca' Nu ré' rbequi xbeyné' latj na'. Lahui
lau Nu ni gulanitté yodzlyd len luzxbd, len cutur budzol xlatjgac. 12 Blé'ida' ca' nup
chnatgac, nup nacgac blau len nup nacgac ca'z, zuicné' lahué' Dios. Gulayalj guich, len



Apocalipsis 20:13 363 Apocalipsis 21:19

gyalj ca' yett guich ga na' nayujgac lagac nup nadél-li'gac yol-la' na'ban gdu. Glequi
xbeyné' Dios nup na' chnatgac tsca nac le naytj yugu' lu guich na', 1€ na' glun. 13 Lu nis
zx6n guluryj nup chnatgac, nacud' lu nis zx6n. Lu y6l-la' gut, len lu latj chul guluryj
nup chnatgac, gulacud' gap ni', ati' glequi xbeyné' Dios tu tué' tsca nac le gluné'. 14 Ni'r
yajtsazgac yol-la' gut len latj chul ga ni' ré' gui' zx6n le nac latj qui yol-l1a' gut le rac
burdpl. 15 Yajtsazgac latj ga na' ré' gui' zxon nup cunayujgac lu guich quegac nup
nadél-li'gac yol-1a' na'ban gdu.

21

Luzxbd cub len luyu cub

1Gdod na' blé'ida' tu luzxba cub len tu luyt cub, le chgdod quegac luzxba na' len luya
na' gulacud' zi'al. Cutur bi dé nis zx6n. 2Neda', Juan, blé'ida' yodz la'y na', nac Jerusalén
cub, ruhudtj, r-ruj yehua' yubé ga zoé' Dios, chnaba'a qui ca nabé'a queébi' bi'i ngul chzoa
utsag na'lenbi' bonni'. 3 Bydnda' rui' didza' yehua' yubd nu rna: “Gul-yutsca'. Ga zoé'
Dios zoalen bundch. Séalené' lequé', ati' lequé' lacqué' bundch queé'. Dioscz séalené'
lequé', gaqué' Dios quequé'. 4 Dios uzxié' nis rbodx zoa y&j lauqué'. Nutur nu gat, len
nutur nu cédx, len nutur nu cddx yechi', len nutur nu saca' qui'i, le chgdéd quegac 1€ na'
glac zi'al.”

5Ni'r Nuna' r¢' latj blau ni' gna: “Byutsca'. Yagu'té rutina' cub.”

Gudx ca' neda': “Bzuj lu guich 1€ ni, le nac gduté li didza' ni len nac 16z.”

6Ni'r gudx neda': “Chnaccz. Neda' naca' Nu zoa zi'atél lenca' Nu rajseyté ca nac le rzu
lau len le rutidxté. Nu rbidx nis, neda' guna' ga gui'j nis na' runn ydl-la' na'ban. 7 Nup
luxicj lu le rac yodzlyd, gac quegac yigu'té 1€ ni. Neda' gaca' Dios quequé', ati' lequé'
lacqué' zxi'ncza', & san nup tadxi len nup cutu ta'yejlé' neda', len nup nacgac xchui', len
nup tu'dédi bundach, len nup tun le cundc, len nup nacgac udz4', len nup ta'yij ladxi'gac
bdau' guigj bdau' yag, len yugu'té nup ta'z{' yé', chzoa rboz xlatjgac lu gui', ga ni' ré' gui'
zx0n qui 1€ na' ruzégui'tsca, 1é na' nac yol-la' gut rac burépl.”

Yodz Jerusalén le nac cub

9Ni'r bidé' ga zoa' tué' gbaz la'y nababé' gadxé' gbaz la'y ni' gulazoné' gadx zxiga'dau'
ni' yidzugac gadx guidzhué' yajséytégac. Gudxé' neda': “Gda ni. Neda' ului'ida' li' bi'i
ngul ra'ban na' zi'a butsdg na'lenbi' Bonni' na' naqué' Bé'cu' Zxila'dau'.”

10 Gdu gzdalené' neda' Dios Bo' La'y, ati' bché'é neda' gbaz la'y na' tu lu gui'a sib, len
bului'iné' neda' ydz la'y Jerusalén, ruhudtj, r-ruj yehua' yuba ga zoé' Dios. 11 Y6dz ni
ryép yos yeni' le zoalen lei y6l-1a' yeni' queé' Dios. Ryép y0s yeni' ca ryép yds yeni' tu
guidj zaqui'tsqui ca nac guidj gui'dau'z nazi' lei jaspe. Yeni'dau' nac yodz na' ca nac guidj
jar. 12Gdu zbi'il yodz na' zoa tu z6'6 zxdn len sib. Lé'i z6'6 na' nacud' chinnu gap nu ryaz.
Ra' gap nu ryaz na' nacu'é chinnué' gbaz la'y tun chi'é. Tu tu ga nu ryaz na' naydj tu tu
lagac idxinnu c¢' di'a dza zxi'n xsoé' Israel. 13 Lé'i z6'6 ruyd zaca' ga rlen gbidz nacud'
tsonn gap nu ryaz, len zaca' ga za' bo' ziag nacud' tsonn gap nu ryaz, len zaca' tsla'a ga
rdod gbidz beo' ziag nacud' tsonn gap nu ryaz, len zaca' ga rbia gbidz nacud' ca' tsonn
gap nu ryaz. 14 Zxan z6'6 qui y6dz na' nacué' chinnu xlibi z6'6, ati' 1é'igac xlibi z6'6 na'
nayujgac laqué' idxinnuté' bonni' gbaz queé' Bonni' na' naqué' Bé'cu' Zxila'dau'.

15 Z6né' tu yag urixi ndquini oro gbaz la'y na' ruf'lené' neda' didza', quié grixé' tsca
nac yédz na', len tsca nacgac gap nuryaz, len tsca nac z6'6 qui. 16 Y6dz na', leydi'i nacgac
idap la'a. Leydi'i nac yol-la' tunn qui len y6l-la' blaga' qui. Len yag na' brixé' tsca nac
y6dz na', nac gdu tsca gac nu sa' gdu chinnu dza, ati' leydi'i nac yél-la' tunn qui, len
y6l-la' xtsa' qui, len y6l-la' blaga' qui. 17 Brixé' ca' y6l-la' yodx qui z6'6 na', nac tu gayud'
yu taptin dxit, tsca nac tsadxit qui na' bunach, 1€ na' r-rixné' gbaz la'y na'.

18 Naquini guidj jaspe z6'6 na!, ati' yddz na', drotéz ndquini, le nac yeni'dau' ca nac
guidj jar. 1 Xlibi z6'6 qui y6dz na' nazi'gac lguitj guidj zaqui'tsquigac.

Xlibi z6'6 zi'al naquini guidj jaspe.

Le burép naquini guidj zafiro.
Le bunn naquini guicj dgata.
Le buddp ndquini guicj esmeralda.
20 Le bugayu' nadquini gui6j énice.
Le buzxép naquini guidj cornalina.
Le bugddx naquini guidj crisdlito.
Le buzxunu' ndquini guigj berilo.
Le bugd ndquini gui6j topacio.
Le budxi naquini guidj crisoprasa.
Le idxinéaj ndquini guidj jacinto.
Le idxinnu naquini gui6j amatista.
21 Chinnu gap nuryaz na' ta'yeyjni chinnu bga. Tu tu ga nuryaz na' ryeyjni tuz bga. Luya
la' ndz blau qui y6dz na', érotéz ndquini, yeni'dau' nac ca nac guigj jar.

22Nitd gdau' blé'ida' lu y6dz na', le naqué' gdau' qui Xanru' Dios, napczé' goluté yol-la'
und bé', len 1ézca' cni naqué' Bonni' naqué' Bo'cu' Zxila'dau', naqué' gdau' qui y6dz na'.
23 Cutu run bayudx tseni'gac lu yodz na' gbidz len beo!, le uzeni' yél-1a' yeni' queé' Dios
lu y6dz na', ati' naqué' ca' le uzeni' ni' Bonni' naqué' Bé'cu' Zxila'dau'. 24La'da lu yen{'
qui yédz na' bunach yugu' yodz, nup nulagac, ati' djua'qué' ni' yol-la' tsahui' quequé'
bonni' ta'nd bé'é yodzlyl. 2° Gatga tseyjgac gap nu ryaz lu yodz na' lahui' dza, ati' latj
na' gatga gac rél. 26 Djua'gac ni' le nacgac Isaca' len y6l-la' tsahui' quegac bunach yugu!
yodz. 27 Cutu ca' tsaz ni' nita le cundc gdu, len nitt le nac x6hui', len nita nu rzi' yé',
san tsazgac ni' nupz nayujgac lagac lu guich queé' Bonni' naqué' Bo'cu' Zxila'dau', ga na'
nayujgac lagac nup nadél-li'gac y6l-la' na'ban.

22

I Ni'r bului'iné' neda' tu yegu yem'dau' gbaz la'y na', le nac nis yegu runn ydl-la'
na'ban. Ryép yos yem yegu na' ca ryép yos yeni' guidj jar. R-ruj yegu na' lu latj blau
ga ro6'é Dios len ga r§'é ca' Bonni' naqué' Bé'cu' Zxila'dau'. 2Rza' yegu ni gatsj lahui'l
noz blau qui yddz na'. Tsla'a hueaj ra' yegu na' zoa tu yag runn y6l-la' na'bén, ati' ta'bia
chinnu Izu tu iz. Tu tu beo' ta'bia yag na'. Nacgac le tu'iin bunach yugu' y6dz xldgui'gac
yag na'. 3 Cutu soa ni' nitt le dxia d6'. Soa lu y6dz na' latj blau ga ré'é Dios lenca' ga
ré'é Bonni' naqué' Bo'cu' Zxila'dau', ati' la'yij ladxi'qué' Lé' huen dxin queé'. 4La'lé'iné'
lahué' Lé', ati' 1&' nayuj ra' xgaqueé'. > Cutu gac ni' rél, ati' cutu la'quinn tu le cu'u yenf'
len clég yeni' qui gbidz nup nacud' ni', le gaqué' Xanru' Dios yeni' quequé'. Tsalzu la'nd
bé'tecz nup nacud' ni'.

Chzoa huddé' Cristo

6Ni'r gudxé' neda' gbaz la'y na', gné": “Didza' ni nac gduté li len nac 16z. Xanru' Dios,
Nu ruchiz B&' La'y icj ladxi'dau'qué' bonni' tu'é didza' uldz queé', chbsolé'é gbaz la'y
queé' quié ului'iné' yugu' huen dxin queé' le ral-1a' gacté.” 7 Cni rné' Jesucristo: “Chzoa
huéda'. Bica' ba nu run ca rna didza' ru'a ulaz queé' Dios, naydj lu guich ni.”

8 Neda', Juan, byonda' len blé'ida' yugu' 1€ ni. Gdod byonda' len blé'ida' yugu' 1€ ni,
buzechu zxiba' xni'é gbaz la'y na' bului'iné' neda' yugu' 1€ ni quié guna' 1&' zx6n. °Ni'r
18" gudxé' neda": “Cutu gunu' cni, le naca' neda' huen dxin queé' Dios ca nacu' li', len ca
nacqué' bochi' 1za'u na' tu'é didza' uldz queé' Dios, lenca' ca nacgac ytugu'té nup tun ca
rna le naytj lu guich ni. Ben zx6n Dios.”

10 Gudxé' ca' neda': “Cutu ca' ucachu'u xtidzé'é Dios ni, didza' ru'a ulaz queé' len naydj
lu guich ni, le chzoalac 1€ ni. 1! Nurua'dé' gua'teczdg'. Nurun le cundc gunteczle cunac.
Nu run dxi'a, guntecz dxi'a, ati' nu naqui quizi queé' Dios, gdquitecz quizi queé'.” 12Rné'
Jesus: “Chzoa hudda'. Nu'a lu na'a le nadél-li'gac bunéch, ubi'a qui queéqué' tsca nac bi
gluné'. 13 Neda' naca' Nu zoa z{'atél lenca' Nu rajseyté, ca nac le rzu lau len le rutidxté.
Naca' ca' Nu run ga su lau len Nu rusyudx.

14"Bjca' ba nup nayar le nacugac, tun le nac dxi'a. Nazi'qué' latj lahué' le rbia yag
runn yol-la' na'ban len gac la'yazié' gap nu ryaz lu y6dz na'. 15La'cud' ni'l ra' y6dz na'
nup nacgac x6hui', len nup nacgac udza', len nup tun le cunac, len nup tu'dédi bunéch,
len nup ta'yij ladxi'gac bdau' guitj bdau' yag, len nup ta'dzag ladxi'gac ta'z{' yé'. 16Neda',
Jesus, bsola'a gbaz la'y quia', bului'iné' 1bi'ili' yugu' 1€ ni, Ibi'ili' na' dzagli' yugu' c¢'
bunéch quia'. Neda' naca' di'a dza queé' David lenca' zxi'n xsoé'. Naca' ca' bolj usil.”

17 Tu'é didza' Dios Bo' La'y len bi'i ngul utsdg nd'lenbi'-né' Bonni' naqué' Bo'cu'
Zxfla'dau', ta'é": “Gda.”

Nu ry6ni didza' ni ral-la' gna: “Gda.”

Nu rbidx nis len nu rzé ladxi' lei, ral-la' guid len gui'j nis runn yél-la' na'ban.

18 Neda', Juan, ruzéjni'da' nup ta'yoni didza' ni ru'a ulaz queé' Dios len naydj lu guich
ni, rnia'; Chqui' nu uda' 1&'i didza' ni, Dios ubi'é qui nu na', guné' 1€' zxguia' ca nac le
nayujgac lu guich ni. 1 Lézca' cni, chqui' nu cua biti'téz didza' ni ru'a uldz queé' Dios len
naytj lu guich ni, Dios ugfié' ca' xlatj nu na' lu guich ga nayujgac lagac nup nadél-li'gac
y6l-la' na'ban gdu, lenca' lu y6dz la'y, ca na' nayuj quequé' lu guich ni.

20 Xanru', Nu run Ina' lau quegac 1€ ni rné': “Ja. Huddtea'.”

Ca' gac. Gda, Xantu' Jesus.

21Rnabda'-né' Xanru' Jesucristo uza' ladxé'é queéli' yugu'téli'. Ca' gac.

